
BUNGE LA TANZANIA 

________ 

 

MAJADILIANO YA BUNGE 

_______ 

 

MKUTANO WA KUMI NA MOJA 

 

Kikao cha Ishirini – Tarehe 8 Mei, 2023 

 

(Bunge Lilianza Saa Tatu Asubuhi) 

 

D U A 

 

Naibu Spika (Mhe. Mussa A. Zungu) Alisoma Dua 

 

NAIBU SPIKA: Waheshimiwa, tukae. 

 

Katibu. 

 

NDG. NEEMA MSANGI – KATIBU MEZANI: Hati za 

kuwasilisha mezani. 

 

HATI ZILIZOWASILISHWA MEZANI 

 

Hati zifuatazo ziliwasilishwa Mezani na: 

 

NAIBU WAZIRI WA KILIMO:  

 

Hotuba ya Bajeti ya Wizara ya Kilimo kwa mwaka wa 

fedha 2023/2024.  

 

MHE. KHADIJA HASSAN ABOUD K.n.y. MWENYEKITI WA 

KAMATI YA KUDUMU YA BUNGE YA VIWANDA, BIASHARA, 

KILIMO NA MIFUGO:  

Taarifa ya Kamati ya Kudumu ya Bunge ya Viwanda, 

Biashara, Kilimo na Mifugo kuhusu utekelezaji wa Majukumu 

ya Wizara ya Kilimo kwa mwaka wa fedha 2022/2023 pamoja 

na Maoni ya Kamati kuhusu Makadirio ya Mapato na 

Matumizi ya Wizara hiyo kwa mwaka wa fedha 2023/2024 

 

NAIBU SPIKA: Ahsante. 

 

Katibu. 

 

NDG. NEEMA MSANGI – KATIBU MEZANI: Maswali 

 

MASWALI NA MAJIBU 

 

NAIBU SPIKA: Maswali, tunaanza na Ofisi ya Rais, 

TAMISEMI Mheshimiwa Hassan Zidadu Kungu. 

 

Na. 250 

 

Taa za barabarani Tunduru Mjini 

 

MHE. HASSAN Z. KUNGU aliuliza:- 

 

Je, ni lini Serikali itafunga taa za barabarani eneo la 

Tunduru Mjini? 

 

NAIBU SPIKA:  Mheshimiwa Waziri. 

 

NAIBU WAZIRI, OFISI YA RAIS, TAWALA ZA MIKOA NA 

SERIKALI ZA MITAA (MHE. DEOGRATIUS J. NDEJEMBI) alijibu:- 

 

Mheshimiwa Naibu Spika, Kwa niaba ya Waziri wa Nchi, 

Ofisi ya Rais-TAMISEMI, napenda kujibu swali la Mheshimiwa 

Hassan Zidadu Kungu, Mbunge wa Jimbo la Tunduru 

Kaskazini, kama ifuatavyo: - 

Mheshimiwa Naibu Spika, Wilaya ya Tunduru ina 

mtandao wa barabara wenye urefu wa kilometa 1,200. Kati 

ya hizo, barabara za tabaka la lami ni kilometa 4.5, barabara 

zenye tabaka la changarawe ni kilometa 285 na barabara za 

tabaka la udongo ni kilometa 914. 

 

Mheshimiwa Naibu Spika, katika mwaka wa fedha 

2021/2022, Serikali kupitia TARURA ilifunga taa za barabarani 

16 kwa gharama ya shilingi milioni 72 katika barabara ya Bus 

Stand –Sinabei Guest House, TUDECO – Tunduru Sekondari – 

Borrow Pit, NMB – Ushirika na Nguzo Sita – Muungano – Camp 

David. Aidha, katika mwaka wa fedha 2022/2023 jumla ya 

taa 20 za barabarani zitafungwa kwa gharama ya shilingi 

milioni 90 katika barabara ya Isalmic Centre – Amazon – 

Mkunguni na Bus Stand – Mseto – Mkunguni baada ya 

kukamilishwa kwa ujenzi wa barabara. Mwaka wa fedha 

2023/2024 TARURA imetenga shilingi milioni 270 kwa ajili ya 

kufunga taa 60. 

 

Mheshimiwa Naibu Spika, Serikali kupitia Wakala wa 

Barabara za Vijijini na Mijini itaendelea kuhudumia 

miundombinu ya barabara ya Mji wa Tunduru kwa kuweka 

katika mipango yake ujenzi na matengenezo ya barabara 

ikiwemo ufungaji wa taa za barabarani kulingana na 

upatikanaji wa fedha.  

 

NAIBU SPIKA:  Mheshimiwa Hassan. 

 

MHE. HASSAN Z. KUNGU:  Mheshimiwa Naibu Spika, 

ahsante, nashukuru kwa majibu mazuri ya Serikali; lakini 

pamoja na majibu mazuri ya Serikali nina swali dogo moja la 

nyongeza.  

 

Mheshimiwa Naibu Spika, tunashukuru na kupongeza 

mpango wa TARURA kwamba taa hizo zilizozungumzwa 

zimefungwa kwenye barabara ya mtandao wa TARURA 

ambayo ziko pembezoni mwa mji. Lakini kuna barabara ya 

TANROADS ambayo inapita katikati ya mji ambapo ndipo 

sura ya Tunduru Mjini. Je, ni lini Serikali itatufungia taa za 

barabarani kwenye barabara ile ya TANROADS? Ahsante. 

 

NAIBU SPIKA:  Mheshimiwa Waziri. 

 

NAIBU WAZIRI, OFISI YA RAIS, TAWALA ZA MIKOA NA 

SERIKALI ZA MITAA (MHE. DEOGRATIUS J. NDEJEMBI):  

Mheshimiwa Naibu Spika, kuhususiana na barabara hii ya 

TANROADS ambayo inapita katikati ya Mji wa Tunduru, 

nafahamu wenzetu wa TANROADS wana mkakati wa 

kufunga taa katika barabara  zote zinazopita katika makao 

makuu ya wilaya nchi nzima si kwa Tunduru peke yake kwa 

sababu tayari za TARURA kuanzia sasa barabara yote ya lami 

inayojengwa na TARURA lazima ifungwe taa; hivyo hivyo na 

wenzetu wa TANROADS nao wameweka mkakati huo wa 

kuhakikisha barabara zote kubwa zinawekewa taa. 

 

NAIBU WAZIRI: Mheshimiwa Kiswaga. 

 

MHE. JACKSON G. KISWAGA:  Mheshimiwa Naibu Spika, 

nakushukuru sana kwa kunipa nafasi ya kuuliza swali la 

nyongeza.  

 

Mheshimiwa Naibu Spika barabara muhimu kiuchumi 

kutoka Kalenga kwenda Uwasa imeharibika sana eneo moja 

la Kiponzelo.  

 

Je TARURA inampango gani wa dharura kuweza kutupa 

fedha kwa ajili ya kurekebisha? 

 

NAIBU SPIKA:  Mheshimiwa Waziri. 

 

NAIBU WAZIRI, OFISI YA RAIS, TAWALA ZA MIKOA NA 

SERIKALI ZA MITAA (MHE. DEOGRATIUS J. NDEJEMBI):  

Mheshimiwa Naibu Spika, kwa barabara hizi ambazo 

zimeathirika sana kutokana na mvua zinazoendelea 

kunyesha nchini TARURA ilikuwa na bajeti ya bilioni 11 kwa ajili 

ya dharura lakini sasa wameomba fedha iweze kuongezwa 

kutoka bilioni 11 na kwenda bilioni 46 ili kuweza kutengeneza 

barabara mbalimbali nchini ikiwemo za Kalenga kule kwa 

Mheshimiwa Kiswaga. 

 

NAIBU SPIKA:  Mheshimiwa Kamamba 

 

MHE. ALOYCE J. KAMAMBA:  Mheshimiwa Naibu Spika, 

ahsante kwa kunipa nafasi ya kuuliza swali la nyongeza.  

 

Je, ni lini Serikali itafunga taa za barabarani katika Mji 

wa Kakonko? 

 

NAIBU SPIKA:  Mheshimiwa Waziri.  

 

NAIBU WAZIRI, OFISI YA RAIS, TAWALA ZA MIKOA NA 

SERIKALI ZA MITAA (MHE. DEOGRATIUS J. NDEJEMBI):  

Mheshimiwa Naibu Spika, barabara za Kakonko 

anazozizungumzia Mheshimiwa Mbunge pale ni kama 

lilivyokuwa swali la kwanza la Tunduru Mjini ni barabara ya 

TANROADS na tayari ni mkakati wa TANROADS kuhakikisha 

kwamba wanafunga barabara katika barabara zote 

zinazopita makao makuu ya wilaya, na hivi karibuni zoezi hilo 

litaanza. 

 

NAIBU SPIKA: Waheshimiwa tunaendelea Mheshimiwa 

Esther Midimu. 

 

Na. 251 

 

Ujenzi wa Daraja la Mto Duma – Bariadi 

 

MHE. ESTHER L. MIDIMU aliuliza: - 



8 MEI, 2023 

6 

 

Je, ni lini Serikali itajenga Daraja la Mto Duma Bariadi 

Mkoani Simiyu? 

 

NAIBU SPIKA:  Mheshimiwa Waziri. 

 

NAIBU WAZIRI, OFISI YA RAIS, TAWALA ZA MIKOA NA 

SERIKALI ZA MITAA (MHE. DEOGRATIUS J. NDEJEMBI) alijibu: - 

 

Mheshimiwa Naibu Spika, kwa niaba ya Waziri wa Nchi, 

Ofisi ya Rais-TAMISEMI, naomba kujibu swali la Mheshimiwa 

Esther Lukago Midimu, Mbunge wa Viti Maalum, kama 

ifuatavyo: - 

 

Mheshimiwa Naibu Spika, Mto Duma ni mto mkubwa 

unaoanzia Kata za Gibishi kupitia Kata ya Matongo, 

Mwaubingi na Gilya. Mto huu ni wa msimu ambao hujaa 

kipindi cha Mvua kutokea Mbuga ya hifadhi ya Serengeti 

kuelekea Ziwa Victoria na hukauka kipindi cha kiangazi.  

 

Mheshimiwa Naibu Spika, ili kukidhi haja ya kuwa na 

mawasiliano kwa Wananchi wanaotenganishwa na mto huu, 

jumla ya madaraja mawili yanahitajika ambapo hadi sasa ni 

daraja moja limejengwa katika barabara ya Igegu – 

Matongo - Gibishi. Kwa upande wa barabara ya Gasuma – 

Gilya, Serikali imetenga jumla ya shilingi milioni 50 katika 

mwaka wa fedha 2023/2024 kwa ajili ya kufanya upembuzi 

yakinifu na usanifu wa daraja ili kujua gharama halisi za ujenzi 

wake.  

 

NAIBU SPIKA: Mheshimiwa Midimu ajiandae 

Mheshimiwa Lemburis 

 

MHE. ESTHER L. MIDIMU:  Mheshimiwa Naibu Spika, 

nakushukuru kwa kunipa nafasi ili niweze kuuliza swali la 

nyongeza. Namshukuru Naibu Waziri kwa majibu mazuri. 

Nimuulize maswali mawili ya nyongeza. 

Mheshimiwa Naibu Spika, kwa kuwa daraja la Mto 

Tungu ni muhimu sana Wilaya ya Maswa, inaunganisha 

Maswa na Kishapu. 

 

a) Je, ni lini Serikali itatenga pesa za kujenga daraja 

hilo? 

 

b) Je, ni lini Serikali itajenga Daraja la Sandai, Wilaya 

ya Itilima kwenda Hospitali ya Wilaya ya Nkolo? 

 

NAIBU SPIKA:  Mheshimiwa Waziri. 

 

NAIBU WAZIRI, OFISI YA RAIS, TAWALA ZA MIKOA NA 

SERIKALI ZA MITAA (MHE. DEOGRATIUS J. NDEJEMBI):  

Mheshimiwa Naibu Spika, ni kipaumbele cha Serikali kupia 

TARURA kuhakikisha kwamba barabara zote zinazounga 

wilaya na wilaya zinapata huduma bora ya barabara, na 

barabara hii ambayo Mto Tungu umepita inayounganisha 

Wilaya ya Kishapu na Maswa nayo itatengewa fedha kwa 

ajili ya kuweza kujenga daraja hii ili iweze kupitika. 

 

Mheshimiwa Naibu Spika, nikijibu swali lake la pili la 

barabara ya Saadaye-Nkolo, hii barabara inaelekea katika 

hospitali kama sikosei nimeshawahi kupita maeneo hayo, na 

ni kipaumbele cha Serikali kuhakikisha kwamba barabara hii 

inatengenezwa vilevile ili wananchi waweze kuapata 

huduma ya afya katika hospitali ya mission iliyokuwepo kule. 

Kwa hiyo tutatenga fedha kuhakikisha kwamba barabara hii 

inatengenezwa. 

 

NAIBU SPIKA:  Mheshimiwa Lemburus, jiandae 

Mheshimiwa Tendega. 

 

MHE. NOAH L. S. MOLLEL:  Mheshimiwa Naibu Spika, 

nashukuru kwa kunipa nafasi ya kuuliza swali la nyongeza.  

Je ni lini Serikali itajenga Daraja la Unguuni katika Kata 

ya Nduruma ambayo imeshafanyiwa upembuzi yakinifu na 

TARURA na sasa wananchi wanateseka hasa katika kipindi 

hiki cha mvua na mafuriko yanayowasumbua wananchi? 

 

NAIBU SPIKA:  Mheshimiwa Waziri. 

 

NAIBU WAZIRI, OFISI YA RAIS, TAWALA ZA MIKOA NA 

SERIKALI ZA MITAA (MHE. DEOGRATIUS J. NDEJEMBI):  

Mheshimiwa Naibu Spika, daraja hili la Kata ya Nduruma 

tutaangalia kama lipo kwenye bajeti ya mwaka huu ambayo 

imeshapitishwa lako Tukufu kwa Wakala wa Barabara za Mijini 

na Vijijini (TARURA). Kama haipo basi tutahakikisha 

inatengewa fedha katika mwaka wa fedha unaofuata. 

 

NAIBU SPIKA:  Mheshimiwa Grace. 

 

MHE. GRACE V. TENDEGA:  Mheshimiwa Naibu Spika, 

ahsante sana kwa kunipa fursa. Ni lini Serikali itajenga daraja 

la kutoka Itununu kwenda Igodi kafu ambayo ni Jimbo la 

Isimani kuhakikisha kwamba wananchi wanaweza wakapata 

huduma ya kwenda kwenye Hospitali ya Wilaya na wanafunzi 

wanashindwa kwenda shule? 

 

NAIBU SPIKA:  Mheshimiwa Waziri. 

 

NAIBU WAZIRI, OFISI YA RAIS, TAWALA ZA MIKOA NA 

SERIKALI ZA MITAA (MHE. DEOGRATIUS J. NDEJEMBI):  

Mheshimiwa Naibu Spika, Serikali itajenga barabara hii ya 

Itununu kwenda Igodi Kafu kadiri ya upatikanaji wa fedha. Na 

kwa sababu kuna huduma muhimu kama ya shule na vilevile 

kituo cha afya ambapo wananchi wanapata huduma basi 

tutaiangalia na kuiwekea kipaumbele ili barabara hii nayo 

iweze kutengenezwa. 

 

NAIBU SPIKA:  Mheshimiwa Kapinga. 



8 MEI, 2023 

9 

 

MHE. BENAYA L. KAPINGA:  Mheshimiwa Naibu Spika, 

ahsante sana kwa kunipa nafasi. Ni lini Serikali itatoa fedha 

kujenga Daraja la Mto Ruvuma kati ya Lusomba -Magabula 

kwa Mheshimiwa Jenista Mhagama hadi Iyale ambapo 

Mheshimiwa Jenista tumehangaikia sana hili daraja? 

 

NAIBU SPIKA:  Mheshimiwa Waziri. 

 

NAIBU WAZIRI, OFISI YA RAIS, TAWALA ZA MIKOA NA 

SERIKALI ZA MITAA (MHE. DEOGRATIUS J. NDEJEMBI):   

Mheshimiwa Naibu Spika, Serikali itajenga daraja hili la 

Lusonga hadi Liyanja kadri ya upatikanaji wa fedha; na 

tutaangalia kama imetengewa fedha katika mwaka huu wa 

fedha ambao tumepitishiwa ili tuweze kwenda kuweka 

kipaumbele katika daraja hili ili wananchi waweze kupata 

huduma hiyo. 

 

NAIBU SPIKA: Waheshimiwa tunaendelea, Mheshimiwa 

Tecla Ungele 

 

Na. 252 

 

Kuhusu migogoro ya wakulima na wafugaji 

 

MHE. TECLA M. UNGELE aliuliza:- 

 

Je, Serikali imejipangaje kukomesha vifo na upotevu wa 

mali kutokana na migogoro ya wakulima na wafugaji katika 

Wilaya ya Kilwa, Nachingwea na Liwale? 

 

NAIBU SPIKA:  Mheshimiwa Waziri. 

 

NAIBU WAZIRI, OFISI YA RAIS, TAWALA ZA MIKOA NA 

SERIKALI ZA MITAA (MHE. DEOGRATIUS J. NDEJEMBI) alijibu:- 

Mheshimiwa Naibu Spika, kwa niaba ya Waziri wa Nchi, 

Ofisi ya Rais-TAMISEMI, naomba kujibu swali la Mheshimiwa 

Tecla Mohamed Ungele, Mbunge wa Viti Maalum, kama 

ifuatavyo: - 

 

Mheshimiwa Naibu Spika, Mkoani Lindi ni miongoni 

mwa Mikoa ambayo imekuwa na ongezeko kubwa la 

wafugaji wanaohamia na mifugo yao ikiwemo ng’ombe na 

mbuzi katika kipindi miaka ya karibuni.  

 

Mheshimiwa Naibu Spika, Mkoa wa Lindi umekumbwa 

na migogoro ya wakulima na wafugaji katika Wilaya za Kilwa, 

Liwale na Nachingwea. Migogoro hii imesababishwa na 

ongezeko la mifugo iliyopelekea kuongezeka kwa mahitaji ya 

malisho na maji, ukosefu wa mipango ya matumizi ya ardhi, 

uuzaji holela wa ardhi na wakulima kuvamia maeneo 

yaliyotengwa kwa ajili ya ufugaji.  

 

Mheshimiwa Naibu Spika, Serikali imechukua hatua 

mbalimbali kuhakikisha inaondoa changamoto ya migogoro 

ya aridhi kwa kutekeleza yafuatayo: - kutenga maeneo kwa 

ajili ya mifugo, ujenzi wa miundombinu ya mifugo, kuwezesha 

upatikanaji wa malisho, uanzishwaji wa ranchi ndogo ndogo, 

kuweka utaratibu wa uingizwaji wa mifugo katika Mkoa wa 

Lindi, kuunda kamati za usuluhishi wa migogoro.  

 

 Mheshimiwa Naibu Spika, Serikali inatoa kwa viongozi 

ngazi ya Mkoa na Halmashauri kote nchini kuhakikisha 

wanatatua migogoro kwa wakati, hii ikiwa pamoja na 

kuweka utaratibu mzuri wa matumizi ya ardhi. 

 

NAIBU SPIKA:  Mheshimiwa Tecla. 

 

MHE. TECLA M. UNGELE:  Mheshimiwa Naibu Spika, 

ahsante kwa majibu ya Serikali. Nina maswali mawili ya 

nyongeza.  

a) Je, ni lini malambo ya kunyweshea maji mifugo hiyo 

yatajengwa maeneo ya Ngunichile, Kibutuka na Njilinji ili 

kuondoa migogoro hiyo? 

 

b) Je, ni lini utengaji wa ardhi utafanyika katika 

maeneo ambayo kunatokea vifo na migogoro hiyo hususani 

Kibutuka na Njilinji, Ngunichile Natekwe na kwingineko? 

 

NAIBU SPIKA:  Mheshimiwa Waziri. 

 

NAIBU WAZIRI, OFISI YA RAIS, TAWALA ZA MIKOA NA 

SERIKALI ZA MITAA (MHE. DEOGRATIUS J. NDEJEMBI):  

Mheshimiwa Naibu Spika, kwenye swali lake la kwanza 

Mheshimiwa Ungele tutashirikiana na Wizara ya Mifugo na 

Uvuvi kuweza kuona ni namna gani tutajenga kwa haraka 

sana haya malambo ya maji Mtekwe na Kimambi kuhakikisha 

kwamba mifugo iliyokuwepo kule inaweza kupata huduma 

ya maji. 

 

 Mheshimiwa Naibu Spika, nikienda kwenye swali lake la 

pili, kuhusu upangaji wa ardhi, sheria zipo wazi, kuna Sheria 

Namba Tano ya Ardhi ya mwaka 1999 Toleo la 2002 juu ya 

matumizi bora ya ardhi ambapo inatoa mamlaka kwa vijiji 

kupanga matumizi bora ya ardhi ambapo wanatakiwa 

kutenga malisho, maeneo ya masoko, mashamba na 

kadhalika. 

 

 Mheshimiwa Naibu Spika, sasa naomba nichukue 

nafasi hii kwenye Bunge lako tukufu kuwaomba na kuwaasa 

viongozi katika halmashauri zetu nchini ikiwemo Wakuu wa 

Wilaya na Wakurugenzi kuhakikisha wanasimamia sheria hii 

kwa kupanga matumizi bora ya ardhi ili kuepuka mogogoro 

ya ardhi na hasa ile ya wakulima na wafugaji. 

NAIBU SPIKA: Mheshimiwa Waziri ahsante kwa majibu 

mazuri.  

 

Waheshimiwa tunaendelea Ofisi ya Makamu wa Rais, 

Mheshimiwa Zahor Mohammed.   

 

Na. 253 

 

Kudhibiti mafuriko – Mwera 

 

MHE. ZAHOR MOHAMMED HAJI aliuliza: - 

 

Je, kuna mkakati gani wa kudhibiti mafuriko ambayo 

husababisha uchafuzi wa mazingira na kuongeza umaskini 

katika Jimbo la Mwera? 

 

NAIBU SPIKA:  Mheshimiwa Waziri. 

 

NAIBU WAZIRI, OFISI YA MAKAMU WA RAIS, MUUNGANO 

NA MAZINGIRA alijibu: - 

 

Mheshimiwa Naibu Spika, kwa niaba ya Waziri wa Nchi, 

Ofisi ya Makamu wa Rais, Muungano na Mazingira napenda 

kujibu swali la Mheshimiwa Zahor Mohammed Haji, Mbunge 

wa Jimbo la Mwera kama ifuatavyo:- 

 

Mheshimiwa Naibu Spika, katika kudhibiti kutokea kwa 

mafuriko katika maeneo mbalimbali ya Wilaya ya Magharibi 

A yakiwemo maeneo ya Jimbo la Mwera, hatua 

zilizochukuliwa na Serikali ya Mapinduzi ya Zanzibar ni pamoja 

na hatua zifuatazo: - 

 

(i) Kuunda Kamati ya Kukabiliana na Maafa ya Wilaya 

ya Magharibi A yenye jukumu kuu la kuratibu utekelezaji wa 

Mpango wa Wilaya wa Kukabiliana na Maafa wa mwaka 

2022; sambamba na kuwaelimisha wananchi. 

(ii) Kuandaa mpango wa wilaya wa kukabiliana na 

maafa ambao umeainisha wadau, majukumu yao na 

mpango wa utekelezaji.  

 

Mheshimiwa Naibu Spika, aidha, katika mwaka wa 

fedha 2023/2024 Serikali ya Jamhuri ya Muungano wa 

Tanzania kwa kushirikiana na Serikali ya Mapinduzi ya Zanzibar 

kupitia Ofisi ya Makamu wa Rais itaendelea kufanya tathmini 

ya kina katika maeneo yote yanayokumbwa na mafuriko 

nchini ikiwemo maeneo ya Jimbo la Mwera. 

 

 Mheshimiwa Naibu Spika, nakushukuru 

 

NAIBU SPIKA:  Mheshimiwa Zahor. 

 

MHE. ZAHOR MOHAMMED HAJI:  Mheshimiwa Naibu 

Spika, naomba niishukuru Serikali kwa jibu lake lakini pia 

wamekuwa wanasiasa. Mimi ombi langu ni hili; kwa sababu 

hili siyo jambo la kupanga ni jambo la dharura, na tumeliuliza 

zaidi ya miaka mitatu humuhumu ndani majibu ndiyo 

hayahaya, ombi langu ituambie Serikali. 

 

a) Je, ni lini imeamua au itaamua kulishughulikia 

jambo hili kwa dharura?  

 

b) Je, ni lini sasa Serikali itashirikiana seriously na Serikali 

ya Zanzibar ili kuwaondolea maafa watu wetu wa Mwera? 

 

NAIBU SPIKA:  Mheshimiwa Waziri. 

 

NAIBU WAZIRI, OFISI YA MAKAMU WA RAIS, MUUNGANO 

NA MAZINGIRA:  Mheshimiwa Naibu Spika, naomba kujibu 

maswali mawili ya nyongeza ya Mheshimiwa Zahor 

Mohammed Haji, Mbunge wa Jimbo la Mwera kutoka 

Zanzibar kama ifuatavyo: - 

 



8 MEI, 2023 

14 

 

Mheshimiwa Naibu Spika, tayari ziko hatua mbalimbali 

ambazo zimeshachukuliwa kama hatua za dharura kwa 

sababu ya jambo hili la utokeaji wa haya maafa. Na hapa 

nataka nichukue fursa hii nimpe pole sana Mheshimiwa Zahor 

kwa haya matukio ambayo yanatokezea mara kwa mara. 

 

Mheshimiwa Naibu Spika, kitendo cha Serikali kuunda 

kamati zinashughulikia maafa ambazo zipo kwenye ngazi 

tofauti, zikiwemo ngazi za shehiya na ngazi za wilaya ni 

miongoni mwa hatua madhubuti ambayo imeshachukuliwa. 

Katika jibu la msingi tayari tumeshaeleza kwamba, kupitia 

bajeti hii ya mwaka ya fedha huu 2023/2024 tutahakikisha 

kwamba tunakwenda kushughulikia maeneo yote ambayo 

yanakabiliwa na maafa kama haya likiwemo Jimbo la Mwera 

na maeneo mengine. 

 

Mheshimiwa Naibu Spika, lingine nataka tu nimwambie 

Mheshimiwa kwamba kuna baadhi ya mambo tayari 

tumeshayaelekeza. Serikali imetoa maelekezo kupitia Serikali 

ya Jamhuri na Serikali ya Zanzibar, kwamba kwanza watu 

waendelee kupewa elimu, ngazi za shehiya, halmashauri, 

wilaya, mikoa zitoe elimu kwa wananchi. Elimu ya kwanza, 

wananchi wasijenge kwenye mabonde, wasijenge kwenye 

maeneo ambayo maji yanatuama.  La pili, wananchi 

wasitupe taka chafuzi, taka ngumu, taka zidishi kwenye 

maeneo ya mitaro, mwisho wa siku inakwama, halafu maji 

hayaendi yanasababisha mafuriko.  La tatu, wajenge kwenye 

maeneo ambayo yameshapimwa. Lengo na madhumuni 

wajenge kwenye maeneo salama waepukane na maafa 

kama haya, nakushukuru. 

 

NAIBU SPIKA: Mheshimiwa Toufiq. 

 

MHE. FATUMA H. TOUFIQ: Mheshimiwa Naibu Spika, 

ahsante sana kwa kunipa fursa ya kuweza kuuliza swali la 

nyongeza. Eneo la Nkuhungu katika Jiji la Dodoma ni 

miongoni mwa maeneo ambayo yanaathiriwa sana na 

mafuriko mara kwa mara. Nini mkakati wa Serikali wa 

kutengeneza miundombinu mizuri ili kuwanusuru na mafuriko 

wananchi hawa wa eneo la Nkuhungu? Ahsante. (Makofi) 

 

NAIBU SPIKA: Mheshimiwa Waziri. 

 

NAIBU WAZIRI, OFISI YA MAKAMU WA RAIS, MUUNGANO 

NA MAZINGIRA: Mheshimiwa Naibu Spika, naomba kujibu 

swali la nyongeza la Mheshimiwa Mama Toufiq, kama 

ifuatavyo:-  

 

Mheshimiwa Naibu Spika, ni kweli yapo maeneo 

ambayo hali iliyofikia sasa hakuna namna nyingine isipokuwa 

ni kutengenezewa miundombinu ambayo itakwenda 

kudhibiti hii hali na kuwaacha wananchi wakiwa salama. 

Nimwambie Mheshimiwa kwanza tutataka tufanye study, 

tufanye utaratibu maalum wa kufanya tafiti kujua nini 

kinatakiwa hapo, kama ni daraja au ni kivuko kingine 

chochote. 

 

 Mheshimiwa Naibu Spika, cha pili, tutafute fedha sasa, 

kwa sababu hivi vitu vinataka fedha.  Nimwambie Mbunge 

awe na Subira, maeneo yote ambayo yanaelekea ama 

yameshaingiliwa na maji na yanasababisha mafuriko hasa 

kipindi cha mvua kubwa, Serikali kwa kupitia ofisi yetu 

itahakikisha kwamba tunayashughulikia, nakushukuru. 

(Makofi) 

 

NAIBU SPIKA: Mheshimiwa Mdee. 

 

MHE. HALIMA J. MDEE: Mheshimiwa Naibu Spika, 

nakushukuru. Jimbo la Kawe katika maeneo ya Boko 

Basihaya, Boko Magengeni, Mto Nyakasangwe ni maeneo 

ambayo yamekuwa yakikumbwa na mafuriko kwa muda 

mrefu sana. Awamu ya Mheshimiwa Jakaya walishakwenda 

pale, Awamu ya Mheshimiwa Magufuli wameshakwenda 

pale na sasa hivi ni Awamu ya Sita. Je, Serikali ina kauli gani 

kuhusiana na kero hii kubwa inayosumbua wananchi? 

(Makofi) 

 

NAIBU SPIKA: Mheshimiwa Waziri. 

 

NAIBU WAZIRI, OFISI YA MAKAMU WA RAIS, MUUNGANO 

NA MAZINGIRA: Mheshimiwa Naibu Spika, naomba kujibu 

swali la nyongeza la Mheshimiwa Halima Mdee, Mbunge wa 

Kawe, kama ifuatavyo:- (Kicheko/Makofi) 

 

Mheshimiwa Naibu Spika, naomba kujibu swali la 

Mheshimiwa, kama ifuatavyo:- 

 

Mheshimiwa Naibu Spika, ni kwamba azma ya Serikali 

hii ya Mama Samia Suluhu Hassan ni kuhakikisha kwamba 

inatekeleza ahadi ambazo zilishaahidiwa, inatekeleza kwa 

vitendo Ilani ya Uchaguzi. Nimwambie tu Mheshimiwa 

Mbunge kwamba tutafanya kadri itakavyowezekana 

kuhakikisha kwamba tunakwenda kutengeneza 

miundombinu rafiki, itakayoondosha hiyo changamoto ya 

mafuriko na changamoto nyingine ambayo inakuwa ni 

kikwazo katika maendeleo ya kiuchumi hasa ya wananchi,, 

nakushukuru. 

 

NAIBU SPIKA: Waheshimiwa tunaendelea. Wizara ya 

Kilimo, Mheshimiwa Kavejuru Felix. 

 

Na. 254 

 

Vijana kushiriki shughuli za kilimo 

 

MHE. KAVEJURU E. FELIX aliuliza:- 

Je, Serikali ina mpango gani wa kuhimiza vijana kushiriki 

shughuli za kilimo?  

 

NAIBU SPIKA: Mheshimiwa Waziri. 

 

NAIBU WAZIRI WA KILIMO alijibu:- 

 

Mheshimiwa Naibu Spika, kwa niaba ya Waziri wa 

Kilimo, napenda kujibu swali la Mheshimiwa Kavejuru Eliadory 

Felix, Mbunge wa Buhigwe, kama ifuatavyo:- 

 

Mheshimiwa Naibu Spika, azma ya Serikali na Ilani ya 

Chama cha Mapinduzi ni kutengeneza ajira milioni nane kwa 

vijana ifikapo mwaka 2025 ili kutatua changamoto ya ajira 

kwa vijana.  Hatua ya awali ambayo imechukuliwa na Serikali 

pamoja na mambo mengine ni kufanya tathmini na 

kutambua sababu kubwa inayofanya vijana wasipende 

kujishughulisha na kilimo, ambapo imeonekana kuwa 

kukosekana kwa ardhi, mitaji, miundombinu ya umwagiliaji na 

masoko ya uhakika ni sababu kuu. 

 

Mheshimiwa Naibu Spika, Serikali imeanza kuweka 

mikakati mbalimbali ya kuhakikisha inatatua changamoto 

hizo na kuvutia vijana kushiriki katika kilimo. Moja ya mkakati 

huo ni Mradi wa Jenga Kesho iliyo Bora (Building a Better 

Tomorrow) ambapo Serikali imetenga maeneo ya kilimo na 

kuwamilikisha vijana, inaweka miundombinu ya umwagiliaji, 

inawawezesha kupata mitaji na masoko ili wanufaike na 

shughuli za kilimo. 

 

NAIBU SPIKA: Mheshimiwa Felix. 

 

MHE. KAVEJURU E. FELIX: Mheshimiwa Naibu Spika, 

pamoja na majibu mazuri ya Serikali nina maswali mawili ya 

nyongeza.  Swali la kwanza, vijana wanaoshughulika na 

kilimo katika Mkoa wa Kigoma wana changamoto ya mitaji.  

Je, ni lini Serikali itawaongeza mitaji ili kuongeza tija katika 

shughuli za kilimo? (Makofi) 

 

Mheshimiwa Naibu Spika, swali la pili; je, ni lini eneo la 

Mradi wa BBT lililotengwa na Serikali katika Mkoa wa Kigoma, 

mradi huu utaanza kutekelezwa? 

 

NAIBU SPIKA: Mheshimiwa Waziri. 

NAIBU WAZIRI WA KILIMO: Mheshimiwa Naibu Spika, 

napenda kujibu maswali mawili ya Mheshimiwa Mbunge, 

kama ifuatavyo:-  

 

Mheshimiwa Naibu Spika, la kwanza la kuhusu mitaji 

kwa ajili ya vijana wanaofanya shughuli za kilimo. Ni dhamira 

ya Wizara ya Kilimo na Serikali kwa ujumla kuhakikisha 

tunawawezesha vijana wote ambao wanashiriki katika kilimo 

ili waweze kufikia malengo na matarajio yao. Kupitia Mfuko 

wa Pembejeo hivi sasa tumeshaanza kutoa matangazo ya 

kuwakaribisha vijana wote ambao katika shughuli za kilimo 

kuja kuomba mikopo na mikopo yetu itakwenda katika riba 

ya chini kabisa ili vijana wengi waweze kunufaika. 

 

Mheshimiwa Naibu Spika, la pili, katika eneo la Kasulu 

tunayo mashamba ya kilimo kwanza ambayo katika Kijiji cha 

Kwitanga na tunayo mashamba pia ya Makere ambayo 

katika vijiji vya Mgombe na Mvinza. Yote yana ekari elfu tano 

tano. Nataka nimwondoe hofu Mheshimiwa Mbunge 

kwamba, baada ya vijana hao kumaliza mafunzo, tutaanza 

utekelezaji mara moja na vijana wa Kigoma watanufaika 

kupitia mradi huo. 

 

NAIBU SPIKA: Ahsante. Mheshimiwa Zaytun. 

 

MHE. ZAYTUN S. SWAI: Mheshimiwa Naibu Spika, 

ahsante sana kwa fursa hii. Kwanza kabisa naomba 

niipongeze Serikali kwa jitihada zake zinazofanya kuhakikisha 

vijana wanashiriki kikamilifu kwenye shughuli za kilimo kupitia 

programu hii ya BBT. Je, Serikali ina mpango gani wa 

kuhakikisha akinamama ambao ni wazalishaji wakubwa 

kushirikishwa kwenye mpango kama huu kama akinamama 

wa Mkoa wa Arusha? Ahsante. (Makofi) 

 

NAIBU SPIKA: Mheshimiwa Waziri kwa kifupi. 

 

NAIBU WAZIRI WA KILIMO: Mheshimiwa Naibu Spika, 

napenda kujibu swali la Mheshimiwa Mbunge, kama 

ifuatavyo:-  

 

Mheshimiwa Naibu Spika, ukiiangalia hii Programu ya 

BBT pia inahusisha na akinamama. Kwa hiyo akinamama 

wako ndani katika programu hii, natumai kwamba 

akinamama wa Mkoa wa Arusha pia watachangamkia fursa 

hii ya kushiriki kwenye kilimo. (Makofi) 

 

NAIBU SPIKA: Waheshimiwa tunaendelea, Wizara ya 

Mambo ya Ndani, Mheshimiwa Kakoso. 

 

Na. 255 

 

Ujenzi wa Kituo cha Polisi Wilaya ya Tanganyika 

 

MHE. MOSHI S. KAKOSO aliuliza:- 

 

Je, ni lini Serikali itajenga Kituo cha Polisi katika Wilaya 

ya Tanganyika? 

 

NAIBU SPIKA: Mheshimiwa Waziri. 

 

NAIBU WAZIRI WA MAMBO YA NDANI YA NCHI alijibu:- 

 

Mheshimiwa Naibu Spika, kwa niaba ya Waziri wa 

Mambo ya Ndani ya Nchi, napenda kujibu swali la 

Mheshimwa Moshi Seleman Kakoso, Mbunge wa Mpanda 

Vijijini, kama ifuatavyo:- 

 

Mheshimiwa Naibu Spika, Jeshi la Polisi Wilaya ya 

Tanganyika, Mkoa wa Katavi limepatiwa eneo lenye ukubwa 

wa mita za mraba 85,229 na Halmashauri ya Wilaya ya 

Tanganyika kwa ajili ya kujenga Kituo cha Polisi daraja B, 

pamoja na nyumba za makazi ya askari katika eneo la 

Majalila. Ujenzi wa kituo hicho uko kwenye hatua ya msingi 

na unashirikisha nguvu za wananchi na wadau akiwemo 

Mheshimiwa Mbunge. Upimaji wa eneo umeshafanyika na 

kiasi cha fedha shilingi 20.225 kinahitajika kama gharama za 

ardhi na maombi yameshatumwa Makao Makuu ya Polisi 

kwa ajili ya kulipa kwenye halmashauri ya wilaya, ili kupata 

hati miliki itakayowezesha Wizara kutenga fedha za ujenzi wa 

kituo na nyumba za makazi ya askari kwenye bajeti ya Serikali 

katika kuunga mkono jitihada za wananchi na wadau, 

nashukuru. 

 

NAIBU SPIKA: Mheshimiwa Kakoso. 

 

MHE. MOSHI S. KAKOSO: Mheshimiwa Naibu Spika, Swali 

la kwanza; kwa kuwa wadau wa Halmashauri ya Wilaya ya 

Tanganyika wakiongozwa na Mkuu wa Wilaya na 

kumshirikisha RPC na OCD wamefikia hatua ya kutenga 

fedha na kuanza kujenga kituo hicho na Wizara mpaka sasa 

hawajatoa shilingi ya aina yoyote. Je, ni lini Serikali 

watapeleka fedha kwa kuwaunga mkono wananchi ambao 

wamejitolea kuhakikisha wanafanya kazi hiyo? 

 

Mheshimiwa Naibu Spika, swali la pili; halmashauri ya 

wilaya imetoa eneo na Serikali inatakiwa itoe shilingi milioni 20 

kwa ajili ya kupata hati miliki. Je, ni lini sasa mchakato huo wa 

kupeleka hizo fedha utafanyika ili jitihada za kuejnga kituo 

hicho zianze kufanyika kwa wakati? 

NAIBU SPIKA: Mheshimiwa Waziri. 

 

NAIBU WAZIRI WA MAMBO YA NDANI YA NCHI: 

Mheshimiwa Naibu Spika, lini fedha zitapelekwa? Hatua ya 

kwanza kama alivyomaliza swali lake la pili ni kulipa hii fedha 

ya fidia na upimaji ya milioni 20 na nimuahidi katika bajeti 

ijayo fedha zimetengwa zitapelekwa. Baada ya kulipa fidia 

na kupata hati Wizara itaji-commit kutenga fedha kwa ajili ya 

kuanza ujenzi, ku-support nguvu za wananchi kama 

nilivyoeleza kwenye jibu la msingi, ahsante sana. 

NAIBU SPIKA: Mheshimiwa Mwanyika, jiandae 

Mheshimiwa Pallangyo. 

 

MHE. DEODATUS P. MWANYIKA: Mheshimiwa Naibu 

Spika, nakushukuru kwa kunipa nafasi ya kuuliza swali la 

nyongeza. Kituo cha Polisi katika Mji wa Njombe ni kichakavu 

sana na cha zamani. Je, ni lini ujenzi wa Kituo kipya cha Polisi 

utaanza? 

 

NAIBU SPIKA: Mheshimiwa Waziri. 

 

NAIBU WAZIRI WA MAMBO YA NDANI YA NCHI: 

Mheshimiwa Naibu Spika, Wizara kupitia Jeshi la Polisi itaanza 

na kazi ya kufanya tathmini ya kiwango cha uchakavu wa 

majengo ya Kituo cha Polisi ngazi ya Wilaya cha Njombe.  

Iwapo itathibitika kwamba gharama za ukarabati zitakaribia 

kulingana na gharama za ujenzi wa kituo kipya, uamuzi 

utafanyika kwa ajili ya kujenga kituo kipya, lakini kama 

gharama zitakuwa manageable tutakikarabati kituo hicho ili 

kiweze kuwa cha kisasa zaidi, nashukuru. 

 

NAIBU SPIKA: Mheshimiwa Pallangyo. 

 

MHE. DKT. JOHN D. PALLANGYO: Mheshimiwa Naibu 

Spika, ahsante kwa fursa hii. Je, ni lini Serikali itatekeleza ahadi 

yake ya kujenga Kituo cha Polisi katika Kata ya King’ori kama 

ilivyoahidi mwaka jana? Ahsante sana. 

 

NAIBU SPIKA: Mheshimiwa Waziri. 

 

NAIBU WAZIRI WA MAMBO YA NDANI YA NCHI: 

Mheshimiwa Naibu Spika, kama nilivyowahi kujibu kwa 

nyakati tofauti, ujenzi wa Vituo vya Polisi ngazi ya Kata ni 

jukumu la jamii kwa maana ya halmashauri na wananchi 

wake, lakini pale ambapo tunakuta juhudi hizo zimefanyika 

Wizara huunga mkono kupitia Jeshi lake la Polisi. Nimwombe 

Mheshimiwa Dkt. Pallangyo, najua juhudi zake kwenye hili, 

waanze na sisi tutakuja kuwaunga mkono, ahsante sana. 

 

NAIBU SPIKA: Waheshimiwa, tunaendelea na Wizara 

hiyo hiyo, Mheshimiwa Asya Sharif Omar. 

 

Na. 256 

 

Kuongeza majengo ya askari – Kaskazini Pemba 

 

MHE. ASYA SHARIF OMAR aliuliza:- 

 

Je, ni lini Serikali itaongeza nyumba za makazi kwa 

Askari Polisi wa Mkoa wa Kaskazini Pemba? 

 

NAIBU SPIKA: Mheshimiwa Waziri. 

 

NAIBU WAZIRI WA MAMBO YA NDANI YA NCHI alijibu:- 

 

Mheshimiwa Naibu Spika, kwa niaba ya Waziri wa 

Mambo ya Ndani ya Nchi, napenda kujibu swali la 

Mheshimiwa Asya Sharif Omar, Mbunge wa Viti Maalum, 

kama ifuatavyo:- 

Mheshimiwa Naibu Spika, katika mwaka wa fedha 

2022/2023, Serikali imekamilisha ujenzi wa nyumba moja ya 

kuishi familia nne za askari katika eneo la Finya, Wilaya ya 

Wete. Mradi unaoendelea sasa ni ujenzi wa hanga la kuishi 

familia 18 za askari kwenye Kituo cha Polisi Micheweni. Ujenzi 

huo umefikia hatua ya kumalizia.  

 

Mheshimiwa Naibu Spika, katika mwaka wa fedha 

2023/2024, Serikali imepanga kutumia kiasi cha Sh.270,121,580 

kwa ajili ya ujenzi wa nyumba mbili za kuishi familia nne za 

askari Polisi eneo la Konde Wilaya ya Micheweni. Utaratibu 

wa kujenga nyumba za makazi ya askari ni endelevu na 

utakuwa ukifanyika kwa kadri ya upatikanaji wa fedha, 

ahsante. 

 

NAIBU SPIKA: Mheshimiwa Asya. 

 

MHE. ASYA SHARIF OMAR: Mheshimiwa Naibu Spika, 

ahsante. Nashukuru kwa majibu mazuri ya Serikali, lakini 

nitakuwa na maswali mawili ya nyongeza. Swali la kwanza; 

pamoja na maelezo yake nataka kujua ni lini ujenzi huo 

utaanza katika maeneo hayo ya Finya, Micheweni na 

Konde? (Makofi) 

 

Mheshimiwa Naibu Spika, swali langu la pili; naomba 

kujua Serikali imejipangaje kuhusu kuchimba visima katika 

maeneo hayo ambayo yatajenga hizo nyumba kwa sababu 

kama tunavyofahamu maeneo hayo yana uhaba wa maji. 

Ahsante sana. (Makofi) 

 

NAIBU SPIKA: Mheshimiwa Waziri. 

 

NAIBU WAZIRI WA MAMBO YA NDANI YA NCHI: 

Mheshimiwa Naibu Spika, napenda kujibu maswali mawili ya 

nyongeza ya Mheshimiwa Asya, kama ifuatavyo:-  

Mheshimiwa Naibu Spika, kuhusu lini ujenzi utaanza 

kwenye jibu langu la msingi nimeeleza kwamba ujenzi 

unaendelea kwenye maeneo tofauti. Kwa mfano, eneo la 

Finya kuna nyumba nne zinaendelea kujengwa na ziko 

kwenye hatua ya umaliziaji. Kuhusu uhaba wa maji 

tutashirikiana na mamlaka ya utoaji wa huduma za maji 

katika Wilaya ya Micheweni ili ishiriki kwa sababu si kazi ya 

polisi ku-supply maji, lakini pale tunapokuwa na uwezesho wa 

kifedha tunachimba visima vya maji, lakini kwa sasa bajeti 

tuliyotenga ni kwa ajili ya ujenzi wa vituo na makazi ya askari, 

nashukuru. (Makofi) 

 

NAIBU SPIKA: Mheshimiwa Cherehani, jiandae 

Mheshimiwa Ndulane. 

 

MHE. EMMANUEL P. CHEREHANI: Mheshimiwa Naibu 

Spika, ahsante. Ushetu haina jengo lolote la Kituo cha Polisi 

na wanaendelea kuishi kwenye majengo ya kupanga, 

hakuna nyumba za maaskari, lakini sioni mkakati wowote wa 

Serikali juu ya suala hili toka mwaka jana nalilalamikia. Je, ni 

nini kauli ya Serikali? 

 

NAIBU SPIKA: Mheshimiwa Waziri. 

 

NAIBU WAZIRI WA MAMBO YA NDANI YA NCHI: 

Mheshimiwa Naibu Spika, ni kweli tunajua Ushetu ni wilaya 

mpya ilibebwa kutoka Kahama na ndio changamoto ya 

kuanzisha maeneo mapya ya makazi. Tunachokifanya katika 

Wizara ya Mambo ya Ndani, hususani Idara ya Jeshi la Polisi ni 

kuendelea na ujenzi wa maeneo haya hatua kwa hatua 

kadri tunavyopata bajeti. Nimuahidi Mheshimiwa Cherehani, 

nilishajibu hapa Ushetu ni eneo lenye kipaumbele kwa 

sababu ya shughuli za kiuchumi zilizoko huko. Wanahitaji 

kuwa na kituo cha polisi cha uhakika, kwa hiyo pale 

tutakapopata fedha kituo hiko kitajengwa, nashukuru. 

NAIBU SPIKA: Mheshimiwa Ndulane. 

 

MHE. FRANCIS K. NDULANE: Mheshimiwa Naibu Spika, 

ahsante sana kwa kuniona. Katika Kituo chetu cha Polisi 

kilichopo katika Kata ya Somanga, Wilayani Kilwa chenye 

watumishi 19, hakina hata nyumba moja ya watumishi. Je, 

Serikali ina mkakati gani wa kuwajengea nyumba watumishi 

hawa? 

 

NAIBU SPIKA: Mheshimiwa Waziri. 

 

NAIBU WAZIRI WA MAMBO YA NDANI YA NCHI: 

Mheshimiwa Naibu Spika, tutaendelea kujenga kadri ya 

upatikanaji wa fedha, maadam jengo la polisi lipo. 

Tutakachoendelea kufanya ni kuhakikisha kwamba eneo 

linapatikana na sisi tuingize kwenye bajeti kwa ajili ya ujenzi 

wa nyumba hizo. Kwa hiyo, nimwombe Mheshimiwa Ndulane 

kama eneo limeshapatikana kwenye halmashauri husika, 

tuko tayari kushirikia nao kuhakikisha nyumba hizo 

zinajengwa, ahsante sana. 

 

NAIBU SPIKA:  Waheshimiwa tunaendelea, Mheshimiwa 

Jafari Chege. 

 

Na. 257 

 

Serikali kuimarisha ulinzi na usalama wa maeneo  

ya Ziwa na Baharini 

 

MHE. JAFARI W. CHEGE aliuliza:- 

 

Je, lini Serikali itaimarisha ulinzi na usalama wa maeneo 

ya maziwa na bahari ili kulinda rasilimali pamoja na wavuvi? 

 

NAIBU SPIKA: Mheshimiwa Waziri. 

NAIBU WAZIRI WA MAMBO YA NDANI YA NCHI alijibu:- 

 

Mheshimiwa Naibu Spika, kwa niaba ya Waziri wa 

Mambo ya Ndani ya Nchi, napenda kujibu swali la 

Mheshimiwa Jafari Wambura Chege, Mbunge wa Rorya, 

kama ifuatavyo:- 

 

Mheshimiwa Naibu Spika, Serikali kupitia Jeshi la Polisi 

ina wajibu wa kulinda maisha na mali za wananchi wake. 

Katika Bajeti ya Serikali ya mwaka wa fedha 2023/2024, 

tumepanga kutenga shilingi billioni 4.5 kwa ajili ya kununulia 

Boti 10 za doria zitakazotumika kwenye maeneo ya bahari na 

maziwa. Pindi boti hizo zitakapofika zitagawiwa maeneo 

yenye changamoto kubwa za uhalifu wa majini likiwemo 

eneo ya Rorya. 

 

NAIBU SPIKA: Mheshimiwa Chege. 

 

MHE. JAFARI W. CHEGE: Mheshimiwa Naibu Spika, 

nakushukuru kwa kunipa nafasi. Kwa kuwa mpaka sasa 

wavuvi wetu wameendelea kupigwa na kunyang’anywa 

mali zao hasa malighafi ya samaki maeneo ya ziwani. Je, 

Serikali haioni umuhimu sasa wa kuimarisha Jeshi la Marine 

Sota pale Wilaya ya Rorya ili kuimarisha ulinzi maeneo ya ziwa 

kwa ajili ya kulinda wavuvi pamoja na malighafi Samaki? 

 

Mheshimiwa Naibu Spika, swali langu la pili, kwa kuwa 

zoezi hili la uhalifu linafanywa na askari wa nchi jirani. Serikali 

haioni umuhimu sasa kupitia Wizara kufanya mazungumzo na 

nchi hizi jirani ambao wanafanya uharibifu na kupiga wavuvi 

wetu ili waweze kuacha zoezi hili mara moja? 

 

NAIBU SPIKA: Mheshimiwa Waziri. 

 

NAIBU WAZIRI WA MAMBO YA NDANI YA NCHI: 

Mheshimiwa Naibu Spika, kuhusu uimarishaji wa Kituo cha 

Marine Sota, nadhani nikubali hiyo ahadi. Mwezi uliopita 

Waziri wangu alitembelea eneo hilo na ile ilikuwa ni moja ya 

concern kwamba Kituo cha Marine cha Sota kiko dhaifu. Kwa 

hiyo kupitia hadhara hii ya Bunge lako tukufu, nimwombe 

Mkuu wa Jeshi la Polisi azingatie kuimarisha Kituo hiki cha Sota 

ili kiweze kutimiza wajibu wake ipasavyo. 

 

Mheshimiwa Naibu Spika, kuhusu uhalifu kufanywa na 

wanaodhaniwa kuwa ni askari wa nchi jirani, Jeshi la Polisi 

litafanya uchunguzi, pale itakapothibitika tutaimairisha vikao 

vya ujirani mwema kati ya wakuu wetu wa vyombo kudhibiti 

suala hili. 

 

Mheshimiwa Naibu Spika, nashukuru. 

 

NAIBU SPIKA: Waheshimiwa, tunaendelea na Wizara ya 

Ujenzi na Uchukuzi, Mheshimiwa Bryceson. 

 

Na. 258 

 

Kutenga fedha kwa ajili ya ujenzi wa barabara ya  

Geita - Bukoli hadi Kahama 

 

MHE. TUMAINI B. MAGESSA aliuliza:- 

 

Je, lini Serikali itatenga fedha kwa ajili ya ujenzi wa 

Barabara ya kutoka Geita – Bukoli hadi Kahama? 

 

NAIBU WAZIRI WA UJENZI NA UCHUKUZI alijibu:- 

 

Mheshimiwa Naibu Spika, naomba kujibu swali la 

Mheshimiwa Tumaini Bryceson Magessa, Mbunge wa 

Busanda, kama ifuatavyo:- 

 

Mheshimiwa Naibu Spika, Serikali imepata fedha kiasi 

cha dola za Marekani milioni 40 sawa na shilingi bilioni 92 

kupitia Mkataba wa makubaliano na Kampuni ya Kuchimba 

Madini ya Barrick kwa ajili ya ujenzi wa kipande cha barabara 

kutoka Kahama – Bulyanhulu hadi Kakola urefu wa kilometa 

73.  Kwa sasa kazi ya kupitia usanifu inafanyika kwa pamoja 

kati ya wataalam wa Serikali na Kampuni ya Barrick.  Kazi 

zimepangwa kutangazwa kabla ya mwisho wa mwezi Juni, 

2023 na ujenzi unatarajiwa kuanza katika mwaka wa fedha 

wa 2023/2024. 

 

Mheshimiwa Naibu Spika, aidha, Serikali itatenga fedha 

katika mwaka wa fedha 2023/2024 kwa ajili ya kuanza ujenzi 

wa kipande kilichobaki cha barabara kutoka Geita – Bukoli – 

Bulyanhulu Junction kilometa 57.4, ahsante. 

 

NAIBU SPIKA: Mheshimiwa Bryceson. 

 

 MHE. TUMAINI B. MAGESSA: Mheshimiwa Naibu 

Spika, pamoja na majibu mazuri ya Mheshimiwa Waziri nina 

maswali mawili ya nyongeza.  

 

Swali la kwanza; je, nini upi mpango wa Serikali katika 

ujenzi wa barabara ya Katoro – Kaseme – Magenge hadi 

Ushirombo?  

 

Swali la pili; ni lini Serikali itapandisha kiwango cha 

barabara kutoka Geita – Buyagu – Kamena hadi Bukoli ili 

iweze kuhudumiwa na TANROADS ukizingatia kwamba 

maombi yake yamekwishafikishwa Wizarani? (Makofi) 

 

NAIBU SPIKA: Mheshimiwa Naibu Waziri. 

 

NAIBU WAZIRI WA UJENZI (MHE. ENG. GODFREY K. 

MSONGWE): Mheshimiwa Naibu Spika, naomba kujibu 

maswali mawili ya nyongeza ya Mheshimiwa Mbunge, kama 

ifuatavyo:-  

 



8 MEI, 2023 

29 

 

Mheshimiwa Naibu Spika, barabara ya Katoro – 

Ushirombo imeshakamilishwa kufanyiwa usanifu, sehemu ya 

barabara hii pia tunao mradi wa RISE ambao kipande fulani 

kitatekelezwa kwenye mradi wa RISE ambao taratibu za 

manunuzi zinaendelea wakati Serikali inatafuta fedha 

kukamilisha barabara yote ya Katoro – Nyikonga hadi 

Ushirombo. 

 

Mheshimiwa Naibu Spika, kuhusu swali la pili la 

barabara ya Geita – Nyankumbu – Kamena hadi Bukoli 

nataka nimhakikishie Mheshimiwa Mbunge kwamba kama 

imeshaletwa kwenye Wizara ya Ujenzi na Uchukuzi kwa ajili ya 

kupandishwa hadhi, Serikali itaangalia kama inakidhi vigezo ili 

barabara hii iweze kupandishwa hadhi na iweze kusimamiwa 

na Wakala wa Barabara Tanzania (TANROADS).  

 

NAIBU SPIKA: Mheshimiwa Hawa.  

 

MHE. HAWA M. CHAKOMA: Mheshimiwa Naibu Spika, 

nakushukuru kwa kunipa nafasi ili niweze kuuliza swali dogo la 

nyongeza.  

 

Mheshimiwa Naibu Spika, nataka kujua ni lini Serikali 

itatenga fedha kwa ajili ya kuendeleza barabara ya Kiluvya – 

Kisarawe ikizingatiwa kuwa barabara hiyo inaiunganisha 

Wilaya ya Kisarawe na Makao Makuu ya Mkoa wa Pwani?  

 

NAIBU SPIKA: Mheshimiwa Naibu Waziri kwa kifupi.  

 

NAIBU WAZIRI WA UJENZI (MHE. ENG. GODFREY K. 

MSONGWE): Mheshimiwa Naibu Spika, napenda kujibu swali 

la nyongeza la Mheshimiwa Mbunge, kama ifuatavyo:-  

 

Mheshimiwa Naibu Spika, naomba Mheshimiwa 

Mbunge awe na subira tuone kwenye bajeti tunayotegemea 

kuileta mbele ya Bunge lako kama itakuwa na hiyo 



8 MEI, 2023 

30 

 

barabara. Nimhakikishie Mheshimiwa Serikali inatambua 

umuhimu mkubwa sana wa hiyo barabara kuijenga kwa 

kiwango cha lami.  

 

NAIBU SPIKA: Waheshimiwa Wabunge tunaendelea, 

Mheshimiwa Josephine Genzabuke.  

 

Na. 259 

 

Ujenzi wa barabara ya Simbo - Kalya kwa kiwango cha lami 

 

MHE. JOSEPHINE J. GENZABUKE aliuliza:- 

 

Je, lini Serikali itajenga barabara kwa kiwango cha lami 

kutoka Simbo hadi Kalya? 

 

NAIBU WAZIRI WA UJENZI (MHE. ENG. GODFREY K. 

MSONGWE) alijibu:- 

 

Mheshimiwa Naibu Spika, kwa niaba ya Waziri wa Ujenzi 

na Uchukuzi, napenda kujibu swali la Mheshimiwa Josephine 

Johnson Genzabuke, Mbunge wa Viti Maalum, kama 

ifuatavyo:- 

 

Mheshimiwa Naibu Spika, Serikali imeanza maandalizi 

kwa ajili ya ujenzi wa barabara ya Simbo – Kalya yenye urefu 

wa kilometa 234 kwa kuanza na kazi ya upembuzi yakinifu na 

usanifu wa kina wa Daraja la Lower Malagarasi ambalo lipo 

katika barabara hii. Kazi za Usanifu zinaendelea na 

zinatarajiwa kukamilika Novemba, 2023. Baada ya Usanifu 

kukamilika Serikali itatafuta fedha kwa ajili ya kuanza ujenzi 

wa daraja na kuanza kazi ya upembuzi yakinifu na usanifu wa 

kina kwa barabara ya Simbo – Kalya urefu wa kilometa 234. 

 

NAIBU SPIKA: Mheshimiwa Genzabuke. 

 



8 MEI, 2023 

31 

 

MHE. JOSEPHINE J. GENZABUKE: Mheshimiwa Naibu 

Spika, ahsante. Kwa kuwa barabara hiyo inategemewa 

kiuchumi kutoa mazao sokoni, kupitisha watalii kwenda 

Mahale, na kwa kuwa mara nyingi Serikali imekuwa ikijibu 

upembuzi yakinifu, usanifu kwa muda mrefu, zaidi ya miaka 

mitano.  

 

Je, Waziri anaweza akanihakikishia kabisa ni lini sasa 

barabara hiyo itaanza? (Makofi) 

 

Swali langu la pili, kwa kuwa Kivuko cha Ilagala huanza 

kazi saa 12 na kuishia saa 12 na kinategemewa na Kata ya 

Sunuka, Sigunga, Helembe na Kalya, saa 12 mawasiliano 

yanakuwa yamekatika.  

 

Je, kwa nini Serikali isiongeze muda kivuko kikafanya 

kazi mpaka Saa Sita usiku? (Makofi) 

 

NAIBU SPIKA: Mheshimiwa Naibu Waziri. 

 

NAIBU WAZIRI WA UJENZI (MHE. ENG. GODFREY K. 

MSONGWE): Mheshimiwa Naibu Spika, naomba kujibu swali la 

nyongeza la Mheshimiwa Mbunge, kama ifuatavyo:-  

 

Mheshimiwa Naibu Spika, nataka nimhakikishie 

Mheshimiwa Mbunge kwamba hivi tunavyoongea consultant 

kwa maana ya mhandishi mshauri yuko kazini kwa ajili ya 

kusanifu hilo Daraja la Malagarasi. Kwa hiyo tayari Serikali 

imeshaanza kufanya kazi, siyo tena hadithi. 

 

Mheshimiwa Naibu Spika, kuhusu swali lake la pili, 

nataka nimhakikishie Mheshimiwa Mbunge kwamba kwa ajili 

ya kuongeza masaa naomba nimhakikishie Mheshimiwa 

Mbunge tutaangalia uwezekano wa kuongeza masaa kadri 

itakavyowezekana. Pia Serikali inaona suluhu ni kujenga 

daraja kwenye hicho kivuko na ndiyo kazi ambayo 

inafanyiwa usanifu ili badala ya kuwa na kivuko ambacho 

kinafanya kazi kwa masaa tujenge daraja la kudumu ambalo 

tutanfanya kazi muda wote.  

 

NAIBU SPIKA: Ahsante. Mheshimiwa Sophia. 

 

MHE. SOPHIA H. MWAKAGENDA: Mheshimiwa Naibu 

Spika, ahsante sana kwa kunipa nafasi ya kuuliza swali la 

nyongeza.  

 

Mheshimiwa Waziri ni lini barabara ya Bujela – Masukulu 

hadi Matwebe itawekwa katika kiwango cha lami katika 

Wilaya ya Rungwe? 

 

NAIBU SPIKA: Mheshimiwa Naibu Waziri. 

 

NAIBU WAZIRI WA UJENZI (MHE. ENG. GODFREY K. 

MSONGWE): Mheshimiwa Naibu Spika, naomba kujibu swali la 

Mheshimiwa Mbunge kama ifuatavyo:-  

 

Mheshimiwa Naibu Spika, barabara aliyoitaja nataka 

nimhakikishie Mheshimiwa Mbunge kwamba dhamira ya 

Serikali ni kujenga barabara zote za lami, tutashirikiana na 

wenzetu wa TARURA kuona kwamba hii barabara nayo 

inaingizwa kwenye usanifu na hatimaye iweze kujengwa kwa 

kiwango cha lami.  

 

NAIBU SPIKA: Mheshimiwa Nashon, ajiandae 

Mheshimiwa Engineer Samweli. 

 

MHE. NASHON W. BIDYANGUZE: Mheshimiwa Naibu 

Spika, nakushukuru. Naomba nimuulize Mheshimiwa Waziri ni 

lini, kwa sababu kivuko hicho ambacho amekizungumza 

eneo hilo lina giza sana. Je, ni lini ataweka taa kwenye eneo 

hilo la kivuko? 

NAIBU SPIKA: Mheshimiwa Naibu Waziri. 

 

NAIBU WAZIRI WA UJENZI (MHE. ENG. GODFREY K. 

MSONGWE): Mheshimiwa Naibu Spika, naomba kujibu swali la 

Mheshimiwa Mbunge kama ifuatavyo:-  

 

Mheshimiwa Naibu Spika, Mheshimiwa Mbunge 

naomba nichukue wazo lako na tuangalie uwezekano wa 

kuweka taa kwenye hilo eneo la kivuko ambalo 

linaunganisha hizo pande mbili kwa ajili ya kusaidia kufanya 

kazi muda wa usiku.  

 

NAIBU SPIKA: Ahsante. Mheshimiwa Samweli, ajiandae 

Mheshimiwa George Mwenisongole.  

 

MHE. SAMWELI X. HHAYUMA: Mheshimiwa Naibu Spika, 

ahsante. Je, ni lini Serikali itajenga barabara ya Nangwa – 

Gisambala – Kondoa ikiwepo Daraja la Munguri kwa kiwango 

cha lami?  

 

NAIBU SPIKA: Mheshimiwa Naibu Waziri. 

 

NAIBU WAZIRI WA UJENZI (MHE. ENG. GODFREY K. 

MSONGWE): Mheshimiwa Naibu Spika, napenda kujibu swali 

la Mheshimiwa Mbunge kama ifuatavyo:-  

 

Mheshimiwa Naibu Spika, barabara aliyoitaja tuna 

mpango nayo kwa ajili ya kukamilisha na ku-review usanifu na 

baada ya hapo gharama zitajulikana ili tuweze kuipanga 

sasa kuijenga kwa kiwango cha lami. 

 

NAIBU SPIKA: Mheshimiwa George.  

 

MHE. GEORGE R. MWENISONGOLE: Mheshimiwa Naibu 

Spika, ahsante kwa kunipa nafasi ya kuuliza swali la 

nyongeza.  

Mheshimiwa Naibu Spika, barabara ya Mlowo – 

Utambalila mpaka Kamsamba kila kitu kiko tayari, nyaraka za 

tender, usanifu wa kina. Sasa nilitaka nijue, ni lini Serikali 

itapeleka barabara hii kwa Mheshimiwa Rais kuombewa 

kibali cha kujengwa kwa njia ya lami? (Makofi) 

 

NAIBU SPIKA: Mheshimiwa Naibu Waziri. 

 

NAIBU WAZIRI WA UJENZI (MHE. ENG. GODFREY K. 

MSONGWE): Mheshimiwa Naibu Spika, napenda kujibu swali 

la Mheshimiwa Mbunge la nyongeza kama ifuatavyo:-  

 

Mheshimiwa Naibu Spika, barabara ya Mlowo – 

Utambalila hadi Kamsamba ni barabara ambayo tayari 

Serikali imeshajenga Daraja la Mto Momba na kumekuwa na 

maelekezo ya viongozi mbalimbali wa Kitaifa akiwepo Waziri 

Mkuu, nataka nimhakikishie Mheshimiwa Mbunge kwamba 

tutaiweka kwenye mapendekezo kwa ajili ya kuanza ujenzi 

kwa kiwango cha lami kwa bajeti ambayo tunaiendea 

mbele.  

NAIBU SPIKA: Mheshimiwa Stella Fiyao.  

 

MHE. STELLA S. FIYAO: Mheshimiwa Naibu Spika, swali 

limeshaulizwa na Mheshimiwa George. Nashukuru sana.  

 

NAIBU SPIKA: Waziri wa Madini tunaendelea, 

Mheshimiwa Jacqueline Kainja.  

 

Na. 260 

 

Kufanya utafiti katika maeneo yenye madini  

 

MHE. JACQUELINE K. ANDREA aliuliza:- 

Je, Serikali ina mpango gani wa kufanya utafiti katika 

maeneo yanayoonekana kuwa na madini ili wananchi 

wanufaike? 

 

NAIBU WAZIRI WA NISHATI K.n.y. WAZIRI WA MADINI 

alijibu:- 

 

Mheshimiwa Naibu Spika, naomba kwa niaba ya 

Mheshimiwa Waziri wa Madini nijibu swali la Mheshimiwa 

Jacqueline Kainja Andrea, Mbunge wa Viti Maalum, kama 

ifuatavyo:- 

 

Mheshimiwa Naibu Spika, Serikali kupitia Taasisi ya 

Jiolojia na Utafiti wa Madini Tanzania (GST) inaandaa 

mpango wa kufanya utafiti kwenye maeneo 

yanayoonekana kuwa na viashiria vya madini ikiwemo 

madini ya kimkakati. GST imepewa mamlaka ya kisheria 

kufanya utafiti wa madini nchini kwa lengo la kupata taarifa 

za kina za uwepo wa madini katika maeneo husika. Wizara ya 

Madini imeshaielekeza GST kuandaa mpango wa utafiti wa 

madini wa nchi kwenye maeneo ya kipaumbele ili kuombea 

bajeti ya kufanya kazi hiyo. Nashukuru. 

 

NAIBU SPIKA: Mheshimiwa Jacqueline.  

 

MHE. JACQUELINE K. ANDREA: Mheshimiwa Naibu Spika, 

ahsante kwa kunipatia nafasi ya kuulizwa maswali mawili ya 

nyongeza.  

 

Swali langu la kwanza, je, ni kiasi gani GST 

imewezeshwa kufanya kazi?  

 

Swali langu la pili, je, Serikali ina mpango gani mahsusi 

kuhakikisha Watanzania wananufaika na madini haya 

yanayopatikana nchini Tanzania? (Makofi) 

NAIBU SPIKA: Mheshimiwa Naibu Waziri.  

 

NAIBU WAZIRI WA NISHATI Mheshimiwa Naibu Spika, 

naomba nijibu maswali mawili ya nyongeza ya Mheshimiwa 

Jacqueline Kainja kama ifuatavyo:-  

 

Mheshimiwa Naibu Spika, kwenye swali la kwanza GST 

katika bajeti hii ambayo ilipitishwa na Wizara ya Madini 

imetengewa kiasi cha fedha shilingi bilioni mbili na milioni mia 

nne kwa ajili ya shughuli zake mbalimbali ikiwemo kipande 

kidogo kwa ajili ya utafiti.  

 

Mheshimiwa Naibu Spika, shughuli hizi za utafiti zinahitaji 

fedha nyingi sana kwa hiyo shilingi bilioni 2.4 peke yake 

haitoshi, wenzetu wa GST tayari wameshaanza kufanya 

proposal za kupata fedha kutoka maeneo mengine ili 

kuweza ku-complement kwenye zile fedha ndogo ambazo 

wanazo kwa ajili ya kukamilisha hii kazi ambayo 

wamepatiwa. 

 

Mheshimiwa Naibu Spika, kuhusu swali la pili ni mkakati 

wa Serikali ambao unafahamika wazi kwamba madini 

yanayochimbwa Tanzania yanawanufaisha Watanzania 

wote, uniruhusu nitoe mfano mmoja kwa juzi Barrick imetoa 

CSR kiasi cha shilingi bilioni 30 ambayo kwa kuanzia imetoa 

Shilingi Bilioni 10, hata sisi ambao hatuko katika yale maeneo 

ya mgodi tumepata fedha hiyo. Kwa hiyo, Watanzania wote 

Serikali imeweka mpango wa kuhakikisha kwamba kila 

mmoja anayetakiwa kunufaika nayo ananufaika kwenye 

eneo lake.  

 

NAIBU SPIKA: Waheshimiwa tunaendelea na Wizara ya 

Elimu, Mheshimiwa Zainab Katimba.  

Na. 261 

 

Mkopo wa elimu kwa wanafunzi wa kada ya kati 

 

MHE. ZAINAB A. KATIMBA aliuliza:- 

 

Je lini Serikali itaanza kutoa mikopo kwa wanafunzi wa 

elimu ya kada ya kati? 

 

NAIBU WAZIRI WA ELIMU, SAYANSI NA TEKNOLOJIA 

alijibu:- 

 

Mheshimiwa Naibu Spika, kwa niaba ya Waziri wa Elimu, 

Sayansi na Teknolojia, naomba kujibu swali la Mheshimiwa 

Zainab Athuman Katimba, Mbunge wa Viti Maalum, kama 

ifuatavyo:- 

 

Mheshimiwa Naibu Spika, Serikali inaendelea na 

taratibu za maandalizi ya kuwezesha utoaji wa mikopo kwa 

elimu ya kati ikiwemo utafutaji wa vyanzo endelevu vya 

ugharamiaji wa elimu na mafunzo nchini. Aidha, kwa 

kutambua umuhimu wa elimu ya kati katika maendeleo ya 

nchi, Serikali imeendelea kugharamia uendeshaji wa vyuo 

vya kati kupitia ruzuku ambapo kwa mwaka wa fedha 

2022/2023, imetenga kiasi cha shilingi bilioni 41.47 kwa 

wanafunzi 2,435 waliopo katika vyuo vya kati wanaosoma 

fani za sayansi na ufundi. 

 

NAIBU SPIKA: Mheshimiwa Katimba.  

 

MHE. ZAINAB A. KATIMBA: Mheshimiwa Naibu Spika, 

ahsante sana kwa majibu ya Serikali, aidha nina maswali 

mawili ya nyongeza.  

 

Mheshimiwa Naibu Spika, wahitimu wengi wa elimu ya 

juu wanategemea sana kuajiriwa tofauti na wahitimu wa 



8 MEI, 2023 

38 

 

kada ya kati ambao wanaweza kujiajiri wao wenyewe. 

Ukweli ni kwamba ajira hazitoshelezi kuajiri wahitimu wote.  

 

Je, Serikali haioni haja ya kuwawezesha wanafunzi wa 

kada ya kati waweze kupatiwa mikopo ya kugharamia elimu 

yao kama vile wanavyopatiwa wanafunzi wa elimu ya juu? 

(Makofi) 

 

Mheshimiwa Naibu Spika, swali langu la pili; Je, Serikali 

inamkakati gani wa kuboresha mitaala ya elimu ili kuweze 

kuwa na mafunzo ya msingi ya kuanzisha na kuendeleza 

biashara ili hawa wahitimu wa elimu ya juu watakapokosa 

ajira basi waweze kujiajiri wao wenyewe? (Makofi) 

 

NAIBU SPIKA: Mheshimiwa Naibu Waziri. 

 

NAIBU WAZIRI WA ELIMU, SAYANSI NA TEKNOLOJIA: 

Mheshimiwa Naibu Spika, naomba kujibu maswali mawili ya 

nyongeza ya Mheshimiwa Katimba, kama ifuatavyo:-  

 

Mheshimiwa Naibu Spika, kama nilivyojibu kwenye 

majibu ya msingi, upande wa utoaji wa mikopo nimesema 

kwamba Serikali inaendelea kujipanga lakini nimuondoe 

wasiwasi Mheshimiwa Mbunge, wenzetu wa Benki ya NMB 

tayari imeshaanza utaratibu huo wa utoaji wa mikopo kwa 

upande wa elimu ya kati ambapo kwa mwaka huu wa fedha 

imeweza kutenga zaidi ya shilingi bilioni 200 kwa ajili ya utoaji 

wa mikopo, nasi kama Serikali tunaendelea na uratibu wa 

jambo hili ili tuweze kuangalia uwezekano wa kutoa mikopo 

hii.  

 

Mheshimiwa Naibu Spika, kama nilivyojibu kwamba 

Serikali inatoa ruzuku ya kutosha kabisa kwa sababu kwenye 

vyuo vyetu vya kati wanafunzi hawa kila mwanafunzi mmoja 

anagharamiwa zaidi ya shilingi milioni moja kwa mwaka kwa 

ajili ya kusaidia vilevile na kupunguza gharama za ada.  

Mheshimiwa Naibu Spika, katika swali lake la pili 

anataka kufahamu mikakati ya Serikali juu ya maboresho ya 

mitaala pamoja na sera. Nimuondoe wasiwasi Mheshimiwa 

Mbunge tunaendelea na utaratibu wa maboresho wa sera 

pamoja na mitaala, tumeshapata rasimu ya kwanza ya 

maboresho hayo na miongoni mwa maeneo ambayo 

tumeyatilia mkazo sana ni katika stadi za fedha pamoja na 

biashara ili wanafunzi wetu watakapotoka katika vyuo hivi 

aidha waweze kujiajiri au kuajiriwa.  

 

NAIBU SPIKA: Ahsante. Waheshimiwa tunaendelea na 

Wizara ya Maji Mheshimiwa Mnzava, Mbunge wa Korogwe.  

 

Na. 262 

 

Hitaji la Maji Kata za Mkalamo – Magamba  

Kwalukonge na Mkomazi    

 

MHE. TIMOTHEO P. MNZAVA aliuliza:- 

 

Je, lini Serikali itatatua changamoto ya maji katika Kata 

za Mkalamo, Magamba Kwalukonge na Mkomazi Wilayani 

Korogwe? 

 

WAZIRI WA MAJI alijibu:- 

 

Mheshimiwa Naibu Spika, naomba kujibu swali la 

Mheshimiwa Timotheo Paul Mnzava Mbunge wa Jimbo la 

Korogwe Vijijini kama ifuatavyo:- 

 

Mheshimiwa Naibu Spika, Serikali inatambua adha ya 

maji inayowakabili wananchi wa Kata za Mkalamo, 

Magamba, Kwalukonge na Mkomazi Wilayani Korogwe. 

Hatua mbalimbali zinaendelea kuchukuliwa kukabiliana na 

hali hiyo na katika mwaka wa fedha 2022/2023 Serikali 

imechimba visima viwili virefu, kufunga pampu na kujenga 

tenki la lita 75,000 ambapo wananchi wa vijiji vya Magamba, 

Kwalukonge, Changalikwa na Makole Kata ya Magamba 

Kwalukonge wanapata huduma ya maji.  

 

Mheshimiwa Naibu Spika, aidha, kwa Kata zilizobaki, 

Serikali itajenga miradi ya maji kupitia chanzo cha Mto 

Pangani, Mtaalam ameajiriwa na anaanza kazi mwezi Mei, 

2023 na utekelezaji wa miradi utafanyika katika mwaka wa 

fedha 2023/2024. 

 

NAIBU SPIKA: Mheshimiwa Mnzava. 

 

MHE. TIMOTHEO P. MNZAVA: Mheshimiwa Naibu Spika, 

pamoja na majibu mazuri sana ya Mheshimiwa Waziri, nina 

maswali mawili ya nyongeza.  

 

Kata ya Mpare yenye vijiji vinne na chanzo kizuri cha 

maji hakuna kijiji hata kimoja chenye maji. Ni lini Serikali 

itatatua changamoto ya maji kwenye Kata ya Mpare?  

 

Swali la pili, mradi wa maji wa Goha, Mkumbara 

mkandarasi wake amekuwa akisuasua na kwa muda mrefu 

kazi zimesimama. Pamoja na maelekezo uliyotoa 

Mheshimiwa Waziri hakuna kinachoendela. Ni nini kauli Serikali 

juu ya mradi huu? (Makofi) 

 

NAIBU SPIKA: Mheshimiwa Waziri. 

 

WAZIRI WA MAJI: Mheshimiwa Naibu Spika, kwanza 

nitumie nafasi hii kumpongeza Mheshimiwa Mbunge kwa kazi 

kubwa anayofanya, lakini kubwa ambalo nataka 

nimhakikishie hasa katika hii Kata ya Mpare katika bajeti yetu 

hii ambayo tunakwenda 2023/2024 tumezingatia ombi lake 

katika kuhakikisha wananchi wanapata maji.  

Mheshimiwa Naibu Spika, juu ya mradi huu ambao 

Mkandarasi ana suasua nilishafanya ziara Korogwe, moja ya 

maelekezo ambayo tumeyatoa mkandarasi yule aondolewe 

mara moja pale site na kazi ile tutaifanya kupitia wataalam 

wetu na kuweza kukamilisha kazi kwa wakati. (Makofi) 

 

NAIBU SPIKA: Mheshimiwa Jonas Mbunda.  

 

MHE. JONAS W. MBUNDA: Mheshimiwa Naibu Spika, 

ahsante kwa kunipa nafasi ya kuuliza swali la nyongeza.  

 

Mheshimiwa Naibu Spika, kuna changamoto ya 

upatikanaji wa maji katika Kata ya Kikolo na Kilimani pia Vijiji 

vya Mtama, Tukuzi, Masmeli na Mateka. Ni lini Serikali 

itapeleka fedha kwa ajili ya kujenga miradi katika maeneo 

hayo? (Makofi) 

 

NAIBU SPIKA: Mheshimiwa Waziri. 

 

WAZIRI WA MAJI: Mheshimiwa Naibu Spika, nimuombe 

Mheshimiwa Mbunge, Jumatano kwa maana ya Tarehe 10 

nawasilisha Bajeti yetu ya Wizara ya Maji kwa hiyo mambo 

yatakuwa ni fire, mambo ni moto.  Ahsante sana. (Makofi) 

 

NAIBU SPIKA: Haya wengine wote mambo moto 

Jumatano, Waheshimiwa tunaendelea na Mheshimiwa 

Condester Sichalwe.  

 

Na. 263 

 

Changamoto ya maji Jimbo la Momba 

 

MHE. CONDESTER M. SICHALWE aliuliza:- 

 

Je, ni lini changamoto ya maji ndani ya Jimbo la 

Momba litatatuliwa? 

WAZIRI WA MAJI alijibu:- 

 

Mheshimiwa Naibu Spika, naomba kujibu swali la 

Mheshimiwa Condester Michael Sichalwe Mbunge wa Jimbo 

la Momba kama ifuatavyo:- 

 

Mheshimiwa Naibu Spika, Serikali inatambua adha ya 

maji wanayopata Wananchi wa Wilaya ya Momba na tayari 

hatua zimeanza kuchukuliwa. Katika Mwaka wa Fedha 

2022/2023 miradi ya maji ya Msangano-Naming’ongo, Isanga 

- Kakozi na Tindingoma - Mlomba inaendelea kutekelezwa na 

itahudumia vijiji 11 vya Msangano, Nkala, Makamba, 

Naming'ongo, Yala, Ipata, Ntinga, Chindi, Isanga, Kakozi na 

Mlomba.  

 

Mheshimiwa Naibu Spika, katika mwaka wa fedha 

2023/2024, Serikali itaendelea kutekeleza miradi ya maji 

kupitia chanzo cha maji cha Mto Momba ili kuhakikisha 

wananchi katika vijiji vilivyobaki Wilayani Momba wanapata 

huduma ya maji safi, salama na yenye kutosheleza. 

 

NAIBU SPIKA: Mheshimiwa Condester. 

 

MHE. CONDESTER M. SICHALWE: Mheshimiwa Naibu 

Spika, nakushukuru sana. Kwanza nimpongeze Mheshimiwa 

Waziri kwa kuwa muwazi na kukiri kwamba tunayo 

changamoto ya maji kwenye Jimbo la Momba. Nitauliza 

maswali ya nyongeza kama ifuatavyo:-  

 

Mheshimiwa Naibu Spika, wakati Serikali inawasilisha 

mpango wa bajeti hapa walisema upatikanaji wa maji vijijini 

ni asilimia 78, na Mheshimiwa Waziri amekiri hapa kwamba 

tunayo adha ya maji; je, kwa kuwa anaenda kuanzisha Mradi 

wa Mto Momba, ipi commitment yake kwamba, mwaka wa 

bajeti unaokuja nasi tutafikia asilimia 78 kama wenzetu wa 

vijijini? 

Mheshimiwa Naibu Spika, swali la pili: Tarehe 11 

Novemba, 2022 Mheshimiwa Rais wakati anazindua vifaa 

vipya vya kisasa vya uchimbaji, yapo maneno kadhaa 

ambayo alimweleza Mheshimiwa Waziri, nami sitaki 

kuyarejea, kwani anakumbuka, kwamba hatavumilia kuona 

wataalam wanaendelea kusema wamefanya utafiti na 

hawajaona maji. Momba hayo mambo yanaendelea, kila 

wakienda kufanya utafiti hawaoni maji: Ipi kauli ya 

Mheshimiwa Waziri kudhibitisha yale maneno ya Mheshimiwa 

Rais siku ya tarehe 11 Novemba, 2022?  

 

NAIBU SPIKA: Mheshimiwa Waziri. 

 

WAZIRI WA MAJI: Mheshimiwa Naibu Spika, kwanza 

nampongeza Mheshimiwa Mbunge kwa namna 

anavyowapigania wananchi wake wa Momba. Maelekezo 

ya Mheshimiwa Rais ni kwamba tunakwenda kutumia 

rasilimali toshelevu kwa ajili ya kutatua matatizo ya maji. Vivyo 

hivyo sasa tunakwenda kutumia Mto Momba kwa ajili ya 

kutatua tatizo la maji Momba, na maji yale yatakwenda 

mpaka Tunduma ili wananchi wale waweze kupata huduma 

ya maji safi na salama. 

 

Mheshimiwa Naibu Spika, swali la pili ni juu ya suala zima 

la utafiti. Nikiri miaka ya nyuma tulikuwa na changamoto juu 

ya vitendea kazi. Mheshimiwa Rais ametupatia fedha kwa ajili 

ya ununuzi wa vifaa vya kisasa ambavyo vitaweza kufanya 

tafiti na kuhakikisha rasilimali za maji zilizokuwa chini ya ardhi 

zinatumika na kuhakikisha wananchi wanapata huduma ya 

majisafi na salama. 

 

Mheshimiwa Naibu Spika, pia nataka nimwambie 

Mheshimiwa Mbunge kwamba hata yale magari ya 

Mheshimiwa Rais ambayo tumeyapata katika kila mkoa, hivi 

ninavyozungumza lipo katika Jimbo lake la Momba katika 

kuhakikisha tunachimba visima na wananchi wake 

wanapata huduma ya majisafi na salama. (Makofi) 

 

NAIBU SPIKA: Waheshimiwa, maswali ya maji tusubiri on 

fire Jumatano. Maswali yetu yamekwisha Mheshimiwa Waziri. 

Ahsante kwa majibu mazuri. 

 

Waheshimiwa Wabunge, muda wetu umekwisha na 

maswali yamekwisha.  

 

Tunao wageni, wapo wageni katika Jukwaa la Spika 

ambao ni wageni wa Mheshimiwa Spika kutoka Mwananchi 

Communication Limited, Ndugu Bakari Machumu, Mkurugenzi 

Mtendaji, karibu; Ndugu Victor Mushi, Mhariri Mkuu Mtendaji, 

karibu; Ndugu Viviani Temi, Meneja Mahusiano Biashara na 

Masoko, karibu; na Ndugu Angel Navuri, Meneja Ubia na 

Matangazo. (Makofi) 

 

Waheshimiwa Wabunge, wageni wa Mheshimiwa 

Hussein Bashe, Waziri wa Kilimo ambao ni Ndugu Gerald 

Mweli, ndc ambaye ni Katibu Mkuu wa Wizara ya Kilimo, na 

Dkt. Hussein Omar, Naibu Katibu Mkuu wa Wizara ya Kilimo, 

karibuni. (Makofi) 

 

Waheshimiwa Wabunge, kuna wageni wengine kutoka 

Baraza la Ushauri la Masuala ya Kilimo na Chakula, 

Mheshimiwa Mizengo Peter Pinda, Waziri Mkuu Mstaafu na 

Mwenyekiti wa Baraza, ahsanteni sana. (Makofi)  

 

Mheshimiwa Pinda makofi hayo yanamaanisha 

wanakuamini. (Makofi) 

 

Waheshimiwa Wabunge, Bwana Andrew Massawe 

Mjumbe, Dkt. Florence Turuka, Mwenyekiti wa Kampuni ya 

Mbolea (TFC), Bwana Geoffrey Kirenga, Mjumbe; pia wapo 

Wenyeviti wa Bodi na Taasisi zilizo chini ya Wizara ya Kilimo; 

Brigedia Jenerali Mstaafu Aloyce Mwanjile, Mwenyekiti wa 

Bodi ya Korosho; Irene Madeje, Makamu Mwenyekiti wa 

Tume ya Ushirika; Dkt. Anthony Dialo, Mwenyekiti wa 

Mamlaka ya Udhibiti wa Mbolea; mtakumbuka Dkt. Anthony 

huyu alishawahi kuwa Mbunge hapa. (Makofi) 

 

Wengine ni Engineer Omary Jumanne, Mwenyekiti wa 

Mfuko wa Pembejeo; Ndugu George Seni, mwakilishi wa 

Mwenyekiti wa Bodi ya Mkonge; Ndugu Victor 

Mwambalaswa, Mwenyekiti wa Bodi ya Tumbaku na Mbunge 

Mstaafu. Huyu ni mzee wa jangwani lialia huyo. (Makofi) 

 

Waheshimiwa Wabunge, yupo Profesa Maulid 

Mwatawala ambaye ni Mwenyekiti wa Mamlaka ya Udhibiti 

wa Mbegu; Profesa Henry Mahoo, ni Mwenyekiti Bodi ya 

Tume ya Taifa ya Umwagiliaji; Ndugu John Ulanga, 

Mwenyekiti Wakala wa Taifa Hifadhi ya Chakula; Ndugu 

Salum Hagan, Mwenyekiti wa Bodi ya Nafaka na Mazao 

Mchanganyiko, wameambatana na Menejimenti ya Wizara, 

Wakuu wa Mashirika na Taasisi zilizo chini ya Wizara ya Kilimo. 

(Makofi) 

 

Waheshimiwa Wabunge, wapo pia viongozi kutoka 

sekta binafsi na mashirika ya Kimataifa. Ndugu Jacqueline 

Machangu, Mwenyekiti wa Umoja wa Taasisi za Kimataifa 

zinazofanya kazi kwenye Sekta ya Kilimo; Dkt. Jean-Luc Paul, 

Mwakilishi Balozi wa Ufaransa; Profesa David Nyange, 

Mtendaji Mkuu, Taasisi ya Maboresho ya Sera Tanzania. 

(Makofi) 

 

Waheshimiwa Wabunge, yupo Ndugu Petro Nard, 

Mtendaji Mkuu, Mradi wa EU AGRICONNECT; Ndugu Nazaire 

Nduwimana, Mkurugenzi Mtendaji Kampuni ya Mbolea. 

Ndugu Angelina Nguluma, Mtendaji Mkuu, Taasisi 

inayosimamia sekta binafsi; Ndugu Neema Sitta, Mwakilishi 

wa World Food; Ndugu Gabriel Rugalema, Mkurugenzi Mkuu 

wa World Vegetable Centre; Ndugu Asangye Bangu, Kaimu 

Mkurugenzi wa Stakabadhi Ghalani; Prof. Samweli Wangwe, 

Mtendaji Mkuu wa ESRF; Ndugu Stephen Ruvuga, Mkurugenzi 

Mtendaji wa Mtandao wa Vikundi wa Wakulima Tanzania. 

(Makofi) 

 

Wengine ni wageni kutoka Taasisi za Fedha, Ndugu 

Amanda Feruzi, Meneja Mwandamizi wa Biashara Serikalini 

(NMB); Ndugu Msolo Mlozi, Mkuu wa Idara ya Kilimo; Ndugu 

Janeth Shango, Meneja Kanda ya Kati NMB; Ndugu Chabu 

Mishwaro, Meneja wa Kanda ya Kati (CRDB); Ndugu Sarah 

Mabula, Meneja Mahusiano Kilimo Biashara (CRDB); na 

Ndugu Judith Nyarugenzi, Meneja Mahusiano Taasisi za 

Serikali (CRDB); Ndugu Grace Adam, Meneja Tawi la Bunge. 

(Makofi) 

 

Haya ahsanteni. Wengine ni Ndugu Augustino Matutu, 

Kaimu Mkurugenzi Azania Bank; Ndugu Yohana Kaduma, 

Mkurugenzi Mtendaji PASS; Ndugu Lilian Mbassye, Kaimu 

Mkurugenzi Benki ya TIB; pia wapo vijana wa Programu ya 

Wizara ya Kilimo ya Building Better Tomorrow (BBT) 

wakiongozwa na Mratibu wa Programu hiyo, Ndugu Vumilia 

Zikankuba. Karibuni sana. Mgeni mwingine wa Mheshimiwa 

Bashe, ni Mjomba wake, Ndugu Michael Luboneza Satta. 

(Makofi) 

 

Wageni wengine ni Mheshimiwa Anthony Mavunde, 

Mbunge na Naibu Waziri Kilimo ambao ni Wajumbe wa 

Kamati ya Siasa CCM, Wilaya ya Dodoma Mjini, 

wakiongozwa na Mwenyekiti wa CCM Wilaya ya Dodoma 

Ndugu Charles Mamba. Wapo viongozi wa Umoja wa Vijana 

wa CCM Mkoa wa Dodoma, wakiongozwa na Mwenyekiti 

wa UVCCM Mkoa, Ndugu Abdulhabib Mwanyemba, karibuni. 

(Makofi) 

Wageni wengine ni Viongozi wa Umoja wa Madereva 

Pikipiki Dodoma (UMAPIDO) wakiongozwa na Mwenyekiti 

Ndugu Keneth Chimoti. (Makofi) 

 

Pia wapo Viongozi wa Masoko yaliyopo Jijini Dodoma 

ambao ni Ndugu Athuman Makole, Mwenyekiti Soko la 

Sabasaba; Ndugu Michael Sombio, Mwenyekiti Soko la 

Mavunde Chang’ombe, karibu; Ndugu Goha Magwai, 

Mwenyekiti wa Soko la Bonanza, karibu; Ndugu David 

Lusinde, Mwenyekiti wa Soko la Kikuyu; Yupo Mwenyekiti wa 

Zao la Zabibu Mkoani Dodoma, Ndugu David Mtimbi Mwaka, 

karibuni sana. (Makofi) 

 

Waheshimiwa Wabunge, wageni wa Waheshimiwa 

Wabunge; wageni 32 wa Mheshimiwa Seif Gulamali ambao 

ni Wanachama wa Yanga, Tawi la Yanga Group kutoka Ilala 

Mkoa wa Dar es Salaam. (Makofi) 

 

Sasa Mheshimiwa Gulamali nafikiri unatafuta ugomvi, 

hawa wanatoka Ilala au wanatoka Manungu hawa! Maana 

siwajui. (Makofi/Vigelegele/Kicheko) 

 

Waheshimiwa Wabunge, wageni watano wa 

Mheshimiwa Stanslaus Mabula ambao ni Wauguzi na 

Madaktari kutoka Hospitali ya Wilaya ya Nyamagana Mkoani 

Mwanza wakiongozwa na Ndugu Joseph Jacob, karibuni. 

(Makofi) 

 

Wageni 30 wa Mheshimiwa Palamagamba Kabudi 

kutoka Taasisi ya Kumbukumbu ya Mwalimu Julius 

Kambarage Nyerere Jijini Dar es Salaam wakiongozwa na 

Mwenyekiti wao, Mheshimiwa Paul Kimiti, Mbunge Mstaafu. 

(Makofi) 

 

Waheshimiwa Wabunge, mtakumbuka Mheshimiwa 

Kimiti ni Mbunge Mstaafu, alishawahi kulitumikia Bunge hili 

kwa miaka 30, alishakuwa Waziri wa Kilimo, alishakuwa Waziri 

wa Vijana, alishakuwa Mkuu Mkoa wa Kilimanjaro, Kagera na 

Mbeya; Mjumbe wa Bunge la Katiba; mwaka 1999 alikuwa 

Msimamizi wa Mazishi ya Baba wa Taifa; 2015 Mwakilishi wa 

Wazee kuapishwa Rais Magufuli, na sasa ni Mwenyekiti wa 

Kumbukumbu za Mwalimu Nyerere. Mnamwona, sasa hivi 

ana miaka 85. Mwenyezi Mungu aendelee kumpa nguvu, 

hekima na busara. (Makofi) 

 

Waheshimiwa Wabunge, Mheshimiwa Mwenyekiti wa 

Bunge Sports Club anaomba kuwatangazia Bunge Sports 

Club siku ya Jumamosi tarahe 06 Mei, ilikutana na Kampuni 

ya Samaki Samaki na kucheza mchezo wa kirafiki wa mpira 

wa miguu. Matokeo; Bunge goli tatu, Samaki Samaki goli 

moja. (Makofi) 

 

Katibu.  

 

NDG. NEEMA MSANGI - KATIBU MEZANI:  

 

HOJA ZA SERIKALI 

 

Makadirio ya Mapato na Matumizi ya Wizara ya Kilimo  

kwa Mwaka wa Fedha 2023/2024 

 

NAIBU SPIKA: Sasa namwita Waziri husika, karibu. 

(Makofi) 

 

WAZIRI WA KILIMO: Mheshimiwa Naibu Spika, kufuatia 

taarifa iliyowasilishwa leo na Mwenyekiti wa Kamati ya 

Kudumu ya Bunge ya Viwanda, Biashara, Kilimo na Mifugo 

naomba kutoa hoja kwamba Bunge lako ukufu sasa likubali 

kupokea, kujadili na kupitisha Taarifa ya Utekelezaji wa 

Mpango wa Bajeti ya Kilimo kwa mwaka wa fedha wa 

2022/2023 pamoja na Makadirio ya Mapato na Matumizi ya 

Wizara na Taasisi zake kwa mwaka 2023/2024. 

Mheshimiwa Naibu Spika, kwa namna ya kipekee 

kabisa, namshukuru Mwenyezi Mungu, Mwingi wa Rehema, 

kwa kutuwezesha kufika siku ya leo, tukiwa wazima wa afya 

na kwa kuendelea kuijalia nchi yetu amani na mshikamano 

na kujadili bajeti hii inayolenga kusukuma mbele kasi ya 

maendeleo ya Sekta ya Kilimo.  

 

Mheshimiwa Naibu Spika, napenda kutumia fursa hii 

kwa heshima na unyenyekevu mkubwa kumshukuru kwa 

dhati Mheshimiwa Dkt. Samia Suluhu Hassan, Rais wa Jamhuri 

ya Muungano wa Tanzania kwa kuendelea kuniamini 

kusimamia shughuli za kilimo nchini. Ninamwahidi Mheshimiwa 

Rais na Watanzania kuwa nitatekeleza majukumu yangu kwa 

weledi, uaminifu na ubunifu mkubwa ili kuhakikisha nchi yetu 

inakuwa na uhakika wa chakula, kulisha wengine kibiashara, 

pia wakulima wanapata kipato cha kutosha ili kupunguza 

umaskini.   

 

Mheshimiwa Naibu Spika, namshukuru sana 

Mheshimiwa Rais kwa kuanza kutekeleza mageuzi makubwa 

kwenye sekta ya kilimo kwa kuwekeza katika miradi ya muda 

mrefu na maeneo ya msingi ya kutatua changamoto za 

kilimo kuanzia shambani hadi sokoni na kuitekeleza dhana na 

falsafa ya msingi kabisa kwenye kilimo kuwa, “kilimo ni 

uwekezaji wa muda mrefu.” Ni dhahiri kuwa chini ya uongozi 

wa Serikali ya Awamu ya Sita kumekuwepo msukumo wa 

kipekee katika kuendeleza sekta ya kilimo.  

  

Mheshimiwa Naibu Spika, Watanzania sasa 

wanashuhudia kwa kasi kubwa ya uwekezaji mkubwa wa 

Serikali kwenye rasilimali fedha na watu pamoja na 

uhamasishaji wa Sekta binafsi kuwekeza na kukifanya kilimo 

kuanza kutoa ajira zenye staha kwa vijana na wanawake, 

ikiwa ni pamoja na hatua ya kuongeza kwa kiasi kikubwa 

bajeti ya Wizara ya Kilimo kwa mwaka wa fedha 2022/2023 

na kujenga msingi imara wa utekelezaji wa mipango ya kilimo 

yenye kutazama Tanzania ifikapo mwaka 2050. Ninamwahidi 

tena Mheshimiwa Rais, Bunge lako Tukufu na Watanzania kwa 

ujumla, kuwa Wizara itaendelea kubuni na kutekeleza 

mikakati mbalimbali ili kuhakikisha sekta ya kilimo inafikia 

ukuaji wa asilimia 10 ifikapo mwaka 2030. 

 

Mheshimiwa Naibu Spika, kipekee, napenda 

kumshukuru na kumpongeza Mheshimiwa Rais kwa ushiriki 

wake na kuwa mstari wa mbele katika duru za majadiliano ya 

Kimataifa ya kilimo na kuifanya nchi yetu kushinda kuwa 

mwenyeji wa Jukwaa la Mifumo ya Chakula Barani Afrika 

(Africa Food Systems Forum) litakalofanyika tarehe 05 hadi 08 

Septemba, 2023 Jijini Dar es Salaam na kuzifanya taasisi za 

Kimataifa na wadau wa maendeleo kama vile Benki ya 

Dunia, AFDB, USAID, IFAD, FAO, AGRA na wadau wengine 

kuanza uwekezaji na Tanzania kurudishwa kwenye Mpango 

wa Feed the Future. Ninamshukuru sana Mheshimiwa Rais.  

  

Mheshimiwa Naibu Spika, kwa kuwa mwenyeji wa 

jukwaa hili, ni fursa kubwa kwa nchi yetu kuvutia uwekezaji 

katika nyanja mbalimbali ikiwemo sekta ya kilimo na 

biashara, nitoe wito kwa wadau wote wa Sekta ya Kilimo 

hususan Sekta binafsi kushiriki kikamilifu katika jukwaa hili 

ambalo litaleta pamoja washiriki 3,000 kutoka nchi 

mbalimbali duniani.  

  

Mheshimiwa Naibu Spika, pia, napenda kumshukuru 

Mheshimiwa Dkt. Philip Isdor Mpango, Makamu wa Rais wa 

Jamhuri ya Muungano wa Tanzania ambaye amekuwa 

akisisitiza na kutoa maelekezo kuhusu umuhimu wa kilimo 

endelevu na kuzingatia hifadhi ya mazingira na kinachohimili 

mabadiliko ya tabianchi.  

 

Mheshimiwa Naibu Spika, napenda pia kutumia fursa hii 

kumpongeza Waziri Mkuu, Mheshimiwa Kassim Majaliwa kwa 

hotuba yake nzuri aliyoitoa hapa Bungeni. Hotuba hiyo 

imegusa maeneo ya msingi ya Sekta ya Kilimo. Mheshimiwa 

Waziri Mkuu amekuwa mstari wa mbele kuhamasisha kilimo 

cha umwagiliaji, maendeleo ya Vyama vya Ushirika pamoja 

na upatikanaji wa masoko ya mazao ya kilimo hususan 

mazao ya kimkakati ya mkonge, chikichi, alizeti, zabibu, 

ngano, miwa, korosho, pamba na tumbaku. Pia, 

ninamshukuru na yeye mwenyewe kuwa mkulima na 

mbanguaji mdogo.  

  

Mheshimiwa Naibu Spika, napenda kukupongeza 

wewe binafsi na Naibu Spika Mheshimiwa Mussa Azan Zungu, 

pamoja na Wenyeviti wa Bunge kwa jinsi mnavyoliongoza 

Bunge lako Tukufu kwa umahiri mkubwa. Uongozi wenu 

umewezesha utekelezaji wa mipango mbalimbali ya 

maendeleo ikiwemo Sekta ya Kilimo. Nitumie nafasi hii 

kuwapongeza Wabunge wote kwa umahiri wao mkubwa 

katika kuchangia mijadala inayoendelea. 

 

Mheshimiwa Naibu Spika, pia kwa dhati napenda 

kumshukuru Mheshimiwa Spika na uongozi wa Bunge kwa 

kuunda Kamati moja inayosimamia viwanda, biashara, kilimo 

na mifugo. Hatua hii, inajenga msingi imara wa sekta za 

uzalishaji na biashara katika kusimamia kwa pamoja, 

kupanga, kutekeleza na kuratibu na hivyo kuongeza tija na 

thamani ya mazao ya wakulima. 

 

Mheshimiwa Naibu Spika, kipekee ninamshukuru 

Mheshimiwa Antony Peter Mavunde, Naibu Waziri wa Kilimo 

na Mbunge wa Jimbo la Dodoma Mjini kwa ushirikiano 

anaonipatia katika kutekeleza majukumu ya Wizara ya Kilimo. 

Pia, ninampongeza Ndugu Gerald Mweli kwa kuteuliwa kuwa 

Katibu Mkuu wa Wizara ya Kilimo. Vilevile, nampongeza Dkt. 

Hussein Mohamed Omar, kwa kuteuliwa kuwa Naibu Katibu 

Mkuu wa Wizara ya Kilimo. Ninawashukuru kwa ushirikiano 

wanaonipatia. 

Mheshimiwa Naibu Spika, nitumie fursa hii kumpongeza 

Mheshimiwa David Mwakiposa Kihenzile, Mbunge wa Mufindi 

Kusini kwa kuchaguliwa kuwa Mwenyekiti wa Kamati ya 

kudumu ya Viwanda, Biashara, Kilimo na Mifugo na 

Mheshimiwa Mariam Ditopile Mzuzuri Mbunge wa Viti Maalum 

Mkoa wa Dodoma kwa kuchaguliwa kuwa Makamu 

Mwenyekiti wa Kamati hiyo. Vilevile, ninawapongeza 

wajumbe wote wa Kamati ya Kudumu ya Viwanda, Biashara, 

Kilimo na Mifugo kwa ushauri wao mzuri ambao umeboresha 

utekelezaji wa mipango. 

 

Mheshimiwa Naibu Spika, kwa dhati kabisa, namshukuru 

Waziri wa Fedha na Mipango, Mheshimiwa Dkt. Mwigulu 

Lameck Nchemba pamoja na timu ya wataalam wa Wizara 

ya Fedha na Mipango ikiongozwa na Katibu Mkuu, Dkt. Natu 

El-maamry Mwamba na Manaibu Katibu Wakuu Wizara ya 

Fedha na Mipango Bi. Jenifa Omolo, Bi. Amina Shaaban na 

Bw. Lawrence Mafuru; na Kamishna wa Bajeti Ndugu 

Meshack Anyingisye kwa kutupa nafasi ya kujadiliana na 

kushauriana kuhusu namna bora ya kutekeleza vipaumbele 

vya sekta ya kilimo na kuipa kipaumbele katika Mpango na 

Bajeti ya Serikali. Nawashukuru sana, kwani hii ni hatua sahihi 

ya nchi yetu katika kulinda uchumi na watu wetu.   

  

Mheshimiwa Naibu Spika, nitumie fursa hii kumpongeza 

Ndugu Abdul Yussuf Maalim kwa kuchaguliwa kuwa Mbunge 

wa Jimbo la Amani Zanzibar. Ninatoa pole kwa Bunge lako 

tukufu kwa kuondokewa na aliyekuwa Mbunge wa Jimbo la 

Amani Zanzibar, Mheshimiwa Mussa Hassan Mussa. Mwenyezi 

Mungu ailaze roho ya marehemu mahali pema peponi. 

 

Mheshimiwa Naibu Spika, nitumie fursa hii kumpongeza 

Mheshimiwa Mizengo Kayanza Pinda, Waziri Mkuu Mstaafu 

kwa kuteuliwa kuwa Mwenyekiti wa Baraza la kumshauri Rais 

kuhusu masuala ya chakula na kilimo presidential food and 

agricultural delivery council na Makamu Mwenyekiti wa 

Baraza hilo Hailemarian Dessalegn, Waziri Mkuu Mstaafu wa 

Ethiopia. Ninaahidi kuwapa ushirikiano katika utekelezaji wa 

shughuli za sekta ya kilimo. (Makofi) 

 

Mheshimiwa Naibu Spika, kwa namna ya kipekee 

ninawashukuru wakulima wa nchi hii na sekta binafsi ya 

kilimo, kwa mchango wao mkubwa katika kuhakikisha nchi 

inakuwa na usalama wa chakula na kuongeza uuzaji wa 

mazao nje ya nchi kutoka dola za kimarekani 994,100,000,0 

mwaka 2021 hadi dola bilioni 1.38 kufikia Aprili mwaka 2023. 

Aidha, nawashukuru viongozi na watumishi wa Wizara ya 

Kilimo kwa ushirikiano wao na bidii yao katika kazi. 

Niwashukuru Wakurugenzi wa Taasisi na Wakala zilizo chini ya 

Wizara ya Kilimo pia nawashukuru kwa dhati taasisi za fedha, 

sekta binafsi na wabia wa maendeleo na Asasi zisizo za 

Kiserikali kwa mchango wao katika kukuza sekta ya kilimo.  

 

Mheshimiwa Naibu Spika, ninatoa shukrani na pongeze 

pekee kwa wananchi wa Jimbo langu la Nzega – Mjini kwa 

ushirikiano wanaoendelea kunipa katika kipindi chote cha 

kuwawakilisha hapa Bungeni. Aidha, ninawapongeza kwa 

juhudi wanazozifanya, ninawashukuru sana watumishi wa 

Halmashauri ya Mji wa Nzega inayoongozwa na Mwenyekiti 

wa Halmashauri Bi. Belbara Kasinda Makono na Mkurugenzi 

Bwana Shomary Salim Mndolwa, Viongozi na Madiwani wa 

Chama cha Mapinduzi Wilaya ya Nzega kwa ushirikiano 

wanaoendelea kunipatia hata pale napokuwa sipatikani 

Jimboni nikitekeleza majumuku yangu ya kuwahudumia 

wakulima na watanzania kwa ujumla. Viongozi hawa 

wameendelea kuwahudumia wananchi na shughuli za 

maendeleo hazijasimama ninahaidi kuendelea kuwatumikia 

kwa uaminifu na kwa maendeleo ya Jimbo letu. 

 

Mheshimiwa Naibu Spika, Taifa letu limetoka kufanya 

sensa ya watu na makazi na takwimu zinanionyesha kuwa 

idadi ya Watanzania ni milioni 61.7 katika hao asilimia 65 

sawa na zaidi ya Watanzania milioni 40 maisha yao ya kila 

siku yanategea sekta ya kilimo moja kwa moja na 

Watanzania wote milioni 61 wanahitaji chakula. 

 

Mheshimiwa Naibu Spika, kutokana na matokeo ya 

Sensa ya kilimo ya mwaka 2020, takwimu zinaonyesha 

Tanzania ina jumla ya kaya milioni 11.679. Kati ya hizo, kaya 

milioni 5.8 zinategemea kilimo moja kwa moja sawa na 

asilimia 43 ya kaya zote. Aidha, ifikapo mwaka 2030, Taifa letu 

linakadiriwa kuwa na Watanzania milioni 71 na mwaka 2050 

tunakadiriwa kuwa na Watanzania milioni 136 vilevile, wakati 

wastani wa umri wa Mtanzania ni miaka 18, Afika ni miaka 20, 

Ulaya ni miaka 40 na Asia ni miaka 30, maana yake Tanzania 

ni Taifa la vijana. Hii inamaanisha kuwa Taifa letu ni hazina 

kubwa ya nguvu kazi kwa ajili ya kuzalisha chakula chetu na 

ziada kuuza nje.  

 

Mheshimiwa Naibu Spika, kuhusu uzalishaji wa mazao 

ya chakula; katika msimu wa kilimo mwaka 2021/2022 ni 

wastani wa tani milioni 17 ambapo mahitaji ya chakula kwa 

mwaka 2022/2023 ni tani milioni 15.5 kutokana na uzalishaji 

huo Taifa limejitosheleza kwa asilimia 114. Makadirio ya 

mahitaji ya chakula ifikapo mwaka 2030 yatakuwa tani milioni 

20, mwaka 2050 yatakuwa tani milioni 33.7. Hii inaleta 

changamoto kwa nchi yetu kuwa na mikakati ya uwekezaji 

ya muda mrefu kwenye sekta ya kilimo ili kuhakikisha 

tunajitosheleza chakula kwa miaka hiyo na ziada kwa ajili ya 

kuuza nje. 

 

Mheshimiwa Naibu Spika, sekta ya kilimo katika mwaka 

2021/2022 ilikuwa kwa wastani wa asilimia 3.9 ikilinganishwa 

na ukuaji wa asilimia 4.9 vilevile sekta ya kilimo imechangia 

asilimia 26.1 imetoa ajira kwa wananchi wastani wa asilimia 

65 na kuchangia asilimia 65 ya malighafi ya viwandani na 

asilimia 100 ya chakula. 

Mheshimiwa Naibu Spika, napenda kulitaarifu Bunge 

lako tukufu kwamba kwa mwenendo wa ukuaji wa idadi ya 

watu ndani ya nchi na dunia ifikapo mwaka 2050, nchi yetu 

itakuwa na idadi ya watu zaidi ya milioni 130 na dunia 

itakuwa na watu bilioni 9.7. Katika kipindi hicho uzalishaji wa 

chakula duniani unakadiriwa kupungua kwa asilimia 4 wakati 

mahitaji ya chakula yataongezeka kwa asilimia 50.  

 

Mheshimiwa Naibu Spika, kihatarishi namba moja kwa 

Taifa letu itakuwa ni mabadiliko ya tabianchi ambayo 

yanasababisha kupungua kwa uzalishaji wa chakula na hivyo 

kuhatarisha uhimara wa uchumi wetu na usalama wa Taifa 

letu. Ili kuwa salama kwenye eneo hili ni lazima kuendelea 

kuwekeza katika mifumo imara himilivu ya kilimo inayotumia 

teknolojia za umwagiliaji za kisasa, ambazo uwezo wa 

kuhifadhi mbegu zetu za asili ili kuwe msingi imara wa kufanya 

utafiti kupata teknolojia bora ya uzalishaji wa mbegu ili 

kujihakikishia usalama wa chakula na ulinzi la taifa letu. 

 

Mheshimiwa Naibu Spika, Taifa lolote ambalo liko huru, 

lenye kulinda heshima na utu wa watu wake, ni lile ambalo 

linajitosheleza kwa chakula na uchumi imara. Ili uwe na 

uhakika wa chakula ni lazima kuimarisha uzalishaji, tija na 

kuwa na umiliki wa mbegu zetu kwani atakaye tawala dunia 

ni yule ambaye ana umiliki wa mbegu bora na utoshelevu wa 

chakula. 

 

Mheshimiwa Naibu Spika, tathimini ya kina ya hali ya 

chakula na lishe imebaini kuwa uzalishaji kwa mwaka 

2021/2022 upungufu ulitokana na athari ya mabadiliko ya 

tabianchi na hivyo kusababisha kupanda kwa bei ya baadhi 

ya mazao ya chakula. Ili kuhakikisha hali hiyo Wizara kupitia 

NFRA ilichukua hatua za kusambaza chakula tani 75,000 za 

mahindi na kuuzwa kwa bei ya chini ya soko ya wastani ya 

shilingi 680 na 920 kwa kilo ikilinganishwa na bei ya soko ya 

shilingi 1,200 hadi 1,500. Lengo ni kumlinda mlaji na kudhibiti 

mfumuko wa bei. 

 

Mheshimiwa Naibu Spika, ili kukabiliana na upungufu 

wa chakula. Serikali inaendelea kuongeza uwezo wake wa 

kuhifadhi chakula kutoka tani 251,000 za sasa hadi tani 

506,000. Aidha, kwa sasa Serikali imenza shughuli ya 

upembuzi yakinifu kwa ajili ya kujenga miundombinu ya 

uhifadhi itakayo ongeza uwezo wa kuhifidha kufika tani 

3,000,000 ifikapo mwaka 2023. Lengo ni kuhakikisha kuwa, 

Taifa lina uwezo wa kuhifadhi chakula cha kutumia miezi sita 

pindi inapotokea janga ili kulinda uchumi wetu, heshima yetu, 

utu wetu na uhuru wetu. 

 

Mheshimiwa Naibu Spika, Utekelezaji wa Mpango wa 

mwaka 2022/2023. Utakumbuka Bunge lako Tukufu tarehe 17 

Mei, mwaka… 

 

NAIBU SPIKA: Mheshimiwa Waziri, hebu subiri kidogo. 

Wale watu wa TEHAMA wanaohusika kuna baadhi ya 

Wabunge, taarifa hizi haziko kwenye vishikwambi vyao. 

Nawaomba watu wa TEHAMA mshiriki haraka taarifa ya kilimo 

iingie kwenye vishikwambi haraka iwezekanavyo. (Makofi) 

 

WAZIRI WA KILIMO: Mheshimiwa Naibu Spika, 

utakumbuka wewe na Bunge lako tukufu tarehe 17 Mei, 2022 

nilisimama hapa kuomba idhini ya kupitishiwa bajeti ya shilingi 

bilioni 751 na Bunge lako likaidhinisha ili kutekeleza mipango 

ya mwaka 2022/2023. Katika mpango huo tulikuwa na 

maeneo ya vipaumbele vya kimkakati 13. 

 

Mheshimiwa Naibu Spika, mpango wa mwaka 

2022/2023 na unaokuja wa 2023/2024, msingi wake mkuu ni 

Dira ya Maendeleo ya mwaka 2025. Mpango wa Taifa wa 

Maendeleo wa mwaka 2021/2026, Ilani ya Chama cha 

Mapinduzi ya mwaka 2020, Hotuba ya Mheshimiwa Rais ya 

Jamuhuri ya Muungano aliyoitoa ndani ya Bunge lako tarehe 

22 Aprili, Progamu ya ASDP II na mpango wa kuhimarisha 

sekta ya kilimo. 

 

Mheshimiwa Naibu Spika, leo nipo mbele yako kutoa 

taarifa juu ya utekelezaji wa kile ambacho tuliahidi mbele ya 

Bunge lako Tukufu. Maeneo hayo ilikuwa ni; 

 

(i) Kuimarisha utafiti, 

 

(ii) Kutoa ruzuku ya mbegu za alizeti, ngano na miche 

ya chikichi, 

 

(iii) Kuimarisha upatikanaji wa pembejeo za kilimo, 

 

(iv) Kuimarisha na kutoa huduma za upimaji wa afya ya 

udongo,  

 

(v) Kutekeleza kilimo cha umwagiliaji na kujenga 

miundombinu ya umwagiliaji, 

 

(vi) Kuimarisha huduma za ugani na kuwahamasisha 

kilimo cha ukanda, 

 

(vii) Kuimarisha upatikanaji wa masoko ya mazao ya 

kilimo, 

 

(viii) Kuimarisha mifumo ya upatikanaji wa mitaji, 

 

(ix) Kuimarisha miundombinu ya uhifadhi wa mazao ya 

kilimo, 

 

(x) Kuhamasisha na kuanzisha kilimo cha mashamba 

makubwa ya pamoja, kuanza kutoa ruzuku ya 

mbolea, 

(xi) Kuimarisha kilimo anga na 

 

(xii) Kuimarisha maendeleo ya ushirika. 

 

Mheshimiwa Naibu Spika, ninapenda kulitaarifu Bunge 

lako tukufu kuwa tumetekeleza mikakati na miradi yote 

tuliyohaidi ndani ya Bunge lako kama nitakavyotoa maelezo 

huko mbele. 

 

Mheshimiwa Naibu Spika, Mwaka 2022/2023 Wizara 

ilikadiria kukusanya mapato ya shilingi bilioni 5.017 kupitia 

Fungu 43 kutokana na vyanzo mbali mbali hadi kufikia Aprili 

2023, Wizara imekusanya shilingi bilioni 3.9 sawa na asilimia 79 

ya makadirio. Inatarajiwa kuwa malengo yaliyowekwa 

yatafikiwa ifikapo mwisho wa mwaka wa fedha.  

 

Mheshimiwa Naibu Spika, katika mwaka wa fedha 

2022/2023, Wizara ilikadiria kukusanya mapato ya bilioni 126 

kupitia Fungu 05, kutokana na vyanzo mbalimbali. Hadi kufikia 

Aprili ilikusanya milioni 679 sawa na asilimia 0.5 ya makadirio. 

Ukusanyaji huo mdogo umechangiwa na kutokuwepo kwa 

ofisi za umwagiliaji, kutokusajili skimu za umwagiliaji na 

wakulima, uelewa mdogo wa wakulima kuhusu umuhimu wa 

ada ya huduma za umwagiliaji, ukosefu wa mfumo wa 

kieletroniki wa makusanyo na ukosefu wa uhandisi wa 

umwagiliaji wa wilaya ambao ndiyo wenye jukumu la msingi 

la ukusanyaji wa maduhuli hayo. 

 

Mheshimiwa Naibu spika, katika kukabiliana na 

changamoto hiyo, Wizara imeishafungua ofisi 121 za 

umwagilia na kuajiri wataalam 322 ambao hivi sasa 

wamepangiwa katika wilaya kwa ajili ya kutekeleza 

majukumu yao. Vilevile tarehe 20 Machi, Mheshimiwa Dkt. 

Samia Suluhu Hassan Rais wa Jamhuri ya Muungano wa 

Tanzania alizindua na kugawa magari 53 kwa ajili ya 

usimamizi na ufuatiliaji wa shughuli za umwagiliaji ikiwemo 

ukusanyaji wa maduhuli. 

 

Mheshimiwa Naibu Spika, katika mwaka fedha wa 

2022/2023 Wizara ya Kilimo ilitengewa jumla ya bilioni 751 

kupitia Fungu 43, Fungu 05 na Fungu 24 na shilingi bilioni 569 ni 

kwa ajili ya utekelezaji wa miradi ya maendeleo na shilingi 

bilioni 181 ni kwa ajili ya matumizi ya kawaida. Hadi kufikia 

Aprili, mwaka 2023 shilingi bilioni 549.955 sawa na asilimia 73 

ya fedha zilizohidhinishwa zimetolewa kati ya fedha hizo 

shilingi bilioni 470 ni kwa ajili ya utekelezaji wa miradi ya 

maendeleo na bilioni 79.199 ni kwa ajili ya matumizi ya 

kawaida. Fedha za maendeleo zilizotolewa zimetuka katika 

kutekeleza miradi mbalimbali ikiwemo ujenzi wa 

miundombinu ya umwagiliaji na uhifadhi, utafiti na uzalishaji 

wa mbegu. 

 

Mjheshimiwa Nainu Spika, bajeti ya maendeleo kwa ajili 

ya kuhimarisha kilimo cha umwagiliaji ilikuwa ni shilingi bilioni 

361 kwa ajili ya kutekeleza miradi 69 ya umwagiliaji kwenye 

eneo la ukubwa wa hekta 95,000 ili kuongeza mtandao wetu 

wa umwagiliaji kutoka hekta 727,000 hadi hekta 822,000. 

 

Mheshimiwa Naibu Spika, ninapenda kulitaarifu Bunge 

lako tukufu kuwa hadi Aprili, 2023 miradi 48 kati ya 69 sawa na 

asilimia 70 ya miradi ya ujenzi na ukarabati wa skimu za 

umwagiliaji kwenye eneo la ukubwa wa hekta 58,000 lenye 

thamani ya bilioni 234 imeanza kutekelezwa, ambapo jumla 

ya wakandarasi 48 wanaendelea na utekelezaji katika Mikoa 

15 kwenye Wilaya 31, Halmashauri tatu na Majimbo 32.  

 

Mheshimiwa Naibu Spika, vilevile shilingi bilioni 85 

zimeishalipwa na fedha zingine zinaendelea kulipwa 

kulingana na wakandarasi wanavyoendelea kuwasilisha hati 

za madai. Miradi yote inatarajiwa kukamilika katika kipndi 

cha miezi 18 hadi 24. Kadhalika, utekelezaji wa miradi hiyo 

umezalisha ajira 298,000 za moja kwa moja za kudumu na za 

muda mfupi. 

 

Mheshimiwa Naibu Spika, katika Mwaka wa Fedha wa 

2022/2023 katika eneo la kuimarisha utafiti Bunge lako Tukufu 

lilihidhinisha bilioni 40.73 ili kutekeleza maeneo ya msingi 

yafuatayo: - 

 

(i) Kuongeza uzalishaji wa mbegu za awali za mazao 

ya kimkakati kutoka tani 226 hadi tani 1,400; 

 

(ii) Kujenga miundombinu ya umwagiliaji katika eneo 

la ekari 2,135 kwenye vituo 16 vya utafiti; 

 

(iii) Kujenga, kukarabati, kununua vifaa na vitendanishi 

vya maabara tatu; 

(iv) Kujenga ghala tano katika vituo vitano vya utafiti 

vyenye uwezo wa kuhifadhi jumla ya tani 2,075 za 

mbegu; 

 

(v) Kujenga uzio katika kituo cha TARI Uyole kwa ajilli ya 

kuzuia uvamizi maeneo ya utafiti; 

 

(vi) Kuanza kukusanya na kusafisha mbegu zetu za asili. 

 

Mheshimiwa Naibu Spika, ninapenda kulitaarifu Bunge 

lako tukufu kuwa hadi Aprili, 2023 Wizara imezalisha mbegu za 

awali tani 519 sawa na asilimia 36 ya lengo na uzalishaji 

unaendelea. Mbegu hizo zina uwezo wa kuzalisha tani 

210,000 za mbegu zilizothibitishwa ifikapo mwaka 2024/2025 

kwa ajili ya kusambazwa kwa wakulima.  

 

Mheshimiwa Naibu Spika, vilevile wakandarasi kwa ajili 

ya kuchimba visima 25 kwenye vituo 17, mabwawa manne 

kwenye vituo vinne, kujenga matenki 25 kwenye vituo 17 na 

kununua na kusimika vifaa vya umwagiliaji yupo kwenye 

eneo la mradi na ameanza kazi. Kazi hiyo itakamilika mwaka 

2024 na inakadiriwa kuzalisha ajira 1,000 na itaongeza 

uzalishaji wa mbegu za awali kutoka tani 1,225 hadi tani 

26,000 zenye uwezo wa kuzalisha mbegu zilizothibitishwa 

kwenda kwa wakulima tani 452,000 ifikapo mwaka 2030. 

 

Mheshimiwa Naibu Spika, hadi kufikia Aprili, 2023 

ukarabati wa maabara ya TARI Tengeru umekalika, ukarabati 

wa maabara ya mlingano TARI Mikocheni unaendelea, Ujenzi 

wa Maabara ya TARI Mlingano kwa ajili ya uzalishaji wa 

miche kwa njia ya chupa umefika asilimia 20 na vifaa na 

vitendanishi vya maabara za Mlingano, Ukirigulu na 

Mikocheni vimenunuliwa, Ujenzi wa ghala tano za vyumba 

vya baridi katika vituo vya TARI Hombolo, Naliendele, Selian 

Dakawa umefikia asilimia 22 hadi kufikia Aprili TARI 

imekusanya aina 337 za mbegu za asili za mpunga na mboga 

mboga kati ya hizo aina 74 zimeanza kusafishwa na 

kuzalishwa ajili ya kuwafikia wakulima na kuhifadhi kwa ajili ya 

utafiti. 

 

Mheshimiwa Naibu Spika, katka Mwaka wa Fedha 

2022/2023 Bunge lako tukufu lilihidhinisha bilioni 361 

kutekeleza maeneo ya kipaumbele kwenye umwagiliaji kama 

ifuatavyo: - 

 

(i) Kujenga skimu 25 mpya zenye ukubwa wa hekta 

53000; 

 

(ii) Kujenga mabwawa 14 ya kuvunia maji yenye 

kuweza kuhifadhi cubic meter milioni 131; 

 

(iii) Kukarabati skimu 30; 

 

(iv) Kufanya upembuzi yakinifu na usanifu wa kina 

katika mabonde 22 yenye ukubwa wa hekta 

300,000; 

(v) Kununua magari 38 kwa ajili ya kusimamia kazi za 

ujenzi wa miundombinu; 

 

(vi) Kununua mitambo 12 kwa ajili ya ujenzi wa 

ukarabati; 

 

(vii) Kufungua ofisi za umwagiliaji katika Wilaya 146 na 

kuajiri wahandisi na watalamu mbali mbali wa 

kilimo 320. 

 

Mheshimiwa Naibu Spika, ninapenda kulitaarifu Bunge 

lako tukufu kuwa hadi kufikia Aprili mikataba 48 yenye 

thamani ya bilioni 334 imesainiwa kwa ajili ya ujenzi wa 

miundombinu ya umwagiliaji katika miradi 48 sawa na asilimia 

70 ya lengo na kujenga na kukarabati miradi 69. Kati ya 

miradi hiyo 19 ni ujenzi wa skimu mpya na sawa na asilimia 76 

ya lengo, miradi 19 ni ukarabati wa skimu sawa asilimia 63 ya 

lengo, na ukarabati wa skimu na miradi 10 ni ya ujenzi wa 

mabwawa sawa na asilimia 74 ya lengo. Utekelezaji wa 

Miradi hiyo utafanyika katika kipindi cha miezi 18. 

 

Mheshimiwa Naibu Spika, kukamilika kwa ujenzi wa 

miundombinu ya umwagiliaji iliyopangwa kutaongeza eneo 

la umwagiliaji kwa hekta 95,000 na hivyo kufanya eneo la 

umwagiliaji kuwa hekta 800,022 sawa na asilimia 68.5 ya 

lengo la kufikia hekta milioni 1.2 za umwagiliaji ifikapo mwaka, 

2025 kama ilivyoelekezwa na Ilani ya Chama cha Mapinduzi 

ya Mwaka, 2020. Utekelezaji huo utatengeneza ajira 475,000 

hadi kufikia Aprili, 2023 mikataba 22 yenye thamani ya bilioni 

25,000 imesainiwa kwa ajili ya kufanya upembuzi yakinifu na 

usanifu wa kina katika mabonde 22 ya kimkakati sawa 

asilimia 100 ya lengo kazi inaendelea. 

 

Mheshimiwa Naibu Spika, Tume imesaini mikataba 13 

ya shilingi bilioni 3.9 kwa ajili ya kufanya upembuzi na usanifu 

wa miradi 13 sawa na asilimia 30 ya lengo. Upembuzi yakinifu 

na ukelezaji, kazi zilizopangwa katika skimu hizo umeanza. 

 

Mheshimiwa Naibu Spika, ujenzi wa miundombinu, 

Tume imefungua ofisi 121 za umwagiliaji za wilaya sawa na 

asilimia 82 ya lengo na kuajiri watumishi 320 ambao 

wamepelekwa katika ofisi za umwagiliaji za Wilaya kusimamia 

miradi ya umwagiliaji. Imenunua magari 53 sawa na asilimia 

139 ya lengo kwa bajeti ile ile ya thamani ya bilioni 8.3 

iliyokuwa imetengwa kwa ajili ya magari 32. 

 

Mheshimiwa Naibu Spika, vilevile Tume imesaini Hati ya 

Makubaliano na kampuni mbili kutoka nchi za Italia na 

Uhispania kwa ajili ya kuendeleza Bonde la Mto Mara na 

Mradi wa Kisegese katika Bonde la Kilombero, utaratibu 

utakaotumika katika kutekeleza huo ni EPC+F. 

 

Mheshimiwa Naibu Spika, upatikanaji wa pembejeo, 

katika Mwaka wa Fedha 2022/2023 Bunge lako Tukufu 

lilihidhinisha bilioni 43 kutekeleza maeneo ya msingi kwa ajili 

ya kuimarisha upatikanaji wa mbegu bora; 

 

(i) Kujenga miundombinu ya umwagiliaji kwenye eneo la 

ukubwa wa hekta 1,791; 

 

(ii) Kuongeza eneo jipya hekta 4,000; 

 

(iii) Kujenga uzio katika mashamba ya mbegu; 

 

(iv) Kujengwa bwawa lenye ukubwa wa cubic meter 82,000, 

na kuchimba visima virefu vinane; 

 

(v) Kuwezesha upatikani wa mbegu bora za mazao mbali 

mbali tani 127,000. 

Mheshimiwa Naibu Spika, ninaomba kulitaarifu Bunge 

lako tukufu hadi kufikia Aprili, 2023 Ujenzi wa Miundombinu ya 

Umwagiliaji wa mashamba matano ya mbegu yenye 

ukubwa wa hekta 2,025 umefika asilimia 25, uchimbaji wa 

visima sita sawa na asilimia 75 ya lengo katika shamba la 

mbegu la msimba umekamilika, mashamba pori yenye 

ukubwa wa hekta 1,250 yameendelezwa na ujenzi wa uzio 

wenye urefu wa kilomita 23 kwenye shamba la msimba na 

kilomita 12 kwenye shamba la kilimi kwa ajili ya kuzuia uvamizi 

imesika asilimia 60 ya lengo. 

 

 Mheshimiwa Naibu Spika, Wizara imeanza kuwapatia 

ardhi sekta binafsi ya kitanzania ndani ya mashamba ya ASA 

kwa ajili ya uzalishaji wa mbegu bora. Jumla ya Kampuni tisa 

zimepatiwa ardhi yenye ukubwa wa hekta 5,477 katika 

Mashamba ya Mbegu ya Mbozi na Dabaga. Hatua hii 

imewezesha uzalishaji wa mbegu bora za tani 7,536 na 

kuzalisha ajira 3,000. 

 

Mheshimiwa Naibu Spika, Wizara kupitia taasisi zake na 

halmashauri na sekta binafsi ilipanga kuzalisha miche 

100,000,000 na kusambaza kwa wakulima. Napenda 

kulitaarifu Bunge lako kuwa miche 61,000,000 sawa na 

asilimia 60 ya lengo imezalishwa. 

 

Mheshimiwa Naibu Spika, Wizara kupitia TFRA ilipanga 

kuratibu uagizaji, uzalishaji na usambazaji wa tani 650,000 za 

mbolea kwa msimu wa mwaka 2022/2023 unaoishia mwezi 

Juni. Hadi kufikia Aprili, upatikanaji wa mbolea umefikia tani 

819,000 ikiwa ni asilimia 126 ya lengo. Kiasi hicho kimetokana 

na tani 75,000 zilizozalishwa ndani ya nchi, tani 617,000 

zilizoagizwa kutoka nje na tani 100,000 bakaa ya msimu wa 

kilimo ulipita. Hili ni ongezeko la asilimia 46 ikilinganishwa na 

msimu wa 2021/2022. 

Mheshimiwa Naibu Spika, katika mwaka wa fedha 

2022/2023, Wizara ilipanga kununua lita 118,000 kwa ajili ya 

kudhibiti visumbufu. Imenunua lita 106,000 sawa na asilimia 

89 ya lengo. Wizara imewezesha upatikanaji na usambazaji 

wa ekapaki 12,000,000 kwa wakulima wa zao la pamba 

sawa na asilimia 281 ya lengo, na jumla ya ekapaki 

4,500,000 kwa wakulima wanufaika 550,000. Aidha, 

imewezesha upatikanaji na usambazaji wa viuatilifu vya 

korosho tani 15,000 sawa na asilimia 60 ya lengo, kusambaza 

tani 25,000 za sulphur na lita 2.6 sawa na asilimia 178 ya 

lengo ya lita 1,500,000 za viuatilifu vya maji. Wakulima 

483,000 wamenufaika. Pia Wizara imewezesha upatikanaji 

wa viuatilifu vya tumbaku lita 84,000, pakiti 480,000 ambapo 

jumla ya wakulima 70,000 wamenufaika.   

 

Mheshimiwa Naibu Spika, sekta binafsi kwa kushirikiana 

na taasisi za fedha imetengeneza mfumo wa wa kulima 

kukopeshwa zana za kilimo kwa kutumia dhamana ya zana 

yenyewe, imeongeza idadi ya matrekta kufikia 614. Hivyo 

hadi kufikia Aprili idadi ya matrekta makubwa imeongezeka 

kutoka 21,000 hadi kufika 22,000 na matrekta madogo 

kutoka 9,000 hadi kufika 11,000.  

 

Mheshimiwa Naibu Spika, Wizara ilipanga kutoa 

mbegu za alizeti tani 5,000 katika mpango wa ruzuku. Hadi 

kufikia Aprili, Wizara kupitia ASA imesambaza tani 1,000 kwa 

wakulima katika halmashauri 39 ili kuongeza uzalishaji wa 

zao. Vilevile tani 80 za mbegu bora ya ngano 

zimesambazwa katika Wilaya ya Makete kwa mpango wa 

ruzuku. Wizara ilipanga kuzalisha na kusambaza miche ya 

mazao mbalimbali kwa mpango wa ruzuku. Hadi kufikia 

mwezi Aprili ASA kwa kushirikiana na JKT, Magereza, TARI na 

halmashauri, imezalisha na kusambaza miche ya chikichi 

1,100,000 inayotosheleza kupanda katika eneo la hekta 

9,000. Miche hiyo inatarajiwa kuzalisha tani 37,000 za mazao 

ya mafuta ifikapo mwaka 2030 na itazalisha takribani ajira 

46,000.   

 

Mheshimiwa Naibu Spika, Wizara ilipanga kusambaza 

mbegu na miche bora kwa mpango wa ruzuku wa mazao 

ya kujigharamia yenyewe kupitia bodi za mazao.  

 

Mheshimiwa Naibu Spika, ruzuku ya mbolea. Wizara 

ilipanga kutoa ruzuku ya mbolea kwa wakulima wote kwa 

mazao yote nchini na kusajili wakulima. Hadi kufikia Aprili, 

2023 tani 449,000 za mbolea ya ruzuku imesambazwa. 

Takwimu zinaonesha kuwa matumizi ya mbolea 

yameongezeka kutoka tani 363,000 mwaka 2021 hadi tani 

449,000 mwaka 2022, na matarajio ni kufikia tani 500,000 

ifikapo Juni. Kadhalika, timu yetu ya tathmini inafuatilia 

usambazaji wa mbolea ya ruzuku na matumizi yake.   

  

Mheshimiwa Naibu Spika, hadi kufikia Aprili, 2023 jumla 

ya wakulima 3,000,000 wamesajiliwa ambapo wakulima 

801,776 wamenufaika na mpango wa ruzuku ya mbolea 

kwenye mikoa 26. Kwa mara ya kwanza katika historia ya 

nchi yetu tumewatambua wakulima wanaonufaika na 

mbolea ya ruzuku kwa majina yao kamili, mahali walipo, 

aina ya mazao, ukubwa wa mashamba yao na maeneo 

wanayofanyia shughuli za kilimo. Lengo ni kusajili wakulima 

wasiopungua 7,000,000 na zoezi hili la kusajili na kutoa kadi 

litakamilika mwaka 2025 na kuunganisha kanzidata hii na 

satellite taarifa za afya ya udongo kwa kila mkulima na 

huduma za ugani ili Taifa letu kuwa na uhakika wa takwimu 

na taarifa za wakulima.  

 

Mheshimiwa Naibu Spika, pia, waagizaji wakubwa 28 

wa mbolea wamesajiliwa, mawakala 3,265 na wazalishaji 

watatu wa ndani ya nchi wamesajiliwa katika mfumo wa 

ruzuku ya mbolea ili kuhakikisha usambazaji wa mbolea 

umefanikiwa. 

Mheshimiwa Naibu Spika, katika mwaka wa fedha 

2022/2023 Bunge lako tukufu liliidhinisha bilioni 15 kwa ajili ya 

kuimarisha huduma za ugani, mafunzo na vituo vya 

mafunzo kama ifuatavyo: - 

 

a) Kufunga GPS kwenye pikipiki za Maafisa Ugani na 

kuweka mfumo wa usimamizi. 

 

b) Kusambaza vitendea kazi vya kupima afya ya udongo 

kwa maafisa ugani wa halmashauri 122, vishikwambi 

6,300. 

c) Kuanzisha kituo cha huduma za mawasiliano kwa 

wakulima. 

 

d) Kudahili wanafunzi 2,200. 

 

e) Kukarabati miundombinu ya vyuo. 

 

Mheshimiwa Naibu Spika, naomba kulitaarifu Bunge 

lako tukufu kuwa hadi kufikia Aprili pikipiki 5,889 sawa na 

asilimia 84 ya lengo la kusambaza pikipiki 7,000 

zimesambazwa katika mikoa 25 ili kuwawezesha maafisa 

ugani kutoa huduma kwa wakulima kwa ufanisi. Kituo cha 

Ufuatiliaji (Control Center) wa matumizi ya pikipiki za Maafisa 

Ugani kimeanzishwa na GPS 979 zimefungwa kwenye pikipiki 

na Maafisa Ugani katika mikoa ya Dodoma, Mwanza, 

Morogoro, Iringa na zoezi linaendelea. Aidha, Kituo cha 

Huduma kwa Wateja (Call Centre) kimeanzishwa. Wizara 

kufikia katika mwaka 2022/2023 imedahili wananfunzi 3,151 

sawa na asilimia 143 ya lengo. 

 

Mheshimiwa Naibu Spika, Wizara ilipanga kuimarisha 

upatikanaji wa masoko ya mazao ya kilimo ndani na nje ya 

nchi, kuhamasisha upatikanaji wa chapa (branding) kwenye 

bidhaa za kilimo, kuimarisha mauzo ya mazao na kuendelea 

na ujenzi wa miundombinu ya kituo mahiri cha usimamizi wa 

mazao. Ninaomba kulitaarifu Bunge lako Tukufu, hadi kufikia 

Aprili Wizara kwa kushirikiana na Wizara za kisekta na sekta 

binafsi imewezesha kupatikana kwa fursa ya masoko mapya 

ya mazao nje ya nchi ikiwemo soko la korosho katika nchi ya 

Marekani ambapo tani 74 za korosho iliyobanguliwa zenye 

thamani ya dola 455,000 zimeuzwa katika soko la Soko la 

tumbaku nchini Japan. 

 

Mheshimiwa Naibu Spika, aidha Kiwanda cha 

Tumbaku cha TLTC kilichokuwa kimefungwa kimepata 

mwekezaji mpya ambaye ni Kampuni ya Mkwawa Leaf 

Tobacco. Kampuni hiyo imenunua na kusindika tani 7,518 za 

tumbaku, imeingia mkataba wa kulima tani 41,000 kutoka 

kwa wakulima 50 2022/2023 na vilevile Kampuni hiyo 

imeanza ujenzi wa Kiwanda cha sigara katika Mkoa wa 

Morogoro na kitazinduliwa na kuwekwa jiwe la msingi na 

Mheshimiwa Rais wa Jamhuri ya Muungano mwezi Julai, 

inshallah. 

 

Mheshimiwa Naibu Spika, Wizara kwa kushirikiana na 

sekta binafsi imeanza uwekezaji wa chapa kwenye mazao 

ikiwemo korosho inayobanguliwa na parachichi na kuuzwa 

nje ya nchi ili kuyatambulisha na kuyatofautisha na mazao 

yanayozalishwa nchi nyingine. Serikali inaendelea na 

jitihada za uwekaji wa chapa kwenye mazao mengine 

yanayosafirishwa nje ya nchi. Katika kuimarisha soko la 

ndani Wizara kupitia NFRA na CPB imenunua jumla ya tani 

69,000. 

 

Mheshimiwa Naibu Spika, katika kushirikiana na wadau 

wa kilimo, wizara imeanzisha Mfuko wa Maendeleo ya Kilimo 

Sehemu ya Kanuni za Sheria ya Fedha ya mwaka 2022, na 

kuanzishwa kwa mfuko huo imeidhinishwa na Waziri wa 

Fedha na Mipango kwa ajili ya kuchapwa kwenye Gazeti la 

Serikali. Mfuko huo utachochea ukuaji wa maendeleo ya 

sekta ya mazao ya kilimo; kufidia bei za mazao inaposhuka; 

kutoa ruzuku ya pembejeo, mbolea, mbegu bora na 

viuatilifu; kuchochea uwekezaji katika shughuli za utafiti; 

kuwajengea uwezo wakulima na wasindikaji, maafisa ugani 

na watafiti. Katika kuwezesha upatikanaji wa mitaji kwa 

wakulima, Benki ya Maendeleo ya Kilimo imetoa mkopo wa 

bilioni 169 kwa ajili ya kufanikisha uzalishaji katika sekta ya 

kilimo.  

 

Mheshimiwa Naibu Spika, aidha mikopo ya shilingi 

bilioni 59 imetolewa kwa vyama vitano vya ushirika kwa ajili 

ya ununuzi wa kahawa katika Mikoa ya Kagera, Mara na 

Mbeya kwa msimu wa 2022. Pia mikopo ya bilioni 21 

imetolewa katika vyama vya ushirika kwa ajili ya ununuzi wa 

pamba katika msimu unaokuja. Aidha katika mwaka wa 

fedha wa 2022 Benki ya CRDB imetoa mikopo ya shilingi 

bilioni 801. Kati ya mikopo hiyo, AMCOS wamepatiwa shilingi 

bilioni 472 kwa ajili ya shughuli mbalimbali za kilimo, misitu. 

Vilevile, Benki ya NMB imetoa mikopo yenye thamani ya 

trilioni 1.62. 

 

Mheshimiwa Naibu Spika, katika mwaka 2022/2023 

Bunge lako tukufu liliidhinisha bilioni 24 kwa ajili ya ujenzi wa 

ghala 70 wa kuhifadhi mazao katika ngazi za kata. Hadi 

kufikia Aprili ujenzi wa ghala 28 katika Halmashauri za Wilaya 

ya Songea, Madaba na Namtumbo umeanza. vilevile, 

Wizara ilipanga kukamilisha ujenzi wa ghala 14 ya mradi wa 

TANIPAC, na vihenge tisa kupitia Mradi wa Kuongeza Uwezo 

wa Kuhifadhi. Hadi kufikia Aprili, 2023 Wizara kupitia TANIPAC 

imekamilisha ujenzi wa ghala 10 kati ya 14 sawa na asilimia 

71 ya lengo. Aidha ujenzi wa maghala manne yalizobaki ya 

Engusero – Kiteto, Endanoga - Babati, Ole-Dodeani - Pemba 

na Lumecha - Namtumbo umefikia wastani wa asilimia 82. 

Utekelezaji wa Mradi wa Kuongeza Uwezo wa Kuhifadhi 

nafaka umefikia asilimia 85. 

Mheshimiwa Naibu Spika, katika mwaka wa fedha wa 

2022/2023 Wizara kupitia Tume ya Maendeleo ya Ushirika 

ilipanga kuendelea kuratibu uanzishwaji wa Benki ya 

Maendeleo ya Ushirika; kukagua vyama vya ushirika 6,000; 

kuiwezesha COASCO kufanya shughuli za ukaguzi. Hadi 

kufikia Aprili Tume ya Maendeleo ya Ushirika imendelea 

kuhamasisha uanzishwaji wa Benki ya Taifa ya Ushirika. 

Uhamasishaji huo umewezesha mtaji wa Benki hiyo 

kuongezeka kutoka bilioni 1.7 mwaka 2021 hadi kufika bilioni 

5.2 mwaka 2023. Tume imekagua jumla ya vyama vya upili 

21. Hadi kufikia Aprili Tume imeratibu uuzwaji wa tani 

1,800,000 za mazao mbalimbali yenye thamani ya trilioni 1.7, 

vyama vya ushirika 4,661 vimesajiliwa katika mfumo. 

 

Mheshimiwa Naibu Spika, katika mwaka wa fedha 

2022 Bunge lako tukufu liliidhinisha shilingi bilioni tatu kwa ajili 

kuainisha na kutenga, kupima na kulinda ardhi ya kilimo kwa 

lengo la kuwa na benki ya ardhi kwa ajili ya uwekezaji wa 

mashamba makubwa yatakayojengewa miundombinu 

muhimu. Ninaomba kulitaarifu Bunge lako Tukufu kuwa hadi 

kufikia Aprili jumla ya ekari 266,000 za mashamba makubwa 

ya pamoja katika mikoa ya Kigoma, Mbeya, Njombe, 

Dodoma, Kagera na Singida yamepimwa kwa ajili ya 

kuyapatia hati miliki. Mashamba haya yatatumika kwa ajili 

ya utekelezaji wa Program ya Jenga Kesho (BBT) ambapo 

Mpango wa Mashamba Makubwa ya Pamoja uliozinduliwa 

na Mheshimiwa Rais Samia Suluhu Hassan tarehe 20 Machi. 

 

Mheshimiwa Naibu Spika, Wizara katika mwaka wa 

fedha 2022/2023 ilipanga kuongeza ajira za vijana na 

wanawake 1,000,000 kwenye sekta ya kilimo ifikapo mwaka 

2025 kwa kuzingatia programu mbalimbali ikiwemo BBT. 

Ninapenda kulitaarifu Bunge lako tukufu kuwa, Wizara 

imetekeleza programu ya miaka minane ya Jenga Kesho 

Iliyo Bora yenye lengo la kuongeza ushiriki wa vijana na 

wanawake katika kilimo kwa kuwapatia mafunzo ya kilimo 

biashara, kuwahakikishia upatikanaji wa ardhi, mitaji na 

masoko. Programu hiyo inatekelezwa kwa kushirikiana na 

washirika wa maendeleo na sekta binafsi. 

 

Mheshimiwa Naibu Spika, katika kuhakikisha ushiriki wa 

vijana na wanawake kwenye kilimo, Wizara kupitia tovuti 

ilitangaza vijana na wanawake wajitokeze kuomba kujiunga 

na mafunzo ya kilimo yatakayotolewa katika vituo atamizi. 

Kupitia tangazo hilo, vijana 20,227 waliomba. Aidha baada 

ya uchambuzi vijana 812 kati ya hao, wanawake ni 282 na 

830 wamekidhi vigezo vya kupata mafunzo ya kilimo 

biashara katika awamu ya kwanza. Vijana hao 

wamepelekwa katika vituo 13 na mafunzo yanaendelea. 

Mafunzo hayo yanatolewa katika kipindi cha miezi minne 

yatakamilika mwezi Agosti. Uchambuzi wa kundi la pili na 

tatu unaendelea. Baada ya kuhitimu mafunzo hayo, vijana 

na wanawake hao watapatiwa mashamba yenye ukubwa 

usiozidi ekari 10 kulingana na aina ya mazao ya mashamba 

hayo watakayopewa. Watapewa umiliki wa Sub Leasing 

Title kwa miaka 66. 

 

Mheshimiwa Naibu Spika, programu hii inahusisha 

upatikanaji wa vijana, kuwapatia ardhi na mafunzo kwani 

haina tija kijana kumpa mafunzo na kumrudisha mtaani. Ni 

ukweli kwamba umiliki wa ardhi ni nyenzo muhimu ya 

kuwakomboa vijana na wanawake kiuchumi na kama 

tusipofanya maamuzi ya kuwamilikisha vijana na wanawake 

ardhi sasa, ipo siku Taifa letu litakuwa na raia ambao wengi 

wao ni vibarua katika ardhi yao na hawamiliki nyenzo za 

uzalishaji.   

 

Mheshimiwa Naibu Spika, programu hii itawakaribisha 

wawekezaji wakubwa katika mashamba hayo 

watakaonunua na kuongeza thamani ya mazao. 

Wawekezaji hao watapewa ardhi, watapimiwa afya ya 

udongo watapewa Sub Leasing Title na kuingia mikataba ya 

utendaji na Wizara ya Kilimo. Vilevile programu hii imeweka 

msukumo katika mabadiliko ya fikra ya mazingira ya 

biashara miongoni mwa vijana na wanawake. Pamoja na 

mpango wa kuwawezesha vijana Wizara inatekeleza 

mpango wa ujenzi wa miundombinu ya kuongeza thamani 

na ghala za kuhifadhi mazao. Ujenzi wa miundombinu hiyo 

unaendelea ikiwemo kiwanja cha kusindika zabibu katika 

eneo la Chinangali na kiwanda cha kubangua korosho 

katika Wilaya ya Namtumbo na ugawaji wa mashine ndogo 

za kubangua korosho katika maeneo ya uzalishaji.  

 

Mheshimiwa Naibu Spika, kama anakuja mwekezaji 

leo katika Taifa letu tunampokea na kumpatia ardhi, vivutio 

vyote vya kodi anavyovitaka na sisi viongozi wote tunapiga 

naye picha, tutakuwa viongozi wa ajabu kama 

hatutawawezesha kwa makusudi raia wetu umiliki wa 

nyenzo za uzalishaji hasa ardhi, fursa za mitaji na teknolojia 

za kisasa. Ni lazima uchumi wa taifa letu umilikiwe na 

Watanzania na ardhi ni silaha namba moja. Nitumie Bunge 

lako tukufu kumshukuru Mheshimiwa Dkt. Samia Suluhu 

Hassan, Rais wa Jamhuri ya Muungano wa Tanzania kwa 

kuwahamasisha vijana na wanawake kushiriki kwenye kilimo 

kupitia programu ya BBT. Pia ninamshukuru kwa kuamua 

kwa makusudi kuanza safari ya kuwamilikisha Watanzania 

ardhi na kujenga wawekezaji wa ndani ambao watamiliki 

nyenzo za uzalishaji na kukabiliana na changamoto za 

ukoloni mamboleo. 

 

Mheshimiwa Naibu Spika, ninapomalizia kutoa taarifa 

ya utekelezaji katika hotuba yangu kwa muhtasari, 

ninashukuru sana kwa utashi wa kisiasa na maamuzi ya 

Serikali inayoongozwa na Mheshimiwa Dkt. Samia Suluhu 

Hassan, Rais wa Jamhuri ya Muungano wa Tanzania kwa 

kuongeza Bajeti ya Wizara ya Kilimo kwa mwaka huu wa 

fedha ambapo matokeo ya awali yameanza kuonekana 

kama ifuatavyo: -  

a) Thamani ya mauzo ya mazao nje ya nchi imeongezeka 

kutoka dola milioni 994 mwaka 2021 hadi dola bilioni 

1.88 mwaka 2023. 

 

b) Ujenzi na ukarabati wa miundombinu ya umwagiliaji 

yenye ukubwa wa hekta 95,000. 

 

c) Ujenzi wa mabwawa 14. 

 

d) Uzalishaji wa mbegu tani 44,000 zilizozalishwa 

ikilinganishwa na tani 35,000. 

 

e) Kukamilika kwa ujenzi wa miundombinu ya uhifadhi 

yenye uwezo wa kuhifadhi tani 90,000. 

 

f) Ajira za moja kwa moja zimezalishwa kutokana na miradi 

ya maendeleo ya kilimo. 

 

g) Kusambaza pikipiki 5,800 kwa maafisa ugani katika  

mikoa 26. 

 

h) Kuongezeka kwa ushiriki wa sekta binafsi katika kilimo. 

 

Mheshimiwa Naibu Spika, katika mwaka 2022/2023, 

utekelezaji wa Bajeti umekabiliwa na changamoto 

mbalimbali ikiwemo mabadiliko ya tabianchi ambayo 

yameathiri uzalishaji wa mbegu bora na uzalishaji wa 

chakula. Hali hii ndiyo inatupa sababu ya msingi kutenga 

fedha nyingi kwa ajili ya kujenga miundombinu ya 

umwagiliaji. Vipaumbele na mipango ya uwekezaji katika 

Wizara ya Kilimo itaendelea kubaki hivyo hivyo kwa miaka 

nane bali mikakati itaendelea kubadilika kulingana na 

mahitaji ya wakati.  

Mheshimiwa Naibu Spika, mpango wa bajeti wa 

mwaka 2022/2023; Wizara ya Kilimo inawasilisha bajeti hii 

mbele ya Bunge lako tukufu wakati dunia ikiendelea 

kushuhudia ongezeko kubwa la mahitaji ya chakula. Taarifa 

za FAO za mwaka 2018 zinaonesha kuwa kutakuwa na 

ongezeko la idadi ya watu ifikapo mwaka 2030. Idadi ya 

watu duniani inakadiriwa kufikia bilioni nane na bilioni 9.7 

ifikapo mwaka 2050. Idadi ya watu Barani Afrika inakadiriwa 

kufikia bilioni 1.6 na bilioni 2.4 ifikapo mwaka 2050. Tanzania 

ifikapo mwaka 2030 itakuwa na watu zaidi ya bilioni 70 na 

mwaka 2050 itakuwa na watu zaidi ya bilioni 130. 

 

Mheshimiwa Naibu Spika, takwimu zinaonesha idadi ya 

watu Afrika inaongezeka kwa wastani wa asilimia 2.3 na 

wakati sekta ya kilimo inakua kwa asilimia 2.6. Aidha, idadi ya 

watu Tanzania inaongezeka kwa 3% na ukuaji wa sekta ya 

kilimo unakua kwa 3.6%. Kwa mujibu wa taarifa ya Dakar 

Summit, Bara la Afrika lina eneo la asilimia 65 linalofaa kwa 

kilimo na lisilotumika ambalo linatosha kuzalisha chakula cha 

watu bilioni tisa.  

 

Mheshimiwa Naibu Spika, Vilevile, taarifa hiyo 

inaonesha Afrika ina eneo la ukubwa wa hekta milioni 400 

zinazofaa kwa kilimo ambapo ni asilimia 10 tu ya eneo hilo 

linalofaa kwa kilimo ndilo linalotumika. Nchi yetu ina eneo la 

ukubwa wa hekta milioni 44 zinazofaa kwa kilimo ambapo 

hekta milioni 10 sawa na asilimia 24 ndizo zinazolimwa mazao 

mbalimbali. Hekta milioni 29 zinafaa kwa umwagiliaji, 

tunazotumia ni hekta 727,000 ambazo ni sawa asilimia 2.5. 

Hata hivyo, baadhi ya skimu kiuhalisia zinafanya kazi katika 

msimu mmoja kwakuwa zimetegemea vyanzo vya maji 

visivyo vya uhakika, hii inasababisha nchi yetu kuagiza ngano 

kwa thamani ya Dola za Marekani milioni 21 na mafuta ya 

kula dola milioni 450. 

Mheshimiwa Naibu Spika, Mpango na Bajeti ya Kilimo 

kwa mwaka wa fedha 2023/2024, umelenga kujenga Sekta 

ya Kilimo endelevu inakayowapa fursa vijana na wanawake 

kushiriki kwenye kilimo biashara. Lengo ni kutoa fursa za ajira 

zenye staha na kuWAondoa watu kwenye umaskini na kubaki 

endelevu kwa miaka 10 kwa kuwekeza kwenye miradi ya 

muda mrefu.  

 

Mheshimiwa Naibu Spika, maeneo makubwa ya 

uwekezaji ni ujenzi wa miundombinu ya umwagiliaji, uhifadhi 

na uzalishaji wa mbegu. Uwekezaji huu utachangia 

upatikanaji wa ajira kwa vijana na akinamama kama 

inavyoelekezwa katika Ilani ya Chama cha Mapinduzi ya 

mwaka 2020. Uwekezaji kwenye miradi ya kilimo siyo wa 

muda mfupi na matokeo yake ni ya muda mrefu. 

 

Mheshimiwa Naibu Spika, nchi yetu nchi yetu imeweka 

azma ya kujihakikishia usalama wa chakula hususan kujilisha 

na kuwalisha wengine kibiashara na ukuaji wa Sekta ya Kilimo 

kwa asilimia 10 ifikapo mwaka 2030. Ili kuongoza mageuzi ya 

kilimo na uboreshaji wa maisha ya wakulima 

yanayokusudiwa, chini ya Mpango wa Ajenda 10/30, Wizara 

inaendelea na azma hiyo kwa kutekeleza vipaumbele vitano 

ambavyo vitatekelezwa kupitia mikakati 26. 

 

Mheshimiwa Naibu Spika, moja, ni kuongeza tija na 

uzalishaji. Kipaumbele namba moja ni kuongeza tija na 

uzalishaji ambacho kitatekelezwa kwa kuwekeza kwenye 

maeneo yafuatayo:- 

 

(a) Utafiti wa mbegu bora;  

 

(b) Uzalishaji wa mbegu bora na miche bora; 

Uwekezaji kwenye huduma za ugani;  

(c) Kuanza kujenga nyumba za Maafisa Ugani katika 

Kata 4,000;  

 

(d) Uwekezaji kwenye kupima afya ya udongo na 

utoaji wa ruzuku ya mbolea; 

  

(e) Uwekezaji kwenye kujenga na kukarabati 

miundombinu ya umwagiliaji; 

  

(f) Uanzishwaji wa vituo Jumuishi na Zana za Kilimo 

(Mechanization Centres); na  

 

(g) Kuanzisha Kanda saba za Kilimo (Tanzania 

Agriculture Growth Corridor). 

 

Mheshimiwa Naibu Spika, Tanzania Agriculture Growth 

Corridor itaonesha maeneo ya kilimo kwa zao na kuweka 

specialty badala ya kila zao kulimwa kila sehemu.  

 

Mheshimiwa Naibu Spika, kipaumbele namba mbili ni 

kuongeza ajira zenye staha. Eneo hili la kipaumbele 

litatekelezwa kwa mikakati ifuatayo: 

 

(a) Kuwezesha upatikanaji wa ardhi ya kilimo na 

kuanzisha mashamba makubwa (Block farms and Agricultural 

Parks);  

 

(b) Kuimarisha ushiriki wa vijana na wanawake kwa 

kupitia program ya BBT;  

 

(c) Kuendeleza vituo mahiri vya kusambaza teknolojia; 

na  

 

(d) Kuhamasisha uanzishaji wa kampuni za ugani za 

vijana. 

Mheshimiwa Naibu Spika, kuimarisha usalama wa 

chakula; kipaumbele namba tatu ni uhimilivu wa usalama wa 

chakula na lishe ambacho kitatekelezwa kwa kuwekeza 

kwenye maeneo yafuatayo:- 

 

(a) Uwekezaji kwenye miundombinu ya uhifadhi 

kuweza kufikia uwezo wa kuhifadhi wa tani 3,000,000; 

 

(b) Kuiongezea NFRA uwezo wa kununua mazao ya 

wakulima ili kuhifadhi tani 500,000; 

 

(c) Kuimarisha na kuanza matumizi ya mfumo wa 

kidigitali wa Agricultural Stock Dynamic Systems utakaosajili 

ghala za umma, sekta binafsi na Vyama vya Ushirika na 

kuyapa namba maalum ya utambulisho; 

 

(d) Kuratibu Mkutano wa Mifumo ya Chakula Afrika; na 

 

(e) Kuhamasisha matumizi ya mazao yaliyoongezewa 

virutubishi ili kukabiliana na tatizo ya lishe.  

 

Mheshimiwa Naibu Spika, Kipaumbele namba nne ni 

Kuimarisha upatikanaji wa masoko na mazao nje ya nchi. 

Katika eneo hili tutafanya yafuatayo:- 

 

(a) Kujenga miundombinu ya masoko ya mazao ya 

kilimo kwa ajili ya wakulima katika Halmashauri mbalimbali; 

 

(b) Kuimarisha uongezaji thamani na uhifadhi wa 

pamoja; 

 

(c) Kuongeza mauzo ya mazao ya kilimo nje ya nchi; 

 

(d) Kuimarisha upatikanaji wa mitaji; na 

 



8 MEI, 2023 

78 

 

(e) Kuziwezesha Maabara za Serikali na Sekta Binafsi 

ziweze kufikia viwango vya ubora.  

 

Mheshimiwa Naibu Spika, kipaumbele Namba Tano ni 

Kuimarisha Maendeleo ya Ushirika, ambacho kitatekelezwa 

kwa kuwekeza katika maeneo yafuatayo:- 

 

(a) Kuimarisha usimamizi wa Vyama vya Ushirika; 

 

(b) Kuwezesha Vyama vya Ushirika kujiendesha 

kibiashara; 

 

(c)  Kuimarisha kupitia upya mfumo wa upatikanaji wa 

Viongozi wa Vyama vya Ushirika; na 

 

(d) Kupitia upya Sheria ya Vyama vya Ushirika. 

 

Mheshimiwa Naibu Spika, katika eneo la Utafiti wa 

Mbegu Bora. Katika mwaka wa fedha wa 2023/2024, Wizara 

kupitia TARI imepanga kufanya utafiti wa mbegu aina kumi za 

mazao ya mbalimbali ya jamii ya mikunde na mafuta. Pia, 

utafiti utapendekeza teknolojia kumi za kanuni bora za kilimo. 

Ili kuimarisha upatikanaji wa miche bora, TARI itazalisha 

mbegu za awali tani 450 za mazao mbalimbali ya 

kipaumbele. Mbegu hizo zina uwezo wa kuzalisha tani 

zilizothibitishwa laki mbili tisini na tatu. 

 

Mheshimiwa Naibu Spika, ili kulinda, kutunza utafiti na 

kuzalisha mbegu za asili kwa ajili ya soko maalum, TARI 

itaendelea kusafisha na kuzalisha mbegu za asili, tani kumi za 

mazao ya nafaka ya jamii ya mikunde na itahifadhi vizazi vya 

mbegu hizo katika vituo vya TARI, Dakawa, Hombolo, Ifakara 

na Seliani. Hili ni eneo muhimu kwa sababu, msingi wa utafiti 

utakuwa mbegu zetu za asili. 

Mheshimiwa Naibu Spika, Wizara katika mwaka wa 

fedha wa 2023/2024, itaendelea kuimarisha vituo vyote vya 

TARI kuanza kujenga maghala sita.  

 

Mheshimiwa Naibu Spika, katika kuongeza uzalishaji wa 

miche bora na kudhibiti visumbufu kupitia TARI itaanza 

kujenga maabara ya tissue culture katika Kituo cha Maruku 

kwa ajili ya kuzalisha miche bora ya migomba na kujenga 

maabara ya utambuzi wa udhibiti wa visumbufu vya mazao 

ya korosho katika Kituo cha TARI Naliendele.  

 

Mheshimiwa Naibu Spika, ili kuzuia uvamizi wa 

mashamba, Wizara kupitia TARI itaendelea kujenga uzio 

katika Kituo cha TARI Uyole na itaanza uzio katika mashamba 

ya vituo 16.  

 

Mheshimiwa Naibu Spika, Wizara itaendelea kuimarisha 

uzalishaji na upatikanaji wa mbegu bora ambapo 

itaiwezesha ASA kuendelea na ujenzi wa miundombinu ya 

umwagiliaji katika hekta 3,000. Aidha, itaendelea kujenga 

miundombinu ya kuhifadhi katika mashamba ya Mbozi, 

Namtumbo, Msungura na Kilangali. Aidha, itanunua na 

kufunga mitambo miwili ya kuchakata mbegu katika 

mashamba ya mbegu ya Mbozi.  

 

Mheshimiwa Naibu Spika, Wizara itaendelea 

kusambaza tani 5,000 za mbegu bora za alizeti kufikia lengo 

la tani 15,000 ifikapo mwaka 2025/2026. 

 

Mheshimiwa Naibu Spika, kwenye eneo la ugani. 

Wizara itaendelea kuimarisha huduma za ugani kwa kununua 

na magari 55 kwa ajili ya Maafisa Kilimo na Makatibu Tawala 

Wasaidizi wa Mikoa wanaoshughulika na kilimo. Visanduku 

vya ugani 4,000, sare, soil scanner 45 na vishikwambi 1,500 na 

kusambaza kwa Maafisa Ugani. Aidha, Wizara itafufua vituo 

vya Ward Resource Centers na kununua magari matatu ya 



8 MEI, 2023 

80 

 

maabara yanayotembea kwa ajili ya kutoa huduma za 

upimaji wa afya ya udongo na kukamilisha mfumo wa 

uhifadhi wa taarifa za afya ya udongo ya nchi yetu badala 

ya kuendelea na utaratibu wa kupimiwa afya ya udongo na 

kampuni binafsi na taarifa hizo kubaki kwenye kampuni hizo 

nje ya nchi.  

 

Mheshimiwa Naibu Spika, Wizara itaendelea kuimarisha 

mfumo wa M–Kilimo na kituo cha huduma cha wateja. 

Wizara kwa kushirikiana na sekta binafsi itaimarisha mfumo 

wa M-Kilimo kwa kuandaa mobile application.  

 

Mheshimiwa Naibu Spika, kilele cha Maonesho ya 

Nanenane mwaka 2022, Mhe. Dkt. Samia Suluhu Hassan, Rais 

wa Jamhuri ya Muungano wa Tanzania, alitoa maelekezo ya 

kuanzisha Maonesho ya Kimataifa badala ya kutumia 

utaratibu uliozoeleka. Alielekeza mabadiliko hayo yaanze na 

ujenzi wa miundombinu katika kiwanja cha Maonesho cha 

John Mwakangale, kilichopo Ukanda wa Nyanda za Juu 

Kusini ambapo kuna uzalishaji mkubwa wa mazao.  

 

Mheshimiwa Naibu Spika, katika kutekeleza maelekezo 

hayo ya Rais ambayo ni fursa ya kutangaza kilimo, Wizara 

katika mwaka wa fedha wa 2023/2024, imepanga kuimarisha 

viwanja viwili vya maonesho ya kilimo, John Mwakangale, 

Mbeya na Nzuguni, Dodoma kuwa na hadhi ya Maonesho 

ya Kilimo ya Kimataifa. Mpango huo utahusisha usanifu wa 

viwanja, ili kukarabati na kujenga miundombinu ya viwanja 

hivyo na kujenga Tanzania Agricultural Museum.  

 

NAIBU SPIKA: Mheshimiwa Waziri, muda wako 

unakwisha, nenda kwenye maombi ya fedha 2023/2024. 

 

WAZIRI WA KILIMO: Mheshimiwa Naibu Spika, katika 

kujitosheleza na zao la ngano, Serikali inaendelea kuwekeza 

fedha ili kuondoa tatizo la uagizaji wa ngano kutoka nje ya 

nchi. Katika kutekeleza hatua hiyo, Wizara itaingia mikataba 

na wanunuzi wa ngano, kampuni kubwa na kwa kuwa, 

tumeanza kuwekeza fedha za umma katika eneo hili, pamoja 

na jitihada za Serikali kutaka kuingia makubaliano na 

waagizaji wa ngano, kumejitokeza baadhi ya waagizaji hao 

kugoma kuingia mikataba hiyo.  

 

Mheshimiwa Naibu Spika, kama nchi tunawekeza 

fedha za umma, nitumie fursa hii kuwaambia wamiliki wa 

kampuni zinazochakata ngano nchini kuwa, wasiposaini 

mkataba wa makubaliano na wakulima wa ngano, mwenye 

mamlaka ya kutoa vibali vya kuingiza ngano nchini ni Waziri 

wa Kilimo, hivyo viwanda vyao vitakosa malighafi ya ngano 

na vitabaki kuwa chuma chakavu, ni lazima tumlinde 

mkulima. Naomba niliambie Bunge lako Tukufu kuwa mazao 

mengi ya kilimo yamekufa kwa kutokuwalinda wakulima 

katika nchi yetu. (Makofi)  

 

Mheshimiwa Naibu Spika, katika kuhitimisha, Utekelezaji 

wa Mpango wa Bajeti wa Mwaka 2022/2023, umejikita katika 

maeneo matano ya kipaumbele na mikakati 26 ambapo 

matokeo yafuatayo yanatarajiwa:- 

 

(a) Kuongeza eneo la umwagiliaji kufika hekta milioni 

1.78; 

 

(b) Kuongeza uzalishaji wa mbegu bora kutoka tani 

elfu 44 hadi tani laki moja ishirini na saba; 

 

(c) Kuongeza thamani ya mauzo ya mazao nje kutoka 

bilioni 1.3 kufika bilioni 1.45 Dola; 

 

(d) Kuongeza uzalishaji wa mazao ya chakula kutoka 

tani milioni 17 hadi tani milioni 18; 

 

(e) Kuendelea kutoa ruzuku ya mbolea; na 

(f) Kuwezesha Vyama vya Ushirika kujiendesha 

kibiashara.  

 

Mheshimiwa Naibu Spika, Hitimisho; shughuli za kilimo 

hapa nchini ni muhimu katika maisha ya Watanzania na 

ustawi wa watu wetu.  

 

Mheshimiwa Naibu Spika, maombi ya fedha; katika 

mwaka wa fedha 2023/2024, Wizara inatarajia kukusanya 

Shilingi bilioni 16.6 kupitia Fungu 43 kutokana na ukaguzi wa 

mazao, ada ya huduma na umwagiliaji. Katika Fungu Namba 

43 na 24 na Fungu namba 05, katika mwaka wa fedha wa 

2023/2024, Wizara ya Kilimo inaliomba Bunge lako Tukufu 

liidhinishe jumla ya shilingi 970,785,619,000 kwa Fungu 43, 

Fungu 05 na Fungu 24 ikiwa ni ongezeko la asilimia 29 

ikilinganishwa na bajeti ya mwaka 2022/2023. 

 

Mheshimiwa Naibu Spika, Fungu 43; katika mwaka wa 

fedha wa 2022/2023, shilingi bilioni 577 zinaombwa. Kati ya 

fedha hizo, shilingi bilioni 465 ni kwa ajili ya kutekeleza Miradi 

ya Maendeleo ambapo shilingi bilioni 365 ni fedha za ndani 

na shilingi bilioni 100 ni fedha za nje. Aidha, shilingi bilioni 112 

ni kwa ajili ya matumizi ya kawaida ambapo shilingi bilioni 56 

ni kwa ajili ya mishahara bilioni 55 ni kwa ajili ya matumizi 

mengineyo. 

 

Mheshimiwa Naibu Spika, Fungu 05; Tume ya Taifa ya 

Umwagiliaji inaomba kuidhinishiwa jumla ya shilingi bilioni 

373.511. Kati ya fedha hizo, shilingi bilioni 299 ni fedha za 

Maendeleo na bilioni 73 ni Matumizi ya Kawaida.  

 

Mheshimiwa Naibu Spika, kati ya fedha za maendeleo 

zinazoombwa, shilingi bilioni 288 ni fedha za ndani na Shilingi 

bilioni 11.5 ni fedha za nje. Aidha, shilingi bilioni 73 fedha za 

Matumizi ya Kawaida zinazoombwa, shilingi bilioni 66 ni 

Matumizi ya OC na shilingi bilioni 7.2 ni kwa ajili ya matumizi 

ya Mishahara na watumishi wa Tume.   

 

Mheshimiwa Naibu Spika, Fungu namba 24; katika 

mwaka wa fedha 2023/2024, Tume ya Maendeleo ya Ushirika 

inaomba kuidhinishiwa jumla ya bilioni 19.55. Kati ya fedha 

hizo, shilingi bilioni 17 ni kwa ajili ya Matumizi ya Kawaida 

ambapo shilingi bilioni 9,057 ni fedha za Mishahara ya 

Watumishi na shilingi bilioni 8.3 ni Matumizi ya OC. Aidha, 

shilingi bilioni 2.172 zinaombwa kutekeleza Miradi ya 

Maendeleo. Kati ya fedha hizo shilingi bilioni 1.0 ni fedha za 

ndani na shilingi bilioni 1.172 ni fedha za nje.  

 

Mheshimiwa Naibu Spika, hotuba hii pia inapatikana 

katika tovuti ya Wizara, www.kilimo.go.tz. 

 

Mheshimiwa Naibu Spika, naomba kutoa hoja. (Makofi)  

 

HOTUBA YA WAZIRI WA KILIMO, MHESHIMIWA HUSSEIN 

MOHAMED BASHE (MB), KUHUSU MAKADIRIO YA MAPATO NA 

MATUMIZI YA FEDHA YA WIZARA YA KILIMO KWA MWAKA 

2023/2024 - KAMA ILIVYOWASILISHWA MEZANI 

    

1.0 UTANGULIZI 

  

1. Mheshimiwa Spika, ninaomba kutoa hoja 

kwamba, kufuatia taarifa iliyowasilishwa leo na Kamati ya 

Kudumu ya Bunge ya Viwanda, Biashara, Kilimo na Mifugo, 

Bunge lako Tukufu sasa likubali kupokea, kujadili na kupitisha 

Taarifa ya Utekelezaji wa Mpango na Bajeti ya Wizara ya 

Kilimo (Fungu 43), Tume ya Taifa ya Umwagiliaji (Fungu 05) 

na Tume ya Maendeleo ya Ushirika (Fungu 24) kwa mwaka 

wa fedha 2022/2023. Aidha, ninaliomba Bunge lako Tukufu 

lipitishe Makadirio ya Mapato na Matumizi ya Mafungu yote 

matatu (3) ya Wizara na Taasisi zake kwa mwaka wa fedha 

2023/2024.   

http://www.kilimo.go.tz/

2. Mheshimiwa Spika, awali ya yote ninamshukuru 

Mwenyezi Mungu kwa kutuwezesha kufikia siku ya leo tukiwa 

wazima wa afya na kwa kuendelea kuijalia nchi yetu amani 

na mshikamano na kujadili bajeti hii inayolenga kusukuma 

mbele kasi ya maendeleo ya Sekta ya Kilimo na wakulima 

kwa ujumla wao.  

  

3. Mheshimiwa Spika, ninapenda kutumia fursa hii kwa 

heshima na unyenyekevu mkubwa kumshukuru kwa dhati 

Mheshimiwa Dkt. Samia Suluhu Hassan, Rais wa Jamhuri ya 

Muungano wa Tanzania kwa kuendelea kuniamini 

kusimamia shughuli za kilimo nchini. Ninamuahidi 

Mheshimiwa Rais na Watanzania kuwa nitatekeleza 

majukumu yangu kwa weledi, uaminifu na ubunifu mkubwa 

ili kuhakikisha nchi yetu inakuwa na uhakika wa chakula, 

kulisha wengine kibiashara lakini pia wakulima wanapata 

kipato cha kutosha ili kupunguza umaskini.   

  

4. Mheshimiwa Spika, ninamshukuru sana Mheshimiwa 

Rais kwa kuanza utekelezaji wa mageuzi kwenye Sekta ya 

Kilimo kwa kuwekeza katika miradi ya muda mrefu na 

maeneo ya msingi ya kutatua changamoto za kilimo 

kuanzia shambani hadi sokoni na kuitekeleza dhana na 

falsafa ya msingi kabisa kwenye kilimo kuwa ‘’kilimo ni 

uwekezaji wa muda mrefu’’. Ni dhahiri kuwa chini ya 

uongozi wa Serikali ya Awamu ya Sita kumekuwepo 

msukumo wa kipekee katika kuendeleza Sekta ya Kilimo.  

  

5. Mheshimiwa Spika, Watanzania wanashuhudia sasa 

kasi kubwa ya uwekezaji mkubwa wa Serikali kwenye 

rasilimali fedha na watu pamoja na uhamasishaji wa Sekta 

binafsi kuwekeza na kukifanya kilimo kuanza kutoa ajira 

zenye staha kwa vijana na wanawake, ikiwa ni pamoja na 

hatua ya kuongeza kwa kiasi kikubwa bajeti ya Wizara ya 

Kilimo kuanzia mwaka wa fedha 2022/2023 na kujenga 

msingi imara wa utekelezaji wa mipango ya kilimo yenye 

kutazama Tanzania ifikapo mwaka 2050. Ninamuahidi tena 

Mheshimiwa Rais, Bunge lako Tukufu na Watanzania kwa 

ujumla kuwa, Wizara itaendelea kubuni na kutekeleza 

mikakati mbalimbali ili kuhakikisha sekta ya kilimo inafikia 

ukuaji wa asilimia 10 ifikapo mwaka 2030 na kujenga msingi 

imara wa kulinda uchumi wetu kuelekea mwaka 2050.  

  

6. Kwa kipekee, ninapenda kumshukuru na kumpongeza 

Mheshimiwa Rais kwa ushiriki wake na kuwa mstari wa mbele 

katika duru za majadiliano ya masuala ya kilimo kimataifa 

na kuifanya nchi yetu kushinda kuwa mwenyeji wa Jukwaa 

la Mifumo ya Chakula Barani Afrika (Africa Food Systems 

Forum) litakalofanyika tarehe 5 hadi 8 Septemba, 2023 Jijini 

Dar es Salaam na kuzifanya taasisi za kimataifa na wadau 

wa maendeleo kama vile Benki ya Dunia, AFDB, USAID, IFAD, 

FAO, AGRA na wadau wengine kuanza uwekezaji na 

Tanzania kurudishwa kwenye Mpango wa Feed the Future.  

Ninamshukuru sana Mheshimiwa Rais.  

  

7. Mheshimiwa Spika, Tanzania kuwa mwenyeji wa 

Jukwaa hili, ni fursa kubwa kwa nchi yetu kuvutia uwekezaji 

katika nyanja mbalimbali ikiwemo sekta ya kilimo na 

biashara. Nitoe wito kwa wadau wote wa Sekta ya Kilimo 

hususan Sekta binafsi kushiriki kikamilifu katika jukwaa hilo 

ambalo litaleta pamoja zaidi ya washiriki 3,000 kutoka nchi 

mbalimbali duniani.  

  

8. Mheshimiwa Spika, pia, ninapenda kumshukuru 

Mheshimiwa Dkt. Philip Isdor Mpango, Makamu wa Rais wa 

Jamhuri ya Muungano wa Tanzania ambaye amekuwa 

akisisitiza na kutoa maelekezo kuhusu umuhimu wa kilimo 

endelevu na kinachozingatia hifadhi ya mazingira na 

kinachohimili mabadiliko ya tabianchi na kuwa muumini 

mkubwa wa masuala ya utafiti na yeye mwenyewe kuwa 

mkulima. Maelekezo hayo yamezingatiwa katika mipango 

na utekelezaji wa majukumu ya Wizara.   

9. Ninapenda pia kutumia fursa hii kumpongeza Waziri 

Mkuu, Mhe. Kassim Majaliwa Majaliwa (Mb.) kwa hotuba 

yake nzuri aliyoitoa hapa Bungeni. Hotuba hiyo imegusa 

maeneo mengi ya Sekta ya Kilimo. Mhe. Waziri Mkuu 

amekuwa mstari wa mbele kuhamasisha kilimo cha 

umwagiliaji, maendeleo ya Vyama vya Ushirika pamoja na 

upatikanaji wa masoko ya mazao ya kilimo hususan mazao 

ya kimkakati ya mkonge, chikichi, alizeti, zabibu, ngano, 

miwa, korosho, kahawa, chai, pamba na tumbaku. Pia, 

ninamshukuru na yeye mwenyewe kuwa mkulima na 

mbanguaji wa korosho.  

  

10. Mheshimiwa Spika, ninapenda kukupongeza wewe 

binafsi, na Naibu Spika Mheshimiwa Mussa Azan Zungu (Mb.) 

pamoja na Wenyeviti wa Bunge kwa jinsi mnavyoliongoza 

Bunge letu Tukufu kwa umahiri mkubwa. Uongozi wenu 

mahiri umewezesha utekelezaji wa mipango mbalimbali ya 

maendeleo ikiwemo Sekta ya Kilimo. Aidha, nitumie nafasi hii 

kuwapongeza Wabunge wote kwa umahiri wao mkubwa 

katika kuchangia mijadala inayoendelea katika Bunge hili la 

12 la Bajeti.  

  

11. Mheshimiwa Spika, kipekee na kwa dhati ninapenda 

nikushukuru wewe binafsi kwa kuunda Kamati moja 

inayosimamia viwanda, biashara, kilimo na mifugo. Hatua 

hii, inajenga msingi imara wa sekta za uzalishaji na biashara 

katika kusimamia kwa pamoja, kupanga, kutekeleza na 

kuratibu na hivyo kuongeza tija na thamani ya mazao ya 

wakulima wa nchi hii. 

  

12. Kipekee ninamshukuru Mheshimiwa Anthony Peter 

Mavunde, Naibu Waziri wa Kilimo na Mbunge wa Jimbo la 

Dodoma mjini kwa ushirikiano anaonipatia katika kutekeleza 

majukumu ya Wizara ya Kilimo. Pia, ninampongeza Bw. 

Gerald Geofrey Mweli kwa kuteuliwa kuwa Katibu Mkuu wa 

Wizara ya Kilimo. Vilevile, ninampongeza Dkt. Hussein 

Mohamed Omar kwa kuteuliwa kuwa Naibu Katibu Mkuu wa 

Wizara ya Kilimo. Ninawashukuru kwa ushirikiano 

wanaonipatia, ninawashukuru kwa wao kutambua 

majukumu, wajibu na matarajio ya Mhe. Rais, Bunge lako 

Tukufu na Watanzania kwa ujumla. Aidha, ninapenda 

kumshukuru Bw. Andrew Wilson Massawe, Katibu Mkuu 

mstaafu kwa ushirikiano wake alionipatia wakati akiwa katika 

utumishi wa umma.   

  

13. Mheshimiwa Spika, nitumie nafasi hii kuwapongeza 

Mhe. David Mwakiposa Kihenzile Mbunge wa Mufindi Kusini 

kwa kuchaguliwa kuwa Mwenyekiti wa Kamati ya kudumu 

ya Viwanda, Biashara, Kilimo na Mifugo na Mhe. Mariam 

Ditopile Mzuzuri Mbunge wa Viti Maalum Mkoa wa Dodoma 

kwa kuchaguliwa kuwa Makamu Mwenyekiti wa Kamati 

hiyo. Vilevile, ninawapongeza wajumbe wote wa Kamati ya 

Kudumu ya Viwanda, Biashara, Kilimo na Mifugo na Kamati 

ya Kudumu ya Bajeti kwa ushauri wao mzuri ambao 

umeboresha utekelezaji wa mipango na mikakati ya Wizara.  

  

14. Mheshimiwa Spika, ninamshukuru Waziri wa Fedha na 

Mipango Mheshimiwa Dkt. Mwigulu Lameck Nchemba (Mb.) 

pamoja na timu ya wataalam wa Wizara ya Fedha na 

Mipango ikiongozwa na Katibu Mkuu Dkt. Natu El-maamry 

Mwamba na Manaibu Katibu Wakuu Wizara ya Fedha na 

Mipango Bi. Jenifa C. Omolo, Bi. Amina K. Shaaban na Bw. 

Lawrence N. Mafuru; na Kamishna wa Bajeti Bw. Meshack J. 

Anyingisye kwa kutupa nafasi ya kujadiliana na kushauriana 

kuhusu namna bora ya kutekeleza vipaumbele vya Sekta ya 

Kilimo na kuipa kipaumbele katika Mpango na Bajeti ya 

Serikali. Ninawashukuru sana kwani hii ni hatua sahihi kwa 

maslahi ya nchi yetu na kulinda uchumi wetu.   

  

15. Mheshimiwa Spika, nitumie fursa hii kumpongeza Mhe. 

Abdul Yussuf Maalim kwa kuchaguliwa kuwa Mbunge wa 

Jimbo la Amani - Zanzibar. Aidha, ninatoa pole kwa Bunge 

lako Tukufu kwa kuondokewa na aliyekuwa Mbunge wa 

Jimbo la Amani - Zanzibar, Mhe. Mussa Hassan Mussa. 

Mwenyezi Mungu ailaze roho ya marehemu mahala pema 

peponi, Amina.   

  

16. Mheshimiwa Spika, nitumie fursa hii kuwapongeza Mhe. 

Mizengo Kayanza Peter Pinda Waziri Mkuu Mstaafu kwa 

kuteuliwa kuwa Mwenyekiti wa Baraza la Kumshauri Rais 

kuhusu masuala ya chakula na kilimo (Presidential Food and 

Agriculture Delivery Council) na Makamu Mwenyekiti wa 

Baraza Mhe. Hailemarian Dessalegn Waziri Mkuu Mstaafu wa 

Ethiopia. Ninaahidi kuwapa ushirikiano katika utekelezaji wa 

shughuli za Sekta ya Kilimo.   

  

17. Mheshimiwa Spika, kwa namna ya kipekee 

ninawashukuru wakulima wa nchi hii na sekta binafsi ya 

kilimo, kwa mchango wao mkubwa katika kuhakikisha nchi 

inakuwa na usalama wa chakula na kuongeza uuzaji wa 

mazao nje ya nchi kutoka Dola za Marekani Milioni 994.5 

mwaka 2021 hadi Dola za Marekani Bilioni 1.38 kufikia Aprili 

mwaka 2023. Aidha, ninawashukuru viongozi na watumishi 

wote wa Wizara ya Kilimo kwa ushirikiano wao na bidii yao 

katika kazi. Vilevile, ninawashukuru Wakurugenzi, Wakuu wa 

Taasisi, Bodi na Wakala zilizo chini ya Wizara na watumishi 

wake kwa kazi nzuri na ushirikiano mkubwa wanaoendelea 

kuutoa. Pia, ninawashukuru kwa dhati taasisi za fedha, sekta 

binafsi, wabia wa maendeleo na Asasi zisizo za Kiserikali kwa 

mchango wao katika kukuza Sekta ya Kilimo nchini.  

  

18. Mheshimiwa Spika, ninatoa shukrani na pongezi za 

pekee kwa wananchi wa Jimbo langu la Nzega – Mjini kwa 

ushirikiano wanaoendelea kunipa katika kipindi chote cha 

kuwawakilisha hapa Bungeni. Aidha, ninawapongeza kwa 

juhudi wanazofanya katika kujiletea maendeleo yao 

wenyewe na Jimbo letu.  

19. Mheshimiwa Spika, ninawashukuru sana watumishi wa 

Halmashauri ya Mji wa Nzega inayoongozwa na Mwenyekiti 

wa Halmashauri Bi. Belbara Kasindi Makono na Mkurugenzi 

Bw. Shomary Salim Mndolwa, Viongozi na Madiwani wa 

Chama Cha Mapinduzi Wilaya ya Nzega kwa ushirikiano 

wanaoendelea kunipatia hata pale ninapokuwa sipatikani 

Jimboni nikitekeleza majukumu yangu ya kuwahudumia 

wakulima na watanzania kwa ujumla. Viongozi hawa 

wameendelea kuwahudumia wananchi na shughuli za 

maendeleo hazijasimama. Ninawaahidi kuendelea 

kuwatumikia kwa uaminifu kwa maendeleo ya Jimbo letu la 

Nzega – Mjini.  

 

2.0 HALI YA KILIMO  

 

2.1 Hali ya Chakula  

 

20. Mheshimiwa Spika, Taifa letu limetoka kufanya sensa ya 

watu na makazi na takwimu zinaonesha kuwa idadi ya 

Watanzania ni milioni 61.74. Kati ya hao asilimia 65.6 sawa 

na zaidi ya Watanzania milioni 40 maisha yao ya kila siku 

yanategemea sekta ya kilimo moja kwa moja na 

Watanzania wote milioni 61.74 wanahitaji chakula.  

  

21. Mheshimiwa Spika, kutokana na matokeo ya Sensa ya 

kilimo ya mwaka 2020, takwimu zinaonesha kuwa Tanzania 

bara ina jumla ya kaya 11,659,589. Kati ya hizo, kaya 

5,088,135 zinategemea kilimo moja kwa moja sawa na 

asilimia 43.6 ya kaya zote. Aidha, ifikapo mwaka 2030, Taifa 

letu linakadiriwa kuwa na Watanzania Milioni 71 na mwaka 

2050 Watanzania tunakadiriwa kufikia Milioni 136. Vilevile, 

wakati wastani wa umri wa Mtanzania kijana ni miaka 18, 

Afrika ni miaka 20, Ulaya miaka 40 na Asia miaka 30, maana 

yake Tanzania ni Taifa la vijana. Hii inamaanisha kuwa Taifa 

letu lina hazina kubwa ya nguvu kazi kwa ajili ya kuzalisha 

chakula chetu na ziada kuuza nje ya nchi.  

 

22. Mheshimiwa Spika, Tathmini ya Mwisho ya Uzalishaji wa 

Mazao ya Chakula kwa msimu wa mwaka 2021/2022 

imebaini kuwa uzalishaji wa mazao ya chakula umefikia tani 

17,148,290 kwa mlinganisho wa nafaka (Grain equivalent) 

ikilinganishwa na tani 18,665,217 mwaka 2020/2021 ikiwa ni  

pungufu ya tani 1,516,927 (Jedwali Na. 1.). Upungufu huo 

umetokana na mtawanyiko wa mvua usioridhisha. Kati ya 

kiasi kilichozalishwa, nafaka ni tani 9,233,298 na mazao 

yasiyo nafaka ni tani 7,914,992. Aidha, uzalishaji wa nafaka 

ambao unahusisha mahindi, mchele, mtama uwele, ulezi na 

ngano ulipungua kwa tani 1,641,127 sawa na asilimia 15.1 

ikilinganishwa na uzalishaji wa tani 10,874,425 kwa msimu wa 

2020/2021.   

  

23. Mheshimiwa Spika, uzalishaji wa mazao yasiyo nafaka 

ambayo ni jamii ya mikunde, muhogo, ndizi, viazi vitamu na 

mviringo uliongezeka kwa tani 124,200 sawa na ongezeko la 

asilimia 1.6 na kufikia tani 7,914,992 ikilinganishwa na 

uzalishaji wa tani 7,990,792 msimu wa 2020/2021. Mahitaji ya 

chakula kwa mwaka 2022/2023 ni tani 15,053,299 na ziada ni 

tani 2,095,256 za chakula. Kwa kuzingatia takwimu hizo za 

uzalishaji na mahitaji ya chakula, kwa mwaka 2022/2023 

Taifa limejitosheleza kwa chakula kwa asilimia 114.   

 

Jedwali Na. 1: Uzalishaji wa chakula mwaka 2021/2022 na 

upatikanaji wa chakula mwaka 2022/2023  

 

Nafaka  
Mahindi 

(Tani)  

Mtama 

na  

Malezi 

(Tani)  

Mchele 

(Tani)  

Ngano  

(Tani)  

Jumla  

Nafaka  

(Tani)  

Uzalishaji  6,417,356  1,045,605   1,708,369  61,968  9,233,298  

Mahitaji  6,015,288  2,146,458   1,055,445  289,544  9,506,736  

 Chanzo: Wizara ya Kilimo 2022/2023  

 

24. Mheshimiwa Spika, makadirio ya mahitaji ya chakula 

ifikapo mwaka 2030 yatakuwa tani milioni 20 na mwaka 

2050 yatakuwa tani milioni 33.7. Hali hii inaleta changamoto 

kwa nchi yetu kuwa na mikakati ya uwekezaji ya muda 

mrefu kwenye Sekta ya Kilimo ili kuhakikisha utoshelevu wa 

chakula kwa miaka hiyo na ziada kwa ajili ya kuuza nje ya 

nchi.  

Uhaba (- 

)/Ziada(+)  402,068  

-

1,100,853  652,924  -227,577  -273,437  

Utoshelevu 

(%)  107  49  162  21  97  

     

Yasiyo 

nafaka  

Mikunde  

(Tani)  

Ndizi 

(Tani)  

Muhogo  

(Tani)  

Viazi 

(Tani)  

Jumla 

Yasiyo 

nafaka  

(Tani)  

Uzalishaji  2,498,559  1,290,758  2,411,092  1,714,582  7,914,992  

Mahitaji  896,549  1,019,214  2,544,705  1,085,830  5,546,299  

Uhaba (- 

)/Ziada(+)  1,602,010  271,543  -133,613  628,753  2,368,693  

Utoshelevu 

(%)  279  127   95   158  143  

     

JUMLA  

Nafaka 

(Tani)  

Yasiyo 

nafaka 

(Tani)  

 

JUMLA  

Uzalishaji  9,233,298  7,914,992   17,148,290  

Mahitaji  9,506,736  5,546,299   15,053,034  

Uhaba (- 

)/Ziada(+)  -273,437  2,368,693  

 

2,095,256  

Utoshelevu 

(%)   97    143   

 

114  

2.2 Mchango wa Kilimo katika Uchumi  

 

25. Mheshimiwa Spika, Sekta ya Kilimo kwa mwaka 2021 

ilikua kwa asilimia 3.9 ikilinganishwa na ukuaji wa asilimia 4.9 

mwaka 2020. Vilevile, Sekta ya Kilimo imechangia asilimia 

26.1 katika Pato la Taifa, imetoa ajira kwa wananchi kwa 

wastani wa asilimia 65.6 na kuchangia asilimia 65 ya 

malighafi za viwanda.  

  

26. Mheshimiwa Spika, Sekta ya Kilimo kwa upande wa 

mazao ilikua kwa asilimia 3.6 mwaka 2021 ikilinganishwa na 

ukuaji wa asilimia 5 mwaka 2020; imechangia asilimia 14.6 

kwenye Pato la Taifa ikilinganishwa na asilimia 15.4 mwaka 

2020; na imeendelea kuchangia asilimia 100 ya upatikanaji 

wa chakula. Aidha, mazao ya kilimo yamechangia takriban 

Dola za Marekani Bilioni 1.38 ya mauzo nje ya nchi. Ukuaji na 

mchango wa Sekta ya Mazao kwa mwaka 2021, umeshuka 

kutokana na athari za UVIKO – 19 na vita  kati ya Urusi na 

Ukraine ambazo ziliathiri uzalishaji, upatikanaji wa pembejeo 

za kilimo na masoko ya mazao ya kilimo. Pia, katika kipindi 

hicho mabadiliko ya tabianchi yameathiri uzalishaji wa 

mazao ya kilimo.  

  

27. Mheshimiwa Spika, ninapenda kulitaarifu Bunge lako 

Tukufu kwamba, kwa mwenendo wa ukuaji wa idadi ya 

watu ndani ya nchi na duniani ifikapo mwaka 2050, nchi 

yetu itakuwa na idadi ya watu milioni 136 na dunia itakuwa 

na watu bilioni 9.7. Katika kipindi hicho, uzalishaji wa chakula 

duniani unakadiriwa kupungua kwa asilimia 4 wakati 

mahitaji halisi ya chakula yanakadiriwa kuongezeka kwa 

zaidi ya asilimia 50.  

  

28. Mheshimiwa Spika, kihatarishi namba moja kwa taifa 

letu itakuwa ni mabadiliko ya tabianchi ambayo 

yanasababisha kupungua kwa uzalishaji wa chakula na  

hivyo kuhatarisha uimara wa uchumi wetu na usalama wa 

Taifa letu. Ili kuwa salama kwenye eneo hili ni lazima 

kuendelea kuwekeza katika mifumo imara na himilivu ya 

kilimo inayotumia teknolojia za umwagiliaji za kisasa, uwezo 

wa kuhifadhi mbegu zetu za asili ili kuwa msingi imara wa 

kufanya utafiti kupata teknolojia bora za uzalishaji wa 

mbegu ili kujihakikishia usalama wa chakula na ulinzi wa 

uchumi wetu.  

  

29. Mheshimiwa Spika, Taifa lolote ambalo liko huru, lenye 

kulinda heshima na utu wa watu wake, ni lile ambalo 

linajitosheleza kwa chakula na uchumi imara. Ili uwe na 

uhakika wa chakula ni lazima kuimarisha uzalishaji, tija na 

kuwa na umiliki wa mbegu zetu kwani atakayetawala dunia 

hii ni yule ambaye ana umiliki wa mbegu bora na 

utoshelevu wa chakula.  

  

30. Mheshimiwa Spika, Tathmini ya Kina ya Hali ya Chakula 

na Lishe imebaini kuwa na upungufu wa uzalishaji katika 

baadhi ya maeneo kwa msimu wa 2021/2022 uliotokana na 

athari za mabadiliko ya tabianchi na hivyo kusababisha 

kupanda bei kwa baadhi ya mazao ya chakula. Ili 

kukabiliana na hali hiyo, Wizara kupitia Wakala wa Taifa wa 

Hifadhi ya Chakula (National Food Reserve  Agency -NFRA) 

imesambaza tani 75,282.302 za chakula katika Halmashauri 

89 zenye  upungufu wa chakula na kuuzwa kwa bei kati ya 

Shilingi 680 hadi 920 kwa kilo ikilinganishwa na bei ya soko ya 

Shilingi 1,200 hadi 1,500. Usambazaji wa chakula katika 

maeneo yenye upungufu wa chakula ni kama 

inavyoonekana kwenye Kiambatisho  Na.1.  

  

31. Mheshimiwa Spika, ili kukabiliana na upungufu wa 

chakula, Serikali inaendelea kuongeza uwezo wake wa 

kuhifadhi chakula kutoka tani 251,000 za sasa hadi tani 

506,000.  Aidha, kwa sasa Serikali imeanza shughuli ya 

upembuzi yakinifu kwa ajili ya kujenga miundombinu ya 

uhifadhi itakayoongeza uwezo wa kuhifadhi kufikia tani 

3,000,000 ifikapo mwaka 2030. Lengo ni kuhakikisha kuwa, 

Taifa letu linauwezo wa kuhifadhi chakula cha kutumia miezi 

sita (6) pindi inapotokea janga ili kulinda uchumi wetu, 

heshima yetu, utu wetu na uhuru wetu.  

 

Akiba ya Chakula nchini  

 

32. Mheshimiwa Spika, katika kuimarisha usalama wa 

chakula nchini, Wizara kupitia NFRA imenunua tani 

18,294.314 za chakula. Kati ya hizo, tani 17,257.857 ni za 

mahindi na tani 1,036.457 ni za mtama. Aidha, kiasi 

kilichonunuliwa kikijumuishwa na bakaa ya tani 141,575.902 

kinafanya NFRA kuhifadhi jumla ya tani 159,870.216 katika 

ghala zake.   

 

2.3  Umwagiliaji   

 

33. Mheshimiwa Spika, Wizara kupitia Tume ya Taifa ya 

Umwagiliaji inaendelea kujenga na kukarabati 

miundombinu ya umwagiliaji nchini ikiwemo mabwawa ya 

kuvunia maji ya mvua kwa ajili ya umwagiliaji. Hadi kufikia 

Aprili, 2023 eneo linalomwagiliwa ni hekta 727,280.6 sawa na 

asilimia 60.6 ya lengo la hekta 1,200,000 ifikapo mwaka 2025. 

Katika kuhakikisha lengo hilo linafikiwa, Tume imeendelea 

kujenga na kukarabati miundombinu ya umwagiliaji 

iliyopangwa katika mwaka wa fedha 2022/2023 ambapo 

hadi kufikia Aprili, 2023 jumla ya mikataba ya ujenzi na 

ukarabati wa miradi 48 yenye thamani ya Shilingi 

234,127,200,000 imesainiwa.   

 

34. Mheshimiwa Spika, kukamilika kwa kazi zilizopangwa 

katika mwaka 2022/2023 kutaongeza eneo la umwagiliaji 

kwa hekta 95,005 na hivyo kufanya eneo linalomwagiliwa 

kuwa hekta 822,285.6 sawa na asilimia 68.5 ya lengo la 

kufikia hekta 1,200,000 za umwagiliaji ifikapo mwaka 2025 

kama ilivyoelekezwa na Ilani ya Uchaguzi ya CCM ya 

mwaka 2020 – 2025.  

 

2.4  Ushirika  

 

35. Mheshimiwa Spika, Tume ya Maendeleo ya Ushirika 

kwa kushirikiana na Wizara za kisekta, Mamlaka za Serikali za 

Mitaa na Wadau wengine imeendelea na uhamasishaji na 

uanzishwaji wa Vyama vya Ushirika katika sekta mbalimbali 

za kiuchumi. Hadi kufikia Aprili 2023, Vyama vya Ushirika 

7,300 vimesajiliwa ikilinganishwa na vyama 9,741 mwaka 

2021. Kati ya hivyo, 4,252 ni Vyama vya Ushirika wa Kilimo na 

Masoko (AMCOS), 2,034 ni Vyama vya Ushirika wa Akiba na 

Mikopo (SACCOS) na 1,014 ni Vyama vinavyojishughulisha 

na shughuli mbalimbali zikiwemo ufugaji nyuki na uvuvi. Pia, 

idadi ya wanachama wa Vyama vya Ushirika imeongezeka 

kutoka 6,965,272 Desemba, 2021 hadi 8,358,326 Desemba, 

2022.   

 

3.0 MAPATO NA MATUMIZI KWA MWAKA 2022/2023  

 

Maeneo ya kipaumbele katika bajeti ya mwaka 2022/2023  

  

36. Mheshimiwa Spika, utakumbuka wewe na Bunge lako 

Tukufu tarehe 17 Mei mwaka 2022, nilisimama hapa kuomba 

idhini ya kupitishiwa bajeti ya Shilingi 751,123,280,000 na 

Bunge lako likaidhinisha ili kutekeleza Mpango wa mwaka 

2022/2023. Katika mpango huo tulikuwa na maeneo ya 

vipaumbele vya kimkakati 13 (13 Strategic Priorities).  

  

37. Mheshimiwa Spika, Mpango wa mwaka 2022/2023 na 

unaokuja wa mwaka 2023/2024, msingi wake mkuu ni Dira 

ya Maendeleo ya Taifa Mwaka 2025, Mpango wa Taifa wa 

Maendeleo wa Miaka Mitano Awamu ya Tatu (2020/2021 – 

2025/2026), Ilani ya Chama Cha Mapinduzi kwa ajili ya 

Uchaguzi Mkuu wa Mwaka 2020, Hotuba ya Mhe. Rais wa 

Jamhuri ya Muungano wa Tanzania aliyoitoa Bungeni tarehe 

22 Aprili 2021, Programu ya Kuendeleza Sekta ya Kilimo 

Awamu ya Pili (ASDP II) Mwaka 2017/2018 – 2027/2028 na 

Mpango wa Kuimarisha Sekta ya Kilimo (Agenda 10/30).  

  

38. Mheshimiwa Spika, leo nipo mbele yako kutoa taarifa 

juu ya utekelezaji wa kile ambacho tuliahidi mbele ya Bunge 

lako tukufu. Maeneo hayo ni; 

 

i. Kuimarisha utafiti;  

  

ii. Kutoa ruzuku ya mbegu za alizeti, ngano na miche ya 

chikichi;   

iii. Kuimarisha upatikanaji wa pembejeo za kilimo;   

 

iv. Kuimarisha na kutoa huduma ya upimaji wa afya ya 

udongo;   

 

v. Kuendeleza kilimo cha umwagiliaji kwa kujenga 

miundombinu ya umwagiliaji; 

   

vi. Kuimarisha huduma za ugani na kuhamasisha  kilimo 

cha ukanda kutokana na Ikolojia za kilimo;  

  

vii. Kuimarisha upatikanaji wa masoko ya mazao ya kilimo;   

 

viii. Kuimarisha mifumo ya upatikanaji wa Mitaji ikiwa ni 

pamoja na kuanzisha Mfuko wa Maendeleo ya Kilimo;   

 

ix. Kuimarisha miundombinu ya uhifadhi wa mazao ya 

kilimo; 

   

x. Kuhamasisha na kuanzisha kilimo cha mashamba 

makubwa ya pamoja;  

   

xi. Kuanza kutoa ruzuku ya mbolea mwaka 2022/2023;   

xii. Kuimarisha Kilimo Anga; na   

 

xiii. Kuimarisha maendeleo ya ushirika. 

   

39. Mheshimiwa Spika, ninapenda kulitaarifu Bunge lako 

Tukufu kuwa tumetekeleza mikakati na miradi yote 

tuliyoahidi ndani ya Bunge lako kama nitakavyotoa maelezo 

huko mbele.  

 

3.1 Makusanyo ya Maduhuli   

 

Fungu 43  

 

40. Mheshimiwa Spika, katika mwaka 2022/2023, Wizara 

ilikadiria kukusanya mapato ya Shilingi 5,017,732,000.00 

kupitia Fungu 43, kutokana na vyanzo mbalimbali. Hadi 

kufikia Aprili 2023, Wizara imekusanya Shilingi 

3,964,278,605.12 sawa na asilimia 79 ya makadirio. 

Inatarajiwa kuwa malengo yaliyowekwa yatafikiwa ifikapo 

mwisho wa mwaka wa fedha 2022/2023. 

  

Fungu 05  

 

41. Mheshimiwa Spika, katika mwaka 2022/2023, Wizara 

ilikadiria kukusanya mapato ya Shilingi 126,100,000,000.00 

kupitia Fungu 05, kutokana na vyanzo mbalimbali. Hadi 

kufikia Aprili 2023, Wizara imekusanya Shilingi 679,574,980.00 

sawa na asilimia 0.5 ya makadirio. Ukusanyaji huo mdogo 

umechangiwa na kutokuwepo kwa Ofisi za umwagiliaji za 

Wilaya, kutokusajili skimu za umwagiliaji na wakulima, 

uelewa mdogo wa wakulima kuhusu umuhimu wa ada ya 

huduma za umwagiliaji, ukosefu wa mfumo wa kielektroniki 

wa makusanyo na ukosefu wa wahandisi wa umwagiliaji wa 

wilaya ambao ndio wenye jukumu la msingi la ukusanyaji wa 

maduhuli hayo.  

  

42. Mheshimiwa Spika, katika kukabiliana na changamoto 

hiyo, Wizara imefungua ofisi 121 za wilaya za umwagiliaji na 

kuajiri wataalam 320 ambao hivi sasa wamepangwa katika 

wilaya kwa ajili ya kutekeleza majukumu yao. Vilevile, tarehe 

20 Machi 2023, Mhe. Dkt. Samia Suluhu Hassan Rais wa 

Jamhuri ya Muungano wa Tanzania alizindua na kugawa 

magari 53 kwa ajili ya usimamizi na ufuatiliaji wa shughuli za 

umwagiliaji ikiwemo ukusanyaji wa maduhuli. 

 

3.2  Fedha Zilizoidhinishwa kwa Mafungu Yote (43, 24 na 05)  

 

43. Mheshimiwa Spika, katika mwaka 2022/2023, Wizara ya 

Kilimo ilitengewa jumla ya Shilingi 751,123,280,000 kupitia 

Fungu 43, Fungu 05 na Fungu 24. Kati ya Bajeti hiyo, Shilingi  

569,970,337,000 ni kwa ajili ya utekelezaji wa miradi ya 

maendeleo na Shilingi 181,152,943,000 ni kwa ajili ya 

matumizi ya kawaida.  

 

3.3  Fedha zilizotolewa  

 

44. Mheshimiwa Spika, hadi kufikia Aprili 2023, Shilingi Bilioni 

549,955,905,275.02 sawa na asilimia 73.22 ya fedha 

zilizoidhinishwa zimetolewa. Kati ya fedha hizo, Shilingi Bilioni  

470,755,975,006.63 ni kwa ajili ya utekelezaji wa miradi ya 

maendeleo na Shilingi Bilioni 79,199,930,268.39 ni kwa ya 

matumizi ya kawaida. Fedha za maendeleo zilizotolewa 

zimetumika kutekeleza miradi mbalimbali ikiwemo ujenzi wa 

miundombinu ya umwagiliaji na uhifadhi, kuimarisha utafiti 

na uzalishaji wa mbegu bora, kuanzisha mashamba 

makubwa ya pamoja na kugharamia ruzuku ya mbolea.  

  

45. Mheshimiwa   Spika, bajeti ya maendeleo kwa ajili ya 

kuimarisha kilimo cha umwagiliaji ilikuwa ni Shilingi Bilioni 

361,500,000,000. Fedha hizo ni kwa ajili ya kuendeleza miradi 

69 ya umwagiliaji kwenye eneo lenye ukubwa wa hekta 

95,005 ili kuongeza mtandao wetu wa umwagiliaji kutoka 

hekta 727,280.6 hadi kufikia hekta 822,285.6.   

  

46. Mheshimiwa   Spika, ninapenda kulitaarifu Bunge lako 

Tukufu kuwa hadi kufikia Aprili, 2023 miradi 48 kati ya 69 sawa 

na asilimia 70 ya miradi ya ujenzi na ukarabati wa skimu za 

umwagiliaji kwenye eneo lenye ukubwa wa hekta 58,807 

yenye thamani ya Shilingi Bilioni 234,127,200,000 imeanza 

kutekelezwa ambapo jumla ya wakandarasi 48 

wanaendelea na utekelezaji katika Mikoa 15 kwenye Wilaya 

31, Halmashauri 31 na Majimbo 32.   

  

47. Vilevile, Shilingi Bilioni 85,158,825,486.99 zimeshalipwa 

na fedha zingine zinaendelea kulipwa kulingana na 

wakandarasi watakavyoendelea kuwasilisha hati za madai 

(Interim certificates). Miradi yote inatarajiwa kukamilika 

katika kipindi cha miezi 18 hadi 24.  Kadhalika, utekelezaji 

wa miradi hiyo umezalisha ajira 298,835 za moja kwa moja 

za kudumu na za muda mfupi.  

 

4.0 UTEKELEZAJI WA MAENEO YA KIPAUMBELE KWA MWAKA 

2022/2023 

  

48. Mheshimiwa Spika, nilisimama hapa mbele ya Bunge la 

Jamhuri ya Muungano wa Tanzania tarehe 15 Mei, 2022 

wakati wa kupitisha makadirio ya bajeti ya Wizara ya Kilimo. 

Wizara yangu iliahidi kutekeleza bajeti katika mwaka 

2022/2023 kupitia vipaumbele 13 ambavyo ni: kuimarisha 

utafiti; kutoa ruzuku ya mbegu za alizeti, ngano na miche ya 

chikichi; kuimarisha upatikanaji wa pembejeo za kilimo; 

kuimarisha na kutoa huduma ya upimaji wa afya ya 

udongo; kuendeleza kilimo cha umwagiliaji kwa kujenga 

miundombinu ya umwagiliaji; kuimarisha huduma za ugani 

na kuhamasisha  kilimo cha ukanda kutokana na Ikolojia za 

kilimo; kuimarisha upatikanaji wa masoko ya mazao ya 

kilimo; kuimarisha mifumo ya upatikanaji wa Mitaji ikiwa ni 

pamoja na kuanzisha Mfuko wa Maendeleo ya Kilimo; 

kuimarisha miundombinu ya uhifadhi wa mazao ya kilimo;  

kuhamasisha na kuanzisha kilimo cha mashamba makubwa 

ya pamoja; kuanza kutoa ruzuku ya mbolea mwaka 

2022/2023; kuimarisha Kilimo Anga; na kuimarisha 

maendeleo ya ushirika.   

  

49. Mheshimiwa Spika, Ninaomba kulitaarifu Bunge lako 

Tukufu kwamba Wizara ya Kilimo imetekeleza vipaumbele 

vilivyopitishwa kama ifuatavyo:  

    

4.1  Kuimarisha Utafiti  

 

Mheshimiwa Spika, katika mwaka 2022/2023 Bunge lako 

Tukufu liliidhinisha Shilingi Bilioni 40.73 ili kutekeleza maeneo 

ya msingi katika utafiti kama ifuatavyo:-  

 

i. Kuongeza uzalishaji wa mbegu za awali za mazao ya 

kimkakati kutoka tani 226.5 mwaka 2020/2021 hadi tani 

1,453;  

 

ii. Kujenga miundombinu ya umwagiliaji katika eneo la 

ekari 2,135 kwenye vituo 16 vya Utafiti wa Kilimo;   

 

iii. Kujenga, kukarabati, kununua vifaa na vitendanishi vya 

maabara tatu (3) za utafiti; 

  

iv. Kujenga ghala tano (5) katika vituo vitano (5) vya utafiti 

zenye uwezo wa kuhifadhi jumla ya tani 2,075 za mbegu;  

 

v. Kujenga uzio katika kituo cha TARI Uyole kwa ajili ya 

kuzuia uvamizi wa maeneo ya utafiti; 

vi. Kuongeza uzalishaji wa mbegu za pamba kufikia tani 

17,000; na  

 

vii. Kuanza kukusanya na kusafisha mbegu za asili.  

  

50. Mheshimiwa Spika, ninapenda kulitaarifu Bunge lako 

Tukufu kuwa hadi kufikia Aprili 2023, Wizara kupitia TARI 

imezalisha tani 13.615 za mbegu mama, tani 519.112  za 

mbegu za awali sawa na asilimia 36 ya lengo na uzalishaji 

unaendelea. Mbegu za awali na za msingi zimesambazwa 

kwa Wakala wa Mbegu (ASA) na kampuni binafsi 15 kwa ajili 

ya kuzalisha mbegu zilizothibitishwa. Aidha, mbegu za awali 

zina uwezo wa kuzalisha tani 210,607 za mbegu 

zilizothibitishwa ifikapo mwaka 2024/2025 kwa ajili ya 

kusambazwa kwa wakulima. Aidha, uzalishaji wa mbegu za 

awali za pamba unaendelea katika eneo lenye ukubwa wa 

ekari 50.  

  

51. Mheshimiwa Spika, Vilevile, mkandarasi  kwa ajili ya 

kuchimba visima 25 kwenye vituo 17, mabwawa manne (4) 

kwenye vituo vinne (4), kujenga matenki 25 kwenye vituo 17 

na kununua na kusimika vifaa vya umwagiliaji yupo kwenye 

eneo la mradi (site) na ameanza kazi. Kazi hiyo itakamilika 

mwaka 2024 na inakadiriwa kuzalisha ajira 1,000.  

  

52. Mheshimiwa Spika, kukamilika kwa ujenzi wa 

miundombinu kutaongeza uzalishaji wa mbegu za awali 

kutoka tani 1,225.872 mwaka 2021/2022 hadi tani 26,311 

zenye uwezo wa kuzalisha mbegu tani 452,650 

zilizothibitishwa ifikapo mwaka 2030. Aidha, ili kuzuia uvamizi 

wa maeneo ya utafiti, TARI imeanza ujenzi wa uzio  katika 

eneo la kituo cha TARI Uyole lenye hekta 1,042.  

  

53. Mheshimiwa Spika, hadi kufikia Aprili 2023, ukarabati 

wa maabara ya TARI Tengeru umekamilika; ukarabati wa 

maabara za TARI Mlingano na TARI Mikocheni unaendelea; 

ujenzi wa maabara ya TARI Mlingano kwa ajili ya uzalishaji 

wa miche kwa njia ya chupa (tissue culture) umefikia asilimia 

20; na vifaa na vitendanishi vya maabara za TARI Mlingano, 

Ukiriguru na Mikocheni vimenunuliwa. Vilevile, ujenzi wa 

ghala tano (5) zenye vyumba vya ubaridi katika vituo vya 

TARI Hombolo, Tumbi, Naliendele, Selian na Dakawa 

umefikia asilimia 22. Pia, ujenzi wa uzio katika eneo la kituo 

cha TARI Uyole lenye ekari 2,605 unaendelea.  

   

54. Mheshimiwa Spika, ili kupata mbegu bora zenye 

ukinzani dhidi ya magonjwa na wadudu waharibifu wa zao 

la pamba kama sucking insect pest, Wizara kupitia TARI 

imeendelea kufanya utafiti wa kuboresha mbegu za pamba 

kwa kutumia aina 35 za pamba kutoka Pakistani ambapo 

hadi Aprili, TARI imeanza uzalishaji wa mbegu hizo ili 

kuongeza idadi na kupata sifa za mbegu hizo zinazofaa 

kuendelea na utafiti.  

  

55. Pia, katika kuongeza uzalishaji na tija ya zao la pamba 

TARI imeendelea na utafiti kuhusu upandaji na utunzaji  wa 

mimea ya pamba kwa kuzingatia nafasi mpya ya Sentimita 

60 kwa 30. Utafiti huo umebaini kuwa mimea ya pamba 

inatakiwa kukatiwa “manual trimming” kuanzia siku ya 70 

hadi 100 baada ya kupanda na hivyo kuongeza mavuno 

kutoka kilo 400 hadi kilo 699 kwa ekari. Vilevile, TARI 

imeendelea kuboresha zana mpya rahisi ya kupandia 

pamba iliyogunduliwa kwa kuifunga motor na kuiwezesha 

kutumia nishati ya mafuta ili kupunguza matumizi ya nguvu 

kazi.  

 

4.1.1 Utafiti wa Mbegu za Asili  

 

56. Mheshimiwa Spika, katika kuhakikisha uhifadhi wa 

mbegu za asili, Wizara kupitia TARI imeendelea kutunza 

vinasaba 33,332 vya mazao ya mpunga (729), mtama (416), 

uwele (105), ulezi (3), alizeti (39), zabibu (26),  migomba 

(128), maharage (10), muhogo (20), korosho (30,000), 

pamba (328), mahindi (250), viazi vitamu (6),  miwa (107), 

minazi (7), michikichi (3), mkonge (60) na kakao (17). Mbegu 

hizo, zitatumika kwa ajili ya utafiti na uzalishaji wa mbegu 

bora. Aidha, TARI imekusanya aina 337 za mbegu za asili za 

mpunga na mbogamboga. Kati ya hizo, aina 74 zimeanza 

kusafishwa na kuzalishwa kwa ajili ya masoko maalumu 

(niche market).  

  

4.1.2 Utafiti wa Matumizi ya Mbegu bora  

 

57. Mheshimiwa Spika, katika kubaini matumizi ya mbegu 

bora nchini, TARI imefanya tathmini (adoption study) katika 

mikoa 25 ambapo ilibaini kuwa asilimia 43.6 ya wakulima 

wanatumia mbegu bora za mahindi, asilimia 19.4 

maharage, asilimia 19.1 mpunga na asilimia 14.3 muhogo.   

  

58. Tathmini hiyo, imeonesha kuwa matumizi ya mbegu 

bora bado hayaridhishi kutokana na changamoto 

mbalimbali ikiwemo bei kubwa ya mbegu bora, uzalishaji, 

upatikanaji na uelewa mdogo kuhusu faida za matumizi ya 

mbegu bora. Ili kutatua changamoto hizo, Wizara 

inaendelea kutoa ruzuku ya mbegu ili kupunguza gharama; 

kuimarisha huduma za ugani; na kuimarisha mifumo ya 

usambazaji wa mbegu bora ili kuwafikia wakulima kwa 

wakati.   

  

59. Vilevile, TARI kwa kushirikiana na Shirika la Chakula na 

Kilimo (Food and Agriculture Organization – FAO) 

imetathmini uwezo na ubora wa maabara (proficiency test) 

ya udongo ya TARI Mlingano ambayo ni hatua ya awali ya 

kuelekea kupata ithibati. Lengo ni kuwa na maabara ya 

udongo inayotambulika kimataifa na kupunguza gharama 

za kupima sampuli za udongo nje ya nchi.  Pia, ujenzi wa  

Ofisi za TARI Makao Makuu jijini Dodoma umefikia asilimia 41 

na  Kituo cha Utafiti wa Chikichi Kihinga umefikia asilimia 68.  

4.2 Kuimarisha Kilimo cha Umwagiliaji  

 

60. Mheshimiwa Spika, katika mwaka 2022/2023 Bunge 

lako Tukufu liliidhinisha Shilingi Bilioni 361.5 kwa ajili ya 

kutekeleza maeneo ya kipaumbele ya umwagiliaji kama 

ifuatavyo:-  

 

i. Kujenga skimu 25 mpya zenye jumla ya hekta 53,234 ; 

  

ii. Kujenga mabwawa 14 ya kuvunia maji ya mvua kwa ajili 

ya umwagiliaji yenye jumla ya mita za ujazo 131,535,000;  

 

iii. Kukarabati na kukamilisha skimu 30 zenye jumla ya hekta 

41,771;  

  

iv. Kufanya upembuzi yakinifu na usanifu wa kina katika 

mabonde ya kimkakati 22 yenye jumla ya hekta 306,361 

na skimu 42 zenye jumla ya hekta 91,357;  

 

v. Kununua magari 38 kwa ajili ya kusimamia kazi za ujenzi 

wa miundombinu ya umwagiliaji katika ofisi za 

umwagiliaji za mikoa na wilaya; 

 

vi. Kununua mitambo 12 kwa ajili ya ujenzi na ukarabati wa 

miundombinu ya umwagiliaji; na 

  

vii. Kufungua ofisi 146 za Umwagiliaji za Wilaya na kuajiri 

wahandisi na wataalam mbalimbali wa kilimo.  

  

61. Mheshimiwa Spika, ninaomba kulitaarifu Bunge lako 

Tukufu kuwa, hadi kufikia Aprili 2023, mikataba 48 yenye 

thamani ya Shilingi 234,127,200,000 kwa mwaka imesainiwa 

kwa ajili ya ujenzi wa miundombinu ya umwagiliaji katika 

miradi 48 sawa na asilimia 70 ya lengo la kujenga na 

kukarabati miradi 69. Kati ya miradi hiyo, miradi 19 ni ya 

ujenzi wa skimu mpya sawa na asilimia 76 ya lengo la ujenzi 

wa skimu mpya, miradi 19 ni ya ukarabati wa skimu sawa na 

asilimia 63.3 ya lengo la ukarabati wa skimu na miradi 10 ni 

ya ujenzi wa mabwawa sawa na asilimia 71.4 ya lengo la 

ujenzi wa mabwawa. Aidha, utekelezaji wa miradi hiyo 

utafanyika kwa kipindi cha miezi 18 hadi 24 kwa mujibu wa 

mikataba. Utekelezaji wa miradi hiyo ni kama 

inavyoonekana katika Kiambatisho Na. 2, 3 na 4.  

    

62. Mheshimiwa Spika, Tume inaendelea na taratibu za 

manunuzi kwa ajili ya ujenzi wa skimu mpya sita (6), 

mabwawa manne (4) na ukarabati wa skimu 11 zilizobaki. 

Kukamilika kwa ujenzi na ukarabati wa miundombinu ya 

umwagiliaji iliyopangwa 2022/2023 kutaongeza eneo la 

umwagiliaji kwa hekta 95,005 na hivyo kufanya eneo la 

umwagiliaji kuwa hekta 822,285.6 sawa na asilimia 68.5 ya 

lengo la kufikia hekta 1,200,000 za umwagiliaji ifikapo 

mwaka 2025 kama ilivyoelekezwa na Ilani ya Uchaguzi ya 

CCM ya mwaka 2020 - 2025. Aidha, utekelezaji huo 

utatengeneza ajira 475,025 za muda na za kudumu.  

  

63. Mheshimiwa Spika, hadi kufikia Aprili 2023, mikataba 22 

yenye thamani ya Shilingi 25,000,000,000 imesainiwa kwa ajili 

ya kufanya upembuzi yakinifu na usanifu wa kina katika 

mabonde 22 ya kimkakati sawa na asilimia 100 ya lengo na 

kazi inaendelea. Mabonde hayo ni pamoja na Mkomazi 

(Korogwe-hekta 3,140); Lukuledi (Lindi/Mtwara-hekta 4,680); 

Kasinde (Momba-hekta 15,000); Umba (Lushoto/Mkinga-

hekta 5,560); Manonga-Wembere (Shinyanga/Tabora/ 

Singida-hekta 57,000) na Mtambo (Hai-hekta 8,200). Ujenzi 

wa skimu za umwagiliaji katika mabonde ya kimkakati 

umepangwa kufanyika katika mwaka 2023/2024 na 

2024/2025.  

  

64. Aidha, Tume imesaini mikataba 13 yenye thamani ya 

Shilingi 3,933,883,975 kwa ajili ya kufanya upembuzi yakinifu 

na usanifu wa kina katika skimu 13 sawa na asilimia 30.95 ya 

lengo la kufanya upembuzi yakinifu katika miradi 42 na 

utekelezaji wa kazi zilizopangwa katika skimu hizo umeanza 

(Kiambatisho Na. 5 na 6). Skimu hizo ni Legeza Mwendo 

(Kalambo-hekta 5,500); Kisese (Kondoa-hekta 3,000); 

Nyamgogwa (Geita-hekta 2,000); Nyanzwa (Kilolo-hekta 

9,000); Igaka-Bundala (Sengerema DC)hekta 3,000, 

Mgambalenga (Kilolo DC)-hekta 3,000, Mangalali-hekta 750, 

Luganga/Magozi/Mkombilengahekta 2,500 na Lipuli (Iringa 

DC)-hekta 560, Rudewa (Kilosa DC)-hekta 1,000, Itipingi 

(Njombe DC)-hekta 162, Arusha Chini (Nanyamba DC)-

hekta 120 na Yongoma-Ndungu (Same)-hekta 2,000. Skimu 

hizo zitajengwa mwaka 2023/2024.   

  

65. Mheshimiwa Spika, Wizara kupitia wataalamu wa Tume 

imekamilisha mapitio ya usanifu katika skimu 10 zenye jumla 

ya hekta 20,573 zilizopangwa kujengwa katika mwaka 

2022/2023. Skimu hizo ni Kasoli (Bariadi DC)-hekta 443, 

Mandakamnono (Moshi DC)-hekta 1,250, Mbalangwe-hekta 

1,000, Kirokahekta 180 na Tulo-Kongwa (Morogoro DC)-

hekta 3,000, Itete (Malinyi DC)-hekta 850, Chita JKT (Mlimba 

DC)-hekta 6,000, Lwafi-Katongoro (Nkasi DC)hekta 3,000, 

Kabage-hekta 1,500 na Karema (Tanganyika DC)-hekta 

3,350. Aidha, taratibu za manunuzi ya kuwapata 

wakandarasi wa ujenzi na ukarabati wa skimu hizo 

zinaendelea.   

  

66. Mheshimiwa Spika, katika kuhakikisha skimu za 

umwagiliaji zinafanya kazi kwa ufanisi na uendelevu, Wizara 

kupitia Tume imekagua miundombinu ya umwagiliaji katika 

Skimu 137 kwenye Mikoa ya Morogoro, Kilimanjaro, 

Manyara, Iringa, Ruvuma na Mbeya. Ukaguzi huo umebaini 

matunzo hafifu ya miundombinu ya umwagiliaji. Katika 

kutatua changamoto hiyo, Tume imeendelea kutoa 

mafunzo kuhusu usimamizi, uendeshaji na matunzo ya skimu 

kwa vyama vya umwagiliaji na wakulima viongozi.    

67. Mheshimiwa Spika, Tume imenunua magari 53 sawa na 

asilimia 139.5 ya lengo kwa thamani ya Shilingi 8,338,859,725 

kwa ajili ya kuimarisha usimamizi wa shughuli za umwagiliaji 

kupitia ofisi za umwagiliaji za Wilaya; na imenunua mitambo 

15 sawa na asilimia 125 ya lengo na magari makubwa 

(heavy trucks) 17 kwa thamani ya Shilingi 15,603,742,179 kwa 

ajili ya ujenzi na ukarabati wa miundombinu ya umwagiliaji. 

Taratibu za manunuzi ya vifaa vya upimaji (land survey 

equipment) zinaendelea.  

  

68. Mheshimiwa spika, katika kuimarisha utendaji kazi kwa 

watumishi, hadi kufikia Aprili, 2023 Tume imepata viwanja 10 

katika mikoa ya Mara, Simiyu, Shinyanga, Geita, Manyara, 

Njombe, Kigoma, Kagera, Arusha na Katavi kwa ajili ya 

ujenzi wa ofisi za umwagiliaji. Aidha, usanifu wa ujenzi wa 

ofisi hizo unaendelea na utafutaji wa viwanja katika mikoa 

ya Dodoma, Pwani, Iringa, Tanga, Lindi, Ruvuma, Rukwa, 

Singida na Songwe unaendelea. Vilevile, Tume inaendelea 

na ujenzi wa jengo la ofisi ya makao makuu iliyopo 

Njedengwa (Dodoma) ambapo ujenzi huo umefikia asilimia 

50.  

  

69. Mheshimiwa spika, Wizara kupitia Tume imefungua ofisi 

121 za umwagiliaji za Wilaya sawa na asilimia 82.87 ya lengo, 

imeajiri watumishi wapya 320 ambapo wahandisi kilimo ni 

120, mafundi sanifu 100 na maafisa kilimo 100. Watumishi 

hao wamepelekwa katika ofisi za umwagiliaji za Mikoa na 

Wilaya mbalimbali nchini kwa ajili ya kusimamia maendeleo 

ya kilimo cha umwagiliaji.  

  

70. Mheshimiwa spika, hadi kufikia Aprili 2023, mafunzo ya 

ukusanyaji wa ada za huduma za umwagiliaji yametolewa 

kwa vyama vya umwagiliaji 205 na wakulima viongozi 820 

katika skimu 205 katika Mikoa 16 ambayo ni Mbeya, Arusha, 

Tabora, Manyara, Mwanza, Shinyanga, Mtwara, Lindi, 

Tanga, Iringa, Kilimanjaro, Mara, Kagera, Ruvuma, Katavi na 

Pwani. Pia, mafunzo hayo yametolewa kwa watumishi 

wapya 320 wa Tume. Kadhalika, Tume imesajili Vyama vya 

Umwagiliaji 144 ili kuimarisha uendeshaji na usimamizi wa 

skimu za umwagiliaji.  

 

71. Mheshimiwa Spika, Wizara kupitia Tume imeendelea 

kuhamasisha ushiriki wa Sekta binafsi na wadau wa 

maendeleo katika maendeleo ya kilimo cha umwagiliaji 

nchini. Hadi kufikia Aprili 2023, Tume imesaini Hati ya 

Makubaliano (MoU) na kampuni mbili (2) kutoka nchi za 

Italia na Uhispania kwa ajili ya kuendeleza mradi wa Bonde 

la Mto Mara na mradi wa Kisegese katika Bonde la 

Kilombero mtawalia. Utaratibu utakaotumika katika 

kutekeleza miradi hiyo ni ‘‘Engineering Procurement 

Construction and Financing-EPCF”.  

  

72. Aidha, majadiliano na wadau wengine walioonesha 

nia ya kushiriki katika kuendeleza kilimo cha umwagiliaji 

kama vile Benki ya Dunia (WB), Benki ya Maendeleo ya 

Afrika (AfDB), Shirika la Maendeleo la Japan (JICA), Benki ya 

Kiarabu kwa Maendeleo ya Afrika (BADEA), kampuni 

mbalimbali kutoka nchi za Falme za Kiarabu, Uingereza, 

India, Canada, Thailand na Brazil yanaendelea kwa 

kushirikiana na Wizara ya Fedha na Mipango.  

 

4.3 Kuimarisha Upatikanaji wa Pembejeo za Kilimo  

 

4.3.1  Mbegu bora  

 

73. Mheshimiwa Spika, katika mwaka 2022/2023 Bunge 

lako Tukufu liliidhinisha Shilingi Bilioni 43.03 kutekeleza 

maeneo ya msingi ya kwa ajili ya kuimarisha upatikanaji wa 

mbegu bora kama ifuatavyo;  

i. Kujenga miundombinu ya umwagiliaji kwenye eneo 

lenye ukubwa wa hekta 1,791.5 katika mashamba ya 

mbegu ya Tengeru, Mwele, Arusha na Kilimi;  

 

ii. Kuongeza eneo jipya hekta 4,000 katika mashamba ya 

Msimba, Kilimi, Mwele na Mbozi kwa ajili ya kuzalisha 

mbegu bora; 

 

iii. Kujenga uzio katika mashamba ya mbegu kwa ajili ya 

kuzuia uvamizi; 

 

iv. Kujenga bwawa lenye mita za ujazo 82,000 katika 

shamba la Arusha; na kuchimba visima virefu nane (8); 

na 

 

v. Kuwezesha upatikanaji wa mbegu bora za mazao 

mbalimbali tani 127,650 kupitia Wakala wa Mbegu za 

Kilimo (ASA) na Sekta Binafsi.  

  

74. Mheshimiwa Spika, ninaomba kulitaarifu Bunge lako 

Tukufu kuwa, ASA inaendelea kujenga miundombinu ya 

umwagiliaji katika mashamba ya mbegu ya Kilimi - Nzega 

(hekta 400), Arusha (hekta 200), Msimba (hekta 200) na 

Tengeru (hekta 10) ambapo ujenzi umefikia asilimia 25. 

Vilevile, ASA imekamilisha uchimbaji wa visima virefu sita (6) 

sawa na asilimia 75 ya lengo la kuchimba visima vinane (8) 

katika shamba la mbegu la Msimba. Upimaji wa maji 

‘Hydrological survey’ umekamilika na kutambua maeneo 

sita (6) ya kuchimba visima katika shamba la Arusha.  

 

75. Mheshimiwa Spika, ASA imeendelea kufungua 

mashamba pori ambapo hekta 500 zimeendelezwa sawa 

na asilimia 38 ya lengo la hekta 1,300 zilizopangwa 

kuendelezwa katika mashamba ya KilimiNzega (hekta 300); 

Msimba-Kilosa (hekta 400); MweleTanga (hekta 300) na 

Namtumbo-Ruvuma (hekta 300). Pia, ASA inaendelea na 

ujenzi wa uzio wenye urefu wa kilomita 23 kwenye shamba 

la Msimba na kilomita 12 katika shamba la Kilimi-Nzega kwa 

ajili ya kuzuia uvamizi. Ujenzi wa uzio katika shamba la 

Msimba umefikia asilimia 60 na shamba la Kilimi-Nzega 

umefikia asilimia 70.  

  

76. Wizara imeendelea kutekeleza mikakati ya kuongeza 

upatikanaji wa mbegu bora nchini kupitia Wakala wa 

Mbegu za Kilimo (Agriculture Seed Agency – ASA) na Sekta 

Binafsi. Hadi kufikia Aprili 2023, upatikanaji wa mbegu bora 

umefikia tani 64,152.11 sawa na asilimia 50.25 ya lengo la 

tani 127,650. Kati ya kiasi hicho, tani 44,344.4 zimezalishwa 

nchini, tani 14,690.41 zimeingizwa kutoka nje ya nchi na tani 

5,117.3 ni bakaa ya msimu wa 2021/2022 na uzalishaji 

unaendelea (Jedwali Na. 2).  

    

Jedwali Na. 2: Upatikanaji wa mbegu bora nchini hadi Aprili 

2023  

 

Aina ya zao Uzalishaji 

wa ndani 

(Tani) 

Bakaa 

(Tani) 

Uagizaji 

toka nje 

(Tani)  

 

Jumla 

(Tani) 

Mahindi           

18,320.82   

           

4,176.20 

             

14,299.22 

       

36,796.24 

Mpunga                

649.30   

              

762.10 

                      

0.00 

         

1,411.40 

Mtama                

147.28 

                  

3.10 

                      

0.00 

            

150.38 

Alizeti             

1,025.44   

                

27.40 

                  

125.04 

         

1,177.88 

Maharage                  

81.33   

                

51.10 

                      

0.58 

            

133.01 

Soya 10.14 2.40 209.90 222.44 

Ufuta          

43.91   

                       

0 

                           

0 

              

43.91 



8 MEI, 2023 

111 

 

Kunde                    

1.61   

                       

0 

                           

0 

                

1.61 

Choroko                    

2.71   

                       

0 

                           

0 

                

2.71 

Mbogamboga                

162.47   

                

76.40 

                           

0 

            

238.87 

Karanga                  

15.65   

                       

0 

                           

0 

              

15.65 

Pamba           

23,755.00   

                       

0 

                           

0  

       

23,755.00   

Ngano                

128.50 

                

18.60 

                    

55.59 

            

202.69 

Tumbaku                    

0.25   

                       

0 

                      

0.08 

                

0.33 

*Pingili za 

muhogo 

          

8,111,102 

                       

0 

                           

0 

       

8,111,102   

Jumla           

44,344.40 

          

5,117.30 

             

14,690.41 

       

64,152.11 

 Chanzo: Wizara ya Kilimo 2022/2023  

*Haikujumuishwa  

 

77. Mheshimiwa Spika, Wizara kupitia ASA imeongeza 

uzalishaji wa mbegu bora kutoka tani 3,033 mwaka 

2021/2022 hadi tani 3,175 mwaka 2022/2023. Vilevile, Wizara 

imeanza kuwapatia ardhi Sekta binafsi za kitanzania ndani 

ya mashamba ya ASA kwa ajili ya uzalishaji wa mbegu bora. 

Jumla ya Kampuni tisa (9) zimepatiwa ardhi yenye ukubwa 

wa ekari 5,477.5 katika mashamba ya mbegu ya Mbozi na 

Dabaga ambapo hadi kufikia Aprili, 2023 tani 7,536 

zimezalishwa kupitia mashamba hayo ikilinganishwa na tani 

5,810 zilizozalishwa mwaka 2021/2022. Vilevile, Hatua hii 

imewezesha kutengeneza ajira 3,750 za muda mfupi na za 

kudumu.  

  

78. Mheshimiwa Spika, ASA imekarabati ghala la kuhifadhi 

mbegu la Msimba ambapo ukarabati umefikia asilimia 90. 

Vilevile, ASA imenunua na kusimika mtambo mpya wenye 

uwezo wa kuchakata mbegu tani tatu (3)  kwa saa na 

usimikaji wake umefikia asilimia 85. Kadhalika, ASA imenunua 

matrekta sita (6) na zana zake, magari matatu (3) ya 

kusambaza mbegu, magari sita (6) na pikipiki nne (4) kwa 

ajili ya kuimarisha usimamizi, uzalishaji na ufuatiliaji wa 

mashamba ya mbegu.  

  

79. Mheshimiwa Spika, ASA pia imewezesha upatikanaji 

wa mbegu bora za alizeti tani 1,004 sawa na asilimia 38.6 ya 

lengo la tani 2,600. Uzalishaji mdogo wa mbegu za alizeti 

umetokana na athari za mabadiliko ya hali ya hewa.  Kati 

ya mbegu hizo, tani 300 zimezalishwa na Sekta binafsi na 

tani 450 zimezalishwa na ASA. Aidha, uzalishaji wa mbegu 

bora za alizeti unaendelea.  

 

4.3.2 Miche Bora  

 

80. Mheshimiwa Spika, ili kuongeza upatikanaji wa miche 

bora ya mazao mbalimbali, Wizara kupitia Bodi za mazao, 

Taasisi na Sekta binafsi imezalisha na kusambaza miche bora 

61,486,921 sawa na asilimia 60.87 ya lengo la kuzalisha 

miche 101,000,000 na uzalishaji unaendelea. Aidha, Bodi ya 

Mkonge Tanzania kwa kushirikiana na TARI imesambaza 

miche bora ya mkonge 12,633,536 inayotosha kupandwa 

katika eneo la hekta 3,158.38 kwa wakulima wadogo. 

Vilevile, ASA imezalisha miche 170,924 ya parachichi na 

miche 394,000 ya chikichi sawa na asilimia 57 na asilimia 79 

ya lengo la kuzalisha miche 300,000 na 500,000, mtawalia na 

uzalishaji unaendelea.  

 

81. Mheshimiwa Spika, Wizara kupitia Bodi ya Kahawa 

Tanzania kwa kushirikiana na Sekta binafsi imezalisha na 

kusambaza miche bora ya kahawa 8,784,146 sawa na 

asilima 43.9 ya lengo la kuzalisha miche 20,000,000 na 

uzalishaji wa miche unaendelea ili kufikia lengo hilo. Kati ya 

hiyo, miche 5,458,123 ni aina ya arabika na miche 3,326,023 

ni aina ya robusta.  

  

82. Mheshimiwa Spika, Wizara kupitia Bodi ya Chai, Wakala 

wa Maendeleo ya Wakulima Wadogo wa Chai (Tanzania 

Smallholder Tea Development Agency – TSHTDA), Sekta 

Binafsi na Wadau imezalisha miche bora ya chai 5,821,000 

sawa na asilimia 38.8 ya lengo la kuzalisha miche 15,000,000. 

Kati ya hiyo, NOSC – Igominyi Njombe imezalisha miche 

5,100,000; TSHTDA – Mufindi-miche 459,000, Lupembe 

Njombe – miche 162,000; na Mufindi – miche 100,000.   

 

83. Hadi kufikia Aprili 2023, jumla ya miche 3,350,000 

imepandwa kwenye vitalu ambapo NOSC miche 2,600,000 

na TSHTDA 750,000. Taasisi ya Utafiti wa Chai Tanzania (Tea 

Research Institute of Tanzania - TRIT) inaendelea na uzalishaji 

wa miche ya chai 1,500,000 kwenye vitalu vya Ngwazi 

Mufindi miche 1,250,000 na vitalu vya Marikitanda Muheza 

miche 250,000. Aidha, maandalizi ya awali ya uzalishaji wa 

miche 1,500,000 kwenye vitalu vya Kilolo katika Mkoa wa 

Iringa yanaendelea.  

  

84. Mheshimiwa Spika, katika kuongeza uzalishaji na tija 

kwa wakulima wadogo wa zao la chai, TRIT imefanya 

majaribio ya mfumo wa umwagiliaji kwa njia ya matone 

kwenye mashamba ya wakulima wadogo wa chai katika 

Wilaya za Rungwe, Njombe na Mufindi. Majaribio hayo 

yameonesha kuwa, mfumo huo unaweza kuongeza 

uzalishaji wa chai kutoka tani 2.8 kwa hekta bila umwagiliaji 

hadi tani 4.2 kwa hekta kwa kilimo cha umwagiliaji.   

  

85. Mheshimiwa Spika, Wizara kupitia TARI imezalisha 

miche bora 5,830 ya minazi aina ya East African Tall yenye 

ukinzani dhidi ya ugonjwa hatari wa kunyong’onyea kwa 

zao la mnazi. Miche hiyo imesambazwa kwenye Wilaya za 

Madaba, Bagamoyo, Mkuranga, Mtama, Pangani, Kibiti, 

Mkinga, Same na Newala.  

 

4.3.3 Uthibiti wa Ubora wa Mbegu  

 

86. Mheshimiwa Spika, Wizara kupitia Taasisi ya Uthibiti wa 

Mbegu Tanzania (Tanzania Official Seed Certification 

Institute - TOSCI) imekagua mashamba ya mbegu za mazao 

mbalimbali yenye ukubwa wa hekta 8,379.8. Vilevile, 

imekusanya sampuli 14,339 za mbegu za mazao mbalimbali 

kwa ajili ya kupima ubora wa mbegu hizo, imekagua 

maduka 712 ya wauzaji wa mbegu na ghala 71 za kuhifadhi 

mbegu kwa lengo la kuthibiti ubora wa mbegu.  

  

87. Mheshimiwa Spika, katika kipindi hicho, TOSCI imefanya 

majaribio  ya utambuzi wa aina 37 za mbegu za mazao ya 

kilimo. Aidha, TOSCI imetoa mafunzo kuhusu Sheria ya 

Mbegu Na. 18 ya Mwaka 2003 na Kanuni zake kwa 

wafanyabiashara 864 na wazalishaji wa mbegu za 

kuazimiwa ubora (QDS) 630, Mawakala wa mbegu 712, 

wakaguzi wa mbegu 32 na watafiti wa mbegu 30. Pia, TOSCI 

imetoa mafunzo kuhusu ukaguzi wa mbegu kwa wakaguzi 

wa mbegu (Seed Inspectors) 25.  

  

88. Vilevile, TOSCI imetoa vibali 1,094 vya kuagiza mbegu 

nje ya nchi tani 10,139.8. Katika kudhibiti ubora wa mbegu, 

TOSCI imetoa lebo 10,789,641 ambazo ni sawa na uzito wa 

tani 21,492.71 za mbegu. Vilevile, TOSCI imetoa mafunzo na 

kuwasajili wazalishaji wa miche ya parachichi 487.  

 

4.3.4 Mbolea  

 

89. Mheshimiwa Spika, Wizara kupitia TFRA ilipanga 

kuratibu uingizwaji, uzalishaji na usambazaji wa tani 650,000 

za mbolea kwa msimu wa kilimo 2022/2023 unaoishia mwezi 

Juni 2023. Hadi kufikia Aprili 2023, upatikanaji wa mbolea 

umefikia tani 819,442 ikiwa ni asilimia 126 ya lengo. Kiasi 

hicho kimetokana na tani 75,399 zilizozalishwa nchini, tani 

617,079 zilizoagizwa nje ya nchi na tani 126,964 bakaa ya 

msimu wa mwaka 2021/2022 (Jedwali Na. 3). Hili ni ongezeko 

la asilimia  46 ikilinganishwa na msimu wa 2021/2022 

ambapo upatikanaji wa mbolea ulikuwa tani 560,551.  

  

Jedwali Na. 3: Upatikanaji wa mbolea hadi Aprili, 2023  

 
 

4.3.5 Udhibiti wa Mbolea  

 

90. Mheshimiwa Spika, Wizara kupitia Mamlaka ya Kudhibiti 

Ubora wa Mbolea Tanzania (Tanzania Fertilizer Regulatory 

Authority - TFRA) imekagua wafanyabiashara wa mbolea 

1,492. Ukaguzi huo ulibaini ukiukwaji wa Sheria ya mbolea 

kwa baadhi ya wafanyabiashara nchini na hatua 

zilizochukuliwa dhidi ya wote waliobainika kukiuka taratibu ni 

kama inavyoonekana kwenye Kiambatisho Na. 7.   

  

91. Mheshimiwa Spika, TFRA imetoa mafunzo ya ukaguzi 

wa mbolea kwa Maafisa kilimo 30 kutoka katika Halmashauri 

za Wilaya 30. Vilevile, TFRA imeanzisha ofisi ya kanda ya kati 

katika mkoa wa Tabora ili kuimarisha udhibiti wa mbolea 

nchini. Kadhalika, Wizara kupitia TFRA imesajili mbolea mpya 

na visaidizi vyake 75 na kutoa leseni mpya 965 kwa 

wafanyabiashara wa mbolea nchini.  

 

4.3.6 Upatikanaji wa Viuatilifu na Udhibiti wa Visumbufu vya 

Mazao na Mimea 

  

92. Mheshimiwa Spika, katika mwaka 2022/2023, Wizara 

ilipanga kununua lita 118,500 kwa ajili ya kudhibiti milipuko 

ya visumbufu vya mazao na mimea. Hadi kufikia Aprili, 2023 

Wizara kupitia Mamlaka ya Afya ya Mimea na Viuatilifu 

Tanzania (TPHPA) imenunua lita 106,000 sawa na asilimia 

89.45 ya lengo. Aidha, lita 82,124 za viuatilifu zimesambazwa 

katika Halmashauri  58 za Mikoa ya Manyara, Singida, 

Tabora, Katavi, Tanga, Geita, Simiyu, Shinyanga, Ruvuma, 

Kilimanjaro, Arusha na Dodoma na na kudhibiti milipuko ya 

viwavijeshi, nzi wa matunda na panya na kuweza kuokoa 

upotevu wa mazao ya mpunga, mahindi, mtama na uwele 

katika eneo la hekta 110,000 za mashamba ya wakulima.  

  

93. Vilevile, Wizara imedhibiti milipuko ya ndege waharibifu 

wa mazao (kwelea kwelea) katika Halmashauri 11 za Mikoa 

ya Mwanza, Tabora, Kilimanjaro, Manyara na Singida 

ambapo lita 2,670 za viuatilifu zimetumika.  

  

94. Mheshimiwa Spika, Vilevile, kilo 2,000 za viuatilifu 

zimetumika kudhibiti panya  katika mikoa ya Morogoro, 

Mtwara na Lindi pamoja na lita 300 kwa ajili ya kudhibiti nzi 

wa matunda katika mikoa ya Tanga, Dar es Salaam na 

Mwanza. Pia, TPHPA imenunua ndege zisizo na rubani 

(drones) 20 kwa ajili kuimarisha udhibiti wa visumbufu vya 

mimea.  

  

95. Mheshimiwa Spika, Wizara kupitia TPHPA imenunua 

vifaa vya kupimia vinasaba (portable DNA sequencer) 19 

kwa ajili ya kutambua kwa urahisi wadudu, magonjwa na 

magugu vamizi kwenye mimea na mazao na aina ya 

mazao na bidhaa za kilimo zinazotoka na kuingia nchini kwa 

kuonyesha vinasaba vyake (DNA).  

  

96. Mheshimiwa Spika, Wizara imewezesha upatikanaji na 

usambazaji wa ekapaki 12,650,000 kwa wakulima wa zao la 

pamba sawa na asilimia 281 ya lengo la ekapaki 4,500,000 

ambapo jumla ya wakulima 550,000 wamenufaika. Aidha, 

imewezesha upatikanaji na usambazaji wa viuatilifu vya 

korosho tani 15,015.03 sawa na asilimia 60 ya lengo la 

kusambaza tani 25,000 za salfa ya unga na lita 2,684,470.5 

sawa na asilimia 178.9 ya lita 1,500,000 za viuatilifu vya maji 

ambapo wakulima 483,000 wamenufaika. Pia, Wizara 

imewezesha upatikanaji wa viuatilifu vya tumbaku lita 

84,938.48 (Yamaotea na Deltamethrine), pakiti 480,721 za 

imidacloprid 70% WG ambapo jumla ya wakulima 70,318 

wamenufaika.  

 

97. Mheshimiwa Spika, ili kuimarisha upatikanaji wa 

viuatilifu vyenye ubora, TPHPA imekagua jumla ya maduka 

314 katika Mikoa ya Tabora (54), Shinyanga (26), Geita (41), 

Mwanza (60), Simiyu (32), Mara (28), Dar es Salaam (10), 

Morogoro (8), Mbeya (4), Ruvuma (1), Iringa (35) na Songwe 

(15) ili kudhibiti uwepo wa viuatilifu visivyo na ubora.  

  

98. Mheshimiwa Spika katika mwaka 2022/2023, Wizara 

kupitia TPHPA imeendelea kuimarisha udhibiti wa visumbufu 

vya mazao na mimea ili kuimarisha uzalishaji wa mazao.  

Hadi kufikia Aprili, 2023, TPHPA imekagua  maeneo ya 

mazalia ya Nzige wekundu katika mbuga za Wembere 

(Tabora), Malagalasi (Tabora na Kigoma), Iku (Katavi) na 

Ziwa Rukwa (Rukwa). Ukaguzi huo ulibaini kuwepo kwa kiasi 

kidogo cha Nzige wekundu katika Mbuga ya Iku (Katavi) na 

walidhibitiwa.  

99. Mheshimiwa Spika, katika kuimarisha matumizi sahihi ya 

viuatilifu, TPHPA imetoa mafunzo kuhusu matumizi salama na 

sahihi ya viuatilifu kwa wadau 711 wakiwemo wakulima 

wakubwa na wadogo, wafanyabiashara, maafisa ugani, na 

wanyunyiziaji katika Mikoa ya Mwanza, Mara, Mbeya, Iringa, 

Morogoro, Lindi, Mtwara na Arusha. Vilevile, TPHPA imepima 

afya za wakulima 116 katika mashamba makubwa ya 

maua, chai na kahawa ili kubaini athari za mabaki ya sumu 

inayotokana na matumizi makubwa ya viuatilifu. Kati ya 

hao, 10 walibainika kutozingatia utaratibu wa matumizi 

sahihi ya viuatilifu na kupewa elimu ya namna bora ya 

kujikinga na madhara ya viuatilifu.  

 

100. Mheshimiwa Spika, Mamlaka imesajili viuatilifu vipya 

160 kwa ajili ya matumizi nchini na imetoa vibali 19 vya 

kuingiza vuatilifu nchini na hati 125 za usajili wa viuatilifu. Pia, 

imechambua ubora wa viuatilifu 407 ambapo vyote vilikuwa 

salama na vyenye ubora na kukagua shehena 791 za 

mimea zilizokuwa zinaingia nchini na kubaini visumbufu 39 

vya kikarantini ambapo mimea hiyo imewekwa kwenye 

karantini kwa ajili ya uchambuzi.  

 

4.3.7 Zana za Kilimo 

  

101. Mheshimiwa Spika, Wizara imeendelea kuhamasisha 

Sekta binafsi kuingiza mashine na zana za kilimo ili 

kupunguza harubu na kuongeza uzalishaji na tija ya mazao 

ya kilimo nchini. Hadi kufikia Aprili 2023, Sekta hiyo imeingiza 

nchini jumla ya matrekta makubwa 1,700 na matrekta 

madogo 1,959 ambapo idadi ya matrekta makubwa 

yameongezeka kutoka 21,149 mwaka 2021/2022 hadi 22,849 

na matrekta madogo yameongezeka kutoka 9,420 mwaka 

2021/2022 hadi 11,379. Aidha, Sekta binafsi kwa kushirikiana 

na taasisi za fedha na guarantee schemes imetengeneza 

mfumo wa wakulima kukopeshwa zana za kilimo kwa 

kutumia dhamana ya zana zenyewe hii imeongeza idadi ya 

matrekta kufikia matreka 614. Pia, mashine na zana za kilimo 

zilizoingizwa nchini ni kama inavyoonekana kwenye Jedwali 

Na. 4. 

  

Jedwali Na. 4:  Mashine na Zana za Kilimo zilizoingizwa Nchini 

2022/2023  

Na.  Mashine na Zana   Idadi  

1.  Mashine za kuvuna  22  

2.  Plau za matrekta  37,840  

3.  Haro za matrekta  6,258  

4.  Mashine za kupura  82,802  

5.  Zana za kupandia  10,725  

6.  Majembe ya kukokotwa 

na wanyamakazi  

603,578  

    Chanzo: TRA 2022/2023  

    

102. Mheshimiwa Spika, katika kuhamasisha matumizi sahihi 

ya zana za kilimo nchini, Wizara kwa kushirikiana na JICA na 

Sekta binafsi imetoa mafunzo kuhusu usimamizi, utumiaji na 

utunzaji wa zana za kilimo katika mnyororo wa uzalishaji kwa 

wamiliki na waendeshaji wa mashine 311 kutoka mikoa ya 

Dodoma, Arusha, Manyara, Kilimanjaro na Morogoro.  

  

103. Mheshimiwa Spika, Pia, Wizara kwa kushirikiana na 

kampuni za Equity for Tanzania Limited (EFTA), Hughes 

Agriculture Tanzania Limited (HAT) na Benki ya CRBD 

wameingia makubaliano yatakayowezesha wakulima nchini 

kupata mikopo ya matrekta bila dhamana hatua ambayo 

itaongeza idadi ya wakulima nchini kupata matrekta kwa 

masharti nafuu. Katika mashirikiano hayo, matrekta 200 

yamenunuliwa kwa lengo la kuyakopesha kwa wakulima.  

  

104. Mheshimiwa Spika, Wizara kwa kushirikiana na EFTA na 

Benki ya CRDB wametoa mafunzo kuhusu matumizi sahihi ya 

zana za kilimo kwenye mnyororo wa uzalishaji, mabadiliko ya 

tabianchi na mbinu bora za kilimo. Mafunzo hayo, 

yalijumuisha wakulima 150 katika Halmashauri ya Wilaya ya 

Hanang, maafisa ugani 19 na wakulima 259 katika 

Halmashauri ya Wilaya ya Kongwa, hatua ambayo itasaidia 

kuongeza matumizi ya mashine katika uzalishaji wa mazao 

ya kilimo.  

    

4.4 Ruzuku ya Mbegu na Miche 

   

105. Mheshimiwa Spika, Wizara imeendelea kuimarisha 

uzalishaji na tija kwa mazao ya kimkakati yakiwemo alizeti, 

chikichi, ngano, pamba, kahawa, chai, parachichi, mkonge 

na korosho kwa kutoa mbegu na miche kwa wakulima 

kupitia mpango wa ruzuku na ruzuku ya mazao kujigharamia 

yenyewe. Katika mwaka 2022/2023, Wizara ilipanga kutoa 

mbegu za alizeti tani 5,000 kupitia mpango wa ruzuku.  

  

106. Mheshimiwa Spika, hadi kufikia Aprili 2023, Wizara 

kupitia ASA imesambaza mbegu za alizeti tani 1,004 kwa 

wakulima katika Halmashauri 39 za Mikoa ya Singida, 

Dodoma, Kagera, Mbeya na Mwanza ili kuongeza uzalishaji 

wa zao la alizeti.   

  

107. Mheshimiwa Spika, Wizara imeendelea na jitihada za 

kupunguza uagizaji wa  ngano kutoka nje ya nchi ambapo 

katika mwaka 2022/2023, Wizara kupitia ASA imesambaza 

mbegu za ngano tani 80 kwa mpango wa ruzuku katika 

Halmashauri ya Wilaya ya Makete.  

  

108. Vilevile, Wizara ilipanga kuzalisha na kusambaza miche 

ya mazao mbalimbali kwa mpango wa ruzuku Hadi kufikia 

Aprili 2023, ASA kwa kushirikiana na JKT, Magereza, TARI na 

Halmashauri za Mikoa ya Kigoma, Tabora, Kagera, 

Morogoro, Mbeya, Tanga na Katavi imesambaza miche ya 

chikichi 1,158,313 inayotosheleza kupandwa katika eneo la 

hekta 9,266.49. Miche hiyo inatarajiwa kuzalisha tani 

37,065.96 za mafuta ifikapo mwaka 2030 na kuzalisha ajira 

takribani 46,000.  

 

109. Kadhalika, TARI imesambaza miche bora ya chikichi 

764,313 katika Mikoa ya Kigoma, Mtwara, Mbeya, Kagera, 

Katavi na Tanga. Pia, miche ya zabibu 210,523 imezalishwa 

ambapo miche 98,815 imesambazwa kwa wakulima katika 

Wilaya za Chamwino, Mpwapwa, Dodoma Jiji na Kondoa 

na usambazaji unaendelea. Miche hiyo inatosheleza 

kupandwa katika eneo lenye ukubwa wa ekari 197.25.  

  

110. Mheshimiwa Spika, Wizara ilipanga kusambaza mbegu 

na miche bora kwa mpango ruzuku ya mazao kujigharamia 

yenyewe kupitia Bodi za Mazao. Hadi kufikia Aprili 2023, Bodi 

ya Pamba Tanzania, imesambaza mbegu za pamba tani 

22,146 katika Wilaya 56 kwenye Mikoa 17 inayolima zao la 

pamba; kupitia Bodi ya Korosho Tanzania imesambaza 

miche bora ya korosho 11,000 katika Mikoa 13; kupitia Bodi 

ya Mkonge Tanzania imesambaza miche ya Mkonge 

12,633,536 katika Halmashauri za Muheza, Korogwe, 

Handeni, Kilosa, Mkinga, Singida, Tarime, Bunda, Rorya, 

Mkuranga, Rufiji, Ruangwa, Bariadi, Shinyanga na Same.  

    

4.5  Ruzuku ya Mbolea  

  

111. Mheshimiwa Spika, Wizara ilipanga kutoa ruzuku ya 

mbolea kwa wakulima wote kwa mazao yote nchini na 

kusajili wakulima. Hadi kufikia Aprili, 2023 tani 449,795 za 

mbolea ya ruzuku zimesambazwa (Kiambatisho Na. 8). 

Takwimu zinaonesha kuwa matumizi ya mbolea 

yameongezeka kutoka tani 363,599 mwaka 2021/2022 hadi 

tani  449,795 mwaka 2022/2023 na matarajio ni kufikia tani 

500,000 ifikapo Juni 2023. Kadhalika, timu yetu ya tathmini 

inafuatilia usambazaji wa mbolea ya ruzuku na matumizi 

yake.   

112. Mheshimiwa Spika, jumla ya wakulima 3,050,621 

wamesajiliwa ambapo wakulima 801,776 wamenufaika na 

mpango wa ruzuku ya mbolea kwenye mikoa 26. Aidha, 

kwa mara ya kwanza katika historia ya nchi yetu 

tumewatambua wakulima wanaonufaika na mbolea ya 

ruzuku kwa majina yao kamili, mahali walipo, aina ya 

mazao, ukubwa wa mashamba yao na maeneo 

wanayofanyia shughuli za kilimo. Lengo ni kusajili wakulima 

wasiopungua 7,000,000 na zoezi hili la kusajili na kutoa kadi 

litakamilika mwaka 2025 na kuunganisha kanzidata hii na 

satellite, taarifa za afya ya udongo kwa kila mkulima na 

huduma za ugani ili Taifa letu kuwa na uhakika wa takwimu 

na taarifa za wakulima.  

  

113. Pia, waingizaji wakubwa wa mbolea 28, mawakala 

wadogo 3,265 na wazalishaji watatu (3) ndani ya nchi 

wamesajiliwa katika mfumo wa ruzuku ya mbolea ili 

kuhakikisha usambazaji wa mbolea unafanikiwa.   

  

4.6 Kuimarisha Utoaji wa Huduma ya Upimaji wa Afya ya 

Udongo 

  

114. Mheshimiwa Spika, Wizara katika mwaka 2022/2023, 

imeendelea kuainisha maeneo kwa ajili ya uanzishaji wa 

mashamba makubwa ya pamoja. Hadi kufikia Aprili, 2023 

ekari 264,841.5 za mashamba makubwa ya pamoja katika 

Mikoa ya Kigoma, Mbeya, Dodoma, Njombe, Singida na 

Kagera zimepimwa na kuwekwa mawe ya upimaji kwa ajili 

ya kuyapatia hati miliki. Aidha, sampuli 713 zimechukuliwa 

katika mashamba hayo kwa ajili ya kupima afya ya udongo. 

Matokeo ya vipimo yatatumika kutoa ushauri wa mazao 

stahiki na matumizi sahihi ya mbolea.   

  

115. Mheshimiwa Spika katika kuhakikisha wakulima 

wanatumia aina na kiwango sahihi cha mbolea na maji, 

TARI imekusanya na kutathmini jumla ya sampuli 1,417 (1,195 

udongo, 194 mazao, 19 mbolea, na tisa (9) maji) kutoka kwa 

wakulima wakubwa saba (7) na wadogo 35 ili kubaini 

virutubisho vilivyomo kwa ajili ya kutoa ushauri wa kuboresha 

afya ya udongo ikiwa ni pamoja na matumizi ya aina na 

viwango vya mbolea  

  

116. Mheshimiwa Spika, pia TARI kwa kushirikiana na 

Kampuni ya OCP imepima afya ya udongo na kutoa 

mapendekezo ya matumizi ya mbolea kwa mazao 

mbalimbali kwa mashamba ya wakulima 800 katika Mikoa 

ya Njombe, Iringa, Mbeya, Morogoro, Rukwa, Katavi, 

Kigoma na Arusha. Pia, kwa kushirikiana na Taasisi ya 

Kimataifa ya Utafiti wa Mahindi na Ngano inayojulikana 

kama CIMMYT imepima afya ya udongo katika mashamba 

ya wakulima 43 na kuweka majaribio 43 ya matumizi ya 

chokaa katika Wilaya ya Mbozi na Wilaya ya Geita ili 

kutathmini njia bora ya kudhibiti athari za tindikali kwenye 

udongo.  

 

4.7 Kuimarisha Huduma za Ugani, Mafunzo na Vyuo na Vituo 

vya Mafunzo ya Kilimo  

 

117. Mheshimiwa  Spika,  katika  mwaka 2022/2023 

Bunge lako Tukufu liliidhinisha Shilingi Bilioni 15 kwa ajili ya 

kuimarisha huduma za ugani, mafunzo na Vyuo na Vituo vya 

Mafunzo kama ifuatavyo:-  

 

i. Kufunga GPS kwenye pikipiki za maafisa ugani na 

kuweka mfumo wa usimamizi wa huduma za ugani;  

 

ii. Kusambaza vitendea kazi vya  kupimia afya ya udongo 

kwa maafisa ugani wa Halmashauri 122; vishikwambi 

6,377; visanduku vya ugani (Extension Kits) 400 katika 

Halmashauri 46;  

  



8 MEI, 2023 

124 

 

iii. Kuanzisha kituo cha huduma za mawasiliano ya kilimo 

(Call centre) kwa ajili ya kurahisisha utoaji wa ushauri 

wa kitaalam na taarifa za masoko kwa wadau wa 

kilimo;   

 

iv. Kudahili wanafunzi 2,200 katika ngazi ya Astashahada 

na Stashahada; na  

 

v. Kukarabati wa miundombinu ya Vyuo vya Mafunzo ya 

Kilimo Uyole, KATRIN, Inyala, Ukiriguru, Igurusi, Mtwara, 

Mlingano, HORTI – Tengeru na Vituo vya Mafunzo kwa 

Wakulima vya Bihawana, Ichenga na Mkindo.  

 

118. Mheshimiwa Spika, ninaomba kulitaarifu Bunge lako 

Tukufu kuwa, hadi kufikia Aprili, 2023 pikipiki 5,889 sawa na 

asilimia 84.12 ya lengo la kusambaza pikipiki 7,000 

zimesambazwa kwa maafisa ugani kilimo 5,889 katika Mikoa 

25 ili kuwawezesha kutoa huduma kwa wakulima kwa 

ufanisi.   

  

119. Kadhalika, Wizara imeanzisha kituo cha ufuatiliaji 

(Control Center) kwa ajili ya kufuatilia matumizi ya pikipiki za 

Maafisa Ugani na inaendelea kuratibu ufungaji wa GPS 

kwenye pikipiki hizo. Hadi kufikia Aprili, 2023 GPS 979 

zimefungwa katika Mikoa ya Dodoma, Mwanza, Morogoro 

na Iringa na zoezi linaendelea. Vilevile, Wizara imenunua 

vishikwambi 580, kompyuta 143 na printer 143.  

  

120. Mheshimiwa Spika, Wizara imeanzisha Kituo cha 

Huduma  kwa Wateja (Kilimo Call Centre) ambacho 

kilizinduliwa tarehe 5 Julai, 2022 ili kurahisisha utoaji wa 

ushauri wa kitaalam na taarifa mbalimbali  kwa wadau wa 

kilimo. Kupitia kituo hicho, wakulima na wadau wengine 

11,000 wamepata ushauri wa kitaalam. Kituo hicho kinatoa 

huduma kuanzia saa 1:30 asubuhi hadi saa 4:00 usiku kwa 

siku saba (7) za wiki. Vilevile, Wizara kupitia mfumo wa M-

Kilimo, imetoa ushauri wa kitalaam kwa wadau wa kilimo 

77,388 katika mnyororo wa thamani wa mazao ya kilimo.  

  

121. Mheshimiwa Spika, Wizara imeendelea kuimarisha 

huduma za ugani nchini kwa kuboresha mazingira ya utoaji 

huduma hizo kwa wakulima.  Hadi kufikia Aprili 2023, Wizara 

imenunua na kusambaza samani (viti 1,020 na meza 23) 

katika katika Vituo vitano (5) vya Rasilimali za Kilimo vya Kata 

(WARCs) katika mikoa ya Dodoma, Singida na Simiyu. 

Vilevile, Wizara imesambaza matrekta madogo (powertiller) 

11 katika WARCs za Mikoa ya Dodoma, Morogoro, Singida, 

Iringa, Mwanza, Geita, Lindi, Songwe na Mbeya.  

  

4.7.1  Mafunzo ya Ugani  

 

122. Mheshimiwa Spika, hadi kufikia Aprili 2023, Wizara 

imetoa mafunzo kwa wawezeshaji (Training of Trainers - ToT) 

kuhusu matumizi ya vifaa vya kupima Afya ya Udongo kwa 

maafisa ugani 142 wa Halmashauri 142 kutoka Mikoa 25. 

Aidha, maafisa ugani 203 wamefundishwa kuhusu kilimo 

biashara na matumizi ya mfumo wa M – Kilimo ili waweze 

kuwaelimisha wakulima kuhusu kilimo biashara na matumizi 

ya mfumo kupitia simu za kiganjani.   

  

123. Mheshimiwa Spika, Wizara inatekeleza mradi wa 

Kuwezesha Upatikanaji wa Pembejeo za Kilimo (Tanzania 

Agricultural Input Support Project – TAISP) nchini. Kupitia 

mradi huo, Wizara imetoa mafunzo ya kuanzisha mashamba 

darasa kwa maafisa ugani 215 katika Mikoa 14 

inayotekeleza mradi huo (Kiambatisho Na. 9). Aidha, 

maafisa ugani walipatiwa mbegu bora za alizeti kilo 258 na 

ngano kilo 4,230. Pia, walipatiwa mbolea ya kupandia (DAP) 

kilo 10,000 na mbolea ya kukuzia (UREA) kilo 10,000 pamoja 

na viuatilifu kwa ajili ya kuanzisha mashamba darasa 200 

katika maeneo ya mradi.  

124. Mheshimiwa Spika, TARI imetoa mafunzo ya kilimo bora 

cha mazao ya nafaka, mikunde na mbogamboga kwa 

wadau wa kilimo 1,916,149 wakiwemo wakulima, maafisa 

ugani, wanafunzi wa ngazi zote, wabia/washirika wa 

maendeleo na wanasiasa. Kadhalika, TARI imesambaza 

teknolojia 1,110 za kilimo bora cha mazao kupitia 

mashamba darasa na mashamba ya mfano, siku ya 

mkulima, mafunzo, mikutano na maonesho kupitia vituo 

mahiri vya usambazaji wa teknolojia (AgriTech Hubs). Aidha, 

machapisho mbalimbali 64,734 yalitumika kuelimisha wadau 

na mengine walipatiwa kwa ajili ya rejea wakati 

wanapozitumia teknolojia za kilimo bora.   

  

125. Mheshimiwa Spika, elimu ya kilimo bora ilifikishwa kwa 

wadau kupitia vyombo vya habari ikiwa ni pamoja na 

Television vipindi 115 kutoka ITV, TBC, Channel 10 na Aboud 

TV pamoja na vipindi 219 vya radio kupitia Shamba FM na 

TBC. Makala 236 zilichapishwa kwenye magazeti ya The 

Guardian, Nipashe, Habari Leo na Raia Mwema. Pia, simu 

2,420 na ujumbe mfupi 1,941 zilipokelewa kutoka kwa 

wadau na kupatiwa ushauri kuhusu teknolojia mbalimbali za 

kilimo. Habari 39, video 13 na picha 171 zilipandishwa 

kwenye tovuti na mitandao ya kijamii (Twitter, FB, Instagram 

na youtube) kwa ajili ya kuelimisha umma.  

  

126. Mheshimiwa Spika, katika kuboresha utoaji wa mafunzo 

kwa wakulima, Wizara kwa kushirikiana na Sekretarieti za 

Mikoa, Mamlaka za Serikali za Mitaa na Sekta Binafsi 

imeimarisha miundombinu ya viwanja vya maonesho ya 

kilimo ili vitumike wakati wote kwa ajili ya kutoa elimu ya 

kilimo kwa wadau wa kilimo.  

 

4.7.2  Vyuo na Vituo vya Mafunzo ya Kilimo  

 

127. Mheshimiwa Spika, Wizara katika mwaka 2022/2023, 

imedahili wanafunzi 3,151 sawa na asilimia 143 ya lengo la 

kudahili wanafunzi 2,200 katika Vyuo 14 vya Mafunzo ya 

Kilimo vya Umma ngazi ya Astashahada na Stashahada 

katika fani za Kilimo. Kati ya hao, wanafunzi 1,262 ni wa 

Astashahada ya Awali, wanafunzi 1,102 ni wa Astashahada 

na wanafunzi 787 ni wa Stashahada. Vilevile, Wizara 

inaendelea kushirikiana na Vyuo Binafsi 14 ambavyo 

vinatumia mitaala ya Wizara katika kutoa mafunzo ya kilimo, 

ambapo jumla ya wanafunzi 1,031 wamedahiliwa katika 

vyuo  hivyo. Kati ya hao, wanafunzi 344 ni wa Astashahada 

ya Awali, wanafunzi 246 ni wa Astashahada na wanafunzi 

441 ni wa Stashahada.  

  

128. Mheshimiwa Spika, Wizara imeanzisha mfumo wa 

kielektroniki katika udahili wa wanafunzi unaoitwa MATI-MIS 

wenye tovuti http://mati.kilimo.go.tz/ Registration), katika 

vyuo 14 vya Mafunzo ya Kilimo vya Serikali ambao 

umerahisisha udahili wa wanafunzi kwa mwaka 2022/2023.  

  

129. Mheshimiwa  Spika,  katika  mwaka 2022/2023, 

Wizara kwa kushirikiana na Wizara ya Elimu Sayansi na 

Teknolojia, Wizara ya Mifugo na Uvuvi, Wizara ya Mambo ya 

Nje na Ushirikiano wa Afrika Mashariki; na Ofisi ya Waziri 

Mkuu, Kazi, Ajira na Wenye Ulemavu imewezesha vijana 250 

kwenda Israel kupata mafunzo ya kilimo kwa vitendo katika 

mashamba makubwa ili waweze kujiajiri na kutoa huduma 

na ushauri kwa wakulima watakapohitimu. Kati ya hao, 

vijana 61 wametoka katika Vyuo vya Mafunzo ya Kilimo vya 

Mtwara, Ilonga, Inyala, Mlingano, Ukiriguru, Mubondo, KATC, 

KATRIN, NSIKidatu na HORTI -Tengeru.  

 

130. Mheshimiwa Spika, Wizara ilipanga kuboresha 

mazingira ya kujifunzia na kufundishia ya Vyuo nane (8) na 

vituo vitatu (3) vya mafunzo ya kilimo kwa kukarabati 

miundombinu, kununua vifaa vya TEHAMA na magari 

matatu (3). Hadi kufikia Aprili, 2023, ukarabati wa 

miundombinu ya majengo katika Vyuo vya NSI Kidatu, 

Ilonga, Tumbi, Uyole, Ukiriguru, Mubondo na KATRIN 

unaendelea. Aidha, Ukarabati wa Kituo cha Mafunzo ya 

Kilimo kwa Wakulima Bihawana umekamilika na kuzalisha 

ajira 1,109 za vijana.  

  

131. Mheshimiwa Spika, Vilevile vifaa vya TEHAMA 260 

vimesambazwa katika vyuo vya Mafunzo ya Kilimo na Vituo 

vya Mafunzo ya Kilimo kwa ajili ya kufundishia na kujifunzia. 

Vilevile, Wizara kwa kushirikiana na Shirika la Kilimo Endelevu 

Tanzania kupitia Mradi wa Kuwezesha Utekelezaji wa 

Mitaala Katika Vyuo vya Mafunzo ya Kilimo Awamu ya Pili 

imevipatia vyuo 14 vya Mafunzo ya Kilimo vya Serikali na 14 

vya Taasisi Binafsi aina tatu (3) za Vitini vya kufundishia 

Moduli za Stadi za Mawasiliano, Hisabati katika Kilimo na 

Ushirika katika Kilimo.  

   

132. Pia, kupitia Mradi huo Wizara imetoa mafunzo rejea 

kuhusu uongozi hususan uendeshaji wa Vyuo vya Mafunzo 

ya Kilimo kwa Wakuu wa Vyuo 14 vya Mafunzo ya Kilimo vya 

Serikali na 11 wa Vyuo Binafsi. Aidha, Wizara kupitia Mradi 

huo inaendelea kuhuisha mtaala wa Kilimo ili uendane na 

mahitaji ya sasa ya wadau wa kilimo.  

  

133. Mheshimiwa Spika, Wizara imeendelea kujenga uwezo 

wa wakufunzi kwa kuwapatia mafunzo ya muda mrefu 

ngazi ya Shahada ya Kwanza na Shahada ya Uzamili. Hadi 

kufikia Aprili 2023, Wakufunzi 14 (12 Shahada ya Uzamili na 

wawili Shahada ya kwanza) wapo Vyuoni wanaendelea na 

masomo katika Chuo Kikuu cha Kilimo Sokoine Morogoro na 

Chuo Kikuu cha Ushirika Moshi kwa ufadhili wa Serikali.  

 

4.8 Kuimarisha Upatikanaji wa Masoko ya Mazao ya Kilimo  

 

134. Mheshimiwa Spika, katika mwaka 2022/ 2023 Wizara 

ilipanga kuimarisha upatikanaji wa masoko ya mazao ya 

kilimo ndani na nje ya nchi; kuhamasisha uwekaji chapa 

(branding) kwenye bidhaa za kilimo; na kuimarisha mauzo 

ya mazao; na kuendelea na ujenzi wa miundombinu ya 

kituo mahiri cha usimamizi wa mazao baada ya kuvuna; 

kukamilisha ujenzi wa maabara ya kudhibiti visumbufu vya 

mazao kibiolojia na kuanza ujenzi wa maabara kuu ya kilimo 

kwa ajili ya kudhibiti ubora wa mazao.  

  

135. Mheshimiwa Spika, ninaomba nilitaarifu Bunge lako 

Tukufu kuwa, hadi kufikia Aprili 2023, Wizara kwa kushirikiana 

na Wizara za kisekta na Sekta binafsi imewezesha 

kupatikana kwa fursa za masoko mapya ya mazao nje ya 

nchi ikiwemo soko la korosho katika nchi ya Marekani 

ambapo tani 74.19 za korosho iliyobanguliwa zenye thamani 

ya Dola za Marekani 455,729.95 zimeuzwa; na Soko la 

tumbaku nchini Japan. Masoko hayo yametokana na ushiriki 

wa Wizara na Sekta binafsi katika makongamano, 

maonesho ya kibiashara na uwekezaji katika nchi 

mbalimbali ikiwemo Japan, Umoja wa Falme za Kiarabu, 

Afrika Kusini, Ujerumani, India, Qatar na Italia kwa lengo la 

kutangaza bidhaa na maeneo ya uwekezaji katika Sekta ya 

kilimo.   

  

136. Wizara kwa kushirikiana na Sekta binafsi imewezesha 

uwekaji wa chapa (branding) kwenye mazao mbalimbali 

ikiwemo korosho zinazobanguliwa na parachichi na kuuzwa 

nje ya nchi ili kuyatambulisha na kuyatofautisha na mazao 

yanayozalishwa nchi nyingine. Aidha, Wizara inaendelea na 

jitihada za uwekaji chapa kwenye mazao mengine 

yanayosafirishwa nje ya nchi.  

  

137. Mheshimiwa Spika, Wizara kwa kushirikana na wadau 

imeendelea kuimarisha upatikanaji wa masoko ya mazao 

ya kilimo ndani na nje ya nchi. Katika kuimarisha soko la 

ndani Wizara kupitia Wakala wa Taifa wa Hifadhi ya Chakula 

(National Food Reserve Agency – NFRA) imenunua mahindi 

tani 17,257.85 na mtama tani 1,036.46 kutoka kwenye vikundi 

35 vya wakulima, vituo vikuu pamoja na vituo vya muda 

katika kanda zake. Vilevile, Bodi ya Nafaka na Mazao 

Mchanganyiko (Cereal and Other Produce Board – CPB) 

imenunua mahindi tani 34,484, alizeti tani 2,776, mafuta 

ghafi tani 85.82, mchele tani 1,797, ngano tani 277, 

maharage tani 406, mtama tani 3,035.06, maharage ya soya 

tani 393, maharage ya njano tani 30, korosho ghafi tani 523 

na mpunga tani 7,065 kutoka kwa wakulima.  

  

138. Mheshimiwa Spika, katika kuimarisha upatikanaji wa 

soko la mazao ya kilimo nje ya nchi, Wizara kwa kushirikiana 

na wadau imewezesha uuzaji wa mazao ya nafaka, mazao 

asilia ya biashara na mazao mengine. Hadi kufikia Aprili 

2023, tani 767,840 za mahindi na mchele zenye thamani ya 

Dola za Marekani 252,555,693 zimeuzwa nje ya nchi. 

(Jedwali Na. 5). Pia, tani 396,756 za  mazao ya mbaazi, ufuta 

na dengu zenye thamani ya Dola za Marekani 279,410,434 

na parachichi  tani 29,031 zenye thamani ya Dola za 

Marekani 52,255,800 zimeuzwa nje ya nchi (Jedwali Na.6). 

Kadhalika, tani 363,061 za mazao asilia ya biashara zenye 

thamani ya Dola za Marekani Milioni 693  zimeuzwa nje ya 

nchi (Jedwali Na.7).   

 

Jedwali Na. 5: Mwenendo wa Mauzo ya Mazao ya Nafaka 

Nje ya Nchi 2022/2023  
 Mauzo ya nje 

(tani) 

  Thamani 

(USD) 

 

Zao  2020  2021  2022  2020  2021  2022  

Mahindi  73,232  223,495  415,105  20,359,786  57,097,279  71,543,641  

Mchele  222,145  475,744  352,735  91,396,150  223,269,815  181,012,052  

Jumla  297,397  701,260  769,862  111,757,956  280,369,115  252,557,715  

Chanzo: Mamlaka ya Mapato Tanzania, 2022  

Jedwali Na. 6: Mwenendo wa Mauzo ya Mazao Nje ya Nchi 

2022/2023  
  Mauzo ya nje 

(tani)  

  Thamani 

(USD)  

Zao  2020  2021  2022  2020  2021  2022  

Ufuta  114,920  110,701  120,987  111,794,279  123,000,627  143,788,838  

Mbaazi  165,726  116,042  108,222  79,245,527  63,967,102  51,728,727  

Dengu  47,827  65,051  167,547  26,098,639  37,947,456  83,892,869  

Parachichi  9,978  28,452  29,031  17,960,400  51,213,600  52,255,800  

Jumla  338,451  320,246  425,787  235,098,845  276,128,785  331,666,234  

Chanzo: Mamlaka ya Mapato Tanzania, 2022, Wizara ya 

Kilimo, 2023  

  

Jedwali Na. 7: Mwenendo wa  Mauzo ya Mazao Asilia ya 

Biashara na Thamani  2022/2023  
   Mauzo nje (tani)   Thamani (USD)   

Zao  2019/ 

2020  

2020/ 

2021  

2021/ 

2022  

2022/  

2023**  

2019/ 2020  2020/ 2021  2021/ 2022  2022/  

2023**  

Tumbaku  53,689  30,432  46,614  40,954   187,338,170  106,278,461  157,301,922  154,084,169   

Kahawa  73,027  70,399  66,543   71,120  142,266,978  138,053,471  204,194,355  204,670,145   

Chai  23,187  24,077  23,202  7,875  34,248,304  39,011,476  34,588,820  12,239,583  

Korosho  215,921  204,158  225,223  169,239  201,904,000  204,438,120  209,115,498  139,994,994  

Pamba  103,498  37,444  42,916  55,618  159,154,423  48,186,713  77,582,974  147,135,803  

Pareto  1,111  1,295  1,476  961  6,373,000  7,821,000  6,909,000  5,484,923  

Mkonge  21,028  27,496  30,827  17,294  35,927,527  44,713,435  53,453,476  29,429,016  

Jumla  491,461  395,301  436,801  363,061  767,212,402  588,502,676  743,146,045  693,038,633  

Chanzo: Wizara ya Kilimo, 2022/2023  

** Uuzaji wa mazao unaendelea 

  

139. Mheshimiwa Spika, katika kuimarisha ubora wa mazao, 

hususan mahindi na karanga kwa ajili ya usalama wa chakula 

na masoko ya mazao hayo, Wizara kupitia mradi wa TANIPAC 

imeendelea na ujenzi wa Kituo cha Udhibiti wa Visumbufu 

Kibaolojia (Kibaha) ambapo hadi kufikia Aprili, 2023 ujenzi 

umefikia asilimia 99. Kukamilika kwa kituo hicho kutaimarisha 

utafiti na uzalishaji wa wadudu rafiki kwa ajili kudhibiti 

visumbufu vya mazao hususan kuvu wanaozalisha sumukuvu.  

   

140. Vilevile, TANIPAC imeanza ujenzi wa Maabara Kuu ya 

Kilimo iliyopo Mtumba - Dodoma ambapo ujenzi umefikia 

asilimia sita (6). Kukamilika kwa Maabara hiyo kutaongeza 

uwezo wa nchi wa kupima  kiwango cha sumukuvu katika 

mazao ya chakula hususan mahindi na karanga na hivyo 

kuimarisha jitihada za Serikali katika uzalishaji wa chakula 

salama.  

  

141. Mheshimiwa Spika, ujenzi wa Kituo Mahiri cha Usimamizi 

wa Mazao Baada ya Kuvuna (Mtanana – Kongwa) umefikia 

wastani wa asilimia 70. Kituo hicho, kitatumika kusambaza 

teknolojia za uhifadhi na usindikaji wa mazao ya chakula 

pamoja na kuboresha biashara ya mazao. Vilevile Wizara 

kwa kushirikiana na mradi wa AGRI – Connect imekamilisha 

ujenzi wa masoko ya kuuzia mbogamboga, matunda na 

viungo katika Halmashauri za Rungwe, Busokelo na Ileje.   

 

4.9  Kuimarisha Mifumo ya Upatikanaji wa Mitaji  

 

142. Mheshimiwa Spika, Wizara kwa kushirikiana na wadau 

wa kilimo imeanzisha Mfuko wa Maendeleo ya Kilimo 

ambapo, Amri (Sehemu ya Kanuni za Sheria ya Fedha ya 

mwaka 2022) ya kuanzishwa mfuko huo imeidhinishwa na 

Waziri wa Fedha na Mipango kwa ajili ya kuchapwa kwenye 

Gazeti la Serikali. Mfuko huo utachochea ukuaji wa 

maendeleo ya sekta ya mazao ya kilimo; kufidia bei za 

mazao inaposhuka; kutoa ruzuku ya pembejeo za kilimo 

(mbolea, mbegu bora, viuatilifu); kuchochea uwekezaji 

katika shughuli za utafiti wa kilimo; na kuwajengea uwezo 

wakulima, wasindikaji, maafisa ugani na watafiti wa kilimo.  

  

143. Mheshimiwa Spika, Wizara imeendelea kushirikiana na 

taasisi za fedha kutoa mikopo yenye riba nafuu kwenye 

Sekta ya Kilimo ili kuwezesha upatikanaji wa mitaji kwa 

wakulima hadi kufikia Aprili 2023, Benki ya Maendeleo ya 

Kilimo (TADB) imetoa mikopo ya Shilingi Bilioni 169.656 kwa 

ajili ya kufanikisha uzalishaji katika Sekta ya Kilimo.   

144. Vilevile, mikopo ya Shilingi Bilioni 57.486 imetolewa kwa 

Vyama vya Ushirika vitano (5) na kampuni mbili (2) kwa ajili 

ya ununuzi wa kahawa katika Mikoa ya Kagera, Mara na 

Mbeya kwa msimu wa mwaka 2022/2023. Pia, mikopo ya 

Shilingi Bilioni 21.71 imetolewa kwa Vyama vya Ushirika vitatu 

(3) na kampuni moja (1) kwa ajili ya ununuzi wa pamba 

katika msimu wa mwaka 2022/2023. Kadhalika, TADB imetoa 

Shilingi Bilioni 17.52 kwa ajili ya ununuzi wa mazao 

mbalimbali.  

 

145. Mheshimiwa Spika, mikopo hiyo, imenufaisha wakulima 

123,897 wanaojihusisha na kilimo mazao, mifugo na uvuvi. 

Vilevile, TADB kupitia mfuko wa dhamana kwa wakulima 

wadogo (Smallholder Credit Guarantee Scheme- SCGS) 

imetoa dhamana ya mikopo yenye thamani ya Shilingi 

Bilioni 17.64 na kunufaisha wananchi 1,499 wanaojihusisha 

na kilimo mazao, mifugo na uvuvi katika Mikoa 20. Aidha, 

kupitia mfuko huo, dhamana ya mikopo ilitolewa kupitia 

Benki washirika nane (8) na kuwanufaisha wakulima, 

wafugaji na wavuvi wanaojihusisha na biashara ndogo na 

za kati za kilimo (SMEs) na Vyama vya Ushirika vya Msingi.   

  

146. Mheshimiwa Spika, katika mwaka wa fedha wa 

2021/2022 Benki ya CRDB imetoa mikopo ya kilimo yenye 

thamani ya Shilingi Bilioni 801. Kati ya mikopo hiyo, Shilingi 

Bilioni 494 wamepatiwa AMCOS 472 kwa ajili ya shughuli 

mbalimbali za kilimo, mifugo, misitu na uvuvi. Vilevile, Benki 

ya NMB imetoa mikopo katika Sekta ya Kilimo yenye 

thamani ya Shilingi Trilioni 1.62.  

 

Mfuko wa Pembejeo za Kilimo 

   

147. Mheshimiwa Spika, Wizara katika mwaka 2022/2023, 

kupitia Mfuko wa Pembejeo za Kilimo imetoa mikopo 20 

yenye thamani ya Shilingi 704,278,062.50 Jedwali Na. 8. 

Vilevile, Wizara kupitia AGITF imeanzisha huduma ya soft 

loan kwa ajili ya kuwawezesha vijana na wanawake kupata 

mitaji ili kuwawezesha kushiriki katika shughuli za kilimo. Kwa 

kuanzia huduma hiyo imewezesha upatikanaji wa mikopo 

ya Shilingi Milioni 200.  

  

Jedwali Na. 8: Mikopo Iliyotolewa kwa Wakulima   

Na  Aina ya Mikopo  Idadi 

wakopaji  

ya  Thamani ya 

Mikopo  

1.  Matrekta mapya   3  163,500,000.00  

2.  Miundombinu ya 

kilimo,Ufugaji na uvuvi  

 6  251,278,062.50  

3.  Shughuli za shamba (Farm  

operations)  

 7  153,000,000.00  

4.  Mitambo ya kuvunia 

(combine harvestor)  

 1  74,000,000.00  

5.  Mashine ya kuongeza 

thamani ya mazao  

 1  40,000,000.00  

6.  Pembejeo   1  10,000,000.00  

7.  Power tiller   1  12,500,000.00  

  Jumla   20  704,278,062.50  

Chanzo: Wizara ya Kilimo 2022/2023  

 

4.10 Kuimarisha Miundombinu ya Kuhifadhi Mazao ya kilimo  

 

148. Mheshimiwa Spika, katika mwaka 2022/2023 Bunge lako 

Tukufu liliidhinisha Shilingi Bilioni 24 kwa ajili ya ujenzi wa ghala 

70 za kuhifadhi mazao katika ngazi ya Kata na Vijiji.  

  

149. Mheshimiwa Spika, ninapenda kulitaarifu Bunge lako 

Tukufu, kuwa hadi kufikia Aprili 2023, ujenzi wa ghala 28 katika 

Halmashauri za Wilaya za Songea, Madaba na Namtumbo 

umeanza.  

150. Mheshimiwa Spika, vilevile, Wizara ilipanga kukamilisha 

ujenzi wa ghala 14 kupitia mradi wa TANIPAC; kukamilisha 

ujenzi wa ghala tisa (9) na vihenge 56 kupitia mradi wa 

Kuongeza Uwezo wa Kuhifadhi unaotekelezwa na NFRA; na 

kukamilisha ukarabati wa ghala 17 katika Halmashauri za 

Songea na Madaba.  

  

151. Mheshimiwa Spika, hadi kufikia Aprili 2023, Wizara kupitia 

mradi wa TANIPAC imekamilisha ujenzi wa ghala 10 za Mrijo 

chini (Chemba), Busondo (Nzega), Kizimbani (Unguja), Ikindiro 

(Itilima), Nyakasungwa (Buchosa),  Msangila  (Bukombe), 

Mangaka (Nanyumbu), Chakwale (Gairo), Nyakitonto 

(Kasulu), na Kagezi (Kibondo). Kadhalika, ujenzi wa ghala nne 

(4) zilizobaki za Engusero - Kiteto, Endanoga - Babati, Ole-

Dodeani - Pemba na Lumecha - Namtumbo umefikia wastani 

wa asilimia 82.  

  

152. Mheshimiwa Spika, utekelezaji wa Mradi wa Kuongeza 

Uwezo wa Kuhifadhi umefikia wastani wa asilimia 85 ambapo 

ujenzi wa miundombinu ya uhifadhi katika Mikoa ya Ruvuma 

(Songea), Njombe (Makambako), Songwe (Mbozi), Dodoma 

na Shinyanga umefikia asilimia 75.5 na ujenzi wa 

miundombinu ya uhifadhi katika mikoa ya Katavi (Mpanda), 

Rukwa (Sumbawanga) na Manyara (Babati) umekamilika. 

Ujenzi wa ghala na vihenge uliokamilika ni kama 

inavyoonekana kwenye Jedwali Na.9.   

 

Jedwali Na. 9: Miundombinu  ya Uhifadhi wa Nafaka 

iliyokamilika   

Eneo la Mradi  Aina ya  

Miundombinu  

Idadi  Uwezo wa 

kuhifadhi (Tani)  

Babati  
Vihenge  8  25,000  

Ghala  2  15,000  

Mpanda  
Vihenge  6  20,000  

Ghala  1  5,000  

Sumbawanga  
Vihenge  6  20,000  

Ghala  1  5,000  

 Jumla    90,000  

Chanzo: Wizara ya Kilimo 2022/2023 

  

153. Mheshimiwa Spika, vihenge na ghala zilizoko Babati 

zimezinduliwa na Mheshimiwa Dkt. Samia Suluhu Hassan Rais 

wa Jamhuri ya Muungano wa Tanzania tarehe 22 Novemba, 

2022.   

 

154. Mheshimiwa Spika, Wizara katika mwaka 2022/2023, 

kwa kushirikiana na mradi wa AGRI-Connect imekamilisha 

ujenzi wa kiwanda cha usindikaji wa mazao kilichopo 

Mbeya mjini; ukarabati na upanuzi wa kiwanda cha 

kusindika mazao ya kilimo kilichopo Mpanda pamoja na 

ununuzi wa vifaa;  na ujenzi wa ghala la kisasa lenye uwezo 

wa kuhifadhi tani 650 za vitunguu katika Halmashauri ya 

Mbarali.   

 

4.1    Kuimarisha Maendeleo ya Ushirika 

  

155. Mheshimiwa Spika, katika mwaka 2022/ 2023 Wizara 

kupitia Tume ya Maendeleo ya Ushirika ilipanga kuendelea 

kuratibu uanzishwaji wa Benki ya Maendeleo ya Ushirika; 

kukagua Vyama vya Ushirika 6,150; kuiwezesha COASCO 

kufanya ukaguzi wa Vyama; kuratibu na kusimamia 

uendeshwaji wa minada, masoko na mauzo ya mazao ya 

wakulima kupitia Vyama vya Ushirika; na kuanzisha mfumo 

wa TEHAMA wa Usimamizi wa Vyama vya Ushirika (MUVU).  

  

156. Mheshimiwa Spika, Hadi kufikia Aprili 2023, mtaji wa 

Benki ya Taifa ya Maendeleo ya Ushirika hiyo umeongezeka 

kutoka Shilingi Bilioni 1.7 mwaka 2020/2021 hadi Shilingi Bilioni 

5.2. Lengo ni kufikisha mtaji wa Shilingi Bilioni 15 unaotakiwa 

kisheria ili iweze kusajiliwa kama Benki ya Taifa ya Ushirika. 

Uanzishwaji wa Benki hiyo utawezesha kuhudumia soko la 

kifedha lililo nje ya mfumo rasmi wa kifedha na kutoa 

huduma jumuishi zankifedha kwa wanaaushirika.  

  

157. Mheshimiwa Spika, COASCO imekagua vyama 6,005 

sawa na asilimia 97 ya lengo na kubaini vyama 339 sawa na 

asilimia 5.65 vilipata hati inayoridhisha (Safi), Vyama 2,393 

sawa asilimia 39.85 vilipata hati yenye shaka, vyama 1,198 

sawa asilimia 19.95 vilipata hati mbaya, na vyama 2,075 

sawa na asilimia 34.55 vilipata hati isiyokuwa na maoni 

(Chafu).  

  

158. Mheshimiwa Spika, ili kuimarisha usimamizi wa vyama 

vya ushirika, Tume ya Maendeleo ya Ushirika imekagua 

Vyama vya upili 21 na Vyama vya Ushirika vya Msingi 2,972 

kati ya vyama 7,300. Ukaguzi huo, umebaini kutokuwepo 

kwa mifumo ya udhibiti wa ndani, kuwepo kwa madeni ya 

Vyama, uthaminishaji wa mali na taarifa za fedha 

kutoandaliwa kulingana na viwango vya kimataifa vya 

kiuhasibu.  

  

159. Mheshimiwa Spika, kutokana na mapungufu hayo, 

Tume imetoa mafunzo kwa watendaji wa Vyama vya 

Ushirika 116 kuhusu uandishi wa vitabu, viongozi wa vyama 

kutakiwa kujieleza.Aidha tume iliandaa na kusambaza 

miongozo 15 ya usimamizi wa Vyama vya Ushirika ikiwa ni 

moja ya hatua ya uimarishaji wa uendeshaji na usimamizi 

wa Vyama vya Ushirika nchini.  

 

160. Mheshimiwa Spika, Tume imeendelea kuhakikisha kuwa 

mazao ya wakulima yanauzwa kwa bei ya ushindani na tija 

kwa kusimamia matumizi ya mifumo rasmi ya masoko kama 

vile mauzo kupitia minada, masoko ya moja kwa moja 

kupitia Vyama vya Ushirika na kilimo cha mkataba. Hadi 

kufikia Aprili 2023, tani 1,826,850.97 za mazao ya tumbaku, 

korosho, pamba, kahawa, ufuta, kakao, mkonge, chai, 

mbaazi, soya, zabibu, miwa na maharage zimeuzwa kwa 

thamani ya Shilingi 1,752,128,795,530 ikilinganishwa na tani 

597,298.58 zenye thamani ya Shilingi 1,552,635,769,446 katika 

msimu wa 2021/2022. Thamani ya mauzo ya mazao hayo 

imeongezeka kwa asilimia 11.3.  

  

161. Mheshimiwa Spika, Tume imeanzisha mfumo wa 

TEHAMA wa usimamizi wa vyama vya Ushirika (MUVU). Hadi 

kufikia Aprili 2023, vyama 4,661 vimesajiliwa katika mfumo 

huo. Aidha, Tume imetoa mafunzo kuhusu utumiaji wa 

Mfumo huo katika ngazi ya Mikoa na Halmashauri ambapo 

wanufaika ni Maafisa TEHAMA 30, Warajis Wasaidizi wa 

Mikoa 26, Watendaji wa Bodi za Mazao 74, Maafisa Ushirika 

421, Mameneja 2,482 wa vyama na Wahasibu 102. Vilevile, 

Tume imeunganisha mfumo wa MUVU kwenye mfumo 

uunganishi wa Serikali (GeSB) na Mfumo wa mizani ya 

kidigitali ili kudhibiti wizi wa mazao ya wakulima.  

  

162. Mheshimiwa Spika, Tume imehamasisha vijana, 

wanawake na watu wenye ulemavu 4,177 wanaofanya 

shughuli za kiuchumi kuanzisha au kujiunga na vyama vya 

ushirika kwa muundo wa madirisha (Madirisha Business 

Model) katika mikoa ya Geita, Tabora na Dar-es salaam. 

Muundo huo unahusisha kila nyanja ya uchumi kuwa na 

dirisha ndani ya ushirika.  

 

163. Kupitia Maadhimisho ya Siku ya Ushirika Duniani, Tume 

imehamasisha wananchi 1,905 na kufanikiwa kuunda 

vyama 49 vya ushirika katika Mikoa ya Morogoro, Dodoma, 

Kagera, Manyara, Simiyu, Songwe, Tabora na Tanga. 

Vilevile, uhamasishaji umefanyika kwa vikundi 113 vya 

wakulima wa mazao ya bustani katika Mikoa ya Arusha, 

Mbeya, Njombe na Manyara ambapo vyama 15 vya 

ushirika vimesajiliwa na vikundi 49 vyenye jumla ya wakulima 

2,181 vinaendelea na usajili.   

164. Kadhalika, kupitia uhamasishaji huo hadi kufikia Aprili 

2023 Vyama vya Ushirika 7,300 vyenye idadi ya wanachama 

8,358,326 vimesajiliwa. Kati ya hivyo, vyama 4,252 ni vya 

Kilimo na Masoko (AMCOS), vyama 2,034 ni Vyama vya 

Ushirika wa Akiba na Mikopo (SACCOS) na 1,014 ni vyama 

vinavyojishughulisha na shughuli mbalimbali ikiwemo ufugaji 

wa nyuki na uvuvi.  

 

4.2  Kuhamasisha  Kilimo  cha  Mashamba makubwa ya 

Pamoja (Block Farms and Agricultural Parks)  

 

165. Mheshimiwa Spika, katika mwaka 2022/2023 Bunge 

lako Tukufu liliidhinisha Shilingi Bilioni 3 kwa ajili kuainisha, 

kutenga, kupima na kulinda ardhi ya kilimo kwa lengo la 

kuwa na Benki ya ardhi kwa ajili ya uwekezaji wa 

mashamba makubwa ya pamoja yatakayojengewa 

miundombinu muhimu.  

   

166. Mheshimiwa Spika, Wizara imedhamiria kuongeza 

upatikanaji wa mashamba makubwa ya Pamoja kutoka 110 

mwaka 2020 hadi 10,000 ifikapo mwaka 2030 kwa lengo la 

kuendeleza uwekezaji katika mazao ya mbegu za mafuta, 

nafaka na mazao ya bustani. Ili kufikia lengo hilo, Wizara 

katika mwaka 2022/2023, imeainisha, imepima na kuweka 

mawe ya upimaji kwa ajili ya kuyapatia hati miliki mashamba 

makubwa ya pamoja 26 yenye jumla ya ekari  264,841.5 

katika Mikoa ya Kigoma (ekari 36,719.75), Mbeya (ekari 

52,165), Njombe (ekari 87,000), Singida (ekari 50,000), Dodoma 

(ekari 33,453) na Kagera (ekari 5,503.75) (Kiambatisho Na. 10). 

Aidha, Wizara inaendelea kuainisha mashamba makubwa ya 

pamoja na kuhamasisha Sekta binafsi kuanzisha na kuwekeza 

katika mashamba makubwa ya pamoja.   

  

167. Mheshimiwa Spika, mashamba hayo yatatumika kwa 

ajili ya utekelezaji wa programu ya Jenga Kesho Iliyo Bora. 

Kadhalika, Wizara imepima afya ya udongo katika 

mashamba hayo ili kushauri mazao stahiki na matumizi sahihi 

ya mbolea. Hatua inayofuata ni kushirikiana na Halmashauri 

husika kupima na kupata hati za umiliki za mashamba hayo. 

Mpango wa mashamba makubwa ya pamoja ulizinduliwa 

na Mheshimiwa Dkt. Samia Suluhu Hassan Rais wa Jamhuri 

ya Muungano wa Tanzania tarehe 20 Machi, 2023, katika 

shamba la Chinangali lililopo Mkoa wa Dodoma.  

   

168. Aidha, Wizara kwa kushirikana na Halmashauri za 

Wilaya ya Chamwino na Bahi imekamilisha upimaji wa 

mashamba ya MlazoNdogowe (hekta 4,581.2), Membe 

(hekta 3,200) na Ikumbulu (hekta 1,440) na  kupatiwa hati ya 

umiliki pacha wa Wizara ya Kilimo na Halmashauri za wilaya 

husika.   

  

169. Mheshimiwa Spika, mashamba hayo yamepimwa afya 

ya udongo na hekta 520 katika shamba la Mlazo-Ndogowe 

zimesafishwa kwa ajili ya matumizi ya kilimo. Pia, Wizara 

imelipa fidia ya shamba la Chinangali lenye ukubwa wa 

hekta 160 kwa ajili ya uanzishwaji wa mashamba makubwa 

ya pamoja na programu ya vijana ya Jenga Kesho iliyo Bora 

(Building a Better Tomorrow - BBT).   

  

6.1 Ushiriki wa Vijana katika Sekta ya Kilimo  

  

170. Mheshimiwa Spika, Wizara katika mwaka 2022/2023, 

ilipanga kuongeza ajira za vijana na wanawake 1,000,000 

kwenye Sekta ya Kilimo ifikapo mwaka 2025 kwa kuanzisha 

programu ya vijana inayojulikana kama Jenga Kesho Iliyo 

Bora (BBT).  

  

171. Mheshimiwa Spika, ninapenda kulitaarifu Bunge lako 

Tukufu kuwa Wizara imeanzisha na inatekeleza programu ya 

miaka minane (8) 2022-2030 ya Jenga Kesho iliyo Bora yenye 

lengo la kuongeza ushiriki wa vijana na wanawake katika 

kilimo kwa kuwapatia mafunzo ya kilimo biashara, 

kuwahakikishia upatikanaji wa ardhi, mitaji na masoko. 

Programu hiyo, inatekelezwa nchi nzima kwa kushirikiana na 

Washirika wa Maendeleo na Sekta binafsi. Aidha, program 

hiyo inahusisha kilimo cha mashamba makubwa ya pamoja.  

  

172. Mheshimiwa Spika, katika kuhakikisha utekelezaji wa 

programu ya BBT, Mheshimiwa Dkt. Samia Suluhu Hassan, 

Rais wa Jamhuri ya Muungano wa Tanzania alizindua 

mpango wa mashamba makubwa ya pamoja tarehe 20 

Machi, 2023 katika shamba la pamoja la Chinangali katika 

Halmashauri ya Wilaya ya Chamwino katika Mkoa wa 

Dodoma.   

  

173. Hadi kufikia Aprili, 2023 ekari 264,841.5 za mashamba 

makubwa ya pamoja katika Mikoa ya Kigoma, Mbeya, 

Njombe, Singida, Dodoma na Kagera zimepimwa na 

kuwekwa mawe ya upimaji kwa ajili ya kuyapatia hati miliki 

ili yatumike katika utekelezaji wa program hiyo. Aidha, 

mashamba yaliyoainishwa yatagawiwa kwa vijana 

waliochaguliwa na kupatiwa mafunzo ya kilimo biashara.  

 

174. Mheshimiwa Spika, katika kuhakikisha ushiriki wa vijana 

kwenye kilimo, Wizara kupitia tovuti www.bbt.kilimo.go.tz 

ilitangaza vijana wajitokeze kuomba kujiunga na mafunzo 

ya kilimo biashara yatakayotolewa katika vituo atamizi. 

Kupitia tangazo hilo, vijana 20,227 waliomba ambapo kati 

ya hao wanawake ni 4,722 na wanaume ni 15,505.   

  

175. Aidha, Wizara imekamilisha taratibu za uchambuzi 

ambapo vijana 812 wamekidhi vigezo vya kupata mafunzo 

ya kilimo biashara katika awamu ya kwanza. Kati ya hao, 

wanawake ni 282 na wanaume 530. Pia, vijana hao 

wamewasili katika vituo atamizi 13 na mafunzo 

yanaendelea. Mafunzo hayo yanatolewa kwa kipindi cha 

miezi minne (4) na yatakamilika Agosti 2023 ambapo 

uchambuzi wa kundi la pili na tatu unaendelea. Baada ya 

http://www.bbt.kilimo.go.tz/
http://www.bbt.kilimo.go.tz/
http://www.bbt.kilimo.go.tz/

kuhitimu mafunzo hayo, vijana na wanawake hao 

watapatiwa mashamba yenye ukubwa usiozidi ekari 10 

kulingana na aina ya mazao. Mashamba hayo 

watakayopewa watapewa umiliki (sub leasing) kwa miaka 

66 na kumilikishwa ardhi.   

 

176. Mheshimiwa Spika, programu hii inahusisha upatikanaji 

wa vijana, kuwapatia ardhi na mafunzo kwani haina tija 

kijana kumpa mafunzo na kumrudisha mtaani. Ni ukweli 

kwamba umiliki wa ardhi ni nyenzo muhimu ya 

kuwakomboa vijana na wanawake kiuchumi na kama 

tusipofanya maamuzi ya kuwamilikisha vijana na wanawake 

ardhi sasa, ipo siku Taifa letu litakuwa na raia ambao wengi 

wao ni vibarua katika ardhi yao na hawamiliki nyenzo za 

uzalishaji.   

  

177. Mheshimiwa Spika, kama anakuja mwekezaji leo katika 

Taifa letu tunampokea na kumpatia ardhi, vivutio vyote vya 

kodi anavyovitaka na sisi viongozi wote tunapiga naye 

picha, tutakuwa viongozi wa ajabu kama 

hatutawawezesha kwa makusudi raia wetu umiliki wa 

nyenzo za uzalishaji hasa ardhi, fursa za mitaji na teknolojia 

za kisasa ni lazima uchumi wa Taifa letu umilikiwe na 

Watanzania na ardhi ni silaha namba moja.  

 

178. Mheshimiwa Spika, Wizara inaendelea kusafisha 

mashamba katika Kituo na Vyuo vya Mafunzo ya Kilimo ili 

kutoa mafunzo ya kilimo kwa vijana ambao baada ya 

kuhitimu watapewa mashamba kutekeleza mpango wa BBT. 

Kituo na Vyuo hivyo ni Bihawana (ekari 22); Mlingano (ekari  

4); Uyole (ekari 3); Mubondo (ekari 10); Ukiriguru (ekari 8.9); 

NSI - Kidatu (ekari 2.4);  Horti Tengeru  (ekari 4); Mtwara (ekari 

10); Ilonga (ekari 3.5); na Tumbi (ekari 10).  

179. Mheshimiwa Spika, nitumie Bunge lako tukufu 

kumshukuru Mheshimiwa Dkt. Samia Suluhu Hassan, Rais wa 

Jamhuri ya Muungano wa Tanzania kwa juhudi zake za 

kuhamasisha vijana na wanawake kushiriki kwenye kilimo 

kupitia Progamu ya Jenga Kesho iliyo Bora almaarufu kama 

Building a Better Tomorrow - BBT. Pia, ninamshukuru kwa 

kuamua kwa makusudi kuanza safari ya kuwamilikisha 

Watanzania ardhi na kujenga wawekezaji wa ndani ambao 

watamiliki nyenzo za uzalishaji ili kukabiliana na changamoto 

za ukoloni mamboleo.  

 

180. Programu hii itawawezesha vijana na wanawake 

kupata ardhi ya kilimo, mafunzo ya kilimo biashara, 

teknolojia za kilimo, mitaji na kuwaunganisha na masoko na 

kuwaweka wawekezaji wakubwa katika mashamba hayo 

watakaonunua na kuongeza thamani ya mazao. 

Wawekezaji hao watapewa ardhi, watapimiwa afya ya 

udongo, watapewa sub leasing tittle ya miaka 66 na kuingia 

mikataba ya utendaji na Wizara ya Kilimo. Vilevile, programu 

hii imeweka msukumo katika mabadiliko ya fikra na 

mazingira ya kibiashara miongoni mwa vijana na wanawake 

kwa lengo la kubadili mtazamo wa kuendesha shughuli za 

kilimo kama shughuli ya kiuchumi na kibiasharana na siyo 

shughuli ya kujikimu ama shughuli ya watu walioshindwa 

maisha.  

 

4.3  Kuimarisha Kilimo Anga  

181. Mheshimiwa Spika, Wizara imeendelea kuimarisha kituo 

cha Kilimo Anga kwa kukamilisha matengenezo ya ndege 

na taratibu za ununuzi wa ndege mpya moja ili kuondokana 

na utegemezi wa ndege za nje kwa ajili ya udhibiti wa 

visumbufu vya mazao. Hadi Aprili, 2023 Wizara imekamilisha 

matengenezo ya ndege ya kunyunyuzia viuatilifu iliyokuwa 

Nairobi nchini Kenya na taratibu za kuirejesha nchini 

zinaendelea.  

182. Vilevile, manunuzi ya ndege mpya kwa ajili ya shughuli 

za udhibiti wa visumbufu kwa njia ya anga yamefikia hatua 

ya tathmini ya kampuni tatu (3) zilizoainishwa kwa ajili ya 

utengenezaji wa ndege maalum za udhibiti wa visumbufu.   

  

183. Mheshimiwa Spika, imefika wakati kama nchi 

kujitegemea katika udhibiti wa nzige, kweleakwelea na 

visumbufu vingine vya milipuko kwa kutumia ndege zetu za 

unyunyuziaji badala ya kuendelea kutegemea ndege za 

mashirika ya nje. 

 

5.0 UZALISHAJI WA MAZAO  

5.1 Mazao  Asilia ya Biashara  

184. Mheshimiwa Spika, katika msimu wa 2022/2023, 

uzalishaji wa mazao asilia ya biashara umefikia tani 

951,727.77 sawa na asilimia 65.06 ya lengo la kuzalisha tani 

1,462,800 (Jedwali Na.10). Hata hivyo mavuno yanatarajiwa 

kuongezeka kwa kuwa msimu wa kilimo unaendelea.   

    

Jedwali Na. 10: Mwenendo wa Uzalishaji wa Mazao Asilia ya 

Biashara (Tani) Mwaka 2020/2021 hadi 2022/2023.  

Aina ya 

Zao   

2020/2021  2021/2022  2022/2023  

Pamba    122,836  144,792  173,677  

Kahawa   73,027  66,837  80,301  

Chai    27,510  24,825  8,047**  

Pareto    2,412  2,694  3,150**  

Tumbaku    58,508  70,699  125,592***  

Korosho    210,786  240,158  182,270.045  

Mkonge    36,170  44,151  48,262.99**  

Sukari    367,718  379,280  456,019.73  

Jumla   898,967  973,436  951,727.77  

      Chanzo: Wizara ya Kilimo 2022/2023  

      ** Uvunaji wa mazao unaendelea  

      *** Matarajio ya uzalishaji (Haikujumuishwa)  

Zao la Mkonge 

  

185. Mheshimiwa Spika, hadi kufikia Aprili, 2023, uzalishaji wa 

singa za mkonge umefikia tani 48,262.99 sawa na asilimia 

80.4 ya lengo la kuzalisha tani 60,000. Aidha, Bodi  ya 

Mkonge Tanzania imetoa mafunzo ya kilimo bora cha 

mkonge kwa wakulima wadogo 3,952 na wakulima 

wakubwa 17 ikilinganishwa na lengo la 8,000 na 39, 

mtawalia na mafunzo yanaendelea. Vilevile, Bodi 

imewaunganisha wakulima 2,500 na soko kwa mfumo wa 

zabuni ikilinganishwa na lengo la wakulima 2,400. Pia, 

imehamasisha uanzishwaji wa viwanda vinne (4) vidogo vya 

kuchakata mkonge katika Wilaya za Korogwe, Mkinga, 

Kishapu na Singida vijijini. Kadhalika, Bodi imepima  na 

kugawa hekta 3,829.88 za ardhi  kwa wakulima 2,394 wa 

Wilaya za Kilosa na Korogwe kwa ajili ya kuendeleza kilimo 

cha zao la mkonge.  

  

186. Mheshimiwa Spika, katika msimu wa 2021/2022, 

uzalishaji wa tumbaku umefikia tani 70,699 ikilinganishwa na 

tani 58,295 mwaka 2020/2021. Ongezeko hilo limetokana na 

matumizi sahihi ya pembejeo za kilimo na huduma bora za 

ugani. Vilevile, katika msimu wa uzalishaji wa 2022/2023, 

wakulima 86,493 wameingia mikataba na wanunuzi ya 

kuzalisha tani 125,592.   

  

187. Aidha, kiwanda cha tumbaku kilichokuwa kimefungwa 

cha TLTC kimepata mwekezaji mpya ambaye ni Kampuni ya 

Mkwawa Leafy Tobacco Processor Limited (MLTL). Kampuni 

hiyo imenunua na kusindika tani 7,518 za tumbaku na 

imeingia mkataba wa kununua tani 41,605 za tumbaku 

kutoka kwa wakulima katika msimu wa kilimo 2022/2023. 

Vilevile, Kampuni hiyo imeanza ujenzi wa Kiwanda cha 

sigara katika Mkoa wa Morogoro na kitazinduliwa na 

kuwekwa jiwe la msingi na Mheshimiwa Rais Julai, 2023.  Bodi 

ya Tumbaku Tanzania imeendelea kutoa mafunzo kuhusu 

kanuni bora za kilimo cha tumbaku kwa wakulima 20,958 wa 

Mikoa ya Tabora na Katavi.  

 

Zao la Pareto  

 

188. Mheshimiwa Spika, uzalishaji wa pareto umefikia tani 

3,150 mwaka 2022/2023 ikilinganishwa na lengo la kuzalisha 

tani 2,800 sawa na ongezeko la takriban tani 350. Ongezeko 

hilo limetokana na uzingatiaji wa kanuni bora za kilimo na 

matumizi ya mbegu bora. Aidha, TARI kwa kushirikiana na 

Bodi ya Pareto Tanzania ilipanga kuzalisha kilo 2,000 za 

mbegu za pareto. Ili kufikia lengo hilo TARI imepanda 

mbegu zilizothibitishwa katika eneo lenye ukubwa wa ekari 

30. Kadhalika, TARI imekusanya vizazi 52 vya pareto kutoka 

Mikoa ya Mbeya, Songwe na Njombe. Vizazi hivyo, 

vimepandwa katika kituo cha TARI Uyole kwa ajili ya utafiti ili 

kupata mbegu bora.  

  

189. Mheshimiwa Spika, Wizara kupitia Bodi ya Pareto 

Tanzania imetoa mafunzo kuhusu mbinu bora za kilimo cha 

Pareto kwa wakulima 3,100 katika Halmashauri za Mbeya, 

Ileje, Makete, Mufindi, Rungwe, Arusha na Meru. Aidha, Bodi 

imetoa mafunzo kuhusu uendeshaji wa ushirika kwa 

wakulima katika Halmashauri za Makete, Mbeya, Mufindi na 

Ileje.  

 

Zao la Chai  

 

190. Mheshimiwa  Spika,  katika  mwaka 2022/2023 

Wizara kupitia Bodi ya Chai Tanzania ililenga kuzalisha tani 

30,000 za chai kavu ambapo hadi kufikia Aprili, 2023 

uzalishaji umefikia tani 8,047 na uzalishaji unaendelea. Pia, 

Wizara kupitia Bodi ya Chai imesimamia ukarabati wa 

kiwanda cha chai cha Mponde ambapo hadi kufikia Aprili, 

2023 uzalishaji wa chai umefikia tani 44 za majani mabichi 

na tani 90 za chai kavu. Vilevile, Bodi kwa kushirikiana na 

wadau imeendelea kufufua shamba la chai la Kilolo 

ambapo hadi kufikia Aprili, hekta 32 zimefufuliwa.   

  

191. Mheshimiwa Spika, Bodi ya Chai kwa kushirikiana na 

wadau muhimu imeendelea na maandalizi ya uanzishwaji 

wa mnada wa chai wa kidigitali utakaokuwa Dar es Salaam 

ambapo hadi Aprili 2023, imekamilisha maandalizi ya kanuni 

za soko; ukaguzi wa ghala la kampuni binafsi ya BRAVO 

litakalotumika kwa shughuli za mnada. Aidha, Mamlaka ya 

Soko la Bidhaa imekamilisha mfumo wa soko la chai. Vilevile, 

Bodi inaendelea kusajili wanunuzi wa chai kutoka nje ya nchi 

ambao watashiriki katika mnada wa chai. Mnada huo 

unatarajiwa kuanza shughuli zake mwishoni mwa mwezi Mei, 

2023.  

 

Zao la Korosho  

 

192. Mheshimiwa Spika, hadi kufikia Aprili 2023, uzalishaji wa 

korosho umefikia tani 182,270.045 ikilinganishwa na lengo la 

kuzalisha tani 400,000. Uzalishaji huo mdogo umetokana na 

athari za mabadiliko ya hali ya hewa ambapo maua ya 

korosho yaliathirika. Vilevile, Bodi ya Korosho Tanzania 

inaendelea kuimarisha usimamizi wa zao la korosho ikiwemo 

kuanzisha mashamba makubwa ya pamoja ya korosho 

yenye ukubwa wa ekari 22,000 na 20,000 yaliyopo Manyoni 

na Lindi, mtawalia.   

  

193. Aidha, Bodi kwa kushirikiana na Halmashauri za 

Chunya, Madaba, Nanyumbu, na  Mtama - Lindi imeanzisha 

mashamba yenye ekari 2,000; 2,000; 500;  na 100 mtawalia 

na taratibu zinaendelea kupata ekari 5,000 katika wilaya ya 

Rufiji kwa ajili ya kilimo cha korosho.  

 

194. Mheshimiwa Spika, Bodi imesambaza miche takriban 

11,000 kwa ajili ya kupanda kwenye eneo lenye ukubwa wa 

hekta 160 zilizopo Ikungi Singida za kampuni ya Jitegemee. 

Aidha, Bodi imeendelea kuhamasisha uwekezaji wa 

viwanda vya kubangua korosho ambapo kampuni ya Out-

grower imeanzisha kiwanda cha kubangua korosho katika 

Halmashauri ya Mkinga Mkoa wa Tanga. Kiwanda hicho 

kina uwezo wa kubangua tani 300 za korosho ghafi kwa siku.   

  

195. Vilevile, Bodi ya Korosho imeendelea kuratibu ujenzi wa 

kiwanda na ghala la korosho lililopo Manyoni ambapo ujenzi 

umefikia asilimia 50; imesambaza mashine ndogo 100 za 

kubangua korosho katika maeneo ya uzalishaji; na kupeleka 

wataalam wa ugani (subject matter specialists) watano (5) 

wa zao la korosho katika Wilaya ya Manyoni ambao 

wamepewa pikipiki kwa ajili ya kurahisha utaoji wa huduma 

za ugani.  

 

Zao la Kahawa  

 

196. Mheshimiwa Spika, Bodi ya Kahawa Tanzania katika 

mwaka 2022/2023, ilipanga kuzalisha  tani 72,000 ambapo 

hadi kufikia Aprili 2023 tani 80,301 za kahawa safi 

zimezalishwa. Kati ya hizo, Arabika ni tani 38405 na Robusta 

ni tani 41,896 na uvunaji unaendelea. Vilevile, Bodi ya 

kahawa imeboresha mfumo wa masoko ya kahawa kwa 

Mkoa wa Kagera ambapo kahawa ya maganda imeuzwa 

kwenye mnada kwa njia ya kieletroniki. Mfumo  huo, 

umewezesha kuongezeka kwa bei ya kahawa ya Robusta 

kutoka wastani wa Shilingi 1,300 hadi 1,400 kwa kilo katika 

msimu 2021/2022 hadi wastani wa Shilingi 2,000 kwa kilo 

katika msimu 2022/2023 kutokana na ushiriki wa wanunuzi 

wengi.   

  

197. Mheshimiwa Spika, Bodi imesambaza mizani  za 

kidigitali 300 katika vituo vya kuuza kahawa katika Mkoa wa 

Kagera na ukarabati wa ghala 50 umefanyika. Vilevile, hadi 

Aprili, 2023 jumla ya miche bora ya kahawa 8,894,120 

imezalishwa ambapo Arabika ni miche 5,169,858 na Robusta 

ni miche 3,724,262. Kati ya miche iliyozalishwa miche 

5,977,868 imesambazwa kwa wakulima na usambazaji 

unaendelea.   

  

Zao la Pamba  

 

198. Mheshimiwa Spika, Wizara kupitia Bodi ya Pamba 

Tanzania katika mwaka 2022/2023, ilipanga kuzalisha 

pamba tani 350,000 ambapo hadi kufikia Aprili 2023 tani 

173,677 zimezalishwa. Lengo halikufikiwa kutokana na athari 

za mabadiliko ya hali ya hewa. Aidha, katika msimu wa 

kilimo 2022/2023, Bodi imenunua na kusambaza jumla ya 

ekapaki 12,650,000 kwa wakulima. Vilevile, jumla ya 

majembe 500 ya palizi yanayokokotwa na wanyamakazi 

yamenunuliwa na yanaendelea kukopeshwa kwa 

wakulima. Kadhalika, Bodi imeendelea na kampeni ya 

kuhamasisha upandaji kwa nafasi mpya ya Sentimita 60 kwa 

30 ambapo mikoa 17 inayozalisha pamba imefikiwa.   

  

199. Mheshimiwa Spika, ili kuongeza upatikanaji wa mbegu 

bora za pamba, Bodi kwa kushirikiana na TARI, WFP-Tanzania 

na mradi wa “Beyond Cotton Project” inaendelea na ujenzi 

wa miundombinu ya umwagiliaji katika shamba la mbegu 

za pamba lenye jumla ya hekta nane (8) lililopo Nkanziga 

katika Wilaya ya Misungwi ambapo ujenzi umefikia asilimia 

35.   

  

200. Kadhalika, TARI kupitia mradi wa “Beyond Cotton 

Project”  imenunua mashine tatu (3) za kuandaa shamba, 

zana tatu (3) za kupalilia, zana 600 za kupandia pamba, 

mashine ya kutengenezea mkaa kutokana na mabaki ya 

pamba, pikipiki tatu (3) kwa ajili ya kuimarisha usimamizi na 

mashine rahisi ya kutengenezea majora. Pia, Wizara kupitia 

Bodi ya Pamba Tanzania imenunua ndege zisizo na rubani 

20 ili kurahisisha udhibiti wa visumbufu vya zao la pamba.  

201. Mheshimiwa Spika, Bodi kwa kushirikiana na TARI kupitia 

miradi ya Beyond Cotton, Cotton Victoria na Cotton 

Organic Program imetoa mafunzo kuhusu kanuni bora za 

kilimo cha pamba kwa wakulima 5,500 kutoka katika Mikoa 

ya Singida, Simiyu, Mwanza, Tabora, Katavi, Mara, Geita na 

Shinyanga. Kadhalika, Bodi kwa kushirikiana na TARI 

imeendelea kuboresha zana mpya rahisi ya kupandia 

pamba kwa kuifunga motor na kuiwezesha kutumia nishati 

ya mafuta ili kupunguza matumizi ya nguvu kazi.  

 

5.2 Mazao ya Chakula  

 202. Mheshimiwa Spika, katika msimu wa 2021/2022, uzalishaji 

wa mazao ya chakula ni tani 17,148,290 ikilinganishwa na tani 

18,665,217 mwaka 2020/2021 (Jedwali Na. 11). Kupungua kwa 

uzalishaji kumetokana na mtawanyiko wa unyeshaji wa mvua 

usioridhisha.   

 

Jedwali Na. 11: Mwenendo wa Uzalishaji wa Mazao ya 

Chakula (Tani ‘000’) Msimu 2017/2018 -2021/2022.   

Zao  2017/ 

18  

2018/ 

19  

2019/ 

20  

2020 

/21  

2021 

/22  

Mahindi  6,273  5,652  6,711  7,039  6,417  

Mchele  2,220  2,063  3,038  2,688  1,708  

Ngano  57  63  77  70  62  

Mtama, Uwele 

na Ulezi  

988  1,117  1,043  1,077  1,046  

Muhogo(mkavu)  2,791  2,728  2,427  2,486  2,411  

Maharage na 

Mikunde  

1,823  1,888  1,895  2,236  2,499  

Ndizi (kavu)  1,132  1,135  1,358  1,443  1,290  

Viazi (Vitamu na 

mviringo) (kavu)  

1,608  1,644  1,647  1,626  1,715  

Jumla  16,892  16,290  18,196  18,665  17,148  

     Chanzo: Wizara ya Kilimo 2022/2023 

 5.3 Mazao yenye Mahitaji Makubwa Yanayoagizwa Nje ya 

Nchi 

  

Zao la Miwa na Uzalishaji wa Sukari  

 

203. Mheshimiwa  Spika,  katika  mwaka 2022/2023 

Wizara kupitia Bodi ya Sukari ilipanga kuzalisha tani 4,500,000 

za miwa kwa ajili ya kuzalisha tani 450,000 za sukari ambapo 

hadi kufikia Aprili 2023 takribani tani 4,405,350.61 za miwa 

zimezalishwa ambazo zimezalisha tani 456,019.73 sawa na 

asilimia 101.34 ya lengo la uzalishaji. Uzalishaji huo 

umetokana na jitihada za kupunguza upotevu wa miwa 

hasa kwa wakulima wa bonde la Kilombero kwa kuweka 

mfumo wa uvunaji kwa kanda za kijiografia, upatikanaji na 

matumizi ya mbolea kwa wakulima, udhibiti wa magonjwa 

na wadudu waharibifu na hali nzuri ya hewa katika maeneo 

ya uzalishaji.   

  

204. Mheshimiwa Spika, uzalishaji wa miwa ya wakulima 

katika bonde la Kilombero umefikia tani 620,884.31 sawa na 

asilimia 82.8 ya lengo la kuzalisha tani 750,000. Aidha, Bodi 

kwa kushirikiana na Tume ya Taifa ya umwagiliaji inaratibu 

ujenzi wa miundombinu ya umwagiliaji katika mashamba ya 

pamoja yenye ukubwa wa hekta 100 katika bonde la 

Kilombero. Hadi kufikia Aprili 2023 hatua za ukamilishaji wa 

mikataba ya usimamizi wa zabuni wa kumpata mkandarasi 

wa kusanifu na kusimika miundombinu ya umwagiliaji 

zinaendelea.   

  

205. Mheshimiwa Spika, Kampuni ya Sukari ya Kagera 

imefanya upanuzi katika eneo la Kitengule lenye ukubwa 

wa hekta 13,000. Hadi  kufikia Aprili 2023 hekta 6,120 za 

shamba hilo zimepandwa miwa sawa na asilimia 47 ya eneo 

la Mradi na kati ya hizo, hekta 1,000 zimesimikwa 

miundombinu ya umwagiliaji.   

206. Mheshimiwa Spika, Kiwanda cha Sukari Mtibwa 

kilipanga kuongeza eneo la uzalishaji wa miwa lenye 

ukubwa wa hekta 12,000 katika shamba la Dakawa 

linalofaa kwa kilimo cha miwa. Hadi kufikia Aprili 2023, hekta 

4,500 zimelimwa sawa na asilimia 37.5. Aidha, hekta 3,406 

kati ya eneo lililolimwa zimepandwa miwa na kusimikwa 

miundombinu ya umwagiliaji. Vilevile, ujenzi wa bwawa la 

kuhifadhi maji ya umwagiliaji lenye mita za ujazo 25,000,000 

katika mashamba ya Mtibwa umekamilika.  

  

207. Mheshimiwa Spika, pamoja na uzalishaji wa viwanda 

hivyo, pia kuna ongezeko la viwanda vipya vya Sukari 

ikiwemo viwanda vya Bagamoyo na Mkulazi. Aidha, 

Kiwanda cha Sukari Bagamoyo kimeanza uzalishaji mwezi 

Agosti, 2022 ambapo hadi kufikia Aprili 2023 tani 18,127.2 za 

sukari zimezalishwa. Kadhalika, Kampuni ya Mkulazi Holding 

Limited inaendelea na usimikaji wa mitambo yenye uwezo 

wa kuzalisha tani 50,000 za sukari kwa mwaka ambapo 

usimikaji umefikia asilimia 73.     

  

208. Mheshimiwa Spika, katika kuimarisha uzalishaji wa sukari 

nchini, Bodi ya Sukari Tanzania kwa kushirikiana na Taasisi ya 

Utafiti (TARI-Kibaha) na Chuo cha Sukari cha Taifa (NSI) 

imetoa mafunzo ya kilimo bora cha miwa kwa wakulima 

4,116 wa Bonde la Mbigiri na Babati-Manyara, Kilosa, 

Kilombero na Mvomero (Morogoro). Vilevile, TARI 

imesambaza mbegu za miwa tani 1,720 kwa wakulima 430 

katika Mkoa wa Morogoro. Aidha, Bodi  imeanzisha vitalu 

vya mbegu bora za miwa ekari nane (14) katika 

Halmashauri ya Wilaya ya Babati-Vijijini. Pia, Bodi imegawa  

tani 42 za mbegu kwa wakulima 12 kutoka Vyama vya 

Ushirika Gichamenda, Kiru six na Matumairo.   

Zao la Ngano   

 

209. Mheshimiwa  Spika,  katika  mwaka 2022/2023 

Wizara ilipanga kuzalisha tani 150,000 za ngano; kufufua 

mashamba ya ngano yaliyopo katika mikoa ya Manyara, 

Kilimanjaro, Arusha, Iringa, Njombe, Rukwa, Mbeya na katavi 

yenye jumla ya hekta 40,200; uanzishwaji wa mashamba 

mapya katika Mikoa ya Songwe na Dodoma, kutafiti mbegu 

bora za ngano zenye sifa ya kustahili maeneo yenye joto na 

baridi, zinazokomaa mapema na kiwango cha protein aina 

ya glutein kinachohitajika kwa uokaji; kuiwezesha ASA 

kuzalisha mbegu za ngano tani 700 na TARI kuzalisha tani 

635 za mbegu ya ngano.  

  

210. Mheshimiwa Spika, hadi kufikia Aprili, 2023 tani 61,968 

za  ngano zimezalishwa katika msimu wa mwaka 2021/2022. 

Aidha, uzalishaji wa ngano katika msimu wa mwaka 

2022/2023 unaendelea; taratibu za kufufua na kuendeleza 

mashamba 14 yaliyokuwa chini ya lililokuwa Shirika la 

NAFCO (hekta 43,538) zinaendelea; na mbegu za awali za 

ngano tani 51.74 zimezalishwa na TARI ambazo zitazalisha 

mbegu zilizothibitishwa tani 20,696; na tani 267.65 za mbegu 

bora za ngano zimezalishwa na ASA na uzalishaji 

unaendelea. Vilevile, TARI imetathmini aina 322 (lines) za 

ngano ili kupata aina zenye mavuno mengi, ustahimilivu wa 

joto, baridi, ukame na zinazokidhi mahitaji ya soko.  

 

Mazao ya Mafuta  

 

211. Mheshimiwa  Spika,  katika  mwaka 2022/2023 

Wizara ilipanga kuzalisha  na kusambaza tani 5,000 za 

mbegu ya alizeti kwa mpango wa ruzuku; kujadiliana na 

Wizara ya Fedha na Mipango ili kuweka motisha ya kikodi 

kwa viwanda vinavyozalisha mafuta ya alizeti nchini kwa 

kuwaondolea kodi ya ongezeko la thamani; na kuzalisha 

miche ya chikichi 15,625,000 ifikapo mwaka 2030 sawa na 

wastani wa miche 2,000,000 kwa mwaka.  

  

212. Mheshimiwa Spika, ninapenda kulitaarifu Bunge lako 

Tukufu kuwa Wizara kupitia ASA imesambaza mbegu za 

alizeti kwa mpango wa ruzuku ambazo zinatosheleza 

kupandwa katika eneo la ekari 334,667 na kuzalisha mbegu 

za kukamua tani 234,267 ambazo zitazalisha mafuta tani 

58,567.  

  

213. Mheshimiwa Spika, ninapenda kulitangazia Bunge lako 

Tukufu kuwa, Wizara imeiwezesha Mamlaka ya Udhibiti wa 

Nafaka na Mazao Mchanganyiko (COPRA) kufanya kazi 

ambapo katika mwaka 2023/2024 itakaa na wadau kujadili 

na kupendekeza bei elekezi ya kununua alizeti kwa kilo.  

  

214. Vilevile, ASA kwa kushirikiana na JKT, Magereza, TARI na 

Halmashauri za Mikoa saba (7) imezalisha na kusambaza 

miche ya chikichi 1,158,313 kwa mpango wa ruzuku 

inayotosheleza kupandwa katika eneo la hekta 9,266.49. 

Miche hiyo inatarajiwa kuzalisha tani 37,065.96 za mafuta 

ifikapo mwaka 2030 na kuzalisha ajira takribani 46,000.  

  

215. Mheshimiwa Spika, Serikali imeweka motisha mahsusi 

ya kikodi kwa viwanda vya ndani vinavyozalisha mafuta ya 

alizeti nchini kwa kuwaondolea Kodi ya Ongezeko la 

Thamani (VAT) kwa malighafi na vifungashio vinavyotumiwa 

kutengeneza mafuta ya kula yanayosafishwa mara mbili 

(double refine) kwa kutumia mbegu za mafuta 

zinazozalishwa hapa nchini. Mpango wa Serikali ni 

kuimarisha uzalishaji wa ndani ili kupunguza uagizaji wa 

mafuta ya kula kutoka nje ya nchi. Safari hiyo imeanza 

ambapo taarifa za Benki Kuu ya Tanzania zinaonesha kuwa 

hadi Februari, 2022 gharama zilizotumika kuingiza mafuta ya 

kula (import bill) zimepungua kutoka Dola za Marekani 

Milioni 188.7 hadi kufikia Dola za Marekani Milioni 144.0 

Februari, 2023.  

  

216. Mheshimiwa  Spika,  katika  mwaka 2021/2022 

uzalishaji wa mazao ya mbegu za mafuta umefikia tani 

1,507,564.72 ikilinganishwa na uzalishaji wa tani 1,713,178 

mwaka 2020/2021. Upungufu huo umetokana na 

mtawanyiko wa unyeshaji wa mvua usioridhisha. Mwenendo 

wa uzalishaji wa mazao ya mbegu za mafuta ni kama 

inavyoonekana katika Jedwali Na.12.   

  

Jedwali Na. 12: Mwenendo wa Uzalishaji wa Mbegu za 

Mafuta (Tani) Mwaka 2017/2018 – 2021/2022.  
Aina ya 

zao  

2017/18  2018/19  2019/20  2020/21  2021/22  

Alizeti  543,261  561,297  649,437.30  478,900  425,653.10  

Karanga  370,356  376,520  631,465.23  895,219  936,799  

Ufuta  133,704  227,821  228,919.80  236,162  79,170.43  

Chikichi  40,500  42,176  42,386.90  58,791  60,789.90  

Soya  21,321  22,953  31,460  44,106  5,152.29  

Jumla  1,109,142  1,230,767  1,583,669  1,713,178  1,507,564.72  

Chanzo: Wizara ya Kilimo, 2022/2023  

 

217. Mheshimiwa Spika, katika kuimarisha upatikanaji wa 

mbegu bora za mazao ya mafuta, Wizara imeviwezesha 

vituo vya TARI Ilonga na TARI Uyole kuzalisha tani 48.5 za 

mbegu bora za alizeti. Kati ya hizo, tani saba (7) ni mbegu 

za awali na tani 22.5 ni mbegu za msingi. Mbegu hizo, 

zimesambazwa kwa ASA na  kampuni 15 za kuzalisha 

mbegu kwa ajili ya kuzalisha mbegu zilizothibitishwa. Pia, 

TARI kwa kushirikiana na Taasisi ya Uboreshaji Mifumo ya 

Masoko (Agricultural Markets Development Trust - AMDT) 

imezalisha tani 39 za mbegu za alizeti zilizothibitishwa na 

kutoa mafunzo kuhusu kilimo bora cha alizeti kwa wakulima 

754 kutoka wilaya za Kilosa, Handeni, Songwe na Mbarali.   

218. Vilevile, TARI kwa kushirikiana na AMDT imesaini 

mkataba wa kuzalisha tani 100 za mbegu za alizeti 

zilizothibitishwa kupitia Kampuni za Highland Seed Growers 

na Lima Africa Company Limited. Aidha, TARI kwa 

kushirikiana na Taasisi za Kimataifa za Utafiti wa Kilimo za IITA 

na CITA, imetoa mafunzo kuhusu matumizi ya mbegu bora 

za alizeti na kanuni za kilimo bora cha zao hilo kwa 

wakulima 7,896 na maafisa ugani 76 katika mikoa ya 

Dodoma, Singida, Manyara, Geita, Mwanza, Simiyu na 

Kagera.   

  

219. Mheshimiwa Spika, TARI kwa kushirikiana na TOSCI 

imetoa mafunzo kwa  maafisa ugani 26 na wazalishaji  203 

wa mbegu za alizeti daraja la kuazimiwa ubora (Quality 

Declared Seed - QDS) kutoka wilaya za Mpwapwa, 

Kongwa, Chamwino, Bahi, Chemba, Kondoa, Itigi, Manyoni, 

Ikungi, Singida DC, Mkalama na Iramba. Aidha, wazalishaji 

hao wamepewa kilo 1,536 za mbegu za alizeti 

zitakazopandwa katika eneo lenye ukubwa wa ekari 512.   

  

220. Mheshimiwa Spika, TARI imeendelea na uzalishaji wa 

mbegu bora za chikichi ambapo hadi kufikia Aprili, 2023, 

mbegu 2,130,000 zimezalishwa. Kati ya hizo, mbegu 

1,580,000 zimesambazwa katika Jeshi la Kujenga Taifa (JKT), 

Magereza, ASA na Halmashauri za Mikoa tisa (9) kwa ajili ya 

uoteshaji. Vilevile, TARI imesambaza miche ya chikichi 

764,313 inayotosheleza kupandwa katika eneo la hekta 

6,114.5. Pamoja na uzalishaji wa miche ya chikichi, TARI 

imezalisha na kusambaza kwa wakulima tani 25.098 na tani 

9.665 za mbegu za karanga na mbegu za ufuta, mtawalia.  

 

Mazao ya Bustani  

 

221. Mheshimiwa Spika, Wizara katika mwaka 2022/2023 

ilipanga kuongeza uzalishaji wa mazao ya bustani kutoka 

tani milioni 7.34 hadi tani milioni 8.5; kusimamia uzalishaji wa 

matumizi ya miche na vipando bora; na kujenga 

miundombinu ya kuhifadhi mazao ya bustani; kujenga vituo 

vya huduma ya pamoja (common use facilities) na vyumba 

vya ubaridi.  

  

222. Mheshimiwa Spika, uzalishaji wa mazao ya bustani 

umefikia tani 7,723,115.66 ikilinganishwa na tani 7,304,723 

mwaka 2020/2021 sawa na ongezeko la asilimia 5.4 (Jedwali 

Na. 13). Ongezeko hilo limechangiwa na kuimarika kwa 

huduma za ugani, matumizi ya mbegu bora, mbolea, zana 

bora za kilimo, kitalu nyumba (green house), umwagiliaji kwa 

njia ya matone (drip irrigation) na uboreshaji wa 

miundombinu ya uhifadhi na usafirishaji.    

  

223. Mheshimiwa Spika, katika kuongeza uzalishaji wa  

mazao ya parachichi na zabibu, Wizara imeendelea 

kutekeleza mikakati ya kuimarisha uzalishaji wa mazao hayo. 

Aidha, uzalishaji wa zao la parachichi umeongezeka kutoka 

tani 149,339.5 mwaka 2020/2021 hadi tani 188,711.8 mwaka 

2021/2022 sawa na ongezeko la asilimia 26.36. Uzalishaji huo 

umetokana na matumizi sahihi ya pembejeo ikiwemo miche 

bora.   

  

224. Kadhalika, TARI kwa kushirikiana na Sekta binafsi 

imezalisha miche 5,526,748 ya parachichi ambapo miche 

4,980,800 inayotosheleza kupandwa katika eneo la hekta 

24,019 imesambazwa kwa wakulima na usambazaji 

unaendelea. Aidha, ifikapo mwaka 2027 tunatarajia 

mavuno ya parachichi yataongezeka kutokana na 

usambazaji wa miche hiyo.  

  

225. Pia, Wizara kwa kushirikiana na wadau imeandaa 

Mwongozo wa Usimamizi na Biashara ya zao la Parachichi. 

Mwongozo huo utakuwa dira kwa wakulima na wadau 

wengine waliopo kwenye mnyororo wa thamani wa zao la 

parachichi kuhakikisha kuwa uendelezaji wa zao hilo 

unazingatia viwango vya ubora na kukidhi mahitaji ya soko 

la ndani na nje.   

  

226. Mheshimiwa  Spika,  katika  mwaka 2022/2023 

Wizara ilipanga kuhamasisha kuongeza uzalishaji wa zabibu 

hadi tani 17,430; kuongeza eneo la uzalishaji kutoka hekta 

3,426 hadi hekta 3,700; kuhamasisha ufufuaji wa mashamba 

ya Chinangali II, Gawaye, Hombolo na Dabalo; kuimarisha 

upatikanaji wa masoko ya zabibu; kuhamasisha uwekezaji 

wa viwanda vidogo vya kusindika zabibu; kuongeza 

uzalishaji wa miche kutoka  120,685 hadi 2,000,000 kwa 

msimu; na kununua mashine tatu (3) za kusindika zabibu 

ghafi.  

  

227. Spika, uzalishaji wa zao la zabibu umeongezeka kutoka 

tani 13,754 mwaka 2020/2021 hadi tani 15,513 mwaka 

2021/2022. Uzalishaji huo umetokana na kuimarika kwa 

matumizi ya pembejeo za kilimo, zana za kilimo na huduma 

bora za ugani. Aidha, hekta 240.8 za shamba la Chinangali II 

zimeendelezwa kwa ajili ya uanzishwaji wa mashamba 

makubwa ya pamoja (Block Farming). Vilevile, katika 

kuimarisha masoko na kupunguza upotevu wa zao la 

zabibu, Wizara imeanza ujenzi wa kiwanda cha kusindika 

zabibu katika Wilaya ya Chamwino.  

  

228. Mheshimiwa Spika, Wizara kupitia TOSCI imetathmini 

aina tano (5) za mbegu bora za zabibu ambapo aina moja 

(1) kwa ajili ya kutengeneza mvinyo, aina mbili (2) kwa ajili 

ya matunda na aina mbili (2) kwa ajili ya matumizi ya 

viungo. Aina hizo zimependekezwa kwa ajili ya kupitishwa 

katika Kamati ya Taifa ya Mbegu (National Seed 

Committee) ili zisajiliwe kwa matumizi ya wakulima.   

  

229. Ili kuimarisha uzalishaji wa zabibu, TARI imetoa mafunzo 

kwa maafisa ugani 97 kutoka Mpwapwa, Dodoma Jiji na 

Kondoa kuhusu kilimo bora cha zabibu. Maafisa ugani 

waliopata mafunzo wamepewa miche 2,000 kwa ajili ya 

kuanzisha mashamba darasa ya kilimo cha zabibu. 

 

Jedwali Na. 13: Uzalishaji wa Mazao ya Bustani (Tani) kwa 

Kipindi cha Miaka Mitano (2018/19 – 2021/22)  

Zao  2018/19  2019/20  2020/21  2021/22  

Matunda  4,576,948  5,582,117  5,199,312  5,407,284.48  

Mbogamboga  1,926,927  1,852,676  2,011,684  2,212,852.4  

Maua  13,240  1,710  1,338  1,350.88  

Viungo  80,748  123,507  92,389  101,627.9  

Jumla  6,597,863  7,560,010  7,304,723  7,723,115.66  

  Chanzo: Wizara ya Kilimo, 2022/2023  

 

230. Mheshimiwa Spika, ili kulinda ubora na kupunguza 

upotevu wa mazao ya bustani, Wizara imekamilisha usanifu 

wa ujenzi wa vituo jumuishi viwili (2) vya kuhifadhi mazao ya 

bustani (pack house) ambavyo vitajengwa katika Mikoa ya 

Iringa (Mufindi) na Kilimanjaro (Hai). Vituo hivyo, vitawezesha 

ukusanyaji, uchambuaji, upangaji wa madaraja na 

ufungashaji wa mazao ya bustani.   

 

231. Spika, Wizara kwa kushirikiana na wadau mbalimbali 

imeendelea kutoa mafunzo kuhusu uendelezaji wa mazao 

ya bustani. Hadi kufikia Aprili, 2023, Wizara kwa kushirikaina 

na PEACE CORPS imetoa mafunzo kuhusu kuibua na 

kuendesha miradi ya bustani za mbogamboga na matunda 

kwa walimu 150 wa shule za msingi na walimu 75 wa shule za 

sekondari kutoka Mikoa ya Dodoma, Iringa, Singida, 

Mtwara, Njombe, Rukwa, Lindi, Arusha, Kilimanjaro, 

Manyara, Tanga, Mara na Tabora ili kuimarisha lishe na 

kipato.  

KUIMARISHA MASUALA MTAMBUKA KATIKA KILIMO 

 Lishe  

 

232. Mheshimiwa Spika, Wizara katika mwaka 2022/2023  

imeendelea kutekeleza Mpango Jumuishi wa Kitaifa wa 

Masuala ya Lishe Awamu ya Pili (National Multisectoral 

Nutrition Action Plan II - NMNAP II). Katika kuimarisha lishe, 

Wizara imeendelea kuimarisha upatikanaji wa mbegu bora, 

kutoa mafunzo na kujenga miundombinu ya uhifadhi.   

  

233. Hadi kufikia Aprili 2023, TARI imezalisha mbegu bora za 

viazi lishe 600,000 na kutoa mafunzo ya mbinu bora za kilimo 

cha viazi lishe kwa wakulima 200 katika Mikoa ya Geita, 

Kagera, Mwanza, Shinyanga na Mara. Aidha, mbegu za awali 

46,800 za viazi lishe zimesambazwa kwa wakulima kwa ajili ya 

kuzalisha mbegu zilizothibitishwa 5,000,000.   

 

234. Spika, TARI kwa kushirikiana na CIAT na World Food 

Programme - WFP imesambaza kilo 2,017 za mbegu za 

maharage yenye kiwango kikubwa cha madini chuma na 

zinki na kilo 400 za mahindi lishe yenye kiwango kikubwa cha 

vitamin A kwa shule 50 katika Halmashauri za Wilaya ya 

Kasulu, Kasulu Mji na Kibondo kwa ajili ya kuzalisha mazao 

hayo.   

  

235. Pia, TARI imetoa mafunzo kuhusu uzalishaji wa mazao 

hayo na kuwezesha uanzishwaji wa mashamba ya mfano 

katika shule hizo. TARI kwa kushirikiana na Rikolto na VETA 

imetoa mafunzo ya mapishi ya vyakula vya mbaazi kwa 

wafanyabiashara wa chakula 40 kwa ajili ya kuongeza 

matumizi ya mbaazi nchini na kuimarisha soko la ndani.   

  

236. Mheshimiwa Spika, Wizara kupitia Mradi wa AGRI 

Connect imetoa mafunzo ya lishe na maandalizi ya vyakula 

kwa kuzingatia usafi na mazingira salama kwa mama lishe 

1,527 kutoka mikoa ya Dodoma na Dar es Salaam. Pia, 

imetambua maeneo kwa ajili ya kujenga vituo vya kukusanyia 

mazao na miundombinu ya kutunza ubaridi (Cold rooms) 

katika mikoa ya Iringa (Kiponzelo na Nduli), Mbeya (Rungwe) 

na Njombe (Makambako). Lengo la vituo hivyo ni kuimarisha 

uhifadhi, masoko na kuongeza uhakika wa chakula na lishe.   

VVU na UKIMWI   

 

237. Mheshimiwa Spika, Wizara katika mwaka 2022/2023 

imeendelea kutoa huduma ya lishe na dawa kwa watumishi 

wanane (8) wanaoishi na VVU na UKIMWI. Aidha, Wizara kwa 

kushirikiana na Wizara ya Afya imeendelea kuweka vifaa 

kinga (kondomu)  katika majengo yote ya Wizara pamoja na 

Taasisi zake ili kupunguza maambukizi mapya ya VVU kwa 

watumishi. Vilevile, Wizara imeteua Waelimisha Rika 14 kutoka 

katika kila Idara na Vitengo kwa lengo la kutoa elimu ya 

masuala ya VVU, UKIMWI na Magonjwa Sugu 

Yasiyoambukiza.  

 

Matumizi ya Teknolojia na Mbinu za Kilimo Kinachohimili 

Mabadiliko ya Tabianchi  

  

238. Mheshimiwa Spika, mabadiliko ya tabianchi yameleta 

athari kama ukame, ongezeko la joto, ongezeko la 

magonjwa na visumbufu vya mazao na upungufu wa rutuba 

katika udongo ambazo zimepunguza uzalishaji wa mazao ya 

kilimo. Katika kukabiliana na changamoto hizo, Wizara imetoa 

mafunzo kuhusu kilimo kinachohimili Mabadiliko ya Tabianchi 

kwa wakulima 1,500 katika Halmashauri za Hanang, Kongwa, 

Kilombero, Kahama, Babati, Makambako, Ludewa, Makete, 

Kyela, Mbinga na Nyasa na maafisa ngazi ya halmashauri 30 

katika Halmashauri za wilaya za Tarime Mji, Rolya na  

Serengeti.   

  

239. Pia Wizara, imewezesha ujenzi wa mfereji mkuu wenye 

mita 1,200 katika skimu ya umwagiliaji ya Lukenge katika 

Wilaya ya Mvomero; ujenzi wa kinga maji moja lenye urefu wa 

mita 220 kwa ajili ya kuvunia maji ya mvua katika kijiji cha 

Kiloleni Wilaya ya Kishapu; uchimbaji wa visima tisa (9) kwa 

ajili ya umwagiliaji na ujenzi wa vitalu nyumba saba (7) kwa 

ajili ya uanzishwaji wa mashamba darasa sita (6) 

yatakayotumika kutoa mafunzo ya mazao himilivu na mbinu 

za kilimo himilivu.  

240. Mheshimiwa Spika, ninapomalizia kutoa taarifa ya 

utekelezaji katika hotuba yangu kwa muhtasari, ninashukuru 

sana kwa utashi wa kisiasa na maamuzi ya Serikali 

inayoongozwa na Mheshimiwa Dkt. Samia Suluhu Hassan, Rais 

wa Jamhuri ya Muungano wa Tanzania na Bunge lako Tukufu 

kwa kuongeza Bajeti ya Wizara kuanzia mwaka huu wa fedha 

ambapo matokeo ya awali yameanza kuonekana kama 

ifuatavyo:-  

  

i. Thamani ya mauzo ya mazao nje ya nchi imeongezeka 

kutoka Dola za Marekani Milioni 994.5 mwaka 2021 hadi 

Dola za Marekani Bilioni 1.388 mwaka 2023;   

 

ii. Ujenzi na ukarabati wa miundombinu ya umwagiliaji 

yenye ukubwa wa hekta 95,005 unaendelea kutekelezwa;  

 

iii. Ujenzi wa mabwawa 14 yenye jumla ya mita za ujazo 

131,535,000 unaendelea;  

 

iv. Tani 44,344.4 za mbegu bora zimezalishwa ikilinganishwa 

na tani 35,199.4 zilizozalishwa mwaka 2021/2022;   

 

v. Kukamilika kwa ujenzi wa miundombinu ya uhifadhi yenye 

uwezo wa kuhifadhi tani 90,000;  

  

vi. Ajira za moja kwa moja takribani 486,634 zimezalishwa 

kutokana na miradi ya maendeleo ya kilimo 

inayotekelezwa;   

vii. Kusambaza pikipiki 5,889 kwa maafisa ugani katika Mikoa 

25; na 

  

viii. Kuongezeka kwa ushiriki wa Sekta binafsi katika 

utekelezaji wa miradi, biashara ya mazao ya kilimo na 

uzalishaji wa mbegu bora.  

  

Changamoto  

241. Mheshimiwa Spika, katika mwaka 2022/2023, utekelezaji 

wa Bajeti umekabiliwa na changamoto mbalimbali ikiwemo 

mabadiliko ya tabianchi ambayo yameathiri uzalishaji wa 

mbegu bora na uzalishaji wa chakula. Hali hii ndiyo inatupa 

sababu ya msingi kutenga fedha nyingi kwa ajili ya kujenga 

miundombinu ya umwagiliaji, kutafiti na kuzalisha mbegu 

bora na himilivu, kujenga uwezo wa utabiri na kukabiliana na 

milipuko ya visumbufu vya mazao na mimea na uhifadhi wa 

mazao baada ya kuvuna.  

  

242. Mheshimiwa Spika, vipaumbele na mipango ya 

uwekezaji katika Wizara ya Kilimo itaendelea kubakia hivyo 

kwa miaka minane (8) bali mikakati itaendelea kubadilika 

kulingana na mahitaji ya wakati.  

 

6.0 MPANGO  NA BAJETI KWA MWAKA 2023/2024  

 

243. Mheshimiwa Spika, Wizara ya Kilimo inawasilisha bajeti hii 

mbele ya Bunge lako tukufu wakati dunia ikiendelea 

kushuhudia ongezeko kubwa la mahitaji ya chakula duniani 

hususan kutokana na kuongezeka kwa idadi ya watu, athari 

za mabadiliko ya tabia nchi, milipuko ya magonjwa ya 

kuambukiza pamoja na migogoro ya kisiasa ya kikanda 

inayoendelea sehemu mbalimbali duniani.   

  

244. Mheshimiwa Spika, taarifa za Shirika la Chakula na Kilimo 

la Umoja wa Mataifa (UN - Food and Agriculture 

Organization) za mwaka 2018, zinaonesha kuwa kutakuwa na 

ongezeko la idadi ya watu ambapo ifikapo mwaka 2030, 

idadi ya watu duniani inakadiriwa kufikia Bilioni 8.5 na Bilioni 

9.7 ifikapo mwaka 2050, mtawalia. Aidha, idadi ya watu 

Barani Afrika inakadiriwa kufikia Bilioni 1.6 mwaka 2030 na 

Bilioni 2.4 mwaka 2050, mtawalia. Vilevile, ifikapo mwaka 

2030, Tanzania inakadiriwa kuwa na idadi ya watu milioni 79 

na milioni 135 ifikapo mwaka 2050, mtawalia.   

245. Mheshimiwa Spika, takwimu zinaonesha kuwa idadi ya 

watu Afrika inaongezeka kwa asilimia 2.37 na ukuaji wa Sekta 

ya Kilimo katika bara la Afrika ni asilimia 2.6. Aidha, idadi ya 

watu Tanzania inaongezeka kwa asilimia 3 na ukuaji wa sekta 

ya kilimo ni asilimia 3.6 mwaka 2021. Kwa mujibu wa taarifa 

ya Dakar 2 Summit 2023, Bara la Afrika lina eneo la asilimia 65 

linalofaa kwa kilimo lisilotumika ambalo linatosha kuzalisha 

chakula na kulisha watu Bilioni 9 ifikapo mwaka 2050 duniani.  

  

246. Vilevile, taarifa hiyo inaonesha kuwa Afrika ina eneo la 

Savana peke yake lenye ukubwa wa hekta Milioni 400 

zinazofaa kwa kilimo ambapo hekta Milioni 40 sawa na 

asilimia 10 tu ya eneo lote linalofaa kwa kilimo ndilo 

linalotumika. Hata hivyo tija ya uzalishaji wa mazao katika 

eneo linalotumika ni ndogo na kupelekea Bara la Afrika 

kuagiza chakula kutoka nje ya Afrika zaidi ya tani milioni 100 

zenye thamani ya Dola za Marekani Bilioni 75 kila mwaka.  

  

247. Mheshimiwa Spika, nchi yetu ina eneo lenye ukubwa wa 

hekta milioni 44 zinazofaa kwa kilimo ambapo hekta milioni 

10.8 sawa na asilimia 24.5 ndizo zinazolimwa mazao 

mbalimbali. Kati ya hizo hekta Milioni 29.4 zinafaa kwa 

umwagiliaji wakati zinazotumika kwa umwagiliaji ni hekta 

727,280.6 sawa na asilimia 2.5. Hata hivyo, baadhi ya skimu 

hizo kiuhalisia zinafanyakazi katika msimu mmoja kwakuwa 

zinategemea vyanzo vya maji visivyo vya uhakika 

vinavyoathiriwa na mabadiliko ya tabianchi. Hali hii 

inasababisha nchi yetu kuagiza ngano kwa thamani ya Dola 

za Marekani Milioni 221 na mafuta ya kula kwa thamani ya 

Shilingi Bilioni 450 wakati ardhi na nguvukazi tunayo.  

  

248. Mheshimiwa Spika, idadi ya watu duniani 

wanaokabiliwa na njaa ni Milioni 828 na Bara la Afrika ni 

Milioni 249 (Dakar 2 Summit 2023). Idadi ya watu duniani 

wanaoishi chini ya mstari wa umasikini ni takribani Milioni 719, 

Afrika ni watu Milioni 460 na Tanzania ni watu Milioni 15.8. 



8 MEI, 2023 

166 

 

Aidha, ifikapo mwaka 2050, mahitaji ya chakula Duniani 

yataongezeka kwa wastani wa asilimia 50 ambapo kwa 

upande wa Tanzania, mahitaji yanakadiriwa kufikia tani 

Milioni 33.7.  

  

249. Mheshimiwa Spika, hali hii inaleta msukumo wa kipekee 

kwa nchi yetu kutumia fursa ya biashara ya mazao ya 

chakula katika soko la Afrika ambayo inakadiriwa kufikia Dola 

za Marekani Trilioni 1 ifikapo mwaka 2030. Hatua hiyo, 

itafungua fursa zaidi za masoko na ajira katika mnyororo wa 

thamani wa mazao ya chakula na kuondoa watu waliopo 

kwenye umaskini.  

  

250. Mheshimiwa Spika, suala la mifumo ya chakula ni 

ajenda muhimu kwa nchi yetu kwa sasa. Umuhimu wa 

ajenda hiyo, unathibitishwa na ushindi tulioupata kuwa 

mwenyeji wa Jukwaa la Mifumo ya Chakula barani Afrika 

(Africa’s Food Systems Forum) litakalofanyika tarehe 5 hadi 8 

Septemba, 2023 Jijini Dar es Salaam. Tanzania kuwa mwenyeji 

wa Jukwaa hili ni hatua nyingine ya kuitangazia dunia 

kwamba nchi yetu ina uwezo wa kuzalisha na kulisha Afrika 

na Dunia. Matokeo yanayotarajiwa kutokana na jukwaa hili 

ni pamoja na kuongezeka kwa uwekezaji katika Sekta ya 

Kilimo nchini, kukuza utalii na kuimarika kwa biashara ya 

mazao ya kilimo na teknolojia.  

  

251. Mheshimiwa Spika, Sekta ya Kilimo ni mwajiri mkuu wa 

nguvukazi ya taifa na mchangiaji mkuu wa kipato cha 

wananchi na taifa kwa ujumla. Taarifa ya Sensa ya Kilimo ya 

mwaka 2019/2020 (National  Sample Census of Agriculture) 

inaonesha kuwa katika msimu wa kilimo 2019/2020 jumla ya 

kaya za kilimo milioni 3.49 kati ya kaya milioni 7.837 zilitoa 

taarifa kuwa mauzo ya mazao ya chakula ni chanzo kikuu 

cha mapato ya biashara nchini ambapo wastani wa kipato 

kwa kila kaya kilichotokana na mauzo hayo kilifikia Shilingi 

1,234,056. Kipato hiki bado ni kidogo na sababu kubwa ni tija 

ndogo. Hata hivyo, hali hii inadhihirisha umuhimu mkubwa wa 

kilimo katika jamii yetu.  

  

252. Mheshimiwa Spika, Mpango na Bajeti ya Wizara kwa 

Mwaka 2023/2024 umelenga kujenga Sekta ya Kilimo 

endelevu itakayowapa fursa vijana na wanawake kushiriki 

kwenye kilimo biashara. Lengo ni kutoa fursa za ajira zenye 

staha na kipato cha uhakika ili kufikia lengo la ukuaji wa 

Sekta ya Kilimo kwa asilimia 10 ifikapo mwaka 2030 na 

kuondoa watu kwenye umasikini na kubaki endelevu kwa 

miaka 10 kwa kuwekeza kwenye miradi ya muda mrefu kwani 

uwekezaji kwenye kilimo siyo wa muda mfupi bali matokeo 

yake ni ya muda mrefu.   

  

253. Maeneo makubwa ya uwekezaji ni ujenzi wa 

miundombinu ya umwagiliaji, miundombinu ya uhifadhi, 

uanzishwaji wa mashamba makubwa ya pamoja, upatikanaji 

wa pembejeo, utafiti na huduma za ugani. Utekelezaji wa 

miradi hii, utaimarisha usalama wa chakula wakati wote na 

kukuza uchumi shirikishi ambao utaboresha maisha ya 

mkulima na kuleta utajiri kwa Taifa letu.  

  

254. Mheshimiwa Spika, uwekezaji huu utachangia 

upatikanaji wa ajira kwa vijana na wanawake  kama 

ilivyoelekezwa kwenye Ilani ya Chama Cha Mapinduzi ya 

Mwaka 2020 ambayo imeelekeza kutengeneza ajira Milioni 

nane (8,000,000) kwenye sekta zote za uchumi ifikapo mwaka 

2025 wakati lengo la Wizara ya Kilimo ni kutengeneza ajira 

milioni tatu (3,000,000).  

  

255. Mheshimiwa Spika, uwekezaji kwenye miradi ya kilimo 

siyo wa muda mfupi na matokeo yake ni ya muda mrefu. 

Nimetoa maelezo kutokana na maswali ya mara kwa mara 

ninayoulizwa na baadhi ya wananchi na viongozi kuwa 

Ruzuku ya mbolea imepunguzaje bei ya chakula na matokeo 

ya umwagiliaji ni yapi?  

256. Mheshimiwa Spika, Mpango huu pia unajikita katika 

kuhakikisha tunajilisha sisi na kuwalisha wengine kibiashara. 

Dhamira hii itaongozwa na Dira ya Maendeleo ya Taifa 

(2025); Maelekezo ya Mhe. Dkt. Samia Suluhu Hassan Rais wa 

Jamhuri ya Muungano wa Tanzania wakati wa kulihutubia 

Bunge la 12 la Jamhuri ya Muungano wa Tanzania tarehe 22 

Aprili, 2021; Mpango wa Maendeleo wa Taifa wa Miaka 

Mitano Awamu ya Tatu (2021/2022 – 2025/2026); Ilani ya 

Chama Cha Mapinduzi kwa ajili ya Uchaguzi Mkuu wa 

Mwaka 2020; Sera ya Taifa ya Kilimo ya mwaka 2013; Sera ya 

Taifa ya Umwagiliaji ya Mwaka 2010; na Programu ya 

Kuendeleza Sekta ya Kilimo Awamu ya Pili (ASDP II).  

  

257. Aidha, Mpango umezingatia Malengo Endelevu ya 

Maendeleo (SDGs); Mwongozo na Mpango wa Bajeti wa 

mwaka 2023/2024: na masuala mtambuka ya jinsia, 

mazingira, lishe, mabadiliko ya tabianchi, vijana, kutokomeza 

ajira kwa watoto katika Sekta ya Kilimo, VVU na UKIMWI.  

  

258. Mheshimiwa Spika, nchi yetu imeweka azma ya 

kujihakikishia usalama wa chakula hususan kujilisha, kunufaika 

kwa kulisha wengine kibiashara na kuimarisha ukuaji wa Sekta 

ya Kilimo kwa asilimia 10 ifikapo mwaka 2030. Ili kuongoza 

mageuzi ya kilimo na uboreshaji wa maisha ya wakulima 

yanayokusudiwa, chini ya Mpango wa Agenda 10/30, Wizara 

inaendelea na azma hiyo kwa kutekeleza vipaumbele vitano 

(5) ambavyo vitatekelezwa kupitia mikakati 26 kama 

ifuatavyo:-  

 

Vipaumbele na Mikakati ya  Wizara Mwaka 2023/2024 

  

i. Kuongeza tija na uzalishaji (Increase Productivity and 

Production);  

 

259. Mheshimiwa Spika, Kipaumbele namba moja ni 

kuongeza tija na uzalishaji ambacho kitatekelezwa kwa 

kuwekeza kwenye maeneo ya kimkakati yafuatayo:-  

a. Utafiti wa mbegu bora;  

 

b. Uzalishaji wa mbegu na miche bora pamoja na 

usambazaji wa mbegu  na miche ya ruzuku; 

  

c. Uwekezaji kwenye huduma za ugani;  

 

d. Kuanza kujenga nyumba za maafisa ugani katika Kata 

4,000;  

 

e. Uwekezaji kwenye kupima afya ya udongo na utoaji wa 

ruzuku ya mbolea na viuatilifu; 

  

f. Uwekezaji kwenye kujenga na kukarabati miundombinu 

ya umwagiliaji;  

 

g. Uanzishwaji wa vituo Jumuishi vya Kutoa Huduma za 

Zana za Kilimo (Mechanization centres); na  

 

h. Kuanzisha Kanda saba za Kilimo za Uzalishaji (Tanzania 

Agriculture Growth Corridor).  

 

ii. Kuongeza ajira zenye staha na ushiriki wa vijana na 

wanawake kwenye kilimo (Increase decent jobs and 

enhancing youth and women participation in  agriculture 

sector)  

 

260. Mheshimiwa Spika, kipaumbele namba mbili ni 

kuongeza ajira zenye staha na ushiriki wa vijana na 

wanawake kwenye kilimo ambacho kitatekelezwa kwa 

kuwekeza kwenye maeneo ya kimkakati yafuatayo:-  

 

a. Kuwezesha upatikanaji wa ardhi ya kilimo na uanzishaji 

wa mashamba makubwa ya pamoja  

(Block farms and Agricultural Parks);   

b. Kuimarisha ushiriki wa vijana na wanawake katika kilimo 

kupitia programu ya Jenga Kesho iliyo Bora;   

 

c. Kuendeleza vituo mahiri vya kusambaza teknolojia; na  

 

d. Kuhamasisha uanzishaji wa kampuni za ugani za vijana.  

 

iii. Kuimarisha usalama wa chakula na lishe (To improve 

resilience for food and nutrition security);  

 

261. Mheshimiwa Spika, kipaumbele cha tatu ni kuimarisha 

uhimilivu wa usalama wa chakula na lishe ambacho 

kitatekelezwa kwa kuwekeza kwenye maeneo ya kimkakati 

yafuatayo:-  

 

a. Uwekezaji kwenye miundombinu ya uhifadhi kuweza 

kufikia uwezo wa kuhifadhi tani 3,000,000 ifikapo mwaka 

2030;  

 

b. Kuiongezea NFRA uwezo wa kununua mazao ya wakulima 

ili kuongeza hifadhi hadi kufikia tani 500,000;  

 

c. Kuimarisha na kuanza matumizi ya mfumo wa kidigitali wa 

Agricultural Stock Dynamic Systems utakaosajili ghala za 

sekta ya umma, sekta binafsi na Vyama vya Ushirika na 

kuyapa namba maalum ya utambulisho;  

 

d. Kuratibu Mkutano wa Mifumo ya Chakula Afrika - 2023 

(Africa’s Food Systems Forum) na;  

 

e. Kuhamasisha matumizi ya mazao yaliyoongezewa 

virutubishi ili kukabiliana na matatizo ya lishe nchini.  

    

iv. Kuimarisha upatikanaji wa masoko, mitaji na mauzo ya 

mazao nje ya nchi (Strengthen access to market, 

agriculture financing and crop exports);  

262. Mheshimiwa Spika, kipaumbele namba nne ni 

kuimarisha upatikanaji wa masoko, mitaji na mauzo ya 

mazao nje ya nchi ambacho kitatekelezwa kwa kuwekeza 

kwenye maeneo ya kimkakati yafuatayo:-   

 

a. Kujenga miundombinu ya masoko ya mazao ya kilimo kwa 

ajili ya wakulima katika Halmashauri mbalimbali; 

   

b. Kuimarisha uongezaji thamani na uhifadhi pamoja na 

kuiwezesha Sekta binafsi kwa kuijengea miundombinu ya 

masoko;  

 

c. Kuongeza mauzo ya mazao ya kilimo nje ya nchi;  

 

d. Kuimarisha upatikanaji wa mitaji (Agricultural finance); na  

 

e. Kuziwezesha maabara za Serikali na Sekta binafsi ziweze 

kufikia viwango vya ubora vinavyotakiwa kimataifa.  

    

 

v. Kuimarisha  Maendeleo ya Ushirika (Strengthening 

Cooperative Development)  

 

263. Mheshimiwa Spika, Kipaumbele namba tano ni 

kuimarisha Maendeleo ya Ushirika ambacho kitatekelezwa 

kwa kuwekeza kwenye maeneo ya kimkakati yafuatayo:- 

   

a. Kuimarisha usimamizi na udhibiti wa Vyama vya Ushirika;  

 

b. Kuwezesha Vyama vya Ushirika kujiendesha kibiashara na 

kuvisaidia kupata mitaji;  

 

c. Kuimarisha na kupitia upya mifumo ya upatikanaji wa 

viongozi wa Vyama vya Ushirika; na 

d. Kupitia upya Sheria ya Vyama vya Ushirika Na. 6 ya Mwaka 

2013.  

 

6.1  Kuongeza tija na uzalishaji (Increase Productivity and 

Production)  

 

6.1.1 Utafiti wa mbegu bora  

 

264. Mheshimiwa Spika, katika mwaka 2023/ 2024, Wizara 

kupitia TARI imepanga kufanya utafiti wa mbegu aina kumi 

(10) za  mazao ya kimkakati ya nafaka, jamii ya mikunde na 

mafuta.  Pia, itatafiti na kupendekeza teknolojia mpya kumi 

(10) za kanuni bora za kilimo katika nyanja za afya  ya 

udongo, magonjwa,  wadudu  na viuatilifu vya kudhibiti 

visumbufu vya mimea. Vilevile, TARI itatafiti na kupendekeza 

teknolojia tano (5) za kuongeza thamani ya mazao ya 

maharage, miwa, soya, viazi lishe na korosho.  

  

265. Mheshimiwa Spika, ili kuimarisha upatikanaji wa mbegu 

bora na miche, TARI itaendelea na uzalishaji wa mbegu za 

mazao ya kipaumbele ya mahindi, alizeti, soya, ufuta, ngano, 

maharage, kunde, mpunga, mtama, choroko, dengu, shayiri 

na karanga. Mbegu zitakazozalishwa ni mbegu mama tani 

28, mbegu za awali tani 450 na mbegu za msingi tani 6,973. 

Mbegu za awali zina uwezo wa kuzalisha mbegu 

zilizothibitishwa tani 293,635 ifikapo mwaka 2025.  

  

266. Kadhalika, kupitia mradi wa TAISP imepanga kuongeza 

uzalishaji wa mbegu za awali za alizeti na ngano kutoka tani 

166.5 hadi tani 703 ifikapo mwaka 2025/2026. Pia, kupitia 

mradi wa AFDP itazalisha tani 53.2 za mbegu za awali na tani 

5.6 mbegu mama za mazao ya mahindi, alizeti na 

maharage. Aidha, itaandaa ramani zinazoonesha maeneo 

yanayolimwa alizeti na ngano na kushauri matumizi sahihi ya 

mbolea.  

267. Mheshimiwa Spika, TARI itaendelea kusafisha na 

kuzalisha mbegu za asili tani 10 za mazao ya nafaka, jamii ya 

mikunde na mbogamboga na itahifadhi vizazi vya mbegu 

katika vituo vya TARI vya Dakawa, Hombolo, Ifakara na Selian 

kwa ajili ya  utafiti. Aidha, utafiti wa mbegu hizo utalenga 

katika kukidhi mahitaji ya soko na kilimo biashara kwa 

kushirikiana na viwanda na wafanyabiashara.  

 

268. Mheshimiwa Spika, katika kuimarisha afya ya udongo, 

TARI itachukua na kupima sampuli za  udongo  5,000 kutoka 

mikoa 26 ili  kuandaa ramani inayoonesha  afya ya udongo 

kwa kila Mkoa. Aidha, imepanga kupima  afya ya udongo 

katika skimu tano (5) za Idudumo (hekta 1,000), Lusu (hekta 

1,200), Budushi (hekta 250), Kanolo (hekta 1,200) na 

Kahamanhalanga (hekta 1,200) zilizopo katika  Mkoa wa 

Tabora kwa ajili ya kilimo cha mpunga pamoja na shamba la 

Magereza lililopo Mkoa wa Simiyu  kwa ajili ya kilimo cha 

alizeti.  Vilevile, TARI  itatoa mafunzo ya matumizi ya teknolojia 

bora 3,000 za kilimo kwa maafisa ugani 5,000 na wakulima 

2,000,000. Teknolojia hizo zitasambazwa kupitia maonesho ya 

kilimo, Sabasaba, Siku ya Chakula Duniani, makongamano 

pamoja na kutumia runinga, radio, magazeti na mitandao ya 

kijamii.   

   

269. Mheshimiwa Spika, Wizara kupitia TaCRI imepanga 

kuzalisha mbegu bora za kahawa tani 1.8 zikiwemo tani 1.5 za  

Arabika  na tani 0.3 za Robusta. TaCRI kwa kushirikiana na 

Bodi ya Kahawa itazalisha miche chotara 20,000,000 kwa njia 

ya vikonyo kupitia vikundi vya wakulima, Taasisi binafsi na 

katika bustani za Halmashauri zinazozalisha kahawa. Aidha, 

TaCRI pia itatoa mafunzo kuhusu kilimo bora cha kahawa 

kwa maafisa ugani 511, wakulima viongozi 483 na wakulima 

wadogo 3,393 katika Halmashauri zinazozalisha kahawa Pia, 

TaCRI itanunua magari manne (4) kwa ajili ya kuimarisha 

shughuli za utafiti.  

270. Mheshimiwa Spika, Wizara kupitia Taasisi ya Utafiti wa 

Chai Tanzania (Tea Research Institute of Tanzania –TRIT)  

imepanga kuzalisha miche bora ya chai  1,500,000 na 

kuisambaza kwa wakulima wadogo katika Halmashauri ya 

Kilolo. Miche hiyo itatosheleza kupandwa kwenye eneo lenye 

ukubwa wa hekta 107. 271. idha, TRIT itaendelea na utafiti wa 

ugonjwa unaokausha  mashina ya chai na namna ya 

kudhibiti kuenea kwa vimelea vya Armillaria mellea katika 

mashamba ya chai, kuweka miundombinu ya umwagiliaji 

katika mashamba ya utafiti wa chai kwenye mashamba ya 

wakulima wadogo wa chai na kuendelea na utafiti wa miti 

ya kivuli katika kuongeza tija na ubora wa zao la chai.  

Pamoja na utafiti wa zao la chai,  TRIT imepanga kuzalisha  

miche bora ya parachichi 50,000  na kuisambaza kwa 

wakulima.   

  

272. Mheshimiwa Spika, Wizara itaiwezesha Taasisi ya Utafiti 

wa Tumbaku Tanzania (Tobacco Research Institute of 

Tanzania-TORITA) kukamilisha utafiti wa uvumbuzi wa mbegu 

mpya za tumbaku zenye mavuno mengi na ustahimilivu wa 

ukame na magonjwa ili kukidhi mahitaji ya soko.  

 

i. Kuimarisha Miundombinu ya Utafiti  

 

273. Mheshimiwa Spika, Wizara katika mwaka 2023/2024, 

itaendelea kuimarisha miundombinu ya utafiti wa mazao ya 

kilimo ili kuongeza uzalishaji na tija. Kupitia mradi wa Extended 

Credit Facility (ECF) itaendelea kuimarisha vituo vya utafiti 

vya TARI kwa kujenga miundombinu ya umwagiliaji ambayo 

itaongeza eneo la utafiti na uzalishaji wa mbegu kutoka 

hekta 200  hadi hekta 1,000 ifikapo mwaka 2025; itakarabati  

majengo ya ofisi katika vituo 17; itajenga ghala sita (6) zenye 

vyumba vya ubaridi katika vituo sita (6) vya TARI Uyole, 

Ilonga, Ukiriguru, Maruku, Ifakara na Kihinga zenye uwezo wa 

kuhifadhi tani 2,490 za mbegu za awali; na kukamilisha ujenzi 

wa ghala tano (5) zenye uwezo wa kuhifadhi jumla ya tani 

2,075 katika vituo vitano (5) vya TARI vya Naliendele, Tumbi, 

Selian, Hombolo na Dakawa. Ujenzi huo utakapokamilika TARI 

itakuwa na uwezo wa kuhifadhi mbegu za awali tani 4,565 

zenye uwezo wa kuzalisha mbegu za msingi tani 45,650 zenye 

uwezo wa kuzalisha wastani wa tani 1,369,500 ya mbegu 

zilizothibitishwa.   

  

274. Vilevile, TARI itakamilisha ujenzi wa ofisi na nyumba nne 

(4) za watumishi katika kituo cha TARI Kihinga – Kigoma na 

itaendelea na ujenzi wa ofisi za TARI Makao Makuu - 

Dodoma. Kadhalika, Wizara kupitia TaCRI itaendelea na 

ujenzi wa kituo cha utafiti wa kahawa cha Mwayaya 

(Buhigwe). Pia, itajenga vituo vipya vya utafiti wa kahawa 

vya Nyamwaga-Sirari (Tarime) na  Nyantira (Mvomero) na 

kukarabati miundombinu ya umwagiliaji katika skimu ya 

Lyamungo (Hai).  

  

275. Mheshimiwa Spika, TARI kupitia miradi ya TAISP na 

Programu ya Kuendeleza Kilimo na Uvuvi (Agriculture and 

Fisheries Development Programme – AFDP), itawajengea 

uwezo  watafiti watano (5) katika Shahada ya Uzamivu na 

watafiti wanne (4) wa Shahada ya Uzamili; itanunua magari 

mawili (2), trekta mbili (2) na pikipiki tatu (3); itanunua 

mashine mbili (2) za kuchakata mbegu na itaimarisha 

maabara ya udongo na kuandaa ramani zitakazoonesha 

maeneo yanayofaa kulima alizeti na ngano.   

     

276. Mheshimiwa Spika, katika kuongeza uzalishaji wa miche 

bora na kudhibiti visumbufu vya mazao, Wizara kupitia TARI 

itaanza kujenga maabara mpya ya tissue culture katika kituo 

cha TARI Maruku kwa ajili ya kuzalisha miche bora ya 

migomba na kujenga maabara ya utambuzi na udhibiti wa 

visumbufu vya zao la korosho katika kituo cha TARI 

Naliendele. Pia, TARI itakamilisha ukarabati wa maabara ya 

bioteknolojia ya TARI Mikocheni na ujenzi wa maabara ya 

kuzalisha miche ya mkonge kwa njia ya chupa (tissue culture) 

katika kituo cha TARI Mlingano.  

277. Pia, TARI itaimarisha miundombinu ya maabara ya 

udongo ya TARI Mlingano ili kuiwezesha kupata ithibati 

(accreditation); na itaendelea kuimarisha maabara za 

uzalishaji wa miche kwa njia ya chupa (tissue culture) za TARI 

Uyole, Tengeru na Mikocheni ili kuongeza uwezo wa kuzalisha 

miche.   

  

278. Mheshimiwa Spika, Wizara itahakikisha vituo vya utafiti 

vya TARI vinapata hati miliki ya maeneo yao na kuendelea 

kujenga uzio katika kituo cha TARI Uyole (hekta 1,042) na 

itaanza ujenzi wa uzio wa mashamba katika vituo vingine 16 

vya TARI. Vilevile, TARI itaanza ujenzi wa uzio wa mashamba 

katika vituo vidogo 18. Kadhalika, Wizara itaiwezesha TRIT 

kukamilisha utaratibu wa kupata Ithibati (ISO 17025 

Accreditation) ya maabara ya udongo na mimea iliyopo 

wilaya ya Mufindi kwa lengo la kuimarisha utafiti wa chai na 

kupima afya ya udongo.  

279. Mheshimiwa Spika, Wizara kupitia TORITA imepanga 

kukarabati na kujenga majengo mapya ya utawala na 

maabara; kuimarisha upatikanaji wa vitendea kazi; kununua 

vifaa na vitendanishi vya maabara; kujenga miundombinu ya 

umwagiliaji kwa ajili ya kuzalisha kilo 1,200 za ziada za 

tumbaku; kununua mashine ya kufungasha mbegu; na 

kujenga aina mpya za mabani manne (4) ya mfano kwa 

wakulima yenye uwezo wa kukausha tani 2.4 ya majani ya 

tumbaku kwa kutumia nishati mbadala ili kulinda mazingira.   

 

6.1.2 Uzalishaji wa mbegu na miche bora pamoja na 

usambazaji wa mbegu  na miche ya ruzuku  

  

280. Mheshimiwa Spika, Wizara itaendelea kuimarisha 

uzalishaji na upatikanaji wa mbegu bora nchini ambapo 

katika mwaka 2023/2024, itaiwezesha ASA kuendelea na 

ujenzi wa miundombinu ya umwagiliaji yenye jumla ya hekta 

3,304.8 mwaka 2025 na uzio katika mashamba yote ya 

mbegu ya ASA ambayo ni Kilimi (hekta 300), Msimba (hekta 

400), Bugaga (hekta 100), Mbozi (hekta 400), Luhafwe (hekta 

400), Dabaga (hekta 300), Namtumbo (hekta 500), Arusha 

(hekta 100), Kilangali (hekta 300), Mazizi (hekta 4.8), Msungura 

(hekta 100) na Mwele (hekta 400). Aidha, itanunua matrekta 

kumi (10) na zana zake kwa ajili kurahisisha shughuli  za 

uzalishaji wa mbegu.   

     

281. Mheshimiwa Spika, ASA itaendelea kujenga 

miundombinu ya kuhifadhi mbegu (ghala) katika mashamba 

ya Mbozi, Namtumbo, Msungura na Kilangali. Aidha, 

itanunua na kufunga mitambo miwili (2) ya kuchakata 

mbegu katika mashamba ya mbegu ya Mbozi na Namtumbo 

na kulipia fidia ya mashamba mapya ya mbegu ya 

Tanganyika (Luhafwe), Namtumbo na Chalinze (Msungura na 

Mazizi).  

  

282. Mheshimiwa Spika, ASA itaendelea kufungua maeneo 

mapya katika mashamba ya Mwele (hekta 300) na Luhafwe 

(hekta 400), Msimba (hekta 300), Kilimi (hekta 200), 

Namtumbo (hekta 200) na Mbozi (hekta 200); itazalisha tani 

1,500 za mbegu za ngano na tani 400 za mbegu za soya kwa 

ajili ya kusambaza kwa wakulima; itazalisha miche ya 

parachichi 450,000; na itaendelea kusambaza tani 5,000 za 

mbegu bora za alizeti na kufikia lengo la tani 15,000 mwaka 

2025 na mbegu za ngano kwa wakulima kwa mpango wa 

ruzuku. Vilevile, TARI itazalisha miche/vikonyo/pingili 

37,500,000 (Jedwali Na.14) na kusambaza kwa wakulima kwa 

mpango wa ruzuku.  

    

Jedwali Na. 14:  Mpango wa  Uzalishaji  wa Miche/ 

Vikonyo/Pingili 2023/2024  

Na.  Zao  Idadi ya Miche/Vikonyo  

1  Korosho  750,000  

2.  Muhogo  8,250,000  

3  Mkonge  5,000,000  

4  Viazi vitamu  750,000  

5  Viazi mviringo  1,000,000  

6  Viazi vitamu(lishe)  750,000  

7  Parachichi  10,000,000  

8  Migomba  3,250,000  

9  Nazi  750,000  

10  Zabibu  1,500,000  

11  Michikichi  5,000,000  

12  Miwa  500,000  

  Jumla  37,500,000  

 Chanzo: Wizara ya Kilimo 2022/2023  

 

283. Aidha, Wizara itawezesha ujenzi wa ofisi za Makao 

Makuu ya ASA; itanunua vitendea kazi ikiwa ni pamoja na 

magari ya usimamizi, magari ya kusambaza mbegu, 

kompyuta, pikipiki na vifaa vya ofisi.  

 

Uthibiti wa ubora wa mbegu  

 

284. Mheshimiwa Spika, Wizara katika mwaka 2023/2024, 

kupitia TOSCI itaendelea kusimamia na kudhibiti ubora wa 

mbegu zinazozalishwa nchini na zinazoagizwa nje ya nchi. 

TOSCI itaendelea kusimamia majaribio ya utambuzi (DUS) 

kwa aina 150 za mbegu;  itasimamia majaribio ya umahiri 

kwa aina mpya 25 za mbegu; itakagua mashamba ya 

mbegu ya umma na binafsi hekta 55,000; itakagua maduka 

2,220 na ghala 114 za mbegu kwa lengo la kusimamia ubora 

wa mbegu.  

   

285. Mheshimiwa Spika, TOSCI itatoa mafunzo ya uthibiti na 

udhibiti wa ubora wa mbegu kwa maafisa ugani 25 kwa 

wilaya zote Tanzania ili kupunguza uwepo wa  mbegu zisizo 

na ubora kutoka asilimia tano (5) hadi asilimia tatu (3). Pia, 

TOSCI itawapatia mafunzo Maafisa wa Polisi 25 

wanaofanyakazi mipakani ili kushiriki katika kudhibiti mbegu 

zisizo na ubora kuingia nchini.  Vilevile, itatoa mafunzo na 

kuwasajili wazalishaji wa mbegu, wafanyabiashara wadogo 

wa mbegu na wauzaji, na wazalishaji wa miche/pingili za 

miti, matunda, miwa na viungo 1,800. Kadhalika, TOSCI 

itaandaa viwango vya uthibiti na udhibiti wa ubora wa 

mbegu za viungo. 

 

6.1.3 Uwekezaji kwenye Huduma za Ugani  

 

286. Mheshimiwa Spika, Wizara katika mwaka 2023/2024, 

itaendelea kuimarisha huduma za ugani kwa kununua na 

kusambaza magari 55, visanduku vya ugani 4,000, sare 4,000, 

soil scanner 45 na vishikwambi 1,500 na kusambaza kwa 

maafisa ugani ili kuongeza ufanisi wa utoaji huduma za ugani 

kwa wakulima.   

  

287. Wizara itaendelea kuimarisha Mfumo wa MKilimo na 

matumizi ya Kituo cha Huduma kwa Wateja ili kuwawezesha 

wadau kupata huduma kupitia ujumbe mfupi, mitandao ya 

kijamii na barua pepe; kuwezesha na kusimamia matumizi 

sahihi ya vitendea kazi zikiwemo pikipiki pamoja na 

kukarabati vituo sita (6) vya rasilimali za kilimo (WARCs)  

katika Mikoa ya Kigoma, Pwani, Lindi, Morogoro, Simiyu na 

Tanga.   

 

288. Mheshimiwa Spika, Wizara kwa kushirikiana na sekta 

binafsi itaimarisha mfumo wa M – Kilimo na kuandaa Mobile 

Application ambayo itawezesha mawasiliano kati maafisa 

ugani na wadau wa kilimo. Kupitia Application hiyo, maafisa 

ugani na wakulima watakubaliana malipo kulingana na 

huduma itakayotolewa na wataalam. Aidha, huduma hiyo 

itasaidia kuongeza ajira na upatikanaji wa huduma za ugani 

kwa wakulima kwa urahisi.  

 

289. Vilevile, Wizara itanunua magari matatu (3) ya maabara 

inayotembea kwa ajili ya kutoa huduma za upimaji wa afya 

ya udongo na kukamilisha mfumo wa kuhifadhi taarifa za 

afya ya udongo wa nchi yetu badala ya kuendelea na 

utaratibu wa kupimiwa afya ya udongo na kampuni binafsi 

na taarifa hizo kubaki kwenye kampuni hizo.  

 

Maonesho ya Kilimo ya Kimataifa ya Nanenane  

 

290. Mheshimiwa Spika, katika kilele cha Maonesho ya Kilimo 

(Nanenane) mwaka 2022, Mhe. Dkt. Samia Suluhu Hassan 

Rais wa Jamhuri ya Muungano wa Tanzania alielekeza 

kuanzisha Maonesho ya Kimataifa ya Kilimo (Tanzania 

International Agriculture Trade Show) badala ya kutumia 

utaratibu uliozoeleka. Aidha, Mhe. Rais alielekeza mabadiliko 

hayo yaanzie na ujenzi wa miundombinu katika kiwanja cha 

Maonesho cha John Mwakangale (Mbeya) kilichopo katika 

ukanda wa Nyanda za Juu Kusini ambapo kuna uzalishaji 

mkubwa wa mazao. Ukanda huo, unajumuisha mikoa ya 

Iringa, Mbeya, Songwe, Njombe, Ruvuma, Rukwa na Katavi. 

 

291. Mheshimiwa Spika, katika kutekeleza maelekezo ya 

Mhe. Rais ambayo ni fursa ya kutangaza kilimo na bidhaa 

zake kimataifa, Wizara katika mwaka 2023/2024 imepanga 

kuimarisha viwanja viwili (2) vya maonesho ya kilimo vya John 

Mwakangale (Mbeya) na Nzuguni (Dodoma) kuwa na hadhi 

ya Maonesho ya Kilimo ya Kimataifa. Mpango huo 

utahusisha usanifu wa viwanja hivyo ili kukarabati na kujenga 

miundombinu ya viwanja hivyo na kujenga Tanzania 

Agricultural Museum ili kukidhi hadhi ya Maonesho ya Kilimo 

ya Kimataifa.  

 

Mafunzo ya Kilimo  

 

292. Mheshimiwa Spika, Wizara katika mwaka 2023/2024,  

imepanga kudahili wanafunzi 3,000 katika ngazi ya 

Astashahada ya Awali, Astashahada na Stashahada za 

kilimo. Kati ya hao, wanafunzi 2,500 watagharamiwa 

mafunzo kwa vitendo katika Halmashauri na Wilaya ili 

kuwajengea uzoefu wa kufanya kazi shambani na 

kuwawezesha kuajiriwa na kujiajiri. Aidha, Wizara kwa 

kushirikiana na Wizara ya Elimu Sayansi na Teknolojia 

inaendelea kuangalia uwezekano wa wanafunzi hao 

kufanya mafunzo kwa vitendo kwa kipindi kisichopungua 

mwaka mmoja. Lengo ni kuimarisha ujuzi kwa vitendo na 

utoaji wa huduma za ugani kwa wakulima. 

  

293. Mheshimiwa Spika, Wizara kupitia Vyuo na Vituo vya 

Mafunzo ya Kilimo itatoa mafunzo ya kilimo biashara kwa 

vijana 4,000 kupitia programu ya BBT. Lengo ni kuwawezesha 

vijana kupata maarifa na ujuzi wa namna bora ya kuanzisha 

na kuendesha kilimo biashara hapa nchini kupitia Mashamba 

Makubwa ya Pamoja au mashamba binafsi. Mafunzo hayo 

yatatolewa kwa kuzingatia ikolojia ya kilimo. 

 

294. Pia, Wizara itaendelea kuboresha mazingira ya Vyuo 

vya Mafunzo ya Kilimo na Vituo vya Mafunzo ya Kilimo kwa 

Wakulima kwa kukarabati na kujenga miundombinu ya Vyuo 

sita (6) vya MATI Uyole, KATRIN, Inyala, Igurusi, Mtwara, 

Mlingano pamoja na Vituo vinne (4)  vya Mafunzo kwa 

wakulima vya Bihawana, Mkindo, Themi na Ichenga.  

 

295. Mheshimiwa Spika, Wizara itavipatia Vyuo vya Mafunzo 

ya Kilimo Mlingano, HORTI Tengeru, Inyala, Maruku, 

Mubondo, Mtwara, Bihawana FTC, Ichenga FTC na Mkindo 

FTC vifaa vya kufundishia na kujifunzia. Wizara itaendelea 

kuwawezesha vijana 260 waliohitimu katika vyuo vya Kilimo 

hapa nchini kupata mafunzo ya kilimo katika mashamba 

makubwa nchini Israel ili waweze kujiajiri na kutoa huduma 

na ushauri kwa wakulima kwa vitendo. Vilevile, itagharamia 

mafunzo ya muda mrefu na mfupi ya watumishi 22 katika 

vyuo vya ndani kwa lengo la kuwaongezea maarifa na ujuzi 

wa kutekeleza majukumu yao kwa ufanisi.  

296. Mheshimiwa Spika, Wizara itaendelea kushirikiana na 

SAT kupitia Mradi wa Kuwezesha Utekelezaji wa Mitaala 

Katika Vyuo vya Mafunzo ya Kilimo Awamu ya Pili (Curriculum 

Implementation Support for Training Institute Phase II- CISTI II)  

kuandaa vitini vitatu (3) vya kufundishia moduli za kilimo; 

kuandaa vitabu vitatu (3) vya kiada  kuhusu Kilimo Hai, Jinsia 

katika Kilimo na Utunzaji wa Mazingira; kuandaa miongozo 

mitatu (3) ya mafunzo kwa vitendo kwa ajili ya kufundishia 

moduli za Kilimo Hai, Jinsia katika Kilimo na Utunzaji wa 

Mazingira; na kutoa mafunzo rejea kwa wakufunzi kulingana 

na mahitaji yatakayobainika.  

 

297. Mheshimiwa Spika, Wizara katika mwaka 2023/2024 

itaanza kujenga nyumba za Maafisa ugani katika Kata 4,000 

ili kusogeza huduma za ugani karibu na wakulima na 

kurahisisha utoaji wa ushauri wa kitalaam wa kilimo. Aidha, 

Wizara kwa kushirikiana na Wizara za Kisekta itaanza 

kuangalia uwezekano wa maafisa ugani ngazi ya Kata 

kukusanya na kuingiza takwimu za kilimo kwenye Mfumo wa 

Takwimu za Kilimo (Agriculture Routine Data System – ARDS). 

 

6.1.5 Uwekezaji kwenye kupima afya ya udongo na utoaji wa 

ruzuku ya mbolea na viuatilifu  

 

298. Mheshimiwa Spika, katika kutathmini afya ya udongo 

nchi nzima, TARI itakamilisha kukusanya na kupima sampuli za 

udongo 12,000 kutoka katika mikoa nane (8) ili kuandaa 

ramani inayoonesha afya ya udongo kwa kila Mkoa.  Aidha, 

imepanga kupima  afya ya udongo katika skimu tano (5) 

kwa ajili ya kilimo cha mpunga pamoja na shamba la 

Magereza lililopo Mkoa wa Simiyu  kwa ajili ya kilimo cha 

alizeti. Pia, TARI itaandaa ramani zinazoonesha maeneo 

yanayolimwa alizeti na ngano katika ngazi za Wilaya na Kata 

na kuyatambua rasmi maeneo yote yanayofaa kwa kilimo 

cha zao la ngano na kushauri matumizi sahihi ya mbolea na 

teknolojia za umwagiliaji. 

 

299. Pia, Wizara itatambua, kuainisha na kupima afya ya 

udongo katika mashamba mapya 30 yenye ukubwa wa 

hekta 200,000 za kilimo katika mikoa ya Pwani (hekta 60,000), 

Morogoro (hekta 50,000), Njombe (hekta 30,000), Songwe 

(hekta 30,000) na Tanga (hekta 30,000). 

 

Ruzuku ya Mbolea  

 

300. Mheshimiwa Spika, Wizara katika mwaka 2023/2024, 

kupitia TFRA itaendelea kuratibu upatikanaji wa mbolea 

nchini kwa kutoa ruzuku ya mbolea kwa wakulima hadi 

mwaka 2025/2026 ili kuongeza matumizi ya mbolea (per 

capita consumption) kutoka kilo 19 kwa hekta hadi angalau 

kilo 50 kwa hekta na kupunguza gharama za uzalishaji.  

 

301. Wizara kupitia TFRA itaendelea  na usajili wa wakulima 

katika mfumo wa kidigitali ili kulifanya taifa letu kuwa na 

uhakika wa takwimu na taarifa za wakulima. Vilevile, Wizara 

kupitia TFRA itaendelea kuratibu uingizaji wa mbolea tani 

750,000 nchini; kutoa mafunzo ya ukaguzi wa ubora wa 

mbolea; kusajili aina mpya za mbolea na visaidizi vyake 85; 

na kutoa leseni 2,100.  

 

302. Wizara itaiwezesha Kampuni ya Mbolea Tanzania (TFC) 

Shilingi Bilioni 40 kama mtaji na kuufanya mtaji wake kuwa 

Shilingi Bilioni 46 kwa ajili ya kununua mbolea na kununua 

ardhi ya kujenga kiwanda cha kuchanganya mbolea 

(Blending Facilities) kwa kushirikiana na Sekta binafsi. Hatua 

hii inalenga kupunguza utegemezi wa mbolea kutoka nje ya 

nchi na kuimarisha upatikanaji wa mbolea kulingana na afya 

ya udongo ya eneo husika.  

Ruzuku ya Viuatilifu  

 

303. Mheshimiwa  Spika,  katika  mwaka 2023/2024, 

Wizara kupitia TPHPA  itanunua viuatilifu lita 101,000 kwa ajili 

ya kudhibiti viwavijeshi, kweleakwelea, nzige, nzi wa 

matunda na panya. Aidha, itasavei na kuainisha maeneo ya 

mazalia ya visumbufu vya mazao na mimea na kudhibiti 

visumbufu; itaimarisha udhibiti wa ubora wa viuatilifu 

vinavyozalishwa nchini na vinavyoingizwa kutoka nje ya nchi. 

Kadhalika, itatoa mafunzo ya matumizi bora na sahihi ya 

viuatilifu. Aidha, Wizara itavijengea uwezo vituo vya kudhibiti 

visumbufu vya mazao na mimea ikiwemo KILIMO ANGA na 

kituo cha kudhibiti panya. 

  

304. Vilevile, Wizara imenunua magari 10 na pikipiki 19 kwa 

ajili ya kuwezesha kufanya savei ya uwepo wa visumbufu 

hivyo katika maeneo mbalimbali ya nchi ili viweze 

kudhibitiwa kabla havijaleta madhara na kufanya uharibifu 

wa mazao.  

 

305. Mheshimiwa Spika, katika kuboresha usimamizi wa afya 

ya mimea na viuatifu Wizara kupitia TPHPA inakamilisha ujenzi 

wa maabara ya kitaifa eneo la Mtumba na maabara 14 

katika mipaka katika vituo vya ukaguzi. Maabara hizo 

zitatumika kwa ajili ya uchunguzi wa visumbufu na magonjwa 

ya mimea pamoja na ubora wa viuatilifu na masalia ya 

viuatilifu kwenye mazao na bidhaa za kilimo. 

 

6.1.6  Uwekezaji kwenye  Kujenga na Kukarabati 

Miundombinu ya Umwagiliaji 

 

306. Mheshimiwa Spika, katika mwaka 2023/2024, Wizara 

kupitia Tume ya Taifa ya Umwagiliaji imepanga kuongeza 

eneo la umwagiliaji lenye jumla ya hekta 256,185.46 kwa 

kukamilisha ujenzi wa skimu, kukarabati skimu zilizochakaa, 

kujenga skimu mpya na mabwawa ya kuvunia maji ya 

umwagiliaji.  

 

307. Mheshimiwa Spika, katika mwaka 2023/2024, Tume 

imepanga kukamilisha ujenzi wa miradi 25 na ukarabati wa 

skimu 30 zenye jumla ya hekta 95,005 pamoja na mabwawa 

14 yenye mita za ujazo 131,535,000; na kukamilisha upembuzi 

yakinifu na usanifu wa kina wa skimu 42 na mabonde ya 

kimkakati 22 ambayo utekelezaji wake ulianza mwaka 

2022/2023. Aidha, Tume imepanga kufanya upembuzi 

yakinifu na usanifu wa kina wa  mabwawa mapya 100 na 

kuanza ujenzi wa mabwawa hayo yenye takribani mita za 

ujazo 936,535,700; kuanza ujenzi na kukarabati skimu 59 zenye 

jumla ya hekta 143,482 (skimu mpya 35 hekta 111,390) na 

(kukarabati skimu 24 hekta 32,092) (Kiambatisho Na.11, 12 na 

13).  

 

308. Mheshimiwa Spika, Tume imepanga kuanza ujenzi wa 

miundombinu ya umwagiliaji katika mabonde 22 ya 

kimkakati ya umwagiliaji yenye ukubwa wa hekta 306,361. 

Baadhi ya mabonde hayo ni bonde  la Ziwa Victoria, 

Tanganyika, Rufiji, Manonga - Wembere, Bugwema, Lukuledi, 

Songwe na Ruvuma. Vilevile, Tume imepanga kufanya 

upembuzi yakinifu na usanifu wa kina katika Mashamba 

Makubwa ya Pamoja na kujenga miundombinu ya 

umwagiliaji katika mashamba hayo yenye jumla ya ekari 

264,841.5 kupitia programu ya BBT katika Mikoa ya Kigoma, 

Mbeya, Kagera, Njombe, Singida na Dodoma.  

 

309. Kadhalika, Tume itafanya upembuzi yakinifu na usanifu 

wa kina wa skimu mpya 240 zenye ukubwa wa hekta 268,436 

na mapitio ya upembuzi yakinifu na usanifu wa skimu 255 za 

kukarabati zenye ukubwa wa hekta 290,095 (Kiambatisho 

Na.14 na 15). Ujenzi na ukarabati wa skimu hizo utafanyika 

katika mwaka 2024/2025. Pia, Tume itaendelea na uhakiki wa 

eneo linalomwagiliwa katika mikoa 25. 

310. Mheshimiwa Spika, katika kuimarisha Vyama vya 

Umwagiliaji kwa kushirikiana na Tume ya Maendeleo ya 

Ushirika itatoa mafunzo kwa Vyama vya Umwagiliaji 430 

vilivyosajiliwa ili kusimamia uendeshaji na matunzo ya skimu 

za umwagiliaji; itaanzisha na kusajili Vyama vya Umwagiliaji 

200 na kuhamasisha matumizi ya teknolojia bora za 

umwagiliaji ili kuongeza uzalishaji na tija. Aidha, Tume 

itakusanya takwimu za uzalishaji katika skimu 374 za 

umwagiliaji zitakazotumika kujenga msingi wa makadirio ya 

makusanyo ya ada za huduma za umwagiliaji; itawezesha 

matumizi ya mfumo wa kielekroniki wa ukusanyaji wa ada ya 

huduma za umwagiliaji katika skimu na kusimamia ukusanyaji 

wa ada ya huduma za umwagiliaji katika skimu 600.  

 

311. Mheshimiwa Spika, Tume itaimarisha karakana kuu 

iliyopo katika Mkoa wa Dodoma kwa kununua vifaa vya 

matengenezo na kukarabati jengo kwa ajili ya matengenezo 

ya mitambo na magari yanayomilikiwa na Tume; itaboresha 

vituo vya mitambo katika ofisi za umwagiliaji za mikoa mitano 

(5); itanunua magari 20 kwa ajili ya ofisi za wilaya za 

umwagiliaji pamoja na kufungua ofisi za umwagiliaji za 

Wilaya 25 zilizobaki ili kuimarisha usimamizi wa shughuli za 

umwagiliaji; itakamilisha ujenzi na ukarabati wa ofisi sita (6) za 

mikoa za umwagiliaji; na kuweka mfumo wa kielektroniki wa 

ufuatiliaji na tathmini ya miradi ya umwagiliaji.  

 

312. Mheshimiwa Spika, kuanzia mwaka wa fedha 2023/2024 

na kuendelea Tume ya Taifa ya umwagiliaji itaacha kutumia 

mifereji ya wazi (open channels) na kutumia mfumo wa 

mabomba ambao utaongeza ufanisi kwa  kupunguza 

upotevu wa maji na kulinda uharibifu wa miundombinu. 

Vilevile, Tume itaweka utaratibu wa matumizi ya mita ili 

kutambua matumizi halisi ya maji kwenye skimu ili kuongeza 

ukusanyaji wa ada za umwagilaiji na usimamizi. Wakulima 

ambao hawatakuwa tayari kulipia huduma hiyo, Tume kwa 

kushirikiana na Mamlaka zinazosimamia rasilimali maji 

itasitisha huduma za umwagiliaji kwa kufunga maji.  

 

“Haiwezekani Serikali inawekeza kwenye ujenzi wa 

miundombinu ya umwagilaji kwa gharama kubwa na 

kukabidhi miundombinu hiyo kwa wakulima na pale 

ambapo banio linakatika Serikali inaombwa kuja 

kurekebisha wakati fedha za kurekebisha Skimu zilikusanywa 

na watu wachache”  

  

313. Mheshimiwa Spika, Wizara imedhamiria kuanza kujenga 

uzio katika skimu zote za umwagiliaji nchini, kuweka ulinzi na 

kuimarisha usimamizi wa skimu hizo kupitia mameneja wa 

skimu ili kuongeza tija ya uzalishaji. Ni lazima fedha 

zinazowekezwa katika ujenzi wa skimu za umwagiliaji zirudi ili 

ziweze kuendelea kuwekezwa katika ujenzi wa miundombinu 

mingine na kuhakikisha uendelevu wa miundombinu ya 

umwagiliaji.  

 

314. Mheshimiwa Spika, kwa kutambua kuwa wakulima 

wengi wanauwezo mdogo na gharama za uwekezaji 

kwenye miundombinu ya umwagiliaji ni kubwa, Wizara 

kupitia Tume itachimba visima kwa ajili ya wakulima 150 kwa 

kila Halmashauri ambao ni sawa na jumla ya wakulima 

27,600 katika Halmashauri 184. Wakulima hao watapatiwa 

vifaa vya umwagiliaji (irrigation kits) kwa ajili ya kuhudumia 

ekari 2.5, tenki la maji la lita 5,000 na kuwawekea mfumo wa 

sola ambapo jumla ya ekari 69,000 zitaendelezwa kwa 

uzalishaji wa mazao ya nafaka, mbogamboga na matunda. 

Katika kufanikisha utekelezaji wa programu hii, Wizara 

itaweka vigezo vya kupima utekelezaji, usimamizi, utoaji wa 

taarifa sahihi na usajili wa wakulima kwa kila Halmashauri. 

 

6.1.7 Uanzishwaji wa vituo jumuishi vya kutoa huduma za 

zana za kilimo (Mechanization centres)  

315. Mheshimiwa Spika, katika mwaka 2023/ 2024, Wizara 

itaanzisha vituo vitatu (3) vya kutoa huduma ya zana za 

kilimo kwenye mashamba makubwa ya pamoja 

yatakayoanzishwa kupitia Programu ya BBT.  Vilevile,  

itajenga majengo matatu (3) kwa ajili ya kuhifadhi na 

kuhudumia zana za kilimo kwenye mashamba hayo. 

Kadhalika, wamiliki na waendeshaji wa mashine na zana za 

kilimo 50 katika mikoa ya Tabora, Singida na Manyara 

watapatiwa mafunzo ya matumizi bora ya zana za kilimo.  

 

316. Mheshimiwa Spika, Wizara itawatambua wasindikaji 

wadogo na wakati 50 wa zao la alizeti na zabibu katika 

mikoa ya Dodoma, Singida na Manyara na kuwapatia 

mafunzo kuhusu usimamizi na utunzaji wa mitambo ya 

usindikaji. Kadhalika, Wizara itaendelea kuhamasisha 

matumizi bora ya zana za kilimo katika mnyororo wa uzalishaji 

kwa kutoa mafunzo kwa watoa huduma ya zana za kilimo 

kwenye mashamba makubwa ya pamoja yatakazoanzishwa 

kupitia Programu ya BBT katika mikoa ya Dodoma, Kagera, 

Kigoma, Shinyanga, Singida, Pwani, Njombe na Mbeya. 

 

6.1.8 Kuanzisha kanda saba za kilimo na uzalishaji (Tanzania 

Agriculture Growth Corridors)  

 

317. Mheshimiwa Spika, Wizara ya Kilimo kwa kushirikiana na 

Mpango wa Kukuza Kilimo Ukanda wa Kusini (SAGCOT) 

imeendelea kutekeleza miradi mbalimbali ya kilimo katika 

ukanda wa Nyanda za Juu Kusini kwa kuzingatia ikolojia ya 

kilimo ya mazao husika. Utekelezaji wa miradi katika kipindi 

chote kwenye ukanda huo ulijikita kwenye kuimarisha tija 

katika mnyororo wa thamani. Jitihada hizi zimesaidia 

kuimarisha upatikanaji wa pembejeo kwa wakulima, 

kuongeza matumizi ya teknolojia na upatikanaji wa mitaji. 

  

318. Vilevile, SAGCOT imewezesha matumizi ya teknolojia 

bora za kilimo kwenye eneo la hekta 284,098, wakulima 

782,452 wameajiriwa katika mnyororo wa thamani wa mazao 

mbalimbali na kuongeza kipato kwa wakulima cha Dola za 

Marekani Milioni 137.  

 

319. Mheshimiwa Spika, kutokana na uzoefu uliopatikana 

katika utekelezaji wa Southern Agriculture Growth Corridor of 

Tanzania – SAGCOT), Wizara imepanga kuanzisha Kanda 

nyingine saba za uzalishaji (Tanzania Agriculture Growth 

Corridors) nchini. Lengo ni kuongeza uzalishaji na tija, 

kuimarisha masoko ya mazao ndani na nje ya nchi, 

kuongeza thamani mazao na kuimarisha upatikanaji wa 

pembejeo za kilimo, mitaji na kuondoa utamaduni wa 

kutawanya mazao kila kona ya nchi bila kuzingatia msingi 

imara wa kibiashara.  

 

Uzalishaji wa Mazao  

320. Mheshimiwa Spika, ninaomba nilitaarifu Bunge lako 

Tukufu kuwa Wizara ya Kilimo katika mwaka 2023/2024 

inachukua hatua hizo ili kuongeza uzalishaji na tija kwa 

mazao yote yanayozalishwa nchini yakiwemo mazao asilia 

ya biashara, chakula, mazao yenye uhitaji mkubwa 

yanayoagiwa kutoka nje ya nchi na mazao ya bustani. 

Utekelezaji wa mikakati hiyo, itatuhakikishia kujilisha na 

kuwalisha wengine kibiashara na kuongeza uhimilivu 

unaotokana na mabadiliko ya tabianchi.  Aidha, baadhi ya 

yatakayofanyika katika uendelezaji wa mazao ni kama 

ifuatavyo: - 

 

Mazao Asilia ya Biashara  

 

321. Mheshimiwa Spika, uzalishaji wa mazao asilia ya 

biashara ya korosho, pamba, tumbaku, kahawa, chai, sukari, 

mkonge na pareto unatarajiwa kuongezeka kutoka tani  

951,727.77 mwaka 2022/ 2023 hadi tani 1,578,500 mwaka 

2023/2024 (Jedwali Na. 15).  

322. Aidha, Bodi ya korosho  kwa kushirikiana na wadau 

itachimba visima vya maji 20 katika maeneo yenye 

changamoto ya maji ili kuwawezesha wakulima katika 

shughuli za upuliziaji wa viuatilifu na umwagiliaji. Pia, Bodi ya 

tumbaku itawezesha uchimbaji wa visima vitano (5) kwa ajili 

ya wakulima wa zao la tumbaku.  

 

323. Kadhalika, Wizara kupitia Bodi ya Pamba Tanzania 

katika mwaka 2023/2024 kwa kushirikiana na Chama cha 

Wazalishaji wa Pamba Tanzania (Tanzania Cotton Association 

- TCA) itanunua trekta 100 kwa ajili ya kuanzisha vituo vya 

kutoa huduma kwa wakulima. Vilevile, Wizara kupitia Bodi ya 

Pamba Tanzania itatumia Shilingi Bilioni 5 kwa ajili ya 

umwagiliaji na kuwezesha wakulima wa zao la pamba.  

  

Jedwali Na. 15: Uzalishaji wa mazao asilia ya biashara 

mwaka 2023/2024.   

Aina ya 

Zao   

Uzalishaji 

2022/2023 

(Tani)  

Makadirio 

2023/2024 (Tani)  

Pamba    173,677  400,000  

Kahawa   80,301  75,000  

Chai    8,047**  30,000  

Pareto    3,150**  3,500  

Tumbaku    125,592***  160,000  

Korosho    182,270.045  400,000  

Mkonge    48,262.99**  60,000  

Sukari    456,019.73  450,000  

Jumla                         

951,727.77  

1,578,500  

Chanzo: Wizara ya Kilimo, 2023  

** Uzalishaji unaendelea  

*** Matarajio ya uzalishaji (Haikujumuishwa)  

Zao la mkonge  

 

324. Mheshimiwa Spika, katika mwaka 2023/2024 uzalishaji 

wa mkonge utaongezeka kutoka tani 48,263 mwaka 

2022/2023 hadi tani 60,000. Ongezeko hilo litatokana na 

mashamba mapya yatakayoanza kuvunwa katika msimu wa 

2023/2024. Aidha, Bodi itasambaza mbegu za mkonge 

28,000,000 zitakazopandwa katika eneo la hekta 2,500; itatoa 

mafunzo ya kilimo bora cha mkonge na ubora wa singa kwa 

wakulima wakubwa 39 na wakulima wadogo 8,000; 

itatathimini mashamba ya wakulima wadogo 8,000 ili kubaini 

majani ya mkonge yanayofaa kuvunwa; na itawaunganisha 

wakulima wadogo wa mkonge 2,400 na masoko.   

  

325. Mheshimiwa Spika, ili kuongeza thamani ya zao la 

mkonge, Bodi itawawezesha wawekezaji wawili (2) kuanzisha 

viwanda vya kuchakata mkonge katika Mkoa wa Tanga; 

itanunua korona nne (4) na kuanzisha vituo viwili (2) vya 

kuchakata mkonge katika Halmashauri za Mkinga na Kilosa; 

na kununua zana za kilimo kwa ajili ya uendelezaji wa 

mashamba ya wakulima wadogo.  

  

326. Mheshimiwa  Spika,  katika  mwaka 2023/2024, 

Wizara kupitia TARI itazalisha miche 6,000,000 ya mkonge 

kwenye eneo la hekta 75 itakayosambazwa kwa wakulima 

150 na taasisi.  Vilevile, watafiti/wataalam 20 wa maabara ya 

udongo watapatiwa mafunzo ili kuiwezesha maabara hiyo 

kupata ithibati; wakulima na wadau 100,000 na maafisa 

ugani 500 watapatiwa mafunzo ya uzalishaji wa zao la 

mkonge fursa zitokanazo na zao hilo; na  kuanzisha majaribio 

ya kufupisha muda wa kitalu cha mkonge.  

    

Zao la Chai  

 

327. Mheshimiwa  Spika,  katika  mwaka 2023/2024, 

Wizara kupitia Bodi ya chai itaongeza uzalishaji wa chai kavu 

kutoka tani 25,295.48 mwaka 2022/2023 hadi tani 30,000. 

Lengo hilo litafikiwa kwa kuimarisha huduma za ugani na 

usimamizi wa wadau wa zao la chai. Aidha, Bodi itaratibu 

uzalishaji na usambazaji wa miche bora 1,500,000 ya chai; 

itaratibu uanzishwaji wa viwanda viwili (2) vyenye uwezo wa 

kuchakata tani 2 za chai kwa mwaka kwa ajili ya wakulima 

wadogo; na itatunza mashamba mama tisa (9) na kuanzisha 

mashamba mama mawili (2) kwa ajili ya uzalishaji wa miche 

bora ya chai. Pia, TSHTDA imepanga kuzalisha na kusambaza 

miche 2,000,000 kwa ajili uanzishwaji wa mashamba mapya 

ya Kilolo na kuziba mapengo katika mashamba ya wakulima.  

  

328. Mheshimiwa Spika, Bodi kwa kushirikiana na Tume ya 

Taifa ya Umwagiliaji itatafiti na kuandaa ramani ya maeneo 

yanayofaa kwa kilimo cha umwagiliaji wa zao la chai na 

kuanzisha skimu za umwagiliaji kwa ajili ya wakulima wadogo 

wa chai. Bodi itahamasisha ufufuaji wa mashamba ya 

Lupembe (hekta 300, Korogwe (hekta 100), Muheza (hekta 

50) na Lushoto (hekta 200)  na kuhamasisha uanzishwaji wa 

kiwanda cha Lupembe cha  kusindika majani mabichi ya 

chai; itaratibu shughuli za uanzishwaji na uendeshaji wa 

Mnada wa chai hapa nchini; na kukusanya takwimu  za 

uzalishaji na masoko ya chai.  

 

 

Zao la Pareto 

  

329. Mheshimiwa  Spika,  katika  mwaka 2023/2024, 

uzalishaji wa pareto utaongezeka kutoka tani 3,150 mwaka 

2022/2023 hadi tani 3,500.  Ili kufikia lengo hilo, Bodi kwa 

kushirikiana na wadau itasambaza kwa wakulima mbegu 

bora za pareto tani 3.5 na itatoa mafunzo ya kilimo bora cha 

zao hilo kwa wakulima 9,000 na maafisa ugani 60 kutoka 

Mikoa ya Njombe, Manyara, Arusha, Songwe, Iringa na 

Mbeya. Aidha, Bodi kwa kushirikiana na Tume ya Maendeleo 

ya Ushirika itaandaa mwongozo wa usimamizi wa zao la 

pareto na itahuisha Mpango Mkakati wa  Tasnia ya Pareto 

wa miaka 10.  

Zao la Tumbaku 

  

330. Mheshimiwa Spika, Wizara kupitia Bodi ya Tumbaku 

Tanzania imepanga kuongeza uzalishaji wa tumbaku kutoka 

tani 60,874.85 mwaka 2022/2023 hadi tani 160,000 mwaka 

2023/2024. Aidha, Bodi itahamasisha wakulima kuzingatia 

kanuni bora za kilimo ili kuongeza tija ya uzalishaji kutoka kilo 

1,400 hadi kilo 1,600 kwa hekta; kuongeza ubora wa tumbaku 

kutoka asilimia 97 hadi asilimia 98; kutoa mafunzo ya kilimo 

bora cha tumbaku kwa wakulima na maafisa ugani; 

kuhamasisha wakulima kuboresha mabani ya kukaushia 

majani ya tumbaku; na kujenga mabwawa mawili (2) katika 

Mkoa wa Tabora.  

   

331. Mheshimiwa Spika, Bodi itasajili wakulima 75,000 wa 

tumbaku ili kuwatambua kwa ajili ya kurahisisha utoaji wa 

huduma za kilimo. Bodi kupitia mfumo wa ATMIS itasajili vituo 

1,500 vya kuchambua tumbaku na vituo 750 vya kuuzia 

tumbaku ili kudhibiti ubora wa zao hilo. Ili kuimarisha ubora 

wa tumbaku, Bodi itafanya savei na kutathmini uzalishaji wa 

zao la tumbaku katika mashamba ya wakulima. Aidha, Bodi 

itaendelea kuhamasisha upandaji wa miti katika maeneo ya 

uzalishaji wa tumbaku kwa ajili ya kulinda na kutunza 

mazingira. Wizara itaiwezesha Bodi kukamilisha ujenzi wa ofisi 

ya Bodi ya Tumbaku iliyopo katika Mkoa wa Tabora. 

 

Zao la Pamba  

 

332. Mheshimiwa Spika, uzalishaji wa pamba katika mwaka 

2023/2024, utafikia tani 400,000 ikilinganishwa na tani 

174,921.50 mwaka 2022/2023. Lengo hilo litafikiwa kwa 

kusambaza mbegu bora za pamba tani 22,146 na chupa 

(ekapaki) 12,500,000 kwa wakulima wa pamba. Aidha, 

Wizara itaiwezesha Bodi ya Pamba Tanzania kununua ndege 

40 zisizo na rubani kwa ajili kunyunyuzia viuatilifu; mashine 

mbili (2) za kutengeneza mkaa kutokana na mabaki ya 

pamba na zana za kilimo za kupandia na kupalilia 1,500.  

  

333. Mheshimiwa Spika, TARI itaendelea na utafiti wa mbegu 

mpya zenye ukinzani dhidi ya wadudu wa pamba hususan 

chawa jani (jassid). Pia, itaendelea kuzalisha mbegu za awali 

tani 380 zitakazozalisha tani 17,000-23,000 za mbegu 

zilizothibitishwa. Aidha, TARI itaendelea na utafiti wa rutuba 

ya udongo na lishe ya mimea hususan matumizi sahihi ya 

mbolea zenye virutubisho mchanganyiko, mbinu shirikishi za 

udhibiti wa visumbufu vya mazao hasa wadudu waharibifu 

wa pamba na magonjwa na mbinu rafiki na rahisi za kudhibiti 

magugu katika mashamba ya pamba.  

  

334. Mheshimiwa Spika, Bodi itaendelea kusajili wakulima 

katika mfumo wa elektroniki katika Mikoa 17 inayozalisha 

pamba. Aidha, Bodi kwa kushirikana na TARI itatoa mafunzo 

kuhusu udhibiti wa ugonjwa wa mnyauko fuzari (fusarium 

wilt), upandaji kwa nafasi na zana rahisi za kupandia na 

kupalilia pamba na afya ya udongo na maji kwa wakulima 

100,000. Bodi itakarabati ghala zilizopo katika Mikoa ya 

Mwanza, Simiyu, Shinyanga, Mara na Geita. Kadhalika, Bodi 

itaendelea kutoa mafunzo ya kilimo bora cha pamba na 

matumizi sahihi ya pembejeo za kilimo kwa wakulima na 

maafisa ugani.  

 

 

 

 

Zao la kahawa 

  

335. Mheshimiwa Spika, uzalishaji wa zao la kahawa katika 

mwaka 2023/2024, unatarajiwa kufikia tani 75,000 

ikilinganishwa na uzalishaji wa tani 80,301 mwaka 2022/2023. 

Lengo hilo litafikiwa kwa kuboresha matunzo ya mibuni, 

matumizi ya pembejeo za kilimo na kuimarisha mifumo ya 

masoko ya kahawa. Aidha, Wizara kupitia Bodi itaanzisha 

mashamba ya mfano 40 katika Wilaya 20 za Mikoa ya 

Ruvuma, Mbeya, Songwe, Kagera na Kilimanjaro; itaendelea 

kuratibu uzalishaji na usambazaji wa miche bora ya kahawa 

20,000,000 katika Wilaya 52 zinazozalisha kahawa; na 

itahamasisha ufufuaji wa mashamba ya kahawa 150 yenye 

jumla ya hekta 400. Aidha, Bodi itaratibu na kutoa mafunzo 

kwa wakulima na wadau wa kahawa 10,000 kuhusu kilimo 

bora, ubora wa kahawa na masoko.   

 

Zao la Korosho 

  

336. Mheshimiwa Spika, uzalishaji wa korosho katika mwaka 

2023/2024, unatarajiwa kufikia tani 400,000 ikilinganishwa na 

uzalishaji wa tani 175,268.97 mwaka 2022/2023. Ili kufikia 

lengo hilo, Wizara itaiwezesha Bodi ya Korosho Tanzania 

kununua na kusambaza viuatilifu vya maji lita 3,130,000 na 

viuatilifu vya unga (sulphur) tani 49,000 kwa ajili ya kudhibiti 

visumbufu vya korosho. Vilevile,  kwa kushirikiana na TARI 

itatoa mafunzo kuhusu kilimo bora cha zao la korosho kwa 

wakulima 103,000 na maafisa ugani 2,425 kutoka katika 

maeneo ya uzalishaji.  

  

337. Mheshimiwa Spika, TARI imepanga kuzalisha miche ya 

korosho 45,000 kupitia kituo cha Utafiti wa Kilimo Naliendele - 

Mtwara na kusambaza kwa wakulima katika maeneo 

yanayolima zao la korosho kulingana na mahitaji katika 

maeneo husika. Vilevile, TARI itaanzisha na kusimamia 

mashamba darasa ya korosho 40 katika mikoa inayolima zao 

la korosho.  

 

Zao la Ufuta 

  

338. Mheshimiwa Spika, TARI katika mwaka 2023/2024,  

itazalisha mbegu za ufuta zilizothibitishwa tani 50,000. Aidha, 

itazalisha mbegu za msingi tani 15 za mbegu za msingi zenye 

uwezo wa kuzalisha tani 3,000 za mbegu zilizothibitishwa. 

Vilevile, TARI imepanga kutoa mafunzo kuhusu kilimo bora 

cha ufuta kwa wakulima 4,000 wa zao hilo kupitia mashamba 

150  ya mfano katika Mikoa ya Manyara, Morogoro, 

Dodoma, Lindi, Mtwara, Songwe na Katavi.   

 

Zao la Karanga  

  

339. Mheshimiwa Spika, TARI katika mwaka 2023/2024, 

itazalisha tani 10 za mbegu zilizothibitishwa na tani 25 za 

mbegu za msingi zenye uwezo wa kuzalisha tani 250 za 

mbegu zilizothibitishwa. Vilevile, TARI itatoa mafunzo kwa 

wakulima 1,000 kuhusu kilimo bora cha karanga kupitia 

mashamba ya mfano 150 ambayo yataanzishwa katika 

Mikoa ya Dodoma, Shinyanga, Tabora, Mtwara, Songwe, 

Mbeya, Katavi, Rukwa na Mara.  

 

Zao la Parachichi  

 

340. Msheshimiwa Spika, baada ya Mheshimiwa Rais 

kufungua masoko ya mazao ya kilimo nje ya nchi, Serikali 

ilipanga kukamilisha mambo mawili; kwanza kuanzisha 

Mamlaka ya Afya ya Mimea na Viuatilifu ambayo tayari 

imeanza kutekeleza majukumu yake; na pili kuweka utaratibu 

wa kusimamia tasnia ya parachichi ambapo tayari Mkakati 

wa Kuendeleza Tasnia ya Mazao ya Bustani (horticulture) 

mwaka 2021-2031 pamoja na Mwongozo wa Kuendeleza 

zao la Parachichi umeandaliwa. Hatua hizo zimewezesha 

kuongeza mauzo ya nje ya zao la parachichi kutoka tani 

9,978 mwaka 2020 hadi tani 29,031 mwaka 2022. 

  

341. Mheshimiwa Spika, Wizara katika mwaka 2023/2024, 

itaendelea kuhamasisha uzalishaji wa aina za parachichi 

zinazouzwa nje ya nchi (Exportable Varieties) kutoka wastani 

wa tani 29,031 zenye thamani ya Dola za Marekani Milioni 52 

mwaka 2022/2023 hadi tani 50,000 zenye thamnai ya 

takribani Dola za Marekani Milioni 90 ifikapo mwaka 2025; na 

itahamasisha uwekezaji katika uongezaji wa thamani wa 

bidhaa za parachichi.   

342. Vilevile, Wizara kupitia TARI kwa kushirikina na 

Halmashauri za wilaya na Sekta Binafsi itazalisha miche 

10,000,000 ya parachichi kwa kuendeleza vitalu na 

kuimarisha miundombinu ya uzalishaji katika vituo vya TARI 

Uyole, TARI Tengeru, TARI Kifyulilo na vituo vya Majaribio ya 

Utafiti wa Kilimo vya Igeri, Seatonde na Isimani. Pia, TARI 

itakusanya vinasaba vya zao la parachichi na kuvihifadhi 

kwenye benki ya vinasaba kwa matumizi ya kuendeleza 

utafiti.   

 

Zao la Zabibu  

 

343. Mheshimiwa Spika, zao la zabibu linalimwa katika mkoa 

wa Dodoma ambapo katika mwaka 2021/2022 uzalishaji wa 

zabibu ni tani 15,513 na mahitaji ya mchuzi ni lita Milioni 15 na 

uzalishaji kwa sasa ni lita Milioni 5. Changamoto ya soko la 

zabibu inatokana na ukosefu wa miundombinu ya kuhifadhi 

mchuzi wa zabibu. Katika kuhakikisha uzalishaji wa zabibu 

unaongezeka Wizara imepanga kutekeleza yafuatayo:- 

hatua ya kwanza ni kuwanunulia wazalishaji matenki ya 

kuhifadhi mchuzi wa zabibu; hatua ya pili Serikali itaboresha 

mfumo wa zamani wa mashamba kwa kuweka 

miundombinu ya umwagiliaji kwenye mashamba ya zabibu; 

hatua ya tatu ni kuimarisha usimamizi ikiwemo ujenzi wa uzio 

katika shamba la zabibu Hombolo; na kuweka utaratibu wa 

kuchangia gharama za umwagiliaji.   

  

344. Mikakati mingine ni pamoja na kuhamasisha Sekta 

binafsi kuzalisha juisi kwa kutumia zabibu ya ndani ambapo 

Kampuni ya Jambo imeanza uzalishaji wa juisi. Vilevile, Wizara 

itaendeleza shamba na kiwanda cha zabibu Chinangali na 

kukabidhi kwa Sekta binafsi kukiendesha. Pia, Wizara kupitia 

TARI itazalisha na kusambaza miche 500,000 ya zabibu kwa 

wakulima ambayo itatosha kupandwa katika hekta 192.7.  

345. Mheshimiwa Spika, Wizara katika mwaka 2023/2024, 

kupitia TARI itaendelea kutunza shamba la vinasaba vya 

zabibu kwa ajili ya utafiti ili kuongeza idadi ya aina za zabibu 

kutoka 26 zilizopo hadi kufikia 32. Utafiti huo, utasaidia kuwa 

na wigo mpana wa aina ya mvinyo unaozalishwa nchini ili 

kuwa na ushindani katika soko la kimataifa.   

  

346. Pia, Wizara kupitia TARI itatoa mafunzo ya kanuni bora 

za kilimo cha zabibu kwa wakulima 2,000 na maafisa ugani 

80 katika Mkoa wa Dodoma. Kadhalika, TARI itaandaa na 

kusambaza nakala 2,000 za vipeperushi vya kanuni za kilimo 

bora cha zabibu pamoja na nakala 1,000 za Mwongozo wa 

Kilimo Bora cha Zabibu. Wizara itaendelea kuhamasisha 

uwekezaji wa viwanda vya kuchakata zabibu sambamba na 

kuendeleza shamba na kiwanda cha zabibu Chinangali.  

 

Zao la ndizi  

 

347. Mheshimiwa Spika, zao la ndizi ni mojawapo ya mazao 

yanayochangia katika usalama wa chakula na mapato ya 

kaya za wakulima milioni 1.76 waliozalisha wastani wa tani 

milioni 2.04 za ndizi mwaka 2020 (NBS 2021). Kuanzia mwaka 

2023/2024, Wizara kwa kushirikiana na wabia wa maendeleo, 

Mamlaka za Serikali za Mitaa na Sekta binafsi itaimarisha 

uzalishaji na masoko ya zao la ndizi kwa kuzingatia matokeo 

ya tathmini iliyofanywa na Wizara ya Kilimo katika maeneo 

ya uzalishaji wa ndizi uliokamilika mwezi Aprili, 2023.  

  

348. Mheshimiwa Spika, maeneo mahsusi yatakayofanyiwa 

kazi kulingana na tathmini hiyo ni pamoja na kutafuta 

masoko mapya ya ndizi na kuboresha mfumo wa ukusanyaji 

wa takwimu za mauzo ya ndizi ndani na nje ya nchi ili 

kuongeza kipato cha mkulima na Taifa; uboreshaji wa 

miundombinu ya barabara na ujenzi wa vivutio vya kuuzia 

ndizi (banana market shades) katika maeneo mbalimbali 

ikiwemo Rungwe, Kwasadala (Hai), Mamsera (Rombo), 

Kibosho Kirima (Moshi DC) na Nyarubanda (Kigoma DC); 



8 MEI, 2023 

199 

 

kuimarisha mfumo wa uzalishaji na usambazaji wa miche 

bora ya migomba ili kudhibiti kuenea kwa magonjwa; 

kusimamia uuzaji wa ndizi kwa vipimo sahihi badala ya 

mkungu pamoja na vifungashio (crates) ili kumlinda mkulima 

na ubora wa ndizi ikiwemo huduma za ugani, utafiti na ujenzi 

wa miundombinu ya muhimu; na kuhamasisha uwekezaji wa 

viwanda vya kuongeza thamani ya zao la ndizi.  

  

Mazao ya Chakula  

 

349. Mheshimiwa  Spika,  katika  mwaka 2023/2024, 

Wizara itaendelea kuhamasisha uzalishaji wa mazao ya 

chakula ikiwemo mahindi, mpunga, muhogo, mtama, 

mawele na mazao jamii ya mikunde ili kuimarisha upatikanaji 

wa chakula na biashara ya mazao hayo. Katika msimu wa 

2022/2023 matarajio ni kuzalisha tani 18,700,000. Kati ya hizo, 

mahindi ni tani 8,500,000 na mchele tani 2,200,000 na mazao 

yasiyo nafaka ni tani 8,000,000.   

  

350. Ili kufikia lengo hilo, Wizara itaendelea kuhamasisha 

wakulima kuzingatia kanuni za kilimo bora ikiwemo matumizi 

ya mbegu bora, mbolea, viuatilifu na matumizi ya zana za 

kilimo. Vilevile, Wizara itaendelea kuratibu utekelezaji wa 

Mkakati wa Kitaifa wa Usimamizi wa Mazao baada ya 

Kuvuna ili kupunguza upotevu wa mazao na kuimarisha 

usalama wa chakula.  

 

351. Mheshimiwa Spika, Wizara kupitia mradi wa TANIPAC 

itatoa mafunzo ya kanuni bora za kilimo na udhibiti wa 

sumukuvu kwa wakulima 48,600 katika Halmashauri 18 ili 

kuimarisha uzalishaji na udhibiti wa sumukuvu katika mazao 

ya chakula. Kadhalika, Wizara kupitia mradi wa TANIPAC 

itaimarisha majukwaa ya kitaifa na kiwilaya ya usimamizi wa 

mazao baada ya Kuvuna kwa lengo la udhibiti endelevu wa 

sumukuvu.  

 

Uzalishaji wa Mazao yenye Mahitaji Makubwa 

352. Mheshimiwa Spika, Wizara katika mwaka 2023/2024, 

itaendelea kuhamasisha uzalishaji wa mazao ya miwa, 

ngano na mazao ya mbegu za mafuta ili kuimarisha 

upatikanaji wake nchini na kupunguza uagizaji wa bidhaa 

hizo nje ya nchi.  

  

Zao la Miwa na Uzalishaji wa sukari  

 

353. Mheshimiwa Spika, katika mwaka 2021/ 2022 uzalishaji 

wa miwa ulikuwa tani 3,757,255 ambazo zilizalisha sukari tani 

379,280; mwaka 2022/2023 uzalishaji wa miwa ulikuwa tani 

4,405,350.61 ambazo zilizalisha sukari tani 456,019.73; na 

uzalishaji wa miwa katika mwaka 2023/2024 unatarajiwa 

kufikia takribani tani 4,500,000 ambazo zitazalisha tani 465,000 

za sukari.   

  

354. Mheshimiwa Spika, Hii itasaidia kupunguza nakisi ya 

sukari kutoka nje kwa kiwango kilichopo sasa cha tani 30,000 

ili kufikia mwaka 2025 kusiwepo uagizaji wa sukari kutoka nje 

ambapo uzalishaji wa miwa unatarajiwa kufikia tani 7,000,000 

ambazo zitazalisha tani 700,000 za sukari. Ili kufikia lengo hilo 

Wizara imeanza kuchukua hatua stahiki kuanzia mwaka 

2022/2023 kama ifuatavyo; kukamilisha upembuzi yakinifu wa 

mabwawa ya Mandela na Wembele; na kuongeza 

upatikanaji wa mbegu bora ambapo Bodi ya Sukari Tanzania 

kwa kushirikiana na TARI itaanzisha kitalu cha hekta 400 

katika bonde la Kilombero. Aidha, tumemuomba Mhe. Rais 

kwa ajili ya kuweka jiwe la msingi.   

  

355. Vilevile, Bodi itaimarisha usimamizi wa matumizi ya 

kanuni bora za kilimo cha miwa, uvunaji na uchakataji wa 

miwa. Aidha, Wizara imepanga kuanza kilimo cha 

umwagiliaji katika zao la miwa kwa wakulima wadogo wa 

Kilombero. Ili kupunguza gharama za uingizaji wa sukari 

(Import bill) Wizara itafanya majadiliano na viwanda vyote 

vya sukari namna ya kuzalisha sukari ya viwandani na 

kutumia mfumo wa sukari ya matumizi ya kawaida ili kulinda 

viwanda vya ndani. Aidha, Bodi itakagua na kudhibiti 

wadudu waharibifu wa miwa na magonjwa katika eneo la 

hekta 800 za mashamba ya miwa. Bodi itasajili wakulima wa 

miwa 1,200 katika maeneo ya uzalishaji na kuandaa 

miongozo itakayoratibu uuzaji na uagizaji wa sukari.   

  

356. Mheshimiwa Spika, TARI itaendelea na utafiti wa aina 

mbili (2) za mbegu mpya zenye uwezo wa kutoa  mavuno 

mengi na kiwango kikubwa cha sukari, kuvumilia ukame, 

ukinzani wa magonjwa na wadudu waharibifu. Pia, 

itaendelea kuzalisha mbegu za awali tani 120 kwa aina 12 za 

miwa ambazo zitapandwa kwenye hekta 12 ili kuzalisha 

mbegu za msingi. Mbegu hizo zitalisha tani 1,000-1,200 za 

mbegu za msingi zitakazotosheleza kupanda hekta100-120.  

 

357. Mheshimiwa Spika, TARI itaendelea na uzalishaji wa 

mbegu za miwa kwa kushirikiana na wakulima ambapo 

itaandaa mashamba yenye ukubwa wa hekta 60 katika 

Mikoa ya Pwani, Kagera na Morogoro. TARI kwa kushirikiana 

na Bodi ya Sukari Tanzania itaendelea kutoa mafunzo kuhusu  

udhibiti wa magonjwa na wadudu waharibifu na afya ya 

udongo kwa wakulima 6,054 katika mikoa ya uzalishaji wa 

zao la miwa.  

 

Zao la Alizeti  

 

358. Mheshimiwa Spika, katika kuhakikisha Serikali inawalinda 

wakulima wa mazao ya mafuta ya kula nchini, Wizara ya 

Kilimo kupitia Mamlaka ya Nafaka na Mazao Mchanganyiko 

(COPRA) imewasilisha mapendekezo Wizara ya Fedha na 

Mipango kurudisha kodi kwenye mafuta yaliyosafishwa 

kutoka nje (refined oil) kuwa asilimia 35. Hii ni kufuatia ukweli 

kwamba, punguzo la kikodi kutoka asilimia 35 hadi asilimia 25 

lililotolewa na Serikali katika mwaka 2022/2023 liliathiri soko la 

mazao ya mafuta ya kula nchini. Hivyo, katika kuwalinda 

wakulima wa mazao ya mafuta nchini, Wizara ya Kilimo 

inapendekeza Serikali irudishe kodi ya asilimia 35 kwa mafuta 

ya kula yaliyosafishwa kutoka nje ya nchi. Aidha, mtu au 

kampuni yoyote isiyojihusisha na uchakataji wa mazao ya 

mafuta yanayozalishwa hapa nchini, haitaruhusiwa kuingiza 

mafuta ya kula kutoka nje na COPRA itasimamia kazi hii.  

 

359. Wizara katika mwaka 2023/2024, kupitia TARI kwa 

kushirikiana na wadau ikiwemo IFAD na AGRA itazalisha 

mbegu za awali za alizeti tani 186 zenye uwezo wa kuzalisha 

mbegu zilizothibitishwa tani 7,440 na kujenga miundombinu 

ya umwagiliaji katika mashamba ya TARI Ilonga yenye 

ukubwa wa hekta 15. Aidha, TARI kwa kushirikiana na AGRA 

na AMDT itawezesha kampuni za kitanzania za uzalishaji wa 

mbegu za alizeti ili kuongeza uzalishaji.  

  

360. Wizara itaendelea kusambaza mbegu za alizeti tani 

5,000 kwa mpango wa ruzuku katika mwaka 2023/2024 na 

tani 15,000 katika mwaka 2025/2026. Usambazaji wa mbegu 

tani 5,000 utawezesha uzalishaji wa alizeti kufikia takribani tani 

1,000,000 ambazo zitazalisha takribani tani 300,000 za mafuta 

ya kula.  

  

361. Pia, TARI itatafiti magonjwa na wadudu 

wanaoshambulia alizeti, pamoja na utafiti wa kuzuia na 

kupambana na magugu kwa njia husishi katika mashamba 

ya alizeti. Aidha, TARI kwa kushirikiana na AGRA itatoa 

mafunzo ya uzalishaji wa mbegu bora za alizeti kwa wadau 

306,600 ikiwa ni wakulima na kampuni za uzalishaji wa 

mbegu.   

  

Zao la Ngano 

  

362. Mheshimiwa Spika, katika kujitosheleza na zao la ngano, 

Serikali inaendelea kuwekeza fedha ili kuondoa tatizo la 

uagizaji wa ngano kutoka nje ya nchi ambapo Wizara 

imejielekeza kutekeleza mikakati ifuatayo:-   

i. TARI itazalisha mbegu za awali tani 2,500 ambazo 

zitazalisha mbegu zilizothibitishwa tani 50,000 kwa kushirikiana 

na Sekta binafsi ifikapo mwaka 2025/2026;  

 

ii. Kuongeza uzalishaji wa ngano kutoka tani 61,968 hadi 

kufikia tani 150,000 mwaka 2023/2024, tani 250,000 mwaka 

2024/2025 na tani 1,000,000 ifikapo mwaka 2025/2026; 

  

iii. Kuendelea kutambua na kupima maeneo yote 

yanayofaa kwa kilimo cha ngano nchini; na  

 

iv. Kuingia mikataba ya ununuzi wa ngano (Memorandum 

of Understanding – MoU) na kampuni kubwa zinazoagiza 

ngano nje ya nchi ili kununua ngano yote inayozalishwa na 

wakulima ndani ya nchi kwa uwiano wa market share. Hivyo, 

kupitia mikataba hiyo waagizaji wa ngano nje ya nchi 

wataagiza ngano ya kutosheleza mahitaji yao baada ya 

kukidhi sharti la kununua ngano yote nchini kwa ajili ya 

kuhamasisha uwekezaji wa ndani ili ifikapo mwaka 2025/2026 

nchi yetu ijitosheleze kwa mahitaji ya ngano na kuzuia 

uingizaji wa ngano kutoka nje ya nchi. Serikali tusipofanya 

maamuzi magumu katika zao hili, tutaendelea kuwa 

wategemezi wa ngano kutoka nchi zingine. 

 

363. Mheshimiwa Spika, pamoja na jitihada za Serikali kutaka 

kuingia makubaliano na waagizaji wa ngano, kumejitokeza 

baadhi ya waagizaji hao kugomea hatua hiyo. Kwakua 

kama nchi tunawekeza fedha za umma katika kuhakikisha 

tunazalisha ngano kukidhi mahitaji ya ndani, ninaomba 

nitumie Bunge lako Tukufu kuutangazia umma kwamba 

Watanzania hawatakufa njaa kwa kukosa ngano na 

hatuwezi kuendelea kuwa soko la nchi nyingine na 

niwahakikishie kuwa hawataingiza hata kilo moja ya ngano 

ifikapo mwaka 2025/2026.  

364. Mheshimiwa Spika, nitumie nafasi hii kuwaambia 

wamiliki wa kampuni zinazochakata ngano nchini kuwa, 

wasiposaini mkataba wa makubaliano na wakulima wa 

ngano (MoU), mwenye mamlaka ya kutoa vibali vya kuingiza 

ngano ni Waziri wa Kilimo hivyo viwanda vyao vitakosa 

malighafi ya ngano na vitabaki chuma chakavu, ni  lazima 

tumlinde mkulima.  

 

“Ninaomba niliambie Bunge lako Tukufu kuwa mazao mengi 

ya kilimo yamekufa kwa kuwa wakulima hawakulindwa na 

kufungulia milango ya kuagiza mazao kutoka nje bila 

sababu”  

 

6.2  Kuongeza Ajira zenye staha na Ushiriki wa Vijana na 

Wanawake kwenye Kilimo (Increase decent jobs and 

enhancing youth and women participation in  agriculture 

sector) 

  

6.2.1  Kuwezesha upatikanaji wa ardhi ya kilimo na 

uanzishaji wa mashamba makubwa ya pamoja (Block farms 

and Agricultural Parks)  

 

365. Mheshimiwa Spika, katika mwaka 2023/ 2024 Wizara 

itaendelea kuwawezesha vijana na wanawake kwa 

kuwajengea uwezo na kuwapatia mitaji na maeneo ya 

uzalishaji yenye miundombinu ya umwagiliaji. Aidha, Wizara 

itahamasisha uanzishwaji wa Mashamba Makubwa ya 

Pamoja kwa ajili ya kuwawezesha vijana kushiriki katika kilimo 

na kuleta Sekta binafsi ambao watashiriki pamoja na vijana 

hao katika mashamba hayo ili kununua mazao, kuongeza 

thamani na ajira.  

  

366. Mheshimiwa Spika, Wizara imepanga kufikia mwaka 

2025 kuwa na jumla ya hekta 1,000,000 ambazo ni sawa na 

ekari 2,500,000 kwa ajili ya kuwapatia vijana na wanawake. 

Aidha, gharama za usafishaji, upimaji wa shamba na afya ya 

udongo, usawazishaji wa mashamba na ujenzi wa 

miundombinu ya umwagiliaji kwa hekta moja ni wastani wa 

Shilingi 16,800,000. Katika kutekeleza lengo hilo, Wizara kwa 

kushirikiana na Sekta binafsi na Taasisi za Fedha itawekeza 

Shilingi Trilioni 16.8 ifikapo mwaka 2030. Eneo hili likikamilika la 

hekta 1,000,000 litatengeneza ajira 1,500,000.  

 

367. Mheshimiwa Spika, eneo hili la hekta 1,000,000 litakuwa 

na miundombinu ya uzalishaji kwa teknolojia za kisasa 

ambalo litatumika kwa uzalishaji wa mazao ya nafaka na 

bustani. Eneo hili litaongeza uzalishaji wa mazao ya nafaka 

kwa tani 3,500,000 na kuwawezesha wakulima kupata kipato 

cha wastani wa Shilingi Trilioni 1.75 ambayo ni sawa na 

Shilingi 7,000,000 kwa kila mkulima kwa uzalishaji mmoja.  

  

368. Pia, Wizara itatambua na kuainisha mashamba mapya 

30 yenye ukubwa wa hekta 200,000 za kilimo katika mikoa ya 

Pwani (hekta 60,000), Morogoro (hekta 50,000), Njombe 

(hekta 30,000), Songwe (hekta 30,000) na Tanga (hekta 

30,000).  

 

6.2.2  Kuimarisha ushiriki wa vijana na wanawake katika 

 kilimo  kupitia programu ya Jenga Kesho iliyo Bora  

 

369. Mheshimiwa Spika, maelekezo ya Rais wa Jamhuri ya 

Muungano wa Tanzania  Mheshimiwa Dkt. Samia Suluhu 

Hassan tarehe 20 Machi, 2023 wakati wa uzinduzi wa 

Mpango wa Mashamba Makubwa ya Pamoja ni kuhakikisha 

Serikali inatengeneza ajira mpya kwa vijana na wanawake 

Milioni 8 ifikapo mwaka 2025. Maelekezo hayo ni sehemu ya 

utekelezaji wa Ilani ya Uchaguzi ya Chama Cha Mapinduzi 

(CCM) 2020 kwa lengo la kutatua changamoto ya ajira kwa 

vijana na wanawake.  

  

370. Mheshimiwa Spika,  Wizara ya Kilimo peke yake 

imepanga kutengeneza ajira Milioni tatu (3,000,000) ifikapo 

mwaka 2025 kupitia mipango na mikakati mbalimbali 

ikiwemo program ya Jenga Kesho iliyo Bora (BBT).  Programu 

hiyo itawawezesha vijana na wanawake kushiriki katika 

shughuli za kilimo biashara.  

  

371. Mheshimiwa Spika, BBT ni programu ya miaka 8 kuanzia 

mwaka 2022 - 2030 na itatekelezwa nchi nzima kwa 

ushirikiano kati ya Serikali, Washirika wa Maendeleo na Sekta 

binafsi. BBT ni miongoni mwa programu muhimu katika Sekta 

ya Kilimo ili kufikia malengo ya ukuaji wa Sekta ya Kilimo kwa 

asilimia 10 ifikapo mwaka 2030 (Ajenda 10/30).  

 

372. Mheshimiwa Spika, Wizara kwa kushirikiana na wadau 

itaendelea kuhamasisha ushiriki wa Sekta binafsi kwenye 

utoaji wa huduma mbalimbali kwenye mashamba makubwa 

ya pamoja kwa ajili ya vijana na mashamba ya mbegu. 

Huduma hizo ni pamoja na ukodishaji wa zana za kilimo, 

utoaji wa huduma za ugani, pembejeo za kilimo, mikopo, 

upangaji wa madaraja, usafirishaji, usindikaji, ufungashaji na 

masoko. Huduma hizo zitatolewa kwenye maeneo maalum 

ambapo zitajengwa pack houses kwa kushirikiana na Sekta 

binafsi.  

 

6.2.3 Kuendeleza Vituo Mahiri vya kusambaza teknolojia  

 

373. Mheshimiwa Spika, ili kuhakikisha vijana na wanawake 

wanapata elimu ya teknolojia, ubunifu na mbinu za kilimo 

bora kwa mwaka mzima, Wizara kupitia TARI itajenga 

miundombinu ya umwagiliaji katika vituo nane (8) mahiri vya 

usambazaji wa teknolojia katika viwanja vya maonesha ya 

wakulima (Nanenane) vya Nyakabindi, John Mwakangale, 

Nzuguni, Ngongo, Fatma Mwasa, Themi, Mwl. J. K. Nyerere na 

Nyamhongolo.  

6.2.4 Kuhamasisha uanzishwaji wa Kampuni za Ugani za 

Vijana  

 

374. Mheshimiwa Spika, Wizara katika mwaka 2023/2024 

itapitia upya miongozo ya ugani iliyopo na kuandaa mfumo 

wa kisheria utakaoruhusu uanzishwaji wa kampuni za ugani 

za vijana. Hatua hiyo inatarajiwa kuongeza upatikanaji wa 

ajira kwa wahitimu wa kozi mbalimbali za kilimo nchini na 

kuongeza ufanisi wa utoaji wa huduma za ugani katika Sekta 

ya Kilimo.  

 

6.3 Kuimarisha Usalama wa Chakula na Lishe (To improve 

resilience for Food and Nutrition Security) 

  

6.3.1 Uwekezaji kwenye miundombinu ya uhifadhi kuweza 

kufikia uwezo wa kuhifadhi  tani 3,000,000 ifikapo mwaka 

2030  

 

375. Mheshimiwa Spika, Wizara katika mwaka 2023/2024 

itaendelea kuimarisha uwezo wa nchi wa kuhifadhi mazao 

ya chakula kwa kukamilisha ujenzi wa ghala 38 zenye uwezo 

wa kuhifadhi jumla ya tani 33,000 katika Mikoa ya Ruvuma 

(28), Tabora (6), Geita (1) na Shinyanga (3). Vilevile, Wizara 

kupitia Mradi wa Kuongeza Uwezo wa Kuhifadhi 

unaotekelezwa na NFRA itakamilisha ujenzi wa ghala na 

vihenge vyenye uwezo wa kuhifadhi jumla ya tani 165,000 

katika kanda za Songea, Mbozi, Makambako, Dodoma na 

Shinyanga. Aidha, Wizara itaandaa Mwongozo wa Usimamizi 

na Uendeshaji wa Ghala na kuvijengea uwezo vikundi 54 vya 

wakulima kuhusu usimamizi na uendeshaji wa ghala ili 

kuhakikisha ghala zilizojengwa zinatumika na kuendeshwa 

kwa tija.     

    

376. Mheshimiwa Spika, katika mwaka 2023/ 2024, Wizara 

itafanya tathmini ya kuangalia uwezekano wa kuiongezea 

NFRA uwezo wa kuhifadhi chakula. Tathmini hiyo itahusisha 

namna ya kushirikisha Sekta binafsi katika uhifadhi wa 

chakula ili kuimarisha usalama wa chakula nchini. Lengo la 

tathmini hiyo ni kubaini uwezo wa Sekta ya umma na Sekta 

binafsi wa kuhifadhi chakula ili kukidhi mahitaji ya chakula ya 

ndani ya nchi na kulisha wengine kibiashara.  

 

6.3.2 Kuiongezea NFRA uwezo wa kununua mazao ya 

wakulima ili kuongeza hifadhi hadi kufikia tani 500,000  

 

377. Mheshimiwa Spika, ili kuimarisha usalama wa chakula, 

Wizara kupitia NFRA itanunua na kuhifadhi tani 400,000 za 

nafaka. Kati ya hizo, mahindi ni tani 200,000 mpunga tani 

200,000. Pia, Wizara itachimba visima virefu (boreholes) 

vitano (5) vya maji katika ghala za  Mbogokomtonga, 

Kigugu, Mvumi, Msolwa Ujamaa na Njage katika Mkoa wa 

Morogoro kwa ajili ya kuwezesha uendeshaji.  

 

6.3.3 Kuimarisha na kuanza matumizi ya mfumo wa 

 Agricultural Stock Dynamics Systems  

 

378. Mheshimiwa Spika, Wizara katika mwaka 2023/2024, 

itaimarisha na kuanza matumizi ya mfumo wa kidigitali 

(Agricultural Stock Dynamics Systems) kwa ajili ya kufuatilia 

kiasi cha mazao ya kilimo kilichohifadhiwa katika ghala hapa 

nchini. Mfumo huo utasajili ghala za sekta ya umma, sekta 

binafsi, vyama vya ushirika na masoko kwa kuyapa namba 

maalumu ya utambulisho. Mfumo huu utawezesha shughuli 

za biashara ya kilimo na kuhakikisha upatikanaji wa takwimu 

sahihi za chakula kwa ajili ya usalama wa chakula nchini.  

 

6.3.4 Mkutano wa Mifumo ya Chakula Afrika – 2023 

   

379. Mheshimiwa Spika, Wizara katika mwaka 2023/2024, 

kwa kushirikiana na wadau wa Sekta ya Kilimo nchini, 

itaendelea na maandalizi na kushiriki Kilele cha Mkutano wa 

Mifumo ya Chakula Afrika 2023 (Africa Green Revolution 

Forum - Africa Food System Summit) utakaofanyika tarehe 05 

hadi 08 Septemba, 2023 katika Ukumbi wa Kituo cha 

Kimataifa cha Mikutano cha Julius Nyerere Dar es Salaam.   

  

380. Mkutano huo umelenga kuleta matokeo muhimu katika 

kuendeleza mifumo ya chakula na kilimo nchini na barani 

Afrika. Matokeo yanayotarajiwa ni pamoja na kuongezeka 

kwa uwekezaji katika Sekta ya Kilimo nchini, kukuza utalii, 

kuimarika kwa biashara ya mazao ya kilimo na teknolojia.  

    

6.3.5 Kuhamasisha matumizi ya mazao yaliyoongezewa 

virutubishi ili kukabiliana na Matatizo ya Lishe nchini   

 

381. Mheshimiwa Spika, Wizara itaendelea kutekeleza 

Mpango Kazi wa Lishe katika Kilimo (Nutrition Sensitive 

Agriculture Action Plan – NSAAP) ili kuchangia kupunguza 

matatizo ya lishe nchini ikiwemo udumavu, ukondefu na 

upungufu wa wekundu wa damu. Katika mwaka 2023/2024, 

Wizara itahamasisha wakulima kuzalisha mazao 

yaliyoongezwa virutubishi kibaolojia ili kukabiliana na 

changamoto ya lishe duni nchini. Aidha, TARI itawezesha 

maafisa ugani kuanzisha mashamba darasa 100 na 

mashamba ya mfano 28 na itatoa mafunzo kwa maafisa 

ugani 725 kuhusu uzalishaji wa maharage lishe na mahindi 

lishe yenye tija katika Mikoa ya Njombe, Rukwa, Kigoma na 

Songwe.    

  

382. Mheshimiwa Spika, TARI itazalisha vipando 390,150 vya 

mbegu za awali za viazi lishe ambavyo vitazalisha vipando 

8,000,000 kwa ajili ya kusambaza kwa wakulima; itatoa 

mafunzo kwa wakulima 2,000 katika mikoa ya Kanda ya Ziwa 

na maeneo mengine yanayozalisha viazi vitamu vyenye 

ubora na lishe zaidi. Pia, TARI itaanzisha na kutunza vizazi 

(germplasm) ya mazao/miti ya matunda yenye vitamin C 

kwa wingi ikiwemo miti jamii ya michungwa, nanasi na 

makakara (passion).  

383. Mheshimiwa Spika, Wizara kupitia mradi wa AGRI - 

Connect itajenga vyumba vya ubaridi (cold rooms) vinne (4) 

na vituo vitatu (3) vya kukusanyia  matunda na mboga, 

katika Mikoa ya Iringa, Njombe na Mbeya kwa lengo la 

kupunguza upotevu, kuboresha masoko na kuimarisha 

usalama wa chakula na lishe. Mradi pia utaanzisha majiko 

lishe 100 kwa lengo la kuelimisha jamii kuhusu ulaji unaofaa 

kwa makundi mbalimbali ya jamii.   

  

384. Vilevile, miradi ya bustani na ufugaji wa wanyama 

wadogo itaanzishwa katika shule za msingi 100 kutoka Mikoa 

ya Njombe (40) Songwe (25) na Iringa (35) kwa lengo la 

kuhamasisha uzalishaji na matumizi ya mazao hayo 

mashuleni ili kuboresha lishe. Vilevile, kupitia mradi wa 

Beyond Cotton matenki matatu (3) ya kuvuna na kuhifadhi 

maji ya mvua kwa ajili ya kilimo cha umwagiliaji wa bustani 

za mboga na matunda ili kuongeza upatikanaji wa mazao 

hayo na kuboresha lishe miongoni mwa wakulima wa 

pamba.  

 

6.4  Kuimarisha Upatikanaji wa Masoko, Mitaji na  Mauzo 

 ya  Mazao  nje  ya  Nchi (Strengthen access to 

market, agriculture financing and crop exports) 

  

6.4.1 Kuimarisha Upatikanaji wa Masoko ya Mazao ya Kilimo 

Ndani na Nje ya Nchi  

 

385. Mheshimiwa Spika, Wizara katika mwaka 2023/2024, 

itaendelea kuimarisha upatikanaji wa masoko ya mazao ya 

kilimo ndani na nje ya nchi kwa kujenga masoko ya kimkakati 

mipakani, ujenzi wa vituo vya masoko (market sheds), 

kuimarisha Mamlaka ya Udhibiti wa Nafaka na Mazao 

Mchanganyiko na kuziwezesha CPB na NFRA kununua 

mazao ya wakulima.  

i.  Ujenzi wa Masoko ya Kimkakati  

 

386. Mheshimiwa Spika, katika mwaka 2023/ 2024 Wizara 

itaendelea na ujenzi wa masoko matano (5) ya kimkakati 

yaliyokuwa chini ya mradi wa DASIP yaliyopo katika 

Halmashauri za Kahama MC (Busoka), Ngara (Kabanga), 

Kyerwa (Nkwenda na Murongo), na Tarime (Sirari). Ujenzi wa 

masoko hayo utawezesha kuendeleza biashara ya mazao ya 

mchele, muhogo (Busoka), ndizi na maharage (Nkwenda), 

ndizi na parachichi (Kabanga), ndizi na viazi mviringo 

(Murongo) na mchele na mahindi (Sirari) katika mipaka ya 

nchi za Uganda, Kenya, Rwanda na Burundi.   

  

ii. Ujenzi wa Vituo vya Masoko (Market sheds) 

  

387. Mheshimiwa Spika, Wizara katika mwaka 2023/2024 

imepanga kujenga vituo vitatu (3) vya masoko ya kilimo 

(market sheds). Vituo hivyo vitawezesha wakulima kukusanya 

na kuuza mazao yao sehemu rasmi inayotambulika na 

mamlaka husika.   

  

iii. Kuimarisha Mamlaka ya Udhibiti wa Nafaka na Mazao 

Mchanganyiko, kuziwezesha CPB na NFRA Kununua mazao  

  

388. Mheshimiwa Spika, katika mwaka 2023/ 2024 Wizara 

itaendelea kuiwezesha Mamlaka ya Udhibiti wa Nafaka na 

Mazao Mchanganyiko (COPRA) kwa lengo la kuimarisha 

usimamizi wa uhifadhi na biashara ya mazao ya nafaka na 

mazao mchanganyiko ili kukidhi vigezo vya soko. Vilevile, 

Wizara itaiwezesha CPB kununua tani 115,000 za mazao ya 

mahindi, mpunga, ngano, maharage, alizeti na mtama 

mweupe na NFRA kununua na kuhifadhi mahindi tani 92,500, 

mpunga tani 6,500 na mtama tani 1,000. 

6.4.2  Kuimarisha uongezaji thamani na uhifadhi pamoja na 

kuiwezesha Sekta binafsi kwa kuijengea miundombinu 

ya masoko 

   

389. Mheshimiwa  Spika,  katika  mwaka 2023/2024, 

Wizara itaendelea kuimarisha uongezaji wa thamani ya 

mazao ya kilimo ili kuongeza mauzo ya mazao ndani na nje 

ya nchi. Wizara imepanga kutekeleza lengo hilo kwa kujenga 

Vituo Jumuishi (Common use facilities), kiwanda cha 

kusindika zabibu, kituo mahiri cha usimamizi wa mazao 

baada ya kuvuna na kuiwezesha Bodi ya Nafaka na Mazao 

Mchanganyiko kusindika mazao.  

 

i. Ujenzi wa Vituo Jumuishi  

 

390. Mheshimiwa Spika, katika mwaka 2023/ 2024, Wizara 

itaendelea na ujenzi wa Vituo Jumuishi (common use 

facilities) vitatu (3) vya kukusanya, kuchambua, kupanga 

madaraja, kufungasha na kusafirisha mazao ya bustani katika 

Mikoa ya Iringa, Kilimanjaro na Dar es Salaam. Ujenzi wa vituo 

hivyo, utawezesha kupunguza upotevu wa mazao ya 

bustani, kuongeza ubora na mauzo ya mazao hayo ndani na 

nje ya nchi. Aidha, vituo hivyo vitaendeshwa na Sekta binafsi.  

 

ii.  Ujenzi wa Kiwanda cha Kusindika Zabibu Ghafi  

 

391. Mheshimiwa Spika, ili kuongeza thamani ya zao la 

zabibu, kupunguza upotevu na kuwaongezea wakulima soko 

la zabibu, Wizara itawezesha ujenzi wa kiwanda na kusimika 

mitambo ya kusindika zabibu ghafi katika Halmashauri ya Jiji 

la Dodoma. Kiwanda hicho kitakuwa na uwezo wa kupokea 

na kusindika zabibu tani 200 kwa mwaka ambazo zitazalisha 

mchuzi wa zabibu lita 150,000.    

  

392. Mheshimiwa Spika, ili kujenga Sekta binafsi imara na 

masoko ya uhakika, ni wajibu wa Serikali kuisaidia na 

kuiwezesha sekta yake ya ndani. Katika kulitekeleza hilo, 

Wizara katika mwaka wa fedha 2023/2024 itaendelea na 

kukamilisha kiwanda cha kuchakata zabibu kilichopo 

Chinangali na kununua matenki ya kuhifadhi mchuzi wa 

zabibu. Kiwanda hiki kitaendeshwa na Sekta binafsi.  

 

iii. Ujenzi wa Kiwanda cha Kubangua Korosho  

 

393. Katika hatua ya awali Bodi ya Korosho Tanzania 

itaiwezesha Sekta binafsi kiasi cha Shilingi Bilioni 10 kwa ajili ya 

kuanza ujenzi wa kiwanda cha kubangua korosho. Pia, Bodi 

itawezesha ukusanyaji wa korosho sehemu moja ili kurahisisha 

upatikanaji wa malighafi hizo kwa ajili ya wabanguaji wa 

ndani. Vilevile, Bodi tayari imepeleka wataalam wa ugani 

(subject matter specialists) watano (5) wa zao la korosho 

katika Wilaya ya Manyoni ambao wamepewa pikipiki kwa 

ajili ya kurahisha utaoji wa huduma za ugani.   

  

394. Mheshimiwa Spika, katika mwaka 2023/2024 Bodi 

itajenga ghala lenye uwezo wa kuhifadhi tani 3,000 za 

korosho katika Wilaya ya Manyoni na kukamilisha ujenzi wa 

ofisi za Bodi na ofisi za wasimamizi wawili katika mashamba 

ya pamoja ya korosho yaliyopo katika Wilaya hiyo.  

  

395. Katika hatua nyingine, Wizara imejiwekea program ya 

miaka mitatu ya kuhakikisha inaipatia mtaji Kampuni ya 

Kahawa ya TANICA ambapo mpango uliopo ni kubadilisha 

business model kwa kuunda mfumo ambao ni wa kimkakati 

na ushindani. Wizara kwa kushirikiana na wadau wa 

maendeleo na Sekta binafsi itaanzisha Kituo Jumuishi cha 

Huduma za Biashara (Dar es Salaam Multi-Commodities 

Centre - DMCC) ili kuboresha uuzaji wa mazao ya kilimo kwa 

kujenga miundombinu ya kuhifadhi na usafirishaji wa mazao.  

 

 

 

 



8 MEI, 2023 

214 

 

iv.  Ujenzi wa Kituo Mahiri cha Usimamizi wa Mazao  

 

396. Mheshimiwa Spika, Wizara katika mwaka 2023/2024 

kupitia mradi wa TANIPAC itakamilisha ujenzi wa Kituo Mahiri 

cha Usimamizi wa Mazao Baada ya Kuvuna (Mtanana – 

Kongwa) na Maabara Kuu ya Kilimo Jijini Dodoma. Ujenzi wa 

kituo na maabara hiyo utasaidia kupunguza upotevu wa 

mazao baada ya kuvuna pamoja na kupima kiwango cha 

sumukuvu kwenye mazao ya mahindi na karanga ili kulinda 

afya ya walaji.  

 

v. Bodi ya Nafaka na Mazao Mchanganyiko  

 

397. Mheshimiwa Spika, Wizara itaendelea kuchukua hatua 

mbalimbali kuboresha mfumo wa utendaji kazi wa Bodi ya 

Nafaka na Mazao Mchanganyiko. Katika mwaka 2023/2024, 

Bodi itaachana na utaratibu wa kufungua maduka ya 

rejareja na badala yake itajiendesha kibiashara kwa kutumia 

mawakala na wasambazaji wakubwa wa bidhaa.  

  

398. Katika mwaka 2023/2024, CPB itasindika mahindi tani 

40,500 zitakazozalisha unga wa mahindi tani 30,250 na 

pumba za mahindi tani 10,250; itakamua alizeti tani 5,000 na 

kuzalisha mafuta ya alizeti lita 1,400,000 na mashudu ya alizeti 

tani 3,500; itakoboa mpunga tani 20,000 zitakazozalisha 

mchele tani 13,000 na pumba za mpunga tani 6,000; 

itasindika ngano tani 15,000 zitakazozalisha unga wa ngano 

tani 11,250 na pumba  za ngano tani 3,750; na itachakata 

korosho tani 115 kwa ajili ya kuzalisha jibini (cashewnut 

butter).   

 

6.4.3 Kuongeza Mauzo ya Mazao ya Kilimo Nje ya Nchi  

 

399. Mheshimiwa Spika, Wizara imepanga kuongeza mauzo 

ya mazao nje ya nchi kutoka Dola za Marekani Bilioni 1.2 hadi 

Dola za Marekani Bilioni 5 ifikapo mwaka 2030. Katika mwaka 

2023/2024, Wizara kupitia Taasisi, Bodi na Sekta binafsi 

itaongeza mauzo ya mazao mbalimbali kwa asilimia tano (5) 

kufikia Dola za Marekani Bilioni 1.457. Mpango huu 

utawezesha kuongezeka mauzo baadhi ya mazao asilia ya 

biashara kama ifuatvyo: - pamba kutoka Dola za Marekani 

Milioni 227.1 hadi Dola za Marekani Milioni 238.46 na tumbaku 

kutoka Dola za Marekani Milioni 355 hadi Dola za Marekani 

Milioni 372.75.  

 

6.4.4  Upatikanaji wa Mitaji (Agricultural Finance)  

 

400. Mheshimiwa Spika, Wizara katika mwaka 2023/2024, 

itaendelea kushirikiana na taasisi za fedha katika kuimarisha 

utoaji wa mikopo yenye riba nafuu kwenye Sekta ya Kilimo.  

Wizara kupitia Mfuko wa Pembejeo za Kilimo (AGITF) itatoa 

mikopo yenye thamani ya Shilingi milioni 800 kwa ajili ya 

kuwezesha vijana kupata mitaji kupitia programu ya BBT kwa 

riba isiyozidi asilimia 4.5.  

  

401. Vilevile, Serikali baada ya kukamilisha uanzishwaji wa 

Mfuko wa Maendeleo ya Kilimo itaendelea na ukusanyaji wa 

mapato ya mfuko kwa ajili ya kuendeleza kilimo ikiwemo 

kinga ya bei (stabilization fund), pembejeo za kilimo (input 

support), miundombinu ya uhifadhi, utafiti na uongezaji wa 

thamani. Aidha, Wizara itaingia makubaliano na Mamlaka ya 

Udhibiti wa Bima (Tanzania Insurance Regulatory Authority-

TIRA) ili kuandaa skimu mahususi kwa ajili ya utekelezaji wa 

bima ya mazao.  

  

402. Mheshimiwa Spika, Benki ya Maendeleo ya Kilimo 

Tanzania (TADB) itaongeza idadi ya taasisi za fedha  

zinazotumia mfuko wa dhamana kutoka taasisi 15 hadi 21 ili 

kurahisisha utoaji wa mikopo; itawezesha miradi mipya 25 ya 

uchakataji, sita (6) ya ghala, miwili (2) ya vyumba vya 

ubaridi, minne (4) ya miundombinu ya umwagiliaji, mitatu (3) 

ya Mashamba Makubwa ya Pamoja, ununuzi wa matrekta 42 

pamoja na combine harvester 10.   

403. Mheshimiwa Spika, TADB itatoa mikopo ya pembejeo 

kwenye miradi 20 ya kilimo, itawajengea uwezo wakulima 

wadogo 1,400 kwenye kanda sita (6) kuhusu elimu ya fedha; 

itazindua huduma maalum ya mikopo kwa wanawake na 

vijana; itavijengea uwezo vikundi vinane (8) vya wanawake 

na vijana na itaanzisha kampeni ya kuwashawishi vijana 

kushiriki katika kilimo. Vilevile, TADB itaendelea na utoaji wa 

mikopo katika mnyororo wa thamani wa kilimo ikiwa ni 

pamoja na kushiriki katika utekelezaji wa Programu ya 

“Building a Better Tomorrow” - BBT inayolenga kuvutia vijana 

kushiriki katika uzalishaji na biashara ya mazao ya kilimo. 

Kadhalika, Wizara itaendelea kuandika maandiko ya Miradi 

mbalimbali ya kilimo kwa ajili ya kuwezesha upatikanaji wa 

mitaji ya kilimo.  

 

6.4.5  Kuziwezesha maabara za Serikali na sekta binafsi 

ziweze kufikia viwango vya ubora vinavyokidhi soko 

la kimataifa  

 

404. Mheshimiwa Spika, Wizara katika mwaka 2023/2024 

kupitia TPHPA itaanza kuboresha miundombinu ya maabara 

za afya ya mimea za Kurasini, Kibaha, Tengeru na TPHPA 

makao makuu ili ziweze kupata ithibati na kuwezesha kutoa 

vyeti vya ubora vinavyokubalika kimataifa. Hatua hiyo 

itaboresha upatikanaji wa huduma hapa nchini na 

kupunguza gharama kwa wafanyabiashara wa mazao ya 

kilimo. Vilevile, itawezesha kufungua masoko ya mazao ya 

kilimo katika nchi mbalimbali ikiwemo soko la tangawizi nchini 

Marekani na China na soko la pilipili na parachichi nchini 

China pamoja na soko la ndizi (plantain) nchini Afrika Kusini. 

Aidha, Wizara kupitia TPHPA itaendelea kuweka mazingira 

wezeshi kwa Sekta binafsi ikiwemo kukamilisha maabara hizo 

kutoa vyeti vya ubora.  

6.5  Kuimarisha Maendeleo ya Ushirika (Strengthening 

Cooperative Development) 

  

6.5.1 Kuimarisha Usimamizi na Udhibiti wa Vyama vya Ushirika  

 

405. Mheshimiwa Spika, Tume ya Maendeleo ya Ushirika 

itaendelea kuratibu uanzishwaji wa Benki ya Taifa ya Ushirika 

kwa kuhamasisha ununuaji wa hisa. Lengo ni kupata mtaji wa 

Shilingi Bilioni 15 ili benki hiyo isajiliwe rasmi kama Benki ya 

Taifa ya Ushirika ifikapo Juni 2024. Aidha, Tume itaendelea 

kuratibu uanzishwaji wa Mfuko wa Bima ya Akiba na Amana 

za wanachama wa SACCOS utakaotumika kama kinga ya 

akiba na amana za wanachama iwapo SACCOS zao 

zitashindwa kutekeleza majukumu yake kwa mujibu wa 

Sheria ya Huduma Ndogo za Fedha ya Mwaka 2018 na 

Kanuni zake za mwaka 2019.  

 

406. Mheshimiwa Spika, Tume kwa kushirikiana na Bodi ya 

Usimamizi wa Leseni za Ghala (Warehouse Receipt 

Regulatory Board - WRRB), Soko la Bidhaa (Tanzania 

Mercantile Exchange - TMX), Sekretarieti za Mikoa, 

Halmashauri za Wilaya, Miji na Majiji itaweka mifumo rasmi na 

jumuishi wa biashara na masoko kwa mazao mchanganyiko 

ambayo hayana bodi za usimamizi. Mazao hayo ni ufuta, 

alizeti, vitunguu, iliki, viungo, soya, choroko, dengu, karanga, 

maharage na asali. Kwa mazao ambayo yanatumia mifumo 

rasmi ya biashara, Tume itaendelea kuvihamasisha vyama 

kutumia mizani ya kigitali kwa lengo la kuwanufaisha 

wakulima.  

  

407. Mheshimiwa Spika, Tume itaendelea kusimamia na 

kudhibiti Vyama vya Ushirika kwa kukagua vyama 7,300 na 

kutekeleza mpango wa kuwajengea uwezo Maafisa Ushirika, 

viongozi na watendaji wa Vyama vya Ushirika. Aidha, Tume 

itaendelea kusambaza na kusimamia matumizi ya Mfumo wa 

Usimamizi wa kielektroniki wa Vyama vya Ushirika (MUVU) ili 

kurahisisha usimamizi na uendeshaji wa Vyama vya Ushirika 

kwa kuongeza ufanisi, uwazi na kuboresha utendaji. Kupitia 

mfumo huo, wakulima na wana ushirika watapata taarifa za 

uwekezaji, uzalishaji na masoko, malipo, upatikanaji wa 

pembejeo, mikopo na marejesho kwa njia ya mtandao.  

    

408. Mheshimiwa Spika, katika mwaka 2023/2024 Wizara 

itaendelea kuiwezesha COASCO kutekeleza majukumu yake 

ili kupunguza utegemezi wa tozo za ukaguzi kutoka kwenye 

Vyama vya Ushirika. Mpango huu unalenga kuongeza uwazi 

na uwajibikaji katika shughuli za ukaguzi wa Vyama vya 

Ushirika ambapo Serikali itagharamia kwa asilimia 100. 

Kadhalika, COASCO itakagua Vyama vya Ushirika 5,000 na 

kukarabati ofisi zake katika mikoa ya Dodoma, Iringa, 

Shinyanga, Dar es Salaam na kujenga ofisi ya Songea.  

 

6.5.2 Kuwezesha Vyama vya Ushirika kujiendesha Kibiashara 

  

409. Mheshimiwa Spika, Tume imepanga kuhamasisha 

Vyama vya Ushirika kujiendesha kibiashara yenye kuaminika 

na shindani. Katika mwaka 2023/2024 Tume itahamasisha 

Vyama vya Ushirika kuongeza thamani ya mazao kwa 

kuratibu uanzishwaji wa viwanda ikiwemo kiwanda cha 

kubangua korosho cha TANECU Ltd na Kiwanda cha 

vifungashio kinachojengwa na SONAMCU Ltd. Aidha, Tume 

itaendelea kuratibu ufufuaji wa vinu vya kuchakata pamba 

vya Sola (Simiyu), Mugango na Buyagu (Mara) na Manawa 

(Mwanza). Vilevile, itaimarisha uwekezaji wa mali za ushirika 

katika uzalishaji kwa kuvijengea uwezo Vyama vya Ushirika ili 

viwekeze kwa tija na hivyo kuongeza idadi na ubora wa mali 

hizo. Tume pia itafuatilia na kutambua mali za Vyama vya 

Ushirika ambazo zimechukuliwa na kutumika nje ya utaratibu 

ili zirathimishwe na kutumika kwa manufaa ya wanachama 

wote.  

  

410. Mheshimiwa Spika, Tume itaendelea kuhamasisha watu 

20,000 (wanawake, vijana na watu wenye ulemavu) 

kuanzisha au kujiunga na vyama vya Ushirika kwenye Sekta 

mbalimbali ikiwemo kilimo, mifugo, uvuvi, madini, usafirishaji 

na uchukuzi pamoja na ushirika wa fedha ili kuhakikisha 

wananufaika na mfumo wa ushirika. Aidha, Tume kwa 

kushirikiana na wadau mbalimbali itavijengea uwezo Vyama 

vya Ushirika kujitafutia pembejeo, masoko na kuvijengea 

miundombinu ya kuhifadhi mazao vyama vipya 121 vya 

mazao ya bustani katika Mikoa ya Mbeya, Manyara, Iringa, 

Kilimanjaro, Songwe, Njombe, Arusha na Katavi. Kadhalika, 

COASCO itakarabati Ofisi za Shirika la Ukaguzi wa Vyama 

Ushirika (COASCO) katika mikoa ya Dodoma, Iringa, 

Shinyanga na Dar es Salaam; na kujenga Ofisi katika Mkoa 

wa Ruvuma.  

 

6.5.3 Kuimarisha na kupitia upya Mifumo ya Upatikanaji wa 

Viongozi wa Vyama vya Ushirika 

  

411. Mheshimiwa Spika, Tume itaendelea kuimarisha 

usimamizi wa rasilimali watu katika Vyama vya Ushirika ikiwa 

ni pamoja na kupitia upya sifa za watendaji katika Vyama 

vya Ushirika na kuratibu ajira zote katika vyama. Aidha, Tume 

itaanzisha mfumo wa kielectroniki wa ajira katika Vyama vya 

Ushirika ili kuongeza uwazi katika upatikanaji wa ajira za 

Vyama vya Ushirika nchini.  

  

6.5.4 Kuendelea Kupitia upya Sheria ya Vyama vya Ushirika 

Na.6 ya Mwaka 2013  

 

412. Mheshimiwa Spika, Tume itaendelea kupitia na 

kuboresha Sher`ia ya  Vyama vya Ushirika  Na. 6 ya Mwaka 

2013 ili iweze kuendana na wakati. Lengo ni kuongeza 

uwajibikaji wa Vyama vya ushirika nchini.  

MAENEO MENGINE MUHIMU YATAKAYOTEKELEZWA NA 

WIZARA  

 

i.  Kupitia Sheria za Kilimo  

   

413. Mheshimiwa Spika, Wizara katika mwaka 2023/2024, 

itakamilisha tathmini ya mfumo wa kisheria uliopo kwenye 

Sekta ya kilimo kwa ajili ya kutungwa kwa Sheria ya Kilimo. 

Baadhi ya maeneo muhimu yatakayozingatiwa katika Sheria 

hiyo ni pamoja na  kulinda ardhi ya kilimo, matumizi ya zana 

za kilimo, kilimo cha mkataba na uratibu wa ushiriki wa 

Kampuni na Asasi zisizo za Serikali katika Sekta ya kilimo.   

 

414. Mheshimiwa Spika, katika hatua nyingine, Wizara 

itakamilisha mapitio ya Sheria ya Taifa ya Umwagiliaji Na. 5 

ya Mwaka 2013 na Sheria nyingine pamoja na miongozo ya 

utoaji wa huduma za ugani iliyopo kwa ajili ya kutungwa kwa 

Sheria Mpya ya Umwagiliaji na Huduma za Ugani. Baadhi ya 

maeneo yatakayozingatiwa katika Sheria hiyo ni pamoja na 

uratibu, uendelezaji na usimamizi wa kilimo cha umwagiliaji, 

uwezeshaji na usimamizi wa sekta binafsi katika masuala ya 

umwagiliaji, usimamizi wa maafisa ugani ili kufikia malengo 

mapana yaliyowekwa na Mheshimiwa Rais wa Jamhuri ya 

Muungano wa Tanzania.  

 

“Hatua ya kuwa na Sheria itakayosimamia maafisa ugani 

inatokana na ukweli kuwa hakuna jenerali ambaye anaweza 

kuendesha vita bila kuwasimamia askari wake waliopo 

mstari wa mbele na hawa ni maafisa ugani wa shughuli za 

kilimo”  

  

ii.  Urasimishaji wa Shughuli za Kilimo  

 

415. Mheshimiwa Spika, mbele ya Bunge lako tukufu 

ninaomba niseme wazi kuwa hakuna Serikali isiyoweka 

jitihada za kurasimisha sekta ya kilimo. Sekta ya kilimo hapa 

nchini inaonekana kama sekta isiyo rasmi kutokana na 

kukosekana kwa mifumo ya kisheria hususan katika usimamizi 

wa biashara za mazao ya kilimo na kutofautiana kwa mifumo 

ya ukusanyaji wa takwimu za kilimo iliyopo Serikalini. Hali hiyo, 

inasababisha  kuwepo kwa misimu ya kilimo yenye sura 

tofauti kila mwaka,  matukio ya watu kulalamika kutapeliwa 

na kampuni mbalimbali zilizoingia makubaliano ya kilimo na 

mauzo ya mazao pasipo kushirikisha Wizara ya Kilimo.   

  

416. Aidha, nchi yetu inauza mazao mengi ya kilimo nje ya 

nchi lakini imedhihirika kuwa kuna baadhi ya 

wafanyabiashara wanauza mazao hayo pasipo kuwa na 

ushahidi wa kiasi cha fedha kilichopatikana na kuonekana 

kwa miamala ya malipo katika akaunti za benki za kampuni 

au wafanyabiashara husika. Hivyo ni lazima tuimarishe 

urasimishaji wa Sekta ya Kilimo kwa kuweka utaratibu wa 

kisheria utakao simamia shughuli zote za Sekta ya Kilimo.   

  

417. Mheshimiwa Spika, Wizara itafanya tathmini ya mahitaji 

ya taasisi za Wizara ya Kilimo ili kuziunganisha itakapohitajika. 

Katika mchakato huo, Wizara pia itaainisha taasisi 

zinazojishughulisha kibiashara na taasisi wezeshi katika 

masuala ya biashara za kilimo, utafiti, uendelezaji na 

usimamizi wa tasnia husika na kuwasilisha mapendekezo 

yatakayoainisha taasisi zitakazoendelea kuwa chini ya Ofisi 

ya Msajili wa Hazina na zitakazokuwa  chini ya usimamizi wa 

Wizara ya Kilimo.  

 

418. Miongoni mwa taasisi wezeshi katika masuala ya utafiti , 

uwezeshaji wa biashara ya mazao ya kilimo na uendelezaji 

wa mazao ni Mamlaka ya Afya ya Mimea na Viuatilifu 

(TPHPA), Taasisi ya Uthibiti wa Ubora wa Mbegu Tanzania 

(TOSCI), Mamlaka ya Udhibiti wa Ubora wa Mbolea Tanzania 

(TFRA), Bodi za Mazao na Taasisi ya Utafiti wa Kilimo Tanzania 

(TARI). Taasisi hizo ni wezeshi katika masuala hayo ili kukidhi 

matakwa ya viwango vya kimataifa kama vile mkataba wa 

kimataifa wa masuala ya afya ya mimea (International Plant 

Protection Convection) na Skimu za Uthibitishaji wa Ubora wa 

Mbegu za OECD (Organization for Economic Cooperation 

Development Seed Schemes). Aidha, taasisi zinazofanya 

biashara ni Kampuni ya Mbolea Tanzania (TFC), Wakala wa 

Mbegu za Kilimo (ASA) na Bodi ya Nafaka na Mazao 

Mchanganyiko (CPB) ambazo zinaweza kuendelea kuwa 

chini ya usimamizi wa Ofisi ya Msajili wa Hazina.  

 

419. Mheshimiwa Spika, Wizara katika mwaka 2023/2024, 

itaimarisha usajili wa wadau wa kilimo ikiwa ni pamoja na 

wafanyabiashara wa mazao ya kilimo na watoa huduma 

nyingine katika shughuli za kilimo ikiwa ni pamoja na huduma 

za ugani, bima ya mazao na pembejeo za kilimo. Wizara 

inawaelekeza wadau wote kuendelea kujisajili katika mifumo 

iliyopo ikiwa ni pamoja na mfumo wa usajili wa wakulima 

utakaoonesha ukubwa wa mashamba yao, mazao 

wanayolima, pembejeo wanazotumia na taarifa nyingine 

muhimu. 

  

 “Ninaomba nitoe rai kuwa mdau wa kilimo 

atakayekiuka mifumo ya kisheria itakayowekwa na 

ambaye atakayekuwa hajajisajili  kwa ajili ya kutoa 

huduma yoyote ile kwenye sekta ya kilimo hatafanya 

shughuli hiyo hadi hapo atakapotambuliwa kwenye 

mfumo rasmi”  

 

iii. Kuimarisha Uratibu na Ufuatiliaji wa Utekelezaji wa 

Miradi, Mipango na Programu za Wizara  

  

420. Mheshimiwa Spika, Serikali ya Jamhuri ya Muungano wa 

Tanzania katika Mkutano wa Kujadili Mpango wa Kilimo na 

Chakula (Country Compact) uliofanyika tarehe 25-27 

Januari, 2023 Jijini Dakar, nchini Senegal imeridhia Azimio la 

kuundwa kwa Baraza la kumshauri Mhe. Rais wa Jamhuri ya 

Muungano wa Tanzania kuhusu uendelezaji wa Sekta ya 

Kilimo (Presidential Food and Agriculture Delivery Council).  

421. Mheshimiwa Spika, kupitia Bunge lako Tukufu ninapenda 

kutumia nafasi hii kumpongeza Mheshimiwa Rais kwa kuwa 

nchi yetu ni ya kwanza kutekeleza azimio hilo kwa kuunda 

baraza. Baraza hilo linaongozwa na Mh. Mizengo Kayanza 

Peter Pinda, Waziri Mkuu mstaafu wa Jamhuri ya Muungano 

wa Tanzania ambaye ni mtoto wa mkulima na Makamu 

Mwenyekiti wa Baraza hilo Mhe. Hailemarian Dessalegn 

Waziri Mkuu mstaafu wa Ethiopia.  

  

422. Mheshimiwa Spika, kutokana na Azimio hilo, Wizara ya 

Kilimo katika mwaka 2023/2024 itaunda timu ya Ufuatiliaji wa 

Matokeo ya Utekelezaji wa Shughuli za Wizara (Agriculture 

Delivery Unit - ADU). Lengo ni kuongeza ufanisi na uwajibikaji 

miongoni mwa watendaji katika kutekeleza Mikakati, 

Mipango na Programu za Wizara ili kufikia malengo 

yaliyoainishwa katika Agenda 10/30. Timu hiyo itaundwa na 

wataalam kutoka Sekta ya Umma na Sekta Binafsi. 

Majukumu ya timu hiyo ni kuratibu na kufuatilia utekelezaji wa 

shughuli za uendelezaji wa Sekta ya Kilimo.  

 

iv. Kuongeza Matumizi ya Teknologia na Mbinu za Kilimo 

Kinachohimili Mabadiliko ya Tabianchi   

 

423. Mheshimiwa Spika, Wizara katika mwaka 2023/2024, 

itahuisha Mpango wa Kuhimili Mabadiliko ya Tabianchi katika 

Sekta ya Kilimo na Mpango Kazi wa kutekeleza Mkakati wa 

Kitaifa wa Mazingira katika Sekta ya Kilimo. Lengo ni 

kujumuisha changamoto mpya za kimazingira na kuweka 

dira ya kuendelea kutatua changamoto zilizopo katika Sekta 

ya Kilimo.  

 

424. Mheshimiwa Spika, Wizara itatathmini changamoto za 

kimazingira katika Sekta ya Kilimo kwa Halmashauri 20 

ambazo zimeathirika kimazingira ili kuziwezesha Halmashauri 

hizo kuandaa mipango ya kijamii ya kukabiliana na athari za 

kimazingira. Wizara itaainisha athari za mazingira kwenye 

shughuli za kilimo katika taasisi 30 zilizo chini ya Wizara na 

kuandaa Mipango ya Usimamizi wa Mazingira wa taasisi hizo.  

  

425. Pia, Wizara itasimamia utayarishaji na utekelezaji wa 

Tathmini ya Athari za Mazingira na Jamii katika mashamba 

makubwa ya pamoja matatu (3) yakayotumika katika 

programu ya BBT na kufanya ufuatiliaji wa utekelezaji wa 

mipango ya mazingira na kutoa mafunzo ya matumizi 

salama ya viuatilifu katika Mashamba Makubwa ya Pamoja 

matano (5).   

  

v. Jinsia  

 

426. Mheshimiwa Spika, katika mwaka 2023/ 2024 Wizara 

imepanga kukamilisha Mwongozo wa Ujumuishwaji wa 

Masuala ya Jinsia katika Sekta ya Kilimo na kusambaza kwa 

wadau; kuwajengea uwezo watumishi wa Wizara katika 

ngazi ya viongozi na wataalam kwa kuwapatia mafunzo 

kuhusu masuala ya kijinsia; na kufanya uchambuzi wa 

masuala ya jinsia katika Sekta ya Kilimo (Gender Gap Analysis 

in Agriculture Sector).   

 

427. Mheshimiwa Spika, Wizara kupitia mradi wa TANIPAC 

itaandaa mwongozo utakaowezesha kuandaa miradi 

itakayozingatia masuala ya jinsia katika udhibiti wa sumukuvu 

kwa lengo la kuleta ufanisi na udhibiti endelevu.   

  

vi.  VVU na UKIMWI  

 

428. Mheshimiwa Spika, Wizara katika mwaka 2023/2024, 

itaendelea kutoa huduma ya lishe na dawa kwa watumishi 

wanaoishi na VVU na UKIMWI. Aidha, Wizara kwa kushirikiana 

na Wizara yenye dhamana ya Afya na wadau wengine 

itaendelea kutoa elimu ya VVU, UKIMWI na magonjwa sugu 

yasiyoambukiza na kuweka vifaa kinga (kondomu) katika 

majengo yote ya Wizara pamoja na Taasisi zake ili 

kupunguza maambukizi mapya kwa watumishi.  

429. Mheshimiwa Spika, utekelezaji wa Mpango wa Bajeti wa 

Mwaka 2023/2024 umejikita katika maeneo matano (5) ya 

kipaumbele na mikakati ya utekelezaji 26 ambapo matokeo 

yafuatayo yanatarajiwa:-  

 

i. Kuongeza eneo la umwagiliaji kutoka hekta 727,280.6 

mwaka 2021/2022 hadi hekta 1,078,471.06 mwaka 2024/2025 

kwa miradi inayoendelea kutekelezwa;  

 

ii. Kuongeza uzalishaji wa mbegu bora kutoka tani 44,344 

mwaka 2022/2023 tani 127,650 mwaka 2023/2024;  

 

iii. Kuongeza thamani ya mauzo ya mazao nje ya nchi 

kutoka Dola za Marekani Bilioni 1.388 mwaka 2023 hadi hadi 

Dola za Marekani Bilioni 1.457 mwaka 2023/2024;  

   

iv. Kuongeza uzalishaji wa mazao ya chakula kutoka tani 

milioni 17.14 mwaka 2022 hadi tani milioni 18.7 mwaka 2023; 

  

v. Kuendelea kutoa ruzuku ya mbolea; 

   

vi. Kuwezesha Vyama vya Ushirika kujiendesha kibiashara; 

na  

 

vii. Kutengeneza ajira takribani 3,000,000 ifikapo mwaka 

2030.  

 

430. Mheshimiwa Spika, ni muhimu kutambua wazi kuwa 

mkulima mdogo hataweza kupima afya ya udongo, 

kuzalisha mbegu bora na kujenga miundombinu ya 

umwagiliaji. Hivyo, tusipowekeza kwenye kilimo  kama 

tunavyowekeza katika ujenzi wa miundombinu ya barabara, 

SGR, Bwawa la Mwl. Nyerere na ununuzi wa ndege tusitarajie 

miujiza.  

431. Mheshimiwa Spika, hatuna budi kuwekeza kwenye 

ujenzi wa miundombinu ya umwagiliaji, ghala, uzalishaji wa 

mbegu bora na kuongeza thamani. Aidha, Wizara imelenga 

kuwekeza Jumla ya Shilingi Trilioni 8.5 kwenye Sekta ya Kilimo 

katika kipindi cha miaka kumi ijayo ili kuhakikisha mkulima wa 

nchi hii anapata huduma stahiki za kilimo.  

   

Hitimisho na Shukrani  

  

432. Mheshimiwa Spika, nirejee tena kuwashukuru wakulima 

wa nchi hii kwa kazi kubwa za uzalishaji wanazofanya kwa 

ajili ya kujiletea maendeleo yao binafsi na Taifa kwa ujumla. 

Ni wazi kuwa mafanikio ya kilimo yanatokana na juhudi za 

wakulima na ushirikiano wanaopata kwenye Serikali yao.  

Ninawaahidi nitaendelea kuboresha mazingira ya shughuli 

zao hususan uwekezaji katika miundombinu ya umwagiliaji na 

uhifadhi, upatikanaji wa pembejeo za kilimo na masoko ya 

uhakika.  

  

433. Mheshimiwa Spika, nitumie fursa hii kuwashukuru Wadau 

wa Maendeleo, Washirika wa Kibiashara, Sekta Binafsi, Taasisi 

za Fedha na Benki za Tanzania kwa ushirikiano wao, 

ninawaahidi nitaendelea kushirikiana na nanyi.  

   

434. Mheshimiwa Spika, kwa kipekee niyashukuru Mashirika 

ya Kimataifa na Mashirika Yasiyo ya Kiserikali ambayo 

yameshirikiana na Wizara katika uendelezaji wa Sekta ya 

Kilimo. Ninaomba kutaja baadhi ya Nchi na Mashirika ya 

Kimataifa kama ifuatavyo: Washirika wa Kibiashara na 

Maendeleo wakiwemo Serikali za Indonesia, Korea ya Kusini, 

India, Misri, Kuwait, Ubelgiji, Ujerumani, Finland, Norway, 

Vietnam, Israel, Japan, Marekani, Uingereza, Ireland, 

Malaysia, China, , Brazil, Uholanzi, Canada, Poland na Umoja 

wa Falme za Kiarabu.  

 

435. Mheshimiwa Spika, pia ninayashukuru Mashirika na 

Taasisi za Kimataifa zifuatazo: UNDP, IFAD, AGRA, WFP, FAO, 



8 MEI, 2023 

227 

 

USAID, , GIZ, Benki ya Dunia, Benki ya Maendeleo ya Afrika, 

IMF, AU, DFID, JICA, EU, ENABEL, UNICEF, CIMMYT, ICRISAT, 

ASARECA, KOICA, ICRAF, IITA, IRRI, ILRI na CABI. Nyingine ni 

EAC, SADC, SAGCOT, ACT, TPSF, AVRDC, KILIMO TRUST, CIP, 

CIAT/PABRA, UNEP, WARDA, Shirika la Kudhibiti Nzige wa 

Jangwani (DLCO-EA), Shirika la Kudhibiti Nzige Wekundu 

(IRLCO-CSA) na HELVETAS.  Wadau wengine ni, Bill and 

Melinda Gates Foundation, TAHA, Gatsby Trust, Rockfeller 

Foundation, Clinton Foundation, Aga Khan Foundation, na 

Asasi zisizo za kiserikali nyingi ambazo hatuwezi kuzitaja zote 

hapa.  

  

436. Mheshimiwa Spika, shughuli za kilimo hapa nchini ni 

muhimu kwa maisha na ustawi wa watu na uchumi wetu. 

Kimsingi, kilimo ni nyenzo muhimu katika mapambano dhidi 

ya umaskini wa kipato na umaskini wa chakula. Kilimo 

kinapanua fursa za ajira kwa kushirikisha wananchi wengi 

katika mnyororo wa thamani wa mazao ya kilimo na hususan 

biashara ya mazao ya kilimo ndani ya nchi na kimataifa. Kwa 

msingi huo, mageuzi tarajiwa kuelekea uchumi wa viwanda, 

kipato cha kati na kujitajirisha yatategemea jitihada zetu 

tulizoziweka kwenye kilimo.  

 

437. Mheshimiwa Spika, Hata hivyo, mchango wa sekta hii 

katika ukuaji wa uchumi na ustawi wa jamii hausadifu fursa 

kubwa tuliyonayo kama nchi. Kwa kiasi kikubwa hali hii 

inachangiwa na mambo ambayo yapo ndani ya uwezo 

wetu, hususan kuwa na fikra kwamba mkulima wa nchi hii 

atajiendesha mwenyewe bila msaada wa Serikali.  

 

438. Mheshimiwa Spika, tumedhamiria kuondokana na fikra 

hizi zinazotawala kwenye akili zetu kwa kufanya mageuzi 

makubwa katika uendeshaji wa shughuli za kilimo. Kwanza 

tumeamua kuweka msukumo katika mabadiliko ya fikra na 

mazingira ya kibiashara kwa sekta ya kilimo kwa lengo la 

kubadili mtazamo wa uendeshaji kilimo kama shughuli ya 

kujikimu na badala yake iendeshwe kibiashara kwa faida ya 

nchi na wakulima wetu. Kazi hii ya kurebrand sekta ya kilimo 

imeshaanza na matokeo yameonekana wakati wa 

kuwatafuata vijana wa BBT ambapo zaidi ya vijana 20,000 

waliomba fursa hiyo na kwa kuanzia vijana 812 

wamechaguliwa katika awamu ya kwanza.  

 

439. Mheshimiwa Spika, dhamira hii ya Serikali ni endelevu na 

ya kweli. Ninamshukuru sana Mheshimiwa Rais kwa kuanza 

utekelezaji wa hatua hii ya mageuzi kwa ari na mifano ya 

dhati ambapo ameongoza ujumbe wa Tanzania katika 

mikutano lukuki ya kilimo kikanda na kimataifa na kufanya 

uzinduzi wa shughuli kadhaa za kilimo ikiwemo Mpango wa 

Mashamba Makubwa unaotekelezwa chini ya Programu ya 

BBT. Mheshimiwa Rais amekuwa akitoa maelekezo ya 

kuondoa kero na vikwazo visivyostahili walivyowekewa 

wakulima kwa miaka mingi kwani kuna dhana kuwa mazao 

ya mkulima ni mali ya umma naomba niseme hapa mazao 

ya mkulima ni mali yao na watauza wanapotaka.  

 

440. Mheshimiwa Spika, kwa maelekezo hayo mimi sioni 

sababu za kusita kuchukua hatua na kutekeleza maelekezo 

yote ya Mhe. Rais. Tutaweka mfumo mpya wa usimamizi wa 

kilimo kwa lengo la kuweka mazingira wezeshi kwa 

uendeshaji kilimo kibiashara na kuwezesha wakulima kuwa 

na sauti katika uendeshaji na biashara ya mazao yao.  

 

441. Mheshimiwa Spika, katika Taifa lolote duniani usalama 

wa kwanza wa nchi ni kujitosheleza kwa chakula, hakuna 

maendeleo ya kweli kama hakuna chakula, lakini hakuna 

chakula kama hakuna wakulima. Mimi na Wizara 

ninayoiongoza nitaendelea kulinda maslahi ya wakulima na 

wadau wa sekta ya kilimo.  Hivyo, ninawaomba kwa heshima 

na taadhima waheshimiwa Wabunge muiunge mkono 

Serikali katika mageuzi haya ya muda mrefu 

7.0 MAOMBI YA FEDHA MWAKA 2023/2024 FUNGU 43, 24 na 

05 

  

7.1 Makusanyo ya Maduhuli  

 

442. Mheshimiwa Spika, katika mwaka 2023/ 2024, Wizara 

inatarajia kukusanya Shilingi 16,677,254,000 kupitia Fungu 43 

na 05 kutokana na ukaguzi wa mazao, ada ya huduma za 

umwagiliaji na uuzaji wa nyaraka za zabuni.  

 

7.2  Fedha kwa Mafungu yote (43, 24 na  05)  

 

443. Mheshimiwa Spika, katika mwaka 2023/ 2024, Wizara ya 

Kilimo inaliomba Bunge lako Tukufu liidhinishe jumla ya Shilingi 

970,785,619,000 kupitia Fungu 43, Fungu 05 na Fungu 24.  

  

444. Mheshimiwa Spika, Bajeti ya Wizara ya Kilimo 

imeendelea kuongezeka kwa mafungu yote matatu 

ambapo katika mwaka 2023/2024, bajeti imeongezeka 

kutoka Shilingi 751,123,280,000 hadi Shilingi 970,785,619,000 

sawa na ongezeko la asilimia 29.24. Kati ya fedha hizo, Shilingi 

767,835,139,000 ni fedha za maendeleo. Aidha, katika 

mwaka 2022/2023 fedha zilizoidhinishwa ni Shilingi 

751,123,280,000 ambapo fedha za maendeleo zilikuwa 

Shilingi 569,970,337,000. Ongezeko hilo ni Shilingi 

197,864,802,000 ambazo ni fedha za maendeleo na siyo 

matumizi ya kawaida.  

  

445. Mheshimiwa Spika, fedha hizo zimetengwa kwa ajili ya 

kuimarisha utafiti wa kilimo; uzalishaji wa mbegu; utoaji wa 

ruzuku; kilimo cha umwagiliaji, miundombinu ya uhifadhi wa 

mazao, kuimarisha huduma za ugani, upatikanaji wa masoko 

ya mazao na kuendeleza programu ya Jenga Kesho iliyo 

Bora.  

Fedha kwa Fungu 43 

  

446. Mheshimiwa Spika, katika mwaka 2023/2024, Shilingi 

577,717,997,000 zinaombwa. Kati ya fedha hizo, Shilingi 

465,698,366,000 ni kwa ajili ya kutekeleza Miradi ya 

maendeleo ambapo Shilingi 365,642,532,000 ni fedha za 

ndani na Shilingi 100,055,834,000 ni fedha za nje. Aidha, 

Shilingi 112,019,631,000 ni kwa ajili ya matumizi ya kawaida 

ambapo Shilingi 56,554,950,000 ni kwa ajili ya mishahara na 

Shilingi 55,464,681,000 ni kwa ajili ya matumizi mengineyo ya 

Wizara, Bodi na Taasisi.  

 

Fedha kwa Fungu 05  

 

447. Mheshimiwa Spika, katika mwaka 2023/2024, Tume ya 

Taifa ya Umwagiliaji inaomba kuidhinishiwa jumla ya Shilingi 

373,511,998,000. Kati ya fedha hizo, Shilingi 299,964,223,000 ni 

fedha za Maendeleo na Shilingi 73,547,775,000 ni kwa ajili ya 

Matumizi ya Kawaida.  

  

448. Mheshimiwa Spika, kati ya fedha za maendeleo 

zinazoombwa, Shilingi 288,464,223,000 ni fedha za ndani na 

Shilingi 11,500,000,000 ni fedha za nje. Aidha, kati ya Shilingi 

73,547,775,000 ya fedha za Matumizi ya Kawaida 

zinazoombwa, Shilingi 66,332,659,000 ni kwa ajili ya Matumizi 

Mengineyo (OC) na Shilingi 7,215,116,000 ni kwa ajili ya 

Mishahara (PE) ya watumishi wa Tume.   

 

Fedha kwa Fungu 24 

  

449. Mheshimiwa Spika, katika Mwaka wa Fedha 2023/2024, 

Tume ya Maendeleo ya Ushirika inaomba kuidhinishiwa jumla 

ya Shilingi 19,555,624,000. Kati ya fedha hizo, Shilingi 

17,383,074,000 ni kwa ajili ya Matumizi ya Kawaida ambapo 

Shilingi 9,057,615,000 ni mishahara (PE) ya watumishi na 

Shilingi 8,325,459,000 ni Matumizi Mengineyo (OC). Aidha, 

Shilingi 2,172,550,000 zinazoombwa kutekeleza miradi ya 

Maendeleo. Kati ya fedha za maendeleo zinazoombwa, 

Shilingi 1,000,000,000 ni fedha za ndani na Shilingi 

1,172,550,000 ni fedha za nje.  

 

450. Mheshimiwa Spika, hotuba hii pia inapatikana katika 

tovuti ya Wizara: www.kilimo.go.tz   

 

451. Mheshimiwa Spika, NINAOMBA KUTOA HOJA. 

 

 WAZIRI WA UWEKEZAJI, VIWANDA NA BIASHARA: 

Mheshimiwa Naibu Spika, naafiki. (Makofi)  

 

(Hoja ilitolewa iamuliwe) 

 

NAIBU SPIKA: Ahsante.  Hoja imeungwa mkono. Ahsante 

sana Mheshimiwa Waziri na namshukuru sana Mheshimiwa 

Rais kuongeza asilimia 29 katika bajeti ya kilimo. (Makofi)  

 

Waheshimiwa kuna wageni kwenye jukwaa la Spika:- 

 

Kuna Mheshimiwa John Samwel Malecela, Waziri Mkuu 

Mstaafu. Mheshimiwa Malecela, watu wanakumbuka 

mchango wako kwenye Taifa hili kwa miaka mingi sana.  

(Makofi) 

 

Mgeni wa Mheshimiwa Aida Khenan, ambaye ni 

Mjumbe wa Kamati ya Sera, Ilani na Utafiti, CHADEMA, Kanda 

ya Nyanda za Juu Kusini, Ndugu Deonis Kipanya. (Makofi)  

 

Wageni wa Mheshimiwa Maulid Saleh, ambao ni 

Makada wa Chama Cha Mapinduzi toka Jijini Mwanza. 

(Makofi)  

 

Mgeni wa Mheshimiwa Ng’wasi Kamani ambaye ni 

kaka yake kutoka Jijini Mwanza, Ndugu Bujiku Kiswahili. 

(Makofi)  

Mgeni wa Mheshimiwa Emmanuel Cherehani, ambaye 

ni mpiga kura wake kutoka Ushetu, Mkoani Shinyanga, Ndugu 

Emmanuel Magema. (Makofi)  

 

Wageni 62 wa Mheshimiwa Saashisha Mafuwe, ambao 

ni Kwaya Kuu ya Lyamungo Kati.  (Makofi) 

 

Wageni waliotembelea Bunge kwa ajili ya mafunzo, 

viongozi wanne kutoka Jumuiya ya Watu Wenye Ulemavu 

Taifa, Chama Cha Mapinduzi (CCM), wakiongozwa na 

Mwenyekiti, Ndugu Peter Sarungi.  (Makofi) 

 

Ahsanteni. Sasa namuita Mwenyekiti wa Kamati ya 

Kudumu ya Bunge ya Viwanda, Biashara, Kilimo na Mifugo. 

(Makofi)  

 

Mheshimiwa Tarimba yumo au keshatoka?  

 

Wageni wanataka chai wale au Mheshimiwa Mavunde 

basi jaribu kusaidiasaidia.  

 

Mheshimiwa Mwenyekiti.  

 

MHE. DAVID M. KIHENZILE – MWENYEKITI WA KAMATI YA 

KUDUMU YA BUNGE YA VIWANDA, BIASHARA, KILIMO NA 

MIFUGO: Mheshimiwa Naibu Spika, Taarifa ya Kamati ya 

Kudumu ya Bunge ya Viwanda, Biashara, Kilimo na Mifugo, 

Kuhusu Utekelezaji wa Bajeti ya Wizara ya Kilimo kwa mwaka 

wa fedha 2022/2023, pamoja na Maoni na Ushauri kuhusu 

Makadirio ya Mapato na Matumizi ya Wizara hiyo kwa mwaka 

wa fedha 2023/2024. 

 

Mheshimiwa Naibu Spika, Sehemu ya Kwanza; awali ya 

yote, napenda kutoa shukrani kwa niaba ya Kamati kwa 

kunipa nafasi niweze kutekeleza masharti ya Kanuni ya 118(1) 

ya Kanuni za Kudumu za Bunge, Toleo la Februari, 2023.  

Mheshimiwa Naibu Spika, kwa mujibu wa Kanuni ya 

118(9) ya Kanuni za Kudumu za Bunge, Toleo la Februari, 2023, 

naomba kuwasilisha Taarifa ya Kamati ya Kudumu ya Bunge 

ya Viwanda, Biashara, Kilimo na Mifugo kuhusu Utekelezaji wa 

Bajeti ya Wizara ya Kilimo kwa mwaka wa fedha 2022/2023, 

pamoja na Maoni na Ushauri wa Kamati kuhusu Makadirio ya 

Mapato na Matumizi ya Wizara hiyo kwa mwaka wa fedha 

2023/2024.  

 

Mheshimiwa Naibu Spika, Taarifa hii ina Sehemu Nne. 

Sehemu ya Kwanza ni utangulizi; Sehemu ya Pili inabainisha 

uchambuzi wa namna bajeti ya Wizara ya Kilimo kwa mwaka 

2022/2023 ilivyotekelezwa na Makadirio ya Mapato na 

Matumizi ya Wizara kwa mwaka wa fedha 2023/2024. Sehemu 

ya Tatu inahusu maoni na mapendekezo ya Kamati na 

Sehemu ya Nne inahusu Hitimisho.  

 

Mheshimiwa Naibu Spika, Matokeo ya Uchambuzi na 

Tathmini; Uchambuzi wa Utekelezaji wa Bajeti kwa mwaka wa 

fedha 2022/2023; kwa mujibu wa Kanuni ya 117(2), baada ya 

ziara ya ukaguzi wa miradi ya maendeleo, Kamati ilifanya 

Uchambuzi wa Taarifa ya Utekelezaji wa Mpango wa Bajeti 

kwa mwaka wa fedha 2022/2023 na Makadirio ya Mapato na 

Matumizi kwa mwaka wa fedha 2023/2024 ili kuliwezesha 

Bunge kushauri ipasavyo kuhusu utekelezaji wa bajeti ya 

Wizara hii.  

 

Mheshimiwa Naibu Spika, Taarifa ya Utekelezaji wa 

Bajeti na Makadirio ya Mapato na Matumizi ya Wizara ya 

Kilimo inajumuisha Mafungu matatu, yaani Fungu la Kilimo 

Fungu – 43, Tume ya Maendeleo ya Ushirika Fungu – 24, Tume 

ya Taifa ya Umwagiliaji - Fungu Namba – 05.  

 

Mheshimiwa Naibu Spika, Makusanyo ya Maduhuli kwa 

Wizara ya Kilimo, Fungu Namba 43; katika mwaka wa fedha 

2022/2023, Wizara ya Kilimo ilijiwekea malengo ya kukusanya 

jumla ya Shilingi bilioni 5.0. Hadi kufikia mwezi Februari, 2023 

Wizara ilikuwa imekusanya Shilingi bilioni 3.3 sawa na asilimia 

65.5 ya malengo yaliyokusudiwa. Mchanganuo wa 

makusanyo hayo unaonekana katika Jedwali Na.1.  

 

Mheshimiwa Naibu Spika, uchambuzi wa makusanyo ya 

maduhuli unaonesha kwamba, Mwaka wa Fedha 2022/2023, 

ukusanyaji wa maduhuli ulikuwa wa kuridhisha kwani hadi 

kufikia Februari, 2023, Wizara na Taasisi zake zilikuwa 

zimekusanya wastani wa asilimia 65.5 ya lengo. Ukusanyaji 

huu pia unaweza kumaanisha kuwa makadirio ya maduhuli 

yalifanyika chini ya kiwango na mwenendo huu wa 

makusanyo unaonesha kuwa lengo linaweza kufikiwa ifikapo 

mwisho wa mwaka wa fedha. 

 

Mheshimiwa Naibu Spika, Makusanyo ya Maduhuli kwa 

Tume ya Umwagiliaji – Fungu 05; katika mwaka wa Fedha 

2022/2023, Tume ya Taifa ya Umwagiliaji ilijiwekea malengo ya 

kukusanya jumla ya shilingi bilioni 126.1. Hadi kufikia mwezi 

Februari, 2023, Wizara ilikuwa imekusanya shilingi milioni 600 

sawa na asilimia 0.48 ya malengo yaliyokusudiwa. 

Mchanganuo wa makusanyo hayo unaonekana katika 

Jedwali Na.2. 

 

Mheshimiwa Naibu Spika, makusanyo ya maduhuli kwa 

fungu 05 yanaonesha kwamba, Tume ya Taifa ya Umwagiliaji 

imefikia asilimia 0.48 tu ya lengo kwa kukusanya jumla ya 

Shilingi milioni 600, kati ya shilingi bilioni 126.1 zilizokusudiwa. 

Aidha, makusanyo haya hayaendani na matarajio ya 

malengo ya Wizara.  Katika kipindi kilichobaki cha utekelezaji, 

ni vigumu ufikia lengo kwa kuwa asilimia 75 ya muda wa 

utekelezaji umeshapita. 

 

Mheshimiwa Naibu Spika, mwenendo huu wa 

makusanyo unaleta shaka kwenye makadirio ya ukusanyaji 

wa maduhuli iwapo ulikuwa na uhalisia. Aidha, hali hii ya 

makusanyo inaweza kuashiria ukosefu wa mifumo madhubuti 

ya ukusanyaji wa madhuhuli na usimamizi wake.  



8 MEI, 2023 

235 

 

 

Mheshimiwa Naibu Spika, Utekelezaji wa Miradi ya 

Maendeleo; kwa mwaka wa fedha 2022/2023, Wizara ya 

Kilimo inatekeleza jumla ya miradi 41 chini ya Fungu 43, miradi 

70 Fungu 05 na miradi miwili Fungu 24. Jumla ya bajeti 

iliyoidhinishwa kwa ajili ya kugharimia miradi hiyo ni shilingi 

bilioni 631.5, sawa na asilimia 84.07 ya bajeti ya Wizara ya 

Kilimo iliyoidhinishwa.  

 

Mheshimiwa Naibu Spika, kwa madhumuni ya 

kuzingatia masharti ya Kanuni ya 117(1) ya Kanuni za Bunge, 

Kamati ilitembelea Mradi Na. 4499 – Mradi wa Kudhibiti 

Sumukuvu Nchini (TANIPAC).  

   

Mheshimiwa Naibu Spika, Kamati ilitembelea na 

kukagua Mradi wa Ujenzi wa Miundombinu ya Maabara ya 

Utafiti kwenye Kituo cha Taifa cha Udhibiti wa Magonjwa ya 

Mimea Kibaha (National Biological Control Unit) ikiwa ni eneo 

mojawapo kati ya maeneo makuu matatu ya utekelezaji wa 

Mradi wa TANIPAC. Kituo hiki kimepewa majukumu ya kutafiti 

na kusimamia (Research and Regulate) teknolojia mbalimbali 

za udhibiti wa magonjwa ya mimea kwa njia za kibaiolojia. 

Thamani ya mradi huu ni shilingi bilioni 3.8. Hadi Kamati 

inatembelea mradi huu, ulikuwa umekamilika kwa zaidi ya 

asilimia 95 ambapo ulitarajiwa kukamilika ifikapo Tarehe 31 

Machi, 2023.   

 

Mheshimiwa Naibu Spika, mradi huu ukikamilika 

utalisaidia Taifa katika kufanya tafiti mbalimbali zinazolenga 

kudhibiti wadudu na magonjwa ya mimea kwa njia ya 

kibaiolojia, kudhibiti usambaaji na madhara yatokanayo na 

sumukuvu. Kamati iliona kwamba ili mradi huu ulete tija 

iliyokusudiwa, wananchi, hasa wakulima, wapewe elimu 

kuhusu uwepo wa sumukuvu na matumizi sahihi ya viuatilifu 

kulingana na mazingira.   

Mheshimiwa Naibu Spika, upatikanaji wa fedha za 

matumizi ya kawaida; katika mwaka wa fedha 2022/2023, 

Fungu 43 – Wizara ya Kilimo iliidhinishiwa na Bunge bajeti ya 

shilingi bilioni 99.7, sawa na asilimia 38.7 ya bajeti yote kwa ajili 

ya matumizi ya kawaida. Hadi kufikia Februari, 2023 Wizara 

ilipokea jumla ya shilingi bilioni 43.1 kwa ajili ya matumizi ya 

kawaida, sawa na asilimia 54.7 ya bajeti iliyotengwa.  

 

Mheshimiwa Naibu Spika, uchambuzi unaonesha 

kuwa:-  

 

(a) Upatikanaji wa fedha za matumizi ya kawaida ni 

asilimia 54.7 ya fedha iliyotengwa; na  

 

(b) Hali ya upatikanaji wa fedha za matumizi 

mengineyo (OC) wa asilimia 22 hairidhishi na hivyo kutoleta 

matumaini ya kukamilisha malengo yaliyokusudiwa, hasa 

katika usimamizi wa miradi ya maendeleo.   

 

Mheshimiwa Naibu Spika, Tume ya Taifa ya Umwagiliaji 

Fungu – 05 iliidhinishiwa jumla ya shilingi bilioni 5.3 kwa ajili ya 

matumizi ya kawaida. Hadi kufikia mwezi Februari, 2023 kiasi 

cha fedha kilichopokelewa ni shilingi bilioni tatu, sawa na 

asilimia 56.67 ya kiasi kilichoidhinishwa. Mchanganuo wa 

upokeaji wa fedha unaonekana katika Jedwali Na. 04.  

 

Mheshimiwa Naibu Spika, uchambuzi unaonesha 

kuwa:-  

 

(a) Upatikanaji wa fedha za matumizi ya kawaida kwa 

ujumla ni asilimia 56.7 ya fedha iliyotengwa; na  

 

(b) Mwenendo huu wa upatikaji wa fedha unaridhisha 

na kutoa mwelekeo wa ukamilishaji wa lengo lililokusudiwa. 

Aidha, lengo litakamilika ikiwa tu upatikanaji huu wa fedha 

utaenda sambamba na upatikanaji wa fedha za maendeleo 

kwa wakati na kwa kiwango kinachotarajiwa.  

Mheshimiwa Naibu Spika, katika mwaka wa fedha 

2022/2023, Fungu 24 - Tume ya Maendeleo ya Ushirika 

iliidhinishiwa jumla ya shilingi bilioni 14.7 kwa ajili ya matumizi 

ya kawaida, sawa na asilimia 93 ya bajeti ya Tume. Hadi 

kufikia Februari, 2023 Tume ilikuwa imepokea jumla ya shilingi 

bilioni 9.2, sawa na asilimia 62.9 ya bajeti ya matumizi ya 

kawaida iliyoidhinishwa.  

  

Mheshimiwa Naibu Spika, uzingatiaji wa ushauri wa 

Kamati; wakati wa kupitia na kuidhinisha Makadirio ya 

Mapato na Matumizi ya Fungu 43 – Wizara ya Kilimo Fungu 

Na. 24 – Tume ya Maendeleo ya Ushirika na Fungu Na. 05 – 

Tume ya Taifa ya Umwagiliaji, kwa mwaka wa fedha 

2022/2023, Kamati ilishauri mambo mbalimbali ambayo 

Serikali iliyazingatia.   

 

Mheshimiwa Naibu Spika, mfano wa ushauri wa Kamati 

uliozingatiwa ni kama ifuatavyo: -  

  

(a) Serikali imezingatia ushauri wa Kamati wa 

kuhakikisha fedha za maendeleo za ndani zilizoidhinishwa na 

Bunge zinatolewa kwa wakati ambapo hadi kufikia Februari, 

2023 Fungu Na. 43 lilikuwa imepokea asilimia 68 ya fedha za 

ndani zilizoidhinishwa;  

 

(b) Serikali imepunguza makali ya upungufu wa 

watumishi katika sekta ya kilimo kwa kuajiri jumla ya watumishi 

72 ambao ulikuwa ushauri wa Kamati. Aidha, Kamati bado 

inasisitiza umuhimu wa Serikali kutenga bajeti ya kuajiri 

watumishi wa kutosha ili kuisaidia sekta hii kufikia malengo 

yaliyokusudiwa;   

               

(c) Serikali imeandaa mpango wa utoaji ruzuku 

kwenye mbolea katika mikoa 26 ya Tanzania Bara kwa msimu 

wa kilimo wa 2022/2023 ambapo wakulima 2,936,737 

wamesajiliwa kwenye mfumo kwa ajili ya kupata mbolea ya 

ruzuku. Lengo ni kumpunguzia mkulima gharama za uzalishaji 

na kupunguza mfumuko wa bei ya vyakula; na  

 

(d) Wizara kupitia TARI imejielekeza kwenye kukusanya 

na kusafisha mbegu za asili ambapo kwa mwaka wa fedha 

2022/2023 jumla ya mbegu za asili 84 (mbegu 55 za mpunga, 

mbegu 14 za mtama, mbegu 12 za mahindi na mbegu tatu 

za uwele) zimekusanywa na kusafishwa. Zoezi hili ni endelevu.  

  

Mheshimiwa Naibu Spika, katika hatua mbalimbali, 

Kamati imeridhika kwamba ushauri wake unaendelea 

kuzingatiwa na Wizara pamoja na Tume katika utekelezaji wa 

majukumu yake.   

    

Mheshimiwa Naibu Spika, makadirio ya maduhuli na 

matumizi; Makadirio ya maduhuli; kwa mwaka wa fedha 

2023/2024, Wizara ya Kilimo – Fungu Na. 43 inategemea 

kukusanya jumla ya shilingi bilioni 6.7. Kiasi kinachotarajiwa 

kukusanywa ni ongezeko la asilimia 34 ikilinganishwa na 

makadirio ya makusanyo kwa mwaka wa fedha 2022/2023. 

Mchanganuo wa lengo la makusanyo kwa Fungu 

unaonekana katika Jedwali Na. 5.   

  

Mheshimiwa Naibu Spika, uchambuzi unaonesha 

kuwa:-  

 

(a) Kwa ujumla makadirio ya maduhuli kwa mwaka wa 

fedha 2023/2024 yameongezeka kwa asilimia 34 

ikilinganishwa na lengo la makusanyo kwa mwaka wa fedha 

2022/2023.   

 

(b) Kutokana na mwenendo wa ukusanyaji wa 

maduhuli kwa mwaka wa fedha 2022/2023 kufikia asilimia 66 

ndani ya robo tatu ya muda wa lengo, Kamati inaona 

uwezekano wa kufikia lengo la makusanyo lililowekwa kwa 

mwaka wa fedha 2023/2024 kwa kuzingatia uzoefu wa 

makusanyo ya mwaka uliotangulia.  

(c) Mheshimiwa Naibu Spika, kwa upande wa Fungu 05 

– Tume ya Taifa ya Umwagiliaji inakadiriwa kukusanya jumla 

ya shilingi bilioni 10 ambayo ni pungufu kwa asilimia 92 ya 

lengo la maduhuli kwa mwaka wa fedha 2022/2023. Jedwali 

Na. 06 linaonesha mchanganuo wa makadirio hayo.  

  

Mheshimiwa Naibu Spika, uchambuzi unaonesha 

kwamba: -  

  

(a) Kwa ujumla makadirio ya maduhuli kwa mwaka wa 

fedha 2023/2024 yameshuka kwa asilimia 92 ikilinganishwa na 

lengo la maduhuli ya mwaka wa fedha 2022/2023;  

 

(b) Pamoja na makadirio ya maduhuli kupungua kwa 

asilimia 92 yakilishangishwa na mwaka 2022/2023, Kamati 

haioni namna ambavyo Tume inaweza kufikia lengo 

kutokana na mwenendo wa ukusanyaji wa maduhuli kwa 

mwaka wa fedha 2022/2023 ambao ulifikia asilimia 0.48 tu 

ndani ya robo tatu ya kipindi cha utekelezaji ikiwa mikakati ya 

ukusanyaji na vyanzo ni vilevile vilivyotumika katika mwaka 

wa fedha unaoisha.  

 

(c) Mheshimiwa Naibu Spika, kwa ujumla Kamati 

inaona kuwa ni muhimu Tume ikajiwekea mikakati 

itakayoiwezesha kuongeza makusanyo ya maduhuli kwa 

mwaka huu wa fedha ili kuleta tija iliyokusudiwa. Aidha, 

makadirio ya makusanyo yazingatie uhalisia ili utekelezaji 

wake uwe rahisi.   

  

Mheshimiwa Naibu Spika, uchambuzi wa matumizi ya 

kawaida. mwaka wa fedha 2023/2024, Wizara ya Kilimo, 

Tume ya Taifa ya Umwagiliaji na Tume ya Maendeleo ya 

Ushirika wanakadiria kutumia shilingi bilioni 199.4 kwa ajili ya 

matumizi ya kawaida. Kiasi hicho ni ongezeko la matumizi ya 

kawaida kwa asilimia 66.5 ikilinganishwa na bajeti kwa 

mwaka wa fedha 2022/2023.   

Mheshimiwa Naibu Spika, uchambuzi umeonesha kuwa 

katika bajeti ya Wizara ya Kilimo kuna ongezeko la asilimia 

66.5 ikilinganishwa na bajeti ya mwaka wa fedha 2022/2023. 

Mchanganuo wa makadirio hayo unaonekana katika 

Jedwali Na. 07.  

 

Mheshimiwa Naibu Spika, kufuatia ongezeko la asilimia 

66 kwenye bajeti ya matumizi ya kawaida, Kamati inaona 

kuwa huu ni mwelekeo mzuri kwani fedha hizi zitaongeza 

msukumo wa kufuatilia na kusimamia utekelezaji wa bajeti ya 

miradi ya maendeleo. Ni rai ya Kamati kuwa Serikali ihakikishe 

fedha hizi zinatolewa kwa wakati na kwa kadiri ya mahitaji ili 

Wizara iweze kutekeleza majukumu yake kwa ufanisi.  

 

Mheshimiwa Naibu Spika, aidha, ongezeko la bajeti ya 

matumizi ya kawaida linatoa mwelekeo mzuri wa utekelezaji 

wa programu za kilimo cha umwagiliaji hususan kuimarisha 

mifumo ya makusanyo ya mapato ya Mfuko wa Umwagiliaji 

pamoja na kujenga na kuimarisha miundombinu ya 

umwagiliaji, hasa katika programu ya Building a Better 

Tomorrow (BBT). Programu hii inatarajiwa kuchangia mpango 

wa Serikali wa kutengeneza ajira zipatazo milioni tatu kupitia 

kilimo nchini ifikapo mwaka 2025. Hatua hizi zinaakisi Ibara ya 

37 ya Ilani ya CCM ambayo imeahidi kusimamia kikamilifu 

hifadhi na matumizi endelevu ya maji, ardhi ya kilimo na 

mazingira sambamba na kuongeza miundombinu ya 

umwagiliaji itakayoendeshwa kiuchumi. Pamoja na ongezeko 

hilo la bajeti ya matumizi ya kawaida, Kamati inaona kiasi 

kilichoongezwa hakikidhi mahitaji kulingana na uzito wa 

majukumu makubwa katika sekta hii.  

  

Mheshimiwa Naibu Spika, makadirio ya matumizi kwa 

ajili ya miradi ya maendeleo. Kamati ilichambua makadirio 

ya jumla ya shilingi bilioni 767.8 kwa ajili ya kugharimia miradi 

ya maendeleo inayopangwa kutekelezwa na Wizara ya 

Kilimo, Tume ya Taifa ya Umwagiliaji na Tume ya Maendeleo 

ya Ushirika kwa mwaka wa fedha 2023/2024. Makadirio hayo 

ni ongezeko la asilimia Tano ikilinganishwa na bajeti 

iliyoidhinishwa mwaka wa fedha 2022/2023 kama 

inavyoonekana katika Jedwali Na. 08.   

  

Mheshimiwa Naibu Spika, uchambuzi wa jumla 

unaonesha kwamba: -  

 

(a) Bajeti ya Maendeleo kwa Wizara ya Kilimo, Tume ya 

Taifa ya Umwagiliaji na Tume ya Maendeleo ya Ushirika 

imeongezeka kwa asilimia Tano ikilinganishwa bajeti ya 

mwaka uliopita; 

  

(b) Pamoja na bajeti ya maendeleo ya Wizara ya 

Kilimo kuongezeka kwa asilimia Tano, ongezeko hili bado 

halijakidhi mahitaji ya Wizara ambayo ni shilingi trilioni mbili 

kwa mwaka;  

 

(c) Kiasi cha shilingi bilioni 968 zilizotengwa kutekeleza 

Bajeti ya Wizara ya Kilimo kwa mwaka wa fedha 2023/2024 ni 

sawa na asilimia 2.2 tu ya bajeti ya Taifa ambayo haikidhi 

matakwa ya utekelezaji wa Azimio la Maputo (2003) na 

Malabo (2014) ambalo linazitaka nchi wanachama kutenga 

asilimia 10 ya bajeti ya Taifa kwa ajili ya sekta ya kilimo; na  

 

(d) Nyongeza ya bajeti ya maendeleo ya Tume ya 

Maendeleo ya Ushirika kwa asilimia 109 inatoa mwelekeo 

mzuri wa Tume katika kuendelea kutekeleza majukumu yake 

ikiwa ni pamoja na kuimarisha vyama vya ushirika na 

kuviwezesha kujiendesha kibiashara; 

 

Mheshimiwa Naibu Spika, kwa uchambuzi huu ni wazi 

kuwa Wizara na taasisi zilizo chini yake zitaongeza uwezo wa 

utekelezaji wa miradi ikilinganishwa na utekelezaji ulivyokuwa 

kwa mwaka wa fedha 2022/2023. Ni maoni ya Kamati kuwa, 

utekelezaji wa miradi ya maendeleo nchini unaweza kuwa na 

mafanikio endapo Wizara itapewa fedha zilizoombwa kwa 

wakati.   

  Mheshimiwa Naibu Spika, maoni na ushauri. Baada ya 

uchambuzi wa kina kuhusu utekelezaji wa bajeti pamoja na 

makadirio ya mapato na matumizi ya Wizara ya Kilimo, Tume 

ya Taifa ya Umwagiliaji pamoja na Tume ya Maendeleo ya 

Ushirika, ninaomba kuwasilisha maoni na ushauri wa Kamati 

kama ifuatavyo: - 

  

Mheshimiwa Naibu Spika, Wizara ya Kilimo – Fungu 43:- 

 

(a) Pamoja na Serikali kuendelea kuongeza bajeti 

katika sekta ya kilimo hadi sasa kufikia asilimia 2.2 ya bajeti 

yote, bado haikidhi mahitaji halisi ya sekta hii kwa kuzingatia 

matakwa ya utekelezaji wa Azimio la Maputo (2003) na 

Malabo (2014) ambalo linazitaka nchi wanachama kutenga 

asilimia 10 ya bajeti ya Taifa kwa ajili ya sekta ya kilimo. 

Kamati inaishauri Serikali kuendelea kutenga bajeti na fedha 

hizo kutolewa kwa wakati ili kuwezesha utekelezaji wa 

malengo na mikakati iliyokusudiwa kufanyika kwa wakati;   

 

(b) Mfumo wa utoaji wa ruzuku ya mbolea unalenga 

kuwapunguzia wakulima gharama za uzalishaji na hivyo 

kupunguza mfumuko wa bei za mazao. Hata hivyo, mfumo 

huu bado haujafahamika kwa wakulima wengi na hivyo 

kutoleta tija iliyokusudiwa. Kamati inaishauri Serikali mambo 

yafuatayo: -  

 

i. Kuhakikisha kuwa elimu na taarifa ya uwepo wa 

mbolea ya ruzuku na namna ya kuipata inatolewa ili kudhibiti 

mianya inayotumiwa na watu wachache ya kuuza mbolea 

kwa bei ambayo ni nje ya bei ya ruzuku;   

 

i. Wizara ipanue wigo na kuongeza kasi ya kutoa 

elimu kwa wakulima kuhusu matumizi bora na sahihi ya 

mbolea pamoja na viuatilifu; na  

ii. Wizara iratibu na kuhakikisha kuwa upatikanaji wa 

mbolea na viuatilifu unazingatia muda sahihi wa kilimo ili 

kuongeza tija iliyokusudiwa. (Makofi) 

 

(c) Hakuna tija katika kilimo bila uwepo wa wataalam 

(Maafisa Ugani) ambapo mahitaji ni takribani wagani 20,000, 

lakini waliopo 7,000 tu, sawa na asilimia 35 ya mahitaji. 

Upungufu huu hauwezi kuleta matokeo yanayotarajiwa. 

Kamati inaishauri Serikali kuona umuhimu wa kutenga bajeti 

na kuajiri Maafisa Ugani wa kutosha pamoja na kuendelea 

kuimarisha matumizi sahihi ya kidijitali katika kutoa huduma za 

ugani ili ile tija iliyokusudiwa kwenye kilimo ipatikane; 

 

(d) Mazao ya kimkakati bado hayajawekewa 

mazingira rafiki ya kuhakikisha yanaendelea kuwepo na 

kukua kutokana na kukosekana kwa soko la uhakika. Serikali 

iweke mkakati madhubuti wa kuhakikisha soko la uhakika la 

ndani na nje ya nchi linapatikana wakati wote ili tija ya 

uwekezaji katika kilimo iweze kupatikana. Aidha, mazao haya 

yawekewe mnyororo wa thamani hapa nchini ili kuhakikisha 

mkulima ananufaika;  

 

(e) Hali ya upotevu wa mazao baada ya kuvuna bado 

iko kwenye tarakimu mbili (asilimia 35) ukilinganisha na 

shabaha ya kupunguza upotevu huo hadi asilimia tano 

ifikapo mwaka 2030. Hali hii inaweza kuathiri usalama wa 

chakula ikiwa ni pamoja na upatikanaji wa chakula cha 

uhakika wakati wote nchini. Kamati inaishauri Serikali 

kuendelea kuimarisha miundombinu ya kuhifadhi chakula 

kwa kukamilisha ujenzi wa maghala katika ngazi za Vijiji, Kata 

na Wilaya, hasa kwenye maeneo yenye uzalishaji mkubwa 

wa mazao ya chakula ili kuimarisha usalama na kupunguza 

upotevu wa mazao baada ya kuvuna;   

 

(f) Programu ya Kujenga Kesho Bora (BBT) ambayo 

imelenga kuinua uchumi wa vijana na wanawake wa 

Tanzania kupitia kilimo ni hatua nzuri kwa Taifa. Aidha, ili 

kuleta tija iliyokusudiwa, Kamati inashauri mambo yafuatayo:-  

 

i. Serikali iweke mfumo mzuri wa kuhakikisha programu hii 

inakuwa endelevu na kuendelea kuzalisha ajira kwa 

vijana ambao ndio nguvu kazi ya Taifa; 

 

ii. Serikali ianzishe programu hii katika Kanda zote nchini;  

 

iii. Serikali ihakikishe kuwa programu inachukua maeneo 

mengi yenye vyanzo vya maji ili kupunguza gharama za 

kujenga miundombinu ya umwagiliaji;  

 

iv. Zoezi la umilikishaji ardhi lifanyike kwa umakini mkubwa;  

 

v. Serikali ihakikishe upatikanaji wa masoko ya bidhaa 

zitakazozalishwa ni wa uhakika na unazingatia mnyororo 

wa thamani; na  

 

vi. Serikali iweke mikakati ambayo vijana wanaopata ujuzi 

kupitia programu hii wataweza kutumika kusambaza 

ujuzi huo ili uendelee kunufaisha vijana wengine na jamii 

kwa ujumla.(Makofi) 

 

(g) Sekta ya kilimo inachangia takribani asilimia 26.1 ya 

Pato la Taifa, asilimia 65.5 ya ajira, asilimia 65 ya malighafi 

inayotumika katika sekta ya viwanda, na mazao ya kilimo 

yamechangia takribani dola za Marekani bilioni 1.2 ya mauzo 

nje ya nchi. Kwa umuhimu huo, Kamati inaishauri Serikali 

kuanzisha somo la kilimo kama somo la lazima kuanzia ngazi 

ya msingi ili kuwajengea vijana wa Kitanzania uwezo wa 

kukielewa na kushiriki kikamilifu katika sekta na kuongeza 

ajira. (Makofi) 

 

(h) Mahitaji ya mbegu bora na za kutosha ni suala 

ambalo haliepukiki iwapo tunataka kuzalisha kwa tija na 

kuwanufaisha wakulima na wananchi kwa ujumla. Kamati 

inaishauri Serikali kuendelea kuziwezesha taasisi zinazohusika 

na uzalishaji wa mbegu kifedha pamoja na kuimarisha 

miundombinu ya uzalishaji ili ziweze kuzalisha kuzalisha mbegu 

bora na kutosheleza mahitaji yaliyopo nchini. Aidha, nguvu 

zaidi za uzalishaji wa mazao mahsusi, zielekezwe katika 

maeneo ambayo mazao hayo yanastawi kwa wingi ili kupata 

uzalishaji bora na wenye tija badala ya kuanzisha maeneo 

ambayo ni ya majaribio;   

 

(i) Maendeleo ya sekta yoyote yanatokana na tafiti za 

kutosha kuhusu sekta husika. Sekta ya kilimo inahitaji 

kuziwezesha taasisi zake za utafiti ili kuongeza tija katika 

kilimo. Hivyo, Kamati inaishauri Serikali mambo matatu: -  

 

i. Kuendelea kuwekeza na kuimarisha taasisi za utafiti wa 

kilimo nchini ikiwa ni pamoja na kuwaongezea rasilimali 

watu na rasilimali fedha kwa ajili ya utafiti na 

kuwajengea uwezo watafiti wa kilimo ili waweze kufanya 

kazi zao kwa ufanisi na kukuza sekta ya kilimo nchini; 

 

ii. Kuongeza kasi katika kufufua uzalishaji wa mbegu za asili 

(mbegu za wakulima) kwa kufanyiwa utafiti, kuzalishwa 

kwa wingi ili kukidhi mahitaji na kuendelea kuboreshwa. 

Uzalishaji na utumiaji wa mbegu za asili utachangia 

katika kulinda utamaduni wetu, kuhakikisha uwepo wa 

usalama wa vyakula pamoja na kuinua kipato cha 

mkulima na uchumi wa Taifa kwa ujumla; na   

 

iii. Matokeo ya tafiti zinazofanywa na taasisi zetu yawafikie 

na kuwasaidia wakulima ili waweze kuzalisha kwa tija na 

kuongeza kipato.  

 

Mheshimiwa Naibu Spika, Tume ya Taifa ya Umwagiliaji 

– Fungu 05.  

Mheshimiwa Naibu Spika, kuhusu utekelezaji wa 

mipango ya Tume ya Taifa ya Umwagiliaji kwa mwaka wa 

fedha 2023/2024, Kamati inashauri mambo yafuatayo: -  

 

(a) Ukusanyaji hafifu wa mapato ya Mfuko wa Maendeleo 

ya Umwagiliaji unaipotezea Serikali mapato. Kamati 

inashauri Tume kuandaa mkakati wa kuimarisha mifumo 

ya makusanyo ya mapato ya Mfuko wa Umwagiliaji ili 

kufikia malengo yaliyokusudiwa, hasa baada ya 

kuongezewa fedha za OC kwa asilimia 1,288; Ili 

kupunguza gharama za ujenzi wa miundombinu ya 

umwagiliaji, Kamati inashauri ujenzi wa skimu mpya za 

umwagiliaji uzingatie maeneo yanayofaa kwa kilimo cha 

umwagiliaji. Aidha, ili miradi hiyo iwe endelevu ni vyema 

ikashirikisha Serikali za wilaya pamoja na halmashauri 

husika; na   

 

(b) Serikali imejiwekea malengo ya kufikisha eneo la 

umwagiliaji hekta milioni nane ifikapo mwaka 2030 

ambayo ni sawa na hekta milioni moja kwa mwaka. 

Mpango wa kuwainua wakulima na kukiinua kilimo cha 

Tanzania ili kufikia lengo la kukuza sekta ya kilimo kwa 

10% ambayo imepewa jina la Ajenda 10/30, unaonesha 

mwelekeo mzuri wa kutoka katika kilimo cha kujikimu 

kwenda kwenye kilimo cha kibiashara ifikapo 2030. 

Kamati inapongeza jitihada hizi na kuishauri Serikali 

kuhakikisha inatenga fedha kila mwaka kwa uwiano 

utakaowezesha utekelezaji wa mpango huu kufikia 

lengo lililokusudiwa. 

 

Mheshimiwa Naibu Spika, Tume ya Maendeleo ya 

Ushirika – Fungu 24:-  

 

(a) Kukosekana kwa wataalam wa kutosha katika 

sekta ya ushirika, kumesababisha maendeleo ya ushirika 

nchini kukosa tija iliyokusudiwa. Kamati inashauri Serikali kuajiri 

wataalam wa ushirika wa kutosha ili waweze kuendesha 

ushirika kwa uadilifu na tija iliyokusudiwa ipatikane;  

 

(b) Ili mchango wa ushirika katika mageuzi ya kiuchumi 

upatikane, lazima chombo kinachohusika katika usimamizi na 

ukaguzi wa vyama vya ushirika kiimarishwe. Kamati inaishauri 

Serikali kuliongezea nguvu Shirika la Ukaguzi na Usimamizi wa 

Vyama vya Ushirika (COASCO) ili liweze kuimarisha usimamizi 

wa mifumo ya ufuatiliaji na ukaguzi ambayo itasababisha 

kuimarika kwa utawala bora katika vyama vya ushirika;   

 

(c) Pamoja na nia njema ya Serikali kuanzisha Benki ya 

Ushirika, bado benki hii inakabiliwa na upungufu wa mtaji wa 

kutosha jambo linaweza kupunguza tija. Kamati inaishauri 

Serikali vitu vifuatavyo: -   

 

i. Kuendelea kuimarisha benki hii kwa kuhakikisha inapata 

mtaji toshelevu;  

 

ii. Iweke mfumo mzuri utakaoviwezesha vyama vikuu vya 

ushirika pamoja na vyama vingine vya ushirika nchini 

kununua hisa za benki hii kama njia ya kuimarisha na 

kukuza mtaji; na   

 

iii. Benki isogeze huduma karibu na wananchi kwa kufungua 

matawi katika Mikoa mingi nchini.   

  

Mheshimiwa Naibu Spika, hitimisho. Naomba kutumia 

fursa hii kuwashukuru kwa dhati Wajumbe wa Kamati ya 

Bunge ya Viwanda, Biashara, Kilimo na Mifugo, kwa 

ushirikiano waliouonesha kipindi chote cha uchambuzi wa 

bajeti ya Wizara ya Kilimo. Kutokana na ufinyu wa muda 

sitaweza kuwataja kwa majina, lakini naomba majina yao 

yaingizwe kwenye Kumbukumbu za Taarifa Rasmi za Bunge.  

 

Mheshimiwa Naibu Spika, kwa niaba ya Wajumbe wa 

Kamati napenda kumshukuru na kumpongeza Mheshimiwa 

Rais, Samia Suluhu Hassan kwa kuona umuhimu wa sekta ya 

kilimo. Kwa kipindi kifupi cha uongozi wake tumeshuhudia kasi 

kubwa ya uongezaji bajeti ya Wizara ya Kilimo kwa lengo la 

kuongeza tija kwenye kilimo.   

 

Mheshimiwa Naibu Spika, mwisho lakini siyo kwa 

umuhimu, naomba kutumia nafasi hii kumshukuru 

Mheshimiwa Hussein Bashe, Mbunge na Waziri wa Kilimo; na 

Mheshimiwa Antony Mavunde, Mbunge na Naibu Waziri wa 

Kilimo, kwa ushirikiano mkubwa walioipatia Kamati kipindi 

chote ambacho kwa sehemu kubwa umechangia 

kuiwezesha Kamati yetu kutekeleza shughuli zake kikamilifu. 

Aidha, nawashukuru pia watendaji wote wa Wizara ya Kilimo 

na Taasisi zilizo chini ya Wizara, wakiongozwa na Katibu Mkuu 

Bwana Gerald Mweli, akisaidiana na Naibu Katibu Mkuu, Dkt. 

Hussein Mohamed Omary.   

 

Mheshimiwa Naibu Spika, kwa namna ya pekee 

namshukuru Katibu wa Bunge na timu yake yote kwa kuratibu 

vyema shughuli za kamati hadi kukamilika kwa taarifa hii leo.  

 

Mheshimiwa Naibu Spika, baada ya maelezo hayo, sasa 

naliomba Bunge lako Tukufu likubali kuidhinisha Makadirio ya 

Mapato na Matumizi ya Wizara ya Kilimo; Fungu 43, 24 na 

Fungu 05, kwa mwaka wa fedha 2023/2024 kama 

yalivyowasilishwa na mtoa hoja. 

 

Mheshimiwa Naibu Spika, naomba kuwasilisha na 

ninaunga mkono hoja. (Makofi) 

TAARIFA KUHUSU UTEKELEZAJI WA BAJETI YA WIZARA YA 

KILIMO KWA MWAKA WA FEDHA 2022/2023 PAMOJA NA 

MAONI NA USHAURI KUHUSU MAKADIRIO YA MAPATO  

NA MATUMIZI YA WIZARA HIYO KWA MWAKA WA FEDHA 

2023/2024 – KAMA ILIVYOWASILISHWA MEZANI 

 

SEHEMU YA KWANZA  
 

1.0 MAELEZO YA JUMLA 

 

1.1  Utangulizi    

Mheshimiwa Spika, awali ya yote, napenda kutoa shukrani 

kwa niaba ya Kamati kwa kunipa nafasi niweze kutekeleza 

masharti ya Kanuni ya 118(1) ya Kanuni za Kudumu za Bunge, 

Toleo la Februari, 2023. 

 

Mheshimiwa Spika, kwa mujibu wa Kanuni ya 118 (9) ya 

Kanuni za Kudumu za Bunge, Toleo la Februari, 2023, naomba 

kuwasilisha Taarifa ya Kamati ya Kudumu ya Bunge ya 

Viwanda, Biashara, Kilimo na Mifugo kuhusu Utekelezaji wa 

Bajeti ya Wizara ya Kilimo kwa Mwaka wa Fedha 2022/2023, 

pamoja na Maoni na Ushauri wa Kamati kuhusu Makadirio ya 

Mapato na Matumizi ya Wizara hiyo kwa Mwaka wa Fedha 

2023/ 2024. 

  

Mheshimiwa Spika, Taarifa hii ina sehemu nne. Sehemu ya 

kwanza ni utangulizi, sehemu ya pili inabainisha uchambuzi 

wa namna bajeti ya Wizara ya Kilimo kwa mwaka 2022/2023 

ilivyotekelezwa na makadirio ya mapato na matumizi ya 

Wizara kwa mwaka wa Fedha 2023/2024. Sehemu ya Tatu 

inahusu maoni na mapendekezo ya Kamati na sehemu ya 

nne inahusu Hitimisho.  

  

1.2  Msingi wa Uchambuzi   

Mheshimiwa Spika, Kifungu cha 6(1)(b) kikisomwa kwa 

pamoja na kifungu cha 7(1) (a) cha Nyongeza ya Nane ya 

Kanuni za Kudumu za Bunge, Toleo la Februari, 2023, kimeipa 

Kamati ya Viwanda, Biashara, Kilimo na Mifugo jukumu la 

kushughulikia Bajeti ya Wizara ya Kilimo.  Katika kutekeleza 

jukumu hili mnamo tarehe 28 - 30 Machi, 2023 Kamati 

ilichambua Taarifa ya Utekelezaji wa Bajeti kwa Mwaka wa 

Fedha 2022/2023 na kufanya ulinganisho kuhusu Makadirio 

ya Mapato na Matumizi ya Fungu 43 – Wizara ya Kilimo, 

Fungu 24-Tume ya Maendeleo ya Ushirika na Fungu 05 – 

Tume ya Taifa ya Umwagiliaji kwa Mwaka wa Fedha 

2023/2024.  Aidha, Kanuni ya 117(2) ya Kanuni za Kudumu za 

Bunge imeweka masharti yaliyotaka Taarifa ya Utekelezaji na 

Makadirio ya Wizara hii kuchambuliwa na Kamati kabla ya 

kujadiliwa Bungeni. Naomba Bunge lijadili hoja ya Waziri wa 

Kilimo kwa pamoja na Taarifa hii.  

 

1.3  Mawanda ya Uchambuzi  

  

Mheshimiwa Spika, Katika kusimamia masuala ya kibajeti, 

Kamati imechambua Fungu 43 ambalo ni Wizara ya Kilimo, 

Fungu 24 ambalo ni Tume ya Maendeleo ya Ushirika na, 

Fungu 05 ambalo ni Tume ya Taifa ya Umwagiliaji. Uchambuzi 

huu ulifanyika baada ya Kamati kufanya ziara ya kujiridhisha 

kuhusu hali halisi katika utekelezaji wa miradi ya maendeleo 

chini ya mafungu yaliyotajwa hapo juu.  

   

SEHEMU YA PILI 

  

2.0  MATOKEO YA UCHAMBUZI NA TATHMINI  

 2.1  Ufafanuzi wa Jumla  

 

Mheshimiwa Spika, Matokeo ya Uchambuzi wa Taarifa za 

Utekelezaji wa Bajeti na Makadirio ya Mapato na Matumizi 

yanaweka msingi wa ushauri wa Kamati kuhusu hoja ya 

Waziri wa Kilimo. Uchambuzi ulijielekeza katika maeneo 

makuu mawili ambayo ni Taarifa ya Utekelezaji wa Mpango 

na Bajeti kwa Mwaka wa Fedha 2022/2023 na Makadirio ya 

Mapato na Matumizi kwa Mwaka wa Fedha 2023/2024.  

2.2  Uchambuzi wa Utekelezaji wa Bajeti kwa Mwaka wa 

Fedha 2022/2023  

 

Mheshimiwa Spika, kwa mujibu wa Kanuni ya 117 (2), baada 

ya ziara ya Ukaguzi wa Miradi ya Maendeleo, Kamati ilifanya 

uchambuzi wa Taarifa za Utekelezaji wa Mpango wa Bajeti 

kwa Mwaka wa Fedha 2022/2023 na Makadirio ya Mapato 

na Matumizi kwa Mwaka wa Fedha 2023/2024 ili kuliwezesha 

Bunge kushauri ipasavyo kuhusu utekelezaji wa Bajeti ya 

Wizara hii.  

 

Mheshimiwa Spika, Taarifa ya Utekelezaji wa Bajeti na 

Makadirio ya Mapato na Matumizi ya Wizara ya Kilimo 

inajumuisha mafungu matatu yaani Wizara ya Kilimo - Fungu 

43, Tume ya Maendeleo ya Ushirika – Fungu 24 na Tume ya 

Taifa ya Umwagiliaji - Fungu 05.  

Mambo yaliyochambuliwa ni pamoja na Ukusanyaji wa 

Maduhuli, Upatikanaji wa Fedha za Matumizi ya kugharamia 

Miradi ya Maendeleo na Upatikanaji wa Fedha kwa ajili ya 

kugharamia Matumizi ya Kawaida kwa Mwaka wa Fedha 

2023/2024.  

  

2.2.1 Makusanyo ya Maduhuli kwa Wizara ya Kilimo – Fungu 

43  

 

Mheshimiwa Spika, katika mwaka wa Fedha 2022/2023 

Wizara ya Kilimo ilijiwekea malengo ya kukusanya jumla ya 

Shilingi 5,017,732,000.00. Hadi kufikia mwezi Februari, 2023 

Wizara ilikuwa imekusanya Shilingi 3,284,264,647.71 sawa na 

asilimia 65.5 ya malengo yaliyokusudiwa. Mchanganuo wa 

makusanyo hayo unaonekana katika Jedwali Na.01  

 

 

Jedwali Na.  1:  Fungu 43 - Makadirio naMakusanyo Halisi      

katika mwaka wa fedha 2022/2023  

UKUSANYAJI WA MADUHULI HADI KUFIKIA  

 FEBRUARI, 2023  

MAKADIRIO 

(Tsh.)  

MAKUSANYO 

(TSh.)  

ASILIMIA  

  

5,017,732,000.00  

  

3,284,264,647.71  

  

65.5  

Chanzo: Randama ya bajeti ya  2022/2023 fungu 43  

  

Mheshimiwa Spika, uchambuzi wa makusanyo ya maduhuli 

unaonesha kwamba: -  

 

(a) Kwa Mwaka wa Fedha 2022/2023 ukusanyaji wa 

maduhuli ulikuwa wa kuridhisha kwani hadi kufikia 

mwezi Februari, 2023, Wizara na Taasisi zake zilifikisha 

wastani wa asilimia 65.5 ya lengo;  

 

(b) Ukusanyaji huu pia unaweza kumaanisha kuwa 

makadirio ya maduhuli yalifanyika chini ya kiwango; 

na  

 

(c) Mwenendo huu wa makusanyo unaonesha kuwa 

lengo linaweza kufikiwa ifikapo mwisho wa mwaka 

wa fedha.   

   

2.2.2 Makusanyo ya Maduhuli kwa Tume ya Taifa ya 

Umwagiliaji – Fungu 05  

 

Mheshimiwa Spika, katika mwaka wa Fedha 2022/2023, 

Tume ya Taifa ya Umwagiliaji ilijiwekea malengo ya 

kukusanya jumla ya Shilingi 126,100,000,000. Hadi kufikia 

mwezi Februarii, 2023 Wizara ilikuwa imekusanya Shilingi 

600,208,480 sawa na asilimia 0.48 ya malengo 

yaliyokusudiwa. Mchanganuo wa makusanyo hayo 

unaonekana katika Jedwali Na.02  

Jedwali Na.  2: Fungu 05 - Makadirio na Makusanyo Halisi 

katika Mwaka wa Fedha 2022/ 2023  

 

UKUSANYAJI WA MADUHULI HADI KUFIKIA  

 FEBRUARI, 2023  

MAKADIRIO  

(Tsh.)  

MAKUSANYO  

(TSh.)  

ASILIMIA  

  

126,100,000,000  

  

600,208,480  

  

0.48  

Chanzo: Randama ya Bajeti ya 2022/2023 Fungu 05  

  

Mheshimiwa Spika, makusanyo ya maduhuli kwa fungu 05 

yanaonesha kwamba: -  

 

(a) Tume ya Taifa ya Umwagiliaji imefika asilimia 0.48 tu ya 

lengo kwa kukusanya jumla ya Shilingi 600,208,480 kati ya 

Shilingi 126,100,000,000 zilizokusudiwa. Aidha, makusanyo 

haya hayaendani na matarajio na malengo ya Wizara.  

 

(b) Kwa kipindi kilichobaki cha utekelezaji, ni vigumu kufikia 

lengo kwa kuwa asilimia 75 ya muda wa utekelezaji 

umeshapita;  

 

(c) Mwenendo huu wa makusanyo unaleta shaka kwenye 

makadirio ya ukusanyaji wa maduhuli iwapo ulikuwa na 

uhalisia. Aidha, mwenendo huu wa makusanyo unaweza pia 

kuashiria ukosefu wa mifumo madhubuti ya ukusanyaji wa 

madhuhuli na usimamizi wake.  

 

Mheshimiwa Spika, kwa ujumla, mwenendo wa makusanyo 

ya maduhuli ya Wizara unatoa mwelekeo wa kufikia lengo. 

Changamoto kubwa ipo kwenye ukusanyaji wa maduhuli ya 

Tume ya Taifa ya Umwagiliaji ambayo makusanyo yake 

hayaoneshi kufikia lengo.  

2.2.3 Utekelezaji wa Miradi ya Maendeleo  

 

Mheshimiwa Spika, kwa Mwaka wa Fedha 2022/2023, Wizara 

ya Kilimo inatekeleza jumla ya miradi 41 chini ya Fungu 43, 

miradi 70 Fungu 05 na miradi miwili (2) Fungu 24.  Jumla ya 

bajeti iliyoidhinishwa kwa ajili ya kugharimia miradi hiyo ni 

shilingi 631,506,114,000 sawa na asilimia 84.07 ya bajeti ya 

Wizara ya Kilimo iliyoidhinishwa.   

 

Mheshimiwa Spika, kwa madhumuni ya kuzingatia masharti 

ya Kanuni ya 117 (1) ya Kanuni za Bunge, Kamati ilitembelea 

Mradi Namba 4499 – Mradi wa Kudhibiti Sumukuvu Nchini 

(TANIPAC).    

 

Mheshimiwa Spika, Kamati ilitembelea na kukagua Mradi wa 

Ujenzi wa Miundombinu ya Maabara ya Utafiti kwenye Kituo 

cha Taifa cha Udhibiti wa Magonjwa ya Mimea Kibaha 

(National Biological Control Unit) ikiwa ni eneo mojawapo 

kati ya maeneo makuu matatu ya utekelezaji wa mradi wa 

TANIPAC. Kituo hiki kimepewa majukumu ya kutafiti na 

kusimamia (Research and Regulate) teknolojia mbalimbali za 

udhibiti wa magonjwa ya mimea kwa njia za kibaiolojia.   

  

Mhedhimiwa Spika, thamani ya mradi huu ni Shilingi 

3,821,431,766.10. Hadi Kamati inatembelea mradi huu, 

ulikuwa umekamilika kwa zaidi ya asilimia 95 ambapo 

ulitarajiwa kukamilika ifikapo tarehe 31 Machi, 2023.   

 

Mheshimiwa Spika, Mradi huu ukikamilika utalisaidia Taifa 

katika kufanya tafiti mbalimbali zinazolenga kudhibiti 

wadudu na magonjwa ya mimea kwa njia ya kibaiolojia, na 

kudhibiti usambaaji na madhara yatokanayo na sumukuvu. 

Kamati iliona kwamba, ili mradi huu ulete tija iliyokusudiwa 

wananchi hasa wakulima wapewe elimu kuhusu uwepo wa 

sumukuvu na matumizi sahihi ya viuatilifu kulingana na 

mazingira.  

2.2.4 Upatikanaji wa Fedha za Matumizi ya Kawaida  

 

Mheshimiwa Spika, katika Mwaka wa Fedha 2022/2023, 

Fungu 43 - Wizara ya Kilimo, iliidhinishiwa na Bunge Bajeti ya 

Shilingi 99,655,547,000 sawa na asilimia 38.7 ya bajeti yote 

kwa ajili ya matumizi ya kawaida.   

Hadi kufikia Februari, 2023 Wizara ilipokea jumla ya Shilingi 

43,124,232,629.65 kwa ajili ya Matumizi ya kawaida sawa na 

asilimia 54.7 ya bajeti iliyotengwa. Jedwali lifuatalo 

linaonesha mwenendo wa upatikanaji wa fedha wa Fungu 

43 kwa Mwaka 2022/2023.  

 

Jedwali Na.  3:   Fungu 43 Hali ya upatikanaji wa fedha kufikia    

       Februari, 2023  

 
UPATIKANAJI WA FEDHA FUNGU 43 MWAKA 2022/2023  

MATUMIZI 

KILICHOIDHINISHWA 

PAMOJA NA 

NYONGEZA. 

KILICHOPOKELEWA 

ONGEZEKO/ 

PUNGUFU 

ASILIMIA 

MISHAHARA  49,403,470,000   32,100,446,625.82  65  

OC  50,252,077,000  11,023,786,013.83  22  

JUMLA  99,655,547,000  
43,124,232,629.65                                 

54.7  

Chanzo: Randama ya Wizara Fungu 43    

 

Mheshimiwa Spika, uchambuzi unaonesha kuwa: - 

  

(a) Upatikanaji wa fedha za matumizi ya kawaida ni 

asilimia 54.7 ya fedha iliyotengwa; na  

 

(b) Hali ya upatikanaji wa fedha za matumizi mengineyo 

(OC) wa asilimia 22 hairidhishi na hivyo kutoleta 

matumaini ya kukamilisha malengo yaliyokusudiwa hasa 

katika usimamizi wa miradi ya maendeleo.  

Mheshimiwa Spika, Tume ya Taifa ya Umwagiliaji Fungu – 05 

iliidhinishiwa jumla ya Shilingi 5,268,352,000 kwa ajili ya 

Matumizi ya Kawaida. Hadi kufikia mwezi Februari, 2023, kiasi 

cha fedha kilichopokelewa ni Shilingi 2,985,186,590.90 sawa 

na asilimia 56.67 ya kiasi kilichoidhinishwa. Mchanganuo wa 

upokeaji wa fedha unaonekana katika Jedwali Na. 04. 

  

Jedwali Na.  4: Fungu 05 Hali ya upatikanaji wa Fedha kwa 

Matumizi ya Kawaida  

 UPATIKANAJI WA FEDHA FUNGU 05 MWAKA 

2022/2023 

MATUMIZI  

KILICHOIDHINISHWA 

PAMOJA NA 

NYONGEZA.  

KILICHOPOKELEWA 

ONGEZEKO/ 

PUNGUFU 

ASILIMIA 

MISHAHARA  3,630,168,000   2,177,520,000.00  61  

OC  1,638,184,000  807,666,390.00  49.2  

JUMLA  5,268,352,000  2,985,186,590  56.7  

Chanzo: Randama ya Wizara Fungu - 05    

 

Mheshimiwa Spika, uchambuzi unaonesha kuwa: -  

 

(a) Upatikanaji wa fedha za matumizi ya kawaida kwa 

ujumla ni asilimia 56.7 ya fedha iliyotengwa; na 

  

(b) Mwenendo huu wa upatikaji wa fedha unaridhisha 

na kutoa mwelekeo wa ukamilishaji wa lengo 

lililokusudiwa. Aidha, lengo litakamilika ikiwa tu 

upatikanaji huu wa fedha utaenda sambamba na 

upatikanaji wa fedha za maendeleo kwa wakati na 

kwa kiwango kinachotarajiwa.  

  

Mheshimiwa Spika, katika Mwaka wa Fedha 2022/2023, 

Fungu 24 - Tume ya Maendeleo ya Ushirika iliidhinishiwa jumla 

ya Shilingi 14,693,267,000 kwa ajili ya matumizi ya kawaida 

sawa na asilimia 93 ya bajeti ya Tume. Hadi kufikia Februari, 

2023, Tume ilikuwa imepokea jumla ya Shilingi 

9,248,574,145.50 sawa na asilimia 62.9 ya bajeti ya matumizi 

ya kawaida iliyoidhinishwa.  

  

Mheshimiwa Spika, uchambuzi wa Kamati umebaini kuwa, 

mwenendo wa jumla wa upatikanaji wa fedha kwa ajili ya 

matumizi ya kawaida si mbaya na hivyo unaonesha kwamba 

utekelezaji wa lengo unaweza kufikiwa.  

  

2.2.5 Uzingatiaji wa Ushauri wa Kamati  

 

Mheshimiwa Spika, wakati wa kupitia na kuidhinisha 

Makadirio ya Mapato na Matumizi ya Fungu 43 Wizara ya 

Kilimo, Fungu 24 - Tume ya Maendeleo ya Ushirika na Fungu 

05 - Tume ya Taifa ya Umwagiliaji, kwa mwaka wa fedha 

2022/2023, Kamati ilishauri mambo mbalimbali ambayo  

Serikali iliyazingatia.   

 

Mheshimiwa Spika mfano wa ushauri wa Kamati 

uliozingatiwa ni kama ifuatavyo: -  

  

(a) Serikali imezingatia ushauri wa Kamati wa 

kuhakikisha fedha za maendeleo za ndani zilizoidhinishwa na 

Bunge zinatolewa kwa wakati ambapo hadi kufikia Februari, 

2023, Fungu 43 lilikuwa imepokea asilimia 68 ya fedha za 

ndani zilizoidhinishwa;  

 

(b) Serikali imepunguza makali ya upungufu wa 

watumishi katika sekta ya kilimo kwa kuajiri jumla ya 

watumishi 72 ambao ulikuwa ushauri wa Kamati. Aidha, 

Kamati bado inasisitiza umuhimu wa Serikali kutenga bajeti 

ya kuajiri watumishi wa kutosha ili kuisaidia sekta hiikufikia 

malengo iliyojiwekea;   

                

(c) Serikali imeandaa mpango wa utoaji ruzuku 

kwenye mbolea katika mikoa 26 ya Tanzania Bara kwa 

msimu wa kilimo wa 2022/2023 ambapo wakulima 2,936,737 



8 MEI, 2023 

258 

 

wamesajiliwa kwenye mfumo kwa ajili ya kupata mbolea ya 

ruzuku. Lengo likiwa ni kumpunguzia mkulima gharama za 

uzalishaji na kupunguza mfumuko wa bei ya vyakula; na  

 

(d) Wizara kupitia TARI imejielekeza kwenye kukusanya 

na kusafisha mbegu za asili ambapo kwa mwaka 2022/2023 

jumla ya mbegu za asili 84 (55 za mpunga, 14 za mtama, 12 

za mahindi na 3 za uwele) zimekusanywa na kusafishwa. 

Zoezi hili ni endelevu.  

  

Mheshimiwa Spika, Katika hatua mbalimbali, Kamati 

imeridhika kwamba ushauri wake unaendelea kuzingatiwa 

na Wizara pamoja na Tume katika utekelezaji wa majukumu 

yake.   

2.3    Makadirio ya Maduhuli na Matumizi  

2.3.1 Makadirio ya Maduhuli  

 

Mheshimiwa Spika, kwa Mwaka wa Fedha 2023/2024, Wizara 

ya Kilimo - Fungu 43 inategemea kukusanya jumla ya Shilingi 

6,677,254,000. Kiasi kinachotarajiwa kukusanywa ni ongezeko 

la asilimia 34 ikilinganishwa na makadirio ya makusanyo kwa 

Mwaka wa Fedha 2022/2023. Mchanganuo wa lengo la 

makusanyo kwa fungu unaonekana katika Jedwali Na.5 

hapa chini.  

  

Jedwali Na.  5: Fungu 43 Ulinganisho katika 

Makusanyo ya Maduhuli  

ULINGANISHO WA MAKUSANYO YA MADUHULI KWA MWAKA 2022/2023  NA 

2023/2024  

CHANZO  2022/2023  2023/2024  
Nyongeza/ 

Pungufu%  

Nyongeza/ 

Pungufu% 

  5,017,732,000.00  6,677,254,000  1,659,522,000  34  

Chanzo: Randama ya Wizara Fungu -43  

Mheshimiwa Spika, uchambuzi unaonesha kuwa: -  

(a) Kwa ujumla makadirio ya maduhuli kwa mwaka wa 

fedha 2023/2024 yameongezeka kwa asilimia 34 

ikilinganishwa na lengo la makusanyo kwa mwaka wa fedha 

2022/2023; na  

 

(b) Kutokana na mwenendo wa ukusanyaji wa maduhuli 

kwa mwaka wa fedha 2022/2023 kufikia asilimia 66 ndani ya 

robo tatu ya muda wa lengo, Kamati inaona uwezekano wa 

kufikia lengo la makusanyo lililowekwa kwa mwaka wa fedha 

2023/2024 kwa kuzingatia uzoefu wa makusanyo ya mwaka 

uliotangulia.  

  

(c) Mheshimiwa Spika, kwa upande wa Fungu 05 - Tume ya 

Taifa ya Umwagiliaji inakadiriwa kukusanya jumla ya Shilingi 

10,000,000,000 ambayo ni pungufu kwa asilimia 92 ya lengo 

la maduhuli kwa mwaka wa fedha 2022/2023. Jedwali Na. 6 

kinaonesha mchanganuo wa makadirio hayo.  

  

Jedwali Na.  6: Fungu 05 Ulinganisho katika Makusanyo ya 

Maduhuli  

ULINGANISHO WA MAKUSANYO YA MADUHULI KWA MWAKA 

2022/2023  NA 2023/2024  

CHANZO  2022/2023  2023/2024  

Nyongeza/ 

Pungufu%  

Nyong

eza/ 

Punguf

u%  

Mfuko 

(NIDF)  

126,100,000,000  10,000,000,000  (116,100,000,000)  -92  

Chanzo: Randama Fungu 05  

  

Mheshimiwa Spika, uchambuzi unaonesha kwamba:   

  

(a) Kwa ujumla makadirio ya maduhuli kwa mwaka 

2023/2024 yameshuka kwa asilimia 92 ikilinganishwa na 

lengo la maduhuli ya mwaka wa fedha 2022/2023; 

(b) Pamoja na makadirio ya maduhuli kupungua kwa 

asilimia 92 yakilishangishwa na mwaka 2022/2023, Kamati 

haioni namna ambavyo Tume inaweza kufikia lengo 

kutokana na mwenendo wa ukusanyaji wa maduhuli kwa 

mwaka wa fedha 2022/2023 ambao ulifikia asilimia 0.48 tu 

ndani ya robo tatu ya kipindi cha utekelezaji ikiwa mikakati 

ya ukusanyaji na vyanzo ni vilevile vilivyotumika katika 

mwaka unaoisha.  

 

(c) Mheshimiwa Spika, kwa ujumla Kamati inaona kuwa ni 

muhimu Tume ikajiwekea mikakati itakayoiwezesha 

kuongeza makusanyo ya maduhuli kwa mwaka huu wa 

fedha ili kuleta tija iliyokusudiwa. Aidha, makadirio ya 

makusanyo yazingatie uhalisia ili utekelezaji wake uwe rahisi.   

  

2.3.2 Uchambuzi wa Matumizi ya Kawaida  

 

Mheshimiwa Spika, Mwaka wa Fedha 2023/2024, Wizara ya 

Kilimo, Tume ya Taifa ya Umwagiliaji na Tume ya Maendeleo 

ya Ushirika wanakadiria kutumia Shilingi 199,363,030,000 kwa 

ajili ya Matumizi ya Kawaida. Kiasi hicho ni ongezeko la 

matumizi ya kawaida kwa asilimia 66.5 ikilinganishwa na 

Bajeti kwa Mwaka wa Fedha 2022/2023.   

 

Mheshimiwa Spika, uchambuzi umeonesha kuwa katika 

bajeti ya Wizara ya Kilimo kuna ongezeko la asilimia 66.5 

ikilinganishwa na bajeti ya Mwaka wa Fedha 2022/2023. 

Mchanganuo wa Makadirio hayo unaonekana katika 

Jedwali Na. 07.  

 

 

 

 

 



8 MEI, 2023 

261 

 

Jedwali Na.  7: Makadirio ya Matumizi ya Kawaida kwa 

Mwaka wa Fedha 2023/2024 ikilinganishwa na Mwaka wa 

Fedha 2022/2023 

 

 

Na. 

 

FUNGU TAASISI 
MAKADIRIO KWA 

MWAKA 2022/2023 

MAKADIRIO 

KWA MWAKA 

2023/2024 

ASILIMIA 

KATIKA 

ONGEZEKO 

1.  43 WIZARA YA 

KILIMO  

    99,655,547,000.00  109,319,631,000  9 

2.  05 TUME YA 

UMWAGILIAJI  

5,268,352,000.00  73,547,775,000  1,288 

3.  24 TUME YA 

USHIRIKA  

15,793,267,000  17,383,074,000  10 

   JUMLA  120,717,166,000.00   200,250,480,000  66 

Chanzo: Randama za Fungu 43, Fungu 05 na Fungu 24  

  

Mheshimiwa Spika, kufuatia ongezeko la asilimia 66 kwenye 

bajeti ya Matumizi ya Kawaida, Kamati inaona kuwa huu ni 

mwelekeo mzuri kwani fedha hizi zitaongeza msukumo wa 

kufuatilia na kusimamia utekelezaji bajeti ya miradi ya 

maendeleo. Ni rai ya Kamati kuwa Serikali ihakikishe fedha hizi 

zinatolewa kwa wakati na kwa kadiri ya mahitaji ili Wizara 

iweze kutekeleza majukumu yake kwa ufanisi.  

 

Aidha, ongezeko la bajeti ya Matumizi ya Kawaida linatoa 

mwelekeo mzuri wa utekelezaji wa programu za kilimo cha 

umwagiliaji hususan kuimarisha mifumo ya makusanyo ya 

mapato ya mfuko wa umwagiliaji pamoja na kujenga na 

kuimarisha miundombinu ya umwagiliaji hasa katika 

Programu ya Building a Better Tomorrow (BBT). Programu hii 

inatarajiwa kuchangia mpango wa Serikali wa kutengeneza 

ajira zipatazo milioni tatu kupitia kilimo nchini ifikapo mwaka 

2025. Hatua hizi zinaakisi Ibara ya 37 ya Ilani ya Chama cha 

Mapinduzi (CCM) ambayo imeahidi kusimamia kikamilifu 

hifadhi na matumizi endelevu ya maji, ardhi ya Kilimo na 

mazingira sambamba na kuongeza miundombinu ya 

umwagiliaji itakayoendeshwa kiuchumi.  



8 MEI, 2023 

262 

 

Mheshimiwa Spika, pamoja na ongezeko hilo la bajeti ya 

Matumizi ya Kawaida, Kamati inaona kiasi kilichoongezwa 

hakikidhi mahitaji kulingana na uzito wa majukumu makubwa 

yaliyopo katika kuhakikisha tija inaongezeka kwenye kilimo 

kwa kuboresha miundombinu ya umwagiliaji, ujenzi na 

ukarabati wa miundombinu ya hifadhi ya mazao, kuimarisha 

vituo vya utafiti, upatikanaji wa pembejeo, kuimarisha 

huduma za ugani pamoja na kuimarisha Usimamizi na 

Ukaguzi wa Vyama vya Ushirika.  

  

2.3.3 Makadirio ya Matumizi kwa ajili ya Miradi ya Maendeleo  

Mheshimiwa Spika, Kamati ilichambua makadirio ya jumla ya 

Shilingi 767,835,139,000 kwa ajili ya kugharimia miradi ya 

Maendeleo inayopangwa kutekelezwa na Wizara ya Kilimo, 

Tume ya Taifa ya Umwagiliaji na Tume ya Maendeleo ya 

Ushirika kwa Mwaka wa Fedha 2023/2024. Makadirio hayo ni 

ongezeko la asilimia 5 ikilinganishwa na bajeti iliyoidhinishwa 

Mwaka wa Fedha 2022/2023 kama inavyoonekana katika 

Jedwali Na. 08.   

  

 Jedwali Na.  8: Makadirio ya Bajeti ya Maendeleo kwa 

Mwaka wa Fedha 2023/2024 ikilinganishwa na Mwaka wa 

Fedha 2022/2023  

NA.  

  

FUNGU  
TAASISI  

MAKADIRIO  

KWA MWAKA  

2022/2023  

MAKADIRIO  

KWA MWAKA  

2023/2024  

ASILIMIA  

KATIKA  

ONGEZEK

O  

1.  43 WIZARA YA  

KILIMO  

370,306,114,000  465,698,366,000  

26 

2.  05 TUME YA  

UMWAGILIAJI  

257,500,000,000  299,964,223,000    

16 

3.  24  TUME YA  

USHIRIKA  

1,100,000,000  2,172,550,000  

109 

   JUMLA  731,161,661,000  767,835,139,000  5 

Chanzo: Randama za Fungu 43, Fungu 05 na Fungu 24  

Mheshimiwa Spika, uchambuzi wa jumla  unaonesha 

kwamba: -  

 

a) Bajeti ya Maendeleo kwa Wizara ya Kilimo, Tume ya 

Taifa ya Umwagiliaji na Tume ya Maendeleo ya Ushirika 

imeongezeka kwa asilimia 5 ikilinganishwa na Mwaka wa 

Fedha 2022/2023;  

 

b) Pamoja na bajeti ya maendeleo ya Wizara ya Kilimo 

kuongezeka kwa asilimia 5, ongezeko hili bado halijakidhi 

mahitaji ya Wizara ambayo ni Shilingi Trilioni 2 kwa mwaka;   

 

c) Kiasi cha fedha zilizotengwa kutekeleza Bajeti ya Wizara 

ya Kilimo kwa Mwaka wa Fedha 2023/2024 ya bajeti ya Taifa 

bado haijakidhi matakwa ya utekelezaji wa Azimio la 

Maputo (2003) na Malabo (2014) ambalo linazitaka nchi 

wanachama kutenga asilimia 10 ya bajeti ya Taifa kwa ajili 

ya sekta ya kilimo; na  

 

d) Nyongeza ya bajeti ya maendeleo ya Tume ya 

Maendeleo ya Ushirika kwa asilimia 109 inatoa mwelekeo 

mzuri wa Tume katika kuendelea kutekeleza majukumu yake 

ikiwa ni pamoja na kuimarisha Vyama vya Ushirika na 

kuviwezesha kujiendesha kibiashara;   

 

Mheshimiwa Spika, kwa uchambuzi huu ni wazi kuwa Wizara 

na Taasisi zilizo chini yake zitaongeza uwezo wa utekelezaji 

wa miradi ikilinganishwa na utekelezaji ulivyokuwa kwa 

Mwaka wa Fedha 2022/2023.  Ni maoni ya Kamati kuwa, 

utekelezaji wa miradi ya maendeleo nchini unaweza kuwa 

na mafanikio endapo Wizara itapewa fedha zilizoombwa 

kwa wakati.   

SEHEMU YA TATU 

 

3.0  MAONI NA USHAURI WA KAMATI   

 

Mheshimiwa Spika, baada ya uchambuzi wa kina kuhusu 

utekelezaji wa Bajeti pamoja na Makadirio ya Mapato na 

Matumizi ya Wizara ya Kilimo, Tume ya Taifa ya Umwagiliaji 

pamoja na Tume ya Maendeleo ya Ushirika, ninaomba 

kuwasilisha Maoni na Ushauri wa Kamati kama ifuatavyo: -  

  

3.1  Wizara ya Kilimo – Fungu 43  

a) Pamoja na Serikali kuendelea kuongeza bajeti katika 

sekta ya kilimo, bado haikidhi mahitaji halisi ya sekta hii kwa 

kuzingatia matakwa ya utekelezaji wa Azimio la Maputo 

(2003) na Malabo (2014) ambalo linazitaka nchi wanachama 

kutenga asilimia 10 ya bajeti ya Taifa kwa ajili ya sekta ya 

kilimo. Kamati inaishauri Serikali kuendelea kutenga bajeti na 

fedha hizo kutolewa kwa wakati ili kuwezesha utekelezaji wa 

malengo na mikakati iliyokusudiwa kufanyika kwa wakati;   

 

b) Mfumo wa utoaji wa ruzuku ya mbolea unalenga 

kuwapunguzia wakulima gharama za uzalishaji na hivyo 

kupunguza mfumuko wa bei za mazao. Hata hivyo, mfumo 

huu bado haujafahamika kwa wakulima wengi na hivyo 

kutoleta tija iliyokusudiwa. Kamati inaishauri Serikali: - 

 

i) Kuhakikisha kuwa elimu na taarifa ya uwepo wa 

mbolea ya ruzuku na namna ya kuipata inatolewa ili 

kudhibiti mianya inayotumiwa na watu wachache 

ya kuuza mbolea kwa bei ambayo ni nje ya bei ya 

ruzuku;  

 

ii) Wizara ipanue wigo na kuongeza kasi ya kutoa 

elimu kwa wakulima kuhusu matumizi bora na sahihi 

ya mbolea pamoja na viuatilifu; na  

 



8 MEI, 2023 

265 

 

iii) Wizara iratibu na kuhakikisha kuwa upatikanaji wa 

mbolea na viuatilifu unazingatia muda sahihi wa 

kilimo ili kuongeza tija iliyokusudiwa;  

 

c) Hakuna tija katika kilimo bila uwepo wa wataalam 

(maafisa ugani) ambapo mahitaji ni takribani wagani 20,000, 

lakini waliopo 7,000 tu sawa na asilimia 35 ya mahitaji. 

Upungufu huu hauwezi kuleta matokeo yanayotarajiwa. 

Kamati inaishauri Serikali kuona umuhimu wa kutenga bajeti 

na kuajiri maafisa ugani wa kutosha pamoja na kuendelea 

kuimarisha matumizi ya kidijitali katika kutoa huduma za 

ugani ili ile tija iliyokusudiwa kwenye kilimo ipatikane;  

 

d) Mazao ya kimkakati bado hayajawekewa mazingira 

rafiki ya kuhakikisha yanaendelea kuwepo na kukua 

kutokana na kukosekana kwa soko la uhakika. Serikali iweke 

mkakati madhubuti wa kuhakikisha soko la uhakika la ndani 

na nje ya nchi linapatikana wakati wote ili tija ya uwekezaji 

katika kilimo ipatikane. Aidha, mazao haya yawekewe 

mnyororo wa thamani hapa nchini ili kuhakikisha mkulima 

ananufaika;  

 

e) Hali ya upotevu wa mazao baada ya kuvuna bado iko 

kwenye tarakimu mbili (asilimia 35) ukilinganisha na shabaha 

ya kupunguza upotevu huo hadi asilimia 5 ifikapo mwaka 

2030. Hali hii inaweza kuathiri usalama wa chakula ikiwa ni 

pamoja na upatikanaji wa chakula cha uhakika wakati wote 

nchini. Kamati inaishauri Serikali kuendelea kuimarisha 

miundombinu ya kuhifadhi chakula kwa kukamilisha ujenzi 

wa maghala katika ngazi za vijiji, Kata na Wilaya hasa 

kwenye maeneo yenye uzalishaji mkubwa wa mazao ya 

chakula ili kuimarisha usalama na kupunguza upotevu wa 

mazao baada ya kuvuna;   

 

f)      Programu ya Kujenga Kesho Bora (BBT) ambayo 

imelenga kuinua uchumi wa vijana na wanawake wa 

Tanzania kupitia kilimo ni hatua nzuri kwa Taifa. Aidha, ili 

kuleta tija inayokusudiwa, Kamati inashauri mambo 

yafuatayo: -  

 

i) Serikali iweke mfumo mzuri wa kuhakikisha programu 

hii inakuwa endelevu na kuendelea kuzalisha ajira 

kwa vijana ambao ndio nguvu kazi ya Taifa; 

 

ii) Serikali ianzishe programu hii katika kanda zote 

nchini ; 

 

iii) Serikali ihakikishe kuwa programu inachukua 

maeneo mengi yenye vyanzo vya maji ili kupunguza 

gharama za kujenga miundombinu ya umwagiliaji; 

 

iv) Zoezi la umilikishaji ardhi lifanyike kwa umakini 

mkubwa; 

 

v) Serikali ihakikishe upatikanaji wa masoko ya bidhaa 

zitakazozalishwa ni wa uhakika na unazingatia 

mnyororo wa thamani; na vi) Serikali iweke mikakati 

ambayo vijana wanaopata ujuzi kupitia programu 

hii wataweza kutumika kusambaza ujuzi huo ili 

uendelee kunufaisha vijana wengine na jamii kwa 

ujumla. 

 

g) Sekta ya kilimo inachangia takribani asilimia 26.1 ya 

pato la Taifa, asilimia 65.5 ya ajira, asilimia 65 ya malighafi 

inayotumika katika sekta ya viwanda, na mazao ya kilimo 

yamechangia takribani Dola za Marekani Bilioni 1.2 ya mauzo 

nje ya nchi. Kwa umuhimu huo Kamati inaishauri Serikali 

kuanzisha somo la kilimo kama somo la lazima kuanzia ngazi 

ya msingi ili kuwajengea vijana wa Kitanzania uwezo wa 

kukielewa na kushiriki kikamilifu katika sekta na kuongeza 

ajira.  

 

h) Mahitaji ya mbegu bora na za kutosha ni suala ambalo 

haliepukiki iwapo tunataka kuzalisha kwa tija na 

kuwanufaisha wakulima na wananchi kwa ujumla. Kamati 

inaishauri Serikali kuendelea kuziwezesha taasisi zinazohusika 

na uzalishaji wa mbegu kifedha pamoja na kuimarisha 

miundombinu ya uzalishaji ili ziweze kuzalisha kuzalisha 

mbegu bora na kutosheleza mahitaji yaliyopo nchini. Aidha, 

nguvu zaidi za uzalishaji wa mazao mahsusi, zielekezwe katika 

maeneo ambayo mazao hayo yanastawi kwa wingi ili 

kupata uzalishaji bora na wenye tija badala ya kuanzisha 

maeneo ambayo ni ya majaribio; 

  

i) Maendeleo ya sekta yoyote yanatokana na tafiti za 

kutosha kuhusu sekta husika. Sekta ya kilimo inahitaji 

kuziwezesha taasisi zake za utafiti ili kuongeza tija katika 

kilimo. Hivyo, Kamati inaishauri Serikali:-  

 

i) Kuendelea kuwekeza na kuimarisha taasisi za utafiti 

wa kilimo nchini ikiwa ni pamoja na kuwaongezea 

rasilimali watu na rasilimali fedha kwa ajili ya utafiti 

na kuwajengea uwezo watafiti wa kilimo ili waweze 

kufanya kazi zao kwa ufanisi na kukuza sekta ya 

kilimo nchini;   

 

ii) Kuongeza kasi katika kufufua uzalishaji wa mbegu za 

asili (mbegu za Wakulima) kwa kufanyiwa utafiti, 

kuzalishwa kwa wingi ili kukidhi mahitaji na 

kuendelea kuboreshwa. Uzalishaji na utumiaji wa 

mbegu za asili utachangia katika kulinda utamaduni 

wetu, kuhakikisha uwepo wa usalama wa vyakula 

pamoja na kuinua kipato cha mkulima na uchumi 

wa Taifa kwa ujumla; na   

 

iii) Matokeo ya tafiti zinazofanywa na taasisi zetu 

yawafikie na kuwasaidia wakulima ili waweze 

kuzalisha kwa tija na kuongeza kipato.  

3.2 Tume ya Taifa ya Umwagiliaji – Fungu 05  

 

Mheshimiwa Spika, kuhusu Utekelezaji wa Mipango ya Tume 

ya Taifa ya Umwagiliaji kwa Mwaka wa Fedha 2023/2024, 

Kamati inashauri yafuatayo: -  

 

a) Ukusanyaji hafifu wa mapato ya Mfuko wa 

Maendeleo ya Umwagiliaji unaipotezea Serikali 

mapato. Kamati inashauri Tume kuandaa mkakati wa 

kuimarisha mifumo ya makusanyo ya mapato ya 

Mfuko wa Umwagiliaji ili kufikia malengo 

yaliyokusudiwa hasa baada ya kuongezewa fedha za 

OC kwa asilimia 1,288;  

 

Ili kupunguza gharama za ujenzi wa miundombinu ya 

umwagiliaji, Kamati inashauri ujenzi wa skimu mpya za 

umwagiliaji uzingatie maeneo yanayofaa kwa kilimo 

cha umwagiliaji. Aidha, ili miradi hiyo iwe endelevu ni 

vyema ikashirikisha Serikali za Wilaya pamoja na 

Halmashauri husika; na  

  

b) Serikali imejiwekea malengo ya kufikisha eneo la 

umwagiliaji hekta milioni nane (8) ambayo ni sawa na 

hekta milioni moja (1) kwa mwaka. Mpango wa 

kuwainua wakulima na kukiinua kilimo cha Tanzania ili 

kufikia lengo la kukuza sekta ya Kilimo kwa 10% 

ambayo imepewa jina la Ajenda 10/30, unaonesha 

mwelekeo mzuri wa kutoka katika kilimo cha kujikimu 

kwenda kwenye kilimo cha kibiashara ifikapo 2030. 

Kamati inapongeza jitihada hizi na kuishauri Serikali 

kuhakikisha inatenga fedha kila mwaka kwa uwiano 

utakaowezesha utekelezaji wa mpango huu kufikia 

lengo lililokusudiwa. 

3.3  Tume ya Maendeleo ya Ushirika – Fungu 24  

 

a) Kukosekana kwa wataalam wa kutosha katika sekta 

ya Ushirika, kumesababisha maendeleo ya Ushirika 

nchini kukosa tija iliyokusudiwa. Kamati inashauri 

Serikali kuajiri wataalam wa ushirika wa kutosha ili   

waweze kuendesha ushirika kwa uadilifu na tija 

iliyokusudiwa ipatikane; 

  

b) Ili mchango wa Ushirika katika mageuzi ya kiuchumi 

upatikane, lazima chombo kinachohusika katika 

usimamizi na ukaguzi wa vyama vya ushirika 

kiimarishwe. Kamati inaishauri Serikali kuliongezea 

nguvu Shirika la Ukaguzi na Usimamizi wa Vyama vya 

Ushirika (COASCO) ili liweze kuimarisha usimamizi wa 

mifumo ya ufuatiliaji na ukaguzi ambayo itapelekea 

kuimarika kwa utawala bora katika vyama vya 

ushirika;   

 

c) Pamoja na nia njema ya Serikali kuanzisha Benki ya 

Ushirika, bado Benki hii inakabiliwa na upungufu wa 

mtaji wa kutosha jambo linaloweza kupunguza tija. 

Kamati inaishauri Serikali: -  

  

(i) Kuendelea kuimarisha benki hii kwa kuhakikisha 

inapata mtaji toshelevu;  

 

(ii) Iweke mfumo mzuri utakaoviwezesha vyama Vikuu 

vya Ushirika pamoja na Vyama vingine vya Ushirika 

nchini kununua Hisa za Benki hii kama njia ya 

kuimarisha na kukuza mtaji; na   

 

(iii) Benki isogeze huduma karibu na wananchi kwa 

kufungua matawi katika mikoa mingi nchini.   

SEHEMU YA NNE 

   

4.0  HITIMISHO  

4.1  Maelezo ya Kuhitimisha  

 

Mheshimiwa Spika, Maendeleo katika Sekta ya Kilimo ni 

muhimu hasa katika kukuza uchumi wa Taifa na kuleta 

msukumo kwenye ukuaji wa sekta ya viwanda. Ukuaji wa 

sekta hii una umuhimu mkubwa katika kuzalisha chakula cha 

kutosha ili kuhakikisha uwepo wa usalama wa chakula na 

lishe kwa wananchi wakati wote. Sekta ya kilimo inachangia 

takribani asilimia 29.1 ya pato la Taifa, asilimia 65.5 ya ajira, 

asilimia 65 ya malighafi inayotumika katika sekta ya viwanda, 

na mazao ya kilimo yamechangia takriban Dola za Marekani 

Bilioni 1.2 ya mauzo nje ya nchi.  

 

Mheshimiwa Spika, kwa msingi huo, Wizara ya Kilimo ni 

mwezeshaji na mratibu muhimu wa kufanikisha utekelezaji 

wa Mipango mbalimbali ikiwemo Programu ya Kuendeleza 

Sekta ya Kilimo awamu ya Pili na utekelezaji wa Malengo 

Endelevu ya Milenia (SGDs) hususani lengo namba 1 

linalohusu kupunguza umaskini uliokithiri na lengo namba 2 

linalohusu kutokomeza tatizo la utapiamlo kwa kuimarisha 

lishe bora.   

  

4.2 Shukrani  

Mheshimiwa Spika, naomba kutumia fursa hii kuwashukuru 

kwa dhati Wajumbe wa Kamati ya Bunge ya Viwanda, 

Biashara, Kilimo na Mifugo, kwa ushirikiano waliounesha 

kipindi chote cha uchambuzi wa bajeti ya Wizara ya Kilimo. 

Kutokana na ufinyu wa muda sitaweza kuwataja kwa majina 

lakini naomba majina yao yaingizwe kwenye Kumbukumbu 

za Taarifa Rasmi za Bunge (Hansard). Majina ya Wajumbe 

hao ni haya yafuatayo:- 

   

1. Mhe. David Mwakiposa Kihenzile, Mb  -  Mwenyekiti  

2. Mhe. Mariam Ditopile Mzuzuri, Mb      -  M/Mwenyekiti  

3. Mhe. Job Yustino Ndugai, Mb       -  Mjumbe  

4. Mhe. Salma Rashid Kikwete, Mb           -  Mjumbe  

5. Mhe. Prof. Sospeter M. Muhongo, Mb      -  Mjumbe  

6. Mhe. Dkt. Christine Gabriel Ishengoma, Mb -  Mjumbe  

7. Mhe. Khadija Hassan Aboud, Mb       -  Mjumbe  

8. Mhe. Kunti Yusuph Majala, Mb       -  Mjumbe  

9. Mhe. Tauhida Cassian Galos, Mb       -  Mjumbe  

10. Mhe. Dkt. Medard Matogolo Kalemani, Mb -  Mjumbe  

11. Mhe. Antipas Zeno Mgungusi, Mb        -  Mjumbe  

12. Mhe. Daud Silanga Njalu, Mb      -  Mjumbe  

13. Mhe. Eng. Ezra John Chiwelesa, Mb   -  Mjumbe  

14. Mhe. Francis Isack Mtinga, Mb     -  Mjumbe  

15. Mhe. Lucy John Sabu, Mb       -  Mjumbe  

16. Mhe. Ng’wasi Damas Kamani, Mb    -  Mjumbe  

17. Mhe. Prof. Patrick Aloysi Ndakimeki,    -  Mjumbe  

18. Mhe. Eng. Samwel Hhayuma Xaday, Mb  -  Mjumbe  

19. Mhe. Yahya Ally Khamis, Mb       -  Mjumbe  

20. Mhe. Mohamed Said Issa, Mb    -  Mjumbe  

21. Mhe. Abdulaziz Mohamed Abood. Mb    -  Mjumbe  

  

Mheshimiwa Spika, kwa niaba ya Wajumbe wa Kamati 

napenda kumshukuru na kumpongeza Mheshimiwa Rais 

Samia Suluhu Hassan kwa  kuona umuhimu wa sekta ya 

kilimo. Kwa kipindi kifupi cha uongozi wake tumeshuhudia 

kasi kubwa ya uongezaji bajeti ya Wizara ya Kilimo kwa lengo 

la kuongeza tija kwenye kilimo.   

 

Mheshimiwa Spika, mwisho lakini siyo kwa umuhimu 

napenda kutumia nafasi hii kumshukuru Mhe. Hussein Bashe 

(Mb) - Waziri wa Kilimo na Mhe. Anthony Mavunde (Mb) – 

Naibu Waziri wa Kilimo, kwa ushirikiano mkubwa wanaoipatia 

Kamati ambao kwa sehemu kubwa umechangia kuiwezesha 

Kamati kutekeleza shughuli zake kikamilifu.   

Nawashukuru pia watendaji wote wa Wizara ya Kilimo na 

Taasisi zilizo chini ya Wizara wakiongozwa na Katibu Mkuu 

Bwana Gerald Mweli, akisaidiana na Naibu Katibu Mkuu 

Bwana Hussein Mohamed Omary.   

Mheshimiwa Spika, kwa namna ya pekee namshukuru Katibu 

wa Bunge - Ndg. Nenelwa Mwihambi, ndc, Mkurugenzi wa 

Idara ya Kamati za Bunge - Ndg. Athuman Hussein, ndc, Ndg. 

Michael Chikokoto, ndc, – Kaimu Mkurugenzi Kamati za 

Bunge, Makatibu wa Kamati; Ndg. Elieka Saanya, Ndg. 

Thuwaiba Jumbe na Ndg. Asia Msangi na Ndg. Mwimbe 

John kwa kuratibu vyema shughuli za Kamati hadi kukamilika 

kwa Taarifa hii.   

 

Mheshimiwa Spika, Baada ya maelezo hayo, sasa naliomba 

Bunge lako Tukufu likubali kuidhinisha Makadirio ya Mapato 

na Matumizi ya Wizara ya Kilimo (Fungu 43, 24 na Fungu 05), 

kwa Mwaka wa Fedha 2023/2024 kama yalivyowasilishwa na 

mtoa hoja.   

  

Mheshimiwa Spika, naomba kuwasilisha na ninaunga mkono 

hoja.  

    

David Mwakiposa Kihenzile (Mb)  

MWENYEKITI KAMATI YA BUNGE YA VIWANDA, 

BIASHARA,  KILIMO NA MIFUGO  

  

8 Mei, 2023  

 

NAIBU SPIKA: Mwenyekiti ahsante kwa kusoma vizuri, 

ahsante sana. 

 

Sasa kuna wageni wa ziada wa Mheshimiwa Waziri 

Bashe, Mheshimiwa Naitafaki Tukay, DC wa Nzega, karibu; 

Mwenyekiti wa CCM Wilaya, pamoja na Katibu wa CCM 

Wilaya, na Kamati ya siasa ya Wilaya, karibuni sana. 

 

Waheshimiwa Wabunge, tunaanza sasa na michango. 

Bila kupoteza muda, namwita Mheshimiwa Profesa Sospeter 

Muhongo, ajiandae Mheshimiwa Mwijage na Mheshimiwa 

Edward Kisau. 

MHE. PROF. SOSPETER M. MUHONGO: Mheshimiwa Naibu 

Spika, ahsante sana kwa kunikaribisha. Wizara ya Kilimo kama 

ambavyo tumekuwa tunajadili hapa, ina jukumu kubwa sana 

la kufanya uchumi wetu ukue kwa haraka (accelerated 

growth) na huko nako mijadala yetu ni kutayarisha Wizara ya 

Kilimo iweze kutoa mchango wa ukuaji wa uchumi wetu 

Kitaifa utakaotufikisha asilimia nane mpaka kumi. Kwa hiyo, hii 

Wizara ina jukumu la kutuhakikishia chakula kipo, ajira 

inapatikana, ustawi wa jamii na kuongeza pato la Taifa. 

Wizara inakuja vizuri, kuna mabadiliko, kuna maboresho na 

ubunifu. Sasa mimi napenda kusisitiza, ameongea Waziri, 

lakini najaribu kuweka uzito wa mabadiliko na ubunifu 

anaoufanya. 

 

Mheshimiwa Naibu Spika, ili kilimo chetu kiweze kuwa 

na tija kubwa, lazima kwanza tuwekeze kwa nguvu zote 

kwenye kilimo cha umwagiliaji. Sasa kwenye mambo ya 

umwagiliaji, takwimu hata za kutoka FAO zinaonesha 

kwamba, mfano mahindi, ukitumia mvua tunayoitegemea 

kwa hekta moja utavuna karibu tani moja mpaka tani 2.7. 

Ukienda kwenye umwagiliaji, ni kati ya tani sita mpaka tani 

tisa. Kule Namibia wameweza kuvuna mpaka tani 11. 

 

Mheshimiwa Naibu Spika, mfano mwingine ni ngano 

waliyoongea Wizara. Kwa mvua za kudra ya Mwenyezi 

Mungu, unapata karibu tani nne mpaka tani tano kwa hekta 

moja, lakini ukitumia kilimo cha umwagiliaji unaenda tani 

nane mpaka tani 10. Kwa hiyo, maboresho makubwa 

yaende kwenye umwagiliaji. (Makofi) 

 

Mheshimiwa Naibu Spika, cha pili ni zana za kilimo (farm 

implements). Sasa hivi duniani kuna zana nyingi, nitachukua 

tu tractors. Duniani sasa hivi kuna tractors milioni 16, hatujui 

Tanzania ziko ngapi, nadhani Wizara itajibu yenyewe. Mfano 

mzuri wa Tanzania kuiga ni nchi ya India. Mwaka 1961 

tukipata uhuru, hekta 1000 India ilikuwa ina tractor 0.19; kwa 

mwaka 2000 India hiyo hiyo kwa hekta 1000 walikuwa na 



8 MEI, 2023 

274 

 

tractors tisa. Sasa hivi wana tractors 14 kwa hekta 1000. Kwa 

hiyo, Wizara ya Kilimo ipige mahesabu na yenyewe kwa 

hekta zetu tunazolima, tuna tractors ngapi? India, ukichukua 

jimbo linalolima sana la Punjab, wao kwenye hekta 1000 

wana tractor 82. (Makofi) 

 

Mheshimiwa Naibu Spika, cha tatu, ni matumizi ya 

mbolea ikiwemo samadi. Wataalam wa Kilimo na wakemia 

wamepiga hesabu, ukichukua tani moja ya mahindi ukalima, 

ukaivuna, unachotoa ndani ya ardhi, unachopoteza ni 

kilogramu 25 za Nitrogen, Kilogramu 20 za Potassium, 

Kilogramu tano za Phosphorus. Kwa hiyo, matumizi ya mbolea 

ni muhimu sana. Kwa hiyo, katika hekta moja unapaswa 

kutumia mbolea ili urudishe virutubisho hivyo, unahitaji 

kilogramu 100 uongeze Nitrogen, kilogramu 100 uongeze 

potassium oxide na kilogramu 280 uongeze phosphorus 

pentoxide. Haya ni mambo ya mbolea, yanajulikana. 

 

Mheshimiwa Naibu Spika, cha nne ni mbegu bora. 

Nimemsikia Waziri anaongea vizuri, na hii ni biashara kubwa 

sana duniani. Sasa hivi biashara ya mbegu inagharimu karibu 

Dola za Marekani milioni 70. Kwa hiyo, tuwekeze huko. Kwa 

hiyo, sisi Musoma Vijijini na Mkoa wa Mara kwa ujumla, 

tunaunga mkono hoja ya bajeti hii kwa sababu tuna 

mabonde sita Mkoa wa Mara yamewekwa kwenye bajeti, 

nami Musoma Vijijini nina mabonde mawili; Bonde la 

Bugwema, Bonde la Suguti Namanyere. Ninachoomba, wale 

consultants waende haraka tuanze kilimo cha umwagiliaji. 

(Makofi) 

 

Mheshimiwa Naibu Spika, nataka kusisitiza sasa 

umuhimu wa kilimo kama biashara kubwa duniani. Mfano ni 

kwamba, yaani mahitaji ya chakula (Global food demand 

projections), mwaka 2030 tutahitaji tani bilioni kumi za 

chakula; na mwaka 2050 tutahitaji tani bilioni 15. Kwa hiyo, 

kilimo ni biashara. (Makofi) 

Mheshimiwa Naibu Spika, nachukua mifano ya mazao. 

Kwanza ni mahindi. Kwa mwaka 2021 wauzaji wakubwa 

namba moja ni Marekani amefanya biashara ya Shilingi 

bilioni 18.8 na watatu Ukraine, amefanya biashara ya Shilingi 

bilioni 5.8. Mwaka 2022, makisio ni kwamba mahindi 

yatahitajika tani bilioni 1.075. Je, Tanzania tutauza? Kwa sasa 

hivi, Afrika, wazalishaji na wauzaji wakubwa ni Nigeria, South 

Africa, Egypt na Ethiopia. Kwa hiyo, Wizara ijitahidi angalau 

ifukuzane na Nigeria kuzalisha tani karibu milioni 35. (Makofi) 

 

Mheshimiwa Naibu Spika, mfano mwingine wa biashara 

kubwa ya chakula duniani ni mpunga (rice) au mchele 

ukishakobolewa. Asilimia 50 ya watu duniani ambao sasa hivi 

ni bilioni nane wanatumia mchele kama chakula kikuu kila 

siku. Mwaka 2022 biashara ya mchele sasa, 

umeshakobolewa, thamani yake ilikuwa karibu Shilingi bilioni 

300 na wazalishaji wakubwa ni China. Mbali na kuzalisha, 

lakini bado inanunua kutoka nje. Kilimo chetu, Wizara itusaidie 

kwenye hekta moja kama hatukupata mavuno mazuri, 

tuvune tani tatu mpaka sita lakini tukilima kwa uzuri zaidi, 

tuzidi zaidi ya tani kumi. 

 

Mheshimiwa Naibu Spika, biashara nyingine kubwa 

duniani ya mazao ni ngano. Kwa sasa hivi tuko watu bilioni 

nane duniani na bilioni tatu kila siku wanatumia ngano kama 

chakula. Biashara ya ngano ni kubwa. Mwaka 2020 ilikuwa ya 

Dola bilioni 155 na inategemewa mwaka 2028 biashara ya 

ngano itafika Dola bilioni 211. Kwa hiyo, ni busara kubwa 

sana kwa Wizara kuamua kufufua na kuwekeza kwenye 

kilimo cha ngano. 

 

Mheshimiwa Naibu Spika, wapo wazalishaji wakubwa, 

lakini mimi nilitaka kuongelea wanunuaji wakubwa, na hapa 

ndiyo naomba sisi Watanzania tusikilize vizuri. Egypt ananunua 

karibu Dola bilioni tano kwa mwezi; Nigeria, Indonesia, China 

na Turkey, Turkey ni karibu Dola bilioni tatu. 

Mheshimiwa Naibu Spika, Egypt tumewapa miradi 

hapa, China tumewapa miradi, Uturuki tumewapa miradi, 

kumbe wananunua ngano. Kwa hiyo, nasi tuwauzie ngano 

angalau turudishe rudishe kidogo. (Makofi) 

 

Mheshimiwa Naibu Spika, zao lingine ni mihogo. 

Biashara ya mihogo mwaka 2022 imefika karibu tani milioni 

280 na asilimia 70 ya mihogo duniani inazalishwa na nchi tano 

tu; Nigeria, Brazil, Thailand, Indonesia na Congo. Nigeria 

inazalisha kwa mwaka tani milioni 60. Sisi tuliomba tupeleke 

mihogo China hata tani milioni moja hatukupata. Nigeria 

inazalishwa kwa hekta moja tani 16. Je, kilimo ambacho 

tunafanya mabadiliko, mihogo tutazalisha kiasi hicho na 

kuvuka? 

 

Mheshimiwa Naibu Spika, sasa wanunuzi wakubwa wa 

hizi biashara za mihogo, China inatumia Dola bilioni 2.2; 

Marekani ni ya pili, Dola milioni 150; Japan ni ya tatu Dola 

milioni 62. Kwa hiyo, ndugu zangu Wizara, wekeni mkazo 

kwenye kilimo cha mihogo, hata kule Musoma Vijijini 

nawasubiri kwa sababu wanunuzi wapo. (Makofi) 

 

Mheshimiwa Naibu Spika, nigusia biashara ya maua 

duniani, yaani yale maua yaliyokatwa yale. Mwaka 2022 hiyo 

biashara ukubwa wake ulikuwa wa bilioni 36.5. Mwaka 2027 

biashara hiyo itafika karibu bilioni 45.5. angalia wazalishaji 

wakubwa wa maua duniani; suppliers wa kwanza ni 

Netherlands; wa pili, Columbia; na wa tatu, Ecuador. Sasa… 

 

(Hapa kengele ililia kuashiria kwisha kwa muda wa 

Mzungumzaji) 

 

NAIBU SPIKA: Ahsante Profesa, ni kengele ya pili hiyo. 

 

MHE. PROF. SOSPETER M. MUHONGO: Mheshimiwa Naibu 

Spika, tena rafiki yangu, nimalizie tu. 

Mheshimiwa Naibu Spika, unajua Kenya ni ya nne. 

Inauza maua ya milioni 766; Ethiopia ni ya tano, inauza maua 

milioni 235. Kwa hiyo, nimalizie kwa kusema, hata sisi maua 

lazima tushindane na Kenya na Ethiopia ili maua yawe ya 

biashara. 

 

Mheshimiwa Naibu Spika, ahsante sana. (Makofi) 

 

NAIBU SPIKA: Ahsante. Mheshimiwa Charles Mwijage, 

jiandae Mheshimiwa Edward Kisau. 

 

MHE. CHARLES J. P. MWIJAGE: Mheshimiwa Naibu Spika, 

nakushukuru. Nami nitajitahidi kuwasilisha kama Mheshimiwa 

Prof. Muhongo. 

 

Mheshimiwa Naibu Spika, kwanza naipongeza Serikali 

kwa kutenga bajeti zaidi ya kilimo, lakini nisisitize kwamba, 

pamoja na pesa hizi, ziendane na kuongeza nguvu kazi 

yenye ujuzi mkubwa na uthubutu. (Makofi) 

 

Mheshimiwa Naibu Spika, naipongeza Serikali kwa 

kuamua kutenga Mabwawa 100. Kipekee bajeti hii imetaja 

irrigation kwenye Lake Victoria basin ikiwemo Kagera na 

Muleba. Kwa misingi hiyo, naunga mkono hoja. Kipekee, 

miradi ile midogo midogo ya visima 150 kila Halmashauri, 

yakiwa na matenki ya irrigation kusudi kuwasaidia wananchi 

wadogo wadogo, kutoka kwenye robo hekta na nusu hekta 

kuwapeleka kwenye hekta mbili wakilenga mazao maalum 

kama maharage. Kwa msingi huo, umewafikia wananchi, 

umewajumuisha, naunga mkono hoja. 

 

Mheshimiwa Naibu Spika, mimi najikita kwenye Tanzania 

Coffee Industry na niangalie kwa namna gani inaweza 

kuchangia uchumi wa nchi hii kutupeleka zaidi. Nampongeza 

Mheshimiwa Waziri, tulikuwa na kipato cha shilingi milioni 944 

mwaka 2021 kama export, leo ametangaza kwamba 

tumefikia shilingi bilioni 1.38, ni hatua moja. Sasa kwa 

kuchelea, muda usitoshe, naomba katika tasnia ya kahawa 

na hususan Mkoa wa Kagera nitoe mapendekezo 

yafuatayo:-  

 

Mheshimiwa Naibu Spika, kwa visima alivyopanga, na 

kwa irrigation scheme aliyopanga, tunaomba kwa Mkoa wa 

Kagera, Serikali iwahimize na kuwahamasisha wananchi 

wapande zaidi mibuni ambayo ni michanga inayoweza 

kuongeza kahawa. Pia sisi kahawa ilipoanguka bei tulipanda 

miti ya hovyo hovyo, naomba sasa Serikali tusaidiane, 

tuhamasishe wananchi, watumie kanuni za kiuchumi, 

waondoe ile miti, wapande miti rafiki, wafanye intercrossing 

na kahawa ili tupate kahawa zaidi. (Makofi) 

 

Mheshimiwa Naibu Spika, naomba na kuishauri Serikali 

kuwa kwa Mkoa wa Kagera uwepo mpango maalumu wa 

kugawa miche bora angalau milioni 25 mpaka miche 30 kwa 

mwaka. Nitaeleza kanuni zake za uchumi. (Makofi) 

 

Mheshimiwa Naibu Spika, Mheshimiwa Waziri unisikilize, 

unao mkakati wako wa kahawa 2021/2025, kwa heshima na 

taadhima wewe ni rafiki yangu, nenda kaupitie upya. Huo 

mkakati ukapitiwe upya na Katibu Mkuu anisikilize, kama 

akitaka ushauri, nitamshauri upya. Aupitie mkakati ili 

utuwezeshe sisi kutumia zao la kahawa kuweza kuzalisha zaidi 

na kuleta pesa nyingi za kigeni. (Makofi) 

 

Mheshimiwa Naibu Spika, sasa naanza kuchangia 

tasnia ya Kahawa Tanzania. Soko la Kahawa Duniani ni dola 

bilioni 126.36, sisi Tanzania mazao yetu ya kahawa tunauza 

nje dola milioni 204. Katika soko la Shilingi bilioni 126 sisi 

tunachukua Dola milioni 204. Nakupongeza Mheshimiwa 

Waziri, nimepata habari kwamba South Korea umeingia, 

nimepata habari kwamba China mazao yako yameingia, 

nimepata taarifa kwamba Middle East umetufungulia soko, 

lakini kama wanavyosema watu wa Tanga, ukiona kobe juu 



8 MEI, 2023 

279 

 

ya mti, kuna mtu aliyempandisha. Nampongeza huyo 

aliyekupandisha kuweza kuingia masoko hayo. (Makofi) 

 

Mheshimiwa Naibu Spika, mahitaji ya Kahawa Tanzania 

yanaendelea kukua, kama nilivyoeleza, tumeshaingia 

kwenye masoko hayo. Hata hivyo, tuangalie wenzetu kama 

alivyofanya Mheshimiwa Prof. Muhongo. Kwa mwaka 

2021/2022 Uganda waliuza Kahawa ya dola milioni 862, ndiyo 

maana nasema urudie mkakati wako. Mkakati wako 

unazungumza quantity, hauzungumzii amount of money. 

Ukiusoma unazungumza quantity, hatuhitaji idadi, tunahitaji 

pesa tunazopata. Chini ya Mamlaka ya Kahawa ya Uganda, 

wanaeleza mamlaka itakachofanya. (Makofi) 

 

Mheshimiwa Naibu Spika, Waganda wana mkakati wao 

wa kuingiza sokoni dola milioni 300 kwa mwaka, na kwa 

miaka mitano wanapanga kuingiza dola bilioni 1.5 kwa 

kutumia kahawa tu. Kwa hiyo, kwa mwaka 2022 mpaka 

miaka mitano ijayo watakuwa na 1.5 in additional na ile dola 

milioni 800, yaani watafikia dola 2.362, hiyo ni Uganda.  

 

Mheshimiwa Naibu Spika, mimi naiona Tanzania kama 

kwa mfano wa Kagera niliokwambia, kama tukiweza 

kuzalisha miche bora milioni 25 mpaka milioni 30 kwa Kagera 

ambayo inazalisha asilimia 44 ya Kahawa yote ambayo yote 

ni Robusta, nina uhakika kwa hesabu za uwiano utaweza 

kuingiza karibu dola milioni 600. 

 

Mheshimiwa Naibu Spika, kwa uwiano huo kama tasnia 

nzima ya kahawa Tanzania, ikiweza kuwekezwa kwa nguvu 

hizo tutaweza sisi Tanzania kuzalisha bilioni 1.56 kutokana na 

kahawa kwa miaka mitano mpaka kumi ijayo.  

 

Mheshimiwa Naibu Spika, kwa hiyo, nilikuwa naishauri 

Serikali, hii miradi ya uwekezaji ielekezwe kwenye zao hili la 

Kahawa. Kwa mfano; kwetu upande wa Kyelwa, Kyelwa ni 

wazalishaji wazuri wa Kahawa, wapewe miche zaidi. Lakini 



8 MEI, 2023 

280 

 

Ngara wanasifika kwa kuzalisha Kahawa yenye ubora 

mkubwa sana. Waangaliwe waweze kushindana na 

mshindani wetu wa Burundi.  Pia bora Mzee Kanyasu ulikuwa 

Mkuu wa Wilaya pale. Vilevile sehemu ya Biharamulo 

ambayo ilikuwa sehemu ya BCU ukiunganisha na Muleba ni 

ukanda ambao unaweza kuzalisha Kahawa kwa wingi.  

Umekuja na mpango wa irrigation ambako utafanya 

irrigation sisi kwetu hatuhitaji visima. (Makofi) 

 

Mheshimiwa Naibu Spika, ukianzia ukanda wa ziwa 

kuanzia sehemu za Mayondwe, kuja sehemu za Kagoma, 

kuja sehemu za Izigo Kwenda Lwanganilo mpaka Kimwani, 

sehemu zote unaweza kuweka pump kwenye maji una 

irrigate kwenye ukanda wote wa ziwa na tunapata Kahawa 

nyingi. Ndio maana nasema Kagera tunaweza kuzalisha dola 

milioni 500 kwa kutumia Kagera tu. Kwa uwiano huo pato la 

kipato cha Mkoa wa Kagera litaweza kuendelea, wala 

hatuhitaji viingereza wala kitu gani, ni kwamba unazalisha 

zaidi. (Makofi) 

 

Mheshimiwa Naibu Spika, pamoja na pesa ambazo 

Serikali imepanga, nimeunga mkono hoja. Lakini kwa 

kuwekeza pesa hapa utaweka shilingi moja na utapata 

shilingi mbili, hili ndilo eneo la sekta ya kiuzalishaji ambalo 

unaweza kuzalisha. (Makofi) 

 

Mheshimiwa Naibu Spika, pamoja na kuzalisha, liko 

suala la utumiaji wa Kahawa. Sisi tunatumia 0.07 kwenye 

kahawa… 

 

NAIBU SPIKA: Ahsante, ahsante. 

 

MHE. CHARLES J. P. MWIJAGE: …wenzetu wa Algeria 

wanatumia kilo tatu, tunywe kahawa, kahawa ni burudani.  

 

NAIBU SPIKA: Mheshimiwa ahsante.  

MHE. CHARLES J. P. MWIJAGE: Mheshimiwa Naibu Spika, 

naunga mkono hoja. (Makofi) 

 

NAIBU SPIKA: Mheshimiwa Mwijage, ahsante kwa 

mchango mzuri, lakini vilevile changia bei bora ya wakulima, 

wakulima hawapati bei nzuri.  

 

Sasa namwita Mheshimiwa Edward Kisau, ajiandae 

Mheshimiwa Londo, muda wa kuchangia ni dakika nane, 

nane. 

 

MHE. EDWARD O. KISAU: Mheshimiwa Naibu Spika, 

nakushukuru kwa nafasi. Kwanza nimshukuru Mwenyezi 

Mungu kwa afya njema ambayo ametujalia.  

 

Pili, nimshukuru Mheshimiwa Rais kwa kazi kubwa 

anayoifanya kwa kilimo, tumeona pesa nyingi zinaendelea 

kuongezeka kwenye kilimo. Nimpongeze pia kwa kuendelea 

kusukuma suala la Katiba Mpya. weekend hii tumeona vikao 

vinaendelea. (Makofi) 

  

Mheshimiwa Naibu Spika, tunaomba sasa Serikali mlete 

zile Sheria ili tuweze kuweka miundombinu vizuri kwa ajili ya 

kujiandaa na zoezi hilo. Sheria ya Tume ya Uchaguzi na Sheria 

ya Usajili wa Vyama vya Siasa. 

 

Mheshimiwa Naibu Spika, nawapongeza Mawaziri 

hawa, timu nzuri sana hii, wanafanya vizuri sana na kwa 

sababu ya muda sitaendelea sana hapo. (Makofi) 

 

Mheshimiwa Naibu Spika, naomba nianzie hapo, 

kwanza, niwapongeze wakulima wa Tanzania.  Wanafanya 

kazi kubwa sana na ndio maana leo tunakaa hapa 

tunazungumza habari ya sisi kuwa na utoshelevu wa chakula 

kwa asilimia zaidi ya 100. Hii ni kazi ya wakulima peke yao. 

Kwa hiyo, kwa kweli tuwapongeze wakulima.  

 



8 MEI, 2023 

282 

 

Mheshimiwa Naibu Spika, nianze kwa kuishauri Wizara, 

bei ya mazao. Bei ya mazao na hii ni kwa Tanzania nzima. 

Mkulima, mfugaji, mvuvi,yule ambae ni mzalishaji kabisa, wa 

katikati hapa anapata pesa nyingi zaidi kuliko mkulima. Kwa 

hiyo, ni lazima sekta hii ya kilimo kama kweli mnataka 

kuwalinda wakulima ni lazima tuwe na bei nzuri kwa wale 

wanaolima ambao hawalali.  

 

Mheshimiwa Naibu Spika, pili, mbegu na mbolea, ripoti 

ya Kamati wamezungumza hapa na kwa kweli wameweka 

vizuri. Tumekuwa tukikutana mwisho wa mwaka ndio simu 

zinakuwa nyingi sana kuhusu mbolea iko wapi na mbegu iko 

wapi. Sasa, kwa sababu tunategemea mvua kwa asilimia 

kubwa sana kwenye kilimo chetu, ni vema Mheshimiwa Waziri 

mkaweka mipango tupate mbolea na mbegu mapema 

kabisa, hata kabla ya mwezi wa kumi. Kama tunajua mvua 

zinaanza mwezi kumi na wa kumi na moja, mna mwaka 

mzima wa kuanza kuweka mipango ili mbolea na mbegu 

zifike kwa wakulima kwa wakati tusisubiri mvua.  Kwa sababu 

tukisubiri mvua, miundombinu, barabara zetu, magari 

mabovu, halafu technicality nyingi zinaongezeka hlafu 

zitatusumbua sana. (Makofi) 

 

Mheshimiwa Naibu Spika, kimsingi wakulima wanavuna 

mwezi sita, mwezi wa saba wanapata pesa. Sasa, kwa nini 

msiwauzie mbolea na mbegu kipindi hicho ili wahifadhi lakini 

lazima tutoe elimu kwa sababu ni kweli wakulima wakati 

fulani fulani wanahitaji elimu ya mbolea hizo. 

 

Mheshimiwa Naibu Spika, suala la umwagiliaji, 

tunakupongeza sana Wizara hii imetengeneza a very 

ambitious plan ambayo ni nzuri kwamba tunataka twende 

kwenye umwagiliaji na ninashukuru sana hapa kwenye 

hotuba yenu ukurasa wa 235 nimeona Kiteto hapa Ngipa. 

Pia, jana nimepata simu kwamba timu zenu ziko huko sasa 

zinafanya upembuzi yakinifu, safi sana na hongera sana. Pia 

wananchi wa kiteto kwa kweli wanawasubirini kwa hamu 

kubwa sana. (Makofi) 

 

Mheshimiwa Naibu Spika, Kiteto, nilishazungumza hapa 

mara nyingi, ukichukua ripoti za kilimo Kiteto ni karibu tani 

400,000 za mazao mbalimbali na tunalima mazao karibu 28 

tofauti tofauti. Kwa hiyo, kwa kweli ni bread basket. 

Mheshimiwa Waziri, ninachotaka kusema tunahitaji Soko 

kubwa la mazao Kiteto. Hawa wakulima wanalima sana na 

kama ni ardhi unataka njoo tutakupa bure.  

 

WAZIRI WA NCHI, OFISI YA WAZIRI MKUU, SERA, BUNGE 

NA URATIBU: Mheshimiwa Naibu Spika, Taarifa. 

 

NAIBU SPIKA: Taarifa. 

 

TAARIFA 

 

WAZIRI WA NCHI, OFISI YA WAZIRI MKUU, SERA, BUNGE 

NA URATIBU: Mheshimiwa Naibu Spika, ninaomba tu nimpe 

taarifa Mheshimiwa mzungumzaji, kwa sababu alipoanza 

kuzungumza ameihimiza Serikali kuhakikisha kwamba 

mchakato wa Katiba Mpya na Sheria zile zinazohusiana na  

Demokrasia ya Vyama Vingi ikiwemo Sheria ya Vyama vya 

Siasa, Sheria ya Uchaguzi na Sheria ya Tume ya Uchaguzi 

vinakwenda haraka.  

 

Mheshimiwa Naibu Spika, ninaomba tu nimhakikishie 

Mheshimiwa Mbunge kwamba kwa tamko la Mheshimiwa 

Rais la tarehe 6 mpaka sasa Ofisi ya Rais, Ofisi ya Waziri Mkuu, 

Msajili wa Vyama vya Siasa, Tume ya Taifa ya Uchaguzi, tayari 

imeshajipanga kuitisha kikao cha wadau kupitia Baraza la 

Vyama vya Siasa kuhakikisha mchakato wa Katiba Mpya 

unaendelea. (Makofi) 

 

Mheshimiwa Naibu Spika, sheria hizi ambazo 

zimezungumzwa na Mheshimiwa Mbunge naomba 

kulihakikishia Bunge lako tukufu kwamba tunataka kabla ya 

mwaka huu 2023, sheria hizi pia zitakuwa zimekwishafanyiwa 

kazi kusudi kila jambo liweze kwenda kwa wakati.  

 

NAIBU SPIKA: Mheshimiwa Edward, Taarifa hiyo. 

 

MHE. EDWARD O. KISAU: Mheshimiwa Naibu Spika, 

napokea na tuko tayari, tunasubiri kwa hamu kubwa sana. 

 

NAIBU SPIKA: Tumpongeze Mheshimiwa Rais kwa hatua 

hiyo ya kuleta demokrasia nchini. (Makofi) 

 

MHE. EDWARD O. KISAU: Mheshimiwa Naibu Spika, ndio 

kwa kweli tunampongeza sana Mheshimiwa Rais, pia namna 

bora ya kumpongeza ni kuleta hizo sheria tupitishe haraka.  

 

Mheshimiwa Naibu Spika, nilikuwa nazungumza habari 

ya masoko ya mazao. Kiteto ni bread basket. Mheshimiwa 

Waziri, specific kuhusu suala la alizeti, Kiteto tulihamasika sana 

kuhusu alizeti na tulihamasisha sana wananchi. Kwa sababu 

tumejifunza mambo mengi sana baada ya janga hili la UVIKO 

19, kwamba tunaagiza mafuta kutoka nje.  Kwa hivyo, 

ikitokea janga lingine maana yake tunaweza tukakosa 

mafuta. Pia, wakulima wa Kiteto waliahamasika sana na 

projection zetu za alizeti mwaka 2023, ni tani 171,000.  Hata 

hivyo, Mheshimiwa Waziri, utakumbuka mwaka 2022, bei ya 

alizeti ilikuwa nzuri sana lakini sasa bei inaenda chini sana.  

 

Mheshimiwa Naibu Spika, Sasa ili wakulima hao 

wahamasike ni lazima Serikali ije na mpango wa kulinda bei 

hii.  Kwa sababu ni zao la kimkakati na sisi tumejiwekea 

mpango tukasema kama tunataka kupunguza adha hii ya 

kutoa mafuta kutoka nje, ni lazima wakulima wetu wailme 

hasa. Sasa, lazima tunataka plan, unapokuja kuhitimisha 

bajeti yako please utwambie. Unawambie nini wakulima wa 

Kiteto ambao wameweka nguvu sana?  

Mheshimiwa Naibu Spika, in fact nilikuwa nasoma 

statistic zenu kwenye taarifa yako iliyopita ya mwaka 2022 na 

mlisema tani milioni moja. Sasa kati ya tani milioni moja, kama 

Kiteto peke yake inatoa tani 171,000 lazima ufahamu 

kwamba wanachi wa Kiteto wamehamasika sana. Kwa hiyo, 

kwa kweli tunakusubiri utwambie baadae na wananchi 

wengi wa Kiteto wanakusikiliza wanataka kujua baadae 

unapohitimisha bajeti yako, nini suluhu ya bei ya zao la alizeti 

na mazao mengine? 

 

Mheshimiwa Naibu Spika, pili, ni suala la wanyamapori 

wanaoharibu mazao ya wakulima. Hii imekuwa ni adha 

kubwa sana, wakulima haa wanahangaika wanalima kila 

kukicha, wanakimbizana na mvua lakini wanyamapori 

wanaharibu mazao.   

 

Mheshimiwa Naibu Spika, ningetamani sana Wizara ya 

kilimo, itufanyie tathimini maalum kuhusu mazao hayo 

ambayo yanaharibiwa na wanyamapori. Tusipoweka ulinzi, 

wakulima hawa ambao wanahangaika usiku na mchana 

kulima halafu mazao yao yanaharibiwa na wanyamapori, 

lazima kama nchi tuwe na mkakati maalum ili kunusuru 

wakulima hawa ambao hawalali usiku na mchana wakilinda 

mazao yao. Tunataka kuona exactly cost ambayo inaletwa 

na wanyamapori kwa wakulima hawa. 

 

Mheshimiwa Naibu Spika, kuhusu mitaji ya wakulima, 

tunajua wakulima wetu wengi sana wanahangaika na mitaji, 

wanakwenda wakati mwingine kwenye mabenki wanaomba 

kupata mitaji kwa ajili ya maendeleo.  

 

Mheshimiwa Naibu Spika, Mheshimiwa Naibu Waziri, 

bajeti yako ya mwaka 2022 ukurasa wa 135 ulisema hivi, 

naomba ninukuu; “Wizara imeunda kamati maalumu 

inayohusisha viongozi mbalimbali katika Wizara ya Kilimo, 

taasisi na Mfuko wa Fedha  na Maendeleo kwa ajili ya kupitia 



8 MEI, 2023 

286 

 

ushauri wa namna bora ya upatikanaji wa mitaji kwa ajili ya 

Miradi ya maendeleo ya kilimo.”  

 

Mheshimiwa Naibu Spika, tutapenda sana utuambie 

baadae hili mmefikia wapi? Wakulima wanahitaji hii mitaji 

kwa nguvu zote. 

 

Mheshimiwa Naibu Spika, lakini tulizungumza na ilani 

yetu iko wazi kwamba tunataka kupunguza jembe la Mkono 

kutoka asilimia 53 mpka asilimia 10 mwaka 2025. kwa mfano; 

Mradi wa matrekta umefikia wapi? Wakulima wangu wa 

Kiteto, tuliomba Serikali iweze kuweka pesa nyingi ili wakulima 

waweze kupata matekta mazuri ya bei nafuu na ya muda 

mrefu ili wakulima hawa kuendelea kulima. 

 

NAIBU SPIKA: Ahsante.  

 

MHE. EDWARD O. KISAU: Mheshimiwa Naibu Spika, 

baada ya hayo naomba kuunga mkono hoja. Ahsante sana. 

(Makofi) 

 

NAIBU SPIKA: Ahsante, sasa namuita Mheshimiwa 

Londo, jiandae Mheshimiwa Tendega.  

 

MHE. DENNIS L. LONDO: Mheshimiwa Naibu Spika, 

nikushukuru kwa kunipa nafasi ya mimi pia kuchangia bajeti 

ya Kilimo. Pia niungane na Wabunge waliotangulia kuunga 

mkono bajeti hii kwa sababu kwa kiasi kikubwa imetendea 

haki wananchi wa Mkoa wa Mororgoro lakini hususani Jimbo 

la Mikumi na Wilaya ya Kilosa. Kuna mambo mengi ambayo 

yanaendelea lakini kubwa kuliko yote, adha kubwa ya 

wananchi wa Bonde la Ruhende kule katika Jimbo la Mikumi, 

ilikuwa ni suala la uhakika wa kuuza mazao yao ya miwa 

ambayo ndio uti wa mgongo wa lile bonde. 

 

Mheshimiwa Naibu Spika, changamoto kubwa ilikuwa 

uwezo mdogo wa Kiwanda cha Ilovo kuhimili uzalishaji 

mkubwa wa miwa kutoka kwa wakulima. Hata hivyo Serikali 

ya Mama Samia Suluhu Hassan, iliahidi kupitia Ilani ya Chama 

cha Mapinduzi, kwamba inaenda kusimamia kupanua 

kiwanda cha Ilovo ambacho Serikali ni mbia. Sasa hivi kuna 

uwekezaji mkubwa wa zaidi ya shilingi bilioni 571 unaendelea.  

Uzalishaji ambao unampa uhakika wa soko mkulima wa 

muwa.  

 

Mheshimiwa Naibu Spika, pamoja na hayo 

changamoto kubwa ilikuwa wakulima kuchomeana 

mashamba. Adha hii ilikuwa kubwa na ilikuwa inatishia 

usalama wa wakulima katika bonde lile. Serikali iliahidi kuja na 

mpango mkakati wa kudhibiti hali hiyo kwa kuanzisha 

mavuno kwa zone lakini pia ku–reform Vyama vya Ushirika. 

Ahadi ile ilitekelezwa kikamilifu, sasa hivi uvunaji unaendelea, 

haki inatendeka, wakulima hawachomeani miwa yao, 

uhakika wa kuongezeka kwa mavuno ni mkubwa. (Makofi) 

 

Mheshimiwa Naibu Spika, lingine ni kwamba upanuzi 

wa kiwanda hiki cha Ilovo unaenda kukifanya moja ya kuwa 

Viwanda vikubwa kabisa vya sukari katika Kusini mwa 

Jangwa la Sahara. Tafsiri yake ni nini? Maana yake inaenda 

kuhitaji mavuno makubwa zaidi ya miwa. Uwezo wa 

wakulima na idadi ya wakulima wetu hawawezi ku-feed 

kiwanda hiki. Hata hivyo, tuna maeneo ambayo tunapaswa 

sasa hivi kuyaangalia, hususani katika kuongeza tija katika 

kilimo cha muwa. 

 

Mheshimiwa Naibu Spika, tumeona pale Mkulazi, 

miundombinu ya kisasa ambayo imewekwa pale lakini 

tunaona katika mashamba makubwa ambayo Serikali ilikuwa 

inamiliki baadae ikabinafsisha, miundombinu mikubwa. 

Ukienda katika Bonde la Ruhende, ukiona shamba ambalo 

limechoka ni la wananchi, sasa wakati umefika mashamba 

ya wananchi kupendeza na kutengenezewa miundombinu 

kama mashamba ya wawekezaji na Serikali ambayo ikiwa 

inamiliki mashamba yao inavyofanya.  

Mheshimiwa Naibu Spika, kile ambacho kinafanyika 

Mkulazi, kinapaswa kwenda kufanyika katika mashamba ya 

watu, wakabidhiwe na walipe kulingana na mavuno yao. 

Kama hatutawekeza kwenye kilimo cha umwagiliaji ni ngumu 

sana kupiga hatua ya maana, na katika hili ni ngumu sana 

kufika huko ambako tunakoenda. (Makofi) 

 

Mheshimiwa Naibu Spika, suala la umwagiliaji, kama 

tunazungumzia kwamba tuna hekta zaidi ya milioni 44 lakini 

ambazo zinamwagiliwa na zinatumika ni pungufu ya zaidi ya 

asilimia mbili kati ya hizo, tunaona kabisa kwamba tuna safari 

ndefu.  Bado malengo ambayo tunayaona kupitia hotuba ya 

Waziri, kwamba ifikapo 2025 watafikia uwezo wa Umwagiliaji 

hekta milioni moja, bado ni ndogo sana na hatuwezi kufika. 

Pia katika hili naomba kutoa rai, sekta binafsi zihusishwe, sekta 

binafsi ziwezeshwe katika ujenzi wa miundombinu ya 

umwagiliaji lakini pia mkulima atengenezewe mazingira rafiki 

ili tija ambayo inatokana na kilimo, mauzo ambayo 

yanatokana na kilimo na mazao aweze kulipia miundombinu 

hiyo. 

 

Mheshimiwa Naibu Spika, hali ya chakula tunaona 

2020/2021 kulikuwa na tani milioni 18, 2021/2022 kulikuwa na 

tani milioni 17 lakini mahitaji ya 2023/2024 ni milioni 15. Kwa 

hiyo, tunaona kabisa jinsi tunavyoshuka lakini tunaambiwa 

kwamba ziada ambayo inakwenda kupataikana ni asilimia 

115. Sasa, kama 2021/2022, ziada ilikuwa asilimia 125 na bado 

bei ya mazao ilikuwa imependa sokoni. Sasa hivi 

tunapokwenda kuzungumza kwamba tunakwenda kupata 

ziada ya asilimia 114, napata walakini kwamba bei ya 

vyakula inakwenda kuwaje huko masokoni? 

 

Mheshimiwa Naibu Spika, tuna matarajio na makadirio 

kwamba ifikapo 2030, tunahitaji tani milioni 20, matarajio ya 

mwaka 2023 ni tani milioni 15. Kwa hiyo, tuna gap ya tani 

milioni tano ili kukidhi matarajio. Kwa hiyo, hapa unaweza 

kuona mahitaji ya lazima kuona nini ambacho tunaweza 

kufanya kuboresha hali hii. 

 

Mheshimiwa Naibu Spika, lingine ni suala zima la 

uratibu, haya yote ambayo Mheshimiwa Waziri, 

amezungumza hayatafanikiwa kama hakutakuwa na uratibu 

makini katika kuangalia jinsi gani tunakwenda kumlinda 

mkulima wa Tanzania. Pia, katika hili, uhusiano wa Wizara na 

Wizara, uhusiano wa taasisi ndani ya Serikali ni muhimu. 

Lazima taasisi zizungumze ndani ya Serikali, lazima Wizara 

zizungumze. (Makofi) 

 

Mheshimiwa Naibu Spika, kwa mfano pale Kilosa, 

mwaka 2022 ndege (kweleakwelea) walikuwa wanakula 

mpunga wa wakulima wetu. Ilichukua wiki tatu kabla ya 

ndege kufika kwa sababu kulikuwa na urasimu katika kutoa 

kibali kwa watu wa Hifadhi. Mwaka 2023, tulitoa taarifa 

tarehe 17 Aprili, kwamba ndege kwelea kwelea wanakula 

mipunga ya watu katika Kata za Tindiga, Mabwelebwele, 

Kilangali, zombo na hata Ulaya. Nini ambacho kimetokea? 

Ndege ile imeenda jana, kwa nini imeenda jana? Kwa 

sababu kulikuwa na urasimu wa kibali kutoka katika vyombo 

vyetu vya ulinzi.  

 

Mheshimiwa Naibu Spika, sasa vyombo vyetu vya ulinzi 

vinapaswa kufahamu, usalama wa raia na mali zake ni 

pamoja na mazao mashambani. Nani ambae anawajibika 

katika kulinda mazao ya wakulima mashambani kama sio 

Serikali?  

 

NAIBU SPIKA: Mheshimiwa ahsante, kengele ya pili. 

 

MHE. DENNIS L. LONDO: Mheshimiwa Naibu Spika, katika 

hili ni lazima Wizara ya Kilimo ipewe ushirikiano na taasisi za 

Serikali lakini pia na Wizara ambazo zinawajibika moja kwa 

moja. (Makofi) 

Mheshimiwa Naibu Spika, naomba kuunga mkono hoja. 

(Makofi) 

 

NAIBU SPIKA: Ahsante. Mheshimiwa Tendega, jiandae 

Mheshimiwa Esther Malleko, jiandae Mheshimiwa Mtinga. 

 

MHE. GRACE V. TENDEGA: Mheshimiwa Naibu Spika, 

ahsante sana kwa kunipoa fursa ya kuchangia Wizara hii ya 

kilimo.  

 

Mheshimiwa Naibu Spika, naanzia na ukusanyaji wa 

maduhuli, kama ulivyoona, lipo tatizo la ukusanyaji wa 

maduhuli ambalo limeoneshwa katika Taarifa ya Wizara lakini 

Taarifa ya Kamati. Niungane na Taarifa ya Kamati kama 

walivyosema, unaona kabisa wao walikadiria kukusanya 

bilioni 126.1 lakini wamekusanya milioni 600 tu, asilimia 0.48. 

(Makofi) 

 

Mheshimiwa Naibu Spika, Mheshimiwa Waziri na Naibu 

Waziri, nawaona bado vijana, wana uwezo mkubwa kabisa. 

Hivi mmekwama wapi? Mtueleweshe mnakwama wapi 

kukusanya kiasi hicho, kiasi kwamba sisi hapa leo tuwapitishie 

bajeti nyingine wakati mmeshindwa kukusanya  asilimia hiyo? 

(Makofi) 

 

Mheshimiwa Naibu Spika, ukiangalia kabisa jinsi 

ambavyo wameweka, kwamba makadirio ya mwaka 

2023/2024 ni bilioni 10, basi wangeenda waweke makadirio 

hata iwe bilioni moja ambayo mtaifikia kuliko kuweka bilioni 

10 ambayo hamtaifikia kama mlivyokuwa hamjaifikia hiyo 

mliyoifanya. Sasa Mheshimiwa Waziri atakapokuja hapa 

niombe atupe maelezo; nini kinaleta utofauti huo mkubwa 

wa ukusanyaji wa maduhuli? Ama makadirio hayako 

kiuhalisia? Mnakwama wapi? Ningependa hilo aweze kuja na 

utuambie changamoto iko wapi ama hawana uhakika wa 

vyanzo vyeo vya makusanyo? 

Mheshimiwa Naibu Spika, niende kwenye Tume ya 

Umwagiliaji. Mheshimiwa Waziri wakati anasoma taarifa yake 

katika ibara ya 247 ameeleza kuwa tuna hekta milioni 29.4 

zinazofaa kwa kilimo cha umwagiliaji, zinazotumika sasa ni 

hekta laki 727.2, tu ambayo ni asilimia 2.5 tu. 

 

Mheshimiwa Naibu Spika, ukiangalia kati ya hekta 29.4 

tunatumia asilimia 2.5 tu kwa umwagiliaji. Ndiyo maana 

unakuta kwamba tunaenda kuagiza ngano nje, tunakwenda 

kuagiza bidhaa zingine kule kwa sababu hatujaweza kutumia 

vizuri ipasavyo sekta hii. Ukiangalia kwa mwaka wa fedha 

uliopita tulipitisha bajeti, na tunamshukuru Mheshimiwa Rais 

aliongeza ile bajeti ikawa kubwa sana. Sasa twende kwenye 

sekta ya umwagiliaji ilivyopata fedha. Katika mwaka huu 

tume iliidhinishiwa jumla ya shilingi bilioni 257.5 kwa ajili ya 

utekelezaji wa mradi wa umwagiliaji. Hadi Februari 2023 bilioni 

46.687 tu ambazo ni sawa na asilimia 18 ndizo zilikuwa 

zimetolewa kwa ajili ya kutumika, asilimia 82 hazijatolewa.  

 

Mheshimiwa Naibu Spika hii maana yake nini? Hii 

maana yake ni kwamba, tunapitisha bajeti na tukishapitisha 

bajeti zile fedha hazitoki, matokeo yake huko nje 

tunaonekana tuna bajeti kubwa, Waziri wa fedha yuko hapa 

lakini fedha hazijaenda, Kwa hiyo ndio maana unakuta 

kwamba miradi mingi haitekelezwi. 

 

Mheshimiwa Naibu Spika, mimi nishukuru, kuna Skimu ya 

Mkombozi ambayo iko Isimani katika Mkoa wangu wa Iringa 

ambayo mmeipa shilingi bilioni 55 na kwa kweli inaenda vizuri, 

hii skimu mmeipa fedha. Lakini skimu nyingine zote zimekosa, 

ni kwa sababu hizo fedha hazikutolewa zote. Ni ombi langu, 

Skimu ya Magozi ambayo iko Pawaga Jimbo la Isimani 

naomba nayo muipe fedha, Skimu ya Nyabula naomba nayo 

muipe fedha ili wananchi waweze kufanya kazi ya 

umwagiliaji wapate mazao kwa sababu ndiyo 

wanayoyategemea katika uzalishaji mali.  

Mheshimiwa Naibu Spika, kitu kikubwa ambacho 

ninataka nikizungumzie hapa ni nini? Usipopeleka hizo fedha 

wananchi wanakuwa na hali ngumu ya maisha, wanakosa 

vyakula kwa sababu kule wanategemea sana hizo skimu, 

kwa hiyo wananchi wetu wametutuma tunaomba fedha 

ziende kwa ajili ya umwagiliaji. 

 

Mheshimiwa Naibu Spika, niende katika changamoto 

ya watumishi katika sekta hii, hasa maafisa ugani. Tuna 

mahitaji ya watumishi 20,000 waliopo ni 6,000, tuna upungufu 

wa asilimia 67 wa maafisa ugani. Sasa hii ukiangalia na 

namna ambavyo Waheshimiwa Wabunge wengine 

ambavyo wamezungumzia kuhusu uzalishaji, unaona jinsi 

ambavyo tunashindwa kufikia targets zetu za kilimo. Kwa 

maana hiyo hatuwezi kuchangia pato la taifa vizuri kama 

hatuna maafisa ugani. 

 

Mheshimiwa Naibu Spika, wakati sisi tuko huko vijijini 

tunakua ilikuwa maafisa ugani wakija pale kijijini kwa ajili ya 

kutoa maelekezo wanaitisha mkutano, wananchi 

wanakwenda kwenye shamba moja lililochaguliwa na 

wanatoa malekezo. Ningependa kujua, utaratibu 

unaotumika sasa hivi ukoje? Ili tuweze kuutambua. Kwa 

sababu kweli mmewagawia pikipiki na kwenye bajeti yenu 

mmeonesha kwamba mtawapa magari. Tunataka kujua 

utaratibu uoje ili wananchi wale wa chini waweze kutumika 

vizuri… 

 

(Hapa kengele ililia kuashiria kwisha kwa muda wa 

Mzungumzaji) 

 

NAIBU SPIKA: Ahsante, kengele ya pili. 

 

MHE. GRACE V. TENDEGA: Mheshimiwa Naibu Spika, 

naomba nimalizie. Kuna vijana tumewapeleka Israel, 

wanarudi wakiwa na ujuzi mkubwa. Niwaombe 

muwaunganisha katika mradi wa BBT ili waweze kuwa saidia 

vijana wetu kufanya kazi. (Makofi) 

 

Mheshimiwa Naibu Spika, ahsante sana. 

 

NAIBU SPIKA: Ahsante na Mheshimiwa Waziri ameitikia, 

sawa mpango huo anao mwenyewe. Mheshimiwa Esther 

Malleko, ajiandae Mheshimiwa Mtinga. 

 

MHE. ESTHER E. MALLEKO:  Mheshimiwa Naibu Spika, 

nakushukuru sana kwa kunipa nafasi ni mimi kuweza 

kuchangia katika Wizara hii ya Kilimo. Kwanza kabisa 

nichukue nafasi hii kumpongeza sana Mheshimiwa Rais wa 

awamu ya sita, Mama yetu, Mheshimiwa Dkt. Samia Suluhu 

Hassan kwa kazi kubwa anayoifanya, na kipekee katika 

kuongeza bajeti hii ya kilimo kufikia kwa kiwango cha asilimia 

29. 

 

Mheshimiwa Naibu Spika, pia niwapongeze sana 

Mheshimiwa Waziri Bashe pamoja na Naibu wake 

Mheshimiwa Mavunde pamoja na Wakurugenzi wote kwa 

kazi nzuri hii wanayoifanya kwenye Wizara kwa sababu leo 

tunaona mwanga bora katika kilimo. 

 

Mheshimiwa Naibu Spika, katika Ilani ya CCM katika 

ukurasa wa 33, naomba kunukuu, inasema; “35. Kilimo cha 

kisasa ndio msingi katika kujenga na kina nafasi ya kimkakati 

katika kukuza ustawi wa taifa.” 

 

 Mheshimiwa Naibu Spika, takribani Watanzania milioni 

40 wako katika sekta hii ya kilimo. Kati ya wakulima hawa 

milioni 40 wapo wakulima wanaotoka katika mkoa wa 

Kilimanjaro. Niende moja kwa moja katika Mkoa wangu wa 

Kilimanjaro. Kama ambavyo hatuwezi kuitenganisha 

Kilimanjaro na mlima wa Kilimanjaro ndivyo hivyo ambavyo 

hatuwezi kuitenganisha kilimo cha kahawa na kilimo cha ndizi 

na Mkoa wa Kilimanjaro. 

Mheshimiwa Naibu Spika, mimi niende moja kwa moja 

katika kuchangia katika kilimo cha ndizi ambacho kinalimwa 

sana na akina mama wa Kilimanjaro. Kilimanjaro kahawa 

inalimwa sana na wanaume lakini ndizi ni zao la akina mama, 

Zao hili ni zao la kibiashara lakini pia ni zao la chakula. 

Nilikuwa ninaomba Wizara iangalie umuhimu wa zao hili kwa 

kuwapatia wakulima wa Kilimanjaro mbegu bora 

zinazoendana na hali ya hewa ya kulimanjaro ili akina mama 

wetu waache kulima zile ndizi walizokuwa wakilima zamani 

ambazo kwa sasa zimepitwa na wakati. Kwanza mavuno ni 

machache lakini zinapatwa sana na magonjwa. Wizara 

iangalie ni kiasi wanaweza kuwekeza katika eneo la utafiti ili 

tuweze kupata mbegu bora ambazo zitaenda kutuingizia 

kipato cha kutosha. 

 

Mheshimiwa Naibu Spika, siyo hivyo tu, katika zao hili la 

ndizi akina mama wetu wanahitaji pia kupata umwagiliaji ili 

waweze kupata mazao ya kutosha. Nilikuwa naishauri Serikali 

iangalie ni namna gani itaenda kuboresha ile mifereji ya asili 

ya zamani ili iweze kusaidia katika umwagiliaji na akina 

mama wetu wakilima mazao haya waweze kupata mazao 

yenye tija. 

 

Mheshimiwa Naibu Spika, siyo hivyo tu, jambo la 

muhimu ni namna Wizara invayoweza kutupatia masoko, si 

Tanzania tu na nje ya Tanzania. Tunaweza kutumia 

Waheshimiwa Mabalozi wetu kwa ajili ya kutangaza zao hili 

katika balozi za huko na sisi tukaweza kupata biashara; 

ikizingatiwa kwamba katika Mkoa wetu wa Kilimanjaro tunao 

uwanja wa ndege, na tutautumia uwanja huu vizuri kuweza 

kusafirisha mazao haya nje na kuwapatia akina mama wa 

Kilimanjaro faida kubwa katika zao hili. 

 

Mheshimiwa Naibu Spika, si hivyo tu katia mazao ya nje, 

Mkoa wetu wa Kilimanjaro tuna changamoto kubwa sana 

kwa katika vituo vya kuuzia ndizi zetu. Akina mama hawa 

wanateseka sana. Ukienda kwa Sadala saa kumi na mbili 

kamili utakuta tayari akina mama wetu wamefika na mikungu 

yao ya ndizi, lakini kuna shida; kwa sababu mvua yao jua lao, 

hakuna soko. Si akina mama wa hapo tu, akina mama wa 

Mamsera wanateseka sana. 

 

Mheshimiwa Naibu Spika, lakini kati ya wote, akina 

mama wanaoteseka zaidi ni akina mama wa Mwika. Eneo la 

Mwika akina mama wanauza ndizi zao barabarani kiasi 

kwamba kunatokea ajali nyingi na kuna msongamano 

mkubwa, watu hawaweze hata kupita kipindi cha soko. 

 

Mheshimiwa Naibu Spika, ninaiomba Wizara iangalie ni 

namna gani inaweza kutupatia masoko ili akina mama wetu 

wasipate shida kwenda kuuza ndizi zao. Lakini wakienda 

kuuza kwenye vituo watauza ndizi zao kwa bei elekezi; kwa 

sababu wale wachuuzi wanapikuwa wanakwenda 

kuwafuata majumbani mwao wanawapa kwa bei 

wanayoitaka wao.   

 

Mheshimiwa Naibu Spika, kwenye hili sitakuwa na 

mchezo nitashika shilingi ya Mheshimiwa Waziri kama hatatoa 

maelekezo ya kutosha ni namna gani akina mama wa 

Kilimanjaro hawatateseka tena katika kwenda kuuza mazao 

yao hasa ya ndizi. Wanateseka sana kwenda kuuza mazao 

haya, hawajui watapeleka wapi baada ya kwamba 

wachuuzi wakiona kwamba jioni imefika bei inakuwa chini; 

na wakina mama wanaona kuliko warudi na ndizi nyumbani 

anawauzia kwa bei wanayoitaka. Kwa hiyo nitashika shilingi 

ya Mheshimiwa Waziri hapa kama hatakuwa ametoa 

maelekezo yanayoeleweka. (Makofi) 

 

Mheshimiwa Naibu Spika, tunahitaji pia teknolojia 

kwenye zao hili la ndizi, tunahitaji pia tupate mashine za 

kisasa za kuweza kuchakata na kuongeza thamani ya ndizi 

hata tukauza ndizi ambazo tayari zimechakatwa 

zikatengenezwa zikauzwa nje ya nchi kama malighafi ya aina 

hiyo. 

Mheshimiwa Naibu Spika, jambo lingine ambalo 

linatatiza akina mama wa mkoa wa Kilimanjaro ni mikopo. 

Kwa nini basi Wizara isione ni namna gani inaweza 

kuwakopesha akina mama wa Kilimanjaro ili nao waweze 

kwenda kufanya biashara yao au kuwekeza zaidi kwenye 

zao la ndizi? Kwa sababu wao pia ni Watanzania; ukiangalia 

kule katika Ziwa Victoria wavuvi wanapewa mitumbwi, 

ukiangalia Ziwa Tanganyika wavuvi wanapewa mitumbwi, 

kwani kuna shida gani na wakina mama wa Kilimanjaro nao 

wakaweza kupewa mikopo ili waweze kulima na kupata tija 

katika kilimo hiki. 

 

Mheshimiwa Naibu Spika, nitoe pongezi sana kwa 

Wizara kwa Serikali kwa sababu katika kipindi hiki wameweza 

kutupatia ruzuku ya mbolea tani 14,020. Naomba katika hilo 

niwapongeze sana kwa sababu katika ruzuku hii hata 

wakulima wa kahawa wameweza kupata mbolea hii, kwa 

hiyo ninawapongeza sana. 

 

Mheshimiwa Naibu Spika, hapa Tanzania tunazalisha 

kahawa tani 80,000; lakini niwapongeze sana kwa sababu 

huku nyuma tulikuwa kwenye tani 61,000, kwa kweli tumepiga 

hatua tunahitaji pongezi. Si hivyo tu fedha zinazoingia za 

Kimarekani katika kuuza kahawa hii ni takribani Dola za 

Kimarekani milioni 230. (Makofi) 

 

Mheshimiwa Naibu Spika, sisi kule Kilimanjaro, kwa 

sababu nimesema zao hili ni la akina baba pia akina baba 

wanahitaji… 

 

(Hapa kengele ililia kuashiria kwisha kwa muda wa 

Mzungumzaji) 

 

NAIBU SPIKA: Ahsante kwa mchango mzuri, kengele ya 

pili.  

MHE. ESTHER E. MALLEKO:  Mheshimiwa Naibu Spika, 

nashukuru naunga mkono hoja. (Makofi) 

 

NAIBU SPIKA: Haya Mheshimiwa Mtinga, ajiandae 

Mheshimiwa Deus Sangu. 

 

MHE. FRANCIS I. MTINGA:  Mheshimiwa Naibu Spika, 

ahsante kwa kunipa nafasi na mimi niweze kuchangia katika 

Wizara hii muhimu sana ambayo inashikilia maisha ya 

Watanzania. 

 

Mheshimiwa Naibu Spika, nianze kwa kupongeza 

Wizara hii na hasa Waziri na Naibu kwa kutupatia mradi 

mkubwa sana wa skimu ya umwagiliaji ya Bwawa la Msingi 

takribani bilioni 34 kwenye Mto Ndurumo ambao umekuwa 

ukitusumbua sana. Bado tuna bonde lingine katika Kata ya 

Mtambala ambalo ni Mradi wa Tatazi, bonde kubwa kabisa 

katika mto huu pia utume wataalamu wako; na kule Ilamoto 

Kata ya Mwangeza. 

 

Mheshimiwa Naibu Spika, mimi leo nataka nijikite 

kwenye zao la kimkakati, zao la mkonge. Tanzania 

imebarikiwa kuwa na zao la asili kabisa la mkonge, zao 

ambalo linastawi katika Mikoa ya Tanga, Morogoro na Kanda 

ya Ziwa. Sisi wa Kanda ya Kati tulikuwa tunatumia zao hili 

kuweka mipaka tu kwenye mashamba, lakini kupitia hiyohiyo 

mipaka tumevuna kiasi kwamba sasa wananchi wa Kata za 

Kokinda, iyunda wameanza kulima zao hili. 

 

Mheshimiwa Naibu Spika, miaka ya 1964 zao hili lilikuwa 

linatoa karibuni tani 230,000 na lilikuwa linachangia asilimia 65 

ya fedha za kigeni. Miaka ya 1997 lilishuka mpaka kufikia tani 

19,000. Mwaka 2019 Serikali iliingilia kati na kulitangaza kuwa 

zao la kimkakati, na uhamasishaji ulifanyika wa kutosha na 

angalau 2022 uzalishaji ulifikia tani 48. 

Mheshimiwa Naibu Spika, kwa takwimu za 2022 sekta ya 

mkonge imeajiri wafanyakazi takribani 475,302 kuanzia 

mashambani mpaka viwandani na hawa ni wafanyakazi 

rasmi wenye mikataba, achana na vibarua. Lakini pamoja na 

faida kubwa ya zao hili, kwa maana ya ajira katika nchi hii 

lakini vilevile fedha za kigeni zao hili ilakabwa koo na nyuzi za 

plastiki zinazoingizwa katika nchi hii. (Makofi) 

 

Mheshimiwa Naibu Spika, miaka ya 1970 mpaka 1990 

zao hili liliuawa na nyuzi za plastiki. Serikali imeanza mkakati 

wa kupandisha lakini inaacha tena nuzi hizi za plastiki 

zinaingia nchini na sasa tunataka kwenda kulia tena zao 

ambalo wananchi wameshaanza kupata fedha na ajira 

inapatikana. 

 

Mheshimiwa Naibu Spika, Serikali iliahidi, takribani miezi 

nane iliyopita, kwamba itakuja na kanuni ya kuzuia matumizi 

ya nyuzi za plastiki kwenye vifungashio vya vyakula lakini 

mpaka sasa miezi nane imepita kanuni hakuna, wala katazo 

hakuna na nyuzi za plastiki zinaendelea kuingia katika nchi hii. 

(Makofi) 

 

 Mheshimiwa Naibu Spika, kwa mfano tu, Kiwanda cha 

21 Century Holding Limited, kiwanda cha kamba kimefungwa 

ambacho kilikuwa na wafanyakazi 300, Kiwanda cha TPM 

1998 Limited kiwanda kipo Morogoro, kimesimamisha line ya 

nyuzi za mkonge, kilikuwa kina wafanyakazi takribani 1,000, 

Highland Spinning Milling - Mdaula nacho kilifungwa, kilikuwa 

kina zaidi ya wafanyakazi 180, takribani wafanyakazi 1,480 

wameachishwa kazi wakati tunatafuta ajira milioni nane, kwa 

sababu tu ya nyuzi za plastiki ambazo zinaingizwa nchini. 

Viwanda kama vitatu tu ndivyo vimebaki, na vinafanya kazi 

chini ya kiwango kwa sababu ya ukosefu wa soko. 

 

Mheshimiwa Naibu Spika, soko la ndani la kamba za 

mkonge ni la muhimu sana kwa sababu ambazo 

nimeshazitaja; kwanza ajira, lakini fedha za kigeni na hata 



8 MEI, 2023 

299 

 

utunzaji wa mazingira kwa kuondoa hizo nyuzi za plastiki, lakini 

bado halijaangaliwa. 

 

Mheshimiwa Naibu Spika, niombe Serikali ije sasa na 

hizo kanuni kwa haraka za kupiga marufuku matumizi ya nyuzi 

za plastiki kwenye vifungashio vya vyakula. Aidha, nimuombe 

Waziri, kwa sababu Serikali inaongea, wawasiliane na 

mwenzake wa mazingira, watekeleze haraka agizo la 

Mheshimiwa Waziri Mkuu alilolitoa Septemba 21 na kurudia 

tena agizo hilo hilo Novemba, 2021 alipotembelea Kiwanda 

cha Kamba cha Mkonge cha Sisilana la kumtaka 

Mheshimiwa Waziri Jafo akamilishe andiko lake la kikanuni la 

kuzuia Kamba za plastiki. Kwa hiyo, Mheshimiwa Waziri ninyi ni 

Serikali ongeeni ili agizo hili kubwa ambalo linaokoa maslahi 

ya nchi litekelezwe haraka kuokoa zao hili ambalo ni la ajira, 

zao la mkakati na zao muhimu sana kwa nchi yetu. 

 

Mheshimiwa Naibu Spika, ili kulinda maslahi ya 

mnyororo wa zao hili naiomba Serikali ichukulie umuhimu zao 

hili. Halmashauri zetu zinapata cess kubwa sana kupitia zao 

hili kwa maeneo ambayo wanalima mkonge, lakini sasa 

tunaacha wenyewe kitu ambacho kinatusaidia kwa ajira, kitu 

kinatusaidia kwa forex halafu tunamaliza kwa nyuzi za plastiki 

ambazo hazina faida yeyote; na si ajabu hata kodi sizani 

kama inalipa kuingiza nyuzi hizi. 

 

Mheshimiwa Naibu Spika, nyuzi hizi zinaingia kwa ajili ya 

nyavu, ziende huko kwenye nyavu. Kwa hiyo, ningeomba 

kabisa agizo liwe kali, kamba za mkonge zitengeneze 

vifungashio na soko la nje liwe ziada, soko la ndani pekee 

yake bado linaweza kulinda zao hili. 

 

Mheshimiwa Naibu Spika, nimebaki kwenye eneo hili 

kwa nguvu sana kwa sababu nataka kuokoa ajira za vijana 

wa Tanzania na tuendelee kuokoa tatizo la forex katika nchi 

hii. Zao hili ni la asili lilikufa, limeinuliwa na sasa tunataka kuliua 

tena. Serikali naomba waongee ili waweze kuhakikisha 

kwamba wanakuja na kanuni ya kuokoa zao hili. 

 

Mheshimiwa Naibu Spika, nimalize tena, kwa 

kumwomba Mheshimiwa Waziri… 

 

MHE. TIMOTHEO P. MNZAVA: Mheshimiwa Naibu Spika, 

taarifa. 

 

NAIBU SPIKA: Taarifa. 

 

TAARIFA 

 

MHE. TIMOTHEO P. MNZAVA: Mheshimiwa Naibu Spika, 

nashukuru. Naomba nimpe taarifa mzungumzaji kwamba 

control ya nyuzi za plastic sio tu kwa sababu ya kushindwa ku-

control zinazoingia lakini hata wazalishaji wa ndani Serikali 

yenyewe bado haiwatambui. Mpaka tarehe 24 Aprili, ndio 

kwanza NEMC imetoa tangazo la kuwaambia wakajisajili. 

 

NAIBU SPIKA: Mheshimiwa Mtinga. 

 

MHE. FRANCIS MTINGA: Mheshimiwa Naibu Spika, 

nashukuru, napokea taarifa hiyo. Nimshukuru Mheshimiwa 

Waziri ametupa bwawa kubwa la skimu ya umwagiliaji, lakini 

kuna Bonde kubwa la Dominiki linalima vitunguu.  Hatuna 

sehemu ya kutega maji, lakini nina hakika katika mipango 

yake anaweza akachimba visima vikubwa na vitunguu 

vikalimwa katika bonde hili, nimwombe sana Waziri katika hili.  

Vilevile pale Mwangeza kuna skimu nyingine ambayo ilikuwa 

ya ASPD II zile zilizopita, ilikufa naomba tena Waziri apeleke 

wataalam wake waweze kufufua. 

 

Mheshimiwa Naibu Spika, Halmashauri ya Mkalama 

inaweza kulisha Kanda ya Kati yote mpaka Magharibi katika 

zao la chakula, mahindi na mpunga na mabonde haya 

yapo. Namshukuru sana sasa ameamua kuwawezesha vijana 

wa Kitanzania kuwa matajiri hivyo na vijana wangu wa 

Mkalama wawe matajiri kwa kufufua mabonde haya. 

 

Mheshimiwa Naibu Spika, nakushukuru sana na naunga 

mkono hoja. (Makofi) 

 

NAIBU SPIKA: Ahsante kwa mchango mzuri. 

Mheshimiwa Deus Clement Sangu, jiandae Mheshimiwa 

Msongozi. Hayupo? Mheshimiwa Msongozi, jiandae 

Mheshimiwa Dkt. Kikoyo. 

 

MHE. JACQUELINE N. MSONGOZI: Mheshimiwa Naibu 

Spika, nakushukuru sana kwa kunipa fursa ili niweze 

kuchangia Bajeti ya Wizara ya Kilimo ya mwaka huu 

2023/2024. Naomba nichukue nafasi hii kumpongeza sana 

Mheshimiwa Rais, Dkt. Samia Suluhu Hassan kwa kazi nzuri 

anayoifanya, lakini pia kwa maboresho makubwa sana 

kwenye Wizara ya Kilimo.  Halikadhalika niwapongeze sana 

Waziri na Naibu Waziri na delegation yao yote kwa namna 

ambavyo wanafanya kazi kubwa ya kuinua Sekta hii ya 

Kilimo. (Makofi) 

 

Mheshimiwa Naibu Spika, udhibiti wa ubora wa mbegu; 

naomba nizungumzie suala la udhibiti wa mbegu katika nchi 

yetu. Naomba kwenye eneo hili itumike teknolojia ya juu zaidi 

kwenye uandaaji wa mbegu.  Kwa sababu tunaona mbegu 

ambazo tunanua nje ya nchi yetu ya Tanzania zina ubora 

zaidi na mimi nitakuwa shahidi kwenye mbegu aina ya 

Pannar 53, mbegu ya mahindi ambayo niliinunua mwezi 

Desemba pale Nchini Mozambique.  

 

Mheshimiwa Naibu Spika, hii mbegu inafanya vizuri 

sana, lakini nilipoulizia ndani ya nchi nikaambiwa kwamba hii 

mbegu haijathibitishwa, haitakiwi iletwe huku nchini. Sasa vitu 

vizuri kama hivi sisi tunachelewa kuchukua maamuzi.  Mbegu 

hii Mheshimiwa Waziri kama atapenda twende shambani 

kwangu kabla sijavuna ili ashuhudie namna mbegu hii ya 

Pannar 53 ilivyobeba mahindi mawili mawili na yote yana 

afya. Kwa hiyo, naamini kabisa endapo kama mbegu hii pia 

itaingizwa nchini itaongeza tija kwa wakulima wetu. (Makofi) 

 

Mheshimiwa Naibu Spika, naomba nizungumzie sasa 

mnyororo wa thamani ya mazao. Mheshimiwa Waziri 

anafanya kazi nzuri sana na tunaona sasa Wizara ya Kilimo 

inashika kasi. Kasi ya hali ya juu yaani unaweza kufananisha 

na kasi ya standard gauge railway, hongera sana lakini 

nataka nizungumzie kwenye masuala ya mazao haya. 

Mheshimiwa Waziri pamoja na kazi nzuri sana anayoifanya ya 

uzalishaji, lakini sasa hebu twende mbele zaidi wafikirie 

namna ya kuongeza mnyororo wa thamani kwenye mazao 

hayo.  

 

Mheshimiwa Naibu Spika, sasa hivi kwa mfano kwenye 

Mkoa wetu wa Ruvuma, ni kwamba mkoa huu ndio ambao 

unaongoza na umeshika nafasi ya kwanza mara nne 

mfululizo katika uzalishaji wa mazao ya nafaka Nchini 

Tanzania. Pasipo shaka yoyote hata mwaka huu tutaongoza 

halikadhalika. Sasa hebu twende sasa tutoke hapa tulipo 

kwenye kuuza mazao kama mazao Waziri atuongozee 

tuweze kupata sasa viwanda.  

 

Mheshimiwa Naibu Spika, Mheshimiwa Waziri atuambie 

kwenye mahindi sasa atapeleka viwanda vingapi vya 

kuchakata sembe, kwenye soya atapeleka viwanda vingapi 

vya kukamua mafuta na kwenye alizeti atapeleka viwanda 

vingapi vya kukamua alizeti ili tuweze kuuza bidhaa ambayo 

imekamilika. Tukifanya hivyo, itasaidia sana kumwinua 

mkulima, itaongeza ajira, lakini pia itasaidia kuingiza pesa za 

kigeni baada ya kuwa tumeuza mazao hayo. (Makofi) 

 

Mheshimiwa Naibu Spika, suala la tumbako; 

Mheshimiwa Waziri naomba niseme kwamba wananchi wa 

Mkoa wa Ruvuma wamefurahia sana sana namna ambavyo 

Waziri amekuwa ukisimamia vizuri kwenye eneo hili la zao la 

tumbako na kwamba sasa suala la tumbako halijawa ni 

mzigo kwenye Mkoa wetu wa Ruvuma. Suala la tumbako 

limeleta ustawi katika wananchi wetu wa Mkoa wa Ruvuma.  

 

Mheshimiwa Naibu Spika, ninapozungumza sasa hivi ni 

kwamba, miaka miwili iliyopita Mkoani Ruvuma tulikuwa 

tunazalisha tumbako tani laki tatu… 

 

MHE. HAMISI S. TALETALE: Mheshimiwa Naibu Spika, 

Taarifa. 

 

MHE. JACQUELINE N. MSONGOZI: Mheshimiwa Naibu 

Spika, mpaka sasa hivi ninapozungumza tunazalisha tumbako 

tani milioni tisa… 

 

NAIBU SPIKA: Taarifa. 

 

MHE. HAMISI S. TALETALE: Mheshimiwa Naibu Spika, 

taarifa. 

 

MHE. JACQUELINE N. MSONGOZI: Mheshimiwa Naibu 

Spika, naomba jamani taarifa mzishikilie, nina mambo ya 

msingi sana ya kuchangia hapa leo, tafadhali sana. 

 

MHE. HAMISI S. TALETALE: Mheshimiwa Naibu Spika, 

namwambia dada yangu sio tumbako ni tumbaku. 

(Makofi/Kicheko) 

 

NAIBU SPIKA: Taarifa hiyo Mheshimiwa. 

 

MHE. JACQUELINE N. MSONGOZI: Mheshimiwa Naibu 

Spika, hizi taarifa nyingine saa nyingine zinakuwa 

zinapunguza hadhi fulani. (Makofi) 

 

Mheshimiwa Naibu Spika, naomba nirekebishe hapo 

kwenye tani 500 za tumbaku.  Ilikuwa tani 500 ndio ambazo 

zinazalishwa miaka miwili iliyopita, lakini sasa hivi zinazalishwa 

tani milioni tisa na kwamba wawekezaji na wanunuzi 

wamepatikana. Nichuke nafasi hii kuwapongeza sana wale 

wanunuzi wanaonunua tumbaku katika Mkoa wetu wa 

Ruvuma. Hali kadhalika nampongeza Mheshimiwa Waziri, 

nampongeza Mheshimiwa Rais, nampongeza pia Mkurugenzi 

wa Tumbaku Tanzania kwa kutusaidia kutafuta wadau 

mbalimbali ambao kimsingi wameleta ushindani na hatimaye 

sasa tumbaku katika Mkoa wa Ruvuma inaleta tija. (Makofi) 

 

Mheshimiwa Naibu Spika, pamoja na kuwa tumekuwa 

na uzalishaji huo sasa umefika mahali Mheshimiwa Waziri 

atambue wazi tuna uhitaji mkubwa wa Kiwanda cha Sontop 

pale Songea na kwamba sasa tumbaku hii inayozalishwa 

katika Mkoa wa Ruvuma iende ikachakatwe pale pale. Juzi 

nimeongea kwenye Wizara ya Uwekezaji, Viwanda na 

Biashara, lakini nimeona uko umuhimu wa kurudia tena ili 

Waziri mwenye dhamana asikie. Kama kuna jambo 

linasubiriwa kwa hamu sana katika Mkoa wa Ruvuma, basi ni 

Kiwanda cha Uchakataji wa Tumbaku cha Sontop. Kiwanda 

hiki kinaweza kuajiri wananchi 3,000 ambao kimsingi utasaidia 

kukuza pato katika mkoa wetu wa Ruvuma. 

 

Mheshimiwa Naibu Spika, miundombinu; 

ninapozungumzia suala la miundombinu nataka nizungumzie 

suala la Bonde la Kimbande ambalo liko pale Nyasa katika 

eneo la Mbaba Bay. Bonde hilo ni la muda mrefu linafanyiwa 

kazi lakini miundombinu yake imechakaa sana. Kwa hiyo, 

tunaomba kupitia Wizara hii waje waturekebishie ili vijana 

waweze kuendelea kuwekeza kwenye bonde lile. 

 

Mheshimiwa Naibu Spika, naomba pia nichukue nafasi 

hii kumpongeza sana Mheshimiwa Bashe, tunampongeza 

sana kwa sababu amefanya kazi nzuri na anastahili 

kupongezwa. Kuna mambo ambayo yanafanyika katika 

uboreshaji wa miundombinu, ujenzi wa maghala, vihenge, 

pikipiki kwa Maafisa Ugani, vinasaba kwa Maafisa Ugani lakini 

pia nataka nizungumzie kwenye eneo hilo, kwamba wakati 

Waziri akiwasilisha nilimsikia amezungumzia suala la 

kuhakikisha kwamba anawatafutia magari Maafisa Kilimo wa 

Wilaya. 

 

Mheshimiwa Naibu Spika, jambo hili ni jema sana. 

Naomba uboreshaji huo uende sambamba na kutafuta zana 

za kilimo ambazo zitamsaidia mkulima kwa sababu mpaka 

sasa hivi tunavyozungumza katika Mkoa wangu wa Ruvuma 

pamoja na kushika nafasi ya kwanza, lakini bado wamekua 

wakitumia jembe la mkono. Kwa hiyo ni vizuri sasa 

Mheshimiwa Waziri aje na mkakati mzuri badala ya kuuziwa 

matrekta mabovu ya URSUS… 

 

(Hapa kengele ililia kuashiria kwisha kwa muda wa 

Mzungumzaji) 

 

NAIBU SPIKA: Ahsante. Kengele ya pili hiyo. 

 

MHE. JACQUELINE N. MSONGOZI: Eeh! My Jesus Christ. 

Nimalizie? 

 

NAIBU SPIKA: Ahsante, kengele ya pili. 

 

MHE. JACQUELINE N. MSONGOZI: Mheshimiwa Naibu 

Spika, ahsante sana, naunga mkono hoja. 

 

NAIBU SPIKA: Dkt. Kikoyo, jiandae Mheshimiwa Mafuwe. 

 

MHE. DKT. OSCAR I. KIKOYO: Mheshimiwa Naibu Spika, 

naomba nichukue fursa hii kukupongeza wewe kwa 

kuongozo kikao hiki.  Pia nimshukuru Rais wetu, Mama Samia 

Suluhu Hassan, nimshukuru Waziri Bashe kwa kazi kubwa 

wanayoifanya. Kwanza niombe Waziri, Mheshimiwa Bashe na 

Naibu wake, wapokee pongezi za dhati kutoka Muleba kwa 

kumteua ndugu yangu na ndugu yetu Rugambwa kuwa 

Wakala wa Mbolea, hongera sana. Wametusogezea mbolea 

karibu na wakulima wetu. (Makofi) 

Mheshimiwa Naibu Spika, tunalo ombi Muleba, naunga 

hoja mkono lakini tuna ombi. Nimemsikia Mheshimiwa Waziri 

kwenye bajeti yake akiongelea pampu na matenki madogo 

ya kumwagilizia mashamba. Kule Muleba tulikuwa tukilima 

kahawa na asilimia zaidi ya 40 ya kahawa yote Tanzania 

inatoka Mkoa wa Kagera na zaidi ya nusu ya kahawa 

inayotoka Mkoa wa Kagera inatoka Muleba. Tunamwomba 

Mheshimiwa Waziri sasa kule Muleba akatusogezee karibu zile 

pampu. Hatutakubali visima, tunayo mito, tuna Mto Ng’ondo 

na mito mingine mingi tutavuta maji kutoka kwenye, mito 

tutamwagilizia kahawa. Nimhakikishie Mheshimiwa Waziri 

akifanya hili kwa kutuletea pampu pale Muleba sasa mavuno 

ya kahawa yanakwenda kuongezeka mara dufu. Natumaini 

Mheshimiwa Waziri amelipokea. (Makofi) 

 

Mheshimiwa Naibu Spika, Tanzania tunazalisha kahawa, 

tumekuwa na matatizo makubwa sana hasa kwenye Mkoa 

wa Kagera na pale Muleba, lakini nimshukuru tena 

Mheshimiwa Waziri, mwaka huu soko la kahawa Wilaya ya 

Muleba limetulia, namshukuru sana na nimwombe aendelee 

kutia msisitizo kwenye hili.  Kama hakuna utulivu kwa 

wakulima, kahawa itapotea lakini kwa kuwa tumewekeza na 

ametoa maelekezo thabiti tunamshukuru sana na aendelee 

kutusaidia. Wakulima wanamshukuru sana na wanaishukuru 

Serikali inayoongozwa na Mama Samia kwa kuwapa utulivu 

kwenye mazao yao. Tunaendelea kulisema na Waziri 

namshukuru kwa kulisema hili, kahawa ni mali ya wakulima, 

tuwalinde na tuhakikishe kwamba tunalinda mipaka ya nchi 

kahawa isitoke nje. (Makofi) 

 

Mheshimiwa Naibu Spika, Profesa Muhongo amesema 

asubuhi na Kaka yangu Mwijage amechangia. Tukiangalia 

na tukifanya ulinganisho kati ya wakulima wa kahawa Nchini 

Tanzania na jirani zetu Uganda ni aibu kwa kweli. Mheshimiwa 

nakuomba Waziri kwenye hili tubadilishe mizania ya mauzo 

yetu nje ya nchi. Tunapolinganisha na nchi Jirani, hatupashwi 

kulingana nao, basically tunapashwa kuwa mbele yao, 

tukichukulia ukubwa wa Taifa letu, tukichukulia mikakati 

tuliyonayo na nimshukuru kwa mkakati aliokuja nao. 

Tunawaomba wakulima wetu hasa Wilaya ya Muleba.  

 

Mheshimiwa Naibu Spika, leo naongelea Muleba, 

Jimbo langu, tunaomba miche bora kwa ajili ya kilimo na 

ulimaji mpya wa mazao ya kahawa. Tunalo eneo kubwa na 

tumekuwa tukiongelea masuala ya Mwisa, kama utafuatilia 

mchango wangu kwenye mifugo na kilimo, tulisema badala 

ya kutuletea vitalu pekee yake tutenge eneo kwa ajili ya 

kilimo cha kahawa, tutenge eneo kwa ajili ya kufuga.  

Tunapoongelea kufuga na kulima ina maana tukipata 

mbolea kwenye vitalu vyetu tunaweka kwenye mashamba 

yetu ya kahawa na tunaongeza uzalishaji. (Makofi) 

 

Mheshimiwa Naibu Spika, hili lazima tulifunganishe na 

uongezaji wa thamani wa kahawa tunayozalisha. Kagera 

tuna Kiwanda chetu cha TANICA pale. Sasa ni muda 

muafaka kwa Mheshimiwa Waziri akiangalie hiki Kiwanda cha 

TANICA ili kahawa inayozalishwa ikawe processed pale, 

tukiongezee nguvu, tukiongezee mtaji.  Namshukuru Waziri 

nilipouliza swali juzi ameshachukua hatua.  Hongera sana. 

(Makofi) 

 

Mheshimiwa Naibu Spika, nilikuwa naangalia mizania 

hapa, Tanzania amesema kwenye Hotuba yake Mheshimiwa 

Waziri, mwaka jana tumeuza kahawa yenye thamani ya 

milioni 200 USD, lakini jirani pale ambaye ana eneo dogo 

ameuza zaidi ya milioni 862. Sasa tuna mkakati gani 

kuhakikisha kwamba tuna overtake huyu ili na sisi tuonekane, 

sisi ni wa 26, yeye jirani yetu ni watatu. Lazima tuwe na 

mkakati madhubuti wa kuhakikisha kwamba huyu jirani yetu 

tuna mpiku na sisi tunakuwa mbele yake. (Makofi) 

 

Mheshimiwa Naibu Spika, la mwisho, Kagera tuna zao la 

vanila, Mheshimiwa Waziri zao la vanila Kagera ambalo 

linalimwa na wakulima wengi na linalimwa kwenye mibuni 

yetu hiyo yaani inter-cropping tuna ndizi, tuna migomba, 

tuna kahawa, tuna pamba na vanila mle, lakini tuna tatizo 

moja, hatuna soko la uhakika la mazao ya vanila… 

 

(Hapa kengele ililia kuashiria kwisha kwa muda wa 

Mzungumzaji) 

 

NAIBU SPIKA: Ahsante. 

 

MHE. DKT. OSCAR I. KIKOYO: Mheshimiwa Naibu Spika, 

naunga hoja mkono.  (Makofi) 

 

NAIBU SPIKA: Mheshimiwa Mafuwe. (Makofi) 

 

MHE. SAASHISHA E. MAFUWE: Mheshimiwa Naibu Spika, 

ahsante sana kwa kunipa nafasi ili niweze kuchangia Wizara 

hii muhimu sana ya Kilimo. Kwanza kabisa nampongeza 

Mheshimiwa Rais, Mama yetu, Samia Suluhu Hassan, kwa 

kweli anatuheshimisha sana Wabunge kila tunaposhauri 

humu anachukua hatua. Tulishauri kwamba Wizara ya Kilimo 

iongezewe fedha, tunaona mzigo umemwaga hapo bilioni 

970, kwa kweli tunampongeza sana.  

 

Mheshimiwa Naibu Spika, nampongeza pia Mheshimiwa 

Waziri, Naibu Waziri, Katibu Mkuu na Watenda kazi wote wa 

Wizara hii, kwa kweli wamekuwa wabunifu na wanafanya 

vizuri.  Sio hivyo tu, nampongeza nimepita kwenye hotuba hii 

kwa kweli watu wa Hai tunasema ahsante sana, tumeona 

Bwawa la Mtambo pale wanaenda kutengeneza skimu yetu, 

lakini tumeona wametuwekea fedha kwa ajili ya kwenda 

kufanya upembuzi yakinifu kwenye Bwawa letu la Bolutu na 

ile Skimu ya Metrum. Pia nimeona wametuwekea kwenye 

mpango barabara zinazoelekea Soko la Kwasadala 

tunashukuru sana. (Makofi) 

 

Mheshimiwa Naibu Spika, naomba nizungumze leo 

taratibu sana. Nimekuwa nikizungumza hapa kuhusu matatizo 

ya ushirika, sasa sijui huwa naongea kwa haraka, leo nataka 

niongee taratibu Mheshimiwa anielewa, taratibu kabisa. 

Nilizungumza hapa matatizo ya ushirika, akaenda Waziri 

wakati huo akiwa Naibu Waziri kule Kilimanjaro Akafanya 

tathmini ya mashamba 20, akabakiza mengine 20. Yale 

aliyofanyia tathmini akagundua yale ninayozungumza ni 

kweli na taarifa yake hii hapa, ameandika mwenyewe hii, 

kwamba kuna matatizo, lakini nauliza hivi huu ushirika 

matatizo yataisha lini? (Makofi) 

 

Mheshimiwa Naibu Spika, hapa tunazungumza taarifa 

ya Waziri imeeleza wanafahamu matatizo yaliyoko kule, leo 

tunazungumza Shamba la Makoa, nilizungumza hapa 

mwekezaji anatuchezesha pale shere yaani amewekewa 

zuilio na Mahakama kwamba asiendeleze, leo watalii 

wanaendelea kule. Hana kibali cha kufanya biashara ya 

utalii, Halmashauri ya Wilaya ya Hai haipati chochote, 

hakuna tunachonufaika nacho na ana kiburi cha hali ya juu. 

Sijui ni nani yuko nyuma ya huyu mtu. Ni nani yuko chini ya 

Elizabeth huyu? (Makofi) 

 

Mheshimiwa Naibu Spika, niombe ifike mahali Serikali na 

Wizara zinazohusika wote wanafahamu, Waziri wa Utalii 

anafahamu, alishaenda mpaka kule kwake tukatembelea 

akaona uhuni anaofanya pale, lakini huyu mtu anaendelea.  

Naomba hii ifike mwisho. Chama cha Msingi Mrososangu 

Waziri anakifahamu, tulihangaika wote, lile shamba likarudi 

mikononi, tunataka tumpe mwekezaji atuwekee kiwanda 

cha parachichi na lenyewe linaingizwa siasa. Wananchi wa 

Jimbo la Hai tumerudi nyuma kiuchumi, vyama hivi vya 

ushirika ndivyo vimetusomesha, ndio vimefanya maendeleo 

kule kwetu. Tunatamani ushirika ukue tena, lakini watu 

wachache wanaturudisha nyuma. (Makofi)  

 

Mheshimiwa Naibu Spika, leo tumepata mtu ameonesha 

nia ya kujenga kiwanda kikubwa cha parachichi ikiwa ni zao 

ambalo litaenda kuinua uchumi wa watu wa Hai kama eneo 

mbadala kahawa yetu imeshaisha, amezungumza 

Mheshimiwa Maleko hapa, lakini maeneo ya mashamba yetu 

ni machache.  

 

Kwa hiyo, kwa tathmini yetu tukaona zao la parachichi 

linaweza kutusaidia, tunapigwa maneno. Niombe 

Mheshimiwa Waziri asimame tunataka kiwanda. Kiwanda 

chetu na kahawa yetu yule mwekezaji akija asiguse, lakini 

ajenge kiwanda cha parachichi, tafadhali sana na lisichukue 

muda. Hili naamini Mheshimiwa Waziri analiweza.  

 

 Mheshimiwa Naibu Spika, kule Mkuu kuna mgogoro, 

Lyamungo kuna mgogoro, Narumu kuna mgogoro, hivi hii 

migogoro itaisha lini? Nami niseme kuna makosa ambayo 

tulifanya pengine. Zamani vyama vya ushirika vilikuwa 

vinaenda vizuri kwa sababu wale viongozi wa ushirika na 

wale makatibu wa ushirika walikuwa wanatokana na sisi 

wenyewe. Walipotuletea watu wanaitwa Maafisa Ushirika 

ambao hawana uchungu na sisi, hawajui kahawa yetu 

inalimwaje, wao ndiyo wanakuwa ndiyo wapiga dili mwanzo, 

mwisho. Ni siasa tu, wanaingia huku wanaenda huku, lakini 

hakuna kinachofanyika. (Makofi) 

 

 Mheshimiwa Naibu Spika, niwaombe leo si nimejitahidi 

kuongea taratibu, Waziri si amenielewa? Hebu amalize jambo 

hili. Namwomba sana, amalize jambo hili, Waziri ni mbunifu, 

mbona hili dogo tu linamshinda? Kila siku tuzungumze jambo 

hilo hilo? Ametuletea skimu za umwagiliaji hizi hapa, sasa 

tunaenda kulima wapi na Waziri anajua hatuna mashamba. 

Tunategemea hayo 17 yaliyoko kwenye ushirika. (Makofi) 

 

 Mheshimiwa Naibu Spika, naomba kabisa chonde 

chonde Waziri amalize jambo hili. Naunga hoja mkono kabisa 

wala sishiki shilingi kwa sababu ametuwekea hela humu, lakini 

amalize hili jambo. 

 Mheshimiwa Naibu Spika, linalofanana na hilo, siku hizi 

kuna watu wanaitwa Bonde la Maji Pangani. Hawa jamaa na 

wao wawapelekee fedha. Nafikiri wanakusanaya hela kwa 

njia ambazo siyo sawa. Sasa hivi kwa Mkoa wa Kilimanjaro 

wale wawekezaji wakubwa ndiyo wanaopewa maji. Sisi 

wakulima wadogo hatupati tena maji. Kwa hiyo, mgawanyo 

wa maji hauko sawa. Naomba hiki chombo hiki wakipelekee 

hela, wanapiga dili kwa sababu hawana hela. Wawatengee 

hela ili waweze kufanya kazi yao. (Makofi) 

 

 Mheshimiwa Naibu Spika, lingine hivi kwa nini suala la 

mbolea linakuwa kama biashara ya bangi? Yaani mbolea 

tunakimbizana nayo hivi, Mheshimiwa Waziri anaona 

nilivyomsumbua kupata mbolea. Nashukuru leo nimeambiwa 

ndiyo imeingia mbolea. Wananchi wa Hai wanataabika kwa 

sababu ya mbolea. Niwaombe, waweke utaratibu mzuri 

kama alivyoshauri Mheshimiwa Olelekaita, muda wangu 

unaisha, wahakikishe kwamba mbolea zinakuja kwa wakati 

na lazima wajue sisi kule Hai sasa hivi ndiyo watu wanalima. 

Hii misimu ya kilimo inatofautiana kulingana na mazingira, 

waweze kutambua eneo hilo. 

 

 Mheshimiwa Naibu Spika, niombe nimtajie leo Waziri 

skimu ambazo ataondoka nazo. Tuna skimu 25 za umwagiliaji. 

Mheshimiwa Waziri akitupa hizi zikajengewa, sisi tunamuahidi 

tutalima kwa nguvu na anajua sisi watu wa Kilimanjaro ni 

wachapakazi. Naomba Metrum nimeiona hapo, lakini 

naomba Kalali, pale Mfereji wa Kalali uende ufanye nao kazi. 

Mfereji wa Mbwera, Mwanamganga, Mshara, Muro, Mfereji 

wa Mriri, Uru, Sufi, Mfereji wa Isuke, Mfereji wa Maisawa, 

Mfereji wa Maswai, Mfereji wa Sanya Stesheni, Kwamaleko, 

Kimashuku, Kingereka A, Mapacha A, Kikafu Chini, Mfereji wa 

Mwasha, Mfereji wa Isimai na mingine iliyoko pale.  

 

Mheshimiwa Naibu Spika, ninachomwomba Waziri, 

aliniahidi hapa kwamba atanipa shilingi bilioni moja, nami 

nikaenda kwa watu wa Hai nikasema Mheshimiwa Bashe siyo 

mwongo, tunaletewa shilingi bilioni moja kwa ajili ya skimu 

zetu, hazijafika. Naomba hizo hela zije ili sisi tutengeneze skimu 

zetu, tumletee Waziri mahindi. (Makofi) 

 

 Mheshimiwa Naibu Spika, la mwisho ninalomshauri Waziri 

hapa, nimeangalia mahitaji yetu ya mahindi. Hili jambo Waziri 

alitazame vizuri. Haya mahindi tunagawana na mifugo. 

Kwenye Wizara ya Mifugo hawajatenga mahali kwa ajili ya 

chakula cha mifugo. Haya mahindi ndiyo wanayoenda 

kubadilishwa yanatengenezwa chakula cha kuku, wakati 

ukienda kwenye bajeti ya Waziri anapanga haya ni mahindi 

kwa ajili ya binadamu tu, lakini yanapotoka ukisikia kuna njaa 

haya mahindi tunagawana nayo. Tunasema pale Hai 

tunapeleka tani kadhaa, zikiingia mtaani zile tani 

tunagawana zinaenda kutengenezwa chakula cha kuku, 

zinaenda kutengenezwa chakula cha ng’ombe. Kwa hiyo 

niombe ama Wizara ya Kilimo au ya Mifugo itenge maeneo 

maalum kwa ajili ya chakula cha mifugo. (Makofi) 

 

 Mheshimiwa Naibu Spika, naomba… 

 

(Hapa kengele ililia kuashiria kwisha kwa muda wa 

Mzungumzaji) 

 

MHE. SAASHISHA E. MAFUWE: Hiyo ni kengele ya kwanza 

au ya pili?  

 

Mheshimiwa Naibu Spika, naomba nizungumze suala 

la... 

 

 NAIBU SPIKA: Mheshimiwa, hiyo ni kengele ya pili. 

 

 MHE. SAASHISHA E. MAFUWE: Mheshimiwa Naibu Spika, 

Basi naomba kutoa hoja. 

 

 NAIBU SPIKA: Kutoa hoja? Unga mkono tu.  

 MHE. SAASHISHA E. MAFUWE: Mheshimiwa Naibu Spika, 

naam?  

 

 NAIBU SPIKA: Unga mkono. 

 

 MHE. SAASHISHA E. MAFUWE: Mheshimiwa Naibu Spika, 

naomba kuunga mkono hoja. (Makofi) 

 

 NAIBU SPIKA: Ahsante. Waheshimiwa kutokana na kuwa 

na wachangiaji wengi leo katika Wizara ya Kilimo 

Mheshimiwa Spika ameelekeza Bunge kurejea saa 10 alasiri. 

(Makofi) 

 

 Waheshimiwa Wabunge, wachangiaji wetu wa jioni leo 

tutaanza na Mheshimiwa Cecil Mwambe, Mheshimiwa Njalu 

Daudi Silanga, Mheshimiwa Almas Maige na Mheshimiwa 

Khadija Aboud.  

 

Waheshimiwa Wabunge, nasitisha shughuli za Bunge 

mpaka saa 10.00 alasiri.  

 

(Saa 7.03 Mchana Bunge lilisitishwa hadi Saa 10.00 Alasiri) 

 

(Saa 10.00 Jioni Bunge Lilirejea) 

 

Mwenyekiti (Mhe. Daniel B. Sillo) Alikalia Kiti 

 

MWENYEKITI: Waheshimiwa tukae.  

 

Katibu.  

 

NDG. NEEMA MSANGI – KATIBU MEZANI:  

HOJA ZA SERIKALI 

 

Makadirio ya Mapato na Matumizi ya Wizara ya Kilimo kwa 

Mwaka wa Fedha 2023/2024 

 

(Majadiliano Yanaendelea) 

 

MWENYEKITI: Ahsante.  

 

Waheshimiwa Wabunge, tunaendelea na mjadala wa 

hoja iliyo mbele yetu Bajeti ya Wizara ya Kilimo, tutaanza na 

Mheshimiwa Cecil Mwambe atafuatiwa na Mheshimiwa Njalu 

Daudi Silanga, Mheshimiwa Athuman Maige ajiandae.  

 

MHE. CECIL D. MWAMBE: Mheshimiwa Mwenyekiti, 

ninakushukuru kwa kunipa nafasi ya kuchangia mchana huu 

na kwa namna ya pekee sana nipongeze Wizara ya Kilimo 

kwa mitazamo yao chanya, pia nimpongeze Mheshimiwa 

Rais kwa kukubali kuwasaidia sana Wizara ya Kilimo kwa 

sababu nimeona hizi siku chache zilizopita Wizara ya Kilimo 

wamekuwa wakipata fedha nyingi kwa ajili ya miradi 

mbalimbali ukiwemo mradi wa BBT.  

 

Mheshimiwa Mwenyekiti, nataka nitoe ushauri kwenye 

mradi huu wa BBT Mheshimiwa Waziri hakikisha Wizara yako 

inaungana na Wizara ya Viwanda na Biashara ili kuweza 

kuona mnyororo mzima wa thamani na kazi zinazofanywa na 

vijana kwenye hili suala la BBT linaingia sasa masokoni kwa 

maana ya kuwashirikisha TANTRADE lakini pia na 

kuwashirikisha watu wa Warehouse Receipts ili kuweza kupata 

matokeo mazuri zaidi. (Makofi) 

 

Mheshimiwa Mwenyekiti, Mheshimiwa Waziri ndani ya 

Bunge hili imetolewa michango mingi sana inayohusiana na 

kuongeza thamani ya vitu mbalimbali ikiwemo mazao na 

mwenyewe umekiri kwamba una mikakati ya kutaka 

kuongeza thamani ya mazao ikiwa ni pamoja na kuwasaidia 

wazalishaji wa korosho kwa maana ya wenye viwanda 

vidogo na viwanda vikubwa na umeomba shilingi zaidi ya 

bilioni 10 ili kuweza kuwasaidia hawa.  

 

Mheshimiwa Mwenyekiti, nikukumbushe kwa dhati 

kabisa kama utakumbuka wakati wa kikao chetu cha wadau 

wa korosho kuna mwenye kiwanda mmoja anayo 

experience ya kutosha tu alikuwa anatokea Mtwara, Ndugu 

Mkimi alikuwa na malalamiko yake mengi sana, sasa sina 

hakika baada ya maelekezo yako kama kuna chochote 

kimefanyika mpaka sasa hivi. Kwa hiyo, niombe ufuatilie hili ili 

uweze kuona maelekezo unayoyatoa yanatekelezwa kuweza 

kuwasaidia watu hawa wenye viwanda tusiwakatishe tamaa. 

 

Mheshimiwa Mwenyekiti, Mheshimiwa Waziri upo hapo 

lakini nataka ufahamu kwamba wakulima wa nchi hii 

walikuwa wamekata tamaa kabisa na wengi walikuwa 

wanataka kuacha shughuli za kilimo lakini baada ya kuja 

wewe sasa unaonekana kama mkombozi na tunataka 

tukuongezee machache ili uweze kufanya vizuri zaidi kazi 

yako. (Makofi) 

 

Mheshimiwa Mwenyekiti, kwanza kabisa kwenye Wizara 

uliyoko ndiko ambako kinafanyika kilimo cha korosho na 

kilimo cha kahawa na lazima utambue kwamba kuna watoa 

huduma kwa maana ya wanaopeleka magunia, 

wanaopeleka viuatilifu pamoja na dawa. Toka mwaka 2017 

kuna ambao wanadai nao wanadaiwa na mabenki na 

wengine wanafilisiwa na mabenki haya kwa sababu 

mikataba yao ilikuwa ni kwamba watalipa immediately 

baada ya ku-supply Serikalini. Sasa na wewe wasitake 

kukuingiza kwenye kichaka hiki cha neno la uhakiki kila mara 

wanapokwenda kudai madeni yao wanaambiwa uhakiki 

unafanyika, ama uhakiki haujafanyika lakini ni kama tu 

utaratibu fulani wa kutaka kuchelewesha.  

Mheshimiwa Mwenyekiti, hapa ndani ya Bunge lako hili 

Tukufu palipita azimio hapa baada ya kuletwa Taarifa ya 

PAC kwamba watoa zabuni hasa wa ndani pamoja na wa 

nje walipwe fedha zao ili waweze kuhudumia vizuri zaidi 

wakulima. Kwa hiyo, tukuombe na Mheshimiwa wakati 

unapokuja hapa ku-windup na hili ndiyo eneo la kuweza 

kukushikia hata shilingi yako kwa sababu ni jambo la kisera. 

Hakikisha unatueleza mkakati wako wa kuwalipa wazabuni ili 

waweze kuwahudumia zaidi wakulima na tuweze kupata tija 

kwenye kilimo chetu. 

 

Mheshimiwa Mwenyekiti, jambo la pili Mheshimiwa 

Waziri ni suala la vinywaji. Tunapozalisha korosho asilimia zaidi 

ya 30 ama 40 ya korosho panapatikana matunda yanaitwa 

mabibo, yakikaushwa haya yanaitwa kochoko, ukiyapika, 

kabla haujayapika unapata kinywaji fulani kinaitwa uraka 

hata uki-google hapo utaona inaitwa urak kwa sababu 

imeanzia huko kwa wazungu na maeneo ya India imekuja 

mpaka huku kwetu, kinanywewa, hii inaitwa pombe halali. 

Ukikausha, ukaloweka, ukachemsha ukapata mvuke 

inapatikana pombe ya moshi ndiyo hii inayoitwa gongo, lakini 

Wizara yako wewe mwenyewe na Wizara ya Viwanda na 

Biashara walipeleka fedha za utafiti Chuo cha Naliendele ili 

kuweza kuona kama kutokana na gongo hii kinaweza 

kikafanyika kitu kizuri zaidi. (Makofi) 

 

Mheshimiwa Mwenyekiti, walikuja kugundua gongo 

inayopatikana kwenye mabibo inatoa ethanol, inatoa 

methanol, unapata pale ndani alcohol, unapata chakula 

cha mifugo lakini pamoja na juice ya mabibo ambayo 

inaitwa cashew apple. Sasa Serikali imeshawekeza, utafiti 

umekamilika, kilichobakia sasa ni kufanya implementation. 

(Makofi) 

 

Mheshimiwa Mwenyekiti, unapoeleza kuhusu mnyororo 

wa thamani wa zao la korosho pamoja na mambo ya imani 

na mengine lakini hii ni bishara na ni ajira na nataka nije 

kusikia unasema nini kuhusu gongo inayopatikana Mikoa ya 

Mtwara na Lindi na maeneo mengine, ninakumbuka hapa 

Mheshimiwa Sichalwe juzi wakati anachangia alileta hapa 

vinywaji vingi sana vinavyozalishwa nje ya nchi lakini 

vinaletwa Tanzania. Kwa hiyo, tuone sasa Wizara yako ina 

mkakati gani wa kusaidia kufanya saving kwenye hili jambo. 

(Makofi) 

 

Mheshimiwa Mwenyekiti, jambo jingine wakulima wa 

korosho wametuagiza na mimi wameniagiza nije kwako 

niseme makato yanayokatwa kwenye zao la korosho ni 

makubwa sana. Tunaomba kufanya review kwenye zao hili ili 

kuweza kupata bei bora. Kadri ya makato yanavyokuwa 

mengi, yawe ya mkulima au yawe ya mnunuzi kwa vyovyote 

vile mwisho wa siku haya yote yanakwenda kuwekwa kwa 

mkulima. Hatuwezi kupata bei bora kama haya tunayaacha 

kama yalivyo. Kwa hiyo tuone namna ambavyo utakuja 

kuleta hapa hiyo taarifa yako tuweze kukusaidia kuchambua 

na kupunguza baadhi ya tozo zilizopo kwa mkulima na tozo 

zingine ambazo ziko kwa mnunuzi. (Makofi) 

 

Mheshimiwa Mwenyekiti, kwa hiyo tunataka tuiombe 

Serikali kwa sababu ya muda sasa tuishauri kwamba makato 

kwa ujumla ni shilingi 1,130. Sasa mlete hapa taarifa na 

mtuchambulie tuone namna ya kuwasaidia lipi liondoke, lipi 

libaki. Ukienda kwenye kahawa wanakata kama shilingi 200 

lakini hiyo ndiyo italipa TARI, italipa kule Bodi yao ya Kahawa, 

italipa zile union zao, italipa AMCOS, italipa na mambo 

mengine isipokuwa CESS na hayo yanayobakia. Kwa hiyo, 

tukuombe Mheshimiwa Waziri ulete hapa tukusaidie 

kuchambua ili tuweze kuona tozo hizi zinazofanana 

ziondolewe kwa sababu zimekuwa zinawaumiza sasa 

wakulima.  

 

Mheshimiwa Mwenyekiti, jambo jingine tunaomba na 

tulikuambia wakati wa kikao cha wadau, hebu muombe 

CAG akatusaidie kukagua Mfuko wa Ununuzi wa Pamoja wa 

Pembejeo. Wakulima tunaotokea kwenye eneo hilo 

haturidhiki na namna manunuzi yalivyofanyika kwenye miaka 

iliyopita hasa zaidi 2019/2020, 2020/2021, 2021/2022 na ndiyo 

maana unapata ugumu wewe mwenyewe binafsi kuwalipa 

suppliers walio supply magunia lakini pia pamoja na walio-

supply pembejeo kwa sababu ukamilifu wake haukuwa mzuri 

sana. (Makofi) 

 

Mheshimiwa Mwenyekiti, jambo jingine Serikali ifute 

ushuru huu wa shilingi 81 ambao unatozwa kwenye magunia, 

kwa sababu yale ni vifungashio. Tuwape uhuru wanunuzi wa 

kuamua watasafirisha mizigo yao kwa kutumia kifungashio 

cha aina gani. Kuna ambao wanasafirisha kwenye 

makontena lakini bado utawachaji fedha ya gunia. Kuna 

ambao wanasafirisha kwa kumwaga kwenye meli kwa 

maana ya zile bulk supplier lakini bado utaendelea kuwachaji 

kwenye magunia na hizi gharama zote mwisho wa siku 

zinarudi kwa wakulima. (Makofi) 

 

Mheshimiwa Mwenyekiti, jambo lingine Mfuko wa 

Ununuzi wa Pembejeo wa Pamoja, achia hii kazi ikafanywe 

na CBT kwa sababu kuna fedha ya Serikali na niombe sasa 

upeleke kwenda kukagua. 

 

MWENYEKITI: Ahsante sana.  

 

MHE. CECIL D. MWAMBE: Mheshimiwa Mwenyekiti, 

nashukuru sana pamoja na muda mfupi, lakini naamini 

mawazo yangu Mheshimiwa Waziri ameyasikia, hata hivyo 

nimechangia kwa maandishi kwa sababu muda ni mfupi na 

mambo ya kuishauri Wizara hii tunayo mengi sana. Nikutakie 

kila la kheri wakati unahitimisha. (Makofi) 

 

MWENYEKITI: Ahsante sana Mheshimiwa Mwambe. 

Mheshimiwa Njalu Daudi Silanga atafuatiwa na Mheshimiwa 

Athuman Maige, Mheshimiwa Khadija Aboud ajiandae.  

MHE. NJALU D. SILANGA: Mheshimiwa Mwenyekiti, 

ahsante kwa kunipa nafasi na mimi niweze kuchangia Wizara 

hii ya Kilimo, Wizara ambayo ni tegemeo kubwa kwa Taifa, 

Wizara ambayo imebeba uchumi wa nchi hii. (Makofi) 

 

Mheshimiwa Mwenyekiti, nianze kwanza kuwapongeza 

Mheshimiwa Waziri, Naibu Waziri pamoja na Watendaji, 

Katibu Mkuu kwa kazi kubwa na nzuri na matumaini 

makubwa yaliyosheheni ndani ya hotuba yao kwa kuelezea 

kwamba ni jinsi gani wanakuja kutatua suala zima la kilimo. 

(Makofi) 

 

Mheshimiwa Mwenyekiti, ikumbukwe tu kwamba kama 

nchi tunategemea sana mvua lakini katika Hotuba yake 

Mheshimiwa Waziri alivyoielezea ni kweli inakuja kujibu 

matatizo ya wakulima wa Tanzania. Nikupongeze sana 

Mheshimiwa Waziri kwa kazi kubwa na nzuri zaidi lakini 

itakumbukwa sana mwaka huu, tumeona mazao mengi sana 

yakikosa mvua na kukosa wakulima mazao ya kutosha kwa 

ajili ya nchi yetu. Katika suala zima kwenye hotuba yako jinsi 

ulivyoelezea kwamba unahakikisha utachimba mabwawa na 

kuleta zana bora za kilimo, haya tukiyachukua naamini 

kabisa nchi itakuwa imepiga hatua na tutakuwa hatuna 

changamoto ya kufukuzana na wakulima wanavyotaka 

kuuza mali zao.  

 

Mheshimiwa Mwenyekiti, jambo la pili ni suala la 

maafisa ugani. Maafisa ugani wetu sawa tunajua wana 

changamoto lakini ni watu ambao wakitoka kwenye vyuo 

wanapelekwa kwenye maeneo ambayo sasa waende 

hawajui wanaenda kukutana na nani. Ikumbukwe miaka ya 

zamani kulikuwa na nyumba za maafisa wa kilimo kwenye 

Utawala wa Hayati Baba wa Taifa alikuwa ni afisa ambaye 

anaheshimika kwenye maeneo, kwa sababu ndiyo mtu 

pekee anaweza akabadilisha mazingira ya nchi hii kwa 

maana ya kilimo. (Makofi) 

Mheshimiwa Mwenyekiti, kwa hiyo tukuombe 

Mheshimiwa Waziri na Wizara yako hebu weka mkakati mzuri 

kwa Maafisa Ugani hawa, tukiwawezesha vizuri najua 

umeanza hatua nzuri za kwanza umewagawia piki piki na 

umewafungia vifaa kwa ajili ya kuwa-trace lakini siyo hivyo tu 

na mazingira wanayofanyia kazi yafanane na elimu 

waliyoipata. Naamini kabisa tutakuwa na uzalishaji ulio na tija 

ndani ya nchi kwa sababu tayari ni watu ambao 

wamesomea utaalamu utakaokidhi kwenye mahitaji ya 

wakulima wetu. (Makofi) 

 

Mheshimiwa Mwenyekiti, niendelee kuwapongeza 

Wizara kwa miradi mizuri mnayobuni kwenye Mradi wa BBT 

ambao mmeanzisha, ni jambo zuri, lakini tuanze turudi na 

huku nyuma kwa wakulima walioko vijijini, naamini kabisa 

hawa wakulima walioko vijijini wakiwezeshwa wanaweza 

wakafanya kazi kubwa na nzuri zaidi. Maana yake ni 

kwamba kwa sababu tayari wao wana zana wakonayo 

tayari, hawa vijana tunaowatengeneza wengi wao 

wanatoka kwenye vyuo wanakwenda kupewa maeneo, 

lakini kule kijijini kuna wakulima ambao tayari wao 

wameshajiajiri miaka na miaka na ndiyo waliotufikisha hapa. 

Kwa hiyo, ombi langu hebu sasa mawazo ya Wizara 

tuyahamishe tuwapelekee miundombinu iliyosahihi kwa 

wakulima wetu walioko vijijini. (Makofi) 

 

Mheshimiwa Mwenyekiti, tunao mababu zetu, mama 

zetu tukiwawezesha na sasa hivi tuna changamoto kubwa. 

Kila humu ndani kuna kesi za uhifadhi, malisho ya ng’ombe 

na vitu vingine, kila siku kelele ya namna hiyo. Mheshimiwa 

Waziri wale wakulima walioko vijijini, ukiwapelekea zana 

kuwawezesha matrekta mimi naamini tutafanya kazi kubwa 

ukija kulinganisha na hawa BBT utajikuta umefanya kazi 

kubwa ya kuhakikisha kwamba wananchi hawa wanapata 

fursa nzuri katika mnyororo mzima wa thamani ya kilimo. 

(Makofi) 

Mheshimiwa Mwenyekiti, jambo jingine sambamba na 

hayo, tunakaa hapa kama Bunge la Bajeti tunazungumzia 

mapato. Mapato yanatokana na nini? Mheshimiwa Waziri 

ameyataja lakini tumpongeze Mheshimiwa Rais kwa 

kuwaamini nyie vijana kwa kazi kubwa Mheshimiwa Waziri 

kwa kuwapa fedha nyingi shilingi bilioni 970. Kwa hiyo tuna 

imani na ninyi kwamba mnaweza mkafanya vizuri zaidi, kwa 

umri wenu huo msipotenda mema hamtaenda Mbinguni kwa 

sababu naamini Watanzania wote wanawategemeeni sana 

ninyi. Tukisimamia kilimo, mifugo, nyuki na uvuvi naamini 

kabisa tunaweza tukapiga hatua na nchi yetu ikawa vizuri 

zaidi. (Makofi) 

 

Mheshimiwa Mwenyekiti, jambo lingine kwenye sera 

zetu za kilimo. Mheshimiwa Waziri umetaja unakuja kufanya 

mabadiliko makubwa kwenye ushirika na kwenye sera nzima 

ya kilimo. Hilo ndiyo jambo la muhimu maana matamko 

yanayotokea kila mwaka yanachanganya na kufedhehesha 

kilimo cha mazao. Mfano tunaotoka Kanda ya Ziwa, 

ukichukua takwimu za miaka mitatu ya nyuma na mpaka leo 

tulifika mpaka milioni 350, leo tunazungumzia milioni 170, kwa 

hiyo tumepoteza kiase gani cha fedha za kigeni tungeingiza 

kwenye nchi lakini kwa sababu ya kutokuwa na sera iliyobora 

na iliyo imara. (Makofi) 

 

Mheshimiwa Mwenyekiti, ninakuomba sana 

Mheshimiwa Waziri kwa mipango yako mizuri hii ya kusimamia 

ushirika pamoja na kilimo ni jambo jema, lakini lazima kwenye 

ushirika muende mkafanye mabadiliko makubwa kwa 

sababu mtu mzuri akifanya miaka mitatu lazima atoke. Sasa 

siamini kama mfumo huu unaweza ukatengeneza mazingira 

unayoyafikiria wewe, lakini tukiyaacha yakawa open 

kwamba kiongozi aliyeaminiwa na ushirika au na jamii 

kwenye eneo husika atatolewa kulingana na changamoto 

zake lakini kwenye mpango huu wa kuchukua miaka mitatu 

akishamaliza anaondoka tutapiga kelele kila kukicha 

hautabadilisha mfumo mzima wa ushirika, kwa sababu ni 

sehemu ambayo wanaamini wasipomsikiliza boss fulani 

mambo hayataenda kama inavyotarajiwa. Kwa hiyo niombe 

sana Wizara haya mambo iyachukue na iyafanyie kazi. 

(Makofi) 

 

Mheshimiwa Mwenyekiti, baada ya kusema haya 

machache naunga mkono hoja. Ahsante sana. (Makofi) 

 

MWENYEKITI: Ahsante sana Mheshimiwa Njalu. 

Mheshimiwa Athuman Almas Maige atafuatiwa na 

Mheshimiwa Khadija Aboud, Mheshimiwa Swalle ajiandae.  

 

MHE. ATHUMAN A. MAIGE: Mheshimiwa Mwenyekiti, 

nakushukuru sana namimi kunipa fursa hii ya kuchangia Bajeti 

ya Wizara ya Kilimo kwa mwaka huu wa 2023/2024. Kwanza 

naipongeza Serikali ya Mama Samia Suluhu Hassan kuongeza 

Bajeti hii ya Kilimo tena mwaka huu kwa asilimia 29, ni pongezi 

kubwa sana. (Makofi) 

 

Mheshimiwa Mwenyekiti, nitachangia maeneo mawili 

tu. Nitachangia zao la tumbaku lakini pia kilimo cha 

umwagiliaji. Kuhusu zao la tumbaku, kwa kipindi cha miaka 

minne zao la tumbaku lilikaribia kufa kabisa. Mimi humu ndani 

Bunge lililopita walikuwa wananiita mzee wa matumbaku, 

kwa sababu nilikuwa napambana kweli kweli kuleta kilimo 

cha tumbaku juu lakini bahati nzuri sana Mheshimiwa Rais 

Samia Suluhu Hassan alisikia kilio hicho vilevile akafanya 

hatua kubwa sana, leo anastahili pongezi. (Makofi) 

 

Mheshimiwa Mwenyekiti, wakati ule tunapambana 

kulikuwa hakuna ununuzi wa tumbaku na wakulima walikuwa 

tumbaku yao hainunuliwi na wakati fulani ikiitwa makinikia, 

lakini hivi sasa tunaongelea masoko ya tumbaku yanarindima 

huko Tabora na maeneo mengine ya tumbaku. Hili siyo 

jambo rahisi, tulikuwa na wanunuzi watatu na mmoja 

akaondoka akiwa TLTC lakini tumepata sasa wanunuzi wa 

tumbaku sita kutoka wawili. Hongera sana Serikali na 

Mheshimiwa Bashe hatua kubwa waliyochukua ya kutafuta 

wanunuzi wengine. (Makofi) 

 

Mheshimiwa Mwenyekiti, lakini haitoshi Mheshimiwa Rais 

ametuteulia Waziri wa Kilimo ambaye ni mtoto wa 

matumbaku. Mheshimiwa Bashe siyo kwamba tu anayasikia 

matumbaku, kaona tumbaku inavyolimwa na alishuhudia jinsi 

ilivyokuwa tabu wakulima wakivaa ukosi wa shati kwa 

sababu tumbaku wanayo, wamelima na hawana pa kuiuza. 

Leo tumbaku imepanda bei kutoka senti 65 ya dola mpaka 

dola 3.2 kwa soko la leo. Hii ni hatua kubwa sana na mapato 

makubwa kwa wakulima wangu wa tumbaku. (Makofi) 

 

Mheshimiwa Mwenyekiti, haikutosha hiyo, Mheshimiwa 

Rais ametuteulia mtu mmoja muhimu sana. Mwenyekiti wa 

Bodi ya Tumbaku Mwambalaswa ambaye alikuwa Mbunge 

humu ndani kabla ya kutoka kwenye tumbaku amekulia 

kwenye zao la tumbaku. Matokeo haya chanya 

yanayotokea yanatokana na malengo ya Mheshimiwa Rais 

kumteua pia Mheshimiwa Bashe lakini pia kumteua 

Mheshimiwa Mwambalaswa. Tunampongeza sana sisi 

wakulima wa Tabora Mheshimiwa Rais kwa mambo hayo 

mawili. (Makofi) 

 

Mheshimiwa Mwenyekiti, kwa hiyo matatizo ya 

tumbaku yaliyokuwa yanatukabili miaka iliyopita sisi tumekulia 

tumbaku, tulipoona inazama tukaona kama nchi hii 

imetutupa. Imekuwa historia, tunachekelea, lakini pia juhudi 

kubwa sana imewekwa. Wabunge humu ndani 

tumepambana sana kutetea zao letu la tumbaku lakini Waziri 

Bashe amekuja ametetea sana, Serikali Mama Samia 

imetetea sana, mpaka kuliweka sawa zao la tumbaku. 

 

Mheshimiwa Mwenyekiti, tuna mnunuzi mmoja 

anasema yeye yuko tayari kununua tani 90 za tumbaku, 

ambazo ni sawa sawa na kilo milioni 90 za tumbaku kwa 

mwaka yeye pekeyake. Pia anajenga kiwanda cha tumbaku 

cha kutengeneza sigara hapa Morogoro. Hii ni hatua kubwa 

sana na hili zao linaingiza fedha nyingi sana. Kama nimesema 

tunalima kilo hizo nilizozitaja 120 milioni, kwa kila kilo ikiuzwa 

kwa shilingi dola 3.2 ni mapato mengi ya fedha za kigeni 

katika zao la mkakati la tumbaku. Tuipongeze sana Serikali 

kugundua hilo na kuitendea haki tumabku. (Makofi) 

 

Mheshimiwa Mwenyekiti, nilitaka kusemea pia mambo 

mengine katika kilimo, hasa kilimo cha umwagiliaji. Hatuwezi 

kuendelea na kutoboa au vijana wanasema na kutoka kwa 

kutegemea kilimo cha kudra za Mwenyezi Mungu cha mvua. 

Mvua na hali hii ya tabianchi inaanza kunyesha, wakulima 

wakianza kulima inanyesha katikati ya mazao kutaka kukua, 

mvua imekatika. Namshukuru sana Mheshimiwa Rais, 

ameweka fedha nyingi sana kwenye umwagiliaji na ndiYo 

njia pekee itakayotutoa sisi. (Makofi) 

 

Mheshimiwa Mwenyekiti, wananchi hawapati mvua, 

hakuna mvua kabisa. Wanaishi, wanalima kwa sababu ya 

kumwagilia. Sisi hapa tuna nchi kubwa sana, tuna maji mengi 

sana chini, tuna mvua zinanyesha, maji yanapita madarajani. 

Maji haya yakusanywe kama ambavyo imeonyeshwa katika 

mradi unaokuja sasa hivi wa kilimo cha umwagiliaji. Tukifanya 

hatua kubwa mbili tu; moja, kilimo kiwe cha mashamba 

makubwa na tunakwenda huko, BBT; mashamba ya block 

farms; lakini yawe mechanized, yawe ya ulimaji na 

umwagiliaji wa mitambo kwa maji kutoka kwenye mabwawa. 

Hii ndiyo njia peke yake naiona ambapo Serikali ya Awamu 

ya Sita imeiona itatutoa. Hatuwezi kunyamaza Wabunge bila 

kuipongeza Serikali. Hongera sana Mama Samia, hongera 

sana Mheshimiwa Bashe. (Makofi) 

 

Mheshimiwa Mwenyekiti, pia ni muhimu sana 

kukumbuka kwamba kilimo hiki kimebadilishwa sasa 

kimekuwa cha kibiashara. Kwa hiyo, vijana wanaofundishwa 

kilimo, watakaolima sasa, licha ya kuwa na kilimo cha 

kujikimu tu pekee, sasa kitakuwa kilimo cha kibiashara, watu 

watapata hela mashambani na watapata hela za kula. Hili ni 

wazo kubwa ambalo tumechelewa kulipata, lakini kwa 

bahati nzuri, Wizara hii ya Kilimo imechukua suala hili la kilimo 

cha biashara na kilimo cha mashamba makubwa kuwa 

mfano katika nchi ya Afrika Mashariki. Hili litatusaidia sana. 

 

Mheshimiwa Mwenyekiti, pia tupongeze kwamba hela 

zipo katika bajeti hii ya sasa za kufanya mabadiiliko haya 

makubwa ambayo tunayasema. Hili likibadilishwa kama 

tunavyoliona kwenye maandishi haya ya Hotuba ya 

Mheshimiwa Waziri, basi kilimo cha nchi hii kitabadilika na 

baadaye tutakuwa katika hali ya kujilisha, na pia uchumi wa 

nchi utakua na kilimo sasa kitachagia kiasi kikubwa katika 

mapato ya Serikali. 

 

Mheshimiwa Mwenyekiti, nina suala lingine dogo. 

Wakulima wa tumbaku baada ya kuamka sasa, wana 

mamilioni ya fedha, wanauliza kwa nini wasilipwe kwa Dola? 

Wana sababu. Wakulima hawa wanakopesha pembejeo 

kwa Dola, mabenki yanalipa vyama vya ushirika kwa Dola, 

lakini vyama vya ushirika vinawalipa wakulima kwa Shilingi. 

 

(Hapa kengele ililia kuashiria kwisha kwa muda wa 

Mzungumzaji) 

 

MWENYEKITI: Ahsante sana Mheshimiwa Almas. 

 

MHE. ATHUMAN A. MAIGE: Mheshimiwa Mwenyekiti, 

naomba nimalizie kwa kukushukuru sana, lakini naomba sasa 

vyama vya ushirika viwalipe wananchi, wakulima kwa Dola. 

 

Mheshimiwa Mwenyekiti, ahsante sana. Naunga mkono 

hoja. 

 

MWENYEKITI: Ahsante sana Mheshimiwa Almas Maige. 

Mheshimiwa Khadija Hassan Aboud, atafuatiwa na 

Mheshimiwa Edwin Enosy Swalle na Mheshimiwa Emmanuel 

Peter Cherehani, ajiandae. 

 

MHE. KHADIJA HASSAN ABOUD: Mheshimiwa 

Mwenyekiti, ahsante, nakushukuru kwa kunipa nafasi hii jioni 

ya leo. Kwanza napenda kumpongeza Rais wa Jamhuri ya 

Muungano wa Tanzania kwa kuona umuhimu kwenye sekta 

hii ya kilimo kwa kuongeza fedha katika bajeti kila mwaka, 

kuanzia mwaka jana. Fedha zinaongezeka kila bajeti 

inapokuja. Ninampongeza kwa juhudi mbalimbali 

anazohamasisha Wizara hii iweze kufanikisha malengo na 

majukumu yake. 

 

Mheshimiwa Mwenyekiti, naipongeza Wizara; 

Mheshimiwa Waziri, Naibu Waziri na watendaji wake wote 

kwa mikakati madhubuti waliyojipangia katika kupaisha sekta 

hii ya kilimo. (Makofi) 

 

Mheshimiwa Mwenyekiti, tumeona katika bajeti Wizara 

imejipanga na mikakati madhubuti ya kuhakikisha sasa 

tunaingia kwenye sekta ya kilimo, kilimo chenye tija, kwa 

maana ya kwamba kuwekeza katika vitendea kazi kwa 

Maafisa Ugani, viuatilifu, utafiti pamoja na umwagiliaji. Fedha 

zikiingizwa kwa wakati, na tukipata fedha nyingine zaidi, 

kilimo chetu kitakuwa cha hali ya juu na chenye tija kwa 

manufaa ya mkulima, na kuongeza pato la Taifa letu. 

(Makofi) 

 

Mheshimiwa Mwenyekiti, kilimo kina utashi na kina 

hamasa kwa kupata masoko. Masoko ndiyo 

yanayosababisha kuongeza utashi na hamasa kwa 

mwananchi na mkulima kulima zaidi, kwa maana atapata 

tija katika kilimo chake. Kwa hiyo, sasa kilimo kianzie sokoni 

halafu kije shambani kwa maana ya kwamba masoko 

ambayo tuna uhakika nayo tuhamasishe wakulima wetu 

walime zaidi pamoja na mazao mengine ya kujikimu 

wenyewe yaendelee. (Makofi) 



8 MEI, 2023 

327 

 

Mheshimiwa Mwenyekiti, naipongeza Wizara ya Kilimo, 

inafanya jitihada kubwa kutafuta masoko ya wakulima. 

Jitihada hizi zikiungana na Wizara ya Biashara, masoko ya 

wakulima wetu yatakuwa makubwa zaidi. Masoko siyo ya nje 

tu, ni pamoja na masoko ya ndani kwa maana ya kuwekeza 

viwanda kwa ajili ya malighafi za wakulima, kusindika na 

kuyaongezea thamani. (Makofi) 

 

Mheshimiwa Mwenyekiti, mimi leo nataka nijikite 

kwenye kilimo hasa kilimo cha asili. Nimeona kwenye bajeti, 

kuna mpango wa kuhuisha mbegu zetu za asili na kuzifanya 

ziwe nyingi zaidi. Mbegu za asili tunajua, zina virutubisho vingi 

na havina kemikali. Kwa hiyo, kwa mbegu za asili tutapata 

mazao yenye uhakika pia wa afya zetu. 

 

Mheshimiwa Mwenyekiti, nahamasisha na kuishauri 

Wizara iendelee na juhudi hizo za kuwahamasisha wakulima 

wetu kuweka mbegu zile za wakulima ambazo ni mbegu za 

asili, tuwaongezee utaalamu, tuwape taaluma ya kuweza 

kuzalisha mbegu zile zaidi. Usalama wa chakula ni pamoja na 

usalama wa mbegu. Tukiwa na mbegu zetu, itakapotokea 

zahama yoyote huko duniani, sisi tuna mbegu zetu na kilimo 

chetu kitaendelea. 

 

Mheshimiwa Mwenyekiti, hapo hapo tukiunganisha na 

umwagiliaji, kilimo kile kitakuwa na tija kwa kutumia kilimo 

hifadhi na kilimo hai. Kilimo hai kinatumia mbolea zetu za asili 

kwa maana ya mbolea ya samadi, kwa hiyo, tunazuia 

udongo wetu na ardhi yetu kuharibiwa, na wataalamu wapo. 

Tuchukue wataalam hawa na utaalam wao kuongeza 

kwenye wakulima wetu wa kawaida namna ya kulima kilimo 

hifadhi na kilimo hai, pamoja na kutumia mbegu zetu za asili. 

Kilimo hai kinahifadhi ardhi, kinahifadhi udongo na tunapata 

vyakula vyenye virutubisho ambavyo havijaadhiriwa na 

kemikali. 

Mheshimiwa Mwenyekiti, tuna viwanda vya mbolea 

ndani ya nchi. Bado kuna haja ya kuongeza viwanda vya 

mbolea ndani ya nchi na viwanda ambavyo vitakuwa 

vinamilikiwa na wananchi wa hapa nchini kwa maana ya 

kudhibiti soko la mbolea kutoka nje, tutauziana hapa 

wenyewe, na pia mbolea hiyo wazalishe mbolea ambayo 

inalingana na mahitaji ya udongo wetu na mahitaji ya ndani 

ya kilimo chetu.  

 

Mheshimiwa Mwenyekiti, kwa hiyo, nashauri 

tuhamasishe viwanda vya mbolea na vikiwemo viwanda vya 

mbolea vya asili kama hii ya samadi, tuifanyie marekebisho ili 

iweze kutumika katika ardhi ya kilimo kwa ajili ya kuhifadhi 

udongo wetu na kuhifadhi ardhi yetu na kuwasaidia 

wakulima. (Makofi) 

 

Mheshimiwa Mwenyekiti, pia mbolea ni silaha kubwa 

kwenye kilimo. Chochote kikitokea duniani kama majanga, 

maafa, tukiwa na viwanda vyetu ndani ya nchi, 

vinavyotosheleza wakulima wetu, kutakuwa hatuna tatizo 

lolote kwa sababu tunao mtaji wetu wa mbolea na mbegu 

ndani ya nchi. (Makofi) 

 

Mheshimiwa Mwenyekiti, naipongeza Serikali kwa 

kuwasaidia wakulima ruzuku ya mbolea. Jihada hizo 

ziendelee, lakini pia uhamasishaji wa viwanda vyetu vya 

mbolea vya ndani ya nchi, uendelee. 

 

Mheshimiwa Mwenyekiti, la mwisho, napenda 

kuipongeza Serikali kwa mradi wa BBT uliobuniwa na Wizara 

ya Kilimo, kwa kweli utakwenda kumkomboa kijana na 

mwanamke. Nami naongezea kwamba, Wizara ya Kilimo 

itafute dirisha lingine ambalo litamsaidia mkulima ambaye 

hana elimu kabisa, au kaishia madarasa ya chini kabisa, 

hana utaalamu wa kuingia kwenye mitandao, hasomi hata 

gazeti, hana hata kile kisimu cha tochi. Yule naye anahitaji 

kupata fursa kama hii ili naye aweze kumiliki ardhi na 

kuendesha kilimo. Wizara ibuni mbinu muafaka 

itakayomshirikisha mkulima mdogo yule aliyeko kijijini ambaye 

hana fursa nyingine yoyote ya kitaalam ili naye aweze kumiliki 

ardhi. (Makofi) 

 

Mheshimiwa Mwenyekiti, tukiwasaidia kwa njia hiyo, 

tutakuwa tunaweka uwiano sawa wa kumiliki ardhi kama keki 

yetu ya Taifa aliotujalia Mwenyezi Mungu tuweze kuipata kwa 

usawa wa elimu za aina zote, rika zote na jinsia za aina zote. 

 

Mheshimiwa Mwenyekiti, namalizia kwa kusema, 

nawapongeza sana Wizara, waendelee na jitihada zao hizo, 

tunawaunga mkono, tutaendelea kuwashauri pindi 

inapobidi, kwa sababu tunaona mwelekeo upo, tutatoka 

hapa. Dhamira ipo ya kutoka hapa, nchi imedhamiria na 

Wizara imedhamiria. 

 

Mheshimiwa Mwenyekiti, naunga mkono hoja. (Makofi) 

 

MWENYEKITI: Ahsante sana Mheshimiwa Khadija, 

Mheshimiwa Edwin Enosy Swalle, atafuatiwa na Mheshimiwa 

Emmanuel Peter Cherehani na Mheshimiwa Aloyce Andrew 

Kwezi, ajiandae. 

 

MHE. EDWIN E. SWALLE: Mheshimiwa Mwenyekiti, 

ahsante sana kwa kunipa nafasi nami niweze kuchangia 

Wizara hii muhimu sana ya Kilimo. Kwa niaba ya wananchi 

wa Lupembe na Mkoa wa Njombe kwa ujumla nitumie nafasi 

hii kumshukuru sana Mheshimiwa Rais, Dkt. Samia Suluhu 

Hassan kwa mageuzi makubwa sana ambayo anafanya 

kwenye kilimo. (Makofi) 

 

Mheshimiwa Mwenyekiti, kuna msemo wa Waswahili 

unasema, mzigo mzito mpe Mnyamwezi. Tunamshukuru 

Mheshimiwa Rais, katika Awamu hii ya Sita amempata 

Mnyamwezi Waziri wa Kilimo, kaubeba huu mzigo. 

Mheshimiwa Bashe hongera sana, unafanya kazi nzuri, 

umetoa matumaini kwa Watanzania, na Bunge tunakuunga 

mkono. (Makofi) 

 

MHE. ATHUMAN A. MAIGE: Mheshimiwa Mwenyekiti, 

taarifa. 

 

MHE. EDWIN E. SWALLE: Mheshimiwa Mwenyekiti, kabla 

ya kuja kwenye Bunge hili la bajeti, nilikuwa ziara jimboni. 

Wananchi wa Jimbo la Lupembe kwa upekee walinituma 

nipeleke salamu za pongezi kwa Mheshimiwa Rais kwa 

kuwapelekea mbolea ya ruzuku na wananchi wa Jimbo la 

Lupembe wameitikia vizuri sana mpango huo. (Makofi) 

 

Mheshimiwa Mwenyekiti, Jimbo la Lupembe ni kati ya 

majimbo ya mfano ambapo wananchi wetu wamelima vizuri 

na kuna mazao ya kutosha. Kama kuna Mbunge hapa kwao 

hakuna chakula, waje Lupembe chakula kipo kingi sana. 

(Makofi) 

 

Mheshimiwa Mwenyekiti, pamoja na pongezi hizo, 

wananchi wa Lupembe pia walinituma kumwambia 

Mheshimiwa Waziri mambo yafuatayo: Jambo la kwanza, 

mpango wa mbolea yetu ya ruzuku umekuwa ni mzuri lakini 

umeibua changamoto kadhaa. Changamoto ya kwanza 

kubwa ambayo imeibuka na pembejeo za ruzuku ni vituo vya 

wakala kuwa vichache… 

 

MHE. ATHUMAN A. MAIGE: Mheshimiwa Mwenyekiti, 

taarifa. 

 

MHE. EDWIN E. SWALLE: Mheshimiwa Mwenyekiti, 

wananchi wangu wa Jimbo la Lupembe… 

 

MWENYEKITI: Mheshimiwa Enosy kuna taarifa kutoka 

Mheshimiwa Almas Maige. 

MHE. EDWIN E. SWALLE: Mheshimiwa Mwenyekiti, 

ahsante. 

 

TAARIFA 

 

MHE. ATHUMAN A. MAIGE: Mheshimiwa Mwenyekiti, 

anayechangia hoja ameongelea ile methali ya kizamani, 

“Mzigo mzito, mpe Mnyamwezi.” Sisi Wanyamwezi 

tunapeleka jambo hili kwenye Baraza la Kiswahili ili isemekane 

“mzigo mzito, punguza, beba mwenyewe.” 

 

MWENYEKITI: Mheshimiwa Enosy taarifa unaipokea. 

 

MHE. EDWIN E. SWALLE: Mheshimiwa Mwenyekiti, kwa 

kazi nzuri ambayo anaifanya Mheshimiwa Bashe, siipokei 

taarifa hiyo. (Makofi/Kicheko) 

 

Mheshimiwa Mwenyekiti, naomba niendelee. 

Wananchi wa Lupembe wamepata shida sana kwenye 

kupata hizi pembejeo. Yako maeneo wananchi wetu 

walikuwa wanaamka saa tisa mpaka saa kumi, wanakwenda 

zaidi ya mara mbili hawapati mbolea, kwa sababu zilikuwa 

chache na vituo ni vichache. Namwomba sana Mheshimiwa 

Waziri wa Kilimo, kati ya mambo wananchi wetu wanatamani 

kusikia ni mpango tulionao kwenye msimu wa kilimo ambao 

unafuata sasa hivi, Serikali imejipangaje kuongeza mawakala 

wawe karibu na wakulima wetu? (Makofi) 

 

Mheshimiwa Mwenyekiti, jambo la pili, pamoja na 

kuongeza wingi wa mawakala, hizi mbolea pia zilikuwa 

hazipatikani sana, hasa mbolea kama ya Urea na CAN. 

Wananchi wetu wa Mkoa wa Njombe wameteseka sana. 

Tungetamani kumsikia Mheshimiwa Waziri aliambie Bunge na 

nchi kwa ujumla, watu wa kilimo wamejipangaje kupanua 

wigo wa kupatikana hizi mbolea kwa wingi na kwa wakati? 

Mheshimiwa Mwenyekiti, jambo lingine ambalo 

wananchi wa Lupembe walinituma kulisema kwa 

Mheshimiwa Rais ni kwamba hizi mbolea za ruzuku kabla ya 

kuja ruzuku, wananchi wetu sio wote wenye uwezo wa 

kununua hizi mbolea za kilo 50 kwa Shilingi 70,000/=. Wapo 

wananchi wengine wamekuwa wakinunua mbolea kwa 

kupima kwenye kilo na kadhalika. Ushauri wangu kwa Serikali, 

tunaomba hizi mbolea pia waweke na kilo kama 25 ama 20 ili 

hata wenye kipato cha chini wamudu kununua hizi mbolea 

kwa ajili ya maisha yao. (Makofi) 

 

Mheshimiwa Mwenyekiti, jambo lingine, amelisema 

Waziri kwenye hotuba yake naomba nilirudie. Waziri wetu 

amekuwa ni sauti halisi ya wakulima wa Tanzania, na 

amesema hapa kwenye hotuba yake vizuri sana. Anasema, 

“mazao mengi yamekufa nchini kutokana na kushindwa 

kuwalinda wakulima.” Nataka nikubaliane na Mheshimiwa 

Waziri kwamba mazao mengi ya kimkakati yameporomoka 

na mengine kufa, kwa sababu wakulima wetu walikosa mtu 

wa kuwasemea na kuwalinda kwenye soko lao. (Makofi) 

 

Mheshimiwa Mwenyekiti, sasa wananchi wetu maeneo 

mengi ikiwemo Jimbo la Lupembe wana madai makubwa na 

wafanyabiashara kwenye mazao yao. Vipo viwanda vingi, 

wapo wafanyabiashara wanawakopa wakulima, hawawalipi 

kwa wakati. Jambo hili nitaomba Mheshimiwa Waziri 

anapokuja kufunga kwenye bajeti yake atoe tamko la kitaifa 

juu ya msimamo wa Serikali kwa wafanyabiashara na 

mawakala wanaowakopa wakulima halafu hawalipi. Wao 

wanavaa suti, wanabadili magari, lakini wakulima 

wanaendelea kuwa masikini. (Makofi) 

 

Mheshimiwa Mwenyekiti, sisi Lupembe na Mkoa wa 

Njombe, yuko mfanyabiashara mmoja wa parachichi 

anaitwa Olivado, amewakopa wakulima kila mahali. Olivado 

amekuwa ni tatizo. Zao la parachichi ambalo Mkoa wa 

Njombe kwa sasa ni zao kubwa sana, lakini wananchi 

wameanza kukata tamaa kwa sababu wakichuma haya 

mazao yao hawalipwi.  

 

Mheshimiwa Mwenyekiti, la pili, zao kama la parachichi 

tunaomba Serikali itoe bei elekezi. Wananchi wetu 

wananunua parachichi, wanauza kwa bei ambazo 

hazieleweki. Kuna msimu wanauza shilingi 300, kuna msimu 

shilingi 600, shilingi 1,500 na kadhalika. Tunamwomba 

Mheshimiwa Waziri, kwa kuwa ameanza vizuri, atusaidie 

kuweka mwelekeo wa Serikali, bei elekezi ya mazao haya 

muhimu ya wakulima ni nini? Kwa sababu zao la parachichi 

linachangia sana uchumi na kodi ya nchi yetu kwa ujumla 

wake. (Makofi) 

 

Mheshimiwa Mwenyekiti, mwisho, nataka pia 

nimwombe Mheshimiwa Waziri, sisi Jimbo la Lupembe na 

Mkoa wa Njombe, tunayo maeneo mengi, nasi Lupembe 

tunalo eneo kubwa tumetenga zaidi ya ekari 89,000. Tuko 

tayari kama Serikali iko tayari, ikafungue kitalu cha mbegu 

bora kwa ajili ya kilimo. Ardhi ipo, na wakulima wetu wako 

tayari. Tunaomba utayari wa Serikali tufanye kazi. Nasi Mkoa 

wa Njombe ni kati ya mikoa ambayo inafanya vizuri sana 

kwenye kilimo, na ikimpendeza Mheshimiwa Waziri, afanye 

Mkoa wa Njombe kuwa Mkoa bora wa kilimo katika nchi 

yetu. (Makofi) 

 

Mheshimiwa Mwenyekiti, la mwisho na siyo kwa 

umuhimu, namwomba sana Mheshimiwa Waziri aendelee 

kupokea maoni ya Wabunge, tutamsaidia kufika mbali sana 

kwenye hii Wizara.  

 

Mheshimiwa Mwenyekiti, ahsante sana. Naunga mkono 

hoja. (Makofi) 

 

MWENYEKITI: Ahsante sana. Mheshimiwa Swalle. 

Mheshimiwa Emmanuel Peter Cherehani atafuatiwa na 



8 MEI, 2023 

334 

 

Mheshimiwa Aloyce Andrew Kwezi, na Mheshimiwa Francis 

Leonard Mtenga ajiandae. 

 

MHE. EMMANUEL P. CHEREHANI: Mheshimiwa 

Mwenyekiti, ahsante. Kwanza namshukuru sana Mwenyezi 

Mungu, Mwingi wa Rehema kwa nafasi ya pekee ya kuweza 

kusimama mbele ya Bunge lako tukufu na kuweza kuchangia 

Wizara ambayo mimi naiita ni uti wa mgongo wa nchi yetu. 

Nampongeza sana Mheshimiwa Rais wetu, Dkt. Samia Suluhu 

Hassan kututeulia Mheshimiwa Bashe kuwa kwenye Wizara hii 

ya kilimo ambayo wananchi wengi, Watanzania wengi 

wanaitegemea. 

 

Mheshimiwa Mwenyekiti, nampongeza sana kwa kazi 

kubwa ambayo ameifanya; mawazo yake, amaimarisha 

wakulima na ushirika kwenye nchi yetu. Mimi niseme tu, 

mama yetu Samia Suluhu Hassan anafanya kazi kubwa, 

ametunukiwa udaktari wa heshima. Mheshimiwa Bashe 

anastahili na yeye atunukiwe udaktari wa heshima kwa kazi 

kubwa ambayo anaifanya kwenye nchi yetu. (Makofi) 

 

Mheshimiwa Mwenyekiti, ukiangalia leo hii wananchi 

wa Ushetu wamekuwa wakipokea mahindi ya kutosha, 

hawakuhangaika na njaa, lakini wananchi wa Ushetu ambao 

ni wakulima wazuri sana wa zao la tumbaku wanafurahia 

masoko yanavyokimbia kwenye mjengeko wetu wa bei. 

Ukiangalia madaraja ambapo L10F ambayo ilikuwa inauzwa 

dola 2.9 leo chini ya utawala wa Mheshimiwa Rais na Waziri 

wetu Bashe ni dola 3.200, wananchi wanachekelea. L10 

ambayo ilikuwa ni dola 2.2, leo ina dola 3.1. L1L ambayo 

ilikuwa ni 2.9 leo ina dola 3.70. 

 

Mheshimiwa Mwenyekiti, kuna daraja moja ambalo 

lilikuwa linapewa dola 0.9 lakini chini ya Utawala wa 

Mheshimiwa Rais, Comrade Mheshimiwa Bashe na Naibu 

wake, leo lina dola 3.039. Ni pongezi kubwa kwenye Wizara 

ya Kilimo na kwa Mheshimiwa Rais. 

Mheshimiwa Mwenyekiti, ombi kwa Mheshimiwa Waziri, 

kwenye hotuba yako umesema Serikali imejipanga kutoa 

ruzuku ya mbolea kwa mazao yote nchini. Sasa wakulima wa 

tumbaku wanalalamika, hawapo kwenye ruzuku ya mbolea, 

hawajapata kwenye ruzuku ya mbolea. (Makofi) 

 

Mheshimiwa Mwenyekiti, wakulima tu kwa msimu huu, 

mbolea zilizoenda kwa wakulima ni mifuko 802,000 ambapo 

kwa bei waliyouziwa ni 166,000 kwa mfuko mmoja wa kilo 50. 

Sasa tumeombe Mheshimiwa Waziri kama wangeuza kwa 

shilingi wangelipa kwa shilingi 70,000 inamaana wakulima 

wangebakiwa na bilioni 77 ambazo zingeenda kuwajengea 

maisha yao, wangeenda kufanya shughuli zao nyingi za 

maendeleo.  

 

Mheshimiwa Mwenyekiti, nikuombe Mheshimiwa Waziri 

kwa sababu uchapakazi wako ni mzuri ebu naomba hili 

muwafikilie hawa wakulima, wakulima hawa wametumia 

mbolea nyingi, wamechukua fedha nyingi kwenye mabenki 

ni zaidi ya bilioni 99 zimetumika kwenye kuwapelekea 

wakulima mbolea. Sasa wasipopata ruzuku pamoja na bei 

nzuri ya tumbaku bado tutakuwa hatujawasaidia. (Makofi) 

 

Mheshimiwa Mwenyekiti, nikuombe Mheshimiwa Waziri, 

nikuombe sana ndugu yangu na mimi term hii nitajipanga 

kushika shilingi tusipopata tamko la kuhusu mbolea za ruzuku. 

Niendelee kukuomba Mheshimiwa Waziri unapokuja na hili 

njoo wakulima hawa wa tumbaku nini hatma yao kuhusu 

ruzuku ya mbolea? (Makofi) 

 

Mheshimiwa Mwenyekiti, vilevile suala jingine ni suala la 

tija kwenye uzalishaji. Tumekuwa tukishuhudia bajeti inaenda 

fedha nyingi kwenye eneo la kilimo lakini hatushuhudii nani 

anaenda kukagua uzalishaji wa tija kwenye mazao yetu. 

Tuangalie tu, tumekuwa wakaguzi wazuri wa miradi unaona 

Waziri ameenda kukagua barabara mpaka wakati mwingine 

wanaenda na nyundo kubomoa zile barabara kwamba 

haijajengwa vizuri. Tumeona viongozi wanaenda kukagua 

majengo lakini hatujaona wameenda kukagua uzalishaji wa 

tija kwenye nchi yetu.  

 

Mheshimiwa Mwenyekiti, tuangalie tunajiwekea 

mikakati kwamba labda zao la pamba tutazalisha kutoka kilo 

200 kwa heka moja, tunaenda kilo 800 je, tunapoenda 

kufunga msimu uzalishaji umefikiwa? Angalia kwenye korosho 

nchi zote zilizojifunza mazao kwetu nchi ya Vietnam pamoja 

Ivory Coast wamejifunza uzalishaji kwenye nchi yetu ya 

Tanzania lakini angalieni wenzetu sasa hivi uzalishaji wao uko 

juu. Angalia Misri pamoja na Algeria kwenye pamba 

wanazalisha kilo moja kwa heka moja 800 mpaka 1,500. 

Uturuki ndiyo inaongoza ambayo ina kilo 1,500 kwa heka 

moja. (Makofi) 

 

Mheshimiwa Mwenyekiti, sisi pamoja na nguvu zote 

tunazozitumia bado tuko kwenye uzalishaji wa eka moja kilo 

200, bado tuko chini. Tutapeleka fedha nyingi, tutapeleka 

fedha za kutosha lakini bado tutahitaji wakulima hawa 

wakaelimishwe namna bora lakini usimamizi uwe mkubwa. 

  

Mheshimiwa Mwenyekiti, tuna wakuu wetu wa Mikoa 

tuwatumie vizuri Mheshimiwa Waziri nikuombe ebu tenga 

fungu wakabidhi kazi wakuu wa Mikoa na wakuu wa Wilaya 

ma-RC wako kule, ma–DC wako kule waende wakasimamie 

uzalishaji wa tija kwenye nchi yetu. Wakulima wetu walime 

kidogo wazalishe kwa wingi kwa sababu sasa hivi wanalima 

eneo kubwa lakini uzalishaji unakuwa ni changamoto. Kwa 

hiyo, nikuombe kwamba tunapoenda kwenye uzalishaji sasa 

hivi kuingia kwenye uzalishaji twende tukazalishe kwa tija 

tuwasaidie wakulima wetu. (Makofi) 

 

Mheshimiwa Mwenyekiti, niendelee kumuomba 

Mheshimiwa Waziri, kwa upande wa wakulima wetu wa 

tumbaku kwa mwaka huu wana uwezo wa kupata zaidi ya 

dola milioni 350. Kwa sababu ya soko zuri la tumbaku kama 

alivyosema Mheshimiwa Almas Maige, ni kazi nzuri ambayo 

imefanywa. Mheshimiwa Waziri, kazi nzuri ambayo amefanya 

Mheshimiwa Rais milioni 350 wanazipata wakulima. (Makofi) 

 

Mheshimiwa Mwenyekiti, bodi inayosimamia zao hili 

halina fedha ni Mkurugenzi pekee ambaye zao lake 

linalouzwa kwa dola hana gari ya kutembelea. Lakini 

watumishi mishahara inayolipwa iko chini na wanaenda 

kuwasimami wanunuzi, makampuni ambayo mishahara yao 

ni minono sasa mwisho wa siku tunawashawishi kuingia 

kwenye vishawishi vingine nikuombe Mheshimiwa Waziri, 

liangalie hili Bodi ya Tumbaku hali ni mbaya. (Makofi) 

 

Mheshimiwa Mwenyekiti, Bodi ya Tumbaku sasa kwenye 

masoko wanatumia gari moja na vyama vya ushirika. 

Mkurugenzi wa Bodi ya Tumbaku asingekaa na wakulima 

wakaamua kutoa magari kuisaidia bodi leo hii. Kwenye 

masoko angeendelea mkurugenzi wa bodi, wanunuzi wake 

na classifier wanakuwa gari moja na wanunuzi wa 

wanaoenda kuadhibu wakulima.  

 

Mheshimiwa Mwenyekiti, ningekuomba Mheshiiwa 

Waziri hii bodi iangalieni kwa macho mawili, mkisubiri mpaka 

ichangiwe shilingi 30 kutoka kwa wakulima mtatengeneza 

mgogoro mwingine. Kwa muda huu nikuombe Mheshimiwa 

Waziri, kwa sababu ukiangalia bajeti unayotengewa na 

Mheshimiwa Rais ni kubwa sana nenda kaingalie Bodi ya 

Tumbaku namna nzuri ambayo utaweza kuisaidia ili 

inapoenda kusimamia masoko vijana hawa wanapoenda 

kupambana uzalishaji kama Serikali wakulima tu wanaingiza 

tu milioni 300 za dola? Nchi inapata shilingi ngapi kama 

mapato? Ukiangalia halmashauri zetu zinapata bilioni 17 

kama halmashauri ushuru lakini sasa hawa wanaosimamia hili 

zao wana hali gari? (Makofi) 

Mheshimiwa Mwenyekiti, la mwisho mimi kwa sababu 

leo nampongeza tu Mheshimiwa Waziri, vyama vya ushiriki. 

Nimpongeze sana Mrajisi wa Vyama vya Ushirika Dkt. Benson 

Ndiege amefanya kazi nzuri. Sasa tunaenda vyama sita 

vikanunue pamba ningekuomba Mheshimiwa Waziri Simiyu, 

Nyanza naomba hawa pamoja na Shileku waingizeni kwenye 

mfumo wa kununua pamba. Tunataka competition iwe 

kubwa kwa wakulima wetu ushindani uwe mkubwa 

wakaende kuhudumia wakulima wetu kwa sababu bila 

vyama vya ushirika, bila muungano hivi hatuwezi angalia 

Nchi ya Kenya Mheshimiwa Waziri na Mwenyekiti wamekuja 

kujifunzia pia ushirika kwetu kwenye upande wa mikopo lakini 

angalia leo benki kubwa ambayo iko Kenya ni benki ya 

ushirika. (Makofi) 

 

Mheshimiwa Mwenyekiti, kwa hiyo, ningekuomba 

Mheshimiwa Waziri, haya yanaangalie kwa mapana sana 

haswa suala la tija, tuongeze tija tuondokane, sasa kilo kwa 

kuzalisha eka moja kilo 200 basi twende kwenye kilo 800 

mpaka 1,500 mkulima analima kidogo eneo dogo anazalisha 

kwa wingi. (Makofi) 

 

Mheshimiwa Mwenyekiti, nikushukuru sana, ninaunga 

mkono hoja lakini suala la ruzuku ya mbolea kwa wakulima 

wa tumbaku hili ndilo linanifanya leo nikamate shilingi ya 

Waziri. (Makofi) 

 

MWENYEKITI: Mheshimiwa Cherehani, ahsante sana. 

Mheshimiwa Aloyce Andrew Kwezi, atafuatiwa na 

Mheshimiwa Francis Leonard Mtega na Mheshimiwa Justin 

Lazaro Nyamoga ajiandae. 

 

MHE. ALOYCE A. KWEZI: Mheshimiwa Mwenyekiti, 

ahsante naomba nichukue nafasi hii kwanza kumshukuru 

Mwenyezi Mungu lakini mbili nichukue nafasi hii kumshukuru 

sana Mheshimiwa Rais wa Jamhuri ya Muungano wa 

Tanzania Mama yetu Mama Samia Suluhu Hassan kwa 

kutupa heshima kubwa sana ya kutuletea tunu ya Waziri 

mchapakazi, Waziri mwadilifu, Waziri mbunifu Bwana Bashe. 

(Makofi) 

 

Mheshimiwa Mwenyekiti, naomba niipongeze Wizara 

hii, lakini nisije nikasahau naanza kujenga hoja yangu moja 

kwa kuhakikisha nasema naunga mkono hoja kwenye Wizara 

hii asilimia 100. Na pengine niwaombe Wabunge wenzangu 

dada yangu Mheshimiwa Esther alikwa hapa ametoka 

kidogo lakini Wabunge wenzangu ambao walikuwa 

wanawazia hata kuweka shilingi wasiweke mabadiliko ni 

makubwa sana. Mheshimiwa Waziri ahsante sana, 

tunakupongeza. (Makofi) 

 

Mheshimiwa Mwenyekiti, yapo masuala machache tu 

ambayo yamenifanya nipongeze, kwanza nimeanza kwa 

kumpongeza, kwa sababu zao la tumbaku katika Mkoa wetu 

wa Tabora ndiyo siri kubwa ya uchumi. Zao la tumbaku katika 

nchi yetu ndiyo zao la pili ambalo linachangia fedha za 

kigeni baada ya kahawa na nina uhakika kuanzia mwaka 

huu kwa mauzo yanayondelea na baada ya Mheshimiwa 

Bashe kuondoa ukomo wa wakulima kuwapangia azalishe 

kiasi gani cha tumbaku, sasa nina uhakika tumbaku 

inakwenda kupikwa hata kahawa saa nyingine. (Makofi) 

 

Mheshimiwa Mwenyekiti, kwa hiyo, mchango wa 

tumbaku kwenye fedha za kigeni unakwenda kuwa mkubwa 

sana zaidi hata ya hizi dola ambazo tumeona hapa milioni 

154. Kwenye tumbaku nilikuwa na ushauri makampuni mengi 

yamejitokeza kununua tumbaku na kwa mara ya kwanza 

nasema kabisa tumbaku kuna soko linaendelea katika Kata 

ya Kazarole Wi lakini tumbaku tunaongea mpaka inafika dola 

tatu na kampuni ambazo zimefanya vizuri lazima nizitaje 

hapa kwa sababu nitakuwa kama Mbunge sijawatendea 

haki. (Makofi) 

Mheshimiwa Mwenyekiti, kampuni imefanya vizuri ni 

Kampuni ya Mkwawa, Kampuni wa Wodika ya Zimbabwe ile 

na kampuni ya tatu ni Kampuni ya GTI. Hawa wamejitahidi 

kwakweli sijaona tumbaku mpaka sasa hivi ambayo kwa 

kampuni hizi zinanunuliwa chini ya dola moja lakini bado 

kuna makampuni yananunua hata chini ya dola moja. 

Nilikuwa ninaomba yajitafakari kwa sababu mambo ni mazuri 

kwa kampuni nyingine. (Makofi) 

 

Mheshimiwa Mwenyekiti, nilikuwa naomba nimwambie 

Mheshimiwa Waziri, Kaliua pale ndiyo Wilaya inayoongoza 

sasa hivi kwa kuzalisha tumbaku kwa wingi, kwa sababu 

Mkoa wa Tabora ndiyo unao zalisha nusu ya tumbaku nchi 

nzima, lakini katika Mkoa wa Tabora Kaliua ndiyo inayozalisha 

nusu ya tumbaku katika Mkoa wetu.  

 

Mheshimiwa Mwenyekiti, sasa kuna vitu ambavyo 

nilikuwa najiuliza na ningependa nimshauri hivi ni kwanini 

tunashindwa kujenga viwanda vya kuchakata eneo kama 

Kaliua? Nina wazee wangu nilikaa nao siku moja 

wakanishauri, Mzee Kisamfu lazima nifikishe salamu zake 

hapa. Mzee Kisamfu akaniambia mwanangu Kwezi 

unashindwaje kumshauri Waziri? Unashindwaje kuishauri 

Serikali? Sasa hawa wazee wote, nimekutana na Kachala, 

nimekutana na mzee Mwaisame, nimekutana na nani? 

Wanataka kiwanda angalau cha kuchakata kijengwe Kaliua 

pale ni junction tuna miundombinu, reli ziko safi kwa maana 

ya kwenda Mpanda, kwenda Kigoma na kuja huku Dar es 

salaam. (Makofi) 

 

Mheshimiwa Mwenyekiti, haiwezekani kila siku 

tukaweka center moja tu ya Morogoro. Kwa hiyo, nilikuwa 

naomba uongee na wawekezaji hawa ili waone namna ya 

kuanza kujenga huko na nimesikitika nikaona Mkwawa 

ameisha karabati kule, kukarabati ya nini si angekuja tu 

Kaliua pale maji Mama analeta, umeme unajengwa hivi 

shida ni nini? Kwa hiyo, nilikuwa nakushawishi hivyo hili 

malighafi zinatoka pale Kaliua vijana wanahitaji ajira. 

Wakipata ajira wananchi wa Kaliua nao ni sehemu ya 

Tanzania lazima tujenge tuepuke zile zana za kusafirishwa 

mara gari imepata ajali tumbaku imekuaje hayo yote 

hayatakiwi sisi utatoa pale sokoni unakwenda hapo. (Makofi) 

 

Mheshimiwa Mwenyekiti, Mheshimiwa Waziri jambo la 

pili ambalo ningeliongelea ni mbolea, nikushauri kwa Mwaka 

huu ile mbole ya kupandia huwa inawahi sana mwezi wa 

nane imeishafika ni kwanini mbolea ile ya mazao mengine 

isifike mwezi wa nane huo huo? Kwa sababu hakuna tunacho 

chelewa na tuna muda wa kujipanda nikuombe ujipange 

kwa mwaka huu tusipate ile adha ya kuchelewa mbolea na 

uangalie vile vituo pia vya wale mawakala wakave zile kata 

zote. Kata zetu ziko scattered kutoka Jimbo la Ulyankulu kule 

mpakani mwa Ushetu kwa Mheshimiwa Cherehani mpaka 

ukafika Ukumbi Kabuko ni kilometa 271 wilaya moja sasa 

unaweza ukangalia ukiweka hivyo kuna sehemu zina tuathiri. 

Kwa hiyo, nilikuwa naomba la mbolea kwanza, zije kwa 

wakati alafu zije kwa maana ya kutosheleza vituo vyote. 

(Makofi) 

 

Mheshimiwa Mwenyekiti, la tatu ningependa kushauri 

na hili nimefurahi ni kweli kabisa kuiweza Wizara hii ni kwa 

sababu wewe wamekwambia Mnyamwezi na Mgogo mtani 

wetu huyo anakusaidia na ni mzuri kweli kweli. Kwa hiyo, sina 

wasiwasi mnatosha kwa sababu mngekuwa hamtoshi kwa 

kweli leo ningeweza kushika shilingi lakini nashawishika 

kuwashawishi hata Wabunge wengine ondoeni shilingi 

twende kazi. (Makofi) 

 

Mheshimiwa Mwenyekiti, Mheshimiwa Waziri jambo la 

umwagiliaji ndiyo nilitaka nishauri kwenye hotuba yako 

nimeona umeandika Uyui alafu ukaandika Igwisi lile Bwawa la 

Igwisi liko Kaliua. Kwa hiyo, nilikuwa naomba mrekebishe 

hapo, alafu tulikuwa na maombi maeneo matatu kwa ajili ya 

kilimo cha umwagiliaji sisi kule mvua ni ya msimu mmoja 

tunataka angalau kipindi cha kiangazi yale maji tuvune kwa 

maana ya Zugi Mlole nilikuomba tuwe na bwawa pale 

pamoja na mradi wa umwagiliaji mzuri lakini nikakuomba 

Igwisi, nikakuomba Ugunga. Igwisi nimeiona imengia sasa 

haya maeneo mawili ndiyo nilikuwa naomba. (Makofi) 

 

Mheshimiwa Mwenyekiti, la tatu, nilikuwa naomba haya 

maghala sasa. Kwenye maghala ningeomba muwaishe 

mchakato kwa sababu tenda ilishatangazwa waanze 

kujenga yaani nimeona ghala zuri sana kwa ndugu yangu na 

Mwenyekiti wangu Bwana Sillo yuko hapo. Nikajiuliza kiwanda 

gani? kumbe ni ghala na sisi kwetu maghala yako sehemu 

tatu nilikuwa naomba na ile wilaya unafahamu ndiyo wilaya 

inayozalisha mazao kwa wingi katika Mkoa wetu wa Tabora. 

Ndiyo maana unaona hata own source yetu sisi inategemea 

mapato ya ndani yote yanategemea mazao. Kwa hiyo, 

nikuombe mchakato ule wa ujenzi uende kwa kasi ili tuweze 

kuhakikisha wananchi wa Kiliua wananufaika vizuri. 

 

Mheshimiwa Mwenyekiti, jambo kubwa ambalo 

ningeweza kulisema niseme kwamba wakulima hawa, 

wakulima mwaka huu wamefurahi. Kwa hiyo, kwa logic ya 

kuwa na fedha wanajitosheleza kwa mwaka huu 

wanategemea mengi ila sehemu ya magunia ni shida, 

wanapokopeshwa magunia yanapokuja kurejeshwa yale 

magunia, umekopa mia yanarudi 30 sasa mnajikuta kuna 

mzigo unakuwa unaendelea  waangalie wale watu wa bodi 

na wengine ili kuhakikisha tatizo hilo kwa wakulima linakwisha 

ili mkulima afaidi matunda mazuri sana ya Rais, matunda 

mazuri ya wewe Waziri wetu mchapakazi tunae kutegemea 

na timu nzima kwa ajili ya kilimo. (Makofi) 

 

Mheshimiwa Mwenyekiti, la mwisho ningependa 

kuchangia ni hili la mbegu za alizeti na michikichi, 

nakushukuru sana Mheshimiwa Waziri. Kigoma jiografia yake 

inafanana na Kaliua ndiyo maana umeona kwanza tulipokea 

mbegu za michikichi, tulipokea mbegu za alizeti nikuombe 

sasa mwaka huu zije mapema. Sisi kazi yetu ni kulima na kazi 

yetu ni kuhamasisha lakini ombi moja tuendelee kuwaelimisha 

wananchi, kwa sababu sehemu kubwa ya Kaliua na maeneo 

ya Mkoa wa Tabora wamelima sana tumbaku ili kuhifadhi 

mazao ya chakula maana yake wanawezakana 

wakapendezwa na hela wasihifadhi tukarudi kwenye njaa au 

tukawa na dalili ya kukusumbua hilo ndiyo ningependa 

kuliomba tulifanye. (Makofi) 

 

Mheshimiwa Mwenyekiti, nichukue nafasi hii wakulima 

ambao wamekuwa ni mifano leo wamepiga simu wakanipa 

ushauri wakasema mfikishie salama Mheshimiwa Bashe, 

nisipowataja hapa nitakuwa sijatenda haki, Mzee Magola, 

Juma Issa, Mheshimiwa Behewa, Ndezilio, Juma Haji, 

Kayungilo, Moshi, Sengirunva na Samweli Nyawita hawa 

wameniambia fikisha salama. (Makofi) 

 

MWENYEKITI: Ahsante sana Mheshimiwa muda wako 

umeisha. 

 

MHE. ALOYCE A. KWEZI: Mheshimiwa Mwenyekiti, kwa 

heshima zote naunga mkono hoja niwaombe Wabunge 

wenzangu tuiunge hii Wizara msiweke shilingi toeni shilingi 

zenu. (Makofi)  

 

MWENYEKITI: Ahsante sana Mheshimiwa Kwezi. 

Mheshimiwa Francis Leonard Mtega, atafuatiwa na 

Mheshimiwa Justin Lazaro Nyamoga na Mheshimiwa Agnes 

Elias Hokororo ajiandae. 

 

MHE. FRANCIS L. MTEGA: Mheshimiwa Mwenyekiti, 

nakushukuru sana kwa kunipa nafasi hii niweze kuchangia. 

Niungane na wenzangu kwa kumpongeza sana Waziri wa 

Kilimo Mheshimiwa Hussein Bashe kwa kazi nzuri anayofanya 

lakini hasa hasa msimamo wake thabiti kabisa kuhusu bei ya 

mazao ya wakulima ili wasipunjwe wauze kwa tija. 

Mheshimiwa Waziri ahsante sana. (Makofi) 

Mheshimiwa Mwenyekiti, pia nimpongeze Naibu Waziri, 

Mheshimiwa Anthony Mavunde, Katibu Mkuu, Naibu Katibu 

Mkuu na Serikali kwa ujumla kwa kazi wanayofanya. (Makofi) 

 

Mheshimiwa Mwenyekiti, nitajielekeza kwenye item 

namba 33 ukurasa wa 14 kwenye Hotuba ya Waziri, Kuhusu 

Kilimo cha Umwagiliaji kama walivyosema wenzangu kwa 

sasa hivi ndiyo jawabu la kudumu kwa mapinduzi ya kilimo 

Tanzania kama ambavyo tuliazimia Bunge hili la kumi na mbili 

kwamba tuhakikishe kuna kuwa na mageuzi makubwa 

kwenye sekta ya kilimo. (Makofi) 

 

Mheshimiwa Mwenyekiti, nawapongeza Tume ya 

Umwagiliaji ya Taifa kwa mipango mizuri, ambayo kwakweli 

inaainishwa vizuri sana kwenye randama yao, tatizo pale 

ninaloliona ni bajeti. Kwa mfano walitengewa bajeti ya shilingi 

bilioni 257.5 kwa mwaka uliyopita, lakini mpaka mwezi 

Februari ni shilingi bilioni 46 tu ndiyo zimeweza kutolewa sawa 

na asilimia 18. Sasa hii ni fedha kidogo sana kwa mipango 

mikubwa waliyonayo ya umwagiliaji katika nchi yetu. (Makofi)  

 

Mheshimiwa Mwenyekit, tuchukulie Mbarali tuna 

mabonde makubwa mazuri katika Milima ya Ulanji ambayo 

kama Serikali itatengeneza mabwawa na naamini katika 

mabwawa 22 ambayo yamefanyiwa utafiti. Naamini 

mabwawa sita yanatoka Mbarali sasa kama tutakuwa na 

mabwawa hayo sita nina uhakika kilimo cha umwagiliaji 

Mbarali kitastawi sana na nishukuru Serikali imeashaanza 

ukarabati wa miundombinu ya umwagiliaji Mbarali sasa 

tukijengewa na mabwawa nina hakika kilimo kitakuwa bora 

sana na tutalisha nchi hii mchele bila wasi wasi wote na 

tutauza nje. (Makofi) 

 

Mheshimiwa Mwenyekiti, sasa Mbarali shida kubwa 

tuliyonayo ni mashamba, mashamba kwakweli ni haba sana. 

Kwa mujibu wa sensa, wananchi Mbarali sasa hivi tumefikia 

takribani 446,336 karibu laki nne na nusu kutoka laki tatu lakini 

mashamba ni yale yale. Sasa mashamba yakipungua maana 

yake nguvu kazi tutaipoteza, wananchi hao wameongezeka 

sana, mashamba yanapunguzwa.  

 

Mheshimiwa Mwenyekiti, niiombe Serikali hebu iangalie 

kwa jicho la uhuruma Mbarali, Mbarali tunahitaji tujengewe 

mabwawa ili wananchi wale waendelee na kulima yale 

mashamba, maji yawe yanapitiliza yanaenda Mtera 

yanaenda Bwawa la Mwalimu Nyerere bila wasi wasi 

wowote. (Makofi) 

 

Mheshimiwa Mwenyekiti, tatizo la mabadiliko ya 

tabianchi kwakweli ni global si Mbarali tu tunaosababisha 

kama walivyosema wenzangu na nchi jirani zinachangia na 

pengine ulimwengu kwa ujumla. Tulitembelea na Kamati TMA 

pale Mamlaka ya Hali ya Hewa Dar es salaam, naipongeza 

Serikali imewekeza mitambo mikubwa sana yenye kiwango 

cha kimataifa na accuracy yake kwakweli ni nzuri sana na 

watalamu wale wana weredi wa hali ya juu, wana 

mawasiliano na nchi mbali mbali ulimwenguni.  

 

Mheshimiwa Mwenyekiti, wametupa mfano kwamba 

sasa hivi wanachopata tabu sana ni sura ya mabadiliko ya 

tabianchi inakuja kivingine tofauti na tulivyo zoea nyuma 

kuona mvua zinakuwa haba, zinachelewa kunyesha, 

zinaondoka mapema lakini sasa zinanyesha kwa wingi lakini 

kwa kipindi kifupi walitupa mfano tarehe 12 mwezi wa 

kwanza juzi 2021 Mtwara waliweza kupima kiwango cha 

milimita 369.7 wakati wastani huwa ni milimita 133. (Makofi) 

 

Mheshimiwa Mwenyekiti, sasa kwa muktadha huo, 

utaona kwamba kumbe sasa hivi tuelekeze nguvu kubwa 

kwenye mabwawa fedha nyingi zipelekwe kwenye Tume ya 

Umwagiliaji waweze kujengwa mabwawa ili tuwe na maji ya 

kutosha ndipo sasa tuweze kupanda miti istawi turudishie 

uhalisia. Lakini tukiendelea kupanda miti huku mvua za 

wasiwasi miti yenyewe inakauka. (Makofi) 

 

 Mheshimiwa Mwenyekiti, tulijaribu kupanda Mbarali 

mikorosho, mikorosho ilikauka kutokana na mvua haba na 

maji hakuna. Kumbe kukiwa na maji ya kutosha na wananchi 

hawa wataendelea kulima huku tunapanda miti, 

tunamwagilia na maji haya bila shaka tutapata majibu 

chanya kwa muda mfupi. 

 

Mheshimiwa Mwenyekiti na nisisitize Serikali, kwamba sisi 

Mbarali tuko tayari kupokea maelekezo ya Serikali, na huku 

wanavyojipanga kuweka MKUZA, kutathmini maeneo, nani 

walipwe fidia kiasi gani, tunaomba Serikali iruhusu wananchi 

hawa wa Mbarali waendelee kuyatumia mashamba haya 

wakati Serikali inaendela kujipanga. Kwa maoni yangu 

nadhani mabwawa ni kipaumbele namba moja, hebu 

mambo mengine yasimame, tuboreshe haya mabwawa ili 

tupate tija kwa kilimo cha mbarali na maji kwa ujumla, 

yanayoenda Bwawa la Nyerere na Mtera.  

 

Mheshimiwa Mwenyekiti, mwisho kabisa niongelee 

kidogo ugonjwa wa mnyauko uliotokea Mbarali kuhusu 

mpunga. Nashukuru wataalamu wa TARI wamefanya utafiti 

na wanaendela kutoa elimu kwa wakulima. Lakini niombe 

wataalamu hao wafanye mambo mawili; moja, ni kutathmini 

mbolea tunayoitumia kwa sasa. Nashukuru mbolea ya ruzuku 

wananchi wamenunua kwa bei nafuu na wameitumia kwa 

wingi, lakini sehemu ile waliyoweka mbolea kwa kweli kwanza 

ndio iliyoathirika zaidi kuliko mashamba ambayo 

hayakuwekwa mbolea kabisa au yaliwekwa mbolea kidogo. 

Wafanyie utafiti hilo. 

 

Mheshimiwa Mwenyekiti, la pili, niombe wafanye utafiti 

wa dawa ambayo inatibu, kama ni dawa ya ukungu au 

kama ni dawa gani ambayo itatibu ugonjwa huu kwa haraka 

kwa sababu unaathiri kipato cha wakulima Mbarali. Nirudie 

kusisitiza kwamba kwa kweli Mbarali tumeongezeka 

tumekuwa watu wengi sana, tuna shida ya mashamba; hivyo 

basi niombe Serikali itujengee mabwawa kwa kuanzia yawe 

sita, kama Bwawa la Mtera, ili tuendelee kulima bila wasiwasi 

wowote na maji yaende mabwawa ya Mtera na Nyerere. 

Ahsante sana, naunga mkono hoja. (Makofi/Kicheko) 

 

MWENYEKITI: Ahsante sana Mheshimiwa Mtega. 

Mheshimiwa Justin Lazaro Nyamoga, atafuatiwa na 

Mheshimiwa Agnes Elias Hokororo, Mheshimiwa Michael 

Costantino Mwakamo ajiandae. 

 

MHE. JUSTIN L. NYAMOGA: Mheshimiwa Mwenyekiti, 

kwanza na mimi niungane na wabunge wenzangu 

kumshukuru sana Mheshimiwa Rais kwa uwekezaji mkubwa 

anaoendela kuufanya kwenye sekta ya kilimo. Lakini pia 

nimshukuru sana Mheshimiwa Waziri, Mheshimiwa Naibu 

Waziri Pamoja na Katibu Mkuu kwa ushirikiano ambao 

wananipa mimi pamoja na wananchi wa Kilolo katika miradi 

mbalimbali. Yapo mambo mengi ambayo tumeshirikiana na 

Wizara ya kilimo, lakini nishukuru sana Mheshimiwa Waziri kwa 

uungwana wake, kwamba ameungana na sisi katika ufufuaji 

wa zao la chai katika Wilaya ya Kilolo, na kwamba Wizara 

yake itaenda kuweka historia ya kukuza uzalishaji wa chai 

kupitia Wilaya ya Kilolo. Napenda kumshukuru sana, kwa 

sababu hata ninavyozungumza hivi sasa kazi inaendela ya 

kufyeka mashamba pia na kazi mbalimbali kuhakikisha 

kwamba Kilolo na yenyewe chai sasa inafufuka.  

 

Mheshimiwa Mwenyekiti, jambo jingine ambalo 

napenda kushukuru ni uanzishwaji wa kitalu cha miche ya 

parachichi. Jambo hili nililizungumza kwenye bajeti iliyopita 

na limefanyika kwa umakini mkubwa. Hivi ninavyozungumza 

TARI wameanzisha kitalu pale na nina hakika kwamba msimu 

ujao tutapanda miche kutoka TARI. Ombi langu dogo ni 

kwamba bei ya miche ile iangaliwe au kama ilivyo kwa 

mazao mengine wakulima hasa wale walio masikini wapewe 

miche ile 20 bure watunze vizuri ili waje wavune kwa sababu 

kuna mazao mengine pia wananchi wanapewa miche bure. 

 

Mheshimiwa Mwenyekiti, lakini lingine ambalo 

ningependa kushukuru ni ile scheme ya Ruaha Mbuyuni, 

kwamba baada tu ya kupata madhara, majanga ya scheme 

ile umetusikiliza, umetuma wataalamu kufanya tathmini na 

hivi tunavyozungumza tathmini imeshafanyika na mimi kwa 

niaba ya watu wa Kata ya Ruaha Mbuyuni nitoe shukrani za 

dhati kwa mwitikio wa haraka. Lakini nitoe ombi kata ya 

Ruaha Mbuyuni Pamoja na Kata ya Mahenge ni kata 

ambazo ziko maeneo makavu sana. Hivi tunavyozungumza 

ile sehemu ambayo ilikuwa imwagiliwe kwa scheme ile 

maana yake mazao yanaendela kuharibika.  

 

Mheshimiwa Mwenyekiti, mimi nafahamu kwamba 

suluhisho la pale ni lazima kuwe na mpango wa muda mrefu; 

lakini kama kuna uwezekano wa kuwa na mpango mdogo 

wa muda mfupi wa kuokoa mazao wakati ule mpango wa 

muda mrefu unaendelea nikuombe sana Mheshimiwa Waziri, 

pale Ruaha Mbuyuni iangaliwe ili wananchi wasipoteze 

mazao. Hasara itakayopatikana kutokana na mazao 

kuharibika kwa scheme ile ni kubwa kuliko fedha tunayoweza 

kuwekeza ili angalau maji yaende kumwagilia wakati 

tunaendelea na zoezi la mpango wa muda mrefu. 

 

Mheshimiwa Mwenyekiti, lakini nimuombe sana 

Mheshimiwa Waziri, ninapozungumzia scheme za umwagiliaji, 

Tarafa ya Mahenge ina scheme tatu lakini zote ziko kwenye 

hatua mbalimbali hamna iliyokamilika. Scheme ya 

Mgambalenga ilianza kujengwa miaka mingi kweli 

wakandarasi wako site lakini haijakamilika. Scheme ya 

Nyanzwa tuliiomba huu ni mwaka wa tatu iko kwenye usanifu 

sasa hivi ndio imewekwa kwenye bajeti kwa ajili ya usanifu 

wa kina. Sasa mimi niombe sana, kwa sababu usanifu 

ulifanyika kwenye mwaka huu wa bajeti unaoisha kama 

inawezekana Scheme ya Nyanzwa iwekwe kwenye bajeti 

ianze kujengwa lakini sasa Scheme ya Ruaha Mbuyuni nayo 

hii iko kwenye changamoto. Kwa maana hiyo tarafa yote 

scheme zote hamna inayofanya kazi, na ni sehemu kavu. 

Kwa hiyo kama tukiacha vile maana yake ni kwamba 

tutakuwa kwenye changamoto kubwa.  

 

Mheshimiwa Mwenyekiti, niombe sana, hasa Scheme 

ya Ruaha Mbuyuni angalau ifanye kazi wakati tunasubiri hizi 

nyingine; na hizi nyingine ziangaliwe kwa sababu eneo lile ni 

kavu na tusipomwagilia maana yake kilimo katika eneo lile 

hakutakuwa na namna kinaweza kufanyika. 

 

Mheshimiwa Mwenyekiti, nina jambo moja ambalo 

ningependa kushauri kuhusu kilimo, hasa kilimo cha mahindi. 

Kumejitokeza fursa nyingine katika maeneo ambayo tunalima 

mahindi. Fursa ya wafugaji wakubwa kununua mahindi kwa 

ajili ya chakula cha mifugo. Sasa changamoto iliyopo ni 

kwamba wakulima hawa hawakuandaliwa kulima mahindi 

kwa ajili ya chakula cha mifugo. Walilima mahindi kwa ajili ya 

chakula chao, inapofika mahindi yamekomaa lakini 

hayajakauka wale wakulima wanashawishiwa kuuza yale 

mahindi na bei yake inakuwa kubwa kuliko akivuna.  

 

Mheshimiwa Mwenyekiti, tutakachokipata ni kwamba 

hata nyinyi takwimu zenu mnaposema tunatarajia kuvuna 

mahindi kiasi fulani hamjazingatia hilo kwamba kuna mahindi 

mengine ni kwa ajili ya mifugo. Sasa tunaweza kuja kupata 

changamoto ya njaa kwa sababu hii fursa wakulima 

hawakuandaliwa vizuri kujulishwa kwamba walime 

mashamba ya chakula lakini pia kuna fursa ya mazao kwa 

ajili ya chakula cha mifugo na pengine hata aina za mbegu 

zingekuwa tofauti; mbegu ya chakula cha mifugo na mbegu 

ya chakula cha binadamu. Mimi hii fursa naiona lakini 

nadhani Wizara ni vizuri ikaielezea vizuri kwa wakulima ili tusije 

tukaleta changamoto ya njaa kwa sababu hivi 

tunavyozungumza ni muda mahindi ni mabichi na uvunaji wa 

mahindi kwa ajili ya chakula cha mifugo ni mkubwa bila 

kuzingatia wale wakulima walilima kwa ajili ya nini; na wakati 

utapofika wa kuvuna tunaweza tukajikuta tunaingia kwenye 

changamoto ya njaa. 

 

Mheshimiwa Mwenyekiti, jambo lingine ambalo 

ningependa kuzungumza ni kuhusu udhibiti wa ujazo. 

Nishukuru kidogo sasa hivi wakala wa mizani wanajitahidi, 

lakini mara nyingi tumesimama hapa na kuzungumza kuhusu 

namna gani mazao ya mbogamboga yanavyoteseka 

kwenye bei, na mazao haya ni yaleyale ambayo yanalimwa, 

ndiyo ambayo bei zake hazina bei elekezi na wakulima 

wakati wote wanateseka na ujazo wake haujulikani vizuri. 

Mazao ya nyanya, viazi, vitunguu, njegere, karoti pilipili hoho, 

ndiyo mazao ambayo yanalimwa sana kwa mfano kwenye 

maeneo ya Kilolo; lakini wakati wote wakala wa mizani bado 

hawajaja na suluhisho la kuhakikisha kwamba sawa 

wanapambana na lumbesa lakini bei zinabaki zikiwa nzuri.  

 

Mheshimiwa Mwenyekiti, sasa hivi wamepambana 

kupunguza ujazo, lakini sasa wakipunguza kunakuwa na bei 

ya lumbesa na bei ambayo ule ujazo uko flat. Sasa mimi 

ningeshauri kwamba kuwe na utaratibu mzuri wa kuendelea 

kudhibiti bei na pia kudhibiti ujazo. Hili linawezekana kama 

mazao haya yatauzwa kwa kilo. Kwamba kilo moja ni shilingi 

kadhaa, kilo 10 ni shilingi kadhaa badala ya kuzingatia 

kifungashio kama ndicho kinachoamua bei ya mazao hayo. 

 

Mheshimiwa Mwenyekiti, nizungumzie kuhusu 

miundombinu hasa kwenye miradi ambayo inatekelezwa, na 

hapa niende moja kwa moja kwenye kushukuru sana hii 

mradi wa Agri-connect ambao umekuwa ukisaidia sana 

kutengeneza miundombinu kwenye maeneo ya kilimo, hasa 

barabara. Na ujenzi huu Mheshimiwa Waziri unajua mara 

nyingi umekuwa ujenzi wa barabara za lami. Sasa barabara 

ya lami inaweza ikawa kilomita 18 au 20, lakini barabara za 

kuingia sasa kwenda ndani kwenye yale mashamba zinabaki 

zikiwa hazijalimwa. Lakini pia semina na workshops ni nyingi 

sana kwenye miradi hii. Mimi nikuombe sana, bajeti ziende 

kwenye ujenzi wa miundombinu na si semina na warsha, kwa 

sababu Watanzania wameshaelimika, wanataka 

miundombinu. 

 

Mheshimiwa Mwenyekiti, nashukuru sana na naunga 

mkono hoja. 

 

MWENYEKITI: Ahsante sana Mheshimiwa Nyamoga. 

Mheshimiwa Agnes Elias Hokororo, atafuatiwa na 

Mheshimiwa  Michael Costantine Mwakamo, Mheshimiwa 

Zuwena Athumani Bushiri ajiandae. 

 

MHE. AGNES E. HOKORORO: Mheshimiwa Mwenyekiti, 

nakushukuru kwa kunipa nafasi. Awali ya yote nianze kwa 

kumpongeza sana Mheshimiwa Rais wa Jamhuri ya 

Muungano wa Tanzania, Dkt. Samia Suluhu Hassan kwa kazi 

nzuri anayoendelea kuifanya katika nchi yetu; na hilo wala 

halina ubishi kwa sababu hata ukisikiliza kwenye redio za nje, 

TV za nje Dkt. Samia ni mwamba. 

 

Mheshimiwa Mwenyekiti, naomba nichangie kwenye 

hoja hii na nimpongeze kaka yangu Mheshimiwa Bashe na 

Naibu wake. Kwa sababu ya muda, tunajua wote 

wanafanya kazi nzuri, lakini tunao wajibu wa kuendelea 

kumshauri ili aendelee kufanya kazi. Sasa yako maswali 

ambayo pengine hata nikimuuliza leo Mheshimiwa Waziri 

pengine atashindwa kunijibu lakini ninaamini atakuja kuyajibu 

baada ya kuwa amefanya utafiti. 

 

Mheshimiwa Mwenyekiti, eneo moja wapo ni eneo la 

uzalishaji. Ukiangalia kwenye hotuba yake anasema 

ilitarajiwa tuzalishe zao la korosho tani 400,000 lakini hadi Aprili 

tumezalisha tani 182,270. Sasa sababu aliyoitaja amesema 

kwamba uzalishaji umepungua ama umekuwa mdogo 

kutokana na mabadiliko ya hali ya hewa, inaweza kuwa. 

Lakini hapa nilikuwa mimi najiuliza, pamoja na wakulima 

wengine wa korosho; kwa msimu uliopita nadhani 

umefanikiwa sana; kwamba sulphur ya unga wakulima wa 

korosho waliipata kwa takribani asilimia 60 ikiwa ni tani 15,000 

na dawa ya maji zaidi ya milioni 2.6 sawa na zaidi ya 100%.  

 

Mheshimiwa Mwenyekiti, sasa hapo tulitarajia, na 

wakulima walionufaika ni takribani 483,000 sasa ukiangalia 

nguvu uliyoitumia na wakulima waliopata hizo pembejeo 

tulitarajia uzalishaji uongezeke lakini badala yake uzalishaji 

umepungua. Kwa hiyo yapo maswali ya msingi; tunadhani 

nini hasa kilichotokea? Ndiyo maana, kwa vile hatuna majibu 

ya utafiti, hakuna study zilizofanyika ndiyo maana wakulima 

wanasema zile sulphur ama zile pembejeo ambazo ulitupatia 

hazina ubora. Siwezi kuthibitisha kwa sabbau bado study 

haijafanyika. 

 

Mheshimiwa Mwenyekiti, kwa nini tunasema hivyo? Kwa 

sababu dawa zingine ulivyokuwa ukimaliza tu kumwagilia 

ama kupuliza kwenye ile mikorosho, mikorosho inanyauka na 

maua yanadondoka. Kwa hizo hoja na ndiyo maana 

tunaona pengine kuna walakini kwenye dawa ama 

pembejeo ama viuatilifu vya korosho ambavyo tumetumia 

mwaka huu. 

 

Mheshimiwa Mwenyekiti, ukienda kwenye hilo eneo pia 

mimi bado nina swali. Zamani wakati sisi tuko wadogo 

tulikuwa tunatumwa Kwenda kuokota korosho na reki, 

tulikuwa hatuokoti moja moja hivi lakini enzi hizo wataalamu 

hawakuwepo na dawa hazikuwa zinapatikana hivi, hivyo 

kwa mkulima wa kule Tandahimba wa kule Malokopareni 

kwetu Masasi ukimpa dawa ukimpa sulphur yeye anaenda 

kupiga tu kuanzia pale inapotakiwa kwenye kalenda. Je, 

wataalamu wetu wapo wa kutosha wa kutuambia kwamba 

huu mkorosho kwa sasa hauumwi? Hivyo binadamu 

anapotumia dawa kila siku hata kama haumwi kwa vyovyote 

vile atakufa. Je, mimea mingine ambayo tunazalisha kwenye 

mazao ya kimkakati inapewa dawa kila siku? Hayo ni maswali 

ya kujiuliza.  

 

Mheshimiwa Mwenyekiti, niende kwenye eneo la pili, 

kuhusu bei. Msimu uliopita Mheshimiwa Waziri ni shahidi, 

wakulima wamelalamika sana. Bei aliyoipata mkulima 

mkononi, acha ile ambayo pengine ndio iliyokuwa inatolewa 

kwenye mnada, ile pesa ya mkulima mkononi. Sisi kwenye 

chama chetu cha MAMCU ni 1,350 mpaka 1,400. Lakini 

wakati anachangia Mheshimiwa Cecil hapa makato ni 1,100 

sasa ukijumlisha hapo utapata bei ya korosho. Bei hii ni duni 

bei hii ni ya kutupa, bei hii haimlipi mkulima kwa kazi ya 

korosho ambavyo inavyokuwa kubwa.  

 

Mheshimiwa Mwenyekiti, sasa hapa ndipo 

tunapoomba sasa sekta mbalimbali ama Wizara zisomane. 

Ijumaa tumemaliza Wizara ya Viwanda na Biashara, kama 

zingekuwa sekta hizi zinasomana pengine kazi yako ingekuwa 

ni nzuri na ingekuwa ina tija. Kwa sababu sisi kwenye korosho 

kuna ile korosho ambayo ndio tunalalamika inauzwa ghafi 

kwa sababu suala la viwanda tumeshasamehe, tumesahahu 

kwa sababu tunaona huo ni ugonjwa mwingine tunauacha 

pembeni. Lakini kama tungekuwa tunauza ile korosho halafu 

tunauza na lile bibo kwa ajili ya kutengeneza mnyororo wa 

thamani, kwamba zile pombe alizokuwa amezileta 

Mheshimiwa Condesta hapa tungetengeneza kwa mabibo 

ina maana zao la korosho kwetu sisi lingekuwa lina tija kubwa, 

kwa sababu tungeuza ile korosho na yale mabibo 

yangeweza kutengeneza pombe ndani na hivyo mkulima wa 

korosho angendela kunufaika. 

 

Mheshimiwa Mwenyekiti, lakini nina uhakika hata 

wabunge wengine wakitoka wakienda Mtwara sasa hivi 

watajiuliza, hivi hawa Wabunge wa Mtwara miaka nenda 

rudi wamekuwa wakisema wao zao lao ama dhahabu yao ni 

korosho, watakuta umasikini uliokuwepo kule ni kwa sababu 

mnyororo wa thamani huu haujafungamanishwa. Mimi 

niombe sana, najua Serikali yetu ni Sikivu, wizara zisomane ili 

na Mheshimiwa Bashe na wewe uvunje, uweke rekodi tuone 

namna ambavyo wakulima wa korosho tutainuka kupitia 

Wizara yako. (Makofi) 

 

Mheshimiwa Mwenyekiti, eneo lingine ambalo i nilikuwa 

najiuliza; hivi ni kweli Serikali inaweza kumaliza kangomba? 

Inaweza? Kwa sababu kangomba kwa msimu uliopita watu 

wameuza korosho ama wamenunua kwa 2,000 halafu bei ya 

mnada ni 1,300 sasa mkulima ataenda wapi? Hivi kwa nini 

asiuze korosho yake kwa kangomba? Kwa sababu 

kangomba inauzwa 2,000 bei ya mnada mkulima anatoka na 

1,300 tena anaisubiria benki mpaka anachakaa, tena juzi juzi 

tulivyoenda kwenye mwenge tukaambiwa kuna watu sijui wa 

benki yetu wakulima waliuza korosho mpaka sasa hivi 

hawajapata hela yao ndiyo maana sasa inakuwa ni 

changamoto. 

 

Mheshimiwa Mwenyekiti, na mimi moja ya maswali 

ambayo nitaomba uje utuambie, je, kangomba itaondoka 

kama bei ya korosho inaendelea kushuka kwa kiasi hiki? Kwa 

sababu hivi vitu lazima vyote vitakapokuwa vinashughulikiwa 

ukishughulikia jambo moja kwa uzuri ndivyo utakavyoondoa 

changamoto kwenye eneo lingine. 

 

Mheshimiwa Mwenyekiti, ninadhani hilo ni eneo lingine 

ambalo Wizara hii itakapokuja kujibu hapa ituambie. Mimi 

sina shaka kwenye utendaji wa Mheshimiwa Waziri, nina 

uhakika akiyachukulia haya mambo yote kwa umakini 

inawezekana tukatoka hapo tulipo tukaenda kwenye hatua 

nyingine.  

 

Mheshimiwa Mwenyekiti, mwisho nisisitize suala la 

uatafiti kuhusiana na visababishi ambavyo kwa namna moja 

ama nyingine vinapelekea zao la korosho kudondoka ni 

muhimu likazingatiwa. Nimeona bodi ya korosho imesambaza 

miche 11,000 kwa mikoa 13, nikajiuliza, sasa ilikuwa inapata 

900,000 ama 800,000? Lakini hata nikipiga hesabu kwa wale 

wakulima 483,000 waliopata viuatilifu, nikafanya hesabu pale, 

nikasema kwa hiyo kumbe kila mkulima pengine angehitaji 

mbegu ya korosho au miche, angepata miche 0.022. Kwa 

hiyo ni kama vitu havioani hivi, yaani jitihada hiyo siioni kwa 

hiyo ni muhimu sana hayo mambo yote yakafungamanishwa 

Pamoja ili tuweze kuona tija ya zao la korosho na tuone kazi 

nzuri itakayokuwa imefanywa na Serikali kupitia Wizara ya 

Kilimo. 

 

Mheshimiwa Mwenyekiti, nakushukuru, naunga mkono 

hoja. 

 

MWENYEKITI: Ahsante sana Mheshimiwa Agnes 

Hokororo. Mheshimiwa Michael Costantino Mwakamo, 

atafuatiwa na Mheshimiwa Zuwena Athumani Bushiri, 

Mheshimiwa Venant Daud Protas ajiandae. 

 

MHE. MICHAEL C. MWAKAMO: Mheshimiwa Mwenyekiti, 

nakushukuru na mimi kuwa miongoni mwa watu 

wanaochangia Wizara ya Kilimo jioni ya leo. Na mimi 

niungane na wenzangu hasa kwa wanaomshukuru 

Mheshimiwa Rais wa Jamhuri ya Muungano wa Tanzania kwa 

kazi kubwa anayoifanya kwa ajili ya maendeleo ya Taifa hili. 

Lakini nitachelewa kidogo kumshukuru au kumsifia 

Mheshimiwa Waziri kwa sababu kila aliyemsifia ametaja 

sababu za kumsifia. Mimi bado sijazipata, kwa maana ya 

Jimbo la Kibaha Vijijini, lakini nitakachokifanya kwa sasa 

kwake ni kumpa salamu za Jimbo. 

 

Mheshimiwa Mwenyekiti, nasema ninaanza kumpa 

salamu na kwa sababu ni salamu za Jimbo la Kibaha Vijijini 

na Mkoa wa Pwani nitamuomba Mheshimiwa Waziri akamate 

peni azipokee salamu kwa sababu maana ya salamu mwisho 

wa kusalimiwa unamjibu mwenzio salamu aliyokupa na ni 

imani yangu baada ya kumsalimia leo kesho atasimama na 

kuzijibu salamu za wana Jimbo la Kibaha Vijijini.  

Mheshimiwa Mwenyekiti, salamu ya kwanza, nimepitia 

kwenye hotuba ya Mheshimiwa Waziri lakini nimekwenda 

sana kupitia viambatanisho ambavyo ameviweka juu ya 

hotuba yake, inayochambua baadhi ya vitu ambavyo 

vinakwenda kufanywa hasa kwenye baadhi ya miradi. 

Nimeangalia kwenye maeneo ya mabonde 22. 

 

Mheshimiwa Mwenyekiti, wiki moja iliyopita nilisimama 

hapa hapa niliposimama leo, niliuliza Wizara juu ya mikakati 

ambayo wanayo ya kutengeneza mabwawa makubwa 

kwenye Bonde la Ruvu, walinijibu kuwa Bwawa ambalo 

wanalitengeneza liko kule Morogoro Vijijini.  

 

Hata hivyo, kwenye maswali yangu ya nyongeza nilitaka 

kujua mkakati wa kwenye Jimbo la Kibaha Vijijini; Naibu Waziri 

alijibu kwamba, Bonde la Ruvu ni moja kati ya mabonde 22 

ambayo wamesaini mikataba na kampuni kwenda kufanya 

upembuzi yakinifu. Ndio maana nasema nashindwa kumsifia 

kwa sababu, nimepitia hotuba yake, sijaliona Bonde la Ruvu 

likitajwa katika hayo mabonde 22. 

 

Mheshimiwa Mwenyekiti, kwa maneno mengine majibu 

niliyopewa siku ile ya maswali yangu hayana ukweli kwa 

sababu, kama yangekuwa yana ukweli maana yake bonde 

hili lingekuwa ndani ya orodha ya mabonde 22 ambalo 

Mheshimiwa Waziri alinijibu. Nimesema nampa hii kama 

salamu, sasa kama huku hakuweka, atakapokuwa anajibu 

salamu za Pwani na Kibaha, basi atanikumbusha nisome wapi 

nilione Bonde la Ruvu na mkataba uliosainiwa kwa ajili ya hilo. 

(Makofi)  

 

Mheshimiwa Mwenyekiti, kwenye swali langu pia la 

nyongeza, nilitaka kujua ile Skimu ya Kwala. Skimu ambayo 

ilijengwa mwaka 2011 na ilikula bilioni mbili za Serikali, 

imetelekezwa na nimeieleza maeneo mengi tangu naingia 

Bungeni, imekuwa sehemu ya kuchungia mifugo. Nikajaribu 

kuangalia kwenye viambatanisho, nikategemea labda 

nitaiona kwenye skimu 42 zinazokwenda kujengwa, hakuna. 

Nimekwenda kuangalia labda nitaona kwenye skimu mpya 

35 zinazojengwa, sifuri. Nimekwenda kuangalia kwenye skimu 

24 ambazo zinatakiwa kufanyiwa ukarabati, nilijua labda ile ni 

sehemu ya ukarabati kwa sababu, tayari imeshakula bilioni 

mbili, hakuna kabisa. Nimekwenda kuangalia labda kwenye 

mabwawa haya ambayo amezungumza nilipozungungumza 

masuala ya umwagiliaji wa keni, hakuna kitu. Kuna sababu 

gani ya mimi kusimama na kuendelea kumwambia 

Mheshimiwa Waziri nakupongeza sana kwa mazuri? Wa 

tumbaku wamepongeza kwa sababu kuna mambo 

yamefanywa kwenye maeneo hayo. (Makofi)  

 

Mheshimiwa Mwenyekiti, lingine, hizo nilikuwa nampa 

salamu na ningependa anaposimama kuja kujibu, basi 

anijibu hizi salamu za watu wa Jimbo la Kibaha Vijijini ni 

namna gani haya ambayo niliyauliza na walichonijibu na 

ambacho sikioni kwenye bajeti. 

 

Mheshimiwa Mwenyekiti, sikuishia hapo, wiki mbili 

zilizopita pia niliandika barua rasmi ya kupeleka Wizarani 

kujaribu kuitaja baadhi ya miradi, nashukuru wamenijibu kwa 

maandishi, lakini hayo mandishi waliyonipa na hali halisi ya 

kwenye hotuba ya bajeti hakuna kitu. Maana yake 

nilichokuwa nimepata kwenye maswali ya nyongeza na swali 

la msingi na nilichopata kwenye barua ni sawasawa na 

hakuna.  Kwa hiyo, hizo salamu naomba nipate majibu kesho 

pale atakapokuwa anakuja kutupatiwa ufumbuzi.  

 

Mheshimiwa Mwenyekiti, eneo lingine ambalo nataka 

nilichangie ni hii Tume ya Umwagiliaji kwenye maeneo 

mazima ya ukusanyaji wa mapato. Nimeona hapa bajeti 

yam waka 2022, lengo la Tume ya Umwagiliaji lilikuwa 

ikusanye bilioni 126.1, lakini mpaka tunafika mwezi Aprili, 

imekusanya milioni 600 tu. Kwa maneno mengine ni kwamba, 

wako chini ya makusanyo ya bajeti ya kawaida ambayo wao 

waliipanga, lakini sasa nimeangalia bajeti mpya ambayo 

ndio wanaomba, wametoka kwenye bilioni 126 

waliyoikusudia mwaka jana sasa wanaomba bilioni 10. Sasa 

najiuliza nini kiliwafanya mwaka jana waweke bajeti kubwa 

na nini kinawafanya mwaka huu wapunguze? 

 

Mheshimiwa Mwenyekiti, nimepitia sababu walizozitoa, 

naona sababu hazina mashiko sana. Unazungumza kwamba, 

mwaka jana hukukusanya vizuri, bajeti tunaambiwa 

hukusanyi vizuri kwa sababu hukuwa na watumishi kwenye 

mikoa; nini kilikupelekea uandae bajeti hiyo, kama unajua 

watumishi hukuwa nao?  Kwa hiyo, naona kuna uwiano hapa 

ambao tunakwenda kupoteza mapato na tunakwenda 

kupunguza badala ya kuongeza nguvu za kukusanya ili 

tuweze kupata mapato ambayo yatakwenda kulijenga Taifa 

hili.  

 

Mheshimiwa Mwenyekiti, eneo lingine la tatu ambalo 

naomba nilichangie ni huu mradi unaozungumzwa hapa wa 

BBT. Nimejaribu kuangalia takwimu zao wenyewe kwamba, 

walituma maombi vijana 20,227, wamefanya upembuzi, 

maombi ambayo yamekubaliwa ni ya vijana 812, lakini wote 

tunafahamu humu Bungeni, kama kuna watu wanalima sana 

wako vijijini, lakini pia akinamama ndio wakulima wakubwa 

sana. Nimeangalia hawa vijana ambao wanakwenda hapa, 

wenye jinsia ya kike ambao ndio wanakwenda kwenye huu 

mradi ni 282 tu, lakini wanaume wanakwenda 530. Hebu 

tuuangalie uwiano, lakini nakwenda mbali zaidi najaribu 

kujiuliza, ukiangalia pesa zinazoelekezwa kwenye mradi huu, 

ukiangalia mikakati inayowekwa na Serikali kwenye watu 

hawa 800, unajiuliza kwa nini nguvu hii isiwekezwe kwenye 

wakulima wadogo wa kawaida walio mitaani? (Makofi)  

 

Mheshimiwa Mwenyekiti, wote tumekiri hapa na 

tumesikia hotuba ya bajeti, anasema kilimo tumefanikiwa 

kuandaa chakula mwaka huu kwa asilimia 100. Tujiulize, 

waliotufanya tuishi kwa asilimia mia moja ya chakula 

tumewasaidia nini? Kama pesa hizi nyingine zote 

tunazielekeza kwenye mradi huu na zinakwenda kuwagusa 

vijana wachache? Wale wengi ambao wametulisha mpaka 

leo na wataendelea kutulisha, kuna kitu gani kimetengwa 

kidogo kwa ajili ya kuwasaidia? (Makofi)  

 

Mheshimiwa Mwenyekiti, ndio wakulima wale 

tunaowaona wanalalamika mbolea, ndio wakulima wale 

tunaowaona wanalima kwa jembe la mkono. Ningeishauri 

Serikali, pamoja na mradi huu una nia njema ya kutengeneza 

mabilionea kwenye kilimo, hivi unaweza kumtengeneza 

bilionea kuliko kuanza na yule uliyeanza naye? Kwa nini 

tusijielekeze kwenye kushughulika na wakulima wetu walio 

kwenye vijiji vyetu ili tuweze kuwafikia kwa kiasi kikubwa? Ili 

mabilionea watoke kwenye hao? (Makofi)  

 

Mheshimiwa Mwenyekiti, hivi wale watatuelewaje? 

Unatengeneza mabilionea wapya ambao hawakuwa 

kwenye sekta ya kilimo, unawaacha mabilionea ambao 

wamelima kwa jembe la mkono kwa miaka mingi? (Makofi) 

 

(Hapa kengele ililia kuashiria kwisha kwa muda wa 

Mzungumzaji) 

 

MWENYEKITI: Ahsante sana Mheshimwia Mwakamo, 

malizia mchango wako Mheshimiwa kwa sekunde 30.  

 

MHE. MICHAEL C. MWAKAMO: Mheshimiwa Mwenyekiti, 

nakushukuru kunipa nafasi ya kumalizia. Naomba 

nimkumbushe Waziri kesho, hizi nilizomtangulizia ni salamu, 

naomba anijibu salamu za watu nilizomfikishia.  

 

Mheshimiwa Mwenyekiti, baada ya haya, naunga 

mkono hoja. (Makofi)  

 

MWENYEKITI: Ahsante sana Mheshimiwa Michael 

Mwakamo. Mheshimiwa Zuena Athumani Bushiri, atafuatiwa 

na Mheshimiwa Venant Daud Protas. Mheshimiwa Bupe 

Nelson Mwakang’ata, ajiandae.  

 

MHE. ZUENA A. BUSHIRI: Mheshimiwa Mwenyekiti, 

ahsante kwa kunipa nafasi ya kuchangia bajeti hii ya kilimo. 

Kwanza nianze kumshukuru Mwenyezi Mungu kwa kutujalia 

kufika siku hii ya leo, lakini nimshukuru sana Mheshimiwa Rais 

wetu Samia Suluhu Hassan kwa jinsi alivyoiongeza bajeti ya 

Kilimo. (Makofi)  

 

Mheshimiwa Mwenyekiti, niwashukuru na niwapongeze 

Mawaziri, Mheshimiwa Bashe, Mheshimiwa Mavunde pamoja 

na watendaji wote ambao wanaifanya kazi ambayo 

Watanzania wote wanaiona, kazi inayofanyika katika Wizara 

hii ya Kilimo. Mimi nitachangia kuhusu zao la parachichi 

Mkoani Kilimanjaro, nitachangia kuhusu umwagiliaji wa zao la 

mpunga na nitachangia kuhusu Benki ya Wakulima. (Makofi)  

 

Mheshimiwa Mwenyekiti, nianze na zao la parachichi 

Mkoani Kilimanjaro. Sisi Wanakilimanjaro tunaona wivu wa 

kilimo wa zao la parachichi. Zao la parachichi aina ya Has ni 

zao ambalo sasa hivi linawika sana, linauzwa nje ya nchi, 

linaingiza kipato kwa mkulima mmoja mmoja na Taifa kwa 

ujumla, lakini zao hili kule kwetu bado kabisa. (Makofi)  

 

Mheshimiwa Mwenyekiti, viko vikundi ambavyo 

vinazalisha mbegu ya has, lakini vikundi hivi pamoja na 

kuzalisha mbegu hiyo, bado bei yake ni kubwa sana, bei ya 

mche mmoja inaanza kuanzia Sh.6,000/=, Sh.5,000/=, 

ukiomba sana Sh.4,000/=. Kwa mwananchi wa kawaida wa 

hali ya chini kutoa Sh.6,000/= au Sh.5,000/= au 4,000/= 

kununua mche mmoja kwa kweli ni mtihani mkubwa. 

Tuiombe Serikali sasa itoe ruzuku kwa vile vikundi ambavyo 

vinazalisha miche ili viweze kuzalisha kwa wingi, ili pia viweze 

kuuzia wananchi kwa bei nzuri ambayo zao hili litalimwa kwa 

wingi sana na litawaingizia kipato na kukuza uchumi kwa mtu 

mmojammoja na Taifa kwa ujumla. (Makofi)  

Mheshimiwa Mwenyekiti, baada ya kuongelea kuhusu 

zao la parachichi, nitaongelea kuhusu zao la mpunga. Katika 

Mkoa wa Kilimanjaro tuna mabonde mengi sana, tuna 

mabonde ambayo yanafaa kilimo cha mpunga na tuna 

mabonde ambayo pia hayo hayo yanafaa kilimo cha 

vitunguu, lakini hatuna skimu za umwagiliaji za kutosha. 

(Makofi)  

 

Mheshimiwa Mwenyekiti, Kilimanjaro ni wakulima wazuri 

sana wa wa mpunga na kama tunavyotambua kwamba, 

kilimo cha mpunga ni kilimo ambacho ni cha chakula 

pamoja na biashara.  Kwa maana hiyo, basi, tunaiomba 

Serikali kule ambapo tunayo mabonde mengi ambayo 

hayana skimu, Serikali isaidie kujenga skimu za umwagiliaji, ili 

kukuza kilimo cha mpunga katika Mkoa wa Kilimanjaro. Hii 

itasaidia wananchi mmoja mmoja kuongeza kipato na Taifa 

kwa ujumla. (Makofi)  

 

Mheshimiwa Mwenyekiti, sasa nakuja kwenye suala la 

Benki ya Kilimo. Ni ukweli usiopingika kwamba, unaposema 

kilimo ni vijijini, lakini benki hizi ziko maeneo ya mjini. Wakulima 

wengi wanatamani sana kukopa, lakini je, wanafikaje mjini? 

Kuna mkulima ambaye anakaa kule Gonja Maore hajui 

Makao Makuu ya Mkoa, Moshi. Kuna mkulima anakaa kule 

Mamba Juu hajui Makao Makuu ya Wilaya, Same. Huyu 

mkulima ambaye ndiye mkulima anayetarajiwa alime ili auze, 

je, anaifikiaje hii benki? Naiomba Serikali hii sikivu, iangalie 

sana suala hili la kuwapelekea huduma kwa karibu 

walengwa wa kilimo kwa maana ya wakulima katika 

maeneo yao, ili waweze kulima na kuuza mazao yao katika 

masoko. (Makofi)  

 

Mheshimiwa Mwenyekiti, lingine, niongelee suala la 

masoko. Ni ukweli kwamba, wakulima wanajitahidi sana 

kulima, lakini hapo katikati kuna masuala ambayo 

yanajitokeza katika kutafuta masoko. Wanaofaidi nguvu za 

wakulima ni madalali. Mkulima atachukua muda mrefu wa 

kulima mpaka kuvuna, lakini dalali atakuja atanunua gunia la 

mpunga au la tangawizi au la mahindi kwa bei ndogo sana 

na akienda kuuza zao hilo atapata faida zaidi ya mara mbili. 

(Makofi)  

 

Mheshimiwa Mwenyekiti, niiombe Serikali iangalie sana. 

Kama ambavyo tumeongeza bajeti ya kilimo, lakini pia 

tuangalie suala la masoko ili tuweze kumkomboa mwananchi 

au mkulima huyu katika suala zima la kuuza mazao yake.  Pia 

tuangalie suala la lumbesa, lumbesa kila mtu anaisema. 

Wafanyabiashara wanafaidika, wakulima wanaumia. Ifike 

mahali sasa Serikali itoe tamko kwamba, mizani ipelekwe 

katika maeneo ya kuuza na kilo ya gunia moja, kama 

inavyofahamika, kilo 100, ndio kilo halali ya zao la aina 

yoyote. Masuala ya lumbesa tuhakikishe kwamba, sisi 

tunayakomesha ili kuwasaidia wakulima wadogo wadogo 

kuuza mazao yao kwa bei nzuri. (Makofi)  

 

Mheshimiwa Mwenyekiti, baada ya kuongea hayo, 

naomba pia niipongeze Serikali kwa jinsi ambavyo imeweza 

kupeleka miradi katika Mkoa wa Kilimanjaro. Serikali 

imepeleka miradi katika wilaya mbalimbali katika Mkoa wa 

Kilimanjaro ikiwepo Same, Mamba Miamba, ikiwepo 

Kalemawe, Wilaya ya Same, Manispaa ya, I mean Moshi 

DC… 

 

(Hapa kengele ililia kuashiria kwisha kwa muda wa 

Mzungumzaji) 

 

MWENYEKITI: Ahsante sana Mheshimiwa Zuena, muda 

wako umeisha, unga mkono hoja.  

 

MHE. ZUENA A. BUSHIRI: Mheshimiwa Mwenyekiti, 

ahsante. Naunga mkono hoja naipongeza Serikali kwa kazi 

nzuri inayofanya katika Wizara ya Kilimo. Ahsante sana. 

(Makofi)  

MWENYEKITI: Ahsante sana Mheshimiwa Zuena. 

Mheshimiwa Venant Daudi Protas, atafuatiwa na 

Mheshimiwa Bupe Nelson Mwakang’ata. Mheshimiwa 

Anatropia ajiandae.  

 

MHE. VENANT D. PROTAS: Mheshimiwa Mwenyekiti, 

ahsante kwa kunipa nafasi na kuwa mmoja katika wa 

wachangiaji katika Wizara hii ya kilimo. Kwanza nianze kwa 

kuunga mkono hoja na pili niipongeze Serikali na nimpongeze 

Waziri kwa kazi kubwa ambayo anaendelea kuifanya 

kuwatetea wakulima wa nchi hii.  

 

Mheshimiwa Mwenyekiti, nitajielekeza katika mambo 

manne, jambo la kwanza pongezi nimeshawapongeza 

Serikali na Wizara. Jambo la pili nitaelekeza maombi matatu. 

Jambo la tatu nitajielekeza kwenye ushauri na jambo la nne 

sintofahamu ambayo inaendelea kwangu.  

 

Mheshimiwa Mwenyekiti, la kwanza nimwombe 

Mheshimiwa Waziri, nimeona bajeti ya mwaka jana aliandika 

skimu za umwagiliaji. Nimshukuru kwangu uliniletea bwawa la 

bilioni sita Kata ya Goweko, lakini mpaka sasa hivi nimpe 

taarifa liko asilimia 15 na wanatakiwa kukabidhi mwezi 

Septemba. Kwa hiyo, nimwombe alisukume hili bwawa liweze 

kukamilika kwa wakati na upembuzi yakinifu wa mashamba 

uweze kufanyika, ili sasa kwenye msimu huu tuweze kuanza 

kuzalisha kupitia Bwawa letu la Goewko.  Mwaka jana 

aliniwekea Skimu ya Umwagiliaji ya Mwamabondo na mwaka 

huu amenirudishia Mwamabondo Loya.  Naomba hii skimu 

sasa Waziri aitengee fedha iende ikajengwe kwa sababu 

wananchi wa Loya wananiuliza kila siku.  

 

Mheshimiwa Mwenyekiti, sambamba na hilo, nimeona 

hapa mpango wa kuchimba mabwawa mapya. Wilaya ya 

Uyui tuna majimbo mawili, uko mpango wa kuchimba 

bwawa kule Majengo, Tabora Kaskazini. Niombe wataalam 

wa umwagiliaji waende Kata ya Igalula, kule waonane na 

Mheshimiwa Diwani Hussein Simba, basi kuna sehemu nzuri 

ambayo wanaweza kuchimba bwawa na likaleta tija kwenye 

Taifa letu.  

 

Mheshimiwa Mwenyekiti, ushauri wangu wa pili, 

Mheshimiwa Waziri anafahamu wakulima wengi sasa hivi 

wanategemea mbolea. Palikuwa na changamoto kubwa ya 

upatikanaji wa mbolea hasa katika vituo vya upatikanaji wa 

mbolea. Mtu wa kutoka Makoesengi, Mmale, Lutende, 

Mwamabondo, kwenda kuifuata kilometa 200 mbolea ilikuwa 

ni adha kubwa sana.  Serikali ilitakiwa itoe kauli kwenye hili, 

lakini kwa kuwa Mheshimiwa Waziri alikuwa na nia thabiti, 

lakini kuna watu ambao walikuwa wanamkwamisha; niiombe 

Serikali, mwaka huu achukue fedha zake zote za mbolea ya 

ruzuku akae nazo, ili sasa a-deal na wale wanao-supply, isiwe 

kigezo fedha sijui imefanyaje? 

 

Mheshimiwa Mwenyekiti, niiombe Serikali impe fedha 

zote za mbolea ya ruzuku Waziri wa Kilimo kwa sababu, 

mwaka huu wamewacheleweshea wakulima na 

wamesababisha upatikanaji mdogo wa mazao. Kwa hiyo, 

niiombe Serikali iweze kusaidia hilo.  

 

Mheshimiwa Mwenyekiti, jambo la tatu, Wizara ya Kilimo 

itusaidie, watoe maelekezo kwa wanunuzi wanaowanyonya 

wakulima. Wakulima wananunuliwa na vipimo visivyokuwa 

sahihi. Sasa Serikali itoe maelekezo vipimo viwe vya aina 

moja, sana sana twende kwenye kilo ili kuweza kuwasaidia. 

Sasa kumekuwa kuna ngosha, kuna lumbesa, imekuwa 

vurugu mechi huko. Mtu anakwenda kununua hapohapo, 

ukimwambia akuuzie kwa kutumia hichohicho anakataa. 

Sasa kwa nini wakulima wetu waendelee kuibiwa? (Makofi)  

 

Mheshimiwa Mwenyekiti, jambo la tatu, Mheshimiwa 

Waziri anafahamu Kata ya Tula, Kijiji cha Kalangazi waliunda 

mpango wa kuweka block farm. Humu katika mpango wa 

Waziri sijaiona block farm ya Mkoa mzima, hajatenga sehemu 

yoyote ya mashamba makubwa.  Baraza la Madiwani la 

Halmashauri ya Wilaya ya Uyui lilipitisha azimio la kujenga 

block farm ya ekari zaidi ya elfu 11 na Mheshimiwa Waziri 

akiwa Naibu Waziri, alikuja pale, akatoa maelekezo ile block 

farm akaungana na wananchi wa Kalangazi, akaungana na 

Baraza la Madiwani na akatoa maelekezo ya kwamba, block 

farm lazima ianze hapa na akaahidi ataniletea tractor. Najua 

akinipa ahadi lazima nimdai. Naomba tractor lile nilipeleke 

kule haraka, ili sasa wananchi wakaendelee kufanya kazi. 

 

Mheshimiwa Mwenyekiti, cha ajabu na kushangaza na 

wananchi wanashangaa hapa, ndio maana nasema 

sintofahamu naiona hapa, sasa kama Waziri anatoa 

maelekezo, halafu Mheshimiwa Mkuu wa Mkoa anakwenda 

tena anasema mimi sasa kutokana na sulphur inayotumika 

kwenye korosho sio nzuri, sijui nini, naombeni mlime alizeti; 

yakatoka tena maelekezo mengine ya alizeti. Halafu sasa 

baadaye tena akaja Mheshimiwa Waziri wa Mazingira tena, 

akasema kutokana na kutunza mazingira naomba tena 

tuweke mizinga ya asali, hao wote wateule wa Rais, kauli tatu 

hata hazieleweki; wa kwanza block farm, wa pili kulima alizeti, 

wa tatu mazingira weka mizinga.  

 

Mheshimiwa Mwenyekiti, sasa niombe, Mheshimiwa 

Waziri ndiye alikuwa bosi kwa sababu, Mkuu wa Mkoa sidhani 

kama yuko juu ya Waziri, kama kauli ya Waziri alisema block 

farm ni korosho na Baraza la Madiwani likasema block farm ni 

korosho na kijiji kimesema block farm ni korosho, sasa sisi 

kama wananchi naomba kabla ya Bunge hili hatujalimaliza, 

Serikali kupitia Wizara ya Kilimo, Ofisi ya Mkuu wa Mkoa wa 

Tabora na Ofisi ya Mazingira, Waziri wa Mazingira, wakae 

watoe direction nini kifanyike kuliko kukaa kimya. 

Wasipofanya hivyo mpaka tunamaliza Bunge, nikimaliza 

Bunge nitawaomba wananchi wangu wa Kata ya Tula, Kijiji 

cha Kalangasi, tukusanyike tarehe nitakayoisema, tutavamia 

lile shamba, tutafyeka, Waziri atakuta kule na tunaomba 

atuletee korosho na sisi tutakuwa tayari kupanda korosho. 

(Makofi)  

 

Mheshimiwa Mwenyekiti, kwa hiyo, Mheshimiwa Waziri 

naiomba sana Serikali, kwenye hili sina mchezo kwa sababu 

kama tulipanga na Wizara mkakubaliana haiwezekani sasa 

ikawa kuna danadana, sasa hivi imebaki haieleweki! Mlisema 

tulime alizeti, wameenda kulima pale heka 80 ikapata gunia 

tatu! Hiyo ardhi inahitaji korosho, Mzee lete korosho tumalize 

kazi kwa sababu wananchi wanahitaji korosho. (Makofi) 

 

Mheshimiwa Mwenyekiti, kwa hiyo mimi nilikuwa na 

mambo hayo matatu tu, ninakuunga mkono kwa kazi kubwa 

ambayo unaifanya, Bwawa la Goweko naomba uliwekee 

msisitizo ili liweze kufanya kazi kwa msimu huu ambao 

tunaendelea nao. Nakushukuru sana. (Makofi) 

 

MWENYEKITI: Ahsante sana Mheshimiwa Venant. 

Mheshimiwa Bupe Nelson Mwakang’ata, atafuatiwa na 

Mheshimiwa Anatropia Theonest, Mheshimiwa Profesa Patrick 

Alois Ndakidemi ajiandae. 

 

MHE. BUPE N. MWAKANG’ATA: Mheshimiwa Mwenyekiti, 

ahsante. Nashukuru na mimi kwa kunipa nafasi. Nianze 

kwanza kwa kumshukuru Mwenyezi Mungu, pia nitumie nafasi 

hii kumpongeza sana Kaka yangu, Mheshimiwa Bashe, na 

Naibu wake Mheshimiwa Mavunde na Wataalam wote wa 

Wizara ya Kilimo, kwa kazi nzuri wanazozifanya. 

 

Mheshimiwa Mwenyekiti, kipekee nimpongeze Rais wa 

Jamhuri ya Muungano wa Tanzania, Mama yetu Samia 

Suluhu Hassan, kwa kazi kubwa anayoifanya. Waswahili 

wanasema mzigo mzito mpe Mnyamwezi, lakini mzigo mzito 

usimpe Mnyamwezi, mzigo mzito mpe mwanamke, anaweza 

kuubeba mzigo wa aina yoyote na akaufikisha ukiwa salama. 

Kwa hiyo, Mama yetu Samia Suluhu Hassan anaubeba mzigo 

mzito na umekuwa mwepesi na anaupiga mwingi, mpaka 

2030 mwanamke anajikubali, anajiweza. Hongera sana Rais 

wetu Samia Suluhu Hassan. (Makofi) 

 

Mheshimiwa Mwenyekiti, nijikite sasa kwenye hoja 

zangu ambazo nimeziandaa. Nianze na BBT (Building a Better 

Tomorrow, block farms). Nitumie nafasi hii kumpongeza sana 

Kaka yangu, Mheshimiwa Bashe kwa ubunifu mkubwa sana 

amebuni mbinu hii ambayo imeweza kuajiri vijana wengi 

wakiwemo wa kike na wa kiume. Mheshimiwa Bashe 

amebuni mtindo huu, lakini usiishie tu kwa vijana. Huu 

utaratibu umelenga vijana wa kike na wa kiume. Mimi 

ninamshauri kwamba utaratibu huu uwahusishe pia 

wanawake, wanaweza pia kulima. Wanawake ni wakulima 

wakubwa, kwa hiyo ukimuwezesha mwanamke 

umeliwezesha Taifa zima kwa ujumla. (Makofi) 

 

Mheshimiwa Mwenyekiti, ombi langu lingine kuhusiana 

na hii BBT, ninaomba kwa sababu tayari utaratibu umeanza 

Dodoma lakini bado kuna Mikoa mingine ambayo inalima 

kwa uhakika, ninashauri huwezi ukamtoa kijana Mkoa wa 

Rukwa akaja kulima Dodoma. Kwa nini hizi block farms 

zisianzshwe na Mikoa mingine ikiwemo Rukwa, Ruvuma, 

Mbeya, Katavi na Kigoma. Huko ukiweza kuanzisha hizi block 

farms utaweza kupata vijana wengi ambao watajiajiri na 

wanawake kwa ujumla. (Makofi) 

 

Mheshimiwa Mwenyekiti, niingie kwenye suala zima la 

Benki ya Kilimo. Benki hii imezungumziwa muda mrefu lakini 

hatuioni. Tunasikia tu benki iko Dar es Salaam, Da es Salaam 

ndiyo kuna mashamba? Mashamba yako mikoani? Kwa nini 

benki hii isiweze kuanzishwa mikoani, ikaandikwa kabisa Benki 

ya Kilimo, siyo mnasema kwamba eti wakulima waende 

kukopa kwenye mabenki mengine ambayo Benki ya Kilimo 

itakuwa ndani yake. Tunaomba Benki ya Kilimo ianzishwe 

hata kama itakuwa kwenye baadhi ya Mikoa lakini iwepo 

kwenye Mikoa ambayo inalima chakula kwa wingi. (Makofi) 

Mheshimiwa Mwenyekiti, niingie kwenye suala zima la 

mbolea. Tunaishukuru sana Serikali imeweza kuingiza pesa 

nyingi sana kwenye mbolea. Hapo katikati kuna kidudumtu, 

hawa mawakala wanachakachua, unakuta kwamba 

mbolea unafikiri ni urea kumbe humo ndani imechanganywa 

na uchafu. Wizara naomba ijipange kuhakikisha kwamba 

wakulima wanapata mbolea kwa wakati, mbolea ambayo ni 

original isiyochakachuliwa. Mimi naomba Mheshimiwa Bashe 

utakapokuja ku-wind up hapo atueleze amejipangaje 

kuhakikisha suala hili unalidhibiti. (Makofi) 

 

Mheshimiwa Mwenyekiti, kuhusu mbegu bora. 

Wananchi wa Mkoa wa Rukwa tunapata mbegu nyingi 

zinatoka nchi za nje. Kwa mfano, tunatoa mbegu Zambia, 

sasa huwezi ukawa na uhakika mbegu imetoka Zambia 

huwezi kujua humo ndani wamechanganya na vitu gani. 

Tunaomba Serikali ianzishe mashamba ya kulima mbegu 

bora. (Makofi) 

 

Mheshimiwa Mwenyekiti, Bodi ya Mazao 

Mchanganyiko. Hii taasisi ni nzuri sana kwa sababu ni soko la 

uhakika ambalo liko ndani ya nchi. Ninaiomba Serikali 

iongeze mtaji kwenye Bodi ya Mazao Mchanganyiko. Pamoja 

na kwamba shirika hili linajiendesha kibiashara, lakini bado 

halijawa na uwezo wa kununua mazao mengi. Naomba 

Serikali iwaongezee pesa Bodi ya Mazao Mchanganyiko. 

 

Mheshimiwa Mwenyekiti, nitumie nafasi hii pia 

kumpongeza Mkurugenzi wa Bodi ya Mazao Mchanganyiko, 

Kaka yangu Maige, anafanya kazi nzuri. Hapo ni kuongeza 

mtaji tu ili Bodi hii iweze kujiendesha vizuri. 

 

Mheshimiwa Mwenyekiti, kuhusu bima ya wakulima. 

Nasikia tu kwamba kuna bima ya wakulima lakini hatuoni 

kinachoendelea imeishia wapi? Tunajua wakati mwingine 

kunakuwa na mabadiliko ya nchi, huwezi kujua kunaweza 

ikatokea mvua isinyeshe, ukame ukawepo, wadudu 

wakatokea, lakini bima ya wakulima ikiwepo itasaidia sana 

wakulima waweze kujiendesha na kukabiliana na 

changamoto hizo. (Makofi) 

 

Mheshimiwa Mwenyekiti, mwisho ni Maafisa Ugani. 

Kwanza ninaishukuru sana Serikali, imeweza kutoa pikipiki 

takribani zaidi ya 7,000 zimekwenda kwa Maafisa Ugani lakini 

hatuwaoni Maafisa Ugani hawa wanachakarika kwenda 

kuwasaidia wakulima. Wakulima wanajitegemea wenyewe, 

wanalima pasipo utaalam wakati tayari pikipiki zimetolewa. 

Tatizo ni nini? Kama tatizo ni mafuta, tunaomba Serikali iweze 

kuwawekea hawa Maafisa Ugani mafuta ya kwenda kufanya 

ziara huko kwa wakulima ili wakulima waweze kulima kilimo 

kilicho bora. 

 

Mheshimiwa Mwenyekiti, nakushukuru sana, naunga 

mkono hoja. Ahsante sana. (Makofi) 

 

MWENYEKITI: Ahsante sana Mheshimiwa Bupe. 

Mheshimiwa Anatropia, atafuatiwa na Mheshimiwa Prof. 

Patrick Alois Ndakidemi, Mheshimiwa Moshi Selemani Kakoso 

ajiandae.  

 

MHE. ANATROPIA L. THEONEST: Mheshimiwa Mwenyekiti, 

nakushukuru sana. Nami nichangie mawili, matatu kwenye hii 

Wizara ambayo inawagusa Watanzania walio wengi. 

 

Mheshimiwa Mwenyekiti, wakati nikichangia katika hii 

Wizara, taarifa na randama na hotuba inaeleza kwamba 

kilimo kimeshuka toka mwaka 2021 kuja 2022.  Mwaka 2021 

inaonesha kilimo kilikua kwa asilimia 4.9, leo tunaongelea 

asilimia 3.9. Vivyo hivyo, kilimo kimeshuka kwa namna 

ambavyo kimekuwa kikichangia katika Pato la Taifa, kutoka 

asilimia 27 kuja asilimia 26.3 hivi.  

 

Mheshimiwa Mwenyekiti, kwa nini naongelea haya, 

unavyoongelea kilimo kushuka maana yake unaathiri sekta 

ya watu wengi ambayo ameeleza Waziri kwamba ni asilimia 

65 wanategemea kilimo. Kilimo kikishuka tunaongelea 

umaskini, kwamba watu wengi waliokuwa wanategemea 

kilimo katika kujikomboa katika maisha yao ya kawaida tayari 

maisha yao yameshapata shaka. 

 

Mheshimiwa Mwenyekiti, siyo hiyo tu, kilimo 

kinavyoshuka kwa sababu kilimo ni mnyororo wa thamani, 

kilimo kinagusa viwanda, kinagusa sekta mbalimbali za 

usafirishaji na kwingine, lakini unavyoona kilimo kinashuka ina 

maana kinakuwa na negative impact kwenye uchumi.  

 

Mheshimiwa Mwenyekiti, tunavyoongelea kilimo, 

Mdhibiti na Mkaguzi wa Hesabu za Serikali amesema katika 

eneo dogo tu la uzalishaji wa viwanda vya alizeti, anasema 

kwamba kati ya viwanda 12 vilivyokuwepo, viwanda vitano 

vimefungwa. Katika viwanda ambavyo vimebaki kati ya 

hivyo 12 vinategemea ku-import product kwa asilimia 75. Kwa 

hiyo, unaona kwamba kilimo kushuka kinakuwa na negative 

impact ya kwenye uchumi. 

 

Mheshimiwa Mwenyekiti, siyo hiyo tu, Serikali inatumia 

zaidi ya shilingi bilioni 450 kwa ajili ya kuagiza bidhaa za 

mafuta kutoka nje. Sasa hiyo tayari inakuwa na multiplier 

effect kwenye uchumi wa nchi yetu. Sasa ni kwa nini, 

tunawezaje kuendelea kuongelea changamoto ya kilimo 

kwa miaka zaidi ya 60 ya uhuru. Ameeleza Waziri hapa, 

anasema kama nchi tuna ardhi ambayo inafaa kwa kilimo 

zaidi ya ekari milioni 44, lakini huyohuyo akasema ni ekari 

milioni 10 tu ambazo zimetumika kwa ajili ya kilimo. Ni 

takwimu ambazo siyo tu zinakera lakini haziwatendei haki 

wananchi wa nchi hii. (Makofi) 

 

Mheshimiwa Mwenyekiti, tunavyoeleza hapa kuna 

vinchi vidogovidogo kama Uganda na Rwanda ambavyo 

bado vinafanya vizuri, licha ya kuwa na ardhi ndogo bado 

wanaweza kuzalisha vizuri. Swali nauliza, je, Waheshimiwa 

Mawaziri tunakwama wapi? Hilo ndilo tunapaswa tujiulize. 

(Makofi) 

 

Mheshimiwa Mwenyekiti, hapa tunakuja na hoja za 

mbolea, lakini tunaweza kuongelea viwanda vya mbolea 

miaka 60 baada ya uhuru? Tunakuja na hoja za vita ya 

Ukraine na Russia, tunapaswa kuongelea hivyo vitu miaka 60 

baada ya uhuru? Nadhani kuna kitu hakiko sawa na 

tukijipanga vizuri tutaweza kufanya vizuri. (Makofi) 

 

Mheshimiwa Mwenyekiti, ukiangalia fedha tu 

inayotumika kwa ajili ya kuagiza bidhaa za chakula, 

mmeeleza ngano, sisi hatuzalishi ngano, tunazalisha ngano 

kidogo, mnatumia US Dollars zaidi ya milioni 221 kuagiza 

ngano nje badala ya kuwasaidia wakulima wetu tukiwa na 

ardhi ya kutosha wakazalisha ngano nchini tuka-save hizo US 

Dollars, tukaweza kuendeleza viwanda au maeneo mengine 

katika nchi yetu. Kwa hiyo, hapo ni dhahiri kwamba 

tunakwama. (Makofi) 

 

Mheshimiwa Mwenyekiti, pia mmeeleza bayana 

kwamba kushuka kwa kilimo bado kumekuwa na impact 

katika uzalishaji. Mmeeleza hivi, katika mwaka uliopita 

tulizalisha tani milioni 18, kwa mwaka huu unaoisha 

tumezalisha tani milioni 17, ambapo hapa ukihesabu unaona 

surplus ni tani milioni mbili. Ukiangalia tani milioni mbili 

tunaweza ku-export wapi tani milioni mbili? Tunaweza 

kuingiza fedha za kigeni kiasi gani za kigeni kutoka kwenye 

kilimo tukiwa na tani milioni mbili tu? Kuna kitu hakiko sawa. 

Tuna ardhi ya kutosha, tuna vijana wenye nguvu, tuna 

masoko yametuzunguka, tuna nchi nyingi ambazo zinahitaji 

chakula. 

 

Mheshimiwa Mwenyekiti, niliongelea juzi kwamba sisi ni 

signatory wa Biashara Huru ya Bara la Afrika, tunaenda 

kufanya nini kama hatujajipanga vizuri kwenye kilimo na tuka-

capture na ku-export tukapata fedha za kigeni? Hapo tunalo 

jambo la kujiuliza na tunapaswa kutoa majibu, Waheshimiwa 

Mawaziri mmepewa dhamana tuisaidie Serikali tuweze kufikia 

malengo ya nchi. (Makofi) 

 

Mheshimiwa Mwenyekiti, nitoe mfano mwingine. 

Mmeeleza kwamba kwenye maghala sasa tuna-reserve ya 

tani 159,000 kama sikosei, lakini ukiangalia tani hizo sisi 

matumizi yetu kwa mwaka kama nchi tumesema ni tani 

milioni 15. Ukichukua hiyo milioni 15 ukagawa kwa miezi 12 

unapata kwa mwezi nchi inatumia chakula ambacho ni tani 

milioni moja kama na laki mbili na nusu. 

 

Mheshimiwa Mwenyekiti, ukichukua kwa mwezi 

ukagawa kwa siku unakuta ni tani 41,000 kwa siku. Kwa hiyo, 

ukichukua zile tani mlizoziweka kwenye reserve ambazo ni 

tani 159,000 unakuta tuna chakula cha siku tatu tu kuisaidia 

hii nchi. Yaani kukitokea kama yaliyoikuta Ukraine na Russia, 

Serikali kwenye National Reserve watu wa nchi hii wata-

survive kwa siku tatu tu, itakuwa ni crisis! Kwa hiyo, tuna safari 

ya kwenda. (Makofi) 

 

Mheshimiwa Mwenyekiti, wakati huo kama hamnunui 

mazao kuna wananchi wetu wa Kagera. Niliwahi kukwambia 

Mheshimiwa Waziri, kwamba sisi Kagera, Kyerwa, Karagwe, 

tunazalisha mahindi. Mahindi kwetu ni kilimo cha biashara. 

Ukifika wakati wa kuuza mnatuambia tusiuze, lakini ninyi 

ambao mnapaswa kununua mazao tena kwa bei ya soko, 

hamnunui. Kwa hiyo wananchi wanabaki kuwa stranded bila 

kujua cha kufanya. Do you think mnatutendea haki ninyi 

Mawaziri vijana? Tunakwama wapi? (Makofi) 

 

Mheshimiwa Mwenyekiti, suala lingine ninalotaka 

kuongelea ni kilimo cha kahawa. Bado Mkoa wa Kagera 

tuna changamoto licha ya kuwa leo tumeweza kufanya 

minada na tunamshukuru Mungu bei ilipanda, tuna 

changamoto ya mnyauko. Mnyauko uko kwenye kahawa 

zinaendelea kuharibika tunataka solution.  

Mheshimiwa Mwenyekiti, pia tuna changamoto ya 

mnyauko kwenye migomba (ndizi). Hiyo ni crisis. Leo sisi 

tunakula ugali kama Wasukuma, siyo sawa. Tunataka majibu 

ya changamoto ya mnyauko kwenye Mkoa wa Kagera. 

(Makofi) 

 

Mheshimiwa Mwenyekiti, tumeeleza kwamba tunahitaji 

mbegu za kutosha, miche mipya. Tumekuwa tukilima kwa asili 

ambayo ni ile miti mikubwa. Tunataka mbegu za kisasa. 

Nimesoma kwenye takwimu, nikaona hamjatutendea haki, sisi 

ni wakulima wakubwa wa robusta lakini kwa miche 

mliyoonesha hapa, licha ya kwamba Mkoa wetu na mikoa 

mingine inayozalisha robusta ina asilimia kubwa, zaidi ya 40, 

sisi tumepata miche michache sana, it’s not fair. Nadhani 

usiwe mkakati mdogo mdogo wa kupunguza nguvu ya 

robusta kwenye soko please! Tunaomba tupewe miche ya 

kutosha tuweze ku-compete. 

 

Mheshimiwa Mwenyekiti, nikimaliza bila kuongelea 

masoko ya kibiashara ya Mrongo na Nkwenda sitawatendea 

haki wananchi wangu wa Kyerwa. Ninataka majibu, kwanza 

ni fedha kiasi gani ilitumika kujenga yale masoko ambayo 

mwisho yalitelekezwa, pia sababu ya kuyaanzisha yale 

masoko ambayo kimkakati yalikuwa mpakani kutusaidia 

tufanye biashara ya ndizi na kahawa. Je, walioweka huo 

mkakati walikosea? Kama hawakukosea, sisi tunalima ndizi, 

ndizi zetu leo zinakuwa smuggled kwenda Uganda, na 

zinajikuta ziko Marekani na kwingine, kwa nini sisi tusifanye 

hiyo biashara? (Makofi) 

 

MWENYEKITI: Ahsante sana Mheshimiwa Anatropia. 

 

(Hapa kengele ililia kuashiria kuisha kwa muda wa 

Mzungumzaji) 

 

MBUNGE FULANI: Mheshimiwa Mwenyekiti, taarifa. 

MHE. ANATROPIA L. THEONEST: Mheshimiwa Mwenyekiti, 

mwisho kabisa soko la vanila. Tunaomba mtupe jibu la soko la 

vanila kwa sababu tupo stranded. (Makofi) 

 

MWENYEKITI: Ahsante sana, muda wako umeisha, 

nakushukuru sana Mheshimiwa Anatropia. Mheshimiwa 

Profesa Patrick Alois Ndakidemi, atafuatiwa na Mheshimiwa 

Moshi Selemani Kakoso, Mheshimiwa Boniventura Destery 

Kiswaga ajiandae. 

 

MHE. PROF. PATRICK A. NDAKIDEMI: Mheshimiwa 

Mwenyekiti, nakushukuru sana kwa kunipa fursa ya kuchangia 

katika bajeti hii tunayoiita ni bajeti yetu, bajeti ya wakulima. 

Nasema ni bajeti yetu au bajeti ya wakulima kwa sababu 

karibia kila Mbunge hapa amezaliwa na mkulima, hata kama 

hujazaliwa na mkulima unakula chakula ambacho amelima 

mkulima. Kwa hiyo, nianze kwa kuwaomba Wabunge wote 

tupitishe bajeti hii kwa sababu ni bajeti yetu. (Makofi) 

 

Mheshimiwa Mwenyekiti, nianze kwa kumpongeza 

Waziri kwa kazi nzuri anayofanya pamoja na timu yake yote. 

Jamani, mnyonge mnyongeni lakini haki yake mpeni; 

Mheshimiwa Bashe na timu yake, Naibu wake pale, Katibu 

Mkuu na viongozi wote wa taasisi wanaitendea haki sekta ya 

kilimo. 

 

Mheshimiwa Mwenyekiti, niende moja kwa moja pia 

kumpongeza Rais wetu kwa maono yake. Wakati ameingia 

madarakani bajeti yake ya kwanza ilikuwa shilingi bilioni 294, 

lakini kwa kuwa anajali sana wakulima akaipandisha kufikia 

shilingi bilioni 954 kwenye hii bajeti tunayoimalizia sasa hivi, na 

hiyo inayokuja amepandisha tena imekuwa shilingi bilioni 970, 

sawa na asilimia 2.2 ya shilingi trilioni 44.4 ya bajeti yetu ya 

Taifa. Kwa hiyo, tunamshukuru sana Rais kwa hilo. (Makofi) 

 

Mheshimiwa Mwenyekiti, nitumie nafasi hii kuomba 

kwamba ikiwezekana, bado bajeti hii haijakidhi matakwa ya 

wakulima, tunaomba iongezwe, ikiwezekana ifikie shilingi 

trilioni mbili ili Mheshimiwa Bashe na timu yake waweze 

kufanya kazi ya uhakika.  

 

Mheshimiwa Mwenyekiti, ninasema hivyo kwa sababu 

wakulima ndiyo sehemu kubwa ya uchumi wetu, kama 

tutawawezesha, sasa hivi wanachangia 29.1 percent kwenye 

GDP ya nchi yetu, tukiiongeza hii bajeti najua tutaonesha 

maajabu. 

 

Mheshimiwa Mwenyekiti, katika miradi inayotekelezwa 

na Wizara ya Kilimo, fedha ambayo imetengwa kwa ajili ya 

miradi kwa mwaka huu ni shilingi bilioni 731 ambapo ni karibia 

asilimia 85 ya bajeti yote ya Wizara ya Kilimo. Kwa hiyo pesa 

yote kwenye ile 900, 700 na kitu iko kwenye miradi ya 

maendeleo ya kilimo, kwa hiyo pesa yote iko site na 

tunawapongeza sana Wizara ya Kilimo. 

 

Mheshimiwa Mwenyekiti, bajeti ya mwaka huu ambayo 

tunaiombea ni shilingi bilioni 767 kwa bajeti ya maendeleo. 

Kwa hiyo niwaombe ikiwezekana hii bajeti iongezeke ili hawa 

ndugu zetu waweze kufanya mambo ya maana. Kuna miradi 

ya kielelezo mingi ambayo Wizara imeshatekeleza na nitai-

discuss kwa ufupi sana. Mradi wa ruzuku ya mbolea 

wamefanya vizuri lakini niwaombe, pamoja na kwamba 

mmefanya vizuri, tulishatumia karibu shilingi bilioni 342, zile 

changamoto za usambazaji ambazo tulikumbana nazo 

naomba mzi-address ili isije ikaleta shida tena. Mwaka wa 

kwanza ulikuwa ni wa kujifunza, tunategemea kwa kuwa 

zoezi bado ni endelevu, waboreshe pale ili tuweze 

kufanikiwa. 

 

Mheshimiwa Mwenyekiti, kwa harakaharaka 

nitachangia kuhusu utafiti na uzalishaji wa mbegu kwa 

wakala wa mbegu. Ninaomba, mbegu ndiyo msingi wa 

maendeleo katika sekta ya kilimo. Watafiti na wale wazalishaji 

wapewe pesa ya kutosha ili tuwe na mbegu bora ambayo 

wakulima wataitumia kule mashambani waweze kupata tija 

kutokana na kilimo chetu. 

 

Mheshimiwa Mwenyekiti, Mheshimiwa Waziri, hapa 

niombe kitu ile sheria ya mbegu tunaomba iboreshwe. Kuna 

watu wanazalisha mbegu za asili, ile sheria inawakataza watu 

kuuza mbegu ambazo hazijapitia kwenye mfumo rasmi. 

Tunaomba ile sheria iboreshwe ili mbegu za asili kama zile za 

mpunga wa Kyela kama wakikidhi vigezo nao waweze kuuza 

hizo mbegu za asili ziwafikie walaji. (Makofi) 

 

Mheshimiwa Mwenyekiti, haraka haraka nitakwenda 

kwenye Tume ya Ushirika. Naishukuru Serikali imeongeza 

bajeti ya Tume ya Ushirika kutoka shilingi bilioni 1.1 hadi shilingi 

bilioni mbili sawa na ongezeko la asilimia 109. Hawa 

wameongezewa pesa ili kuimarisha vyama vya ushirika hapa 

nchini. Naomba kama Mbunge mwenzangu kutoka 

Kilimanjaro alivyosema asubuhi, kuna tatizo kwenye Tume ya 

Ushirika, kwenye vyama vya ushirika kuna matatizo makubwa 

sana. Nendeni mkasimamie ushirika tuhakikishe kwamba 

tunaboresha ushirika, wananchi wasiibiwe pesa yao kule 

waliko. Kuna wizi mkubwa sana unaendelea, hata kule 

Kilimanjario kwangu. Naomba kabisa Tume ya Ushirika iende 

COASCO wasimamie wahakikishe kwamba tunafanya kitu 

ambacho kitawapendeza wakulima wetu. 

 

Mheshimiwa Mwenyekiti, kwa haraka haraka naomba 

niongelee mambo ya jimboni kwangu. Katika Jimbo la Moshi 

Vijijini tuna changamoto kubwa moja. Changamoto ya 

kwanza kubwa kabisa ni maji ya kumwagilia. Zile skimu za 

umwagiliaji za asili zimeshachoka. Nami Mbunge nilivyopata 

pesa ya Mfuko wa Jimbo, katika kata 16, kata 14 zote 

nimepeleka kwenye skimu ya umwagiliaji. 

 

Mheshimiwa Mwenyekiti, sasa namwomba Mheshimiwa 

Waziri, mimi pesa yangu ya Mfuko wa Jimbo nimepeleka 

kusaidia wakulima wapate maji. Sasa jamani ni wakati wenu 

na ninyi mnisaidie. Kuna skimu za asili ambazo tunaomba 

zijengwe, Kibosho Magharibi, kuna skimu ya Shumeli; Kibosho 

Mashariki, skimu ya Lyalenga, Shumbe ya Kimangara; 

Kaskazini, skimu ya Tumbo, Kusini skimu ya Kisarika; Mbokomu 

skimu ya Ondou; Kibosho Magharibi, Makeresho; Kibosho 

Kilima Lengurutu; na Old Moshi Skimu ya Muu. Naomba 

Mheshimiwa Waziri mtusaidie ili watu wapate maji tuweze 

kuchangia kwenye pato la Taifa. Tukishapata maji, tutazalisha 

kitu ambacho tunataka. 

 

Mheshimiwa Mwenyekiti, eneo lingine, tunaomba 

tujengewe skimu mpya kwenye kata ya Arusha chini ambapo 

kuna hekta 2000 ambazo zipo pale zinangojea zijengewe 

skimu na tukishapata hiyo skimu, nina uhakika tutachangia 

vizuri kwenye pato la Taifa. 

 

Mheshimiwa Mwenyekiti, nihitimishe kwa kusema hivi, 

hapa Afrika Mashariki, Tanzania tuna mazingira mazuri sana 

ya ku-practice kilimo. Tuna eneo kubwa ambalo tunaweza 

tuka transform nchi yetu ikazalisha chakula kingi sana. Waziri 

leo hapa asubuhi amesema karibu hekta milioni 44 zinaweza 

zikatumika kuzalisha kilimo. Tumezipita nchi zote, hata Kongo 

tumeipita. (Makofi) 

 

Mheshimiwa Mwenyekiti, tunayo maziwa makuu matatu 

na mito mingi. Nimalizie kwa kusema, hii Wizara ya Kilimo ina 

wasomi wengi; ina maprofesa ina madaktari ina watu wenye 

masters, degree ya kwanza, diploma na certificates. 

Naiomba Wizara iwatumie hao wataalam vizuri. Mkiwasikiliza 

watachangia kwenye pato la Taifa na tutatoka kwenye ile 

low-income country ya Dola 1,080 na tutakwenda juu zaidi. 

(Makofi) 

 

Mheshimiwa Mwenyekiti, kutokana na muda, 

nakushukuru sana kwa kunipa nafasi hii. Naomba kuunga 

mkono hoja. 

MWENYEKITI: Ahsante sana Mheshimiwa Prof. 

Ndakidemi. Mheshimiwa Moshi Selemani Kakoso atafuatiwa 

na Boniventura Destery Kiswaga na Mheshimiwa Vita Rashid 

Kawawa ajiandae. Naona Mheshimiwa Kakoso hayupo. 

Mheshimiwa Kiswaga. 

 

MHE. BONIVENTURA D. KISWAGA: Mheshimiwa 

Mwenyekiti, naomba nichukue nafasi hii kukupongeza kwa 

kunipa nafasi hii niweze kuchangia. Kwanza, nianze 

kumpongeza Waziri, Naibu wake, Katibu Mkuu na Naibu 

Katibu Mkuu pamoja na Wakurugenzi wa Wizara. Hapa ndipo 

ninapoendelea kumpongeza Mheshimiwa Rais, kwamba 

ametuteulia watu wazuri, watu wenye mtizamo, siyo 

msimamo. Kwa kweli, niliposoma hotuba ya bajeti, mimi 

binafsi nataka nikueleze kwamba, naunga mkono hoja ili 

huko mwisho kama dakika zinapungua niwe nimemaliza 

kabisa.  

 

Mheshimiwa Mwenyekiti, kilio chetu kikubwa ilikuwa ni 

kutatua tatizo la msingi. Tatizo la msingi ni ukame. Wakati 

wote wananchi wanalima, lakini hawana uhakika wa 

kuivisha. Kwa bajeti hii ambayo imelenga umwagiliaji kwa 

kiasi kikubwa, pamoja na kuchimba visima virefu kila Wilaya 

kwa ajili ya kumwagilia mashamba, huu ni mwarobaini 

kabisa. Kwa kweli unaweza ukaandaa mbegu, lakini mvua ya 

kuivisha isiwepo; unaweza ukaandaa mbolea, lakini mvua ya 

kuivisha isiwepo. Kwa hiyo, jambo hili la kwenda kuweka 

umwagiliaji mkubwa, tunakwenda kutatua tatizo la msingi. 

Hapa ndipo tunakwenda kukuza uchumi wa wakulima wetu. 

(Makofi) 

 

Mheshimiwa Mwenyekiti, Wizara ya Kilimo inatenga 

fedha na iko vizuri sana, tatizo hapa ni kupewa fedha za 

utekelezaji wa miradi hii ambayo wameiweka. Ndipo tatizo 

kubwa lilipo. Naiomba sana Serikali, tufike mahali tuwe 

tunaamua mambo makubwa, haya mambo ya mapinduzi ya 

kilimo. Kwa sababu ukiangalia leo, mimi nataka nikwambie, 

kule Magu, Busega, Kwimba walilima vizuri sana, mvua 

ikaishia Christmas, kwa hiyo, mahindi yote yakakauka kwa jua 

lililopiga miezi mitatu. Hakuna mavuno ya mahindi kwenye 

maeneo hayo. Kwa maana hiyo, njaa ipo. Hapa namwomba 

Waziri sasa aandae mahindi ya bei nafuu yaje yauzwe kule 

Magu, Kwimba na Busega kwa sababu wana njaa sana. 

(Makofi) 

 

Mheshimiwa Mwenyekiti, Wizara ya Fedha tunapotenga 

fedha, tunaomba zipelekwe kwa wakati. Leo ukisoma vizuri 

ripoti ya Waziri, kuna miradi ya umwagiliaji ndiyo inaanza 

sasa, wakati tuko mwezi wa tano. Kwa hiyo, hapa 

tunachelewa wapi? Tuangalie kipaumbele chetu kwa 

sababu bila kuwa na kilimo endelevu, uchumi wetu bado 

utakuwa chini. (Makofi) 

 

Mheshimiwa Mwenyekiti, nami napendekeza pia mfuko 

mwingine. Tuwe na mfuko wa umwagiliaji. Kama ambavyo 

tuna mfuko wa maji, kama ambavyo tuna mfuko wa 

barabara na hii tuweke tena Shilingi mia moja kwenye 

mafuta, tusiogope. Tatizo la Watanzania ni kuogopa. 

Tunaogopa wakati wananchi wetu wanakufa masikini! 

Hatuwasaidii. Naomba sana kwa sababu, kama tutaweka 

shilingi 100 tukapeleka kwenye mfuko wa umwagiliaji, maana 

yake ni kwamba tutatengeneza scheme za umwagiliaji za 

kutosha kila mahali. (Makofi) 

 

Mheshimiwa Mwenyekiti, inauma sana. Ukiwa kule 

Jimbo la Magu, bonde la Bugando Chabula, mkono 

mwingine ni maji ya Ziwa Victoria; ukiwa kwenye Bonde la 

Nkwiji Lugeye mkono mwingine ni maji ya Ziwa Victoria; ukiwa 

kwenye bonde la Ngashe Nkwizu Ngongwa, mkono 

mwingine kuna maji ya Ziwa Victoria; ukiwa kwenye bonde la 

Magu pale Kandawe, mkono mwingine kuna maji, mita 300 

maji; ukiwa kwenye bonde la Mwambanga kuja Sawenge, 

mbele yake kuna maji ya Ziwa Victoria; ukiwa Mwabuyenga 

kuna mto Simiyu; ukiwa kule Chandulu, kuna bonde zuri sana 

linaloweza kutengenezewa bwawa la maji ya kukinga, 

Kabila, Igombe na Mahaha vile vile. Sasa inauma sana; na ili 

tutekeleze, lazima tuwe na mfuko. Tunaogopa nini? Kwa 

sababu Watanzania ni hawa hawa ambao wanahitaji wawe 

na uchumi endelevu.  

 

Mheshimiwa Mwenyekiti, leo ukienda kwenye maduka 

yoyote, biashara zozote, viwanda vyovyote, hawauzi, 

hawazalishi kama ilivyotarajiwa. Maana yake nini? Ni 

kwamba mkulima ndiye anayekwenda kununua kwenye 

bidhaa mbalimbali. Akinunua kwenye bidjhaa mbalimbali 

huko, mfano akinunua mabati, kuna kodi ya Serikali; akinunua 

godoro, kuna kodi ya Serikali; akininua cement, kuna kodi ya 

Serikali; akinunua nguo, kuna kodi ya Serikali, huko ndiko 

kujenga uchumi na kupanua wigo wa kodi kwa Serikali. Kwa 

hiyo, naomba sana, tuje na mpango wa kuongeza Shilingi 

100/= kwenye mafuta, tupeleke kwenye umwagiliaji pekee, 

tutakuwa tumemeliza matatizo. (Makofi) 

 

Mheshimiwa Mwenyekiti, kulinda wakulima. Katika Bajeti 

ya Wizara ya Viwanda nilichangia, nami nampongeza 

Mheshimwa Waziri. Nchi yoyote duniani lazima ilinde 

wakulima wake. Nawe kwa sababu ni Mwenyekiti wa Bajeti, 

angalia vizuri, import duty ambayo tuliiondoa mwaka 2022 

kwenye mafuta ya nje, iwekwe mwaka huu 2023, ili kulinda 

wakulima wetu.  

 

Mheshimiwa Mwenyekiti, hili nakuomba sana kwa 

sababu wewe ndio unasimamia. Wakulima wote wa mazao 

yote hasa wanaochakata mafuta, wanapata bei ndogo kwa 

sababu sisi tulikubaliana hivyo. Tulikubaliana hivyo kwa 

sababu, hali ya mfumuko wa bei ilikuwa hivyo ili kuvusha 

kidogo mfumuko wa bei. Sasa hivi alizeti wamezalisha nyingi, 

pamba wamezalisha nyingi, yaani mbegu zote na mazao 

yote yanayotoa mafuta yamezalishwa kwa wingi sana. Ni 

lazima tuwe na wivu kuhakikisha kwamba tunalinda wakulima 

wetu ili kuhakikisha wanazalisha, na mabenki haya yanapata 

fedha nyingi. (Makofi) 

 

Mheshimiwa Mwenyekiti, nataka nikwambie tu 

kwamba, pamba haina ruzuku. Nimesema hapa, Waziri 

amesema atapeleka ruzuku kwenye mazao ya alizeti, (ngoja 

niangalie hapa) kwenye mazao ya alizeti, ngano na miche 

ya michikichi. Pamba haina ruzuku. Hatuna ruzuku ya mbegu, 

na hatuna ruzuku ya madawa. Pamba inajihudumia 

yenyewe. 

 

Mheshimiwa Mwenyekiti, namwomba Mheshimiwa 

Waziri atusaidie tu ruzuku ya madawa, kwa sababu ndiyo 

tatizo kubwa ili wakulima wetu waweze kuzalisha. Halafu kuna 

tatizo kubwa, inapofikia mahali ile pamba inataka kuzaa, 

majani yanabadilika, yanakuwa brown. Nadhani kuna 

wadudu ambao wananyonya. Naomba tufanye research ya 

kutosha kwa ajili ya dawa hiyo. Wakulima wanalalamika sana 

kwa sababu hawana namna ya kuweza ku-control ugonjwa 

huo. Mwaka huu tulitegemea zao liwe kubwa, lakini litashuka 

kwa sababu ya mnyauko. 

 

Mheshimiwa Mwenyekiti, namwomba sana 

Mheshimiwa Waziri, nimesema sina shaka na Wizara yako, 

sina shaka na wewe Mheshimiwa Waziri, kwa hiyo, naomba… 

 

MHE. EMMANUEL P. CHEREHANI: Mheshimiwa 

Mwenyekiti, taarifa 

 

MWENYEKITI:  Mheshimiwa kuna taarifa kutoka kwa 

Mheshimiwa Cherehani. 

 

TAARIFA 

 

MHE. EMMANUEL P. CHEREHANI: Mheshimiwa 

Mwenyekiti, naomba nimpe taarifa mzungumzaji, wakulima 

wa pamba katika nchi yetu ni Mikoa 18, na mwaka huu 

malengo ni kuzalisha kilo milioni 350 na wametumia 

pembejeo bilioni 100. Kwa hiyo, hawana ruzuku wakulima wa 

pamba. 

 

MWENYEKITI: Mheshimiwa Boniventura, unaipokea 

taarifa hiyo? 

 

MHE. BONIVENTURA D. KISWAGA: Mheshimiwa 

Mwenyekiti, naipokea kwa sababu kwa kweli anayesema 

kwanza ni mhanga, nami ni mhanga, na mikoa yote 18 ni 

wahanga.  

 

Mheshimiwa Mwenyekiti, niseme hivi, Mheshimiwa Rais 

katika hotuba yake alisema tunazalisha tani milioni moja. Kwa 

hiyo, namwomba Mheshimiwa Waziri, wewe ni m-NEC; 

Mheshimiwa Mwigulu, Waziri wa Fedha ni wa NEC, naomba 

tujibu Ilani ya Chama cha Mapinduzi kama ambavyo 

Mheshimiwa Rais wetu amekusudia kujibu. (Makofi) 

 

Mheshimiwa Mwenyekiti, nakwenda kwenye ngano. 

Tunatumia fedha nyingi sana za kigeni kwenye ngano, lakini 

tuna maeneo potential ambayo yanaweza kulima ngano. 

Mkoa wa Njombe ni potential sana kwa kulima ngano, Katavi 

kuna eneo potential la kulima ngano, Arusha, na maeneo 

mengine. Lazima tuamue kama Taifa. Hivi tutagiza malighafi 

kutoka nje mpaka lini? Kwa nini tusiamue? Hivi tukisema, 

baada ya miaka mitatu, wale wanaoagiza sasa waanze 

kulima mashamba makubwa, wapewe mashamba, 

watapanua ajira, watafungua uchumi kwenye nchi hii ili 

baada ya hapo miaka mitatu au minne tusiagize ngano nje. 

(Makofi)  

 

Mheshimiwa Mwenyekiti, hili linauma sana. Kama 

hatutaweka mwisho, tukaruhusu tu kuagiza agiza, 

mfanyabiashara anapenda tu kununua na kuuza. 

Mfanyabiashara hapendi kuwekeza kwa muda mrefu, kwa 

sababu ni gharama kubwa. Anataka anunue leo, auze 

kesho. Naomba sana, kwa Waziri aliyepo, Katibu Mkuu 

Gerard aliyepo na Wakurugenzi wa Wizara waliopo, naomba 

sana kama nchi tuzuie ngano baada ya miaka kadhaa, 

tulime ya kwetu ili kuhakikisha kwamba tunapanua uchumi 

na kuwekeza sana kwenye viwanda. 

 

Mheshimiwa Mwenyekiti, ahsante sana. Naunga mkono 

hoja tena kwa mara ya pili. (Makofi) 

 

MWENYEKITI: Ahsante sana Mheshimiwa Kiswaga. 

Mheshimiwa Vita Rashid Kawawa atafuatiwa na Mheshimiwa 

Abeid Ramadhani Ighondo na Mheshimiwa Deus Clement 

Sangu ajiandae. 

 

MHE. VITA R. KAWAWA: Mheshimiwa Mwenyekiti, 

ahsante. Nami nianze kwa kumpongeza Mheshimiwa Rais 

kwa kuisimamia vizuri Wizara hii na kuhakikisha kwamba 

inapata fedha za kutosha ili kuendeleza uchumi wa nchi hii 

unaotokana na kilimo. 

 

Mheshimiwa Mwenyekiti, la pili, nampongeza 

Mheshimiwa Waziri, Naibu Waziri, Mheshimiwa Antony 

Mavunde; Katibu Mkuu, Gerard na Naibu Katibu Mkuu 

Hussein Mohamed kwa kazi nzuri na timu nzima ya Wizara 

wanayoifanya katika Wizara hii. Naomba ni-quote aya ya 29 

ya hotuba ya Mheshimiwa Waziri leo ambayo inasema, “Taifa 

lolote ambalo liko huru, lenye kulinda heshima na utu wa 

watu wake ni lile ambalo linajitosheleza kwa chakula na 

uchumi imara. Ili uwe na uhakika wa chakula ni lazima 

kuimarisha uzalishaji, tija na kuwa na umiliki wa mbegu zetu, 

kwani atakayetawala dunia hii, ni yule ambaye ana umiliki 

wa mbegu bora na utoshelevu wa chakula. Mwisho wa 

kunukuu. 

 

Mheshimiwa Mwenyekiti, ni kweli, kwa hali ya mtetereko 

wa uchumi duniani ilivyo sasa hivi, uzalishaji wa chakula cha 

kutosha na mazao ya biashara ya kutosha ni nyenzo muhimu 

sana kwa mustakabali wa nchi yetu na uchumi wake. 

Tumeshuhudia hapa Waheshimiwa Wabunge wengi 

wamekuwa wakimshukuru Waziri na Wizara kwa 

kuwapelekea chakula kwenye maeneo yao yale ambayo 

yalikuwa na upungufu wa chakula. Kama tusingekuwa 

tumejitosheleza kwa chakula, hasa mahindi, tungebabaika 

sana na uchumi wetu ungeyumba sana. Kwa hiyo, 

naipongeza sana Wizara hii, napongeza sana kwa utaratibu 

wenu mnaousimamia na kuhakikisha nchi yetu inaendelea 

kuwa na chakula cha kutosha. (Makofi) 

 

Mheshimiwa Mwenyekiti, naomba sasa nirudi kwenye 

eneo la mazao. Nitaanza na zao la soya. Tanzania 

tunakadiria kwamba tuna mahitaji ya soya zaidi ya tani 

250,000 kwa mwaka, kwani kuna mahitaji mengi ambayo 

yanahitajika kwa ajili ya chakula, lishe bora lakini pia kwa ajili 

ya kutengeneza chakula cha mifugo. Vile vile tuna upungufu 

mkubwa wa uzalishaji wa soya nchini. Kuna makampuni pia 

yanayotengeneza vyakula vya binadamu, yanahitaji soya 

hizo. 

 

Mheshimiwa Mwenyekiti, sasa nchi ya wenzetu ya 

Zambia, takwimu zinaonesha kwamba wanazalisjha kati ya 

tani laki tatu na nusu mpaka tani laki nne kwa mwaka na 

inaongoza kwa uzalishaji kusini mwa Bara la Afrika ikifuatiwa 

na Malawi ambao wanazalisha tani 250,000. Sisi tunakadiriwa, 

na haifiki tani 20,000 kwa mwaka, na asilimia 50 mpaka 70 ya 

Soya hii inazalishwa Jimbo la Namtumbo. Kwa hiyo, nilikuwa 

nashauri, sisi tuna uhitaji wa hizo tani 250,000 ndani, lakini tuna 

trade agreement ya Soya na China ambayo inahitaji zaidi ya 

500,000. 

 

Mheshimiwa Mwenyekiti, ushauri wangu, naiomba sana 

Wizara na timu ya Wizara ya Kilimo tushirikiane kuweka 

mkakati wa kulisimamia zao hili kwa karibu, uzalishaji wake, 

uzalishaji wa mbegu, utalaam katika kulima, uvunaji, uhifadhi, 

masoko yake pia yawe huru na ya ushindani ili kuwapa 

nguvu wakulima na kuongeza uzalishaji. Pia tuwe na viwanda 

ambavyo vitakuwa vinasafisha na ku-standardize quality kwa 

ajili ya kuuza nje hiyo soya. Tulisikia juzi Balozi wetu wa China 

alikuwa akilalamika kwa baadhi ya wanaopeleka soya 

China, walipeleka Soya chafu. Hii inaweza ikafanya 

tukaondolewa kwenye soko kama hatuangalii quality ya 

mazao yetu. Kwa hiyo, nilitaka kuanza na hilo la soya. 

 

Mheshimiwa Mwenyekiti, la pili, ni tumbaku. Msimu huu 

tumbaku tunakwenda vizuri. Nasi tunaishukuru sana Wizara 

kwa usimamizi mzuri chini ya Mheshimiwa Bashe. Pia 

tunamshukuru sana Mheshimiwa Waziri Mkuu alilisimamia 

sana zao hili na kujenga confidence kwa makampuni kurudi. 

Kwetu Namtumbo tulikuwa tunazalisha tani 500, lakini leo 

tuna mkataba wa tani 9,600 ambao ni mkataba mkubwa 

sana wa uzalishaji wa tumbaku. (Makofi) 

 

Mheshimiwa Mwenyekiti, sasa ushauri wangu kwenye 

hili, naungana na wenzangu, kwamba hawa Classifier, 

wateuzi wa tumbaku wawezeshwe waende wafike kwa 

wakati ili zao hili lisitumie muda mrefu kuuzwa sokoni, kwa 

sababu hawa ndio wateuzi wa tumbaku, sasa lazima 

wawezeshwe, wawe na usafiri wa kutosha, gharama zao; 

Wizara na Serikali ihakikishe inafanya zoezi la biashara hii au 

soko hili, likamilike kwa wakati. (Makofi) 

 

Mheshimiwa Mwenyekiti, pia naungana na wenzangu, 

mbolea hii 101824NPK ambayo inatumika kwa wingi kwenye 

tumbaku ya mvuke na tumbaku ya hewa, tunaomba sana 

msimu wa mwakani 2024 basi iingizwe kwenye ruzuku. 

  

Mheshimiwa Mwenyekiti, wakulima wengi wanolima 

tumbaku ya mvuke na tumbaku ya hewa wanatumia mbolea 

hii.  Kwa hiyo, tunaomba sana hili. (Makofi) 

 

Mheshimiwa Mwenyekiti, suala lingine ni kuwa sisi nchi 

yetu Mungu ametujalia. Narudia kusema hili, kijiografia sisi 

kule Namtumbo kiasili ni wakulima na wahifadhi. Sisi haya 

mahindi ambayo yamechukuliwa na yakahifadhiwa na 

tumewagawia wenzetu, asilimia fulani yametoka Namtumbo 

na Mkoa wa Ruvuma. (Makofi) 

 

Mheshimiwa Mwenyekiti, kwa hiyo, tunaomba sana, 

tunachoomba sisi, ili maeneo haya ya kilimo yasiingiliane na 

mifugo, narudia tena yasiingiliane na mifugo. Leo hii sisi 

mifugo imekuja bila hata taarifa, bila vibali, hii leo  naomba 

nirudie pia ni-quote hotuba ya Mheshimiwa Waziri, ambayo 

aya ya 30 ilisema; “Tathimini ya kina ya hali ya chakula na 

lishe imebaini kuwa upungufu wa uzalishaji katika baadhi ya 

maeneo kwa msimu wa 2021/2022, ulitokana na athari ya 

mabadiliko ya tabia ya nchi.” Nasema sio tabia ya nchi tu na 

pia mabadiliko ya tabia ya wananchi. (Makofi) 

 

Mheshimiwa Mwenyekiti, leo hii nchi yetu ilikuwa ina 

maeneo ya watu wafugaji, maeneo ya kilimo, maeneo ya 

uvuvi, maeneo ya uzalishaji wa dhahau n.k. Sisi Kusini ni 

wazalishaji wa kilimo. Leo hii huku maeneo haya ya mifugo 

mvua zinachenga, leo ndio tunachukua chakula 

tunawapelekea lakini sasa leo hii wanatuletea mifugo sisi, leo 

hii mtu ana mifugo 1000, 2000, akiingia kwenye shamba la 

mtu lote limekwisha mara moja. Halafu, mbaya zaidi 

wamekuja kama wako vitani na sasa wanatuambia sisi kule 

sio watanzania. Wamefika wanasema kauli ninyi sio 

watanzania, sisi ndio Watanzania, kwenu Msumbiji, sisi tuna 

haki ya kuishi hapa, wanaingiza ng’ombe kwenye 

mashamba ya watu. (Makofi) 

 

MWENYEKITI: Mheshimiwa Vita, malizia mchango wako 

muda umekwisha. 

 

MHE. VITA R. KAWAWA: Mheshimiwa Mwenyekiti, hii ni 

kero kubwa sana kwetu. Naunga mkono hoja lakini hili suala 

la mifugo na wakulima tunaomba Mheshimiwa Bashe, 

mshirikiane Serikalini muone jinsi gani ya kuacha aneo hili 

kilimo liweze kutumika kwa kilimo. (Makofi) 

 

Mheshimiwa Mwenyekiti, ahsante sana. 

 

MWENYEKITI: Mheshimiwa Vita Kawawa, ahsante sana. 

Nimemuita Mheshimiwa Abeid Ramadhani Ighondo, 

atafuatiwa na Mheshimiwa Deus Clement Sangu, 

Mheshimiwa Yahya Ally Mhata ajiandae. Mheshimiwa 

Ighondo. 

 

MHE. ABEID R. IGHONDO:  Mheshimiwa Mwenyekiti, 

nakushukuru sana kwa fursa hii adhimu kabisa kwa ajili ya 

kutoa mchango wangu muhimu katika Wizara hii ya Kilimo 

ambayo ndio maisha ya watanzania. 

 

Mheshimiwa Mwenyekiti, kwanza kabisa nataka 

nimpongeze Mheshimiwa Waziri pamoja na Naibu wake, kwa 

kazi nzuri wanayoifanya, wanalengo na nia nzuri ya dhati na 

very serious kwa ajili ya kukomboa na kuleta revolution, kuleta 

mageuzi, mapinduzi ya dhati ya kilimo katika nchi yetu. 

(Makofi) 

 

Mheshimiwa Mwenyekiti, nafahamu baadae utanipigia 

kengele kwa sababu nina mambo mengi ya kusema hapa. 

Sasa nataka nitoe sababu za kwa nini nataka kuunga mkono 

bajeti ya Wizara hii? 

 

Mheshimiwa Mwenyekiti, katika Jimbo la Singida 

Kaskazini, sababu yetu ya kwanza ya kuunga mkono bajeti 

hii, ni ruzuku ya mbegu ambayo tumepata latika jimbo langu. 

Tulipata tani 67,000 na wananchi wametumia mbegu ya 

alizeti iliyo bora na mwaka huu mavuno yatakuwa mengi 

kuliko miaka yote. (Makofi) 

 

Mheshimiwa Mwenyekiti, tumepata ruzuku ya mbolea 

ambayo katika jimbo langu tumepata tani 239. Pia tukapata 

pikipiki 13 za Maafisa ugani kwenye kila kata, kata13 out of 

21. Hii ni sababu moja wapo kubwa ya sisi kuunga mkono 

hoja hii. Pia, pikipiki zile kwa Maafisa Ugani zilikuja pamoja na 

vitendea kazi vingine ambavyo vilisaidia kupima afya ya 

udongo n.k.  

 

Mheshimiwa Mwenyekiti, lakini jambo lingine kubwa la 

muhimu katika wilaya yangu kwa nini tunaunga mkono hoja 

hii, nina miradi mikubwa miwili ya umwagiliaji katika Jimbo la 

Singida Kaskazini. Mradi wa Musange na Mradi wa Mohamo, 

ambayo katika hotuba ya Mheshimiwa Waziri, imeonekana 

katika ukurasa wa 228. Nashukuru hotuba ya Mheshimiwa 

Wizari, nimeipitia vizuri, nimeona amevitaja katika ukurasa wa 

228 kwamba kazi inakwenda kukamilika na wanachi 

wataanza kunufaika. Kazi ya upembuzi yakinifu inakwenda 

kukamilika na mabwawa yale yanategemea kuanzia mwaka 

2023 sasa yatakwenda kuanza kazi. Hizi ni sababu kuu nne za 

kuja kusema hapa kwa niaba ya wananchi wa Singida 

Kaskazini, kwa nini tunaunga Mkono bajeti hii. 

 

Mheshimiwa Mwenyekiti, naomba kidogo kutoa maoni 

ama mapendekezo na changamoto ambazo zipo kwenye 

eneo hili. Kwanza, kwenye mbolea. Mheshimiwa Waziri, ile 

mbolea naomba wafanye packaging ya kuanzia kilo tano, 

kumi, ishirini hadi hamsini ili na wakulima wadogo nao 

wanufaike. Kwa sababu tunapoweka ile packaging kubwa 

inawalenga wakulima wakubwa tu lakini wale wakulma 

wadogo wadogo wa bustani na nini wanakosa fursa hii. 

Hivyo, niombe sana Mheshimiwa Waziri, alichukue hili na 

alifanyie kazi mwakani tumletee majibu. (Makofi) 

 

Mheshimiwa Mwenyekiti, kwenye upande wa mbolea 

na mbegu ninaomba vile vituo vya kugawa hizi mbegu visiwe 

tu sehemu moja, viende mpaka kwenye kata zetu, viwafikie 

wananchi kuwapunguzia gharama na usumbufu mwingine 

usiokuwa wa lazima. 

Mheshimiwa Mwenyekiti, jambo lingine la muhimu ni 

kwenye hizi irrigation schemes. Kwenye Jimbo langu la 

Singida Kaskazini, tunayo maeneo mengine ambayo ni ya 

muhimu yana maji na ni mazuri kwa kilimo. Ninamshukuru 

Mheshimiwa Waziri, nilipouliza swali langu hivi karibuni katika 

Bunge hili, kwenye eneo la Mradi wa Mgori tayari Maafisa wa 

Wizara ya umwagiliaji wamekwisha fika ninampongeza na 

ninashukuru sana kwa hatua hii. (Makofi) 

 

Mheshimiwa Mwenyekiti, nimeona kweli wakati wa 

utambulishpo pale asubuhi, nimeona wanatambulishwa 

Maprofesa, ni kweli nimeona these people are serious na 

kweli ni wasikivu na wanatekeleza kile wanachoahidi.  

 

Mheshimiwa Mwenyekiti, niombe, bado kuna maeneo 

mengine ya maji katika jimbo langu ambayo yanahitaji 

scheme kama hizi. Kuna Bwa la Kisisi, Bwawa la Masogweda, 

kuna Bwawa la Ntambuko, kuna Bwawa la Mikuyu maeneo 

haya tunaomba Mheshimiwa Waziri, uyachukue tena hawa ni 

jirani zako, Nzega na Singida Kaskazini ni majirani na ni ndugu. 

Nikuombe na maeneo haya uyatazame tupate miradi katika 

maeneo haya ili na wenyewe wanufaike na kilimo cha 

umwagiliaji. (Makofi) 

 

Mheshimiwa Mwenyekiti, jambo lingine ni eneo la bei 

ya alizeti. Alizeti imelimwa sana mwaka huu kwa sababu ya 

hamasa nzuri ya Waziri na hata Waziri Mkuu alipokuja Singida, 

lakini cha ajabu na cha kusikitisha leo hii bei ya alizeti 

imeshuka. Leo hii bei ya gunia la alizeti ni 30,000, 40,000, kilo 

moja shilingi 600. 

 

Mheshimiwa Mwenyekiti, nakuhakikishia nataka 

nikuambie hapa leo, sasa hivi wakulima wataenda kuihama 

alizeti, watahamia mazao mengine kwa sababu ya 

changamoto ya bei. Bei ya alizeti ni mbaya, wananchi 

wanaomba tuache kuagiza mafuta kutoka nje. Kama 

tumeshindwa kuacha kuagiza basi tuweke kodi, tuweke VAT 

ili mafuta yale yanapoingia yasiwe na fursa kubwa kuliko 

mazao tunayozalisha sisi hapa. (Makofi) 

 

Mheshimiwa Mwenyekiti, sisi tumeitikia wito, tumeitikia 

agenda hii ya kuhakikisha alizeti inatoa mafuta na tunazalisha 

mafuta katika nchi yetu lakini tunaomba mtupokee 

msituache peke yetu tuanze kuteseka. Lakini hilo la masoko 

na bei liende hata kwenye eneo la kitunguu. Sisi Mkoa wa 

Singida tunalima sana Kitunguu, ndio uti wa mgongo wa 

maisha ya watu wa Singida. Shida inakwenda kwenye 

mnyororo ule wa soko, kuna msemaji amezungumza hapa 

kuhusu tatizo la madalali. Kuna madalali, sijui kuna ushuru, sijui 

kuna vitu gani, vitu vingi, bei yenyewe hamna, gharama ni 

kubwa, tumuokoe mkulima. (Makofi) 

 

Mheshimiwa Mwenyekiti, kwenye jimbo langu tuna 

eneo zuri kwa ajili ya kujenga soko pale njia panda ya Merya. 

Mheshimiwa Waziri, ninaomba na Serikali inanisikia katika hili, 

sio tu Waziri wa kilimo, Serikali inisikie kuanzia TAMISEMI, 

Viwanda na Biashara, njooni mtujengee soko pale kwa ajili ya 

kuhakikisha Mkoa wa Singida tunaendelea kuimarisha na 

kuboresha kipato cha nchi yetu katika eneo la zao la 

Kitunguu ambalo zao hili kwa Singida ni zao la Kimataifa. Kwa 

sababu Singida wanakuja watu kutoka Kenya, Uganda, 

Ethiopia, Sudani mpaka Rwanda wanakuja Singida kwa ajili 

ya kufuata kitunguu. (Makofi) 

 

Mheshimiwa Mwenyekiti, niombe sana Waziri pamoja 

Serikali kwa ujumla walichukue hili. Tuboresheeni yale 

mazingira ya uuzaji na ufanyaji wa biashara katika zao hili la 

kitunguu. Lakini eneo hilo hilo bado tatizo la rumbesa lipo, 

tuendelee kuikomesha tatizo la rumbesa ya kitunguu. 

(Makofi) 

 

 Mheshimiwa Mwenyekiti, jambo lingine ni eneo la 

matreka, niombe sana tu–modernize kilimo chetu.  Ni kweli 

kabisa wananchi sasa wameitikia kulima na wako tayari 

kufanya kazi. Shida kubwa tunayokutana nayo ni mazingira, 

hivi tutalima kwa mkono mpaka lini? Hebu tuhurumieni, 

niombe sana pembejeo za kilimo hasa matrekta tuyalete 

vijijini na yawe na masharti nafuu wananchi waweze kukopa. 

Mwenyewe nilienda hapo Mfuko wa pembejeo… 

 

MWENYEKITI: Mheshimiwa Abeid, ahsante sana. Malizia 

muda wako umekwisha. 

 

MHE. ABEID R. IGHONDO: Mheshimiwa Mwenyekiti, 

nakushukuru sana mengine mengi nitawasilisha kwa njia ya 

maandishi. Ninaunga mkono hoja, Waziri achape kazi 

tunaimani nae. Ahsante sana. (Makofi) 

 

MWENYEKITI: Mheshimiwa Abeid Ighondo, ahsante 

sana. Mheshimiwa Deus Clement Sangu, atafuatiwa na 

Mheshimiwa Yahya Ally Mhata, Mheshimiwa Daimu Iddi 

Mpakate ajiandae. 

 

MHE. DEUS C. SANGU: Mheshimiwa Mwenyekiti, 

nakushukuru sana kwa fursa hii niweze kutoa mchango 

wangu kwenye sekta hii muhimu ya Kilimo. Ndugu yangu 

Mheshimiwa Bashe, nikupongeze umetoa hotuba nzuri ya 

bajeti ya kilimo na mwelekeo kwa ajili ya bajeti inayogusa 

watanzania walio wengi. 

 

Mheshimiwa Mwenyekiti, kipekee nimpongeze 

Mheshimiwa Rais wa Jamhuri ya Muungano wa Tanzania, 

kwa namna ambavyo amekuwa akitupia jicho kwenye 

Wizara hii. Kwa kweli kwa jinsi tulivyokuwa tukipitia bajeti ya 

Kilimo kwa miaka ya nyuma na kuanzia mwaka 2022/2023 wa 

bajeti Mheshimiwa Bashe, huna kisingizio chochote, imebaki 

tu sisi kukupigia kelele Wizara ya Fedha ikuletee fedha na 

mwaka huu pia naona bajeti imeongezeka kwa asilimia hiyo.  

 

Mheshimiwa Mwenyekiti, vilevile, nikupongeze ulifanya 

ziara ndani ya Mkoa wa Rukwa na hususani ndani ya Jimbo 

langu la Kwela, kwa mara mbili mfululizo. Leo, nilijua unakuja 

ku–table bajeti yako hapa, kuna mambo uliahidi kule jimboni 

katika ziara zako zote mbili. Kwa hiyo, nilitumia wikiendi hii 

kufanya ziara maeneo yale uliyoahidi ndani ya Jimbo la 

Kwela. Nikupongeze kweli mambo yote uliyoniahidi, uliahidi 

utaanza upembuzi yakinifu kwenye scheme 11 ndani ya zaidi 

ya kata 20 ndani ya Jimbo la Kwela, ambazo ni hekta 67,800. 

Nimekwenda jana nimezungukia Kote nikakuta Vijana wako 

wapo site. Nakushukuru Mheshimiwa Waziri. (Makofi) 

 

Mheshimiwa Mwenyekiti, lakini jambo la pili, ulituahidi 

Mkandarasi kuanza kazi Scheme ya Ilemba bilioni 21. Tayari 

tarehe 18 nimekuta anafanya mobilization, nimekwenda 

nikaongea nae tumekubaliana tarehe 18 Mei,2023 itakuwa ni 

official launch ya mradi wa scheme ya bilioni 21 pale Ilemba. 

Hilo Mheshimiwa Waziri, nakushukuru. (Makofi) 

 

Mheshimiwa Mwenyekiti, nitachangia kwenye suala la 

mbolea lakini nataka nizungumzie mambo ya financing 

model kwenye sekta ya kilimo. Nimeona Waheshimiwa wengi 

wanaongelea mambo ya Tanzania Agricultural Development 

Bank lakini ngoja nianze na suala la mbolea.  

 

Mheshimiwa Mwenyekiti, tumpongeze Mheshimiwa 

Rais, kwa kutoa ruzuku kwenye hii sekta ya mbolea, lakini 

mbolea ilikuwa na changamoto kubwa sana hii mbolea ya 

ruzuku. Nadhani ni kwa sababu ya maandalizi yalikuwa hafifu. 

Kwenye Mkoa wetu wa Rukwa, kwanza registration tu 

wakulima ili waweze ku–qualify kupewe mbolea ya ruzuku, 

ulikuwa ni mchakato wenye shida kubwa sana. Ulichukua 

muda mrefu na ilifanyika mwisho mwezi wa 11 mvua 

zimeanza kunyesha na wakala, kwa mfano ndani ya Jimbo 

langu la Kwela, tulikuwa na wakala mmoja tu wa ku–supply 

mbolea kwa wakulima.  

 

Mheshimiwa Mwenyekiti, nitoe wito, sasa tuko mapema 

tunakwenda kukupitishia bajeti yako, naomba ufanye 

approval na kufanya vetting ya mawakala walau karibia kila 

kata. Kata zangu ziko 21 tuwe na wakala wakuwa–supply 

wakulima mbolea.  

 

Mheshimiwa Mwenyekiti, hili ni jambo muhimu sana 

Mheshimiwa Bashe. La sivyo, jimbo langu liko so controversial, 

wewe unalijua umezunguka kule bondeni, kufika Makao 

Makuu ya Halmashauri Lahela unasafiri zaidi ya kilomita 250. 

Kwa hiyo, huyu mkulima kwenda kufuata mbolea Lahela, 

inamgharimu zaidi ya 70,000 na kuendelea. Kwa hiyo, 

nikuombe tuweke center kila kata ndani ya Jimbo la Kwela, ili 

wananchi waweze kupata mbolea. (Makofi) 

 

Mheshimiwa Mwenyekiti, lakini pia suala la mbegu, 

kuna mbegu ambazo zimekuwa user friend kwa wakulima 

ndani ya jimbo langu. Kwa mfano; zao la mahindi tumekuwa 

tunalima Seed Co 647, Chapa Tembo na Pannar 715 ndio 

mbegu ambazo wakulima wamezizoea. Sisi TOSC ambao 

wana certify mbegu hawajatoa kibali kwenye hizi mbegu. 

Kwa hiyo, wakulima wamekuwa wakitegemea kutoka 

Zambia. Hiyo sasa imepelekea kuwe na magendo. Smuggling 

ni kubwa kwenye mipaka, tunachukua mbegu hiyo Zambia 

na baade tunanufaisha nchi jirani wakati ni jambo dogo sio 

rocket science.   

 

Mheshimiwa Mwenyekiti, mbegu ambazo tunajua 

zinawafaa wakulima tunategema nchi jirani. Kwa kweli 

Mheshimiwa Bashe, kwa umakini wako hii hapana ni aibu 

kubwa sana. Nikuombe sana hili lifanyie research hizi mbegu 

zinazokubali za mahindi, zinazotoa uzalishaji mkubwa wa 

mazao tukazifanyie utafiti, TOSC isiwe na ukiritimba i–certify 

hizo mbegu wakulima waweze kuwa–supplied mbegu ndani 

ya Mkoa wa Rukwa. (Makofi) 

 

Mheshimiwa Mwenyekiti, lakini suala la mikopo na hiyo 

ndio Financing mode ya sekta ya kilimo ndani ya nchi hii ina 

changamoto kubwa. Nakubaliana, kwenye Mkoa wa Rukwa, 

wakulima walikwenda kuomba mikopo kwenye benki CRDB, 

NMB na benki zote hizi, walipofika pale wao walitoa masharti 

kwamba tunakopesha zao la ngano, mahindi hatukopeshi. 

Hata hivyo, nakubalaiana nao na sababu yao kubwa ni 

kwamba flexibility yaani sera zetu zimekuwa zikiyumba.  

 

Mheshimiwa Mwenyekiti, leo hii wakulima wa alizeti 

walikuwa wanakopesheka kwa miaka minne mitano iliyopita 

lakini leo hii hakuna benki itakayotoa mkopo kwenye zao la 

alizeti kwa sababu limeanguka, haliwezi kulipa. Kwa hiyo, 

benki zimekuwa ziki–divert, zinakuwa zina-hesitate kutoa 

mikopo kwenye mazao haya. Mahindi wana–hesitate, miaka 

minne nyuma ilikuwa zao la mahindi halitabiriki. kwa hiyo, 

mkulima wa mahindi hakopesheki. Serikali mnaisaidiaje?  

 

Mheshimiwa Mwenyekiti, watu wameongelea Benki ya 

kilimo iwe na tawi kila Mkoa, ile kwanza sio commercial bank, 

ni development bank ambayo kwa nature ya benki ilivyo sio 

ya kuwa na tawi kila Mkoa, wilaya wala kila kata. Ni benki 

ambayo inatakiwa ifanye kazi na mawakala na hilo 

mmelifanya.  Benki ya Kilimo inafanya kazi na CRDB, NMB, 

TCB shida ni kwamba benki iko undercapitalized. Ina mtaji wa 

bilioni 267 kwenda 300 lakini mtaji unaohitajika ni trilioni moja. 

Sasa, trilioni moja mna deficit ya bilioni 700. Pia, Waziri wa 

Fedha uko hapa, pelekeni bilioni 700 halafu mpeleke kwenye 

hizi commercial bank ambazo ni mawakala wetu ili 

wakopeshe wakulima. Hatuhitaji kuwa na physical buildings 

za mabenki kwenye kila kata ama kila wilaya, tunahitaji 

fedha zipelekwe wakulima wapate mikopo. (Makofi) 

 

Mheshimiwa Mwenyekiti, Mheshimiwa Waziri wa Fedha, 

tunajua kwamba mna–hesitate kuwapa fedha kwenye mfuko 

mkubwa wa hazina, sawa tuna vipaumbele vingi, basi 

wapeni approval.  Kuna financing kwenye multination 

financial institution kama World Bank, African Development 

Bank, BADEA, wako ladhi kukopesha benki zetu ku–boost 

mitaji.  

Mheshimiwa Mwenyekiti, tunazuia kwa sababu 

tunasema tunakwenda kukuza deni la Taifa. Basi deni la Taifa 

likue kwenye kukuza kilimo kwa sababu hizi hela zinaenda ku 

– boost kilimo. Kwa hiyo, Waziri wa Fedha na Waziri wa Kilimo, 

hili jambo ni la kwenu nendeni mkai–boost Tanzania 

Agricultural Development Bank la sivyo Waheshimiwa 

Wabunge, mtapiga kele miaka mingi. Kwa mtaji wa bilioni 

268 namshukuru Mama Samia, aliyoongeza kwa miaka mingi 

benki ilikuwa haipewi mtaji. Kwa hili tumpongeze Mama 

sSamia. (Makofi) 

 

Mheshimiwa Mwenyekiti, kwa jinsi tunavyokwenda, 

portfolio ile unaijua Mheshimiwa Bashe, ni ya wakulima 

wakubwa wachache Bagamoyo Sugar na wachache 

hawafiki 20 portfolio yote ya Benki ya Kilimo imekwisha. 

Mkulima mdogo kamwe hatokuja ku–access mkopo wowote 

kwenye benki yetu ya kilimo. (Makofi) 

 

Mheshimiwa Mwenyekiti, kwa hiyo, niombe sasa 

twende kama tumedhamiria. Haiwezekani uende Tume ya 

umwagiliaji ukachukua financing moja kwa moja. Kwa nini 

usipitishie kwenye benki ya Kilimo halafu ili tuweze kukuza 

balance sheet ya benki ile iweze kukopesheka na mabenki 

makubwa ya kimataifa na tuikuze iwe ni benki ambayo ni 

potential itakayokuza sekta ya kilimo ndani ya nchi hii. 

(Makofi) 

 

Mheshimiwa Mwenyekiti, Mheshimiwa Bashe 

nakwambia na haya yote unayajua ndio maana tumesema 

kwa uwazi na Waziri wa Fedha yupo humu ndani na wewe 

umo, msaidieni Waziri tukai–boost ile benki, ikifanya vizuri wala 

hatuhitaji  kuwa na physical branches. Wakala tu wa benki 

kama CRDB, TCB, NMB wana ma–branch nchi nzima. 

Wanahitaji window zile zifanye kazi isiwe tu ni mapambo 

ambayo tunawambia wakulima benki ya kilimo, model hivi, 



8 MEI, 2023 

396 

 

no, no. Twendeni tukawe serious, tukakuze kilimo cha 

watzania ndani ya nchi hii. (Makofi) 

 

Mheshimiwa Mwenyekiti, baada ya kusema hayo 

nakushukuru kwa kunipa nafasi. (Makofi) 

 

 MWENYEKITI: Ahsante sana Mheshimiwa Sangu, 

tunashukuru kwa mchango Mzuri.  Mheshimiwa Yahya Ally 

Mhata, atafuatiwa Na Mheshimiwa Daimu Iddi Mpakate, 

Mheshimiwa Dkt. Christine Gabriel Ishengoma ajiandae.  

 

MHE. YAHYA A. MHATA: Mheshimiwa Mwenyekiti, 

ahsante sana kwa kunipatia nafasi hii kutoa mchango wangu 

juu ya hotuba hii ya bajeti ya kilimo. 

 

Mheshimiwa Mwenyekiti, naomba nichukue nafasi hii 

kwanza kumshukuru Mwenyezi Mungu mwingi wa rehema 

ambae ameniwezesha jioni ya leo kusimama mbele ya 

Bunge lako hili Tukufu. 

 

Mheshimiwa Mwenyekiti, pia naomba nichukue nafasi 

hii kuwapongeza sana wakulima wa Jimbo langu la 

Nanyumbu. Natambua changamoto kubwa ambazo 

wanakumbana nazo katika kuhakikisha kwamba kilimo hasa 

kilimo cha korosho kinakwenda mbele. Kwa hiyo naomba 

nichukue nafasi hii kumjulisha Mheshimiwa Waziri 

changamoto ambazo wakulima wangu wa Jimbo la 

Nanyumbu wanakumbana nazo katika kuhakikisha kwamba 

kilimo chetu cha korosho kinakwenda mbele. (Makofi) 

 

Mheshimiwa Mwenyekiti, katika mwaka huu uliokwisha 

kilimo cha korosho ndani ya taifa letu kimeshuka sana, kutoka 

tani 240,000 hadi tani 182,000. Hii yote kulingana na maelezo 

ya Mheshimiwa Waziri ni kwamba imesababishwa na hali ya 

hewa. Lakini naomba nichukue nafasi hii kulijulisha Bunge lako 

Tukufu pamoja na kwamba kilimo cha korosho kimeshuka 

lakini ndani ya Wilaya yangu ya Nanyumbu kilimo cha 

korosho kimepanda katika uzalishaji wake. Kwa hiyo basi 

nachukua nafasi hii kuwashukuru sana na kuwapongeza 

wananchi wangu. 

 

Mheshimiwa Mwenyekiti, lakini wananchi wangu 

wanavyo changamoto zifuatazo:- 

 

Mheshimiwa Mwenyekiti, la kwanza ni bei isiyoeleweka 

ya korosho. Jambo hili ni changamoto kubwa sana kwa 

wakulima wetu. Nimewahi kushauri ndani ya Bunge lako, 

kwamba kwa nini Serikali yetu, kwa nini Wizara isitoe bei 

elekezi ya zao la korosho ili mkulima akajipanga na akajua 

kwamba gharama zangu za uendeshaji ni shilingi ngapi na 

nitapata faida kiasi gani? 

 

 Mheshimiwa Mwenyekiti, wakulima wetu wanakwenda 

kama maisha ya kubahatisha, hawajui mwaka huu bei ya 

korosho itakuwa kiasi gani; na hii inadhorotesha uzalishaji wa 

bei ya korosho. Kwa hiyo namuomba sana Mheshimiwa 

Bashe ajaribu kuliangalia jambo hili, atoe bei dira, bei 

ambayo itawawezesha hata wanunuzi wanaokuja kuanza 

kuanzia katika eneo lile. Kukiwa na bei dira wale wanunuzi 

uchwara wanunuzi wadogowadogo hawatakuja katika 

mnada, watawaacha wanunuzi ambao wako serious na 

kuhakikisha kwamba bei ya mkulima inakuwa nzuri.  

 

 Mheshimiwa Mwenyekiti, jambo lingine, wakulima 

wetu, hasa wa korosho, wana changamoto na mikopo, benki 

zetu haziwasaidii wakulima wetu. Jambo hili nimelizungumzia 

sana, na Mheshimiwa Bashe analifahamu. Kwa wale wasiojua 

korosho, korosho si pembejeo tu. Niishukuru sana Serikali 

imetoa pembejeo kwa wakulima, jambo hili mimi 

nalipongeza sana. Lakini kumpa tu pembejeo hakusaidii, 

korosho unahitaji kupalilia.  

 

 Mheshimiwa Mwenyekiti, mtu mwenye ekari kumi ana 

mikorosho 240 huwezi ukapalilia wewe na mkeo, ni lazima 

utahitaji vibarua, na ndiyo maana tunakwenda kwenye 

taasisi za benki kuomba mkopo ili fedha zile tutumie kwenye 

kupalilia mikorosho. Tunahitaji mikopo ili kuweza kununua 

mafuta na kuweza kupulizia mikorosho; na mikorosho huwezi 

ukaipulizia peke yako, hekari kumi unahitaji kuwa na watu wa 

kuwakodisha ili wakusaidie kupulizia. Tunahitaji vibarua wa 

kuokota korosho, ndoo moja tunaokota kwa shilingi 2000, 

ukiwa na mikorosho 2400 huwezi ukaokota wewe na mkeo 

inahitaji vibarua. 

 

Mheshimiwa Mwenyekiti, ndio maana tunaomba taasisi 

za benki ziwakopeshe hawa wananchi ili waweze kutumia 

mikopo hiyo katika uzalishaji na kuinua pato la taifa. Sasa 

ndugu yangu Bashe Waziri msikivu, jambo hili la mikopo benki 

zetu wanashindwa vipi kuwapatia wakulima wetu? Leo ni 

mwezi wa tano, mwezi wa sita maandalizi ya zao la korosho 

yanaanza huku benki ikiwa bado hawatoi mikopo kwa 

wananchi wananchi wanahangaika kule. Kwa hiyo 

namuomba Mheshimiwa Bashe hili jambo aliangalie sana 

katika mstakabali mzima wa kuinua zao letu la korosho. 

(Makofi) 

 

Mheshimiwa Mwenyekiti, la pili kwenye bajeti yake 

Mheshimiwa Bashe amazungumza suala zima la umwagiliaji, 

mimi nampongeza sana. Hata hivyo nina masikitiko 

makubwa. Sisi tumepitiwa na Mto Ruvuma. Mto Ruvuma 

ukianzia Mtwara Vijijini kwa Bwana Chikota kule hadi jimboni 

kwangu mpaka Tunduru; mimi ndani ya jimbo langu 

nimepata mradi mmoja tu wa kuchimba bwawa katika Mto 

Ruvuma, hili jambo linasikitisha sana. Tuna maeneo makubwa 

ya umwagiliaji kuna watu wamezungumza hapa, naishukuru 

Serikali kwa kuapta miradi ya skimu ya umwagiliaji miradi 11 

miradi 15 mimi mradi mmoja na sijui kama utafanikiwa. 

 

Mheshimiwa Mwenyekiti, namuomba Mheshimiwa 

Bashe next time awe mwangalifu na miradi ya namna hii. 

Haiwezekani sehemu moja inapata mradi mmoja wengine 

wanapata miradi kumi, kumi na tano, hili jambo si sawa. Wote 

tunatambua mabadiliko ya hali ya hewa, jambo hili linaathiri 

nchi nzima, na suluhisho la mabadiliko ya hali ya hewa ni 

kwenda kwenye kilimo cha umwagiliaji. Sasa inakuwaje leo 

katika eneo kama lile ambalo ndio wazalishaji wakubwa 

unatoa mradi mmoja wa bwawa? Hili jambo si sahihi. 

 

Mheshimiwa Mwenyekiti, kwa hiyo namuomba sana 

Mheshimiwa Bashe hili jambo aliangalie ili tutakapokuja 

mwakani tuhakikishe miradi hiyo ya umwagiliaji inakwenda 

sambamba nchi nzima. Hata hivyo naishukuru sana Serikali 

tunao mradi mmoja wa uchimbaji bwawa ukachimbwe 

bwawa. Tutatarajia mwakani tuje hapa tujue lile bwawa 

ambalo lilienda kuchimbwa katika Kata ya Masuguru 

likachimbwe ili wasaidie shughuli za umwagiliaji kwa 

wananchi wetu. (Makofi) 

 

Mheshimiwa Mwenyekiti, lingine naomba kuchangia 

kuhusu suala zima la bei ya pembejeo, mbolea. Ndani ya 

wilaya yangu pembejeo, hasa mbolea, mwaka huu 

haikuwepo. Muuzaji wa pembejeo alikuwa napatikana 

kilimeta 54 kutoka wilayani. Jambo hili kwa kweli lilinihuzunisha 

sana, na niliwasiliana na Mheshimiwa Waziri, na Mheshimiwa 

Waziri akaahidi kwamba atafanya mabadiliko. Lakini 

naomba nimshauri Mheshimiwa Waziri, kwa nini tusivitumie 

vyama vyetu vya msingi kuwa mawakala wa kuuza 

pembejeo hizi? Kwa sababu vyama vyetu vya msingi kule 

kwetu wako karibu kila kata, kwa hiyo mbolea hii itakuwa 

rahisi kuigawa na kuisimamia marejesho yake kama itahitajika 

kurejeshwa  

  

Mheshimiwa Mwenyekiti, nazungumza hivyo kwa 

sababu wakulima haiwezekani akasafiri kilometa 54 kwenda 

kuifuata mifuko miwili kule halafu akarudi kilmeta 54, ni mbali 

sana. Kwa hiyo kama mbolea inakuwa ni shilingi 70,000 

haitakuwa tena 70,000, itafika 90,000 mpaka 100,000; kwa 

hiyo itakuwa haujamsaidia mkulima. Ninaomba sana Serikali 

kwa hili la pembejeo nalo litiliwe mkazo. 

 

Mheshimiwa Mwenyekiti, lingine naomba pia 

kuzungumzia masuala ya ujenzi wa mabwawa, 

nimezungumza kwamba tumepangiwa bwawa moja pale 

Masuguru, lakini sisi katika wilaya yetu tunayo mabwawa 

ambayo sasa hivi endapo yangeendelezwa yale yaliyopo 

yangesaidia sana kutatua kero hii. Mfano Nangomba mimi 

ninalo bwawa, pale Chipweputa kwenye Kijiji cha Lomasogo 

ninalo bwawa na sehemu nyinhine nazo kuna mabwawa. 

Yale mabwawa nilitegemea sasa yangekuja kuboreshwa ili 

yaweze kuinua suala zima la umwagiliaji  

 

Mheshimiwa Mwenyekiti, la mwisho ni suala la kuongeza 

thamani mazo yetu. Ninatambua kwamba Wizara ina 

mkakati mkubwa wa kujenga kiwanda kikubwa katika Mkoa 

wa Mtwara. Naomba nishauri, tunayo majengo katika Mkoa 

mzima wa Mtwara. Tunayo majengo maeneo ya Newala, 

Mtwara Mjini na Masasi. Sasa, kwa nini tusitumie majengo 

yale kuweka mashine ili kuweza kubangua korosho zetu 

badala ya kutumia nguvu nyingi….(Makofi) 

 

(Hapa kengele ililia kuashiria kwisha kwa muda wa 

Mzungumzaji) 

 

MWENYEKITI: Ahsante sana Mheshimiwa muda wako 

umekwisha. 

 

MHE. YAHYA A. MHATA: Mheshimiwa Mwenyekiti, 

baada ya kusema hayo machache naunga mkono hoja hii, 

nashukuru sana. Natambua kwamba mwakani Wizara 

itafanya mambo makubwa sana katika Wilaya yangu. 

Ahsante sana. (Makofi) 

  

MWENYEKITI: ahsante sana Mheshimiwa   Mheshimiwa 

Daimu Iddi Mpakate atafuatiwa na Mheshimiwa Dkt. Christine 

Gabriel Ishengoma Mheshimiwa George Ranwell 

Mwenisongole, ajiandae 

 

MHE. DAIMU I. MPAKATE:  Mheshimiwa Mwenyekiti, 

nakushukuru kwa kunipa nafasi jioni hii ili na mimi nichangie 

katika Wizara hii ya kilimo. Nita-base sana kwenye suala la 

pembejeo za korosho pamoja na mbolea. 

 

Mheshimiwa Mwenyekiti, kwanza nimshukuru Rais wetu 

Jemedari wetu kwa kuwapa wakulima wetu pembejeo kwa 

njia ya ruzuku, tunashukuru sana Mheshimiwa Rais wa Jamhuri 

ya Muungano wa Tanzania. Lakini Mheshimiwa Waziri nikusifu 

na nikupongeze kwa bajeti yako nzuri. Mashaka yangu ni 

yaleyale, kwamba Serikali iendelee kukupa pesa ili ndoto 

zako ziweze kufikisha vizuri.  

 

 Mheshimiwa Mwenyekiti, naomba Mheshimiwa Waziri 

aende ukurasa wa 51 na 52 unaozungumzia suala la ruzuku la 

mbolea. Katika hotuba yake Mheshimiwa Waziri amesema 

wakulima waliosajiriwa nchi nzima ni 3,050621 na walionufaika 

ni 801,776; kwa maana hiyo zaidi ya wakulima 2,200,000 

hawakunufaika, Nadhani ilitakiwa atoe sababu ili wananchi 

wazijue lakini hakuzisema. 

 

 Mheshimiwa Mwenyekiti, mimi naomba nikuambie ni 

kwa nini? kwa sababu jimbo langu ni asilimia 100 ni la vijijini. 

Jambo la kwanza uandikishaji ulitumia vitabu vya kawaida. 

Wanajiandikisha kupitia ofisi za vijiji anaandika na namba ya 

simu. Sasa, wakulima wetu ni masikini, hawana simu, 

anatumia simu ya mtoto anatumia ya binamu anatumia ya 

kaka. Wanakusanya vitabu wanapeleka halmashauri, 

halmashauri ndio wanasajiri. Matokeo yake unavyosajiri 

feedback kwa mkulima inakwenda kwa namba ya simu. 

 

 Mheshimiwa Mwenyekiti, walio wengi hawakupata 

namba hizi za usajiri na matokeo yake sasa hawakuweza 

kupata zile mbolea za ruzuku; na bahati mbaya zaidi, kwa 

sababu namba zile zimewajia wale ambao waliwapa namba 

wale waliopata zile namba ndio wamenufaika na huu mfumo 

wa ruzuku. 

 

Mheshimiwa Mwenyekiti, ninaomba tumwombe 

Mheshimiwa Waziri hili aliangalie; kwa mfumo ujao 

nilitegemea watabadilisha. Wakati huohuo hizo mbolea 

zilikuwa zinatolewa kwenye center moja ya makao makuu ya 

wilaya. Naungana na wenzangu waliosema, tunaomba 

mbolea hizi ziende zipelekwe kwenye centers, kwa maana ya 

kata au makao makuu ya tarafa isaidie angalau mkulima 

anaweza kwenda kwa baiskeli kufuata mbolea pale. 

 

Mheshimiwa Mwenyekiti, huu mtindo utasaidia sana 

kupunguza kero za wakulima. Lakini nilikuwa nadhani ni 

busara; TFRA wamefanya kazi nzuri sana ya kusajiri mawakala 

na wanunuzi 28. Miaka iliyopita tulikuwa tunatumia CPB 

kununua mbolea kwa pamoja, nadhani CPB ipo chini ya 

TFRA. 

 

 Mheshimiwa Mwenyekiti, ni kwa nini sasa hivi tutumie 

watu binafsi badala ya kuwapa TFRA kupitia CPB wapate hii 

mbolea ya ruzuku ili iwe rahisi kusambaza kwa bei ya 

kawaida? si jambo geni tumelifanya kwenye mafuta Serikali 

ilikuwa inatoa ruzuku kila mwezi bilioni 100, lakini hatukusikia 

kelele za mtu wa kupata mafuta kwa sababu amekosa 

ruzuku. 

 

Mheshimiwa Mwenyekiti, kwenye upande wa wakulima 

wetu kwa mfumo huu ulioutumia wakulima wengi wamekosa 

mbolea kwa sababu ya kukosa namba ya kusajiriwa kwa ajili 

ya kupata mbolea. kwa hiyo naomba sana wasomi mko 

wengi sana kwenye kilimo liangalieni mtindo huu fundisho 

mnalo; CPB kwenye mafuta wamefanikiwa. Wamefanikiwaje 

hamisheni mtindo huo kwenye CPB kwa upande wa kilimo ili 

wakulima waende wakanunue mbolea kwenye maeneo 

yao. 

Mheshimiwa Mwenyekiti, mawakala wale watapelekwa 

mpaka vijijini, mkulima ataenda na hela yake tayari mbolea 

ina ruzuku, siyo mnampa namba. Hii inasababisha mtindo 

fulani unakuwa siyo mzuri matokeo yake output yake itakuwa 

ni ngumu.  

 

Mheshimiwa Mwenyekiti, kwenye suala hili la mbolea 

mwaka jana tumechelewesha sana. Kwa upande wetu sisi 

imekuja mbolea ya kupandia mwezi wa kwanza; tayari 

wakulima wameshapanda mahindi yameshafika futi moja, ni 

changamoto kubwa sana. Kwa hiyo hata hivyo uzalishaji 

utakuwa umepungua kwa sababu ya jambo hilo. 

 

 Mheshimiwa Mwenyekiti, jambo la kilimo kule kwetu 

upande wa korosho miaka ya nyuma ya 2015/2016 Bodi ya 

Korosho ili jenga maghala matatu. Ghala moja lilijengwa 

Tunduru walipekeka bilioni moja, lingine Mkuranga bilioni 

moja na lingine Tanga Kilindi. Yale maghala zile pesa zimekaa 

tu pale, hayajaisha, tunaomba Serikali mkamalizie kujenga 

yale maghala. Yako matatu mkataba wao ilikuwa ni bilioni 

tano, mlipeleka bilioni moja moja, yamebaki yamekaa, 

hayajamaliziwa. Tunaomba Serikali katika mpango wa 

kujenga maghala basi mliangalie lile ghala la Tunduru, 

Mkuranga na Kilindi ili yaweze kumalizika kwa wakati. (Makofi) 

 

Mheshimiwa Mwenyekiti, wakati huo wakazungumzia 

suala pembejeo la korosho; kwa kweli Mheshimiwa Waziri 

unafanya kazi kubwa sana, tunakubali wakulima wote wa 

korosho. Hakuna mwaka ambao wakulima wamepata 

pembejeo nyingi kama mwaka uliopita; lakini matokeo yake 

uzalishaji umekuwa mdogo. 

 

 Mheshimiwa Mwenyekiti, moja ya sababu ni aina ya 

pembejeo mlizopeleka, wakulima hawakupata mafunzo ya 

kutosha ili kuweza kutumia uzalishaji ukae vizuri. Sehemu 

zingine wanadai kwamba pembejeo zilizokwenda ni fake 

matokeo yake mikorosho imeungua na uzalishaji umeshuka. 

Tunduru msimu uliopita kabla ya huu tulikuwa na tani 25,000, 

safari hii kutokana na changamoto hii tumepata tani 14,000. 

 

Mheshimiwa Mwenyekiti, nimuombe Mheshimiwa Waziri 

hao wazabuni ambao wamewapa kazi ya kusambaza 

pembejeo wakatoe elimu kwenye maeneo yetu wakulima ili 

watumie hizi pembejeo vizuri. Nimeona kwenye hotuba yako 

umesema TPHPA imetoa mafunzo kwenye wilaya 

tofautitofauti lakini Tunduru hawakufika, matokeo yake hizi 

dawa walizozipitisha zote wakulima wetu hawajui kutumia. 

Kwa hiyo wameathirika kwa kiasi kikubwa kwa ajili ya 

kutokujua matumizi halisi ya hizo pembejeo tulizozipata. 

 

Mheshimiwa Mwenyekiti, jambo lingine ni kuhusu skimu. 

Wilaya ya Tunduru tulikuwa na skimu nne, zilitumia zaidi ya 

bilioni nne. Kuna Skimu ya Madaba, Skimu ya Misyaje, Skimu 

ya Lolelole iko kwa mwenzangu na Kitanda; hizi zote zilitumia 

fedha nyingi sana, zaidi ya bilioni nne. Walijenga lakini 

walipeleka na barababra kwenye maeneo hayo, zaidi ya 

milioni 800 kutengeneza barabara; zile skimu hazifanyi kazi; 

hazifanyi kazi kwa sababu zoezi lile halikukamilika. Tunaomba 

hizi skimu mkafanye chini juu mkazimalizie, pamoja na 

maeneo mengine ambayo tayari tuna ukanda wa skimu. 

Kwa mfano kule kwangu kuna sehemu inaitwa Misyaje Kata 

ya Marumba wapo vizuri sana kwenye jambo la umwagiliaji. 

Kuna Vijiji vya Mkotamo, Wenje na Madaba. Vyote hivi… 

 

(Hapa kengele ililia kuashiria kwisha kwa muda wa 

Mzungumzaji) 

 

MWENYEKITI: Ahsante sana Mheshimiwa Mpakate muda 

wako umekwisha. 

 

MHE. DAIMU I. MPAKATE:  Mheshimiwa Mwenyekiti, 

ahsante nashukuru sana, naunga mkono hoja. (Makofi) 

MWENYEKITI: Ahsante sana. Mheshimiwa Dkt. Christine 

Gabriel Ishengoma atafuatiwa na Mheshimiwa George 

Ranwell Mwenisongole, Mheshimiwa Kenneth Ernest Nollo, 

ajiandae. 

 

MHE. DKT. CHRISTINE G. ISHENGOMA: Mheshimiwa 

Mwenyekiti, ahsante sana kwa kunipatia nafasi ya kuchangia 

kwenye bajeti hii ya kilimo. Nianze kwa kumpongeza 

Mheshimiwa Rais kwa jambo hili zuri la kuona kilimo na 

kuipandishia bajeti yake kila mara. Pili naomba kumpa 

pongezi Mheshimiwa Bashe ambaye ndiye Waziri wetu wa 

kilimo pamoja na Mheshimiwa Mavunde ambaye ndiye 

makamu wake na Wizara nzima yote ya Kilimo, nasema 

hongereni sana mnafanya kazi nzuri sana. 

 

 Mheshimiwa Mwenyekiti, Nikianza kwa upande wa 

bajeti, ndiyo bajeti inaongezeka na sasa hivi imeongezeka 

mpaka bilioni 970, lakini lazima na ni vizuri tuendane pamoja 

na Makubaliano ya Malabo na Maputo ya asilimia 10 ile yote 

ni ya kilimo kutokana na bajeti yote ya taifa; kwamba asilimia 

10 iwe ya kilimo. Kwa hiyo ninashauri kuwa, licha ya kuongeza 

bajeti mara kwa mara naomba bajeti iendelee kuongezwa 

kadiri bajeti inavyokwenda mwaka kila mwaka tuweze kuwa 

na kilimo chanye tija.  

 

Mheshimiwa Mwenyekiti, siwezi kwenda mbali bila ya 

kumpongeza Mheshimiwa Rais pamoja na Mheshimiwa Waziri 

Bashe kwa upande wa BBT ambayo wameianzisha, hasa kwa 

upande wa vijana pamoja na wanawake.  

 

Mheshimiwa Mwenyekiti, hii inasaidia sana kwa upande 

wa kulima mashamba makubwa (block farming) ambayo 

tunaweza kupata mazao kwa wingi tunaweza kupata 

maafisa ugani ambao wanatoa service mara moja kwa watu 

hao wote; kwa hiyo ni kitu kizuri sana; na inatoa ajira kwa 

vijana wetu. 

 Mheshimiwa Mwenyekiti, angalizo ni moja tu; 

ninaomba kuwa wale vijana muwaangalie kwa undani 

kabisa kuwa ni kweli wanakwenda wana interest ya kilimo 

kweli? Au wanakwenda kwa sababu hawana ajira? Hiyo 

tuiangalie kusudi BBT iweze kuendelea, na iweze kuendelea 

hata kwa kanda, kama ulivyosema Mheshimiwa Waziri pia 

kwa mikoa. Naamini mkuu wangu wa Mkoa wa Morogoro 

Mheshimiwa Waziri Bashe mmeshaongea tayari. Kwamba 

Mkoa wa Morogoro tumeshatenga eneo la kuendeleza BBT 

kusudi vijana wetu waweze kulima kilimo chenye tija kwenye 

sehemu hiyo. kwa hiyo naomba hiyo uikumbuke, kuwa mkoa 

wa Morogoro, inawa hukuutaja kwenye mikoa ambayo ina 

kipaumbele, lakini mkoa wa Morogoro ni mkoa wenye 

mikakati. 

 

 Mheshimiwa Mwenyekiti, nikija kwa upande wa kilimo 

lazima tukumbuke kuwa kuna kanuni bora za kilimo na hasa 

ukitaka kuwa na kilimo chenye tija. Kanuni ya kwanza hasa ni 

kuwa na mbegu bora. Mbegu bora hizi ambazo sana sana 

zinazalishwa na ASA, ASA kazi yake ni kuzalisha mbegu hizo 

bora pamoja na wakulima wengine ambao wanaratibiwa 

pamoja na TOSCI ambayo inaangalia ubora wa mbegu, 

pamoja na TARI ambayo inafanya utafiti. Vitu hivi vitatu, ASA, 

TARI, TOSCI wakiungana kwa pamoja wanzalisha mbegu 

bora ambayo ikitumika kwa mkulima anaweza akapata 

mazao bora na mazao yenye uhakika. (Makofi) 

 

Mheshimiwa Mwenyekiti, jambo muhimu ni 

kuwaongezea fedha, naamini wamewaongezea fedha 

inakwenda inapanda, kuna wakati walipata bilioni 11.6, 

wakaja bilioni 43 na kitu na sasa hivi imepanda. Kwa hiyo 

tujaribu kuwaongezea kwa sababu hizi ni taasisi ambazo ni 

muhimu kwenye upande wa mbegu bora. Nikija kwenye 

mbegu bora pia tusisahau mbegu za asili au mbegu za 

mkulima. Mbegu za mkulima hizi unaweza ukazitumia kila 

wakati, mwaka hadi mwaka. Cha msingi wapate elimu ya 

kuzichambua hizi mbegu kuona ni mbegu zipi atatumia kwa 

mwaka ujao. (Makofi) 

 

Mheshimiwa Mwenyekiti, jambo lingine ni mbolea; 

tunashukuru Mheshimiwa Rais tumepata mbolea ya ruzuku, 

lakini hii mbolea ya ruzuku imesambaa kwenye mikoa 

mingine vizuri, lakini kwenye mikoa mingine haijafanya vizuri 

kwa sababu ya usambazaji. Naomba safari ijayo waangalie 

kwa umakini kuhusu usambazaji. Ni kweli kwenye ushirika 

imesambazwa vizuri lakini kwa wakulima wengine haikwenda 

na kwa madukani, maduka ya kilimo wengine walikataa 

kabisa kuwa na hii mbolea kwa sababu ya milolongo mirefu 

ambayo ilikuwepo.  (Makofi) 

 

Mheshimiwa Mwenyekiti, kwa upande wa mbolea, 

nashauri kuwa kwa kuungana pamoja na Wizara ya Viwanda 

na Biashara tuweze kuanzisha viwanda vyetu vingine vya 

mbolea kusudi kupunguza makali ya bei. Hapa mpaka sasa 

hivi tuna Kiwanda cha Minjingu pamoja na kiwanda hiki 

kilicho hapa Dodoma ambavyo ndivyo vinazalisha mbolea 

ambayo haitoshi. Mpaka sasa hivi mbolea nyingine inatoka 

nje, kwa hiyo tungeliomba tuweze kuwekeza kwenye 

uzalishaji na kujenga viwanda vya mbolea. (Makofi) 

 

Mheshimiwa Mwenyekiti, jambo lingine ambalo nataka 

kuongelea ni maji. Lazima mbegu ipate maji, ikipata maji na 

hapa naongelea kilimo cha umwagiliaji. Kilimo cha 

umwagiliaji ni muhimu sana na kilimo cha umwagiliaji ni 

muhimu sana kwa sababu kuna mabadiliko ya tabianchi, 

ukame hasa. Kwa hiyo tukimwagilia tunaweza kupata mazao 

yenye tija na mazao ambayo, kwa mfano upande wa 

mpunga, unaweza ukavuna magunia 40 mpaka 80 kwenye 

hekta moja. Kwa hiyo kama ndio hivyo kwa nini tusilime kilimo 

cha umwagiliaji? (Makofi) 

 

Mheshimiwa Mwenyekiti, kwa hiyo namshukuru 

Mheshimiwa Waziri, namshukuru Mheshimiwa Rais kwa kuleta 



8 MEI, 2023 

408 

 

mitambo 33 ambayo itaweza kuchimba mabwawa na 

magari 53 ya ufuatiliaji.  Jambo la msingi kwenye ufuatiliaji sio 

magari, kwenye ufuatiliaji ni wafanyakazi. Kwa hiyo lazima 

tuwe na wataalam wa kutosha na nashauri kuwa kadri fedha 

zinavyotolewa, kadri bajeti inavyokuja kila mwaka magari 

yaweze kuongezwa kusudi tuweze kuchimba na kufuatilia 

hawa watu kwa ujumla.  Hiyo inaendana pamoja na kilimo 

cha umwagiliagi Mkoa wa Morogoro. Namshukuru sana 

Mwenyezi Mungu, Mkoa wa Morogoro ni mkoa uliojaliwa mito 

mingi, ni mkoa wenye skimu mpaka sasa hivi tuna Dakawa, 

tuna Mkula tuna na skimu nyingine nyingine. (Makofi) 

 

Mheshimiwa Mwenyekiti, ila ningeliomba kuwa tupate 

skimu nyingine… 

  

(Hapa kengele ililia kuashiria kwisha kwa muda wa 

Mzungumzaji) 

 

MWENYEKITI: Ahsante sana Mheshimiwa Christine. 

  

MHE. DKT. CHRISTINE G. ISHENGOMA: …ili tuweze 

kuendelea.  

 

Mheshimiwa Mwenyekiti, nimalizie na Maafisa Ugani… 

 

MWENYEKITI: Muda wako umeisha Mheshimiwa. 

  

MHE. DKT. CHRISTINE G. ISHENGOMA: Mheshimiwa 

Mwenyekiti, tayari bado? 

 

MWENYEKITI: Muda wako umeisha Mheshimiwa. 

 

MHE. DKT. CHRISTINE G. ISHENGOMA: Mheshimiwa 

Mwenyekiti, Maafisa Ugani waangaliwe vizuri. Ahsante na 

Mwenyezi Mungu ambariki Bashe, Mwenyezi Mungu ambariki 

Mheshimiwa Rais, tuweze kuendeleza kilimo chetu. (Makofi) 

MWENYEKITI: Ahsante sana. 

 

MHE. DKT. CHRISTINE G. ISHENGOMA: Mheshimiwa 

Mwenyekiti, naunga mkono hoja. Ahsante sana.  (Makofi) 

 

MWENYEKITI: Ahsante sana. Mheshimiwa George 

Ranwell Mwenisongole, atafuatiwa na Mheshimiwa Kenneth 

Ernest Nolo, Mheshimiwa Joseph George Kakunda, ajiandae. 

 

MHE. GEORGE R. MWENISONGOLE: Mheshimiwa 

Mwenyekiti, ahsante kwa kunipa nafasi ya kuchangia bajeti 

hii muhimu kwa wananchi wangu wa Jimbo la Mbozi. Nianze 

kwanza kwa kumshukuru Mwenyezi Mungu mwingi wa 

rehema kwa kunipa nafasi ya kusimama kwenye hili Bunge 

Tukufu kuchangia bajeti ya Wizara ya Kilimo. Nianze kwa 

kumpongeza sana Mheshimiwa Rais kwa ruzuku aliyotoa kwa 

wakulima wa Mbozi na nchi nzima. Kusema ule ukweli 

isingelikuwa ruzuku ile sijui tungeficha wapi sura zetu.  (Makofi) 

 

Mheshimiwa Mwenyekiti, vile vile nimpongeze 

Mheshimiwa Bashe, Naibu wake na Maafisa wote wa Wizara 

wakiongozwa na Katibu Mkuu kwa kazi nzuri na utendaji mzuri 

wa kazi wanaofanya.  Kipekee nimpongeze Kaka yangu 

Bashe kwa maamuzi ya kuwafungia wale mawakala wa 

mbolea. Kwa kweli vitu alivyofanya ni sahihi ingawa kuna 

baadhi ya watu wachache wanajaribu kumtikisa, mimi 

nasema akaze buti. Hatuwezi kuwavumilia mawakala wasio 

waaminifu, ambao wanashindwa kufuata taratibu na kanuni 

tulizoweka. Wako mawakala wengi nje ambao wanataka 

kuwemo katika huo mfumo. (Makofi) 

 

Mheshimiwa Mwenyekiti, nianze mchango wangu kwa 

kueleza masikitiko makubwa kwa wakulima wangu wa 

kahawa wa Mbozi. Hivi tunavyozungumza huu mwezi Mei, 

kuna baadhi ya wakulima mpaka leo hawajalipwa kahawa 

waliyopeleka mwaka jana mwezi Julai, ile waliovuna.  Shida 

hii ya wakulima wa kahawa Mheshimiwa Waziri anaifahamu. 

Amekuja Mbozi, Mheshimiwa Waziri Mkuu amekuja Mbozi, 

matatizo yaliyoko kwenye vyama vile vya msingi vya AMCOS 

ni makubwa.  

 

Mheshimiwa Mwenyekiti, nasema hapa hata malaika 

ashuke mbinguni aje kuongoza vile vyama bado wataiba tu 

na sielewi kwa nini Serikali inaona hivi vyama vya ushirika 

kama vile ni msahafu ambao hauwezi kubadilishwa. Kwani 

kuna ugumu gani kuleta soko huru, kuwaruhusu wanunuzi 

binafsi nao wachangie. Kuna ugumu gani kuwaruhusu 

wanunuzi binafsi kama vile ilivyo kwenye mchele au kwenye 

mahindi. (Makofi) 

 

Mheshimiwa Mwenyekiti, hivyo vyama vya ushirika 

viwepo, lakini na wanunuzi binafsi wawepo. Kwa sababu 

ukiangalia, mkulima anapovuna kahawa yake anapeleka 

kwenye hivi Vyama vya Msingi vya Ushirika kuna makato 

yasiyo na kichwa wala miguu ambayo yamejaa pale. Sijui 

kuna makato ya gunia, sijui hela ya viburudisho, sijui hivi, kila 

aina ya takataka. Ikitoka pale kahawa inachukuliwa na hivi 

vyama vya AMCOS, inapelekwa kiwandani, bado kule nako 

kuna makato mengi. Sasa haiingii akilini kwa Serikali 

kuwalazimisha wakulima wapeleke kahawa yao kwenye hivi 

vyama vya msingi wakati huko kuna makato mengi yasiyo na 

kichwa. 

 

Mheshimiwa Mwenyekiti, kikubwa ambacho kinaumiza 

viongozi wengi wa vyama vya ushirika ni wezi. Tuna ushahidi 

wa kila kona, kesi ngapi ziko Mahakamani kuhusu viongozi wa 

vyama vya ushirika? Mheshimiwa Bashe mwenyewe ameleta 

timu Mbozi wamekagua, madudu waliyoyakuta yamefika 

ofisini kwa Waziri. Yanatisha na huo ukaguzi umefanyika 

kwenye vyama 20 tu vya AMCOS na kwenye kata nane. Sasa 

je angefanya kata zote 29 na vyama zaidi ya 100 

ingekuwaje?  Nimwombe Mheshimiwa Waziri sielewi kwa nini 

Serikali inaogopa kuruhusu soko huru la kahawa, kwa sababu 

vyama vya ushirika vime-prove failure kila kona. Hakuna 

justification hata mmoja ya kusema hivyo. (Makofi) 

 

Mheshimiwa Mwenyekiti, ndio huu ni mfumo mzuri wa 

wakulima kulinda masoko, lakini una makato mengi na wizi 

na Serikali imeshindwa kutatua hilo tatizo. Wakati umefika 

sasa wa kuwepo kwa serious debate ya kuhusu soko huru 

kwenye kahawa.   

 

Mheshimiwa Mwenyekiti, kingine kuna hii tozo ya shilingi 

200 ambayo wakulima wa arabika nchini wanatozwa na Bodi 

ya Kahawa. Bodi ya Kahawa wanatuambia hii ni kwa ajlili ya 

kuendeleza zao la kahawa.  Nataka niwaulize Bodi ya 

Kahawa lini wameendeleza Bodi ya Kahawa? Wamemsaidia 

vipi mkulima wa kahawa Tanzania waseme. Kwenye kata 

zote za kahawa za Mbozi hawajawahi toa msaada wa aina 

yoyote wa kusema wanasaidia. Sasa logic ya kuchukua hii 

shilingi 200 ya nini? (Makofi) 

 

Mheshimiwa Mwenyekiti, wakulima wa robusta 

wanalipa shilingi 100 na sababu kubwa ni kwamba 

wameamua Taasisi ya Utafiti wa TaCRI na hii Bodi ijiendeshe 

yenyewe, iendeshwe na wadau kitu ambacho sio sahihi. 

Mbona TARI wanawatengea bilioni 40 za utafiti, kwa nini na 

TaCRI nao basi wasiwatengee fedha au bajeti kubwa. Ndio 

maana wanakuja na hizi idea ambazo hazina mashiko za 

kuchukua shilingi 200. Sasa wewe zidisha tani 80,000 

zinazozalishwa za kahawa zidisha mara mia shilingi 200 ni 

shilingi ngapi, sio chini ya bilioni 16, za nini zote hizo? Utafiti 

gani wanaoufanya.  

 

Mheshimiwa Mwenyekiti, Mheshimiwa Waziri ni jamaa 

yangu, lakini nahitaji maelezo ya kutosha kuhusu hii shilingi 200 

ambayo wakulima wa arabika wanatozwa nchini bila 

sababu yoyote ya msingi. Sasa namwomba Mheshimiwa 

Waziri, kesho atakapokuja kuhitimisha hotuba yake naomba 

yafuatayo:- 



8 MEI, 2023 

412 

 

Mheshimiwa Mwenyekiti, cha kwanza, ili kuondoa kwa 

wakulima walioko Mbinga na walioko Mbozi ambao 

wanatulazimisha tupeleke kahawa yetu kwenye hivi vyama 

vyao vya AMCOS ambako huko kumejaa wezi na makato 

yasiyo na tija, ninachoomba kahawa inapofikishwa pale kwa 

AMCOS, mkulima apewe hela yake. Mambo ya 

kumcheleweshea mkulima aje asubiri sijui miezi, sijui iende 

huku, kikaenda kikarudi, huko ni kuwaonea wakulima na 

hakuna tija. (Makofi) 

 

Mheshimiwa Mwenyekiti, kingine hii Taasisi ya TaCRI 

ambayo inafanya kazi nzuri, lakini wameacha iendeshwe na 

wadau wa kahawa. Huko ni kumtelekeza mtoto uliyemzaa, 

kwa sababu TaCRI haina tofauti na TARI, majukumu yake. 

TARI wanawatengea bilioni 40, TaCRI kwa nini hawataki 

kuwapa hela na wanategemea watajiendesha vipi?  

 

Mheshimiwa Mwenyekiti, kingine, tuna hili suala la farm 

gate price ambao Bodi ya Kahawa ilikuwa inapaswa ku- 

meditate hii farm gate price, lakini kwa kipindi cha miaka 

mitatu tangu walipo-review hawajatoa hiyo hela. (Makofi) 

 

Mheshimiwa Mwenyekiti, matokeo yake mwaka jana 

Halmashauri ya Mbozi ililazimika kukaa na viongozi wa hivi 

vyama vya AMCOS kupanga ushuru wa kahawa ambao 

halmashauri itachukua, kitu ambacho sio sahihi. Hii inafanya 

Bodi inakwepa majukumu yake. Kwa hiyo imekuwa kwa 

Mbozi kazi ya Bodi ni kukusanya tu shilingi 200, lakini 

majukumu mengine inakwepa. Kwa hiyo, naomba 

Mheshimiwa Waziri anapokuja hapa, nataka aje majibu rahisi. 

 

Mheshimiwa Mwenyekiti, nimshukuru Mheshimiwa Waziri 

kwa ile timu ambayo iliituma Mbozi na najua imeleta majibu 

ya ukweli.  Naomba wale wote ambao wametajwa kwenye 

hiyo ripoti wachukuliwe hatua kali za kisheria.  

(Hapa kengele ililia kuashiria kwisha kwa muda wa 

Mzungumzaji) 

 

MWENYEKITI: Ahsante sana Mheshimiwa Mwenisongole 

muda wako umekwisha. 

  

MHE. GEORGE R. MWENISONGOLE: Mheshimiwa 

Mwenyekiti, nitaunga hoja baada ya kupata majibu yangu. 

Ahsante sana. (Makofi) 

 

MWENYEKITI: Ahsante sana Mheshimiwa Mwenisongole.  

Mheshimiwa Kenneth Ernest Nollo, atafuatiwa na Mheshimiwa 

Joseph George Kakunda na Mheshimiwa Samwel Xaday 

Hhayuma ajiandae. 

 

MHE. KENNETH E. NOLLO: Mheshimiwa Mwenyekiti, 

kwanza nianze kuunga mkono hoja hii ya Wizara ya Kilimo, 

lakini vile vile nataka kwa dhati kabisa nimpongeze 

Mheshimiwa Rais wa Jamhuri ya Muungano wa Tanzania kwa 

nia njema aliyonayo katika kukuza kilimo cha nchi yetu. Kama 

tunavyofahamu mwaka juzi uliopita bajeti ya kilimo ilikuwa 

karibu bilioni 300, lakini mwaka huu ambao unaisha bajaeti 

ya kilimo ikaongezeka kuwa bilioni 751, lakini mwaka huu 

bajeti ya kilimo imekuwa bilioni 970. (Makofi) 

 

Mheshimiwa Mwenyekiti, sio hilo tu ukiangalia 

utekelezaji wa bajeti hii unaona kabisa kwamba fedha 

inatoka na utekelezaji hadi sasa ni asilimia 73.2 na huko 

nyuma ilikuwa ni asilimia 51, 49, 50, ni hapo hapo, lakini safari 

hii inaenda hadi asilimia 73. Kwa hiyo kwa kiasi kikubwa 

nataka niseme Wizara hii kazi kubwa inafanyika nampongeza 

sana Mheshimiwa Waziri amekaa kimkakati lakini vile vile 

nimpongeze sana na Naibu Waziri Mheshimiwa Mavunde 

lakini vilevile nataka nitoe pongezi za dhati kabisa kwa 

Mkurugenzi wa Umwagiliaji. Tunaona kabisa lengo kubwa la 

kutaka kuendeleza kilimo cha umwagiliaji na kuinua kilimo 

katika nchi yetul inaendelea. 

Mheshimiwa Mwenyekiti, eneo la umwagiliaji katika nchi 

yetu ni takribani milioni moja na laki mbili. Hadi sasa 

tunamwagilia kiasi cha hekta 727,000. Kwa hiyo bado tuna 

kazi kubwa na bado Wizara hii ipewe fedha za kutosha ili 

tuweze kufikisha lengo la Watanzania la kuwa na chakula 

cha uhakika. (Makofi) 

 

Mheshimiwa Mwenyekiti, nataka nichukue nafasi hii 

vilevile kuishukuru sana Serikali, Wilaya yangu ya Bahi ilikuwa 

imeathirika sana na upungufu wa chakula, lakini kupitia NFRA 

tumeweza kupata chakula karibu kata zote na jumla ya tani 

1,530 zimegaiwa katika kata zote. Jambo hili kwa dhati 

naishukuru Serikali.  Kupitia hapo nataka nimkumbushe 

Mheshimiwa Waziri nimeangalia katika mpango ule wa 

kugawa mbegu, ipo alizeti lakini mtama mfupi haupo.   

 

Mheshimiwa Mwenyekiti, naomba sana Mheshimiwa 

Waziri kwa dhati kabisa atuangalie hasa kanda ya kati na 

jambo hili nimekuwa nalisema sana kwamba, bado tunahitaji 

mtama mfupi ambao ndio mkombozi katika eneo letu. 

Hatupati mvua za kutosha. Kwa hiyo, pamoja na kwamba 

Mheshimiwa Waziri ametupatia alizeti naomba sana Mkoa 

wa Dodoma uwe na special treatment tuweze kupata 

mbegu ya mtama mfupi.  (Makofi) 

 

Mheshimiwa Mwenyekiti, nakuja kwenye suala zima la 

BBT; jambo hili ni zuri, lakini yapo mambo ambayo naona 

lazima tuyarekebishe. Kwanza eneo hili tumewapa vijana 

ambao hawana ajira, tunataka kuwakomboa, lakini tunataka 

walime mazao ya muda mrefu. Zabibu inachukua miaka 

mitatu ili aweze kuvuna, hali kadhalika na korosho nayo 

nasikia inaenda miaka mitano. Sasa Mheshimiwa Waziri hapa 

tunafanya kama ni rescue plan. Sasa kijana huyu ambaye 

atasuburia miaka mitatu wakati hana ajira, mkakati huu 

nauona kama hauendi sawa sawa. Vile vile kwenye 

umilikishaji tulisema kwamba vijana hawa watamiliki kwa 

miaka 66. Sasa kijana ambaye ana miaka 30 leo unataka 

amiliki kile kieneo kwa miaka 66 atakuwa babu tayari. 

(Makofi) 

 

Mheshimiwa Mwenyekiti, kama ni lengo la kuhamasisha 

na kutoa ajira kwa vijana, nashauri iwe miaka 10 hadi 15. Ili 

kwamba ikishapita miaka 15 amesha-graduate ili tuchukue 

vijana wengine na ikiwezekana Mheshimiwa Waziri yasiwe 

mazao ya muda mrefu, yawe mazao ya muda mfupi. Kwa 

sababu kwanza ukiangalia katika nchi yetu hatujapata 

uwekezaji kwenye nafaka, sasa tukiweka katika suala hilo ina 

maana tutaweza kupata watu wa nafaka lakini vile vile 

vijana wetu wakapata fedha kwa muda mfupi na iwe ni 

program ya miaka 15 ili akisha-graduate na wengine waweze 

kuendelea. (Makofi) 

 

Mheshimiwa Mwenyekiti, nataka nije kwenye suala la 

zabibu; mkoa wetu ndio pekee ambao unastawisha zabibu 

kwa kiasi kikubwa. Nimesema suala la Bodi ya Zabibu, 

naomba sana na namhakikishia Mheshimiwa Waziri nitashika 

shilingi, nataka aje na majibu ya kuanzisha Bodi ya Zabibu.  

Nasema hilo kwa nia njema tu, Wizara ya Kilimo ina mambo 

mengi, zao la zabibu kuwa chini ya Wizara ya Kilimo, kidogo 

kuna kuwa na mambo mengi. Sasa tunakosa umadhubuti wa 

kuweza kulikuza zao hili. Kama mwaka huu ukiangalia uuzaji 

wa zao la zabibu bado haueleweki. Viwanda vingi vinasema 

havitanunua na havitanunua kwa sababu kwanza bado 

wana mchuzi ule kwenye maghala yao, lakini vile vile bado 

uhakika wa soko hauko kwa wakulima. Kwa hiyo, 

Mheshimiwa Waziri naomba majibu ya kutosha akija kwenye 

suala hili la zabibu.  

 

Mheshimiwa Mwenyekiti, jambo lingine nimshukuru sana 

Mheshimiwa Waziri, amenipa Mradi wa Umwagiliaji pale 

Kongogo wa bilioni tano na milioni 600.  Haijawahi kutokea 

katika Wilaya ya Bahi kupata fedha hizi kwa pamoja, 

nakushukuru sana na naipongeza sana Serikali.  (Makofi) 

 



8 MEI, 2023 

416 

 

Mheshimiwa Mwenyekiti, jambo lingine naomba, tuna 

skimu yetu kubwa sana ya umwagiliaji ya Bahi na 

tumeunganika na Kintinku.  Mwaka jana Wizara ilisema 

wanafanya upembuzi yakinifu na mwaka huu tena naona 

upembuzi yakinifu. Namwomba Mheshimiwa Waziri, watu wa 

Bahi wanasubiri ukarabati wa skimu ile na kama 

anavyofahamu, kama nilivyosema Bahi na Kintinku, 

tunategemea zaidi mabonde haya kwa maisha ya watu 

wetu. Mji wa Bahi unategemea zaidi suala zima la kilimo cha 

mpunga. Kwa hiyo naomba badala ya upembuzi yakinifu, 

twende kwa haraka ili kwamba ikiwezekana mwaka huu 

unaokuja tuanze ukarabati ambavyo mwanzo nilikuwa najua 

itaweza kufanyika hivi.  

 

Mheshimiwa Mwenyekiti, naomba nimshukuru 

Mheshimiwa Waziri ametaja kukarabati Skimu ya Chikopelo, 

Skimu ya Mtitaa, Skimu ya Mkakatika, lakini jambo kubwa 

zaidi nataka niseme kwenye suala zima la skimu zetu.  

Maeneo mengi ambayo maji tunatenga kwa mfano Skimu ya 

Kongogo ile tutalima mwaka mzima.  Kwa hiyo na skimu 

nyingine hizi tukiweka utaratibu kwamba tuwe na uhakika wa 

kulima mwaka mzima tutakuwa tumewaokoa wakulima 

wetu. 

 

Mheshimiwa Mwenyekiti, baada ya kusema hayo, 

napenda tena nichukue nafasi hii kuiunga mkono hoja na 

nampongeza Mheshimiwa Waziri.  Ahsante sana.  (Makofi) 

 

MWENYEKITI: Ahsante sana Mheshimiwa Kenneth Nollo, 

Mheshimiwa George Joseph Kakunda atafuatiwa na 

Mheshimiwa Samweli Hhayuma, Mheshimiwa Jonas William 

Mbunda ajiandae.  

 

MHE. JOSEPH G. KAKUNDA: Mheshimiwa Mwenyekiti, 

nakupongeza na ninakushukuru sana kwa kunipa nafasi hii. 

Nakupongeza pia kwa kukalia hicho Kiti umeweza kutupa 

nafasi Wabunge wengi kuweza kuchangia katika hotuba hii. 

Hongera sana. (Makofi) 

 

Mheshimiwa Mwenyekiti, nianze kumpongeza 

Mheshimiwa Waziri Mheshimiwa Bashe kwa hotuba yake nzuri 

na hili halitoki kwangu tu, nimpokea SMS nyingi kwenye simu 

yangu hapa zikikupongeza Mheshimiwa Bashe kwa hotuba 

nzuri na mimi kwa kweli ningependa nisome message moja 

inatoka kwa ndugu yangu anaitwa Daudi Mpindasigulu wa 

Chabutwa anasema na mimi na nukuu kama alivyo andika. 

“Mheshimiwa, nifikishie salamu kwa Mheshimiwa Hussein 

Mbashe, ameandika tu Hussein Mbashe, Waziri wa Kilimo 

kupitia hotuba yake nzuli.” Sisi hatuna “R” kwa hiyo anasema 

nzuli. Hongera sana. (Makofi) 

 

Mheshimiwa Mwenyekiti, miongoni mwa dondoo 

kwenye hotuba ya Waziri ambazo zimewafurahisha wananchi 

wa Sikonge ni ukurasa wa 135 Ibara ya 306 pale aliposema 

katika mwaka 2023/2024 Wizara imepanga kuongeza eneo la 

umwagiliaji lenye jumla ya hekta 256,185.46 kwa kukarabati 

na kujenga skimu za umwagiliaji na kule Sikonge kwenye 

jedwali ameonyesha Skimu ya Umwagiliaji ya Ulyanyama, 

Skimu ya Kalupale na Skimu ya Usunga. Hii kwa kweli 

wamefurahi sana wananchi wa Sikonge na wanapongeza, 

hongera sana. 

 

Mheshimiwa Mwenyekiti, pili napongeza uteuzi wa 

Mheshimiwa Victor Mwambalaswa kuwa Mwenyekiti wa Bodi 

ya Tumbaku. Huyu alikuwa hapa Bungeni na wakati 

alivyokuwa Bungeni alikuwa Mwenyekiti wetu Wabunge 

tunaotoka kwenye maeneo wanayolima tumbaku. Kwa hiyo, 

hii mmelenga vizuri sana na ninawapongezeni sana hongera 

sana.  

 

Mheshimiwa Mwenyekiti, pongezi zingine nampa 

Mheshimiwa Rais Samia Suluhu Hassan kwa maono yake 

mazuri kwa nchi hii na huruma yake kwa Watanzania jinsi 

anavyowaongoza na ndiyo maana ameongeza bajeti ya 

Kilimo kwa mwaka wa pili mfululizo kwa mabilioni. Kwa hiyo 

hongera sana. Pia nampongeza kwa ruzuku ya mbolea 

ambayo aliitoa mwaka jana ambayo ilipunguza bei kwa nusu 

kwa mazao ya chakula lakini vilevile kwa mahindi ambayo 

aliyatoa kwa ajili ya kukabiliana na mfumuko wa bei. Hizo ni 

hatua ambazo kwa kweli zilikuwa ni nzuri zenye faida kubwa 

sana kwa Taifa hili. Sikonge tulipata tani 764.7 ambazo 

zilipunguza bei kutoka shilingi 23,000 kwa debe mpaka shilingi 

16,800. Kwa hiyo, hiyo ilikuwa ni hatua nzuri sana. (Makofi) 

 

Mheshimiwa Mwenyekiti, hata hivyo kulikuwa na 

changamoto ambayo ningependa Mheshimiwa Waziri ai-

note, kulikuwa na changamoto kwenye hatua hiyo nzuri, 

kwamba mbolea pamoja na mahindi yale ya kukabiliana na 

mfumuko wa bei, yalifika katika Makao Makuu ya Wilaya 

hayakufika kwenye Kata nyingi za mbali. Kwa hiyo, watu wa 

Kata za mbali kama Tarafa ya Kiwele iliwawia vigumu kuja 

Sikonge kupata huo msaada kwa sababu ya gharama za 

usafiri. Kwa hiyo, iatakapokuja msimu ujao ninaomba Wizara 

ya Kilimo ishirikiane na Halmashauri yetu ya Wilaya ya Sikonge 

kuhakikisha kwamba misaada kama hiyo ya Serikali 

inawafikia wananchi wengi kule ambako wako.  

 

Mheshimiwa Mwenyekiti, naomba nitoe ushauri kwenye 

maeneo machache. Eneo la kwanza kuna madeni ya 

wakulima wa tumbaku. Hili Mheshimiwa Waziri anafahamu 

vizuri haya madeni, msimu wa mwaka 2020/2021 kuna 

makampuni ya wazawa yalipewa kibali na Serikali kununua 

tumbaku. Kwetu Sikonge tumeathirika nadhani kuliko Wilaya 

yoyote nyingine.  

 

Mheshimiwa Mwenyekiti, Sikonge kampuni inayoitwa 

PCL inadaiwa na wakulima dola 476,995.78. Kampuni ya 

NAILE inadaiwa na wakulima dola 218,510.66, Kampuni ya 

EMV inadaiwa na wakulima dola 90,772.42. Hizi ni dola 

786,278.86. Hizi ni hela nyingi karibu shilingi bilioni mbili 

wanadai wakulima. Huu ni mwaka naona tunaingia mwaka 

wa tatu wakulima hawajapata jasho lao. Halmashauri inadai 

ushuru wa shilingi milioni 156. Kwa hiyo, naomba kwa sababu 

deni hili alipokuja Mheshimiwa Rais mwaka jana tarehe 18 

mwezi wa Mei, kuzindua barabara ya Tabora - Mpanda, 

Mheshimiwa Rais alisimama akayataja haya madeni kwamba 

nimemuagiza Waziri wa Kilimo ayashughulikie. Sasa kama 

mpaka leo hayajashughulikiwa, wakulima hawajalipwa, hivi 

wakulima hawa wakimbilie wapi? (Makofi) 

 

Mheshimiwa Mwenyekiti, naomba kuishauri Serikali, 

shilingi bilioni mbili ni fedha ndogo sana, Serikali ilipe shilingi 

bilioni mbili halafu yenyewe ndiyo ijue namna ya kubanana 

na hayo makampuni. Mimi nilikuwa naomba sana hatua hiyo 

ichukuliwe. (Makofi) 

 

Mheshimiwa Mwenyekiti, ushauri mwingine, kuna ushuru 

wa kuni umeanzishwa kule na wenzetu wa maliasili kule 

Sikonge. Kila mkokoteni wa kuni ya kukaushia tumbaku watu 

wa maliasili wanachaji shilingi 6,000 na hii wataanza msimu 

ujao. Ni kilio kikubwa sana cha wakulima maana yake 

inakwenda kuongeza gharama za kuzalisha tumbaku na 

inakwenda kuchukua sehemu kubwa ya mapato ya mkulima. 

Nilikuwa naomba kwa sababu mkulima analazimishwa 

kupanda miti kabla hajalima. Mwaka jana msimu uliopita 

walipanda miti milioni mbili. Sasa kama mtu amepanda miti 

milioni mbili, kwa nini wewe mtu wa maliasili unakuja 

unamchaji tena kuni? Mimi nilikuwa naomba Serikali itoe 

msimamo kupitia Waziri wa Kilimo Mheshimiwa Bashe 

kwamba hiyo ushuru huo usimame kwanza mpaka hapo 

tutakapokuja kukaa vizuri tuweze kuelewana.  

 

Mheshimiwa Mwenyekiti, mwisho kabisa naungana na 

wenzangu kudai haki ya wakulima wa tumbaku nao kupata 

ruzuku ya mbolea. Mwaka jana hawakupata ruzuku ya 

mbolea. Mbolea ile ya tumbaku ilipitia kwenye Vyama vya 

Ushirika moja kwa moja ikaja, wakulima wakachajiwa shilingi 

mpaka 160,000 kwa mfuko wa kilo 50. Mimi nilikuwa naomba 

sana kwamba nao wapate mbolea ya ruzuku wanajisikia 

kama vile wamebaguliwa. (Makofi) 

 

Mheshimiwa Mwenyekiti, pili naomba Serikali iweke 

ruzuku kwenye bei ya mbegu za mahindi. Haiwezekani 

mbegu ya mahindi kilo mbili inauzwa shilingi 12,000 wakati 

ambapo debe la mahindi linauzwa shilingi 5,000 wakati wa 

mavuno. Sasa hiyo hakuna correlation. Naomba sana Serikali 

ifikirie na kukubali kuweka ruzuku kwenye mbegu ya mahindi 

ili kuongeza uzalishaji ambao tunautegemea. (Makofi)  

 

Mheshimiwa Mwenyekiti, ya kwangu yalikuwa ni hayo 

tu. Nashukuru sana hotuba nzuri, ahsante sana naunga 

mkono hoja. (Makofi) 

 

MWENYEKITI: Ahsante sana Mheshimiwa Joseph George 

Kakunda, Mheshimiwa Samweli Hhayuma atafuatiwa na 

Mheshimiwa Jonas William Mbunda.  

 

MHE. ENG. SAMWELI X. HHAYUMA: Mheshimiwa 

Mwenyekiti, ahsante kwa kunipa nafasi na mimi niweze 

kuchangia kwenye hotuba hii ya Wizara ya Kilimo. Nianze 

kwa kukupongeza wewe kwa jinsi ambavyo unatuongoza 

vizuri siku ya leo pia nimpongeze Mheshimiwa Waziri Bashe, 

Naibu Waziri Mavunde, Katibu Mkuu Gerald na watumishi 

wote wa Wizara ya Kilimo kwa kazi nzuri wanayoifanya ya 

kumsaidia Mheshimiwa Rais Dkt. Samia Suluhu Hassan. 

(Makofi) 

 

Mheshimiwa Mwenyekiti, Wizara ya Kilimo tumewapa 

watu makini ambao tunaamini watatuvusha kwa rasilimali 

ambayo kwa kweli Mama amewapatia. Changamoto kubwa 

kwenye upande wa kilimo ni suala la kutegemea mvua ya 

Mwenyezi Mungu, Waziri kwenye hotuba yake ametueleza 

vizuri jinsi alivyoweka mkakati mzuri wa kutengeneza maeneo 

ya umwagiliaji. Mimi niombe tu kwenye eneo hili Jimbo langu 

la Hanang’ kuna maeneo mengi ambayo tukiweka skimu za 

umwagiliaji na Hanang’ ardhi yake ina rutuba ya kutosha. 

 

Mheshimiwa Mwenyekiti, tuna Bonde la Duru iko Kata 

ya Masakta ina maji mengi sana, yale maji hayatumiki weka 

skimu pale. Tuna Bwawa la Gidahabaiek ambayo inakusanya 

maji yote ya Mlima Hanang. Wizara ya Maji wamefanya 

tathmini na usanifu wa kina tayari, shirikiana nao weka skimu 

ya umwagiliaji eneo hilo. (Makofi) 

 

Mheshimiwa Mwenyekiti, tuna Bonde la Getasam Kata 

ya Masqaroda eneo zuri sana na ardhi pale ina rutuba sana. 

Tuna eneo tunaliita Endasak Matindigani skimu inafaa. Tuna 

Bonde la Nyamura ambako vijiji vitatu vingeweza kunufaika 

tukiwekeza hapo. Kijiji cha Basutuqang, Hidek na Mara. 

(Makofi) 

 

Mheshimiwa Mwenyekiti, eneo la Balang’dalalu na 

Gidabanja pale mpakani maji ni mengi sana, tukiweka skimu 

pale itasaidia vijiji hivyo viwili. Tuna Bwawa la Endesh 

litaisaidia Kata nzima ya Ishponga. Tuna ziwa kubwa Ziwa 

Basutu. Wananchi wanalitumia kwenye kilimo cha 

umwagiliaji, wakati mwingine wanagombana na Serikali kwa 

sababu wao wanafanya kienyeji wanahitaji kusaidiwa 

tutengenenze mfumo wa umwagiliaji wa kisasa ili wale 

wakulima wa eneo la Basutu waweze kutengeneza tija na 

hiyo itawezesha wakulima wa Wilaya ya Hanang’ kuzalisha 

kwa mwaka mara mbili au mara tatu na kwa sababu ardhi ile 

ina rutuba ya kutosha na tukaboresha eneo la usimamizi 

tutapata mavuno ya kutosha. Ninaamini umelipokea 

Mheshimiwa Waziri wewe ni msikivu tunashirikiana vizuri, 

naamini kwenye eneo hilo hutaniangusha. (Makofi) 

 

Mheshimiwa Mwenyekiti, eneo lingine ni kwenye tija. 

Hatuna muujiza wowote ili tuendeleze kilimo bila kuwekeza 

kwenye sayansi. Eneo hili lazima tuweke fedha za kutosha 

kwenye eneo la utafiti. Utafiti wa mbegu, mbolea na viuatilifu 

ambavyo vinaendana na mazingira yetu. (Makofi) 

 

Mheshimiwa Mwenyekiti, Mheshimiwa Waziri miaka ya 

nyuma wakati tunakua unachukua tu mbegu ghalani 

unaenda kupanda na unavuna. Sasa hivi mbegu tulizonazo 

ukishatumia mwaka mmoja, mwaka mwingine hamna. Tuna 

mbegu zetu za asili, tumieni sayansi pale tuone namna ya 

kuboresha badala ya kwamba tunatengeneza biashara za 

watu kwenye mbegu, tuone namna ambavyo tunaweza 

kuwapunguzia wakulima wetu gharama.  

 

Mheshimiwa Mwenyekiti, Mheshimiwa Kakunda 

ameongea hapa, mfuko mmoja wa kilo mbili shilingi 12,000 

wakati ukivuna tu sisi mahindi hayana bei. Kwa hiyo, eneo hilo 

tuliangalie kwa makini tufanye utafiti.  

 

Mheshimiwa Mwenyekiti, naomba nikukumbushe 

Mheshimiwa Waziri mwaka 2020 Desemba wewe na timu 

nzima ya Wizara ya Kilimo mlikuja Hanang’. Tulitembea 

kwenye mashamba ya ngano na hii ilikuwa inaenda kutibu 

hotuba aliyotoa Mheshimiwa Rais wakati anazindua Bunge la 

12 kwamba tuna nakisi ya ngano ya karibu tani milioni moja. 

Hanang’ kihistoria ni wazalishaji wakubwa wa ngano. 

Nimepitia kwenye hotuba yako ukurasa wa 90 umeelezea 

masuala ya uzalishaji wa ngano. Mwaka 2017/2018 tani 

57,000 lakini mwaka 2021/2022 tani 62,000. 

 

Mheshimiwa Mwenyekiti, tuna mashamba makubwa 

Hanang naomba weka jicho kule, yale mashamba 

hayatumiki vizuri. Tunalo shamba la Basutu plantation ambalo 

linasimamiwa na Halmashauri, lile shamba wanakodishwa 

wananchi fedha zile zinakusanywa na Halmashauri inaisaidia 

sana halmashauri lakini lile shamba limerudiswa kwako, 

utakapolipokea naomba usitafute wawekezaji wa nje, 

Hanang ni wakulima wazuri, kilimo ndiyo maisha yetu. Badala 

ya kutafuta watu waje wawekeze halafu baadaye uzalishaji 

uwe hafifu kama sasa hivi wawekezaji tulionao. Nikupe tu 

taarifa, wawekezaji ambao tunao sasa hivi, wanazalisha 

wastani wa 0.3 to 0.5 tons kwa eka moja. Wakulima wangu 

wa kawaida wanazalisha 1.2 mpaka 1.5 kwa eka moja. Sasa 

utahangaika kutafuta wawekezaji wa nini? Watanzania 

wapo tayari kufanya kazi. Tuwasaidie wale ambao tayari 

wanafanya kazi yao, tusije tukaleta watu ambao watakuja 

kutukwamisha kwenye eneo hilo. (Makofi) 

 

Mheshimiwa Mwenyekiti, ninaomba tu niseme tukiwapa 

Watanzania hawa wa kawaida ile ardhi ya mashamba 

makubwa ya sasa hivi, karibu ekari 66,000 tukazalisha kwa 

wastani wa 1.5 ton, tutapata kwa mwaka mmoja metric ton 

99,000. Hiyo ni Hanang’ tu na hayo mashamba makubwa. 

Nikwambie tu kwa sasa hali ilivyo siyo nzuri, mapori ni mengi. 

Uliniahidi hapa Bungeni kwamba utatwaa ekari 30,000 

tuwarudishie wakulima wazuri wa Hanang’ ili waweze 

kuzalisha kwa tija. Ninaomba hiyo kazi uifanye wale jamaa 

zako wanakuja kwako wanakupa na maneno mazuri, hakuna 

chochote kinachofanyika. (Makofi) 

 

Mheshimiwa Mwenyekiti, mpaka sasa ninavyoongea 

kuna zaidi ya ekari 20,000 ni pori, wananchi wangu wanakodi 

mashamba. Heka moja kwa wastani wa shilingi 200,000. 

Mfano mzuri tunalo shamba la Halmashauri ambalo 

mwananchi amelikodi, eka moja shilingi 165,000 lakini kuna 

mashamba mabingwa tu wa kuweka mipaka lakini hawalimi. 

Ninaomba angalia eneo hilo. (Makofi) 

 

Mheshimiwa Mwenyekiti, kama tuna ardhi wananchi 

wanataka kuzalisha lakini kuna mtu ameshikilia ameweka 

vigingi kila siku ni kukamata mifugo ya wananchi, ukiigusa tu 

kidogo anaenda anaharibu mazao yako, sasa tumeleta 

wawekezaji ili walinde ardhi yetu? Hatuwezi kulinda sisi 

wenyewe? Tafuta watu ambao watawekeza na 

Wanahanang’ wako tayari wanataka ardhi ya kulima. 

Hatuna ardhi ya kulima utusaidie kwenye eneo hilo. (Makofi) 

Mheshimiwa Mwenyekiti, nimalizie Mheshimiwa Waziri 

mimi nakuamini sana unafanya kazi nzuri angalia maeneo 

hayo niliyoyataja. Baada ya kusema hayo ninaunga mkono 

hoja. Ahsante sana. (Makofi) 

 

MWENYEKITI: Ahsante sana Mheshimiwa Samweli. 

Mchangiaji wetu wa mwisho jioni hii atakuwa Mheshimiwa 

Jonas William Mbunda.  

 

MHE. JONAS W. MBUNDA: Mheshimiwa Mwenyekiti, 

nakushukuru kwa kunipa nafasi ya kuchangia katika Bajeti hii 

ya Kilimo. Awali ya yote naomba nichukue nafasi hii 

kumshukuru Mwenyezi Mungu kwa kutupa uhai na 

tumekutana katika Bajeti hii ya Mwaka 2023/2024. (Makofi) 

 

Mheshimiwa Mwenyekiti, nichukue pia nafasi hii 

nimpongeze sana Mheshimiwa Waziri Bashe, Naibu Waziri 

Mheshimiwa Mavunde, Katibu Mkuu pamoja na watendaji 

wote wa Wizara kwa jinsi walivyoandaa vizuri randama lakini 

na Hotuba ya Waziri. Pia niwashukuru sana na kuwapongeza 

jinsi wanavyomuunga mkono Mheshimiwa Rais wa Jamhuri ya 

Muungano wa Tanzania Dkt. Samia Suluhu Hassan ili aweze 

kutekeleza majukumu yake katika kusaidia shughuli nyingi 

anazozifanya za wananchi. (Makofi) 

 

Mheshimiwa Mwenyekiti, pia kwa nafasi ya pekee 

nimpongeze sana Dkt. Samia Suluhu Hassan, Rais wa Jamhuri 

ya Muungano wa Tanzania kwa kukubali kuongeza bajeti ya 

Wizara ya Kilimo kutoka kwenye shilingi milioni zaidi ya 200 

mpaka shilingi milioni 954. Pia nimpongeze kwa kutoa shilingi 

bilioni 150 kama ruzuku ya pembejeo. Nampongeza sana 

kwa sababu kwa matendo haya ambayo ameyafanya ni 

matendo ya kiungwana ya kiuzalendo ambayo 

yamewasaidia sana wakulima na maeneo mengi tumepata 

neema kutokana na hayo yaliyofanywa na Mheshimiwa Rais. 

(Makofi) 

Mheshimiwa Mwenyekiti, katika malengo mkakati ya 

Wizara ya Kilimo, moja ya malengo haya ni kuboresha uratibu 

katika shughuli za kilimo. Kwa ujumla ukiangalia shughuli za 

kilimo zinavyoratibiwa ukianzia kwenye ngazi ya Wizara 

mpaka kule kwa wakulima hapo katikati panakuwa na 

pengo ambalo halisimamiwi na matokeo yake tunashindwa 

kufikia malengo. Kwa sababu Wizara inaweza ikatoa 

maelekezo au ikatoa namna mfumo unavyotakiwa ufanye 

kazi lakini unakuta kule chini Wizara nyingine pia 

inakabidhiwa majukumu ambayo pengine inakuwa na 

vipaumbele vingi bila kuzingatia sana suala la kilimo. Kwa 

hiyo nikuombe sana nishauri Serikali kuhakikisha kwamba 

wanatengeneza mfumo wa usimamizi katika Wizara ya Kilimo 

kuanzia ngazi ya Wizara mpaka kule chini kwa wakulima. 

(Makofi) 

 

Mheshimiwa Mwenyekiti, naomba nimkumbushe 

Mheshimiwa Waziri kwamba kwenye suala la uzalishaji kwa 

mwaka 2020/2021 kwenye mazao mkakati tulizalisha tani 

898,967. Mwaka 2021/2022 tulizalisha tani 1,004,470 na mwaka 

2022/2023 ni tani 950. Kwa hiyo unaona kabisa kwamba 

hatufikii malengo, tunakwenda mbele tunarudi nyuma. Suala 

la kwanza kama Wizara itasimamia kwa ujumla kwenye suala 

la kilimo kuanzia kwenye Wizara mpaka kule chini, nina 

uhakika yale malengo yatakayokuwa yamepangwa 

yatasimamiwa vizuri na wakati mwingine tunaweza tukafikia 

hayo malengo. (Makofi)  

 

Mheshimiwa Mwenyekiti, nataka nitoe mfano, mkakati 

wa miaka mitano kwenye zao la kahawa katika uzalishaji, 

tulipanga kuzalisha tani 300,000 lakini mwaka huu ambao 

tunao tumezalisha tani 62, bajeti inayokuja hiyo tumepanga 

kuzalisha tani 75. Kwa hiyo unaona kabisa ni namna gani bila 

kuwa na mikakati madhubuti hatutaweza kufikia yale 

malengo ambayo tumeyapanga. Kwa hiyo, nimuombe 

Mheshimiwa Waziri kusimamia na kuona kwamba yale 

tunayopanga tuwe tunafikia angalau zaidi hata ya asilimia 50 

kwenye utekelezaji wetu. (Makofi) 

 

Mheshimiwa Mwenyekiti, ukitoka hapo kwenye uzalishaji 

kuna mambo mengine mbalimbali ambayo tuliyajadili huko 

nyuma, tungetegemea leo tungepata maelekezo ambayo 

yangetuonesha kabisa kwamba tunapiga hatua. Katika 

bajeti zetu za nyuma tuliwahi kujadili kwa kina sana kwenye 

suala la upimaji wa udongo, lakini ukiangalia kwenye taarifa 

ya Wizara ni kwamba yalitengwa mashamba makubwa 

makubwa yenye ukubwa wa ekari 162,000 lakini tulitegemea 

kwamba yapimwe yale mashamba ya wakulima wadogo 

wadogo, na nina uhakika kabisa kama yale mashamba 

yangepimwa leo tungepata taarifa ya kutushauri kwamba 

tunatakiwa tuagize mbolea kiasi gani na tupeleke maeneo 

yapi na mbolea ya aina gani. (Makofi) 

 

Mheshimiwa Mwenyekiti, nina uhakika kabisa kama 

ukipima udongo na ukaona hali udongo umepimwa vizuri 

wakati mwingine unapunguza hata matumizi ya mbolea. 

Kwa hiyo niiombe Serikali kusimamia kwenye suala hili la 

upimaji wa udongo ili baadaye tuweze kuwashauri wakulima 

ni mbolea ya aina gani watumie katika kuongeza uzalishaji. 

(Makofi) 

 

Mheshimiwa Mwenyekiti, pia ukiangalia kwenye 

huduma ya ugani tumegawa pikipiki 5,889, lakini mimi natoka 

kule kwa wakulima sijaona manufaa ya zile pikipiki kwa 

sababu wale Maafisa Ugani hawawezeshwi, hawapewi 

mafuta na hawana uwezo wa kwenda kuwahudumia 

wakulima. Kwa hiyo niombe Serikali iangalie uwezekano wa 

kuhakikisha kwamba Maafisa Ugani wale wanawezeshwa na 

wanasimamiwa na waende wakawasaidie wakulima. 

(Makofi) 

 

Mheshimiwa Mwenyekiti, kwenye suala la pembejeo 

kama nilivyoshukuru kwa Mheshimiwa Rais kutoa ruzuku ya 

shilingi bilioni 150, tulipata changamoto kwenye ugawaji wa 

zile pembejeo. Mwanzoni kabisa wakulima walikuwa 

wanahangaika sana namna ya kupata pembejeo lakini 

baadaye hali ile ilipungua. Sasa kwa upande wa Mbinga 

nilikuwa naomba sana kuishauri Serikali, kuna vyama vya 

msingi ambavyo bado viko vizuri tofauti na wenzetu wa 

Mbozi. Tuishauri Serikali vyama vile vipewe uwakala kwa ajili 

ya kugawa hizi pembejeo lakini vitakuwa na uwezo tu wa 

kugawa pembejeo kama vitaongezewa ukomo wa madeni ili 

viwe na wigo wa kuchukua mikopo kwenye mabenki na 

kuhakikisha kwamba wanapeleka pembejeo kwa wakulima. 

(Makofi) 

 

Mheshimiwa Mwenyekiti, suala lingine nataka 

nizungumzie ni kwenye suala la elimu. Ukiangalia Wizara 

wamesema kwamba elimu inatolewa kupitia Sekretariet za 

Mikoa, Serikali za Mitaa na Sekta Binafsi, hawa wanatoa 

kwenye maonesho, kwa mwaka yanafanyika mara moja 

lakini kumbe tunatakiwa tuhakikishe kwamba wakulima wale 

wanapata elimu ya pembejeo lakini pia wanapata elimu ya 

viuatilifu na vitu vingine ambavyo vinahitajika ili kuongeza 

uzalishaji.  

 

Suala la mwisho kabisa nichangie kwenye suala la 

masoko. Katika taarifa ya Wizara sijaona kama wameweka 

umuhimu sana kuzingatia masoko ya ndani. Soko la kwanza 

la ndani ni sisi wenyewe tuwe wanywaji wa kahawa. 

Tunatakiwa tuzingatie tuhakikishe kwamba wananchi 

wanakunywa kahawa kwa wingi na ukiangalia wenzetu nchi 

ya Ethiopia zaidi ya asilimia 50 kahawa ile inanywewa na 

wananchi wenyewe. Kwa hiyo niwaombe Wizara waweke 

mikakati ya kuhamasisha kuhakikisha kwamba wananchi 

wanakunywa kahawa. (Makofi) 

 

Mheshimiwa Mwenyekiti, suala la pili kwenye taarifa ya 

Wizara wamesema kwamba tutaimarisha masoko ya nje 

kupitia Balozi zetu, lakini ukiangalia zile Balozi wataalam 

waliopo kule kwenye Balozi nyingi siyo wataalamu wa kilimo 

na siyo wataalam wa biashara hizo. Kwa hiyo, nimuombe 

Waziri katika Wizara yake waunde Kitengo cha Baraza la 

Biashara ili iweze kuwasaidia kuwa-lead wale wananchi na 

wafanyabiashara kuhakikisha kwamba wanapata masoko 

katika Balozi zetu. 

 

Mheshimiwa Mwenyekiti, kwenye upande wa minada 

kwa upande wa Mbinga na Mbozi mwaka huu kulikuwa na 

changamoto kubwa sana bei za kahawa zilishuka, wananchi 

wale wamehangaika wamekaa muda mrefu bila kuuza 

kahawa yao, wamekuja kuuza baadaye sana wakati bei 

zimeanza kushuka. Pia kwenye makato ya shilingi 200 kama 

alivyosema Mheshimiwa Mwenisongole kwamba wananchi 

wale wanapata adha kubwa sana kwa makato yale ya 

shilingi 200, ni vizuri kama makato yoyote haya yanafanyika 

kwenye zao la mkulima yatolewe elimu mkulima aelewe na 

akubali kukatwa zile fedha bila kushurutishwa. (Makofi) 

 

Mheshimiwa Mwenyekiti, mwisho kabisa ninaunga 

mkono hoja. (Makofi) 

 

MWENYEKITI: Ahsante sana Mheshimiwa William 

Mbunda kwa mchango mzuri.  

 

Waheshimiwa Wabunge, tumefikia mwisho wa mjadala 

wa jioni hii ya leo, nichukue nafasi hii kuwapongeza 

Waheshimiwa Wabunge wote mliopata nafasi ya kuchangia, 

ninaamini wenzetu upande wa Serikali wamesikia maoni na 

mapendekezo ya Waheshimiwa Wabunge na mtayazingatia 

wakati mnahitimisha hoja yenu.  

 

Waheshimiwa Wabunge, baada ya kusema haya 

nimeahirisha shughuli za Bunge hadi kesho saa 3.00 asubuhi.  

 

(Saa 1.43 Usiku Bunge Liliahirishwa hadi Siku ya Jumanne,  

Tarehe 9 Mei, 2023 Saa Tatu Asubuhi) 


